ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ೧. ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿ ಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದುಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿ ಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿ ರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಡಾ. ವೆಂಕಟೇಶ ಇಂದ್ವಾಡಿ ಅವರು ಸಂಪಾದಿಸಿರುವ ಬಾಲಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯವು ಬಾಲಬಸವ ಸಂಪ್ರದಾಯದ ಬಹಳ ಮುಖ್ಯವಾದ ಕಥನವಾಗಿದೆ. ಕನ್ನಡ ಜನಪದ ಮಹಾಕಾವ್ಯಗಳ ಪರಂಪರೆಯಲ್ಲಿ ಈ ಕಾವ್ಯಕ್ಕೆ ವಿಶಿಷ್ಟ ಸ್ಥಾನವಿದೆ. ವಚನ ಮತ್ತು ಪದ್ಯಗಳ ಮಿಶ್ರಣ ರೂಪದಲ್ಲಿ ಅದ್ಭುತ ನಾಟಕೀಯತೆಯುಳ್ಳ ಈ ಕಾವ್ಯವು ಕನ್ನಡ ಜನಪದ ರಂಗಭೂಮಿಯ ದೃಷ್ಟಿಯಿಂದಲೂ ವಿಶೇಷವಾಗಿದೆ. ಬಾಲಬಸವ ಸಂಪ್ರದಾಯದ ತುಮನೆಪ್ಪ ಹಾಡಿದ ಸಮಗ್ರ ಕಾವ್ಯದ ದಾಖಲೀಕರಣ, ಪಠ್ಯೀಕರಣ ಮತ್ತು ಪ್ರಕಟಣೆಯ ಸಮಗ್ರ ಪ್ರಕ್ರಿಯೆಯನ್ನು ಡಾ. ಇಂದ್ವಾಡಿ ಅವರು ವಿವರವಾಗಿ ಚರ್ಚಿಸಿದ್ದಾರೆ. ಗೋಣಿ ಬಸಪ್ಪನು ದೈವವಾದ ಸಂಕಥನವೇ ಸಂಘರ್ಷದ ಒಂದು ಗಾಥೆಯಾಗಿದೆ. ಕಾವ್ಯದ ಪಠ್ಯ, ಪ್ರದರ್ಶನ, ಸಾಮುದಾಯಿಕತೆ ಮತ್ತು ಸಾಮಾಜಿಕ ಸಂಬಂಧದ ನೆಲೆಗಳನ್ನು ಡಾ. ಇಂದ್ವಾಡಿ ಅವರು ವಿವರವಾಗಿ ವಿಶ್ಲೇಷಿಸಿದ್ದಾರೆ. ಕಾವ್ಯದ ಸಂಪಾದನೆ ಕುರಿತು ತಮ್ಮ ಅನುಭವಗಳನ್ನು ಹಂಚಿಕೊಂಡಿದ್ದಾರೆ. ಜನಪದ ಕಾವ್ಯದ ಪಠ್ಯೀಕರಣದ ದೃಷ್ಟಿಯಿಂದ ಈ ಸಂಪಾದನೆಗೆ ವಿಶೇಷವಾದ ಸಾಂಸ್ಕೃತಿಕ ಮಹತ್ವವಿದೆ. ಸಾಮಾಜಿಕ ಮತ್ತು ಸಾಂಸ್ಕೃತಿಕವಾಗಿ ಮುಖ್ಯವಾಗಿರುವ ಈ ಕಾವ್ಯವನ್ನು ಸಂಪಾದಿಸಿ ಮೌಖಿಕ ಪರಂಪರೆಯ ಪಠ್ಯೀಕರಣಕ್ಕೆ ಹೊಸ ಆಯಾಮಗಳನ್ನು ಜೋಡಿಸುವ ಪ್ರಯತ್ನ ಇಲ್ಲಿ ಮಾಡಲಾಗಿದೆ. ಇಂತಹ ಮೌಲಿಕ ಪಠ್ಯೀಕರಣಕ್ಕಾಗಿ ಕನ್ನಡ ವಿಶ್ವವಿದ್ಯಾಲಯದ ಡಾ. ವೆಂಕಟೇಶ ಇಂದ್ವಾಡಿ ಅವರನ್ನು ಅಭಿನಂದಿಸುತ್ತೇನೆ. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಬಿ. ಎ. ವಿವೇಕ ರೈ
ಕುಲಪತಿ
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ೧. ಯೋಜನೆಯ ಮೊದಲ ಪುಟಗಳು
‘ಬಾಲ ಬಸವ ಸಂಪ್ರದಾಯ’ ಯೋಜನೆಗೆ ಸಂಬಂಧಪಟ್ಟಂತೆ ಕ್ಷೇತ್ರಕಾರ್ಯಕ್ಕೆ ಹೋಗುವುದು, ಬರುವುದು, ನೂರಾರು ವಕ್ತೃಗಳ ಸಂಬಂಧ, ಕಲಾವಿದರ ಒಡನಾಟ, ಈ ಸಂಪ್ರದಾಯಕ್ಕೆ ಸಂಬಂಧಪಟ್ಟ ಕಾವ್ಯ, ಕತೆ, ಐತಿಹ್ಯಗಳು, ಹಬ್ಬ-ಹರಿದಿನ, ಜಾತ್ರೆಗಳು, ನದಿ-ಬೆಟ್ಟ, ಬಯಲುಗಳೊಂದಿಗೆ ಕಳೆದ ಐದು ವರ್ಷಗಳಿಂದ ತೊಡಗಿಸಿಕೊಂಡಿದ್ದೇನೆ. ಒಂದೊಂದು ಯೋಜನೆಯು ಒಂದು ಮಹಾಯಾತ್ರೆಯ ಅನುಭವವನ್ನೇ ತಂದುಕೊಟ್ಟಿದೆ. ಒಟ್ಟು ಐದು ವರ್ಷದ ಈ ಅವಧಿಯ ಕೆಲಸಗಳನ್ನು ಮೂರು ಭಾಗಗಳಾಗಿ ವಿಂಗಡಿಸಿಕೊಂಡು ಕೆಲಸ ಮುಗಿಸಿದ್ದೇನೆ. ಮೊದಲೆರಡು ವರ್ಷ ಕ್ಷೇತ್ರ ವೀಕ್ಷಣೆ, ಕಲಾವಿದರ ಆಯ್ಕೆ, ಪ್ರಥಮ ಮಾಹಿತಿ ಸಂಗ್ರಹ, ವಕ್ತೃಗಳ ವಿಶ್ವಾಸ ಗಳಿಸುವಲ್ಲೇ ಕಳೆದು ಹೋಗುತ್ತದೆ. ಎರಡನೇ ಹಂತದಲಿ ಮುಖ್ಯ ಕಲಾವಿದರನ್ನು ಇಟ್ಟುಕಂಡು ಅವನು ಹಾಡುವ ಎಲ್ಲ ಕಥನಗಳನ್ನು ಸಂಗ್ರಹಿಸಿದ್ದೇನೆ. ಅವುಗಳಲ್ಲಿ ಸಾಹಿತ್ಯಕವಾಗಿ ಉತ್ತಮವಾದ ಹಾಗೂ ಈ ಪರಂಪರೆಯನ್ನು ಪ್ರತಿನಿಧಿಸುವ ಒಂದು ಕಾವ್ಯವನ್ನು ಆಯ್ಕೆಮಾಡಿ ಸಂಪಾದಿಸಿ, ಕಾವ್ಯ ಸ್ವರೂಪ, ಪರಂಪರೆಯ ಸಂಬಂಧ ಇತ್ಯಾದಿಗಳನ್ನು ಈ ಕೃತಿಯಲ್ಲಿ ತಂದಿದ್ದೇನೆ. ಮೂರನೇ ಹಂತದಲ್ಲಿಈ ಪರಂಪರೆಯನ್ನು ಕುರಿತ ವಿಶ್ಲೇಷಣಾತ್ಮಕ ಸ್ವತಂತ್ರ ಕೃತಿಯ ಕೆಲಸ ಸಾಗಿದೆ. ಕ್ಷೇತ್ರಕಾರ್ಯಧ ಅನುಬವವನ್ನು ಹಿನ್ನೆಲೆಯಾಗಿಟ್ಟುಕೊಂಡು ಕಥನ ಮಾದರಿಯಲ್ಲಿ ಯೋಜನೆಯನ್ನು ಸ್ಥೂಲವಾಗಿ ವಿವರಿಸುವ ಪ್ರಯತ್ನ ಮಾಡಿದ್ದೇನೆ.
ಅ. ಸತ್ತ ಹಸುವಿನ ಮುಂದೆ ಧಣಿ ಆಳಾಗುವ ಪರಿ
ಮಂಟೇಸ್ವಾಮಿ ಕೃತಿಯಲ್ಲಿ ವಚನ ಚಳುವಳಿಯಿಂದ ಪ್ರೇರಿತವಾದ ಕೆಳಸಮುದಾಯಗಳಲ್ಲಿ ಬಾಲಬಸವ ಸಂಪ್ರದಾಯವು ಒಂದು ಎಂದು ದಾಖಲಿಸಿದ್ದೇ, ಇದಕ್ಕೆ ಆಧಾರವೆಂದರೆ ಡಾ. ಎಲ್ಲಪ್ಪ ಕೆಕೆಪುರ ಅವರು ಸುಧಾ ಪತ್ರಿಕೆಯಲ್ಲಿ ಬರೆದಿದ್ದ ಲೇಖನ (ದಿನಾಂಕ ೪ ಮಾರ್ಚ್ ೧೯೯೯) ಇಷ್ಟು ಬಿಟ್ಟರೇ ಬೇರೇನೂ ಈ ಸಂಪ್ರದಾಯದ ಬಗ್ಗೆ ಮಾಹಿತಿಗಳು ಇರಲಿಲ್ಲ. ಇದರ ನಡುವೆ ನನ್ನ ಮಾರ್ಗದರ್ಶನದಲ್ಲಿ ಡಾ. ಸತೀಶ ಪಾಟೀಲ ಪಂಚಗಣಾಧೀಶ್ವರ ಬಗ್ಗೆ ಅಧ್ಯಯನ ಮಾಡಿದ. ಪಂಚಗಣಾಧೀಶ್ವರರಲ್ಲಿ ಮದ್ದಾನೇಶನು ಒಬ್ಬ. ಅವನ ಮಗ ಗೋಣಿಬಸಪ್ಪ ಬಾಲಬಸಪ್ಪಗಳ ದೈವ. ಇದರ ನಂತರ ನಾನು ಈ ಯೋಜನೆಯನ್ನು ರೂಪಿಸಿದೆ. ಮೊದಲು ಈ ಕಥನವನ್ನು ಹಾಡುವ ಕಲಾವಿದರಾದ ಬಾಲಬಸಪ್ಪಗಳ ಹುಡುಕಾಟ ಮಾಡಿದೆ. ಆಗ ನಮಗೆ ಸಿಕ್ಕ ಏಕೈಕ ಕಲಾವಿದ ತುಮನೆಪ್ಪ. ಇಲ್ಲಿಂದಲೇ ನಮ್ಮ ಸಮಸ್ಯೆ ಶುರುವಾಯಿತು. ಯಾವುದೇ ಒಂದು ಕಲೆ ಸಂಪ್ರದಾಯದ ಭಾಗವಾದರೆ ಸಂಪ್ರದಾಯ ನಶಿಸಿಹೋದರೆ ಕಲೆಯೂ ನಶಿಸಿಹೋಗುತ್ತದೆ. ಆದ್ದರಿಂದ ಬಲಬಸಪ್ಪಗಳ ಸಂಪ್ರದಾಯ ಸಮಸ್ಯಾತ್ಮಕ ಸಂಗತಿಯಿಂದ ಕೂಡಿದೆ ಎಂದೆನಿಸಿತು. ಈ ಸಂಪ್ರದಾಯದ ಕಥನವನ್ನು ಹಾಡುವ ಕೊನೆಯ ಕೊಂಡಿಯಾಗಿರುವ ತುಮನೆಪ್ಪ, ಈ ಕತೆಯನ್ನು ಹಾಡುತ್ತಲೇ ಆ ಸಂಪ್ರದಾಯದ ಎಲ್ಲ ಸಮಸ್ಯೆಗಳನ್ನು ನೀಸಿದ್ದಾನೆ. ಈ ಸಮಸ್ಯೆ ಏನೆಂದರೆ, ಮೂಲತಃ ಮಾದಿಗ ಕುಲದವರಾದ ಬಾಲಬಸಪ್ಪಗಳು ಲಿಂಗಾಯತರಾಗಿ ದೀಕ್ಷೆ ತೆಗೆದುಕೊಂಡ ಮೇಲೆ ಮಾದಿಗ ಕುಲದಿಂದ ಹೊರಗಾಗಿ ಗುರುವಿನ ಸ್ಥಾನಕ್ಕೆ ಏರುತ್ತಾರೆ (ಈ ದೀಕ್ಷೆಯ ನಂತರದಲ್ಲೇ ಅವರು ಕಾಲಜ್ಞಾನ ಸಾರುವುದು, ಈ ಕಥನಗಳನ್ನು ಹಾಡುವುದು). ಹೀಗೆ ಕುಲದಿಂದ ಉನ್ನತ ಸ್ಥಾನ ಸಿಕ್ಕ ಮೇಲೆ ಇವರಿಗೆ ಮಾದಿಕ ಕುಲದವರು ಹೆಣ್ಣು ಕೊಡಲು ಹೆದರುತ್ತಾರೆ. ಆ ಕಡೆ ಲಿಂಗಾಯತರು ಇವರನ್ನು ಜಾತಿಗೆ ಸೇರಿಸಿಕೊಳ್ಳದೆ ಅತಂತ್ರರಾಗುತ್ತಾರೆ. ಇದರ ಪರಿಣಾಮವಾಗಿ ಬಾಲಬಸಪ್ಪಗಳಿಗೆ ಹೆಣ್ಣು ಮಕ್ಕಳು ಹುಟ್ಟಿದರೆ ಬಸವಿಯಾಗಿ ಬಿಡುವ ಪದ್ಧತಿಯೂ ಇದೆ. ಗಂಡುಗಳಿಗೆ ಮಾದಿಗ ಕುಲದಿಂದ ಹೆಣ್ಣನ್ನು ಬಸವಿಯಾಗಿ ಬಿಡುವ ಪದ್ಧತಿಯೂ ಇದೆ. ಗಂಡುಗಳಿಗೆ ಮಾದಿಗ ಕುಲದಿಂದ ಹೆಣ್ಣನ್ನು ತಂದು ಅವಳನ್ನು ಲಿಂಗಾಯತೀಕರಣಗೊಳಿಸಿ ನಂತರ ಮದುವೆ ಮಾಡುತ್ತಾರೆ. ದೇವದಾಸಿ ಪದ್ಧತಿ ಈ ಸಂಪ್ರದಾಯದ ಅಳಿವು ಉಳಿವಿನ ಪ್ರಶ್ನೆಯಾಗಿದೆ.
ನಾವು ತುಮನೆಪ್ಪನನ್ನು ಹುಡಿಕಿಕೊಂಡು ಕೂಲಹಳ್ಳಿಯ ಜಾತ್ರೆಗೆ ಹೊರಟೆವು. ಇದು ಈ ಯೋಜನೆಯ ಮೊದಲ ಕ್ಷೇತ್ರಕಾರ್ಯ ಎಂಬ ಉತ್ಸಾಹವಿದ್ದರೂ, ಬಳ್ಳಾರಿಯ ಭೀಕರ ಬೇಸಿಗೆಗೆ ದಣಿದಿದ್ದೆವು. (ಎಲ್ಲ ಕಡೆ ಬಹುವಚನ ಬಳಸಿರುವುದಕ್ಕಮ ಮುಖ್ಯ ಕಾರಣ ಡಾ. ಸತೀಶ ಪಾಟೀಲ ನನ್ನ ಎಲ್ಲ ಕ್ಷೇತ್ರಕಾರ್ಯಗಳಲ್ಲೂ ಜೊತೆಗಿದ್ದ).
ಜಾತ್ರೆ ಮಾಳದಲ್ಲಿ ಹ್ಯಾರಡದಿಂದ ಬಂದಿದ್ದ ಒಂದು ಬಂಡಿಯ ಜನ ಗುಂಪು ಕಟ್ಟಿ ಉಸಿರು ಬಿಡುತ್ತಾ ನಿಂತಿದ್ದರು. ಏನೆಂದು ವಿಚಾರಿಸಿದಾಗ ಆ ಬಂಡಿಗೆ ಕಟ್ಟಿದ ಒಂದು ರಾಸು ದಣದು ಕೂಲಹಳ್ಳಿಯನ್ನು ತಲುಪಿ ಪ್ರಾಣತ್ಯಾಗ ಮಾಡಿತ್ತು. “ಈ ಸಾರಿಯ ಜಾತ್ರೆ ಅವರ ಪಾಲಿಗೆ ಕೆಟ್ಟ ಅನುಭವವಲ್ಲವೇ’’ ಎಂದು ಚರ್ಚೆ ಮಾಡುತ್ತಾ ಬೇಸರದಿಂದ ಮಾದರ ಕೇರಿಯ ತುಪನೆಪ್ಪನ ಬೀಗರ ಮನೆ ಹುಡುಕಿದೆವು. ಗೊಲ್ಲರ ಹಟ್ಟಿಯಿಂದ ತುಮನೆಪ್ಪ ಇಲ್ಲಿಗೆ ಬಂದೇ ಬರುತ್ತಾನೆ ಎಂಬುದು ನಮ್ಮ ನಂಬಿಕೆಯಾಗಿತ್ತು. ಆದರೆ ತುಮನೆಪ್ಪ ಮದ್ಯಾನವಾದರು ಬಂದಿರಲಿಲ್ಲ. “ಬರಬಹುದು ಕುಳಿತುಕೊಳ್ಳಿ’’ ಎಂದು ಜಗಲಿ ಮೇಲೆ ಚಾಪೆ ಹಾಸಿದರು. ನಾವು ನಮ್ಮ ಬಯಾಡೇಟ ಕೊಟ್ಟೆವು. ಅವರು ಅದನ್ನು ಅಷ್ಟೇನೂ ಗಂಭೀರವಾಗಿ ಪರಿಗಣಿಸಿದೆ ಸತ್ತ ಹ್ಯಾರಡದ ಹಸು ಎಷ್ಟು ಹೊತ್ತಿಗೆ ಕೇರಿ ತಲುಪುತ್ತದೆ ಎಂಬುದರ ಬಗ್ಗೆ ಮಾತನಾಡುತ್ತಿದ್ದರು. “ಪೂಜೆಗೆ ಬಂದವರು ಎಲ್ಲಿ ಹೂತುಬಿಡುತ್ತಾರೋ’’ ಎಂದು ಒಬ್ಬರು. “ಇಲ್ಲ. ಅದನ್ನು ಇಲ್ಲಿ ಹೂಳಲು ಅವರಿಗೆ ಸ್ಥಳವಿಲ್ಲ ಆದ್ದರಿಂದ ಬಂದೇ ಬರುತ್ತದೆ’’ ಎಂದು ಒಬ್ಬರು. ಒಂದು ರಾಸು, ಅದು ಜಾತ್ರೆಯ ದಿನ ಹಗ್ಗದ ಬೆಲೆಗೆ ಕೇರಿಯಲ್ಲ ತಿಂದರೂ ಉಳಿಯುವಷ್ಟು ಊಟ, ಇವೆಲ್ಲ ಕನಸುಗಳ ಕೂಟ ಆದಾಗಿತ್ತು. ತಮಟೆ ಹೊಡೆದುಕೊಂಡು ಬಂಡಿಯ ಮೇಲೆ ಮೆರವಣಿಗೆಯಲ್ಲಿ ರಾಸು ಕೇರಿ ತಲುಪಿತು. ಒಂದು ಕಡೆ ದುಃಖ ಮತ್ತೊಂದು ಕಡೆ ಸಂಭ್ರಮವಾಗುವ ಪರಿ ಕಂಡು ನಮ್ಮ ಕ್ಷೇತ್ರಕಾರ್ಯದ ಮುಖ್ಯ ಉದ್ದೇಶವನ್ನು ಬದಿಗಿಟ್ಟು ಈ ಕುರಿತೇ ಮಾತಾಡಲು ಪ್ರಯತ್ನಿಸಿದೆವು. “ಎಷ್ಟು ದುಡ್ಡು ಕೊಟ್ಟೀರಿ’’ ಎಂಬುಕ್ಕೆ ಅವರು “ಈ ಹಿಂದೆ ಕೊಟ್ಟದ್ದಕ್ಕಿಂತ ಕಡಿಮೆ’’ ಎಂದರು. ಏಕೆಂದರೆ ಅವರು ಪರಸ್ಥಳದವರು, ಅವರಿಗೆ, ಹೂಳುವ ಹಕ್ಕು ಇಲ್ಲಿ ಇಲ್ಲ, ಎಂಬುದು ಅವರ ತರ್ಕ ಮತ್ತು ಸತ್ತ ನಂತರ ಆ ವಸ್ತುವಿನ ನಿಜವಾದ ವಾರಸುದಾರರು ಇವರೇ, ಏಕೆಂದರೆ ತಿನ್ನುವ ತಾಕತ್ತು ಇರುವುದು ಇವರಿಗೆ ಮಾತ್ರ ಆದ್ದರಿಂದ ಸತ್ತ ಹಸುವಿನ ಮುಂದೆ ನಾವು ಧಣಿ ಅವರು ಆಳು ಎನ್ನುವ ವಿಚಿತ್ರ ಗತ್ತಿನಲ್ಲಿ ತಮ್ಮ ವ್ಯಾಪಾರದ ಗೆಲುವಿನ ಸಂಭ್ರಮವನ್ನು ವಿವರಿಸಿದರು.’’ ಊರಿನಲ್ಲಿ ಸತ್ತ ರಾಸುಗಳಿಗೆ ಇದಕ್ಕಿಂತ ಬೆಲೆ ಏಕೆ ಹೆಚ್ಚು ಎಂದು ಕೇಳಿದೆವು. “ನಾವು ಕಡಿಮೆ ಬೆಲೆಗೆ ಹಠ ಹಿಡಿದು ಕುಂತರೇ ಅವರೂ ಹಠಕ್ಕೆ ಬಿದ್ದು ಹೂಳಿಸಿ ಬಿಡುತ್ತಾರೆ. ಆದರೆ ಈ ಆವಕಾಶ ಹ್ಯಾರಡದವರಿಗೆ ಇರಲಿಲ್ಲ ನಾವು ಕೇಳಿದ ಬೆಲೆಗೆ ಕೊಟ್ಟರು’’ ಎಂದರು. ನಾವು ಕೇರಿಯಲ್ಲಿ ಅರೆಯುತ್ತಿದ್ದ ಮಸಾಲೆಯ ಸುವಾಸನೆಯನ್ನು ಆಘ್ರಾಣಿಸುತ್ತಾ, ತುಮನೆಪ್ಪನ ದಾರಿ ಕಾಯುತ್ತ ಕುಂತೆವು. ತುಂಬಾ ಹೊತ್ತಿನ ಮೇಲೆ ತುಮನೆಪ್ಪ ಬಂದ, ಬೀಗರ ಮನೆಯ ನೀರು ನೆಳ್ಳು ಉಪಚಾರವಾದ ಮೇಲೆ ಅವನಿಗೆ ಪಾತ್ರೆ ಪಡಿಕೊಟ್ಟು ಹೊರಗಡೆ ಅಡಿಗೆ ಮಾಡಿಕೊಳ್ಳಲು ತಿಳಿಸಿದರು. ಏಕೆಂದರೆ ಅವನು ಬಾಲಬಸಪ್ಪ ಲಿಂಗಾಯತನಾಗಿದ್ದಾನೆ. ಅವನು ಮಾಂಸದೂಟಕ್ಕೆ ಸಲ್ಲುವುದಿಲ್ಲ. ನಾವು ಆ ರಾತ್ರಿ ಅಲ್ಲೇ ತಂಗಿದ್ದು ತುಮನೆಪ್ಪನ ಹಿಂದೆ ಓಡಾಡಿ ಜಾತ್ರೆಗೆ ಬರುವ ಬಾಲಬಸಪ್ಪಗಳ ಜೊತೆ ಮಾತಾಡುತ್ತಿದ್ದೆವು. ಆಗೆಲ್ಲ ಮತ್ತೆ ಮತ್ತೆ ಪ್ರಸ್ತಾಪವಾಗುತ್ತಿದ್ದ ಹೆಸರು ಧನಂಜಯ ಶಾಸ್ತ್ರಿಗಳದು. ನೀವು ಬಾಲಬಸಪ್ಪಗಳ ಮೇಲೆ ಅಧ್ಯಯನ ಮಾಡುವವರು ಧನಂಜಯ ಶಾಸ್ತ್ರಿಗನು ಭೇಟಿಯಾಗದಿದ್ದರೆ ನಿಷ್ಪ್ರಯೋಜನ ಎಂದು ಶಾಸ್ತ್ರಿಗಳನ್ನು ಹೊಗಳುವರು ಆದರೆ ಯಾರು ವಿಳಾಸ ಕೊಡುತ್ತಿಲ್ಲಾ. “ಅವರೇನು ಬ್ರಾಮುಡರ, ಶಾಸ್ತ್ರಿ ಎಂದು ಹೆಸರಿಟ್ಟುಕೊಂಡಿದ್ದಾರೆ’’ ಎಂದಾಗ “ಇಲ್ಲ ಅವರೂ ನಮ್ಮ ಬಾಲಬಸಪ್ಪಗಳ ಜಾತಿ’’ ಎಂದರು. ಕುಲದಿಂದ ಮಾದಿಗರಾಗಿ ಬ್ರಾಮುಡರನ್ನು ಮೀರಿಸುವ ಖ್ಯಾತಿ ಇವರಿಗೆ ಹೇಗೆ ಬಂತು ಎಂದು ನಾವು ಬಾಲಬಸಪ್ಪಗಳ ಇನ್ನೊಂದು ಕೊಂಡಿ ಹುಡುಕುವುದು ಮುಂದಿನ ಕ್ಷೇತ್ರಕಾರ್ಯದ ಮೊದಲ ಅಜೆಂಡವಾಗಿಸಿಕೊಂಡು ಮನೆ ಸೇರಿದೆವು.
ಆ. ಶಾಸ್ತ್ರಿಗಳ ಶವ ದರುಶನ
ಧನಂಜಯ ಶಾಸ್ತ್ರಿಗಳ ವಿಳಾಸ ಹುಡುಕಲು ಮತ್ತೆ ನಮ್ಮಲ್ಲಿದ್ದ ಏಕೈಕ ಜಾತಕ ಡಾ. ಎಲ್ಲಪ್ಪ ಅವರ ಲೇಖನ. ಅವರು ಸಹ ಶಾಸ್ತ್ರಿಗಳನ್ನು ಈ ಪರಂಪರೆಯ ಗಣಿ ಎನ್ನುವ ತರ ಚಿತ್ರಿಸಿದ್ದರು. ಆದರೆ ಲೇಖನದಲ್ಲಿ ಅವರ ವಿಳಾಸವಿರಲಿಲ್ಲ. ನಾವು ಡಾ. ಎಲ್ಲಪ್ಪ ಅವರನ್ನು ಭೇಟಿಯಾದರೆ ವಿಳಾಸ ಸಿಗುತ್ತದೆ ಎಂದು ಲೈಕ್ಕಹಾಕಿ ಬಾಗಲಕೋಟೆಗೆ ಹೊರಟೆವು. ಡಾ. ಎಲ್ಲಪ್ಪ ಅವರು ಕೆ.ಎಸ್.ಆರ್.ಟಿ.ಸಿ. ಸಂಸ್ಥೆಯ ಉನ್ನತ ಹುದ್ದೆಯಲ್ಲಿದ್ದ ಅಧಿಕಾರಿಗಳು. ಅವರನ್ನು ಭೇಟಿಯಾಗಿ ಧನಂಜಯ ಶಾಸ್ತ್ರಿಗಳಿಗೆ ಕೇಳಿದೆವು. ಅವರು ತುಂಬ ಭಾವುಕರಾಗಿ ಒಂದು ಅರ್ಧಗಂಟೆ ಅವರ ಗುಣಗಾನ ಮಾಡಿದರು. ಆದರೆ ವಿಳಾಸ ಮಾತ್ರ ಹೇಳುತ್ತಿಲ್ಲ. ನಮಗೆ ಇವರು ಇಷ್ಟು ದೊಡ್ಡ ಅಧಿಕಾರಿ ಅವರ ವಿಳಾಸವೇಕೆ ಇಟ್ಟುಕೊಳ್ಳುತ್ತಾರೆ ಎನ್ನುವ ಅನುಮಾನ ಶುರುವಾಗಿ, ಅವರು ಹೊಗಳುವುದನ್ನು ಸಹಿಸಲಾಗದೆ ತಾಳ್ಮೆ ಕಳೆದುಕೊಂಡು ‘ಸಾರ್ ಎಲ್ಲರೂ ಶಾಸ್ತ್ರಿಗಳ ಹೆಸ್ರು ಹೇಳುತ್ತಾರೆ. ಕೊಂಡಾಡುತ್ತಾರೆ ಆದರೆ ವಿಳಾಸ ಮಾತ್ರ ಯಾರು ಕೊಡುತ್ತಿಲ್ಲ’ ಎಂದೆವು. ಆಗ ಅವರು ಧನಂಜಯ ಶಾಸ್ತ್ರಿಗಳ ಸ್ಪಷ್ಟ ವಿಳಾಸ ಕೊಟ್ಟರು. ನಾವು ಬಂದದ್ದು ಸಾರ್ಥಕವಾಯಿತು ಎಂದು ಅವರಿಗೆ ವಂದನೆಗಳನ್ನು ತಿಳಿಸಿ, ಊರು ಸೇರಿದ ನಾಳೆಗೆ ಮೊಳಕಾಲ್ಮೂರು ತಾಲೂಕು, ರಾಂಪುರ ಹೋಬಳಿಕೆರೆ ಕೊಂಡಪುರ ಗ್ರಾಮ ಹುಡುಕಿಕೊಂಡು ಹೊರೆಟೆವು. ರಾಂಪುರ ನಮಗೆ ಈಗಾಗಲೇ ಪರಿಚಿತವಾದ ಊರಾದ್ದರಿಂದ ಬೆಳಿಗ್ಗೆ ಬಸ್ಸು ಹತ್ತಿ ಹನ್ನೊಂದಕ್ಕೆ ಅಲ್ಲಿ ಸೇರಿದೆವು. ಅಲ್ಲಿಂದ ಕೆರೆಕೊಂಡಾಪುರಕ್ಕೆ ಹೋಗಬೇಕಿತ್ತು. ನಾನು ಇನ್ನೇನು ಕೆಲವೇ ಕ್ಷಣಗಳಲ್ಲಿ ಬಾಲಬಸವ ಸಂಪ್ರದಾಯದ ಗಣಿಯ ದರ್ಶನ, ಅವರ ಹತ್ತಿರ ಇರುವ ಕಾಲಜ್ಞಾನ ಹಸ್ತಪ್ರತಿಗಳು, ಆರವತ್ತು ಎಪ್ಪತ್ತು ವರ್ಷ ಕಾಲಜ್ಞಾನ ಸಾರಿದ ಅನುಭವ, ಈ ಸಂಪ್ರದಾಯ ಏಕೆ ಸಂಸ್ಕೃತೀಕರಣಗೊಂಡಿತು, ಈಗ ಏಕೆ ಅವನತಿ ಇತ್ಯಾದಿಗಳೆಲ್ಲ ತಲೆಗೆ ಬಂದು ಶಾಸ್ತ್ರಿಗಳ ಭೇಟಿಯನ್ನು ಅರ್ಥಪೂರ್ಣವಾಗಿಸಲು ಯಾವ ತರದ ಪ್ರಶ್ನೆಗಳನ್ನು ಕೇಳಬೇಕು, ಮಾಹಿತಿ ಪಡೆಯಬೇಕು ಎಂಬುದರ ಬಗ್ಗೆ ಒಂದು ರಿಹರ್ಸಲ್ ಮಾಡಿಕೊಂಡು, ಚಾ ಅಂಗಡಿಗೆ ಹೋದೆವು. ಶಾಸ್ತ್ರಿಗಳನ್ನು ಕಾಣುವ ಉತ್ಸಾಹದಲ್ಲಿ ಸತೀಶ “ಸಾರ್ ಮೊದಲು ಅಲ್ಲಿಗೆ ಹೋಗಿ ಬಿಡೋಣ’’ ಎಂದ. ನಾನು “ಇನ್ನೇನು ಅವರ ಭೇಟಿಯಷ್ಟೇ ಸ್ವಲ್ಪ ಕೂಲ್ ಆಗು’’ ಎಂದೆ. ಒಂದು ಲಿಂಗಾಯತ ಹೋಟೆಲ್‌ನಲ್ಲಿ ಟೀಗೆ ಆಡರ್ರ‍್ ಮಾಡಿ ತುಂಬಾ ಸೀರಿಯಸ್ ಆಗಿದ್ದ ಸತೀಶನಿಗೆ ಚೇಷ್ಟೆ ಮಾಡಲು “ನಾನು ಮೇಗಾನೆ ರಿಟರ್ನ್ ಗೊತ್ತಿರಲಿ’’ ಎಂದೆ. ಅವನು ನಾನು ವಿದೇಶಿ ಪ್ರಾವಾಸ ಮಾಡಿದ್ದೇನೆ ಎಂದು ತಿಳಿದು “ಮೆಗಾನೆ ಯಾವ ದೇಶ ಸಾರ್’’ ಎಂದ. “ನಮ್ಮ ಕರ್ನಾಟಕನೇ’’ ಎಂದೇ. “ನಾನು ನೀವು ಹೇಳಿದ ಗತ್ತು ನೋಡಿ ವಿದೇಶ ಇರಬಹುದೆಂದು ಕೊಂಡೆ ಸಾರ್’’ ಎಂದ. “ಅಲ್ಲಪ್ಪಾ, ನಾವು ಎಷ್ಟು ಮಂದಿ ಮೇಗಾನೆ ನೋಡಿದ್ದೇವೆ, ಆ ದಟ್ಟ ಕಾಡಿನಲ್ಲಿ ಹೋಗುವುದಕ್ಕೆ ಒಂದು ದಿನ ಬರುವುದಕ್ಕೆ ಒಂದು ದಿನ, ಎಂಥ ಸುಂದರವಾದ ಪ್ರಕೃತಿ. ಬೆಟ್ಟದ ತುಟ್ಟತುದಿಯಲ್ಲಿ ಆಧುನಿಕ ಸೌಲಭ್ಯಗಳು ಆತ್ಮಹತ್ಯೆ ಮಾಡಿಕೊಳ್ಳುವ ಹಾಗೆ ಸೌಲಭ್ಯಗಳೇ ಇಲ್ಲದೇ ಬದುಕುವ ಕುಣಬಿ ಬುಡಕಟ್ಟಿನವರು, ಇದು ನನಗೆ ವಿದೇಶಕ್ಕಿಂತಲೂ ಉತ್ತಮ ಅನುಭವವಾಗಿದೆ. ಇದನ್ನು ಬಯಾಡೇಟದಲ್ಲಿ ಸೇರಿಸಿಕೊಂಡಿದ್ದೇನೆ, “ಮೇಗಾನೆ ರಿಟರ್ನ್ ಎಂದು’’. “ಸಾರ್, ಹಾಗಾದರೆ ಈ ಧನಂಜಯ ಶಾಸ್ತ್ರಿಗಳು ಈ ಸಂಪ್ರದಾಯದ ಜ್ಞಾನನಿಧಿ. ಇವರ ಬಗ್ಗೆ ಈ ಹೋಟೆಲ್‌ನಲ್ಲಿ ಯಾರಿಗೆ ಗೊತ್ತಿದೆ, ಈ ದೇಸಿ ಜ್ಞಾನ ಎಂಬುದು ಆಧುನಿಕ ಸೌಲಭ್ಯ ಪಡೆದವರಿಗೆ ಒಂದು ಪ್ಯಾಷನ್ ಆಗಿದೆ. ಆದರೆ ಹಳ್ಳಿಯ ಜನರು ಆಧುನಿಕರಾಗಲು ಕ್ಷಣಕ್ಷಣಕ್ಕೂ ಪರಿತಪಿಸುತ್ತಿದ್ದಾರೆ.’’ ಎಂದು ತಿರುಗೇಟುಕೊಟ್ಟ. ನಾನು ಕ್ಷಣಕಾಲ ಸುಮ್ಮನಾಗಿ “ನಿನ್ನ ಪಕ್ಕ ಕುಂತಿರುವ ಆ ಹಳ್ಳಿಯವನನ್ನು ಧನಂಜಯ ಶಾಸ್ತ್ರಿಗಳ ವಿಳಾಸ ಕೇಳು’’ ಎಂದೆ. ಅವನು “ಗ್‌ತಿಲ್ಲ’’ ಎಂದು ಟೀ ಕುಡಿದು ಎದ್ದು ಹೋದ. ಆದರೆ ನಮ್ಮ ಮಾತನ್ನು ಕೇಳಿಸಿಕಂಡ ಆ ಹೋಟಲಿನ ಮಾಲೀಕಳು ಧನಂಜಯ ಶಾಸ್ತ್ರಿಗಳ ವಿಳಾಸ ಟ್‌ಟಳು. ನಾವು ಕರೆಕೊಂಡಾಪುರಕ್ಕೆ ಆಟೋ ಹತ್ತಿ “ಧನಂಜಯಶಾಸ್ತ್ರಿಗಳ ಮನೆ’’ ಎಂದೆವು. ಆಟೋದವನು ನೇರ ಹೋಗಿ ಶಾಸ್ತ್ರಿಗಳ ಮನೆ ಮುಂದೆ ನಿಲ್ಲಿಸಿದ. ನಾನು ಸತೀಶನಿಗೆ “ಆಟೋ ಡ್ರೈವರ್‌ಗೂ ಧನಂಜಯಶಾಸ್ತ್ರಿಗಳ ಮನೆ ಗೊತ್ತು’’ ಎಂದು ಕಿಚಾಯಿಸಿದೆ. ಇಳಿದ ತಕ್ಷಣ ಮನೆಗೆ ನುಗ್ಗುವ ಮೊದಲು ಒಂದು ಧಂ ಎಂದು ಅಲ್ಲೇ ನಿಂತೇ. ತಕ್ಷಣ ಒಂದಷ್ಟು ಮಂದಿ “ಬನ್ನಿ ಬನ್ನಿ’’ ಎಂದು ಹೊರಗೆ ಬಂದುಬಿಟ್ಟರೂ “ನಾವು ಬರುವ ಸುದ್ದಿ ಇವರಿಗೇನಗೆ ಗೊತ್ತಯಿತು, ಈ ಆಟೋದವನು ಯಾವುದೋ ಬ್ರಾಮುಡರ ಮನೆಗೆ ತಂದು ಸಿಕ್ಕಿಸಿದ್ದಾನೆ, ಅವರು ಮಾತ್ರ ಅಪರಿಚಿತರನ್ನು ಗೌರವವಾಗಿ ಸಂಭೋಧಿಸುವ ಸುಸಂಸ್ಕೃತರು ಎಂದು ಗೊಣಗುತ್ತಾ’’. “ಇದು ಧನಂಜಯ ಶಾಸ್ತ್ರಿಗಳ ಮನೆ ತಾನೆ’’ ಎಂದೆ. “ಹೌದು ಬನ್ನಿ’’ ಎಂದರು. ತಕ್ಷಣ ನನ್ನ ಕಣ್ಣು ಮನೆ ಮುಂದೆ ಉರಿಯುವ ಕೊಳ್ಳಿ ಕಡೆ ಹೋಯಿತು. “ಶಾಸ್ತ್ರಿಗಳು ಇದ್ದಾರಾ’’ ಎಂದು ಸತೀಶ ಕೇಳೇಬಿಟ್ಟ. ಅವರು ಮೌನವಾಗಷ್ಟೆ ನಿಂತರು. ಹೊರ ಜಗಲಿಯ ಮೇಲೆ ಶಾಸ್ತ್ರಿಗಳು ಕಾಲಜ್ಞಾನ ಸಾರುವಾಗ ಧರಿಸುವ ಉಡುಪುಗಳಿಂದ ಅವರ ಹೆಣ ಸಿಂಗಾರಗೊಂಡಿತ್ತು. ಅವರ ದರುಶನ ಮಾಡಿ, ಒಂದೂ ಮಾತಾಡದೆ ಮನೆ ದಾರಿ ಹಿಡಿದೆವು. ಮಾದಿಗ ಕುಲದಿಂದ ಬಂದ ಧನಂಜಯರು ಶಾಸ್ತ್ರಿಗಳಾದ ಬಗೆ ಕೊನೆಗೂ ಅವರಿಂದ ತಿಳಿಯಲಿಲ್ಲ.
ಇ. ಇನ್ನೊಬ್ಬ ಶಾಸ್ತ್ರಿ ಹುಟ್ಟಿದ್ದಾನೆ
ಶಾಸ್ತ್ರಿಗಳು ಸತ್ತ ನಂತರ ನಾವು ಒಂದು ವರ್ಷ ಆ ಕಡೆ ತಿರುಗಿ ನೋಡಲಿಲ್ಲ, ಅವರ ಕುಟುಂಬದವರೆಲ್ಲಾ ವಿದ್ಯಾವಂತರಾಗಿ ಬೇರೆ ಬೇರೆ ಕಡೆ ನೌಕರಿ ಮಾಡಿಕೊಂಡು ಸೆಟ್ಲಾಗಿದ್ದಾರೆ, ಅವರಿಗೆ ಶಾಸ್ತ್ರಿಗಳ ವೃತ್ತಿಯನ್ನು ಮುಂದುವರಿಸುವಲ್ಲಿ ಆಸಕ್ತಿ ಇಲ್ಲ ಎಂದು ಕೇಳಿದ್ದೆ. ಆದರೆ ಅವರ ಕೊನೆಯ ಮಗ ಪರಮೇಶಿ ನಿರುದ್ಯೋಗಿಯಾಗಿ ಊರಲ್ಲೇ ಇದ್ದ. ಅವನು ಶಾಸ್ತ್ರಿಗಳ ಪರಂಪರೆ ಮುಂದುವರಿಸಿದ್ದಾನೆ ಎಂದು ಸುದ್ದಿ ಗೊತ್ತಾಯಿತು. ನಾನು ಸತೀಶನಿಗೆ “ಕೆರೆಕೊಂಡಾಪುರಕ್ಕೇ ಮತ್ತೊಮ್ಮೆ ಹೋಗಿ ಬರೋಣಾ ಬಾ’’ ಎಂದೆ. ಅವನು “ಸಾರ್, ಶಾಸ್ತ್ರಿಗಳ ಮಗ ಇದನ್ನು ಮುಂದುವರಿಸಿದರು ಅದು ಶಾಸ್ತ್ರಿಗಳ ಮುಂದುವರಿಕೆಯಾಗಿರುವುದಿಲ್ಲ, ಹೊಟ್ಟೆ ಪಾಡಿನ ಬೇರೊಂದು ತರದ ಮುಂದುವರಿಕೆಯೇ ಆಗಿರುತ್ತದೆ’’ ಎಂದ. “ಆಯ್ತು ಮಾರಾಯ, ಬೇರೊಂದು ರೀತಿ ಮುಂದುವರಿಕೆಯನ್ನಾದರು ನೋಡೋಣಾ ಬಾ’’ ಎಂದೆ.
ಒಂದು ಅಮಾವಾಸ್ಯೆ ದಿನ ನಾವು ಕೆರೆಕೊಂಡಾಪುರದ ಶಾಸ್ತ್ರಿಗಳ ಮನೆ ಮುಂದೆ ಇಳಿದೆವು. ಶಾಸ್ತ್ರಿಗಳ ಮನೆ ಮುಂದಿನ ಅಂಗಳ ತುಂಬಿತ್ತು. ಅಲ್ಲಿ ಅಂತ್ರ ಕಟ್ಟಿಸುವವರು, ಕಾಯಿ ಬರೆಸುವವರು, ತಮ್ಮ ಕಷ್ಟಗಳ ಸರಮಾಲೆಯನ್ನೇ ಒಪ್ಪಿಸುವವರು, ಕಾಯಿ ಬರೆಸುವವರು, ತಮ್ಮ ಕಷ್ಟಗಳ ಸರಮಾಲೆಯನ್ನೇ ಒಪ್ಪಿಸುವವರು ಗುಂಪುಗುಂಪಾಗಿ ನೆರೆದಿದ್ದರು. ಶಾಸ್ತ್ರಿಗಳ ಶವ ಕೂರಿಸಿದ್ದ ಜಾಗದಲ್ಲೇ ಪರಮೇಶಿ ಟೀಶರ್ಟ್ ಧರಿಸಿ, ಕೈಗೆ ವಾಚು ಕಟ್ಟಿಕೊಂಡು ಶಾಸ್ತ್ರಿಗಳು ಬರೆದಿದ್ದ ಪುಸ್ತಕಗಳನೆಲ್ಲಾ ಮುಂದೆ ಇಟ್ಟುಕೊಂಡು ತಗಡಿನ ಮೇಲೆ, ತೆಂಗಿನ ಕಾಯಿಗಳ ಮೇಲೆ, ಕುಂಡಲಿಗಳನ್ನು ಬರೆಯುತ್ತಿದ್ದ. ನಮ್ಮನ್ನು ಕಂಡು “ನಮ್ಮ ತಂದೆ ಸತ್ತ ದಿನ ಬಂದವರು’’ ಎಂದು ಗುರುತಿಸಿ ಬರಮಾಡಿಕೊಂಡ. ನಾವು ಅವನ ಮುಂದೆ ಈಗಾಗಲೇ ನೆರೆದಿದ್ದ ಗಿರಾಕಿಗಳಂತೆ ವಿನಯ ತೋರಿಸಿ ಕುಂತುಕೊಂಡೆವು. ಕೆಲಹೊತ್ತು ಸುಮ್ಮನಿದ್ದು, ನಂತರ ಮೌನ ಮುರಿದು “ಶಾಸ್ತ್ರಿಗಳ ಎಲ್ಲಾ ವಿದ್ಯೆಯನ್ನು ನೀವು ಮುಂದುವರಿಸುತ್ತಿದ್ದೀರಾ?’’ “ಇಲ್ಲಾ ಸಾರ್, ನಮ್ಮ ತಂದೆಯವರಿಗೆ ವಯಸ್ಸು ಆದಾಗಲೇ ಕಾಲಜ್ಞಾನ ಸಾರೋದು, ಊರಾಡುವುದು ನಿಂತು ಹೋಯಿತು. ಅವರು ನುಡಿದದ್ದು ಮುಕ್ಕಾಲು ಭಾಗ ನಡೆದೋಗಿದೆ, ಇದೋ ನಮ್ಮ ಈ ವೃತ್ತಿಯೂ ನಿಂತು ಹೋಗುತ್ತದೆ ಎಂದು ಅವರೇ ಸಾರಿದ್ದಾರೆ, ಅಲ್ಲಿ ತನಕ ನೋಡೋಣಾ’’ ಎಂದ.
ಅವನ ಚಾಣಾಕ್ಷತೆಗೆ ಚಾರ್ಜ್ ಆದ ಸತೀಶ ಇನ್ನೂ ಏನೇನೋ ಕೇಳುತ್ತಲೇ ಇದ್ದ. ಬೆಳಗಿನಿಂದ ಬರೆದು ಬರೆದು ಸುಸ್ತಾದವನಂತೆ ನಟಿಸುತ್ತಾ, ಈಗ ಬಂದು ಕಾಯಿ ಒಪ್ಪಿಸಿ “ಬರೆದು ಕೊಡಿ’’ ಎಂದು ಕೇಳುವವರನ್ನು ಅಸಹನೆಯಿಂದ “ನಾಳೆ ಬನ್ನಿ’’ ಎಂದು ಹೇಳುತ್ತಿದ್ದ. ಅವನು ಒಂದು ತಾಯತ ಬರೆದರೆ ಅವನಿಗೆ ಇವತ್ತು ರೂಪಾಯಿ ಸಿಗುತ್ತಿತ್ತು. ನಾವು ಪ್ರಶ್ನೆ ಕೇಳಿದಾಗಲೆಲ್ಲಾ ಅವನ ಕಂಠಪತ್ರದ ಬರಹ ನಿಲ್ಲುತ್ತಿತ್ತು. ನೆರೆದಿದ್ದ ಜನ “ಮೊದಲು ಕೆಲಸ ಆಮೇಲೆ ಮಾತು’’ ಎಂದು ನಮ್ಮನ್ನು ಆಕ್ಷೇಪಿಸುತ್ತಿದ್ದರು. ಆದರೆ ನಮ್ಮ ಮಾತುಗಳಿಂದ ಪರಮೇಶಿಯ ಸಹನೆ ಕೆಟ್ಟಿರಲಿಲ್ಲ.
ಸಂಶೋಧನೆಯ ನೆಪದಲ್ಲಿ ಒಂದು ದಿನ ಬಂದು ನಮ್ಮನ್ನು ಪತ್ರಿಕೆಗಳಲ್ಲಿ, ಪುಸ್ತಕಗಳಲ್ಲಿ ಪ್ರಚಾರಕ್ಕೆ ತರುವವರು ಮತ್ತು ಖಾಯಂ ಗಿರಾಕಿಗಳು ಇಬ್ಬರನ್ನು ಪರಮೇಶಿ ಅದ್ಭುತವಾಗಿ ಮೇನೇಜು ಮಾಡುತ್ತಿದ್ದ. ಶಾಸ್ತ್ರಿಗಳಿಗಿಂತಲೂ ಒಂದು ಕೈ ಮೇಲಾಗಿಯೇ ಅವನ ಸಂಪಾದನೆ ಇತ್ತು. ಆಧುನಿಕತೆ ಬೆಳೆದಂತೆ ಸಂಪ್ರದಾಯಗಳು ಕ್ಷೀಣಿಸಿ ಹೋಗುತ್ತವೆ ಎನ್ನುವ ಮಾಮೂಲಿ ಹೇಳಿಕೆಗೆ ವ್ಯತಿರಿಕ್ತವಾಗಿತ್ತು ಆ ದೃಶ್ಯ. ಸತೀಶನನ್ನು ಅಲ್ಲೇ ಬಿಟ್ಟು ಹೊರಗೆ ಬಂದು, ತಾಯತ ಪಡೆದು ಅವನ ಕಾಲಿಗೆ ನಮಸ್ಕಾರ ಮಾಡಿ ಹೊರೆಗೆ ಹೋಗುವವರನ್ನು ತಡೆದು “ನೀವು ಯಾವ ಮತ’’ (ಜಾತಿ) ಎಂದು ಪ್ರಶ್ನಿಸುತ್ತಿದ್ದೆ. ಶ್ರೇಣೀಕೃತ ವ್ಯವಸ್ಥೆಯ ಅತ್ಯಂತ ಕೆಳಸ್ತರದಲ್ಲಿರುವ ಮಾದಿಗರ ಹುಡುಗನಿಗೆ ಲಿಂಗಾಯತ, ಒಕ್ಕಲಿಗ, ಕುರುಬ, ಬೇಡ, ಸಕಲೆಂಟು ಜಾತಿಗಳು ಪಾದಮುಟ್ಟಿ ನಮಸ್ಕಾರ ಮಾಡುತ್ತಿದ್ದರು, ಬಾಲಬಸಪ್ಪಗಳ ಪರಂಪರೆ ಕಲಿಸಿದ ಬಹುದೊಡ್ಡ ಗುಣ ಇದು.
ಈ. ತುಂಗಭದ್ರೆಯಿಂದಲೇ ಗೋಣಿ ಬಸಪ್ಪನ ಗದ್ದುಗೆ ಮುಳುಗಿಸುವ ಸಿಂಗಟಾಲೂರು ನೀರಾವರಿ ಯೋಜನೆ

ಮುಳುಗಡೆಯಾಗಲಿರುವ ಗೋಣಿ ಬಸಪ್ಪನ ಗದ್ದುಗೆ – ಗುಮ್ಮಗೋಳ
ಈ ಪುಸ್ತಕ ಬರುವ ಹೊತ್ತಿಗೆ ಗೋಣಿಬಸಪ್ಪನ ಗದ್ದುಗೆ ಸಿಂಗಟಾಲೂರು ಏತ ನೀರಾವರಿ ಯೋಜನೆಯಲ್ಲಿ ಮುಳುಗಿ ಹೋಗುತ್ತದೆ. ನದಿ, ಗುಡ್ಡು, ಫಲವತ್ತಾದ ಸಾವಿರಾರು ಎಕರೆ ಭೂಮಿ, ತುಂಬಾ ಸುಂದರ ಪರಿಸರ. ಕಾವ್ಯದಲ್ಲಿ ಹಮ್ಮಿಗೆ ಹೊಳೆ ಎಂಬ ಹೆಸರಿನಲ್ಲಿ ತುಂಗಭದ್ರೆ ಕಾಣಿಸಿಕೊಳುತ್ತಾಳೆ. ಗೋಣಿ ಬಸಪ್ಪ ತನಗೆ ಕಷ್ಟ ಬಂದಾಗಲೆಲ್ಲ ತುಂಗಭದ್ರೆಯ ಮೊರೆಹೋಗುತ್ತಾನೆ. ಬೇಡರ ಸೈನ್ಯ ಗೋಣಿಬಸಪ್ಪನನ್ನು ಹಿಮ್ಮೆಟ್ಟಿ ಬಂದಾಗ ತುಂಗೇ ತನ್ನನ್ನೇ ಸೀಳಿಕೊಂಡು ದಾರಿ ಮಾಡಿಕೊಡುತ್ತಾಳೆ. ಅವನಿಗೆ ಬೇಸರವಾದಾಗಲೆಲ್ಲಾ ಅಳಿಲುಗೊಂಗಡಿ ಹಾಸುಕೊಂಡು ನದಿ ಮೇಲೆ ಕೂರುತ್ತಾನೆ, ಅದು ಅವನನ್ನು ಮುಳಿಗಿಸದೇ ತೇಲಿಸುತ್ತಾ ಅವನ ಕಷ್ಟವನ್ನು ನಿವಾರಿಸುತ್ತದೆ. ತಣ್ಣಗೆ ಹರಿಯುವ ಹೊಳೆ ಇಂದು ಅವನ ಗದ್ದುಗೆಯನ್ನೇ ಮುಳಿಗಿಸಬೇಕಾದ ಸಂಕಟಕ್ಕೆ ಸಿಕ್ಕಿಕೊಂಡಿದೆ. ಗವಿತಾಯಮ್ಮ ಮಾತಾಡಿದ ಗುಡ್ಡಗಳು, ಗೋಣಿ ಬಸಪ್ಪನನ್ನು ಹೊತ್ತು ಮೆರೆದ ಹುಲಿಗಳು, ಯಾವ ಸ್ಮೃತಿಗಳು ಗುಮ್ಮಗೋಳದ ಭೂಮಾಲಿಕರಿಗಾಗಲೀ ಮಠದವರಿಗಾಗಲೀ ಇಲ್ಲ. ವಿಷಾದಗಳೇ ಇಲ್ಲದೆ ಅವರು ಸರ್ಕಾರ ಕೊಡುವ ಲಕ್ಷಾಂತರ ರೂಪಾಯಿ ಪರಿಹಾರಧನದ ಕನಸು ಕಾಣುತ್ತಿದ್ದಾರೆ. ಮಠದವರಿಗೆ ಮುಳುಗಡೆಯಿಂದ ಕೋಟಿಗಟ್ಟಲೇ ದುಡ್ಡು ಬರುತ್ತದೆಯಂತೆ. ಅವರು ಹೊಸಪೇಟೆಯಲ್ಲಿ ಮಲ್ಲಿಗೆ ತರದ ಹೋಟೆಲ್ ಒಂದನ್ನು ಓಪನ್ ಮಾಡಿ ಶ್ರೀಮಂತರಾಗುವ ಕನಸು ಕಾಣುತ್ತಿದ್ದಾರೆ. ಅಸಂಖ್ಯಾತ ಶಿಲಾಮೂರ್ತಿಗಳಿರುವ ದೇವಸ್ಥಾನವನ್ನು ಇನ್ನೊಂದು ಕಡೆಯಾದರು ಪುನರ್ ಸ್ಥಾಪಿಸುವ ಬಗ್ಗೆ ಯಾವ ಪ್ರಯತ್ನಗಳು ನಡೆದಿಲ್ಲ. ಈ ತರದ ಮುಳುಗಡೆಗೆ ಆಸಕ್ತವಾಗಿರುವವರು ಭೂಮಾಲೀಕರು. ಏಕೆಂದರೆ ಅವರು ಭೂಮಿಯಿಂದ ಸಂಪಾದನೆ ಮಾಡುತ್ತಿದ್ದ ನೂರು ಪಟ್ಟು ಹಣ ಈಗ ಸಿಗುವ ಕಾಲ. ಮುಂದೆ ಯಾವ ಕಸುಬು ನಮ್ಮದು ಎಂಬುದು ಗೊತ್ತಿಲ್ಲ. ಆದರೆ ಕೋಟಿ ರೂಪಾಯಿಗಳ ಕನಸು ಮಾತ್ರ ಇದೆ. ಅವರು ಅರಿವಿಲ್ಲದಂತೆ ದುಡ್ಡನ್ನು ಹಾಳು ಮಾಡುವ ದುರಂತಕ್ಕೆ ಸಿದ್ಧರಾಗಿದ್ದಾರೆ. ಅವರು ಜಮೀನುಗಳನ್ನು ಕೇಳುವವರಿಲ್ಲ. ಪ್ರಗತಿಯ ಬೆನ್ನಹತ್ತಿದ ಸರ್ಕಾರ ಕೋಟಿ ರೂಪಾಯಿಯ ಕನಸುಗಳನ್ನು ಹುಟ್ಟಾಕಿದೆ. ನಿರ್ವಸತಿ ಕೇಂದ್ರಗಳಿಗೆ ಹೋಗಲು ನಿರಾಕರಿಸುತ್ತಿರುವವರು ಇವರ ಹೊಲ ಗದ್ದೆಗಳಲ್ಲಿ ದುಡಿದ ಭೂಹೀನರು ಮತ್ತು ಕೂಲಿಕಾರರು ಅವರಿಗೆ ಸರ್ಕಾರ ಮನೆ ಕೊಡುತ್ತದೆ. ಸರಿ, ಆದರೆ ದುಡಿಯಲು ಭೂಮಿಯೇ ಇಲ್ಲವಲ್ಲ ಎಂಬ ಆತಂಕ ಅವರದು. ಇನ್ನು ಮುಂದೆ ಗೋಣಿ ಬಸಪ್ಪನ ಜಾತ್ರೆ, ಆಚರಣೆ, ಹಬ್ಬ ಹರಿದಿನ ಯಾವುದೂ ಇರುವುದಿಲ್ಲ. ಈ ಸಾಂಸ್ಕೃತಿಕ ಶೂನ್ಯತೆಯನ್ನು ತುಂಬುವುದಾದರೂ ಹೇಗೆ? ಸರ್ಕಾರಗಳು ಪ್ರಗತಿಯ ಹೆಸರಿನಲ್ಲಿ ಈತರದ ಯೋಜನೆಗಳನ್ನ ತರುವಾಗ ಈ ತರದ ಸಾಂಸ್ಕೃತಿಕ ಸಂಗತಿಗಳಿಗೂ ಅಷ್ಟೇ ಮಹತ್ವ ಕೊಡಬೇಕು. ಕೃಷ್ಣಾ ಮೇಲ್ದಂಡೆ ಯೋಜನೆಯಲ್ಲಿ ಬಾಗಲಕೋಟೆ ಮುಳುಗಿದಾಗ ಬಬುಲಾದಿಯ ಯರನಾಳಸ್ವಾಮಿ ಗದ್ದುಗೆ ಹೇಳ ಹೆಸರಿಲ್ಲದಂತೆ ಮುಳುಗಿಹೋಯಿತು. ಅಲ್ಲಿ ಅತಿಯಾಗಿ ಮದ್ಯಪಾನ ಮಾಡುವವರನ್ನು ಅದರಿಂದ ಬಿಡುಗಡೆಗೊಳಿಸುವ ಒಂದು ಆಚರಣೆ ಇತ್ತು. ಈಗ ಪುನರ್ವಸತಿ ಕೇಂದ್ರಗಳಲ್ಲಿ ಅವರು ಯಾವ ಕೆಲಸಗಳು ಇಲ್ಲದೆ ಅನಾಥರಾಗಿ ಬದುಕುತ್ತಿದ್ದಾರೆ. ಆದ್ದರಿಂದ ಈ ತರದ ಗದ್ದುಗೆ ಆಚರಣಾ ಕೇಂದ್ರಗಳನ್ನು ಪುನಃ ಸ್ಥಾಪಿಸುವ ಕೆಲಸಗಳನ್ನು ಮಾಡದಿದ್ದರೆ, ಯೋಜನೆಗಳನ್ನ ಯಾರಿಗಾಗಿ ಮಾಡುತ್ತಾರೋ ಅವರೇ ಸಾಂಸ್ಕೃತಿಕವಾಗಿ ಅನಾಥರಾಗುತ್ತಾರೆ. ಮುಳುಗಡೆಯಾಗುತ್ತಿರುವ ಗುಮ್ಮಗೋಳದ ಬಸಪ್ಪನ ಗದ್ದುಗೆಗೆ ನಡೆದುಕೊಳ್ಳುವ ಭಕ್ತರು ಈ ಸಮಸ್ಯೆಗಳಿಂದ ಹೊರತಾಗಿಲ್ಲ.
ಶಾಸ್ತ್ರಿಗಳ ಹುಡುಕಾಟ, ತುಮನೆಪ್ಪನಿಂದ ಮೊದಲ ಸುತ್ತಿನ ಕಾವ್ಯ ಸಂಗ್ರಹ, ವಿ.ವಿ. ಕೆಲಸಗಳು ಇತ್ಯಾದಿಗಳು ಮುಗಿಯುವಲ್ಲಿ ಮತ್ತೇ ಕೂಲಳ್ಳಿ ಜಾತ್ರೆ ಬಂತು. ನಾವು ಕೂಲಳ್ಳಿಗೆ ಹೋದೆವು. ಈಗ ನಮ್ಮ ಗಮನ ಗೋಣಿ ಬಸಪ್ಪನ ಮೇಲೆ. ಏಕೆಂದರೆ ಕಾವ್ಯ ಓದಿದ ಮೇಲೆ ಈ ಪರಂಪರೆಯ ಕೇಂದ್ರ ವ್ಯಕ್ತಿ ಅವನಾಗಿದ್ದ. ದೇವದಾಸಿಯ ಮಗನಾದ ಗೋಣಿ ಬಸಪ್ಪ ದೈವವಾಗಲು ಮಾಡಿದ ಸಂಘರ್ಷಗಳು ರೋಚಕವಾಗಿದ್ದವು. ಪ್ರಬಲಕೋಮಿನವರು ಅವನಿಗೆ ಕೊಟ್ಟ ಶಿಕ್ಷೆ ಒಂದೆರಡಲ್ಲ. ಅದನ್ನು ಕಾವ್ಯದಲ್ಲಿ ಅವನು ಪವಾಡಗಳ ಮೂಲಕ ಗೆಲ್ಲುತ್ತಾನೆ. ಆದರೆ ವಾಸ್ತವದಲ್ಲಿ ಅವನು ಕೂಲಹಳ್ಳಿಯಿಂದ ರಾತ್ರೋರಾತ್ರಿ ಗಡೀಪಾರಾಗಿ ಗುಮ್ಮಗೋಳದಲ್ಲಿ ಸಮಾಧಿಯಾಗಬೇಕಾಯಿತು. ನೀವು ಕೂಲಳ್ಳಿ ಜಾತ್ರೆಗೆ ಹೋದರೆ ಅಲ್ಲಿ ಸೀಮೆಎಣ್ಣೆ ದೀಪ ಹಿಡಿದುಕೊಂಡ ಕೆಲವು ಹುಡುಗರು ಮೊದಲು ಗವಿ ತೋರಿಸುವ ಕೆಲಸ ಮಾಡುತ್ತಾರೆ. ಗವಿಯ ಕಾಲುಭಾಗಕ್ಕೆ ಹೋದರೆ ಅಲ್ಲಿ ಒಂದು ಗರಡಿ ಮನೆ, ಓಕುಳಿ ಹೊಂಡ, ಓದುವ ಶಾಲೆ, ಎಲ್ಲ ಸಿಗುತ್ತದೆ. ಅಲ್ಲಿಂದ ಮುಂದೆ ಹೋಗಲು ಸಾಧ್ಯವಿಲ್ಲ. “ಇದು ಗುಮ್ಮಗೋಳದ ತನಕ ಹೋಗುತ್ತದೆ’’ ಎಂದು ಹೇಳಿ ವಾಪಸ್ಸು ಕರೆದುಕೊಂಡು ಬರುತ್ತಾರೆ. ಇದು ನೋಡಿದರೆ ಸಂತರ ಪರಂಪರೆ ಇವರಿಗೆ ಗವಿಯಲ್ಲಿ ಸಾಮವಿದ್ಯೆ ಕಲಿಯುವ ಅಗತ್ಯವೇನಿತ್ತು ಎಂದು ಆಶ್ಚರ್ಯವಾಗುತ್ತದೆ. ನಿಜವಾಗಿ ಈ ಸಂತರು ತಮ್ಮ ಉಳಿವಿಗಾಗಿ ಎಲ್ಲ ಯುದ್ಧಕಲೆಗಳನ್ನು ಕಲಿತಿದ್ದಾರೆ. ಕಾವ್ಯದ ಕೊನೆಯಲ್ಲಿ ಗೋಣಿಬಸವ ತನ್ನ ಸೋದರ ಮಾವ ಚಿಗಟೇರಿ ಶಿವನಯ್ಯನನ್ನು ತಾನು ಕೊಲ್ಲದೆ ಪಿಕಿನಗೌಡರ ಮಕ್ಕಳಿಗೆ ಸಾಮವಿದ್ಯೆಯನ್ನು ಕಲಿಸಿ ಅವರಿಂದ ಕೊಲ್ಲಿಸುತ್ತಾನೆ. ನಾವು ಗವಿದಾರಿಯಿಂದಲೇ ಗುಮ್ಮಗೋಳಕ್ಕೆ ಹೋಗಬೇಕು ಎನ್ನುವ ಆಸೆ ಇದ್ದರೂ ಧೈರ್ಯ ಸಾಲದೆ ಹಿಂತಿರುಗಿದೆವು.
ಉ. ಈ ಕತೆಯನ್ನು ಹಾಡುವ ಕಲಾವಿದ ತುಮನೆಪ್ಪಾ ಒಬ್ಬನೇ ಏಕೆ?
ಹಿಂದೆ ನೆಪಿಸಿದ ಹಾಗೆ ಒಂದು ಸಂಪ್ರದಾಯದ ಅವಿಭಾಜ್ಯ ಅಂಗವಾಗಿರುವ ಕಾವ್ಯ, ಆ ಸಂಪ್ರದಾಯ ಬೆಳೆದರೆ ತಾನು ಬೆಳೆಯುತ್ತದೆ.ಬಾಲಬಸಪ್ಪಗಳ ಸಂಪ್ರದಾಯದಲ್ಲಿ ಹುಟ್ಟಿದ ಹೆಣ್ಣು ಮಕ್ಕಳು ಅನಿವಾರ‍್ಯವಾಗಿ ಬಾಲ ಬಸವಿಯ ರಾಗಬೇಕಾದ್ದರಿಂದ ಮುಂದಿನ ಪೀಳಿಗೆಯವರು ಈ ಸಂಪ್ರದಾಯವನ್ನು ಬಿಡುತ್ತಿದ್ದಾರೆ. ತುಮನೆಪ್ಪನ ವಿವಾಹಿತ ಪತ್ನಿಯ ಮಗ ಬಾಲಬಸವ ದೀಕ್ಷೆಯನ್ನು ಸ್ವೀಕರಿಸಿಲ್ಲ. ಅವನು ಕೂಲಹಳ್ಳಿಯ ಮಾದರ ಕುಲದ ಹೆಣ್ಣೊಂದನ್ನು ಮದುವೆಯಾಗಿ ಅದೇ ಕುಲದಲ್ಲಿ ಮುಂದುವರಿದಿದ್ದಾನೆ. ಆದರೆ ತುಮನೆಪ್ಪನ ಉಪಪತ್ನ ಮತ್ತು ಮಕ್ಕಳು ಹಿಮ್ಮೇಳದಲ್ಲಿ ಇದ್ದಾರೆ. ಅವರು ಈ ಕಥನದ ಮುಂದಿನ ವಾರಸುದಾರರಾಗುತ್ತಾರೊ ಇಲ್ಲವೋ ಭವಿಷ್ಯದ ಮಾತು. ಈಗಂತೂ ಗೋಣಿ ಬಸಪ್ಪನ ಕತೆಯನ್ನು ಹಾಡಲು ಉಳಿದಿರುವ ಏಕೈಕ ಕಲಾವಿದ ತುಮನೆಪ್ಪ, ಆದ್ದರಿಂದ ನಮಗೆ ಬಹು ಪಠ್ಯಗಳನ್ನು ನೋಡಿ ಅಂತರ್ ಪಠ್ಯೀಯತೆ ಏಕೆ ಸೃಷ್ಟಿಯಾಗುತ್ತದೆ ಎಂಬುದನ್ನು ಹುಡುಕುವ ಸಮಸ್ಯೆ ಬರಲಿಲ್ಲ. ಆದರೆ ಕಲಾವಿದನ ಪ್ರತಿ ಪ್ರದರ್ಶನವು ಪ್ರತಿ ಪಠ್ಯಗಳಾಗಿ ರೂಪುಗೊಂಡಿರುತ್ತದೆ. ಇದರಲ್ಲಿ ಯಾವುದನ್ನು ಉಳಿಸಿಕೊಳ್ಳಬೇಕು ಎಂಬ ಪ್ರಶ್ನೆ ಹಾಗೇ ಉಳಿದಿತ್ತು. ನಾವು ಮೊದಲು ಗೊಲ್ಲರ ಹಟ್ಟಿಯಲ್ಲಿ ತುಮನೆಪ್ಪನ ಗುಡಿಸಲ ಮುಂದೆ, ಸಂಗ್ರಹ ಮಾಡಿದ್ದ ಪಠ್ಯವನ್ನು ಲಿಪ್ಯಂತರ ಮಾಡಿಕೊಂಡು ಮತ್ತೊಮ್ಮೆ ಅದೇ ಕಾವ್ಯವನ್ನು ಹಾಡಲು ಹೊಸಪೇಟೆಯ ನಮ್ಮ ಮನೆಗೆ ಕರೆಸಿಕೊಂಡೆವು. ಅವನಿಗೆ ಈ ವಾತಾವರಣ ಮುಜುಗರವಾಗಬಾರದೆಂದು ನಮ್ಮ ಮನೆ ಹಿಂದಿನ ಗುಡಿಸಿಲಿನಲ್ಲಿ ಕತೆಗೆ ಹಚ್ಚಿದೆವು. ಮೊದಲ ದಿನ ಗೋಣಿ ಬಸಪ್ಪನ ಕತೆ ಒಂದು ರಾತ್ರಿಯ ಕತೆ, ಬೆಳಗಿನ ಜಾವ ಐದು ಗಂಟೆಗೆ ಕತೆ ಮುಗಿಯಿತು. ಎರಡನೇ ದಿನ ಮರುಳಸಿದ್ಧನ ಕತೆ ಮಾಡಿಸಿದೆವು. ನಂತರ ತಂಡಕ್ಕೆ ಒಂದು ಸಿಹಿ ಊಟಕ್ಕೊಟ್ಟ ಬೀಳ್ಕೊಟ್ಟೆವು. ಮತ್ತೆ ಈ ಪಠ್ಯವನ್ನು ಲಿಪ್ಯಂತರ ಮಾಡಿ ಈ ಕಾವ್ಯಕ್ಕೆ ಮಾತ್ರ ಒಗ್ಗುವ ವರ್ಣನೆಗಳು ಯಾವುವು ಎಂಬ ಔಚಿತ್ಯವನ್ನು ಗುರುತು ಮಾಡಿ ಅವನ್ನು ಮಾತ್ರ ಪಠ್ಯದಲ್ಲಿ ಉಳಿಸಿಕೊಳ್ಳಲಾಗಿದೆ. ಮತ್ತೊಂದು ಬದಲಾವಣೆ ಎಂದರೆ ಎರಡು ಪ್ರದರ್ಶನಗಳಲ್ಲೂ ಬಿಡದೆ ಹಾಡಿದ ಘಟನೆಗಳನ್ನು ಉಳಿಸಿಕೊಂಡು ಅಲ್ಲಿ ಹಾಡಿದ್ದನ್ನು ಇಲ್ಲಿ ಏಕೆ ಬಿಟ್ಟ ಮತ್ತು ಅಲ್ಲಿ ಬಿಟ್ಟದನ್ನು ಇಲ್ಲೇಕೆ ಹಾಡಿದ ಎಂದು ತಾಳೆನೋಡಿ ಉಚಿತವೆನಿಸಿದ ಭಾಗಗಳನ್ನು ಉಳಿಸಿಕೊಂಡು ಪುನರಾವರ್ತನೆಯನ್ನು ಡಿಲಿಟ್ ಮಾಡಲಾಗಿದೆ. ಗೋಣಿ ಬಸಪ್ಪನ ಪಠ್ಯ ಅಥವಾ ತುಮನೆಪ್ಪ ಹಾಡುವ ಪಠ್ಯಗಳಲ್ಲಿ ಪ್ರದರ್ಶನಕ್ಕೆ ಪ್ರಾಮುಖ್ಯತೆ ಇಲ್ಲ. ತುಮನೆಪ್ಪನ ಎರಡು ಪ್ರದರ್ಶನಗಳನ್ನು ಗಮನಿಸಿ ಪಠ್ಯವನ್ನು ಲಿಪ್ಯಂತರ ಮಾಡಿ ನೋಡಿದಾಗ ಪಠ್ಯಗಳಲ್ಲಿ ಎದ್ದು ಕಾಣುವ ಬಿನ್ನತೆಗಳು ಇರಲಿಲ್ಲ. ಇದಕ್ಕೆ ಕಾರಣಗಳನ್ನು ಹುಡುಕುತ್ತಾ ಹೋದರೆ ಹಲವಾರು ಸಂಗತಿಗಳು ಗೋಚರಿಸುತ್ತವೆ. ಒಂದು: ಇದು ಇನ್ನು ಆಚರಣಾತ್ಮಕ ಗುಣಗಳಿಂದ ಬಿಡುಗಡೆಗೊಂಡು ಮುಂದೆ ಕುಂತ ಪ್ರೇಕ್ಷಕರ ಮನೋಭಾವಕ್ಕೆ ತಕ್ಕಂತೆ ವರ್ತಿಸುವುದಿಲ್ಲ. ತುಮನೆಪ್ಪ ಮುಂದೆ ಕುಂತ ನಮ್ಮನ್ನು ನೋಡುತ್ತಲೇ ಇರಲಿಲ್ಲ, ಹಿಮ್ಮೇಳವಂತು ಮಲೆ ಸುರಿವಂತ ತಾಳ ಲಯ ಕಿಂಚಿತ್ತು ಬದಲಾಗದಂತೆ ಹಾಡುತ್ತಿತ್ತು. ಈ ಕಾರಣದಿಂದ ಇದು ಆಚರಣಾ ಪಠ್ಯ. ಪ್ರದರ್ಶನ ಮಾಡುವುದು ಇದರ ಮುಖ್ಯಲಕ್ಷಣವಲ್ಲ. ಆದ್ದರಿಂದಲೇ ಬೇರೆ ಬೇರೆ ಪ್ರದರ್ಶನಗಳಲ್ಲಿ ಹೆಚ್ಚು ಭಿನ್ನತೆ ಕಾಣಿಸಲಿಲ್ಲ. ಎರಡನೇ ಸಂಗತಿ: ಹೆಚ್ಚು ತಂಡಗಳು ಇದನ್ನು ಹಾಡುತ್ತಿದ್ದಾಗ ಕಲಾವಿದನಿಗೆ ತನ್ನ ಅನನ್ಯತೆ ಏನು ಎಂಬ ಪ್ರಶ್ನೆ ಹುಟ್ಟಿ ಸ್ಪರ್ಧಾತ್ಮಕ ಮನೋಭಾವ ಬೆಳೆದು ಅಂತರ್ ಪಠ್ಯಗಳು ಸೃಷ್ಟಿಯಾಗುತ್ತವೆ. ನೀಲಗಾರರಲ್ಲಿ ಇದು ಎದ್ದು ಕಾಣುತ್ತದೆ. ಒಂದು ಪಠ್ಯವನ್ನು ಇನ್ನೊಂದು ಪಠ್ಯದೊಡನೆ ಇಡಲು ಸಾಧ್ಯವೇ ಇಲ್ಲ ಅಷ್ಟು ಭಿನ್ನತೆಗಳು ಇವೆ. ಇಲ್ಲಿ ತುಮನೆಪ್ಪನಿಗೆ ಆ ತರದ ಸ್ಪರ್ಧೆಗೆ ಅವಕಾಶವೇ ಇಲ್ಲ. ಆದ್ದರಿಂದ ಅವನು ಹಾಡುವ ಪಠ್ಯಗಳಲ್ಲಿ ಬೇರೊಬ್ಬರಿಂದ ಪಡೆಯುವ, ಅದನ್ನು ಇನ್ನಷ್ಟು ಉತ್ತಮಗೊಳಿಸುವ ಅಗತ್ಯವೇ ಬಂದಿಲ್ಲ.
ಬಾಲಬಸವ ಸಂಪ್ರದಾಯದ ಮೊದಲ ಸುತ್ತಿನ ಈ ಕೆಲಸಕ್ಕೆ ತುಮನೆಪ್ಪ ಮತ್ತು ಹಿಮ್ಮೇಳದಲ್ಲಿ ಅವನ ಪತ್ನಿ ಹನುಮಕ್ಕ, ಮಗ ಬಸವರಾಜ ಸಹಕರಿಸಿದ್ದರಿಂದ ಇದು ಅಕ್ಷರ ಜಗತ್ತಿಗೆ ಪರಿಚಯವಾಗುತ್ತಿದೆ. ನಾನು ಮೊದಲೇ ಹೇಳಿದ ಹಾಗೆ ಈ ಸಮಸ್ಯಾತ್ಮಕ ಸಂಪ್ರದಾಯದಿಂದ ಬಿಡುಗಡೆಗೊಳ್ಳದೆ ತುಮನೆಪ್ಪ ಅನೇಕ ಇಕ್ಕಟ್ಟುಗಳಲ್ಲಿ ಈ ಕಾವ್ಯ ಪರಂಪರೆಯನ್ನು ಉಳಿಸಿಕೊಂಡು ಬಂದಿದ್ದಾನೆ. ಮೊದಲ ಕೀರ್ತಿ ಅವನಿಗೆ ಮತ್ತು ಅವನ ಮನೆಯ ತಂಡಕ್ಕೆ ಸಲ್ಲಬೇಕು.
ಈ ಸಂಪ್ರದಾಯದ ಅನೇಕ ವಕ್ತೃಗಳು ನನಗೆ ಮಾಹಿತಿ ಕೊಟ್ಟಿದ್ದಾರೆ. ಅವರ ಹೆಸರುಗಳನ್ನು ನಾನು ಈಗಲೇ ತಿಳಿಸುವುದಿಲ್ಲ, ಏಕೆಂದರೆ ನನ್ನ ಎರಡನೇ ಸುತ್ತಿನ ಕೆಲಸ ಇನ್ನೂ ಮುಗಿದಿಲ್ಲ. ಯೋಜನೆ ಪೂರ್ಣಗೊಳ್ಳುವವರೆಗೆ ಅವರ ಒಡನಾಟದಲ್ಲಿ ಇರುತ್ತೇನೆ. ಗೆಳೆಯ ಸತೀಶ ನನ್ನೊಡನೆ ಹೆಣಗಾಡಿದ್ದಾನೆ, ಅದು ಕ್ಷೇತ್ರಕಾರ್ಯದಿಂದ ಹಿಡಿದು ಹಸ್ತಪ್ರತಿ ಸಿದ್ಧಗೊಳಿಸುವವರೆಗೆ ಅವನ ನೆರವು ಪಡೆದಿದ್ದೇನೆ. ಕೆರೆಕೊಂಡಾಪುರದ ಡಾ. ಎಲ್ಲಪ್ಪ, ಪರಮೇಶಿ, ಬಸವಣ್ಣನವರು ಗುಮ್ಮಗಳದ ಜನತೆ, ಮಠದ ಸ್ವಾಮಿಗಳ ಮಕ್ಕಳಾದ ದಿವಾಕರ, ಪ್ರಭಾಕರ, ಕೂಳ್ಳಿ ಭಕ್ತರು, ಹೀಲದಲ್ಲಿಯ ಬಾಲಬಸಪ್ಪಗಳು, ಇವರೆಲ್ಲಾ ನನ್ನ ಸ್ಮೃತಿಯಲ್ಲಿ ಉಳಿದಿದ್ದಾರೆ.
ಯೋಜನೆಗೆ ನಿರಂತರ ಸಹಕಾರ ನೀಡುತ್ತಿರು ವಿಶ್ವವಿದ್ಯಾಲಯದಲ್ಲಿ ಮಾನ್ಯ ಕುಲಪತಿಗಳು ಮತ್ತು ವಿಭಾಗದ ಪ್ರಾಧ್ಯಾಪಕರಾದ ಪ್ರೊ. ರಹಮತ್ ತರೀಕೆರೆ, ಡಾ. ಅಮರೇಶ ನುಗಡೋಣಿ, ಡಾ. ಬಿ.ಎಂ.ಪುಟ್ಟಯ್ಯ ಮತ್ತು ಕಛೇರಿಯ ಮಿತ್ರ ಕೋಳೂರು ಶಿವಲ್ಪ, ಸಂಶೋಧನ ವಿದ್ಯಾರ್ಥಿಯಾದ ಶ್ರೀ ಗಾದೆಪ್ಪ ಇವರೆಲ್ಲರ ಸಹಕಾರವನ್ನು ನೆನೆಯುತ್ತೇನೆ. ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ್ ಅವರ ಜೊತೆ ಈ ತರದ ಒಂದು ಸಂಪ್ರದಾಯ ನಮ್ಮಲ್ಲಿ ಇದೆ ಎಂದು ಗಮನಕ್ಕೆ ತಂದಾಗ ಅವರು ಆಸಕ್ತಿಯಿಂದ ನನ್ನ ಮುಂದಿನ ಕೆಲಸಗಳನ್ನು ಗಮನಿಸುತ್ತಾ ಬಂದಿದ್ದಾರೆ. ಅವರು ನಿರ್ದೇಶಕರಾಗಿರುವಾಗಲೇ ಈ ಯೋಜನೆ ಮೊದಲ ಕಂತಿನ ಕಾವ್ಯ ಪ್ರಕಟವಾಗುತ್ತಿದೆ. ಅವರಿಗೆ ನನ್ನ ಕೃತಜ್ಞತೆಗಳು. ಕೆ.ಕೆ. ಮಕಾಳಿ ಮುಖಪುಟ ಮಾಡುವುದಷ್ಟೇ ಅಲ್ಲದೆ ಬಾಗಳಿ, ಕೂಲಹಳ್ಳಿ, ಹಮ್ಮಿಗೆ, ಗುಮ್ಮಗೋಳ, ಸಿಂದೋಗಿಗೆ ಬಂದು ಫೋಟೋಗ್ರಾಪ್ಸ್ ಮಾಡಿದ್ದಾರೆ. ಅವರಿಗೆ ಕೃತಜ್ಞತೆಗಳು. ರೇಖಾಚ್ರಿಗಳನ್ನು ಬರೆದು ಕೊಟ್ಟ ಕಲಾವಿಭಾಗದ ಅಧ್ಯಾಪಕಿ ಕು. ಚರಿತಾಳಿಗೆ ಮತ್ತು ಸಹಾಯಕ ನಿರ್ದೇಶಕರಾದ ಸುಜ್ಞಾನಮೂರ್ತಿ ಪ್ರಕಟಣೆಯ ಹಂತದಲ್ಲಿ ಸಹಕರಿಸಿದ್ದಾರೆ ಅವರಿಗೆ ಕೃತಜ್ಞತೆಗಳು. ಯೋಜನೆಯ ಪ್ರಾರಂಭ ಕಾಲದಿಂದಲೂ ಬರೆದುಕೊಟ್ಟದನ್ನೆಲ್ಲಾ ಟಪಟಪನೇ ಟೈಪು ಮಾಡಿ ನನ್ನ ಬೆರಗುಗೊಳಿಸಿದ ಶರಣಬಸವನ ಸಹಕರಾ ನೆನೆಯುತ್ತಾ ಈ ಯೋಜನೆಯ ಮೊದಲ ಪುಟಗಳನ್ನು ಮುಗಿಸುತ್ತೇನೆ.
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೧. ಕೊಳವಿ ಕಳಚಿ ಕಹಳಿ ಹುಟ್ಟಿತೋ…
(ಗೋಣಿ ಬಸಪ್ಪನ ಕತೆ ಒಂದು ಬೆಡಗಿನಿಂದ ಪ್ರಾರಂಭವಾಗಿದೆ. ಕೈಲಾಸದ ಶಿವನ ಮೇಲೆ ಮಡಿದಿಯೇ ಕುಳಿತು ಬಿಟ್ಟಿದ್ದಾಳೆ, ಆನೆಗೆ ಜನ್ಮ ಮಾಡಲು ಬಂದ ಅಂಬಾರಿಯ ಹೊಟ್ಟೆ ಮೇಲೆ ನಗಾರಿ, ನೀರಿಗಂತಾ ಹೋದರೆ ಬಾವಿ ತುಂಬಿದೆ. ಬಾವಿಯಾಗೇ ಹಾವು ನಿಂತಿದೆ, ಅದೇ ಹಾವನ್ನು ತಿನಬೇಕೆಂದು ಗರುಡ ಬಂದಿದೆ, ಎರಡಕ್ಕೂ ಜಗಳ ಬಿದ್ದಿದೆ, ಮೋಡವಿಲ್ಲದ ಮುಗಿಲು ಇಲ್ಲದೆ ಮಳೆಯು ಸುರಿದಿದೆ, ಹೊಳೆ ಭೋರ್ಗರೆದು ಬರುತಿದೆ, ಆ ಹೊಳೆಗೆ ಆನೆ ಧುಮುಕಿ, ಹೊಳೆಯೇ ಮುಳಿಗಿದೆ, ಮೀನು ತೆಪ್ಪಗೆ ನಿಂತಿದೆ, ಹೊಳೆಯ ಬಲಗಡೆ ಅರಗು ಎಡಗಡೆ ಅರಗನ್ನು ತಿಂದು ಆಮೆಗೆ ಮರಿಯ ಮಾಡಿದೆ ಶರಣು ನಿಮಗೆ ಕರುಣೆ ಲಾಲಿಸು.
ಕರ್ನಾಟಕದ ಕೆಲವು ಜನಪದ ಮಹಾಕಾವ್ಯಗಳು ಈಗ ಸಂಸ್ಕೃತೀಕರಣ ಗೊಂಡುಗಣಸುತ್ತಿ. ಸರಸ್ವತಿ ಸ್ಮರಣೆಯಿಂದ ಪ್ರಾರಂಭವಾಗುತ್ತವೆ. ಆದರೆ ತುಮನೆಪ್ಪ ಎಲ್ಲೂ ಈ ಶಿಷ್ಟ ದೈವಗಳನ್ನು ನೆನೆಯದೇ ಒಂದು ಬೆಡಗನ್ನು ಹೇಳಿ ಕತೆ ಶುರುಮಾಡಿದ. ‘ಕೊಳವಿ ಕಳಚಿ ಕಹಳೆ ಹುಟ್ಟಿತು’ ಈ ರೂಪಕದಿಂದ ಕಲ್ಯಾಣದ ಕತೆ ಪ್ರಾರಂಭವಾಗುತ್ತದೆ. ಕಲ್ಯಾಣವೆಂದರೆ ಅದು ಅನೇಕ ಆಶಯಗಳ ಸೃಷ್ಟಿ. ಮುಂದೆ ಕಲಿಯಲ್ಲಿ ಏನು ನಡೆಯಬೇಕು ಎನ್ನುವುದರ ಒಂದು ಪೂರ್ವ ತಯಾರಿ ಇಲ್ಲಿ ನಡೆಯುತ್ತದೆ. ಇಲ್ಲಿ ಬಸವಣ್ಣ ಎಂದರೆ ವ್ಯಕ್ತಿಯೂ ಹೌದು, ಪ್ರಾಣಿಯು ಹೌದು, ಸಸ್ಯವೂ ಹೊದು. ಅವನಿಗೆ ಶುಂಟಿ, ಅರಿಸಿಣ, ಬಜೆ ಮೂರು ಕೋಡುಗಳು ಇದ್ದವು. ಈಗ ಅವನಿಗೆ ವೃದ್ದಾಪ್ಯ ಬಂದಿದೆ. ಆ ಮೂರು ಕೋಡುಗಳು ಇದ್ದವು. ಈಗ ಅವನಿಗೆ ವೃದ್ಧಾಪ್ಯ ಬಂದಿದೆ. ಆ ಮೂರು ಕೋಡುಗಳ ಕೊಳವಿ ಬಿಚ್ಚಿಹೋಗಿವೆ. ಅದನ್ನು ಯಾರಿಗೆ ಕೊಡಬೇಕು ಎನ್ನುವ ಸಮಸ್ಯೆ ಇದೆ. ಇದನ್ನು ಶುದ್ಧವಾಗಿ ಬಳಸುವ ಕುಲದವರು ಬೇಕು. ಕಾಯಕನಿರತ ವ್ಯಕ್ತಿಗಳು ಬೇಕು, ಒಂದನ್ನು ಅರಳಯ್ಯನಿಗೆ ಕೊಟ್ಟ ಅವನು ಚರ್ಮ ಕುಟ್ಟುವ ಅಡಿಗಲ್ಲು ಮಾಡಿಕೊಂಡ, ಮಾದರ ಚೆನ್ನಯ್ಯನಿಗೆ ಕೊಟ್ಟಅವನು ಕಾವಿ ಮಾಡಿಕೊಂಡ. ಮಾಸಾಳನಿಗೆ ಕೊಟ್ಟ ಅವನು ಕಹಳಿ ಊದುತ್ತಾ ಹೊಂಟ. ಈ ನಿತ್ಯಕರ್ಮ ನಿವಾರಣೆಗೆ ಬಸವಣ್ಣ ಜಂಗಮರಿಗೆ ಸಿಹಿ ಊಟ ಕೊಡಲು ಸಿದ್ಧನಾದ. ಪರಮಾತುಮನನ್ನು ಊಟಕ್ಕೆ ಕರೆಯುವುದು ಮರೆತ. ಮುಂದಿನ ಕತೆ: ಸಿಹಿ ಊಟವೆಲ್ಲಾಮಾಂಸದ ಅಡುಗೆಯಾಗಿ ಪರಿವರ್ತನೆಗೊಳ್ಳುವ ಒಂದು ಮಾಂತ್ರಿಕತೆಯನ್ನು ಕಾವ್ಯ ಕಟ್ಟುತ್ತದೆ. ತುಂಬಾ ಪ್ರತಿಮಾತ್ಮಕವಾದ ಈ ಭಾಗ ಅಸಂಖ್ಯಾತ ರೂಪಕಗಳಲ್ಲಿ ದಲಿತೀಕರಣಗೊಳ್ಳುತ್ತದೆ.ಕೈಲಾಸದಿಂದ ಬಂದ ಪರಮಾತುಮ ನೇರ ಅರಳಯ್ಯನ ಮನೆಗೆ ಭಿಕ್ಷಕ್ಕೆ ಹೋಗುವುದು, ಅಲ್ಲಿ ಹರಳಯ್ಯನ ಕರು ಸತ್ತಿದ್ದರೆ ಅದನ್ನು ತಿನ್ನಲು ಜೋಳವಿಲ್ಲದೆ ಕೊರಗುವುದು, ಪರಮಾತುಮನ ಜೋಳಿಗೆಗೆ ಸತ್ತ ಕರುವನ್ನೇ ಭಿಕ್ಷೆ ನೀಡುವುದು. ಅದನ್ನು ಪರಮಾತುಮ ಫೈನಾಗಿ ಜಿಗಿದು ಆಹಾರ‍್ವಾಗಿ ಮಾಡುವುದು, ಮಾಂಸದ ಅಡುಗೆಯ ವಿಧಾನಗಳೆಲ್ಲಾ ಅವನಿಗೆ ಗೊತ್ತಿರುವುದು. ಕಸರೆಯನ್ನೆಲ್ಲಾ ತೆಗೆದು ಮೈ ಕೈಗೆ ಸವರಿಕೊಳ್ಳುವುದು, ಕರುಳನ್ನು ಜನಿವಾರ ಮಾಡಿಕೊಳ್ಳುವುದು. ಈ ಮಾಂಸಹಾರದ ಸಂಭ್ರಮದಲ್ಲಿ ಜಂಗಮರ ಸಿಹಿ ಊಟಕ್ಕೆ ಬರುವಲ್ಲಿ ಇರುವ ವ್ಯಂಗ್ಯ. ಜಂಗಮರು ಮೂಗು ಮುಚ್ಚಿಕೊಂಡು ಓಡುವುದು, ಸಕ್ಕರಿ. ಊಟ ರಕ್ತ ಮಾಂಸದ ಊಟವಾಗುವುದು. ಅವನು ಕಲ್ಯಾಣಕ್ಕೆ ಬಂದರೆ ರಕ್ತ ಸಂಬಂಧಿ ಅರಳಯ್ಯನ ಮನೆಯಲ್ಲಿ ಮಾತ್ರ ವಸತಿ ಮಾಡುವುದು. ಮಲಿನವೆನ್ನುವುದೇ ಮಹತ್ವವಾಗುವ ಹಸಿವಿನ ಮಹಾ ಕಥನವಿದು. ದಲಿತ ಕಲಾವಿದ ಮಾತ್ರ ಇದನ್ನು ಚಿತ್ರಿಸಲುಸಾಧ್ಯ.
ಈಗ ಕಥಾನಾಯಕ ಗೋಣಿ ಬಸವನನ್ನು ಇಲ್ಲೊಮ್ಮೆ (ಕಲ್ಯಾಣ) ಹುಟ್ಟಿಸುವ ರಿಹರ್ಸಲ್ಸ್. ಮತ್ತು ಅಲ್ಲಿ ದಲಿತತ್ವ ಏನು ಎಂದರೆ ಈ ಲೋಕವನ್ನೇ ಸೃಷ್ಟಿಸಿದ ಪಾರ್ವತಿ ಪರಮೇಶ್ವರರಿಗೆ ಮದುವೆಯಾಗಬೇಕಿದೆ, ಆದರೆ ತಾಳಿ ಮಾಡುವುದು ಗೊತ್ತಿಲ್ಲ. ಅದು ದಲಿತ ಅರಳಯ್ಯನಿಗೆ ಮಾತ್ರ ಗೊತ್ತಿದೆ. ಅವನನ್ನು ಕೈಲಸಕ್ಕೆ ಬರಮಾಡಿಕೊಂಡು ತಂಗಡಿ ಗಿಡದಿದಂ ತಾಳಿ ಮಾಡಿಸಿಕೊಂಡು ಮದುವೆಯಾಗುತ್ತಾರೆ. ಆ ಮದುವೆಗೆ ಬಳಕೆಯಾದ ಸಕ್ಕರಿ ಚೀಲವನ್ನು ಒದರುವಾಗ ಗೋಣಿ ಬಸಪ್ಪ ಹುಟ್ಟುತ್ತಾನೆ. ಅವನನ್ನು ಐದು ಮಂದಿ ಶರಣರು ಕಲಿಗೆ ತರುತ್ತಾರೆ.
ಕಲಾವಿದ ‘ಆಕತಾ ಅಲ್ಲಿಗಿರಲೀ’ ಎಂದು ತಕ್ಷಣ ಕಲಿಗೆ ಬಂದು ಬಿಡುತ್ತಾನೆ. ಬಾಗಳಿ ಕೈಲಾಸದ ಬಾಗಿಲಾಗಿ ಬಿಡುತ್ತದೆ. ಚಿಗಟೇರಿ ಶಿನಿಗೆ ಹರಪನಹಳ್ಳಿಯಲ್ಲಿ ರಾಜಕೀಯ ಸಿಕ್ಕಿರುತ್ತದೆ.ಆಡಿನ ಮೊಲೆಯಂಗೆ ಅಕ್ಕ – ತಮ್ಮ ಇರುತ್ತಾರೆ. ಅಕ್ಕ ಕನಕಮ್ಮ ದೇವರಿಗೆ ಬಿಟ್ಟುರುತ್ತಾರೆ. ಶಿವನಯ್ಯ ಅಧಿಕಾರಕ್ಕೆ ತಕ್ಕ ಮರ‍್ಯಾದೆಯಲ್ಲ ಎಂದು ಅವಳನ್ನು ಮನೆಯಿಂದ ಆಚೆಗೆ ಕಳುಹಿಸಿ ಬಿಡುತ್ತಾನೆ. ಈಗ ಕನಕಮ್ಮ ಗಂಡ ಇಲ್ಲದಾ, ಮಕ್ಕಳಿದ ಅನಾಥೆಯಾಗಿ ಕೂಲಳ್ಳಿಗೆ ಬಂದು ಭಿಕ್ಷೆ ಮಾಡಿ ಬದುಕುತ್ತಿರುತ್ತಾಳೆ.ಇಲ್ಲಿ ಕಲಾವಿದ ಹರಪನಹಲ್ಳಿ ಮತ್ತು ಚಿಗಟೇರಿ ಎರಡು ಊರನ್ನು ತರುವುದಕ್ಕೆ ಮುಖ್ಯಕಾರಣ. ಹರಪನಹಳ್ಳಿ ಪ್ರಸಿದ್ಧ ಪಾಳೇಗಾರ ಸೋಮಶೇಖರನು ದರ್ಪದಿಂದ ಮರೆದದ್ದು ಜನಜನಿತವಾಗಿದೆ. ಅವನು ಗೋಣಿ ಬಸವನ ಕಾಲಕ್ಕೂ ಪೂವ೪ದಲ್ಲೇ ಹರಪನಹಳ್ಳಿ ಪಾಳೇಗಾರನಾಗಿದ್ದವನು. ಕಲಾವಿದ ಚಿಗಟೇರಿ ಶಿವನಯ್ಯ ಸೋಮಶೇಖರನೊಡನೆ ಸಮೀಕರಿಸಿ ಬಿಡುತ್ತಾನೆ)
ಕೈಲಾಸದ ಶಿವನ ಮೇಲೆ ಬಂದು ಮಡದಿ ಕುಳಿತವಳೆ
ಬಂದು ಮಡದಿ ಕುಲಿತಾ ಸ್ವಾಮಿ ದೈವಕೆ ಭಗವಂತೌ
ಆನಿಗ ಜನ್ಮ ಮಾಡಲು ಬಂದ ಮ್ಯಾಲೆ ಅಂಬಾರಿ
ಮ್ಯಾಲೆ ಅಂಬಾರೀ ಹೊಟ್ಟಿಮ್ಯಾಲೆ ನಗಾತು ನಗಾರಿ
ನೀರಿಗಂತ ನಾನು ಹೋದೆ ಬಾವಿ ತುಂಬೈತ್ರಿ
ಬಾವಿ ತುಂಬೈತ್ರೀ ಬಾವೆಗಳ ಹಾವು ನಿಂತೈತ್ರೀ
ಅದೇ ಹಾವಿಗೆ ತಿನ್ನಬೇಕೆಂದ ಗರುಡ ಬಂದೈತ್ರಿ
ಗರುಡ ಬಂದೈತ್ರಿ ಎರೆಡಕ ಜಗಳ ಬಿದ್ದಾತ್ರೀ
ಮೋಡವಿಲ್ಲದ ಮುಗಿಲು ಇಲ್ಲದ ಮಳೇಯ ಸುರದೈತ್ರಿ
ಮಳೆಯ ಸುರದೈತ್ರೀ ಹೀರಿಹೊಳಿ ಬೋರಾಡಿ ಬರತೈತ್ರಿ
ನೀರ ಹೊಳೆಗೆ ಧುಮುಕಿದ ಆನಿ ಬಂದು ಹೊಳೆಯ ಮುಳಿಗೈತ್ರೀ
ಹೊಳೀಯ ಮುಲಿಗೈತ್ರೀ ಮೀನು ತೆಪ್ಪಗ ನಿಂತೈತ್ರೀ
ಎಡಗಡಿ ಬದಿಬಿಟ್ಟು ಬಲಗಡೆ ಬಗ್ಗಿ ಅರೀತಯ ತಿಂದೈತ್ರಿ
ಅರೀಯ
[1]ತಿಂದೈತ್ರೀಆಮೆಗಮರೀಯಮಾಡೈತ್ರೀ
ಶರಣುಮಾಡುವೆನಿಮಗೆಕರುಣುಲಾಲಿಸುನಮಗೇ
ಕಲ್ಯಾಣ ಪಟ್ಟಣದಾಗೇ | ದೇವ ಶಿವನೆನ ಮಾದೇವೋ ಮನವೇ |
ಕಲ್ಯಾಣ ಪಟ್ಟಣದಾಗೇ | ದೇವ ಶಿವನೆನ ಮಾದೇವೋ ಮನವೇ |
ಕಲ್ಲಿಗೆ ಕೋಟಿ ಶರಣರಯ್ಯೋ | ದೇವ ಶಿವನೆನ ಮಾದೇವೋ ಮನವೇ |
ಸಾಸಿರ ಕೋಟಿ ಜಂಗಮರಯ್ಯೋ | ದೇವ ಶಿವನೆನ ಮಾದೇಡೋ ಮನವೇ |
ಕಲ್ಯಾಣದಲ್ಲಿ ಸಾಸ್ರ[2] ಜಂಗಮರಿದ್ದಾರು. ಕಲ್ಲಿಗೆ ಕೋಟಿ ಶಿವಶರಣರಿದ್ದಾರೇ, ಕಲ್ಯಾಣದೊಳಗೆ ಮತ್ತು ಅದರ ಮೇಲೆ
ದೊಡ್ಡ ಮಹಾತುಮ ಇದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಶಿವಶರಣ ಇದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಅವರಿಗೆ ಮೂರು ಕೋಡು ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಅವರಿಗೆ ಮೂರು ಕೊಂಬು ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಬಸವಣ್ಣೋರು, ಅವರಿಗೆ ನೋಡಿ ಮೂರು ಕೋಡು, ಮೂರು ಕೊಡಂದ್ರೇ ಯ್ಯಾವ್ಯಾವು ಅಂತ ಕೇಳಬೌದ್ರೀ? ಬಲಗಡೆದೊಂದು, ಎಡಗಡೆದೊಂದು, ನಡು ಮಧ್ಯ ಒಂದು ಕೋಡು
ಮೂರಕೋಡಿನ ಬಸವಣ್ಣೋ | ಸೋಕೀರ ಮೂವ ತಾಜೀಜಿ |
ಮತ್ತದರ ಮ್ಯಾಲೆ ಒಂದು ಸೊಂಟಿ[3] ಕೊಂಬು | ಸೋಕೀರ ಮೂವ ತಾಜೀಜಿ |
ಒಂದು ಬಜಿಕೊಂಬು[4] ಒಂದು ಅರಿಶಿನ ಕೊಂಬು | ಸೋಕೀರ ಮೂವ ತಾಜೀಜಿ |
ಮೂರಕೋಡಿನ ಬಸವಣ್ಣೋ | ಸೋಕೀರ ಮೂವ ತಾಜೀಜಿ |
ಮೂರು ಕೋಡು ಇದ್ದ ಬಳಿಕೆ ಆ ಕೊಂಬಿನ ಕೊಳುವಿ[5] ಬಿಚ್ಚೋದುವ್ರೀ ಆ ಕೊಳುವಿ ಬಿಚ್ಚೋದ ಬಳಿಕ ಬಸವಣ್ಣನವರು ಬಿಚ್ಚೋದ ಕೊಳವಿ ಮುಂದಿಟ್ಟುಕೊಂಡು ಚಿಂತಿಮಾಡ್ತಾನ. “ಆಹಾ ಪರಮಾತುಮ ನನಗೆ ವೃದ್ಧಕಾಲ ಬಂತಪ. ಆದ್ರೆ ನನ್ನ ಕೋಡಿನ ಕೊಳವಿ ಬಿಚ್ಚೋದುವು ಇವ್ನು ಎಲ್ಲಿಡ್ಲಿ? ಯಾವ ಸ್ಥಾನದಾಗ ಇಡ್ಲಿ? ಯಾರಿಗ ಕೊಡ್ಲಿ? ಏನ್ ಮಾಡ್ಲಿ? ಬಸವಣ್ಣೋರು ಕಲ್ಯಾಣದಲ್ಲಿ ಚಿಂತಿ ಮಾಡ್ತ ಕುಳಿತಾವ್ರೆ ಚಿಂತಿಮಾಡಿ ಬಸವಣ್ಣೋರು. ಆ ಕೊಳವಿ ಯಾರಿಗೆ ಕೊಡ್ತಾನ್ರೀ ಕಲ್ಯಾಣದೊಳಗೆ, ಒಂದು ಕೊಳವಿನ ’’
ಹರಳಯ್ಯನಿಗೆ ಕೊಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಒಂದೇ ಕೊಳವಿ ಕೊಟ್ಟಾಕನಯ್ಯೋ | ಸೋಕೀರ ಮೂವ ತಾಜೀಜಿ |
ಹರಳಯ್ಯಗೆ ಒಂದು ಕೊಳವಿ ಕೊಟ್ಟಿ. ಹರಳಯ್ಯ ಆ ಕೊಳವಿ ತಗೊಂಡ ನೂರೊಂದು ಪುಷ್ಪಬ ತಂದು. ಅಭ್ಯಂಜ ಸ್ನಾನಮಾಡ್ಸಿ, ಅದಕ್ಕೆ ಪೂಜಿ ಮಾಡಿದ. ಆ ಕೊಳವಿನ ಪೂಜಿ ಮಾಡಿ ಏನು ಮಾಡಿದ? ಆತ ನಿತ್ಯ ಪಾದರಕ್ಷೆ ಮಾಡಕೆ ಅಡಿಗಲ್ಲು ಮಾಡಿಕೊಂಡ. ನಿತ್ಯ ನಿರ್ಮಿಕಾಲ ಕಲ್ಯಾಣದೊಳಗೆ ಹರಳಯ್ಯನೋರು ಆ ಕೊಳವಿ ಮ್ಯಾಲೆ.
ಪಾದರಕ್ಷಿ ಮಾಡತಾರೋ | ಸೋಕೀರ ಮೂವ ತಾಜೀಜಿ |
ಹರಳಯ್ಯೋ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ನಿತ್ಯ ಪಾದರಕ್ಷೆ ಮಾಡುತಾರೋ | ಸೋಕೀರ ಮೂವ ತಾಜೀಜಿ |
ಒಂದು ಕೊಳವಿನ ಹರಳಯ್ಯಗೆ ಕೊಟ್ಟ ಇನ್ನೊಂದು ಯಾರಿಗೆ ಕೊಡ್ತಾನ್ರೀ ಮತ್ತೆ.
ಚಲುವಾದಿ ಚೆನ್ನಯ್ಯಗೆ ಕೊಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಅವನು ಕಾವಿ ಮಾಡಕಂಡು ಹೊಂಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಾಸಾಳಿಗ ಕೊಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ
ಅವನು ಕಹಳಿ ಊದ್ತಾ ಹೊಂಟಾನಯ್ಯೋ | ಸೋಕೀರ ಮೂವ ತಾಜೀಜಿ
ಮೂವ್ವರಿಗೆ ಕೊಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಒಂದು ಕೊಳವಿ ಅರಳಯ್ಯನಿಗೆ ಕೊಟ್ಟ, ಅವನು ಅಡಿಗಲ್ಲು ಮಾಡಿಕೊಂಡ. ಮತ್ತೊಂದು ಚೆಲುವಾದಿ ಚೆನ್ನಯ್ಯನಿಗೆ ಕೊಟ್ಟ, ಅವನು ಕಾವಿ ಮಾಡಕಂಡ. ಮತ್ತೊಂದು ಮಾಸಾಳನಿಗೆ ಕೊಟ್ಟ. ಅವನು ಕಹಳಿ ಮಾಡಿಕಂಡ |
ಮಾಸಾಳ[6] ಅವನು ಕಹಳಿ ಊದಕ ಪ್ರಾರಂಭ ಮಾಡಿದ. ಕಲ್ಯಾಣದೊಳಗೆ ಮೂವರಿಗೆ ಮೂರು ಕೊಳವಿ ಕೊಟ್ಟು ಬಸವಣ್ಣೋರು ನಿತ್ಯ ಕರ್ಮಗಳನ್ನು ನಿವಾರಣೆ ಮಾಡ್ಕಳತ್ಲೆ, ಸಕ್ಕರಿಊಟ ಹಾಕಿದ. ಯಾರಿಗೆ, ಜಂಗಮರಿಗೆ, ಶಿವಶರಣರಿಗೆ, ಸಕ್ಕರಿ ಊಟ ಹಾಕಿದಾಗ ಜಂಗಮರು ಕುಂತಾರು. ಶರಣ್ರು ಕುಂತಾರು ಊಟಕ್ಕೆ. ಬಸವಣ್ಣಓರು ಊಟ ನೀಡ್ತಾರೆ. ಬಸವಣ್ಣನ ಹೆಂಡ್ತಿ ನೀಲಮ್ಮ ದೇವಾಲಯದಲ್ಲಿದ್ದಾಳು. ಬಸವಣ್ಣ ನೀಡ್ತಾ ನೀಡ್ತಾ ಬರಕಾಲದಲ್ಲಿ ಇರುವಿ ಎಂಬತ್ತುಕೋಟಿ ಸಲುಹಿರ‍್ತಕ್ಕಂತಹ ಪರಮಾತ್ಮನ ದೃಷ್ಟ್ಯಾಗ ಬಿತ್ತಂತ್ರೀ ಆಗ. ‘ಆಹಾ ಬಸವಣ್ಣನೋರೇ ನೀನು ಮರ‍್ತೇನಪ ನನ್ನಂತ ಮಹಾತ್ಮನ, ಮರ‍್ತು ಜಂಗಮರಿಗೆ, ಶರಣರಿಗೆ ಊಟಕ್ಕೆ ಹಾಕಿಯೇನಪ್ಪ. ಆದ್ರೆ ನಿನಗೆ ಮರುವು ಬಂದಿಲ್ಲ. ನಾನೇ ನಿನಗೆ ಮರುವು ಕೊಟ್ಟಿನಿ ಅದಕ್ಕೆ ಮರ‍್ತೀ. ನಾನು ಬರ‍್ತೀನಪ ನಿರುವಿಲ್ಲ’[7] ಪರಮಾತುಮ ಜೋಳಿಹಿ ಹಿಡ್ಕಂಡ, ಕೈಯ್ಯಾಗ ಒಂದು ಬೆತ್ತ ಹಿಡ್ಕಂಡ, ಮೊದ್ಲು ಎಲ್ಲಿಗೆ ಬಂದ ಪರುಮಾತುಮ. ಆಗ ನೋಡ್ರಿ, ಹರಳಯ್ಯ ಆಗ್ಗೂ ಬಡವ ಈಗ್ಗೂ ಬಡವ. ಒಂದು ಕರ ಸತ್ತಿತ್ತು. ಅದನ್ನು ಮುಂದಿಟ್ಟುಕೊಂಡು ಚಿಂತಿಮಾಡ್ತ ಕುಳ್ತಾನೆ. ಯಾಕೆ? ಆಗತ ಜ್ವಾಳಿಲ್ಲ. ಊಟ ಮಾಡಾಕ ಜತಿ[8] ಇಲ್ಲ. ಆ ಆಹಾರ ಏನೋ ಸಿಕ್ತಪ. ಆದರೆ ಜ್ವಾಳಿಲ್ಲಿಲ್ಲ. ಏನು ಮಾಡ್ಕೊಂಡ ಊಟ ಮಾಡ್ತಿ ಇದನ್ನು. ಆ ಸತ್ತ ಕರ‍್ದ ಮುಂದೆ ಚಿಂತಿ ಮಾಡ್ತಾ ಕುಂತಾಗ ಪರಮಾತುಮ ಹರಳಯ್ಯನ ಮುಂದಕ್ಕೆ
ಕ್ವಾರಣ್ಯ ಇಟ್ಟನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ತಾನೇ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |’
ಕ್ವಾರಣ್ಯ ಕೇಳೋ ತಡ ಹರಳಯ್ಯ ಮ್ಯಾಲಕ್ಕೆ ನೋಡಿದ ಪರಮಾತುಮ ನಿಂತಾನ್ರಿ, ‘ಅಹಾ ಪರಮಾತುಮ ಈಗ ಏನ ಗತಿ ಮಾಡ್ಲಿ? ಹಣ ಎಲ್ಲಿಂದ ತರ‍್ಲಿ. ಈಗ ಮುಂದಕ ಹೋಗು ಅಆಂತೀನಿ ನನಗೆ ಪಾಪ ಬರ‍್ತದ. ಆದ್ರೆ ನಾಳೆ ಬಾ ಹೋಗಪ ಅಂತೀನಿ, ಆದ್ರೆ ದೋಷ ಬರ‍್ತದೆ. ಆದ್ರೆ ಏನ್ ನೀಡ್ಲಿ ನನ್ನಲ್ಲಿ ಏನೂ ಇಲ್ಲ. ಅಂದು ಏನ್ ಮಾಡಿದ. ಆ ‘ನಾನು ಏನೂ ಇಲ್ಲ ಅಂದು ಕಳ್ಸಬಾರ್ದಪ’’ ಅಂದು. ಆ ಸತ್ತಕರ ತಗೊಂಡು ನೀಡಕೆ ಹೋದ. ಪರಮಾತುಮ ಜೋಳಿಗೆ ಒಡ್ಡಿದ. ಆ ಜೋಳಿಗ್ಯಾಗ ಸತ್ತ ಕರ ಹಾಕಿದ. ಹಾಕಿದ ಬಳಿಕ ಸತ್ತಕರ ತಗಂಡು ಪರಮಾತ್ಮನು ಊರ ಹಿಂದಕ್ಕೆ ಹೋಗಿ ಅದ್ರ ಹೊಟ್ಟಿ ಚಿಗಿದ[9] ಅದ್ರಗ ಇದ್ದಂತ ಹೇಸಿಗಿನ ಕರ‍್ಸು[10] ತಗೊಂಡು ಮೈ ತುಂಬ ಬಳ್ಕಂಡ. ಕಳ್ಳು ತಗಂಡು ಜನಿವಾರ ಅಕ್ಕೆಂಡ. ಚರ್ಮ ತಗಂಡು ಜೋಳಗಿಕಟ್ಟಿ ಮುಂಗೈಗೆ ಜೋಳಿಗೆ ಅಕ್ಕೆಂಡ. ಗಾವ ಗುಬ್ಬು ನಾರ‍್ತಾನು. ಅಂಗವಿಕಾರಿಯಾಗಿ ಪರಮಾತುಮ.
ಬಸವಣ್ಣನ ದ್ವಾರಬಾಗಲಿಗಿ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಏ ಪರಮಾತಮ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಪರಮಾತುಮ ದ್ವಾರಬಾಗಿಲಗೆ ಬಂದಾನು.ದ್ವಾರ ಬಾಗಲು ಕಾಯೋ ದುಂಡಾಳುಗಳು ‘ಆ ಮಕ್ಳ, ಮಕ್ಳ ಬಸವಣ್ಣೋರು ಸಕ್ರಿ ಊಟ ನೀಡ್ತಾರಂತೆ ಸ್ವಲ್ಪ ಒಳಗೆ ಬೀಡ್ರೀ ಊಟ ಮಾಡಿ ಹೋಗ್‌ಬಿಡ್ತಿನಿ.’ ನೋಡ್ರೀ ಅವರ‍್ಗ ಪರಮಾತುಮ ಅಂತ ಗೊತ್ತಿಲ್ಲ. ಏನಂತಾರು ‘ಲೇ ಅವರು ಮಹಾಸರಣ್ರು, ಜಂಗಮರು, ಶಿವಶರಣು,ಊಟಕ್ಕೆ ಕುಂತಾರೆ ಗಾವ್‌ಗಬ್ಬು ನಾರ‍್ತಿ, ಒಳಗ ಬರ‍್ತಿಯಂತಿಯಲಲೇ ಮಂಗ, ನಾಲೆ ಬಾ ಹೋಗಲೇ ಅನಕಂತಾ ಬಾ ಹೋಗಲೇ’ ಹಠ ಮಾಡಿದ್ರು, ದ್ವಾರ ಬಾಗಿಲು ಕಾಯೋ ದುಂಡಾಳು. ‘ಆಗ್ಲಪ, ನಾವೆಂಗೇ ಇರ‍್ಲಿ, ನಾನೆಂಗೇ ನಾರ‍್ಲಿ, ಸ್ವಲ್ಪ ಒಳಬಾಗ್ಲಕ ಬಿಡಪ ಇಲ್ಲೇ ಕುಂತು ಊಟ ಮಾಡಿ ಹೋಗ್‌ಬಿಡ್ತಿನಿ.’ ‘ಇಲ್ಲಯ್ಯ ಬಿಡದಿಲ್ಲ’. ಹಠ ಮಾಡಿದ್ರು, ಪರಮಾತುಮನು ಹಠ ಮಾಡಿದ. ಅವರು ಕೇಳಲಿಲ್ಲ. ಆಗ ಪರಮಾತುಮ ಎರಡು ಸಲ ಬಡ್ಡ ಬಿಟ್ರು. ಬಡದಾಗ ಏನಂದ ಪರಮಾತ್ಮ ‘ಆ ಬಸವಣ್ಣೋರೆ ಹೋಗ್ತಿನಪ ನನ್ಗ ಹೊಡ್ದ ಹೊಡ್ತ ನಿನಗೊಂದು ನಿನ್ಹೆಂಡ್ತಿ ನೀಲಮ್ಮಗೊಂದು’ ಅಂದ.
ಹಿಂದಕ ತಿರುಗಿ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಮುಂದಕ ತಿರುಗಿ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಬಸವಣ್ಣ ಊಟ ನೀಡುತಾರೇ | ಸೋಕೀರ ಮೂವ ಜಾಜೀಜಿ |
ಪರಮಾತಮ ಹೋದ. ನೀಲಮ್ಮ ಆಗ ‘ಬಸವಣ್ಣೋರೆ ಸ್ವಲ್ಪ ತಡ್ರೀ’, ‘ಏನು’ ‘ಏನಿಲ್ಲ ನನ್ನ ಒಳ ತೊಡಿಯಲ್ಲಿ ಬಾಸಾಳ[11] ಮೂಡ್ತು’, ‘ಹೌದು ನನ್ನ ಬೆನ್ನ ಮೇಲೆನೂ ಬಾಸಾಳ ಮೂಡ್ತು’, “ಆ ಜಂಗಮರ, ಶರಣ್ರಾ, ಸ್ವಲ್ಪ ತಾಳ್ರಪ್ಪ ಹರಊಟ ಮಾಡಬ್ಯಾಡ್ರಿ’’ ಹೊರಗ ಬಂದಾನು ‘ಆ ದುಂಡಾಳು’ ‘ಏನು ಬುದ್ಧಿ’ ‘ಇಲ್ಯಾರನ ಬಂದಾರೇನು?’ ‘ಏ ಗಾವೆದಗಬ್ಬು ನಾರ‍್ತಿದ್ದ. ನೊಣ ಹೇಲ್ತಿದ್ವು. ಒಳಕ ಬಿಡು ಅಂದ. ನಾವಿಲ್ಲಾ ಅಂದ್ವಿ ಹಠ ಮಾಡ್ದ ಎಲ್ಡೇಟು ಹೊಡಿದ್ವಿ. ಗೋ ಅಲ್ಲಿ ಹೊಕ್ಕಾನ್ ನೋಡ್ರಿ’ ಆಗ ಬಸವಣ್ಣೋರಿಗೆ ಅರಿವಿಕಾತ್ರೀ[12] ‘ಅಯ್ಯೋ ಗುರುಗಳೇ ನಿನ್ನ ಮಹಿಮೆಯಲ್ದೇ ಇದು ಬದ್ಲಿ ಅಲ್ಲ’.
ಹೋಗಬ್ಯಾಡೋ ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ಓಡಿ ಓಡಿ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಬಸವಣ್ಣ ಹಿಂಬಾಲತ್ತ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹಿಂಬಾಲತ್ತಿ ಬಿಟ್ಟಾನು. ಪರಮಾತುಮನು ತಿರುಗಿ ನೋಡ್ದಂಗ ಹೊಕ್ಕಾನು. ಮುಂದೆ ಹೋಗಿ ತಿರುಗಿ ನೋಡ್ತ ಬಸವಣ್ಣ ಓಡಿ ಬರ‍್ತಿದ್ದ. ಬಸವಣ್ಣ ಬರ‍್ತಾನೆ. ಆತನತ್ರ ಮನಸ್ಸು ಭಕ್ತಿ ನೋಡಬೇಕು ಎಂಗ ಐತಿ ಅಂದು ಪರಮಾತುಮ ಒಂದು ಹಾಳ ಹಗೇವು[13] ತಗ್ಗು, ಆ ಹಗೇವುದಾಗ ಕುಂತಗಂಡಬಿಟ್ಟ. ಆಗ ಬಸವಣ್ಣೋರು ಓಡಿ ಬಂದರು. ‘ಗುರುಗಳೇ, ಗುರುಗಳೇ ದಯಮಾಡ್ರಿ ತಪ್ಪಾತ್ಯುರೀ ಕ್ಷಮಿಸಿಬೇಕ್ರಿ’. ಹಾನಿಯಾತಲ್ಲೀ ದಯಮಾಡಿ ಕ್ಷಮಿಸ್ರೀ ಬೆಡ್ಕಂತಾನ್ರೀ, ಪರಮಾತುಮ ಮ್ಯಾಕ ನೋಡಿಂಗಿಲ್ಲ, ಏನ್ ಅನ್ನಂಗಿಲ್ಲ. ಮಖ ಎತ್ತಿ ನೋಡಂಗೇ ಇಲ್ಲ, ಸುಮ್ಕೆ ಕುಂತಬಿಟ್ಟಾನು. ‘ಅಯ್ಯೋ ಗುರುಗಳೇ ಟೈಮು ಮೀರಿ ಹೋಗ್ತತ್ರೀ ಜಂಗಮರು ಕುಂತಾರು, ಶಿವಶರಣ್ರು ಊಟಕ್ಕೆ ಕುಂತಾರೆ, ಸ್ವಲ್ಪ ದಯಮಾಡ್ರಿ’ ಏನ್ ಮಾಡಿದ್ರೂ ಮಾತಾಂಡಗಿಲ್ಲ. ಏಲ್ನು ಹೇಳಂಗಿಲ್ಲ. ಆಗ ಹಿಂಗಾದ್ರೆ ಬರಂಗಿಲ್ಲ ಅಂದು. ಬಸವಣ್ಣೋರು ಆತನ ಡಿಂಬ[14] ಹಿಡ್ಕಂಡು ಭುಜ ಹಿಡ್ಕಂಡು ಮ್ಯಾಕೆತ್ತಿ ಬಿಟ್ಟ. ಎತ್ತಿದಾಗ ಪರಮಾತುಮ ಏನಾದ ಹಗೇವು ತುಂಬಾ ಕೆಟ್ಟ ರಗುತ ಕೀವಾಗಿ ನಿಂತ್ಕಂಡ ಬಿಟ್ಟ. “ಆಹಾ, ಆಹಾ, ರಕ್ತ ಕೀವು ನಾನ್ ಅನಬಾರ‍್ದು. ಇದು ರಕ್ತ ಕೀವಲ್ಲ. ಇದು ಶಿವನ ಅಮೃತ.’’ ಅಂದು ತನ್ನ ತಲೆ ಮ್ಯಾಗ್ಲ ಮುಂಡಾಸ ತಗೊಂಡು ಸೆಡ್ಸಿ[15] ಆ ರಕ್ತ ಕೀವೆಲ್ಲ ಅದರಗ ಏಳ್ಕಂಡಬಿಟ್ಟ. ಎಳ್ಕಂಡು ಕತ್ರಿಮಲಿಕನ[16] ಗಂಟ್ ಹಾಕ್ದ. ಆಗನ ಕಾಲಕ್ಕೆ ಹರಳಯ್ಯಗೆ
ಉಬ್ಬಿಗಂಟು ಹುಟ್ಟ್ಯಾವಯ್ಯೋ | ಸೋಕೀರ ಮೂವ ತಾಜೀಜಿ |
ಬಸವಣ್ಣ ಕಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಆ ಗಂಟು ಹೊತ್ಕಂಡು ಬಸವಣ್ಣೋರು ಓಡಿ ಓಡಿ ಬರ‍್ತಾನು. ಜಂಗಮರು, ಶಿವಶರಣರು ಊಟಕ್ಕೆ ಕುಂತಿದ್ರಲ್ಲೀ ಅವರ್ ಮದ್ಯಕ ತಂದು ಗಂಟು ಎತ್ತಿ ಹಾಕ್ಬಿಟ್ಟ. ಎತ್ತಿಹಾಕ ತಡ. ರಕ್ತ ಕೀವು ಎಲ್ಲ ಸಿಡ್ದು ಸಿಡ್ದು ಪಂಗಡ ಪಂಗಡಾಗಿ ಗಬ್ಬು ನಾತ ಇಡ್ದ್‌ಬಿಡ್ತು. ಶಿವಶರಣ್ರು ಜಂಗಮ್ರು. ‘ಬಸವಣ್ಣೋರೆ ನೀವ ಸಕ್ರಿ ಊಟ ಹಾಕಿ ಏನ ಸಾರ್ಥಕ ಬಂತಯ್ಯ ಊಟ ಕೆಡ್ಸಿಬಿಟ್ಟೆಲ್ಲ, ನಿನ್ನ ಪಾಪ ಕರ್ಮ ನಿವಾರಣೆಯಾಗಲ್ಲ ನಾವ್ ಹೋಗ್ತಿವಪಬ್ಗಬ್ಬು ನಾತಿಕ್ಕಿಬಿಡ್ಡುತ ಎದ್ದೆಳ್ರಲೇ’, ಮೂಗು ಮುಚ್ಚೆಂಡು, ವಾಂತಿ ಮಾಡೋನು ಯಾವನೋ, ಎದ್ದು ಓಡಿಹೋಗಾನು ಯಾವನೋ, ನೋಡ್ರಿ ಜಂಗಮ್ರು ಶಿವಶರಣ್ರು, ಎಲ್ಲ ತಿಪರಂಜಿ[17] ಕೆರಿಗೆ ಸ್ನಾನ ಮಾಡಕ ಹೋದ್ರು. ತಿಪರಂಜಿ ಕೆರಿ ಸ್ನಾನಕ್ಕ ಹೋಗ್ಯಾರು. ಲಿಂಗ ಬಿಚ್ಚಿದ್ರು ಏರಿಮ್ಯಾಗ ಇಟ್ರು, ವಸ್ತ್ರ ತೆಗೆದು ಏರಿಮ್ಯಾಗ ಇಟ್ರು, ನೀರೆಗಿಳಿದ್ರು ಕೆರಿಯಾಕ ಇಳಿಯತಡ, ಆ ಕೆರಿತುಂಬಾ ರಕ್ತ ಕೀವಾಗಿ ನಿಂತ್ಗಂಡಬಿಡ್ತು. ‘ಅಲೆಲೆಲೇ ಬರ್ರೆಲೆ ರಕ್ತ ಕೀವಾತು ಬರ್ರೆಲೆ ಮ್ಯಾಕೆ ಬರ್ರೆಲೆ’ ಅಂದು ಕೆರಿಮ್ಯಾಗ ಬಂದು ನೋಡ್ತಾರೆ. ಲಿಂಗಬಿಚ್ಚಿದ್ರಲ್ಲಾ. ಆ ಸಾಸಿರ ಕೋಟಿ ಲಿಂಗ ಅದು ಮಾಯವಾಗಿ ಹೋತಂತ್ರೀ ಬರೇ ವಸ್ತ್ರ ಇತ್ತಂತ್ರೀ. ಆಗಂದ್ರು ಜಂಗಮರು ‘ಆಯ್ತುಯ್ಯ ಲಿಂಗ ಹೋತು ನೀರಾಕೆ. ವಸ್ತ್ರ ಸಿಕ್ತು ಕೈಯಾಕೆ, ಬರೇ ವಸ್ತ್ರದಾಗೇನೈತ್ರೋ ಲಿಂಗಿಲ್ಲದ ಬಳಿಕಾ.
ಇವರೆ ಮುಸಲ್ಮಾನ್ರು ಆಗ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಅಲ್ಲಿಗೆ ಮುಸುಲ್ಮಾನ ಹುಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮುಸುಲ್ಮಾನ ಹುಟ್ಟಿದ. ಆಗಿನ ಕಾಲಕ್ಕೆ ಮುಸುಲ್ಮಾನ್ರು ಅದ್ರು. ಅವರ ಕತಿ ಆಗಿರ‍್ಲಿ. ಬಸವಣ್ಣೋರು ಚಿಂತಿಮಾಡ್ತ ಕುತ್ಗಂಡ. ‘ಆಹಾ ಪರುಮಾತುಮ ನನ್ನ ಪಾಪ ಕರ್ಮ ಇವು ನಿವಾರಣೆ ಆಗ್ಲಿಲ್ಲ ಜಂಗಮರು ಊಟ ಮಾಡ್ಲಿಲ್ಲ. ಶರಣ್ರು ಊಟ ಮಾಡ್ದಂಗ ಹೋಗಿಬಿಟ್ರು, ಇದಕ್ಕೆ ಏನ್ ಗತಿ ಮಾಡ್ಲಿ. ಪಾಪ ಉಳಿತು ಕರ್ಮ ಉಳಿತಲ್ಲಾ’ ಅಂತ ಚಿಂತಿಮಾಡ್ತಾ ಕುಳಿತಾಗ ಪರುಮಾತುಮ, ಬಸವಣ್ಣನ ಬೆನ್ನಿಂದೆ
ಪ್ರತ್ಯಕ್ಷವಾಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ತಡಿಯೋ ತಡಿಯೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
“ಆ ಬಸವಣ್ಣೋರೆ ಚಿಂತಿಮಾಡಬೇಡಪ ಇವತ್ತಿಗೆ ಇಲ್ಲಿಗೆ ನಿನ್ನ ಪಾಪ ಕರ್ಮ ಎಲ್ಲವೂ ನಿವಾರಣೆಯಾಗಿ ಹೋತು. ಈ ಕಲ್ಯಾಣ ಪಟ್ಣಕ್ಕೆ ಅಧಿಕಾರಿಯಾಗಿ, ರಾಜಾ ಆಗಿ ನೀನು ಕಲ್ಯಾಣಪಟ್ಟ ಆಳಪ’’ ಅಂದು ಬಸವಣ್ಣೋರಿಗೆ ಕಲ್ಯಾಣಪಟ್ಣ ಒಪ್ಪ್ಸಿ ಪರಮಾತುಮ ಕೈಲಾಸ ಸೇರ‍್ಕೆಂಡ್ಕಾಂತೆ.
ಬಸವಣ್ಣೋರೆ ಕಲ್ಯಾಣಪಟ್ಣ ಆಳಾತಾರೇ | ಆ ಶಿವನ ನಯನ ದೇವೈ |
ಬಸವಣ್ಣ ರಾಜಾ ಆಗ್ಯಾನಯ್ಯೋ | ಆ ಶಿವನ ನಯನ ದೇವೈ |
ಕಲ್ಯಾಣಪಟ್ಟಣ ಆಳಾತಾರೇ | ಆ ಶಿವನ ನಯನ ದೇವೈ |
ಕಲ್ಯಾಣಪಟ್ಣ ಆಳತಾನ್ರೀ ಬಸವಣ್ಣೋರು ರಾಜಾಗಿ, ಸಿಂಹಾಸನದ ಮೇಗ ಕುತ್ಗಂಡು. ಅವರ ಕತಿ ಹಾಗಿರ‍್ಲಿ. ಅಷ್ಟತ್ತಿಗೆ ಏನಾತ್ರೀ ಕಲಿಯುಗ ಅಲ್ಲೆಲ್ಲಾ ಕಲಿಯುಗ ಹೆಚ್ಚಿತು. ಕಲಿಯುಗ ಹೆಚ್ಚಿದಾಗ ನರಕಲಿಯೊಳಗ.

ಐದು ಮಂದಿ ಶರಣರಯ್ಯೋ | ಸೋಕೀರ ಮೂವ ತಾಜೀಜಿ |
ಐದು ಶರಣರು ಇದ್ದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಐದು ಮಂದಿ ಶರಣು, ಯಾರ‍್ಯಾರು ಅನ್ಪೌದ್ರಿ, ಕೂಲಹಳ್ಳಿ ಮದ್ದಾನಸ್ವಾಮಿಗಳು, ಕಣಗಲಿ ಕೆಂಪಯಯ್ಯ, ಕೋಲಶಾಂತಯ್ಯ, ಹಟ್ಟಿತಿಪ್ಪಯ್ಯ, ಕೊಟ್ರೇಶ.
ಐದು ಮಂದಿ ಶರಣರಯ್ಯೋ | ಸೋಕೀರ ಮೂವ ತಾಜೀಜಿ |
ಅವರೆ ಕಲಿಯೊಳಗೆ ಇದ್ದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಕಲಿಯೊಳಗಿದ್ದಾರ್ರೀ, ಕಲಿಯೊಳಗಿದ್ದಾಗ, ಮೆರಿತಾ ಮೆರಿತಾ ಸಂಚಾರ ಮಾಡ್ತಾ ಬರಕಾಲ್ದಲ್ಲಿ ಕಲಿಯುಗ ಅಲ್ಲಿ ಗೆಚ್ಚಾಗ್ತ ಬಂತು. ಹೆಚ್ಚಾಗ್ತ ಬಂದಾಗ ಪಾಪ ಕರ್ಮಗಳು ಚಾಲಾದವು. ಚಾಲಾದಾಗ ಐದು ಮಂದಿ ಶರಣ್ರು ಮಾತಾಡ್ತಾರೆ. ತಿಪ್ಪೇಸ್ವಾಮಿ, ಕೊಟ್ರೇಶ, ಮದ್ದಾನಸ್ವಾಮಿ, ಕಣಗಲಿ ಕೆಂಪಯ್ಯ, ಅರಸೀಕೆರೆ ಕೋಲ ಶಾಂತಯ್ಯ ‘ಆಯ್ತಪ ಪಾಪ ಕರ್ಮಗಳು ಚಾಲಾತು ಇನ್ನ. ನಾವು ನೋಡಬಾರ್ದಪ ಪಾಪಕರ್ಮ, ಆದ್ರೆ ಕೈಲಾಸದೊಳಗೆ ಈವತ್ತಿನ ಕಾಲಕ್ಕೆ ಪಾರ್ವತಿ ಪರಮಾತುಮನ್ನು ಲಗ್ನಂತೆಪಾ ಕೈಲಾಸ ಪಟ್ಲಕ್ಕೆ ಹೋಗಿ ಆತನ ಮದುವೆ ಮಾಡಬೇಕ್ರಯ್ಯ’ ಅಂದು ಕಲಿಯಾಗ ಇದ್ದ ಶರಣ್ರು,
ಕೈಲಾಸಕ ಹೋಗುತಾರೇ |ಸೋಕೀರ ಮೂವ ತಾಜೀಜಿ |
ಐದು ಶರಣರು ಇದ್ದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಕೈಲಾಸಕ್ಕೆ ಹೋದಾಗ ಪಾರ್ವತಿ ಪರ ಮಾತುಮನ್ನ ಲಗ್ನ ಪ್ರಾರಂಭ ಆತಂತ್ರೀ. ಆದಾಗ ಪರಮಾತುಗ ತಾಳಿಕಟ್ಟೊ ಮಂಗಳಸೂತ್ರ ಗೊತ್ತಿಲ್ರೀ, ಅಂತ ಮಹಾತುಮುಗ. ಏನು ಕಟ್ಟಬೇಕು? ಯಂಗ ಮಾಡ್ಬೇಕು? ಕಾರ‍್ಯ ಎಂಗ ಮಾಡ್ಬೇಕು? ಆತ್ಗ್ ಗೊತ್ತಿಲ್ಲ. ಮಹಾತುಮುಗೆ. ಆತ ಶರಣ್ರೆಲ್ಲಾ ಸೇರಿಬಿಟ್ಟಾರು. ಸೇರಿದಾಗ ನರಕಲಿಯೊಳಗೆ, ಆಗ ಬಸವಣ್ಣೋರು ಹೇಳ್ತಾರೆ. ‘ಗುರುಗಳೇ ತಾಳಿ ಮಾಡೋದು ಯಾರಿಗೆ ಗೊತ್ತಿಲ್ರೀ ಹರಳಯ್ಯನ ಬಿಟ್ಟು ಇನ್ನು ಯಾರಿಗೆ ಗೊತ್ತಿಲ್ಲಂದ’ ಆಗ ಹರಳಯ್ಯನ ಕರಿಯಾಕ ಕಳ್ಸಿ ಎಂದು ಪರಮಾತುಮು ಕೇಳ್ದ ‘ಹರಳಯ್ಯನೋರೆ, ನೀನು ನನಿಗಿನ ದೊಡ್ಡೋನಪ ಆದ್ರೆ ಈಗ ಲಗ್ನಾಗ್ತೀನಿ. ಆ ಮಂಗಲಸೂತ್ರ ಎಂಗ ಕಟ್ಟೇಕು? ಅದು ಎಂತದು? ಸ್ವಲ್ಪ ನಿನಗೆ ಗೊತ್ತಂತೆ ಹೇಳ್ಬೇಕು’ ಅಂದ. ಅಂದಾಗ ಹರಳಯ್ಯ ಹೇಳ್ದ. ಆಲ್ರೀ ಆಗಿನ ಕಾಲಕ್ಕ ಬಂಗಾರ ಎಲ್ಲಿದ್ದು. ಮಣಿ ಎಲ್ಲಿದ್ದು, ದಾರ ಎಲ್ಲಿದ್ದು, ಇಲ್ಲ. ಈ ನಮ್ಮ ಹರಿಜನ ತಂಗಡಿ ಕಟ್ಟಿಗಿ ಬಡಿತಾರಲ್ರೀ ಹಸೆಕಟ್ಟಿಗಿ ಬಡಿತಾರೆ. ಆ ತಂಗಡಿಕಿ ಹೂವು[18] ತಗಂಡ ಬಂದಾ. ಇದೆ ನೋಡ್ರಿ ಮಂಗಲಸೂತ್ರ ಇದನ್ನ ಕಟ್ಟರೀ?’ ಅಂತ ಹೇಳ್ದ. ಆಗ ಪಾರ್ವತಿ ಕೊರಳಾಕೆ ಆ ತಂಗಡಿ ಹೂವು ಕಟ್ಟಿ ಪರಮಾತುಮ.
ಗುರುವೆ ಲಗ್ನ ಆಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ಮದುವೀ ಆಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ತಂಗಡಿ ಹೂವೇ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಕೊರಳ ಒಳಗೆ ಕಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಆಗ ತಂಗಡಿಕಿ ಹೂವು ಕಟ್ಟಿದ್ರಂತ್ರೀ ಕೊರಳಾಕೆ. ಅದೇ ಮಂಗಲಸೂತ್ರ. ಈಗ ನೋಡ್ರಿ ಪರೀಕ್ಷೆ ಮಾಡ್ರಿ ಬಂಗಾರದ ಬಣ್ಣ ಮತ್ತೆ ತಾಳಿ ಮಾಟ[19] ಐತ್ರೀ ಆ ಹೂವು. ಅದನ್ನು ಕಟ್ಟಿ ಶರಣ್ರಿಗೆ ಹೇಳಿದ್ದು ಪಾರ್ವತಿ ಪರಮಾತುಮ. ‘ಬಸವಣ್ಣೋರೆ, ಬಂದೋರಿಗೆ ಶರಣ್ರಿಗೆ ಎಲ್ಲರಿಗೆ ನೀವೇ ಸಕ್ರಿ ಊಟ ಹಾಕಪ, ಅವ್ರು ಊಟ ಮಾಡಿ ಅವರವರ ಸ್ಥಳಕ್ಕೆ ಹೋಗ್ ಬಿಡ್ಲಿ’. ಅಂದಾಗ ಬಸವಣ್ಣೋರು, ಸಾಸಿರಕೋಟಿ ಸಕ್ರಿ ಚೀಲ ಬಾಯಿಬಿಚ್ಚಿ ಬರೇ ಚೀಲ ಕಡಿಗೆ ಹೊಗಿತಾನು. ಅದು ನೋಡ್ರಿ ದೊಡ್ಡದೊಂದು ಗುಡ್ಡದಂಗಾತು, ಎಲ್ಲ ಚೀಲ ಮುಗೀತು ಇನ್ನೊಂದಿತ್ತು. ಆಗ ತಗೊಂಡು ಆಡಿ ಮಾಡಿ ಕೊಡುವುತ್ತಿದ್ದ ಆ ಸಕ್ರಿ ಚೀಲ್ದಾಗ ಗೋಣಿ ಚೀಲ್ದೊಳಗೆ.
ಪಿಂಡೊಂದು ಬಿದ್ದಾತೈಯ್ಯೋ | ಸೋಕೀರ ಮೂವ ತಾಜೀಜಿ |
ಗೋಣಿ ಚೀಲ್ದಾಗೆ ಬಿದ್ದೈತೈಯ್ಯೋ | ಸೋಕೀರ ಮೂವ ತಾಜೀಜಿ |
ಸಕ್ರಿ ಚೀಲ್ದಗ ಬಿದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಇದೇನಪ ಕೂಸು ಬಿತ್ತಲ್ಲ, ಏನಿರ‍್ಬೌದು. ಆ ಜಂಗಮರಾ ಶರಣ್ರಾ. ಸ್ವಲ್ಪ ತಡ್ರೆಪ ಊಟ ಮಾಡ್ಬೇಡ್ರಿ’ ಆ ಕೂಸು ಎತ್ತಿಗೊಂಡ ಬಸವಣ್ಣ ಪರಮಾತುಮನ ಸಿಂಹಾಸನಕ್ಕೆ
ಓಡಿ ಓಡಿ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೂಸ ತಗಂಡ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಆ ಬಸವಣ್ಣೋರೆ, ಯಾಕೆ ಗಾಬ್ರಿಯಿಂದ ಬರ‍್ತೀರಲ್ಲ ಏನು?’ ಏನಿಲ್ಲ ನೋಡ್ರಿ ಸಕ್ರಿ ಚೀಲ ಇತ್ತಲ್ಲ, ಅದನ್ನು ಬಾಯಿ ಬಿಚ್ಚಿ ಕೊಡವಿದೆ, ಎಲ್ಲ ಚೀಲ ಮುಗುದ್ವು ರೀ, ಇದೊಂದೇ ಕಡೇ ಚೀಲ ಇತ್ತು. ಅದನ್ನು ತಗೊಂಡು ಕೊಡುವಿದೆ. ಆ ಚೀಲ್ದದಿಂದ ನೋಡಿ ಇದು ಕೂಸು ಕೆಳಗೆ ಬಿತ್ತು’. ‘ಎಲ್ಲಿ ತಗೊಂಡ ಬಾರಪ’ ಆಗ ಪಾರ್ವತಿ ಪರಮಾತುಮ ಆ ಕೂಸ್ನ ಮುಂದಿಟ್ಟ್ಗಂಡು ವರ್ಣಿಸ್ತಾರೆ. ಆಗ ಪಾರ್ವತಿ ಹೇಳಿದ್ಲು ‘ಬಸವಣ್ಣೋರೆ, ಸಕ್ರಿಚೀಲ ಗೋಣಿ ಚೀಲದೊಳಗೆ ಹುಟ್ಟಿದ್ರಿಂದ ಕೈಲಾಸದೊಳಗೆ ಇಲ್ಲಿಗೆ ಗೋಣಿಬಸವೇಶ್ವರ ಹುಟ್ಟಿದ್ನಪ’ ಇಲ್ಲಿಗೆ
ಬಸವಣ್ಣ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗೋಣಿ ಬಸವ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗೋಣಿ ಚೀಲ್ದಾಗ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ಸಕ್ರಿ ಚೀಲ್ದಗೆ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಇಲ್ಲಿಗೆ ಗೋಣಿಬಸವೇಶ್ವರ ಹುಟ್ಟಿದ ಅಂತ ಕೈಲಾಸದೊಳಗೆ ಕೊಂಡಾಡಿ. ‘ಬಸವಣ್ಣೋರೆ ಆ ಊಟ ಚಾಲುಮಾಡಪ ಈ ಕೂಸು ಇಲ್ಲೇ ಇರ‍್ಲಿ’ ಅಂತ ಅವರತ್ರ ಕೂಸು ಇಟ್ಕೊಂಡಾರು. ಬಸವಣ್ಣೋರು ಸಕ್ರಿ ಊಟ ನೀಡ್ತಾರು. ಜಂಗಮುರೆಲ್ಲಾ ಊಟ ಮಾಡಿ ಅವರವರ ಸ್ಥಳಕ್ಕೆ ಅವ್ರು ಹೋಗಬೇಕಲ್ರಿ ಎಲ್ಲ ಪರಮಾತುಮನ ಪಾದ ಕಂಡು ಅವರವರು ಸ್ಥಳಕ್ಕೆ ಅವ್ರು ಹೋಗ ಕರಗ ಐದು ಮಂದಿ ಶರಣ್ರು. ಉಳ್ಕಂಡ್ರು, ಯಾರ‍್ಯಾರು? ಅದೇ ಮದ್ದಾನಸ್ವಾಮಿ, ಕೆಂಪಯ್ಯ, ಕೋಲಶಾಂತಯ್ಯ, ಹಟ್ಟಿ ತಿಪ್ಪಣ್ಣ. ಕೊಟ್ರೇಶ. ಅವರು ‘ಆ ಗುರುಗಳೇ ನಿಮ್ಮ ಕಾರ‍್ಯ ಮುಗೀತು. ಲಗ್ನ ಮುಗೀತು, ಊಟ ಮುಗೀತು, ನಾವಿನ್ನು ಕೈಲಾಸದಲ್ಲಿ ಇರೋದಿಲ್ರೀ ಮತ್ತೆ ಕಲಿಯ್ಯಾಗ ಹೋಗಿಬಿಡ್ತೀವ್ರಿ’. ‘ಕಲಿಯ್ಯಾಗ ಹೋಗ್ತೀರಿ?’ ‘ಹೌದು ಗುರುಗಳೇ’ ‘ಅಂಗಾದ್ರೆ ನೀವು ಕಲಿಗೆ ಹೋದಬಳಿಕ ಈ ಕೂಸು ನಿಮ್ಮಿಂದೆ ತಗೊಂಡೋಗ್ರಿ. ನರಕಲಿ ಒಳಗೆ ಮಕ್ಳಿಲ್ಲದ ಬಂಜೇರು, ನಿರ್ವಾಣಿ[20]ಗಳು ಮಕ್ಳನ್ನು ಕೇಳಿದ್ರೆ ಅವರಿಗೆ ಇದನ್ನು ತಗೊಂಡೋಗಿ ಕೊಟ್ಬಿಡ್ರಪ. ‘ಆ ಬಸವಣ್ಣೋರೆ, ನೀನು ಕಲಿಯೊಳಗೆ ಹೋಗಿ ಕುಲಹದಿನೆಂಟು ಜಾತಿ ಮನಿಗೆಲ್ಲ ಬಸವಣ್ಣಾಗಿ ಮೆರಿಯಪ ನೀನು ಕಲಿಗೆ ಹೋಗಪ’ ಆಶೀರ್ವಾದ ಕೊಟ್ಟು ಗಂಡ ಹೆಂಡ್ತಿ. ಐದು ಮಂದಿ ಶರಣ್ರ ಕೂಸು ಕೈಯಾಗ ಕೊಟ್ರಂತ್ರೀ ಗೋಣಿಬಸವೇಶ್ವರನ್ನ. ಐದು ಮಂದಿ ಶರಣ್ರು, ಗೋಣಿ ಬಸವೇಶ್ವರನ್ನು ತಗೊಂಡು ಮುಂದೆ ಎಲ್ಲಿಗೆ ಬಂದಾರು.
ಕಲ್ಯಾಣದೊಳಗೆ ವಿಚಾರನಾರಿ[21] ಈ ವಿಚಾರನಾರಿ ಅಂದ್ರೆ ಆಕಿ ಹರಿ ಮತದಾಕಿ. ಆಯಮ್ಮನ ಮನಿಗೆ ಬಂದಾರು ಶರಣ್ರು. ‘ಅಯ್ಯೋ ಶರಣ್ರಾ ಮಹಾತ್ಮರು ನಮ್ಮನಿಗೆ ಬಂದ್ರು ನಮ್ಮದು ನೋಡಿದ್ರೆ ಇಂಥ ಜಾತಿ’, ಆಯಮ್ಮ ಹೆದರಿದ್ಲು. ‘ಆ ವಿಚಾರನಾರಿ’ ‘ಮತ್ತೇನು ಗುರುಗಳೇ’ ‘ಏನಿಲ್ಲಮ್ಮ ನಾವು ಇನ್ನ ಕಲಿಗೆ ಹೋಗ್ತೀವಿ. ಹಸಿವು ಬಾಳ ಕೆಟ್ಟದ್ದು ಹಸಿವಾಗೈತೆ. ಸ್ವಲ್ಪ ಅಡಿಗಿ ಮಾಡಮ್ಮ ಊಟ ಮಾಡಿ ಹೋಗ್‌ಬಿಡ್ತೀವಿ. ‘ಅಯ್ಯೋ ಗುರುಗಳೇ ಗುರುಗಳೇ ಏನಿದು ಅನ್ಯಾಯರೀ’ ‘ಏನಮ್ಮ’ ‘ನಾನ್ ನೋಡಿದ್ರೆ ಹರಿಮತ ದೋಳು ನೀವ್ ಶಿವಶರಣ್ರು ನನ್ನ ಮನಿಗೆ ಎಂಗ ಊಟಮಾಡ್ತೀರಿ’. ‘ಆ ಹಾಗನ್ನ ಬೇಡಮ್ಮ ಅದು ನಿನಗೆ ದೋಷ. ನಮಗೆ ದೋಷಲ್ಲ. ಸುಮ್ನೆ ನೀನ್ ಅಡಿಗಿ ಮಾಡಮ್ಮ ಅದನ್ನೆಲ್ಲ ಭಿನ್ನಭೇದ ಮಾಡಬೇಡ’ ಅಂದ್ರಂತ್ರೀ. ಆಗ ವಿಚಾರನಾರಿ ಅಮೃತ ಪಾಯ್ಸ ಮಾಡಿದ್ಲಂತೆ. ಆಗ ಐದು ಮಂದಿ ಶರಣ್ರು ವಿಚಾರನಾರಿ ಮನೆಗೆ ಊಟ ಮಾಡಿ ಆಯಮ್ಮಗೆ ಆಶೀರ್ವಾದ ಕೊಟ್ಟು, ಶರಣ್ರು ಆ ಕೂಸು ತಗೊಂಡು ವಿಚಾರನಾರಿ ಮನಿ ಬಿಟ್ಟು ಎಲ್ಲಿಗೆ ಬಂದಾರು.
ಹಂಪಿ ಸರೋವರಕ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಗುರು ಐದು ಮಂದಿ ಶರಣಾರಯ್ಯೋ | ಸೋಕೀರ ಮೂವ ತಾಜೀಜಿ |
ಐದು ಮಂದಿ ಶರಣ್ರು ಗೋಣಿಬಸವೇಶ್ವರ ಆರು ಮಂದಿ, ಹಂಪಿ ಸರೋವರಕ ಇಳದಾರು. ಹಂಪಿ ಸರೋವರಕ ಇಳಿದು ಹಂಪಿಯಲ್ಲಿ ಮಾಡ ಕರ್ತವ್ಯನೆಲ್ಲ ಮಾಡಿ, ಅಂದ್ರೆ ಎಣಿಸ್ದಂಗೆ ಲೆಕ್ಕಸಿಗ್ದಂಗೆ ದೇವಾನುದೇವತೆಗಳನ್ನೆಲ್ಲ ಮಾಡಿ ನಿಳೆ[22] ಹಾಕಿ ಹೆಸರಿಟ್ಟು ಹಂಪೆಪ್ಪ ಇದು ಹಂಪಿ ಸರೋವರ ಅಂದು ಅದಕ್ಕೆ ನಾಮಕಾರ್ತಿ ಇಟ್ಟು ಆ ಕೂಸು ತಗೊಂಡು ಹಂಪಿ ಬಿಟ್ಟು ಶರಣ್ರು
ಕೂಡ್ಲಿಗಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಕೂಡ್ಲಿಗಿಯ ಹಿಂದಮಾಡಿ | ಸೋಕೀರ ಮೂವ ತಾಜೀಜಿ |
ಕುಪ್ಪಿನಕೇರಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಕುಪ್ಪಿನಕೇರಿಗೆ ಬಂದಾರು. ಕುಪ್ಪಿನಕೇರಿಗೆ ಬರೊತ್ತಿಗೆ ಸೂರ‍್ಯ ಅಸ್ತಮಯವಾದ್ನಂತ್ರೀ. ಹೊತ್ತು ಮುಣಿಗೀತಂತೆ. ಆಗ ಶರಣ್ರು ಮಾತಾಡ್ತಾರೆ. ‘ಏನಪ, ತಿಪ್ಪಣ್ಣ ಕೊಟ್ರೇಶ ಸೂರ‍್ಯ ಮುಣುಗಿದ ಎಲ್ಲಿ ವಸ್ತಿ[23] ಮಾಡೋನು? ಎಲ್ಲಿ ಇರೋನು?’ ಮಾತಾಡಕರಗ ಮದ್ದಾನ ಸ್ವಾಮಿ ಹೇಳಿದ ‘ಮತ್ತೆಲ್ಲಿ ಇರ‍್ತಿಯಪ್ಪಾ ಈ ಊರಾಗ ಯಾವದಾದರು ದೇವಸ್ಥಾನ ಇದ್ರೆ ಆ ಗುಡಿಯಾಗ ಇದ್ದು ಮುಂಜಾನೆದ್ದು ಹೋಗಾನು ನಡ್ರೋ’ ನೋಡ್ರೀ ಅಂಗಂದು ಕುಪ್ಪಿನಕೇರಿ ಹನುಮಂತನ[24] ಗುಡಿಗೆ ಬಂದಾರು. ‘ಹನುಮಂತರಾಯ, ನಾವೆ ಐದು ಮಂದಿ ಶರಣ್ರಯ್ಯ ಇಲ್ಲಿಗೆ ನಿನ್ನ ಬಳಿಗೆ ಬಂದ್ವಿ ಸೂರ‍್ಯ ಮುಣಿಗಿದ ಸ್ವಲ್ಪ ಜಾಗ ಕೊಡಪ, ಇಲ್ಲಿ ವಸ್ತಿ ಮಾಡಿ ಮುಂಜಾನೆ ಹೋಗಿ ಬಿಡ್ತೀವಿ’. ‘ಆಗ ಕುಪ್ಪಿನಕೇರಿ ಹನುಮಂತರಾಯ ಜಾಗ ಕೊಟ್ನಂತ್ರೀ ವಸ್ತಿ ಮಾಡಿದ್ರು, ಸೂರ‍್ಯ ಪ್ರಕಾಶಿಸಿದ ‘ಆ ಕೊಟ್ರೇಶ’ ಮ್ಯಾಲಿಕೆದ್ದಾನು. ‘ಮತ್ತೇನು’ ‘ಏನಿಲ್ಲ ನಮಗೆ ಆತ ಜಾಗ ಕೊಟ್ಟಾನಪ ಅಂಗೆ ಹೋಗ್ಬಾರ್ದಪ ಈತನಿಗೆ ಅಭ್ಯಂಜನ ಸ್ನಾನ ಮಾಡ್ಸಿ ಲಿಂಗದ ಪೂಜಿ ಮಾಡ್ಸಿ ಅಯ್ಯಾಚಾರ ಮಾಡಿ ಈತಗೆ ಲಿಂಗದೀಕ್ಷೆ ನೀಡಿ ಹೋಗ್ಬೇಕಪಾ, ಅಂಗಾ ಹೋಗಬಾರ್ದು’ ಅಂದು ಐದು ಮಂದಿ ಶರಣ್ರು ಕುಪ್ಪಿನಕೇರಿ ಹನುಮಂತರಾಯಗೆ ಲಿಂಗಧಾರಣೆ ಮಾಡಿ ‘ನಾವೆಲಿರ‍್ತೀವೋ ಎಲ್ಲಿ ನೆಲಿತೀವೋ ಅಲ್ಲಿ ನೀನು ಇರಬೇಕಪಾ’, ಅಂದು ಆಶೀರ್ವಾದ ಮಾಡಿ ಶರಣ್ರು ಕುಪ್ಪಿನಕೇರಿ ಬಿಟ್ಟು.
ಶಾಪುರಕೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಶಾಪುರ ಹಿಂದಾಮಾಡಿ | ಸೋಕೀರ ಮೂವ ತಾಜೀಜಿ |
ಬೆಣ್ಣಿಹಳ್ಳಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಬೆಣ್ಣಿಹಳ್ಳಿ ಹಿಂದಾಮಾಡಿ | ಸೋಕೀರ ಮೂವ ತಾಜೀಜಿ |
ಹರಪನಹಳ್ಳಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಹರಪನಹಳ್ಳಿ ಹಿಂದಾಮಾಡಿ | ಸೋಕೀರ ಮೂವ ತಾಜೀಜಿ |
ಶೃಂಗಾರ ತೋಟ ಹಿಂದಾಮಾಡಿ | ಸೋಕೀರ ಮೂವ ತಾಜೀಜಿ |
ಬಾಗಳಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಬಾಗಳಿಗೆ ಬಂದಾರು. ಅಲ್ಲಿಗೆ ಹೊತ್ತು ಮುಣುಗ್ತಂತ್ರೀ ‘ಆ ಇಲ್ಲಿಗೆ ಸೂರ‍್ಯ ಮುಳುಗಿದ್ನಪ ಇಲ್ಲೇ ಇರಾನು, ಏ ಬರ‍್ಯಪ ಕೆರಿ ಹಿಂದೆ ಕಲ್ಲೇಶ್ವರ ಮಠ ಐತೆ, ಆ ಕಲ್ಲೇಶ್ವರ ಮಠದಾಗ ಇರಾನು’ ಅಂತ ಶರಣ್ರು ಮಾತಾಡ್ಕೆಂಡು ಬಾಗಳಿ ಹಿಂದ ಮಾಡಿ ಬಾಗಳಿ ಕೆರಿ ಹಿಂದೆ ಕಲ್ಲೇಶ್ವರ ಮಠ ಐತ್ರಿ ಆ ಕಲ್ಲೇಶ್ವರ ಮಠ ಅಂದ್ರೆ, ಅದು ಕೈಲಾಸದ ಬಾಗ್ಲರೀ. ಈಗ್ಗಾದರೂ ಆಗ್ಗಾದ್ರೂ ಅದು ಕೈಲಾಸದ ಬಾಗ್ಲು. ಆ ಕಲ್ಲೇಶ್ವರ ಮಠಕ್ಕೆ ಬಂದು ಐದು ಮಂದಿ ಶರಣ್ರು ವಸ್ತಿ ಮಾಡ್ಯಾರು. ಕಲ್ಲೇಶ್ವರನ ಮಠ ಸೇರ‍್ಕೊಂಡು. ಗೋಣಿ ಬಸವೇಶ್ವರ‍್ಗ ಜೋಪಾನ ಮಾಡ್ತಾರು. ಅಮೃತ ಎರಿತಾರು. ಆಶೀರ್ವಾದ ಕೊಡ್ತಾರು. ದೊಡ್ಡೋನ ಆಗಪ ಅಂತಾರು. ಮಗನಿಗೆ ಜ್ವಾಪಾನ ಮಾಡ್ತಾರಿ. ಅದರ ಮ್ಯಾಲೆ ಶರಣ್ರು ಅಂತ್ರ, ಮಂತ್ರ, ತಂತ್ರ ಮಾಡೋದು ಮಕ್ಳಿಲ್ಲ ದೋರಿಗೆ ಮಕ್ಳು ಫಲ ಕೊಡೋದು, ಇದನ್ನು ಮಾಡ್ತಾರೆ. ಐದು ಮಂದಿ ಶರಣ್ರು. ಬಾಗಳಿ ಕಲ್ಲೇಶ್ವರ ಮಠದಾಗೆ ಇಂಗ ಮಾಡ್ತಾ ಆ ಮಠದಾಗೆ ಜೀವಿಸ್ತಾರೆ.
ಅವರಕತಿ ಅಲ್ಲಿರ‍್ಲಿ. ಮತ್ಯಾದು ಹೇಳ್ಬೇಕು. ಇನ್ನೊಂದ್ಕಡೆ ಕಲಿಯೊಳಗೆ
ಚಿಗಟೇರಿ ಗ್ರಾಮದಾಗೇ | ಆ ರಾಜ ಶಿವನೆನ ಮಾದೇವೋ ಮನವೇ |
ಚಿಗಟೇರಿಯ ಶಿವಪ್ಪ[25] ನವರೇ | ಆ ರಾಜ ಶಿವನೆನ ಮಾದೇವೋ ಮನವೇ |
ಚಿಗಟೇರಿ ಶಿವನಯ್ಯ ಈತ ಪಾಳೇಗಾರ, ಕತ್ತಿ ಮೊನೆಗಲ್ಲು ರಕ್ತ ಕುಡಿಯೋ ಜಾತಿ ಪಾಳೇಗಾರ್ರು ಅಂದ್ರಾ. ಆ ಶಿವನಪ್ಪನಿಗೆ ಸ್ವಲ್ಪ ರಾಜಕೀಯ ಸಿಕ್ಕಿತ್ರೀ. ಆದ್ರೆ ಶಿವನಪ್ಪನ ಅಕ್ಕ ಕನಕವ್ವ.
ಅಕ್ಕ ತಮ್ಮ ಇಬ್ಬಾರಯ್ಯೋ | ಸೋಕೀರ ಮೂವ ತಾಜೀಜಿ |
ಚಿಗಟೇರೇ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಶಿವನಯ್ಯಗ ರಾಜಕೀಯ ಸಿಕೈತೆ, ಹರಪನಳ್ಯಾಗ ಸಿಂಹಾಸನ ಆಳ್ಸಾನೆ. ಆರಮನಿ, ಸ್ಥಳ ಎಲ್ಲ ಚಿಗಟೇರಿ. ಒಡಹುಟ್ಟಿದ ಅಕ್ಕ ಕನಕಮ್ಮ ಮನೆಯೊಳಗೆ ವೇಶ್ಯ ಬಿಟ್ಟಿತ್ತು, ಸೂಳಿ ಬಿಟ್ಟಿತು, ಶಿವನಯ್ಯ ಒಂದಾನೊಂದು ದಿನದಲ್ಲಿ ಸಿಂಹಾಸನದ ಮ್ಯಾಲೆ ಕೂತ್ಗಂಡು ಸಿಂಹಾಸನ ಆಳ್ತಾ ಯೋಚ್ನಿ ಮಾಡ್ತಾನೆ. ‘ಅಲೆಲೇಲೇ ನಾನು ರಾಜ ಸುತ್ತ ಮೂವತ್ಮೂರಳ್ಳಿ ಪ್ರಜೆಗಳು ನನ್ನ ಪಾದ್ಕ ಬೀಳ್ತಾರೆ. ರಾಜ ಅಂತಾರೆ, ನನ್ನಂತ ರಾಜನ ಮನ್ಯಾಗ ಸೂಳಿದ್ರೆ ನನ್ನ ಮರ‍್ಯಾದೆ ಏನು? ಮಾನ ಏನು? ಸಿಂಹಾಸನಕ್ಕೆ ಅಪಮಾನ ಆಗ್ತದೆ, ನನ್ನ ಮನ್ಯಾಗ ಸೂಳಿ ಇರ‍್ಬಾರ್ದಪ, ನಮ್ಮಕ್ಕ ಇರ‍್ಬಾರ್ದಪ, ಈಗ ಹೋಗಿ ನಮ್ಮಕ್ಕನಿಗೆ ಹೊಡ್ದು ಬಡ್ದು ಏನೋ ಅತ್ಲಾಗೆ ಗದಿಮಿ[26] ಬಿಡ್ಬೇಕು’, ಶಿವನಯ್ಯ ಅಂಗದ್ಕಂಡು ಸಿಂಹಾಸನ ಇಳ್ದು.
ಚಿಗಟೇರಿಗೆ ಬರ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಸೊಕ್ಕಿನ ಶಿವನಯ್ಯೋ | ಸೋಕೀರ ಮೂವ ತಾಜೀಜಿ |
ಚಿಗಟೇರಿಗೆ ಬಂದಾನು ಮನಿಮುಂದೆ ನಿಂತಾನು. ಅಕ್ಕ ಕನಕಮ್ಮ ತಮ್ಮನಿಗೆ
ತಮ್ಮಗ ನೀರಾ ತರ್ತಳಯ್ಯೋ | ಆ ಶಿವನ ನಯನ ದೇವೈ |
ಹೆದ್ರುತಾ ಬೆರ್ದುತಾ ಬಂದಾಳಯ್ಯೋ | ಆ ಶಿವನ ನಯನ ದೇವೈ |
ಅಂಜುತ ಅಳಕುತ ಬಂದಾಳಯ್ಯೋ | ಆ ಶಿವನ ನಯನ ದೇವೈ |
ಸೊಕ್ಕಿನ ಶಿವನಯ್ಯ ಅಂತಾನ್ರಿ ಕನಕಮ್ಮನವರೆ ನನಿಗೆ ನೀರು ಬೇಕಿಲ್ಲ. ಅರಗಳಿಗೆ ತಡ ಮಾಡ್ಬೇಡ ನನ್ನ ಮನಿ ಬಿಟ್ಟು ನಡಿ ನಡಿ ಅಂದ.
ಶಿವನಪ್ಪ ಅಂತಾದೇನೋ ಮಾಡಿದೆನಯ್ಯೋ | ಸೋಕೀರ ಮೂವ ತಾಜೀಜಿ |
ಅಂತಾದೇನೋ ಮಾಡಿದೆನಯ್ಯೋ | ಸೋಕೀರ ಮೂವ ತಾಜೀಜಿ |
ಕಳ್ಳಿ ಅಲ್ಲ ಸುಳ್ಳಿ ಅಲ್ಲ | ಸೋಕೀರ ಮೂವ ತಾಜೀಜಿ |
ರಂಡಿ ಅಲ್ಲ ಮುಂಡಿ ಅಲ್ಲೋ | ಸೋಕೀರ ಮೂವ ತಾಜೀಜಿ |
ಎಲ್ಲಿಗೆ ನಾನೇ ಹೋಗಾಲಯ್ಯೋ | ಸೋಕೀರ ಮೂವ ತಾಜೀಜಿ |
ಬೇಡ್ಕಣಕರಗಾ, ಸೊಕ್ಕಿನ ಶಿವನಯ್ಯ ರಾಜಾಧಿರಾಜ
ಹಾರಿ ಎದಿಗೆ ವದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಅಕ್ಕನ ಎದಿಗೆ ವದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹೊರಗೆ ಹೊಂಡೇ ಕತ್ತೇ ಸೂಳೇ | ಸೋಕೀರ ಮೂವ ತಾಜೀಜಿ |
ನನ್ನ ಮನಿಯಾಗೆ ಇರಬೇಡೇ | ಸೋಕೀರ ಮೂವ ತಾಜೀಜಿ |
ನೆಲ್ದ ಮ್ಯಾಲೆ ಬಿದ್ದಾಳು, ಮ್ಯಾಲಕ್ಕೆದ್ದಾಳು, ಶಿವನಪ್ಪನವರೆ ಹೋಕ್ತಿನಪ, ಆದ್ರೆ
ಆಡಿನ ಮೊಲಿಯಂಗೆ ಅಕ್ಕ ತಮ್ಮ ಇಬ್ಬಾರಯ್ಯೋ | ಆ ಶಿವನನಯನ ದೇವೈ
ಹೋಗತೀನೋ ತಮ್ಮಾನವರೇ | ಆ ಶಿವನನಯನ ದೇವೈ |
ರಾಜಾ ಪಟ್ಟಾ ನಿನ್ನಾದಯ್ಯೋ | ಆ ಶಿವನನಯನ ದೇವೈ |
ಬೋಕಿ[27] ಪಟ್ಟಾ ನನ್ನದಯ್ಯೋ | ಆ ಶಿವನನಯನ ದೇವೈ |
ಹೋಗ್ತಿನಪ ಚೆನ್ನಾಗಿ ಬಾಳಯ್ಯ. ಆದ್ರೆ ನಾನು ಹೆಣ್ಣು ಉರ‍್ದಂಗೆ
ನಿನ್ನ ಮನಿಯು ಉರಿಯಾಲಯ್ಯೋ | ಸೋಕೀರ ಮೂವ ತಾಜೀಜಿ |
ಉಟ್ಟ ಸೀರಿ ಬಿಡಿಸ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹಳೇ ಸೀರಿ ಉಡಿಸ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ತೊಟ್ಟ ಕುಬುಸ ಬಿಡಿಸ್ದ, ಹಳೇ ಕುಬುಸ ತೊಡಿಸ್ಥ. ‘ಆ ಹೊಂಟ ಬಿಡಮ್ಮ ನನಿಗೆ ಮುಖ ತೋರಸ್ಬಾರ್ದು, ನಡಿ ನಡಿ’ ಅಂದ. ನೋಡಿ, ಕನಕಮ್ಮ ರಾಜಕೀಯ ಬಿಟ್ಟು ದೇವತಾ ಅರಮನಿ ಬಿಟ್ಟು, ಮೂಗಂಡಿಗೆ ದುಃಖ ತುಂಬಿಕೆಂಡು.
ಅಡವಿ ದಾರಿ ಹಿಡದಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಶೃಂಗಾರ ತೋಟಕ ಬಂದಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಶೃಂಗಾರ ತೋಟ ಹಿಂದಾಮೂಡಿ | ಸೋಕೀರ ಮೂವ ತಾಜೀಜಿ |
ಬಾಗಳಿಗೆ ಬಂದಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಬಾಗಳಿಯ ಹಿಂದಾಮೂಡಿ | ಸೋಕೀರ ಮೂವ ತಾಜೀಜಿ |
ಕೂಲಹಳ್ಳಿಗೆ ಬಂದಾಳಯ್ಯೋ | ಸೋಕೀರ ಮೂವ ತಾಜೀಜಿ |



[1] ಅರೀಯ = ದಡ
[2] ಸಾಸ್ರ = ಸಹಸ್ರ
[3] ಸೊಂಟಿ = ಶುಂಠಿ,
[4] ಬಜಿ = ಬಜೆ
[5] ಕೊಳವಿ = ಹಸುವಿನ ಪಾದದ ಗೊರಸು
[6] ಮಾಸಾಳ = ಶಿವಶರಣ
[7] ನಿರುವಿಲ್ಲ = ಗತಿಯಿಲ್ಲ
[8] ಜತಿ = ಪದಾರ್ಥ
[9] ಜಿಗಿದ – ಬಗೆದು
[10] ಕರ‍್ಸು – ಕಸರ
[11] ಬಾಸಾಳ – ಬಾಸುಂಡೆ
[12] ಅರಿವಿಕಾತ್ರೀ – ಅರಿವಾಯಿತ್ರಿ
[13] ಹಗೇವು – ದೊಡ್ಡಗುಂಡಿ
[14] ಡಿಂಭ – ದೇಹ
[15] ಸೆಡ್ಸಿ – ಕೊಡವಿ
[16] ಕತ್ರಿಮಲಕಿನ ಗಂಟು – ಎರಡು ತುದಿಗಳನ್ನು ಸೇರಿಸಿ ಹಾಕುವ ಗಂಟು
[17] ತಿರಪುರಂಜಿ – ಕಲ್ಯಾಣದ ತ್ರಿಪುರಾಂತಕ ಕೆರೆ
[18] ತಂಗಡಕಿ ಹೂ – ಅವ್ರುಕೆ ಹೂವಿನ ಇನ್ನೊಂದು ಹೆಸರು
[19] ಮಾಟ – ಲಕ್ಷಣ, ಚಂದ
[20] ನಿರ್ವಾಣಿ – ಗತಿಯಿಲ್ಲದವರು
[21] ವಿಚಾರನಾರಿ – ಈ ಕಥನ ಸಂಬಂಧಿಯಾದ ಆಚರಣೆಯೊಂದು ಈಗಲೂ ಕೊಟ್ಟೂರು ಜಾತ್ರೆಯಲ್ಲಿ ನಡೆಯುತ್ತದೆ. ಹರಿಜನ ಮಹಿಳೆಯ ಮನೆಯಿಂದ ಗಿಣ್ಣು ಹೋದನಂತರ ಕೊಟ್ಟೂರೇಶ್ವರನ ತೇರು ಎಳೆಯುವುದು ಈ ಮಹಿಳೆಯೇ ವಿಚಾರನಾರಿ
[22] ನಿಳೆ – ಇಳೆ, ಆಸರ ತೆಗೆಯುವುದು
[23] ವಸ್ತಿ – ವಸತಿ
[24] ಕುಪ್ಪಿನಕೇರಿ ಹನುಮಂತರಾಯ – ಒಂದು ಚಾರಿತ್ರಿಕ ಸ್ಥಳವಾಗಿದ್ದು ಇಲ್ಲಿರುವ ಹನುಮಂತನ ಮೂರ್ತಿಗೆ ಲಿಂಗದೀಕ್ಷೆಯಾಗಿರುವಂತೆ ಕೆತ್ತಲಾಗಿದೆ.
[25] ಚಿಗಟೇರಿ ಶಿವಪ್ಪ – ಹರಪನಹಳ್ಳಿ ಪಾಳೇಗಾರರ ಇತಿಹಾಸದಲ್ಲಿ ಬರುವ ಇವನು ಸೋಮಶೇಖರನೆಂದು ಲಿಖಿತ ದಾಖಲೆಗಳಲ್ಲಿ ಕರೆಯಲಾಗಿದೆ.
[26] ಗದಿಮಿ – ದೂಡು
[27] ಬೋಕಿ – ಒಡೆದ ಮಡಕೆ ಚೂರು
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ೨. ಪ್ರಸ್ತಾವನೆಯೊಳಗೆ…
೧. ಕಲ್ಯಾಣವೆಂಬ ಕಲ್ಯಾಣ
ಕುಲ ಮತ್ತು ಕಸುಬು ಎರಡನ್ನು ಕಳೆದುಕೊಂಡ ಸೂಕ್ಷ್ಮ ಅಲ್ಪಸಂಖ್ಯಾತ ಗುಂಪೊಂದನ್ನು ಕೇಂದ್ರವಾಗಿಸಿಕೊಂಡು ‘ದೇವ-ದೇವಿ’ ಕೃತಿಯನ್ನು ಬರೆದೆ. ಕುಲ ಮತ್ತು ಜಾತಿ ಹೇಗೆ ಅಭಿನ್ನ, ಜಾತಿಯಾಧಾರಿತ ಸರ್ಕಾರಿ ಮೀಸಲಾತಿಯಿಂದ ಕುಲಮೂಲ ಗುಂಪುಗಳು ಹೇಗೆ ಹೊರಗುಳಿದುಬಿಡುತ್ತದೆ, ಎಂಬುದನ್ನು ನನ್ನ ಅಧ್ಯಯನದ ಮುಖ್ಯ ಪ್ರಮೇಯವಾಗಿತ್ತು.
ಇದಕ್ಕೆ ಆಕರಗಳನ್ನು ಒದಗಿಸಲು ಪ್ರಬಲಕೋಮಿನವರು, ಫ್ಯೂಡಲ್ ಕ್ಲಾಸಿನವರು ಈ ಗುಂಪಿನ ಹೆಣ್ಣು ಮಕ್ಕಳನ್ನು ಇಟ್ಟುಕೊಂಡು ಅವರನ್ನು ಕುಲದಿಂದ ಹೊರಗಾಗುವಂತೆ ಮಾಡುವುದು, ಮುಂದೆ ಈ ತರದ ಶೋಷಣೆಗೆ ಒಳಗಾದ ಕುಟುಂಬಗಳೇ ಒಂದು ಗುಂಪಾಗಿ ತಮ್ಮ ತರದ ಸಾಮ್ಯತೆ ಇರುವ, ಕುಲದಿಂದ ಹೊರಗಾದವರೊಡನೆ ವೈವಾಹಿಕ ಸಂಬಂಧ ಬೆಳೆಸಿ ಸಂತಾನ ಕಾಪಾಡಿಕೊಂಡು ಕುಲ ಜಾಗೃತಿಯೇ ಮುಖ್ಯವಾಗಿಸಿಕೊಳ್ಳುವುದು ಇತ್ಯಾದಿಗಳನ್ನು ವಿವರಿಸಿ, ಇದು ನನ್ನ ಅಧ್ಯಯನದ ಮುಖ್ಯ ಫಲಿತ ಎಂದು ನಂಬಿಕೊಂಡಿದ್ದೆ. ಆದರೆ ಈ ಕೃತಿಯನ್ನು ಓದಿದ ಅದೇ ಕುಲದ ಕೆಲವು ಮಂದಿ ಪ್ರತಿಕ್ರಿಯಿಸಿದ ರೀತಿ ನನ್ನನ್ನು ದಂಗು ಬಡಿಸಿತು. ಕುಲದ ಆಂತರಿಕ ಸಂಗತಿಯೊಂದನ್ನು ನೀವು ಬಹಿರಂಗ ಪಡಿಸಿದರೆ ಕುಲಕ್ಕೆ ಅವಮಾನ ಮಾಡುವುದನ್ನು ಬಿಟ್ಟರೆ ನಿಮ್ಮ ಅಧ್ಯಯನದಿಂದ ಯಾವ ಪ್ರಯೋಜನವು ಇಲ್ಲ ಎಂದು ಬೇಸರ ಮಾಡಿಕೊಂಡರು. ಈ ಕುರಿತು ನಾನು ಮತ್ತೊಮ್ಮೆ ಅವರೊಂದಿಗೆ ಮಾತು ಕತೆ ಮಾಡಿದಾಗ ಅವರ ನಿಲುವು ನನಗೆ ಸರಿಯೆನಿಸಿತು. ಏಕೆಂದರೆ ಕುಲದ ಆಂತರಿಕ ಸಂಗತಿ ಬಹಿರಂಗವಾದರೆ ಬೇರೆ ಜಾತಿಯವರು ಇವರನ್ನು ಕುಲಗೆಟ್ಟವರು ಎಂದು ನೋಡುವಲ್ಲಿ ಆಸಕ್ತಿ ವಹಿಸುತ್ತಾರೆಯೇ ಹೊರೆತು, ಏಕೆ ಕುಲಗೆಟ್ಟರು ಎಂಬುವುದನ್ನು ನೋಡುವುದಿಲ್ಲ. ತುಂಬಾ ಅಲ್ಪಸಂಖ್ಯಾತರಾದ ಇವರು ಜಾತಿ ಎಂಬ ಕ್ಯಾನ್‌ವಾಸಿನೊಳಗೆ ಬರಲು ಸಾಧ್ಯವಿಲ್ಲದಷ್ಟು ವರ್ಣಸಂಕರಕ್ಕೆ ತೆತ್ತುಕೊಂಡವರು. ಈಗ ಕುಲಸಂಗೋಪನೆಯಾಗುತ್ತಿರುವ ಹೊತ್ತಿನಲ್ಲಿ ಪಿತೃ ಪ್ರಧಾನ ವ್ಯವಸ್ಥೆಯ ಪ್ರತೀಕವಾದ ಜಾತಿಯಿಂದ ಗುರುತಿಸಿಕೊಂಡರೇ ನಮ್ಮನ್ನು ಕುಲಗೆಡಿಸಿದ ಪ್ರಬಲ ಕೋಮಿನ ಪಿತೃಗಳನ್ನೇ ತಂದೆಯೆಂದು ಒಪ್ಪಿಕೊಳ್ಳಲು ಅವರು ಸಿದ್ಧರಿರಲಿಲ್ಲ. ಬಳಿಗಳೇ ನಮ್ಮ ಜಾತಿ ಎಂದು ಕರೆದುಕೊಂಡು ಕುಲಾಚಾರದ ಬಗ್ಗೆ ಅಪಾರ ನಂಬಿಕೆ ಇಟ್ಟುಕೊಂಡವರಾಗಿದ್ದಾರೆ. ಈ ಅರಿವು ನನ್ನ ಆಲೋಚನೆಯನ್ನು ತಿದ್ದಿಕೊಳ್ಳಲು ಸಾಧ್ಯವಾಗಿದೆ. ಸಾಂಸ್ಥಿಕ ರಚನೆಯ ಅಧ್ಯಯನದಿಂದ ಆಚೆಗೆ ಹುಟ್ಟಿದ ಅವರ ಅರಿವು ನನ್ನ ಅಧ್ಯಯನವನ್ನು ತಿದ್ದಿಕೊಳ್ಳುವಷ್ಟು ಯೋಗ್ಯವಾಗಿದೆ.
ಸಾಂಸ್ಥಿಕ ರಚನೆಯ ಒಳಗೆ ಹುಟ್ಟುವ ಅಧ್ಯಯನಗಳು ಅದರಲ್ಲೂ ಸಮಾಜ ಶಾಸ್ತ್ರೀಯ ಅಧ್ಯಯನ ಫಲಿತಗಳೆಂದು ತೃಪ್ತಿಪಟ್ಟುಕೊಳ್ಳುತ್ತಿವೆ. ಸಮಸ್ಯೆಯನ್ನು ಪರಹರಿಸುವ ಯಾವ ಅವಕಾಶಗಳು ಅಧ್ಯಯನಗಳ ಕಡೆ ಇಲ್ಲ. ಅಕಾಡೆಮಿಕ್ ಅಧ್ಯಯನಗಳ ಮಿತಿ ಇದು. ಯಾವ ಸರ್ಕಾರಗಳು ಇಂದು ವಿಶ್ವವಿದ್ಯಾಲಯದ ಅಧ್ಯಯನಗಳನ್ನು ಸರ್ಕಾರದ ಪಾಲಿಸಿಯಾಗಿ ತರುತ್ತಿಲ್ಲ, ಸರ್ಕಾರ-ಸಂಘ ಸಂಸ್ಥೆಗಳಿಂದ ಯಾವ ಮೂಲಭೂತ ಸೌಲಭ್ಯವೂ ಇಲ್ಲದೆ ಅನೇಕ ಸಮುದಾಯಗಳು ಇಂದು ಜೀವನ ಸಾಗಿಸುತ್ತಿವೆ. ಜಾಗತೀಕರಣದ ಈ ಹೊತ್ತಿನಲ್ಲಿ ಸರ್ಕಾರಗಳೇ ಅಪ್ರಸ್ತುತವಾಗುತ್ತಿವೆ. ಉದಾಹರಣೆಗೆ ಅಲ್ಪಸಂಖ್ಯಾತರಿಗೆ ದುರ್ಬಲ ವರ್ಗದವರಿಗೆ ಮೀಸಲಾತಿ ಇದೆ. ಆದರೆ ಜಾಗತೀಕರಣದ ಪರಿಣಾಮವಾಗಿ ಸರ್ಕಾರಿ ಉದ್ಯೋಗ ನೇಮಕಾತಿಗಳೇ ಕಡಿಮೆ ಆಗಿವೆ. ಇನ್ನು ಮೂಲಭೂತ ಸೌಲಭ್ಯಗಳಲ್ಲಿ ಒಂದಾದ ಶಿಕ್ಷಣ ಕ್ಷೇತ್ರ ಖಾಸಗೀಕರಣಗೊಂಡು ಸರ್ಕಾರಿ ಶಾಲೆಯಲ್ಲಿ ಓದಿದ ಮಕ್ಕಳು ಉಳ್ಳವರ ವಿರುದ್ಧ ಸ್ಪರ್ಧೆ ಮಾಡಲು ಸಾಧ್ಯವೇ ಆಗುತ್ತಿಲ್ಲ. ಸರ್ಕಾರದ ಇನ್ನೂ ಅನೇಕ ತರದ ಯೋಜನೆಗಳು ಇಂದು ಅರ್ಥ ಕಳೆದುಕೊಳ್ಳುತ್ತಿವೆ. ಆದ್ದರಿಂದ ಸಾಂಸ್ಥಿಕ ರಚನೆಗಳ ಆಚೆಗೆ ಹುಟ್ಟುವ ಯಾವ ಅರಿವು, ಸಾಂಸ್ಕೃತಿಕ ವಿದ್ಯಮಾನಗಳು ಅವರನ್ನು ಉಳಿಸಿದೆ ಎಂಬುದನ್ನು ಗಮನಿಸುವ ಅಗತ್ಯವಿದೆ.
ಭೌತಿಕ ಶೂನ್ಯತೆಗಳು ಉಂಟಾದಾಗ ಸಾಂಸ್ಕೃತಿಕ ಅವಲಂಬನೆಗಳು ಬಹುದೊಡ್ಡ ಪಾತ್ರವಹಿಸುತ್ತವೆ. ಇಲ್ಲದೆ ಅಗತಯಗಳನ್ನು ಮರೆತು ಇರುವ ಅಗತ್ಯಗಳಲ್ಲೇ ಬದುಕುವ ಜೀವನ ವಿಧಾನವನ್ನು ಅದು ಕಲಿಸಿರುತ್ತದೆ. ನಮ್ಮ ಸಂಶೋಧನೆಗಳು, ವಿಶ್ವ ವಿದ್ಯಾಲಯಗಳು ಸಾಂಸ್ಥಿಕ ರಚನೆಗಳ ಆಚೆಗೆ ಹುಟ್ಟುವ ಅರಿವನ್ನು ಅವಜ್ಞೆ ಮಾಡುತ್ತಲೇ ಬಂದಿದೆ. ಪ್ರಭುತ್ವದ ಗಮನಕ್ಕೆ ತಂದು ಸರಿಪಡಿಸಬಲ್ಲವೆವು ಎನ್ನುವ ಅವಕಾಶ ಈಗ ಅಧ್ಯಯನಗಳಿಗೆ ಇಲ್ಲ. ಅಧ್ಯಯನಗಳು ಎದುರಿಸುತ್ತಿರುವ ಬಹು ದೊಡ್ಡಬಿಕ್ಕಟ್ಟು ಇದು. ಈ ಅರಿವು ಎಚ್ಚರಗಳ ನಡುವೆ ನಾನು ಮತ್ತೊಂದು ಸಮಸ್ಯಾತ್ಮಕ ಕುಲವೆನಿಸಿಕೊಂಡಿರುವ ಬಾಲಬಸಪ್ಪಗಳ ಅಧ್ಯಯನಕ್ಕೆ ಕೈ ಹಾಕಿದ್ದೇನೆ, ಸಾಂಸ್ಕೃತಿಕ ಅಧ್ಯಯನವೆಂದರೆ ಕಲಿತ ನಾವು ಅವರಿಗೆ ಕಲಿಸುವುದಷ್ಟೇ ಅಲ್ಲ, ಅವರಿಂದಲೂ ನಾವು ಕಲಿಯಬೇಕಾದ್ದು ಇದೆ. ಅಂದರೆ ಭೌತಿಕ ಸೌಲಭ್ಯಗಳಿಂದ ವಂಚಿತವಾದ ಸಮುದಾಯಗಳು ತಮ್ಮ ಸವವಲಾಗಾಗಿ ಯಾವ ತಂತ್ರಗಳನ್ನು ಬಳಸಿ ಬದುಕಿವೆ ಮತ್ತು ಯಾವ ಸಾಂಸ್ಕೃತಿಕ ಒತ್ತಾಸೆಗಳು ಇವರ ಜೀವನ ವಿಧಾನವನ್ನು ರೂಪಿಸಿವೆ ಎಂಬುದು ನನ್ನ ಅಧ್ಯಯನದ ಮುಖ್ಯ ಆಸಕ್ತಿಯಾಗಿದೆ. ಈ ಹಿನ್ನೆಲೆಯಲ್ಲಿ ಕರ್ನಾಟಕದ ಜನತೆಯನ್ನು ಸಾಂಸ್ಕೃತಿಕವಾಗಿ ಕಾಪಾಡಿರುವ ಬಹುದೊಡ್ಡ ಪರಿಕಲ್ಪನೆ ಕಲ್ಯಾಣ. ಅದರಲ್ಲೂ ಕೆಳವರ್ಗದ ಸಾಂಸ್ಕೃತಿಕ ಆಶಯಗಳನ್ನು ಪ್ರತಿಬಿಂಬಿಸುವಲ್ಲಿ ಕಲ್ಯಾಣದ ಪಾತ್ರ ಬಹು ದೊಡ್ಡದು. ಕರ್ನಾಟಕವನ್ನು ಕಾಡಿರುವ ಬಹುದೊಡ್ಡ ಕನಸು ಈ ಕಲ್ಯಾಣವೆಂಬ ಕಲ್ಯಾಣ.
ಕಲ್ಯಾಣವೆಂದರೆ ಒಂದು ಭೌತಿಕವಾದ ಊರಲ್ಲ. ಅದು ಕರ್ನಾಟಕ ಸಂಸ್ಕೃತಿಯ ಅನೇಕ ಆಶಯಗಳ ಬಹುದೊಡ್ಡ ಪರಿಕಲ್ಪನೆ. ಈ ಪರಿಕಲ್ಪನೆಯನ್ನು ಚರಿತ್ರೆಯಲ್ಲಿಟ್ಟು ಅರ್ಥೈಸುವ ಪ್ರಯತ್ನ ಮಾಡಿದರೆ ಅದು ಕೆಳವರ್ಗದವರ ಚರಿತ್ರೆಯಾಗಿ ರೂಪುಗೊಳ್ಳುತ್ತಿತ್ತು. ಏಕೆಂದರೆ ಈ ಮಧ್ಯಕಾಲೀನ ಎನ್ನುವ ಅಸಮರ್ಪಕ ವಿಭಾಗೀಕರಣದಲ್ಲಿ ಬದುಕಿದ್ದ ಕೆಲವು ವ್ಯಕ್ತಿಗಳ ಬದುಕು ದೈವೀಕರಣಗೊಂಡಿದೆ. ಈ ಕಾಲಘಟ್ಟದ ಅನೇಕ ವ್ಯಕ್ತಿಗಳನ್ನು ಸಮುದಾಯಗಳು ತಮ್ಮ ಸಾಂಸ್ಕೃತಿಕ ನಾಯಕರೆಂದು ಕರೆದುಕೊಂಡು ಆರಾಧಿಸುತ್ತಿದ್ದಾರೆ. ವ್ಯಕ್ತಿಯೊಬ್ಬ ಹೇಗೆ ದೈವವಾಗುತ್ತಾನೆ ಎಂಬುದ ಕಾವ್ಯ ಎತ್ತಿಕೊಳ್ಳುವ ಪ್ರಶ್ನೆಯಾದರೆ, ಏಕೆ ದೈವವಾಗುತ್ತಾನೆ ಎಂಬುದು ಸಮಾಜ ಎತ್ತುವ ಪ್ರಶ್ನೆ. ಇವೆರಡನ್ನು ಮೇಳೈಸಿಕೊಳ್ಳಬೇಕಾದ್ದು ಇಂದಿನ ಅಧ್ಯಯನಗಳ ಅಗತ್ಯ.
ನಾನು ಈ ಅಧ್ಯಯನಕ್ಕೆ ಮುಖ್ಯ ಆಕಾರವಾಗಿ ಬಳಸುತ್ತಿರುವುದು ಲಿಖಿತಾಧಾರಗಳನ್ನಲ್ಲ, ಶಾಸನಾಧಾರಗಳನ್ನಲ್ಲ, ಮೌಖಿಕ ಅಭಿವ್ಯಕ್ತಿ ಧಾರೆಗಳನ್ನು ಮಾತ್ರ. ಜನಪದರು ಏನೇನೋ ಕಲ್ಪಿಸಿ ಹೇಳುತ್ತಾರೆ, ಅವರಿಗೆ ಶಿಕ್ಷಣವಿಲ್ಲ, ನಾಗರಿಕತೆ ಇಲ್ಲ, ಅವರನ್ನು ತಿದ್ದಿ ಸರಿಪಡಿಸಬೇಕೆನ್ನುವ ಧೋರಣೆಗಳೇ ನಮ್ಮ ಅಧ್ಯಯನಗಳಲ್ಲಿ ಕಾಣಿಸಿಕೊಂಡಿವೆ. ಜನಪದವು ಒಂದು ಅಧ್ಯಯನ ಆಕರವೆಂದು ತೋರಿಸುವುದು ಈ ಅಧ್ಯಯನದ ಸವಾಲಾಗಿದೆ. ಏಕೆಂದರೆ ಕರ್ನಾಟಕದಲ್ಲಿ ಮೌಖಿಕ ಕಥನವನ್ನು ಕಟ್ಟುವ ಕಥನಕಾರರಲ್ಲಿ ಕೆಳವರ್ಗದವರೇ ಹೆಚ್ಚಿದ್ದಾರೆ.
ಪ್ರಸ್ತುತ ಅಧ್ಯಯನಕ್ಕೆ ಮೂರು ನೆಲೆಗಳು ಒಳಗೊಳ್ಳುವ ಕ್ಷೇತ್ರವೊಂದನ್ನು ಆಯ್ಕೆ ಮಾಡಿಕೊಂಡಿದ್ದೇನೆ. ಗೋಣಿ ಬಸಪ್ಪನ ಕಾವ್ಯ ಮತ್ತು ಆ ದೈವಕ್ಕೆ ನಡೆದುಕೊಳ್ಳುವ ಸಮುದಾಯದ (ಲಿಂಗಾಯತ, ಕುರುಬ, ಬೇಡ, ಮಾದಿಗ) ಸಂಘರ್ಷಗಳು. ಈ ಪರಂಪರೆಯನ್ನು ಕಾಡಿರುವ ದೇವದಾಸಿ ಪದ್ಧತಿ. ಈ ಮೂರು ಇಲ್ಲಿ ಒಂದನ್ನೊಂದು ಎಣೆದುಕೊಂಡಿದೆ. ಲಿಂಗಾಯತ, ಬೇಡ, ಕುರುಬ ಹಾಗೂ ಮಾದಿಗ ಕುಲದ ಸ್ಮೃತಿಗಳು ಇಲ್ಲಿ ಕೆಲಸ ಮಾಡಿವೆ. ಕಾವ್ಯ ಅನುಸರಿಸಿರುವ ಅಭಿವ್ಯಕ್ತಿ ಕ್ರಮ. ಕಥನ ಮಾದರಿ ಹಾಗೂ ಸಾಮಾಜಿಕ ಸಂಘರ್ಷಗಳ ಸ್ವರೂಪವನ್ನು ಗುರುತಿಸುವುದು ನನ್ನ ಅಧ್ಯಯನದ ಮೊದಲ ಹಂತದ ಕೆಲಸವಾಗಿದೆ. ಆದ್ದರಿಂದ ಮೊದಲು ಕಾವ್ಯವನ್ನು ಸಂಪಾದಿಸುವ ಕೆಲಸ ಮಾಡಿದ್ದೇನೆ. ಈ ಯೋಜನೆಯ ಎರಡನೇ ಹಂತದ ಕೆಲಸವಾಗಿ ಸಮುದಾಯ ಮತ್ತು ಪದ್ಧತಿಗಳ ವಿಶ್ಲೇಷಣೆ ಬರುತ್ತವೆ.
ಮೈಸೂರು ಚಾಮರಾಜನಗರ ಜಿಲ್ಲೆಗಳಲ್ಲೇ ಕಲ್ಯಾಣವನ್ನು ಕೇಂದ್ರವಾಗಿಸಿಕೊಂಡ ಅಪಾರವಾದ ಮೌಖಿಕ ಕಥನಗಳಿವೆ. ಇನ್ನು ಹಂಪಿಯ ಸುತ್ತಮುತ್ತ ಕಲ್ಯಾಣ ಕಥನಗಳಿಲ್ಲವೇ ಎಂಬುದು ನನ್ನ ಹುಡುಕಾಟವಾಗಿತ್ತು. ಕಲ್ಯಾಣದ ದೃಷ್ಟಿಯಿಂದ ತುಂಗಭದ್ರೆಯ ಮೈಯಾಗಿರುವ ಈ ಹಂಪಿ ಏಕೆ ಮುಖ್ಯವೆಂದರೆ, ವಚನಕಾರರ ಆಶಯಗಳು ಪುನರ್‌ಸೃಷ್ಟಿಸುವ, ಪುನರ್ ಸ್ಥಾಪನೆ ಮಾಡುವ ಕೆಲಸಗಳಿಗೆ ಹಂಪಿಯೇ ಮುಖ್ಯ ಭೂಮಿಕೆಯಾಗಿತ್ತು. ದೊರೆ ಪ್ರೌಢರಾಯನ ಬೆಂಬಲದಿಂದ ವಚನಗಳನ್ನೇ ಆಧರಿಸಿ ಅನೇಕ ಚಟುವಟಿಕೆಗಳು ನಡೆದಿವೆ. ವಚನಕಾರರನ್ನು ಇಟ್ಟುಕೊಂಡು ಹರಿಹರ, ರಾಘವಾಂಕ, ಚಾಮರಸ, ವಿರೂಪಾಕ್ಷಪಂಡಿತ, ಮುಂತಾದವರು ಕಾವ್ಯಗಳನ್ನು ಬರೆದರು, ವಚನಗಳನ್ನೇ ಆಕರವಾಗಿಸಿಕೊಂಡು ಕಲ್ಲುಮಠದ ಪ್ರಭುದೇವ, ಮಹಾಲಿಂಗದೇವ, ಮಗ್ಗೆಯ ಮಾಯಿದೇವ, ಕರಸ್ಥಲದ ನಾಗಿದೇವ, ಮುಂತಾದವರು ಶಾಸ್ತ್ರ ಕೃತಿಗನು ರಚಿಸಿದರು, ಶಿವಗಣಪ್ರಸಾದಿ ವಚನಗಳನ್ನು ಸಂಕಲಿಸಿ ಶೂನ್ಯ ಸಂಪಾದನೆಯನ್ನು ಬರೆದ. ವಿಜಯ ಕಲ್ಯಾಣ ಎಂದು ವಿದ್ವಾಂಸರು ಗುರುತಿಸಿರುವಂತೆ ಕಲ್ಯಾಣದ ಎರಡನೇ ಕೆಲಸ ಪ್ರಾರಂಭವಾದದ್ದೇ ಇಲ್ಲಿ. ಚಾತುರಾಚಾರ್ಯರ ಕಲ್ಪನೆಯಿಂದ ಹುಟ್ಟಿದ ಪಂಚಾಚಾರ್ಯರು ಮತ್ತು ವಿರಕ್ತಮಠಗಳ ಸಂಘರ್ಷ, ಸಿದ್ಧಲಿಂಗಯತಿಗಳ ಸಾಂಘಿಕ ಕೆಲಸಗಳು ಈ ಎಲ್ಲ ಚಟುವಟಿಕೆಗಳಿಗೆ ಯಾವ ಪ್ರತಿಕ್ರಿಯೆಯನ್ನು ತೋರದೆ ಜನಪದ ಜಗತ್ತು ಮೌನವಾಗಿರಲು ಸಾಧ್ಯವಿಲ್ಲ. ಮೌಖಿಕ ಜಗತ್ತು ಇದಕ್ಕೆ ಬಲವಾಗಿ ಪ್ರತಿರೋಧ ಒಡ್ಡಿದೆ ಎಂಬುದು ಮೋನ್ನ ಊಹೆಯಾಗಿತ್ತು. ಆದರೆ ಇದುವರೆಗಿನ ಈ ಭಾಗದ ಜನಪದ ಸಂಪಾದನೆಗಳಲ್ಲಿ ಕಲ್ಯಾಣದ ಕತೆ ಮಾತ್ರ ಪ್ರಕಟವಾಗಿರಲಿಲ್ಲ. ಈ ಹುಡುಕಾಟಕ್ಕೆ ಉತ್ತರವಾಗಿ ನನಗೆ ಗೋಚರಿಸಿದ್ದು ಬಾಲಬಸಪ್ಪಗಳು ಹಾಡುವ ಗೋಣಿ ಬಸಪ್ಪನ ಕಾವ್ಯ.
೨. ಬಾಲಬಸಪ್ಪಗಳಿಗೊಂದು ಪೂರ್ವಪೀಠಿಕೆ: ಅರ್ಥಾತ್ ಕರ್ನಾಟಕದಲ್ಲಿ ಬಸವರೆಷ್ಟು?
ಶೈವ ಪರಂಪರೆಯಲ್ಲಿ ಗಣ ಎಂಬ ಪರಿಕಲ್ಪನೆ ಪ್ರಾಚೀನವಾದುದು. ಸಾಮೂಹಿಕ ಉತ್ಪಾದನೆ ಸಾಮೂಹಿಕ ಹಂಚಿಕೆ ಹಾಗೂ ಸಾಂಘಿಕ ವ್ಯಕ್ತಿತ್ವ ಎಂಬ ಅರ್ಥ ಪರಂಪರೆಯಿಂದ ಹುಟ್ಟಿ, ಚರಿತ್ರೆಯ ಅವಸ್ಥಾಂತರಗಳಲ್ಲಿ ಬೇರೆ ಬೇರೆ ಅರ್ಥವನ್ನು ಪಡೆಯುತ್ತ ವೀರಶೈವವನ್ನು ಕಾಡಿದ ಬಹುಮುಖ್ಯ ಪರಿಕಲ್ಪನೆ ಈ ಗಣ. “ಪ್ರಥಮ, ರುದ್ರ ತ್ರಿಷಷ್ಟಿ ಪುರಾತನ, ವೃಷಭ, ಷೋಡಶ, ತೇರಸ, ದಶಗಣ, ಬಸವಾದಿ ಅಸಂಖ್ಯಾತ ಗಣ. ಇವುಗಳಲ್ಲಿ ಪ್ರಥಮ ರುದ್ರ ಲೌಕಿಕ ಗಣಗಳಲ್ಲ. ಅವರು ಶಿವ ಲೋಕದ ಶಿವ ಗಣಕ್ಕೆ ಸೇರಿದವರು. ಇನ್ನುಳಿದ ಆರು ಗಣಗಳು ಕಾಲದಿಂದ ಕಾಲಕ್ಕೆ ಕ್ರಮವಾಗಿ ವೀರಶೈವ ಪೂಜ್ಯರಾದ ಚಾರಿತ್ರಿಕ ವ್ಯಕ್ತಿಗಳು, ಸಾಂಘಿಕ ಸಮೂಹಗಳು’’ (ಬಸವರಾಜು ಎಲ್.ಪು, ೬ ೧೯೯೦) ಈ ಗಣ ಸಂಖ್ಯೆ ಕಾಲದಿಂದ ಕಾಲಕ್ಕೆ ಏರುಪೇರಾಗಿದೆ. ಲಕ್ಕಣ್ಣ ದಂಡೇಶ ತನ್ನ ಶಿವತತ್ವ ಚಿಂತಾಮಣಿಯಲ್ಲಿ (೧೪೫೦) ಬಸವಾದಿ ಪ್ರಥಮರು ಆದ ಮೇಲೆ ತನ್ನ ಕಾಲದವರೆಗಿನ ಶಿವಶರಣರನ್ನು ನೂತನ ಗಣಂಗಳೆಂದು ಕರೆದು ೩೮ನೇ ಸಂಧಿಯಲ್ಲಿ ಆದ್ಯಂತವಾಗಿ ಸೇರಿಸಿದ್ದಾನೆ.
ಇವನ ನಂತರದಲ್ಲಿ ಎಡೆಯೂರು ಸಿದ್ಧಲಿಂಗೇಶ್ವರ ೭೦೧ ಗಣಗಳ ಪರಿಕಲ್ಪನೆಯನ್ನು ತಂದುಕೊಂಡು ವೀರಶೈವ ಧರ್ಮದ ಸಾಂಸ್ಥಿಕತೆಗೆ ಉತ್ತೇಜನ ನೀಡಿದ ವ್ಯಕ್ತಿ. ಇವನಿಗೆ ಮೊದಲು ಗುಬ್ಬಿಯ ಮಲ್ಲಣ ಗಣಭಾಷ್ಯರತ್ನಮಾಲೆ (೧೪೭೫) ಎಂಬ ಕೃತಿಯನ್ನೇ ರಚಿಸಿದ. ವಿರೂಪಾಕ್ಷಪಂಡಿತ ಚೆನ್ನಬಸವ ಪುರಾಣ (೧೫೦೬) ಬರೆದು ಮುಂದಿನ ವೀರಶೈವ ವ್ಯಕ್ತಿಗಳನ್ನು ಸ್ಮರಿಸಿದರು. ಇದೇ ತರಹ ವೀರಶೈವ ಸಂತ ಪರಂಪರೆಯನ್ನು ನೆನಪಿಸುವ ಮತ್ತೊಂದು ಕೃತಿ ಸಿದ್ಧನಂಜೇಶನ ಗುರುರಾಜ ಚಾರಿತ್ರ (೧೬೦೦). ಶುದ್ಧಾಂಗವಾಗಿ ಇವರು ಗಣ ಎಂಬ ಪರಿಭಾಷೆ ಬಳಸದಿದ್ದರು ಇವೆಲ್ಲ ವೀರಶೈವ ಸಂತ ಪರಂಪರೆಯನ್ನು ಮುಂದುವರಿಸಿದ ಪರಿಕಲ್ಪನೆಗಳೇ ಆಗಿವೆ.
ಪ್ರಥಮ ಮತ್ತು ರುದ್ರ : ಅಲೌಕಿಕ ಗಣಗಳೆಂದು ಹಿಂದೆ ತಿಳಿಸಲಾಗಿದೆ. ವೇದಗಳ ಕಾಲದಲ್ಲಿ ಶಿವನ ಆರಾಧನೆ ಇರಲಿಲ್ಲ. ಇದ್ದದ್ದು ರುದ್ರನ ಆರಾಧನೆ ಮಾತ್ರ. ಮುಕ್ತಕಗಳಾಗಿದ್ದ ವೇದಗಳು ಆಗಮನ ರಚನೆಯ ಪೂರ್ವದಲ್ಲಿ ಎಲ್ಲ ವರ್ಗದ ಜನರನ್ನು ಒಳಗೊಂಡು, ಯಜ್ಞ-ಯಾಗಾಧಿಗಳನ್ನು ಮಾಡಿ ಪ್ರಕೃತಿಯ ದೈವಗಳನ್ನು ಸಂಪ್ರೀತಗೊಳಿಸುತ್ತಿದ್ದವು. ಇದು ಸಹ ಸಾಂಘಿಕತೆಯನ್ನೇ ಸಂಕೇತಿಸುತ್ತದೆ.
ವೃಷಭ ಗಣ : ಇಲ್ಲಿಂದ ಲೌಕಿಕ ಗಣಗಳ ಉತ್ಪತ್ತಿ. ಶಿವನ ವಾಹನವಾದ ನಂದಿಯು ಶಾಪಗ್ರಸ್ತನಾಗಿ ಲೌಕಿಕ ಗಣವಾಗುತ್ತಾನೆ. ಇಲ್ಲಿಂದ ಮುಂದೆ ಹುಟ್ಟುವ ವೀರಶೈವ ಶರಣರೆಲ್ಲ ಇವನ ಅಂಶವೆಂದು ಗುರುತಿಸುವುದನ್ನು ಕಾಣುತ್ತೇವೆ. “ಮೂರನೆಯವರಾದ ವೃಷಭ ಗಣದವರು ವೀರಶೈವಕ್ಕೆ ಮೂಲಬಿಂದುವಾಗಿರಬಹುದಾದ ಪಾಶುಪತ ಪಂಥದ ಸಂತ ಪರಂಪರೆಗೆ ಸೇರಿದವರು’’ (ಬಸವರಾಜು ಎಲ್. ಪುಟ ೬, ೧೯೯೦). ಬಸವಣ್ಣನನ್ನು ಮುಂದೆ ನಂದಿಯ ಅವತಾರ ಎಂದು ಕರೆಯಲಾಗಿದೆ. ನಂತರದ ಎಲ್ಲ ವೀರಶೈವ ಪರಂಪರೆಯಲ್ಲಿ ಇದು ಪಾತ್ರ ವಹಿಸಿದೆ. ಈ ಗಣಗಳ ಸದಸ್ಯರ ಬಗ್ಗೆ ಸಿದ್ದನಂತಜೈಶನ ಗುರುರಾಜ ಚಾರಿತ್ರದಲ್ಲಿ ವಿವರಿಸುತ್ತಾ ಅಭಿರಾಮ, ಗೌತಮ, ಶಿಖಂಡಿಸ್ವಾಮಿ, ನಕುಲೀಶ ಮುಂತಾದವರೇ ಈ ವೃಷಭ ಗಣದವರೆನ್ನುತ್ತಾನೆ.
ತ್ರಿಷಷ್ಟಿ ಪುರಾತನ ಗಣ: ಇವರು ತಮಿಳುನಾಡಿನ ೬೩ ಪುರಾತನ ಗಣ. ಕ್ರಿ.ಶ. ೫ನೇ ಶತಮಾನದಿಂದ ೯ನೇ ಶತಮಾನದವರೆಗೆ ಇದ್ದ ತಮಿಳುನಾಡಿನ ಶೈವೋಪಾಸಕರು. ತಮಿಳುನಾಡಿನ ೧೧ನೇ ಶತಮಾನದ ಕವಿ ಶೇಕ್ಕಿಳಾರ್ ಇವರನ್ನು ಕುರಿತು ಪೆರಿಯ ಪುರಾಣ (೧೨ನೇ ಪೂವಾರ್ಧ)ವನ್ನು ಬರೆದ. ಕನ್ನಡದಲ್ಲಿ ಇವರನ್ನು ಕುರಿತು ಹರಿಹರ, ಸುರಂಗ ಕವಿಗಳು ಮತ್ತು ನಿಜಗುಣ ಶಿವಯೋಗಿಗಳು ಕಾವ್ಯಗಳನ್ನು ರಚಿಸಿದ್ದಾನೆ. ೬೩ ಪುರಾತನರಲ್ಲಿ ಅಪ್ಪರ್, ಸುಂದರರ್, ತಿರುಜ್ಞಾನ ಸಂಬಂಧರ್ ಮತ್ತು ಸಮಯಾರ್ಚಾಯರು, ಇವರು ತೇವಾರಂ ಎಂಬ ಕಾವ್ಯಗಳನ್ನು ರಚಿಸಿದರು ಕರ್ನಾಟಕದಲ್ಲಿ ೧೨ನೇ ಶತಮಾನದಲ್ಲಿ ನಡೆದ ಶರಣ ಚಳುವಳಿಗೆ ಇವರ ಪ್ರಭಾವವು ಕಾರಣವಾಗಿದೆ. ಮೊಟ್ಟಮೊದಲಿಗೆ ಸ್ತ್ರೀಯರನ್ನು ಒಳಗೊಂಡ ಮೂಮೆಂಟ್ ಇದು ಇದೇ ಪ್ರಬಾವದಿಂದ ಶರಣರು ತಮ್ಮ ಚಳವಳಿಯಲ್ಲಿ ಸ್ತ್ರೀ ಪ್ರಾತಿನಿಧ್ಯ ಉಳಿಸಿಕೊಂಡಿದ್ದಾರೆ. ನಂಜನಗೂಡಿನ ನಂಜುಂಡೇಶ್ವರನ ದೇವಾಲಯದಲ್ಲಿ ೬೩ ಪುರಾತನರ ವಿಗ್ರಹಗಳು ಸ್ಥಾಪನೆಯಾಗಿವೆ. ಬಸವಣ್ಣ ತನ್ನ ವಚನಗಳಲ್ಲಿ ಇವರನ್ನು ನೆನೆಯುತ್ತಾನೆ. ತಮಿಳುನಾಡಿನವರಾದರು ಕನ್ನಡದ ವೀರಶೈವ ಗಣ ಪರಂಪರೆಯಲ್ಲಿ ಇವರು ಪೂಜ್ಯರಾಗಿದ್ದಾರೆ.
ಷೋಡಶ ಗಣ: ಈ ಗಣದ ಸದಸ್ಯರೆಂದರೆ ಹೊನ್ನಯ್ಯ, ಪಾಂಡ್ಯನಾಯಕ ನಾಗಿದೇವ, ಗುಡ್ಡವ್ವೆ, ಚಿಕ್ಕುಲಿಗೆನಾಗಯ್ಯ, ಕಂದುಲಿಗೆನಾಗಿದೇವ, ಪಡಿಹಾರಿಸೋಮಯ್ಯ ಬಾಚಲದೇವಿ, ಕಿನ್ನರಬ್ರಹ್ಮಯ್ಯ ಮುಂತಾದವರು. ಇವರಲ್ಲಿ ಪ್ರಮುಖವಾದವಳು ಗುಡ್ಡವ್ವೆ. ಇವಳ ಬಗ್ಗೆ ಲಕ್ಕಣದಂಡೇಶ ತನ್ನ ಶಿವತತ್ವಚಿಂತಾಮಣಿಯಲ್ಲಿ ಬರೆದಿದ್ದಾನೆ. ಶಿವನ ಉಗ್ರ ಉಪಾಸಕರಾದ ಈ ಷೋಡಶ ಗಣದವರು ತಮ್ಮ ತಲೆಗಳನ್ನು ಕಡಿದುಕೊಂಡು ಕೈಲಸಾವನ್ನು ಸೇರಿದವರಾಗಿದ್ದಾರೆ.
ತೇರಸ : ಇವರು ವೀರಶೈವಕ್ಕೆ ಧಕ್ಕೆ ಬದಾಗ ಅದರ ರಕ್ಷಣೆಗಾಗಿ ಪ್ರಾಣವನ್ನು ಪಣವಾಗಿಟ್ಟ ಮಾರುಡಿಗೆ ನಾಚಯ್ಯನೆಂಬುವನು ಬೆಂಬಲಿಗರಾಗಿದ್ದ ವೀರಶಿವ ಸಹೋದರರು. “ಹರಿಹರನು ಮಾರುಡಿಗೆ ನಾಚಯ್ಯನ ರಗಳೆಯಲ್ಲಿ ತೇರಸರ ಪ್ರಸ್ತಾಪ ಮಾಡಿ ಅವರಿಗೂ ನಾಚಯ್ಯನಿಗೂ ಇದ್ದ ಸಂಬಂಧವನ್ನು ಸ್ಪಷ್ಟಪಡಿಸಿದ್ದಾನೆ’’ (ಎಲ್.ಬಸವರಾಜು, ಪು. ೯, ೧೯೬೩). ಈ ತೇರಸ ಗಣದ ಇನ್ನಿತರ ಸದಸ್ಯರೆಂದರೆ ಸಿಂಗಿದೇವ, ಬೊಮ್ಮಶೆಟ್ಟಿ, ಸಾತ್ವಿಕಸಂಗಯ್ಯ, ಪಡಿಹಾರಿ ಬಸವ, ನಿಜಸಂಗವ್ವ ಹೋವಿನಬಾಚಿದೇವ, ಮುಂತಾದವರು.
ದಶಗಣ : ತನ್ನ ಬಳಿ ಬಂದ ದಶಗಣದ ಸಿಂಗಿದೇವನಿಗೆ ಮಾರುಡಿಗೆ ನಾಚಯ್ಯನ ಶಿಷ್ಯನಾಗಿದ್ದಾನೆ. ಈಗಣದ ಇನ್ನಿತರ ಸದಸ್ಯರೆಂದರೆ ಬೊಪ್ಪಲದೇವಿ, ಕಾಳವ್ವೆ ಚಾರುಬೀಚಯ್ಯ, ಮಾಯಿದೇವ, ಮೈಲಿಸಿಂಗದೇವ, ಕಾಮಲದೇವ ಮುಂತಾದವರು ಇದ್ದಾರೆ.
೩. ಬಸವಾದಿ ಅಸಂಖ್ಯಾತ ಗಣ
ಇಲ್ಲಿಂದ ಬಸವಣ್ಣನ ಪಾತ್ರ ಬರುತ್ತದೆ. ಶುದ್ಧಾಂಗವಾಗಿ ಚಾರಿತ್ರಿಕ ವ್ಯಕ್ತಿಯೊಬ್ಬ ವೃಷಭ ಗಣನ ಅವತಾರದಲ್ಲಿ ಹುಟ್ಟುತ್ತಾನೆ. ಈ ಹಿಂದಿನ ಗಣ ಕಲ್ಪನೆಯಲ್ಲಿ ಅದು ಪ್ರಾಣಿಯೂ ಆಗಿರಬಹುದು, ಬೆಳೆಯಾಗಿರಬಹುದು (ಜನಪದರಲ್ಲಿ ಈಗಲೂ ಬಸವಣ್ಣ ಎಂದರೆ ವ್ಯಕ್ತಿ ಮತ್ತು ಪ್ರಾಣಿಗಳ ನಡುವೆ ವ್ಯತ್ಯಾಸವಿಲ್ಲದ ಪರಿಕಲ್ಪನೆ). ಬಸವಣ್ಣನ ಕಾಲಕ್ಕಾಗಲೇ ಸಾಮೂಹಿಕ ಉತ್ಪಾದನೆ, ಹಂಚಿಕೆ ಎಂಬ ಪರಿಕಲ್ಪನೆ ಸೀಮಿತಾರ್ಥದ ಬಳಕೆಯ ದಾರಿ ಕಂಡುಕೊಂಡಿತ್ತು. ಇದಕ್ಕೆ ಕಾರಣ ಗಣ ಸಮೂಹದಲ್ಲಿ, ಚರಿತ್ರೆಯ ಪೂರ್ವದಲ್ಲಿ ಉಂಟಾದ ವಿಪ್ಲವ, ರಕ್ತ ಸಂಬಂಧದಲ್ಲೇ ಕೊಡುವ ತರುವ ಸಂಬಂಧಗಳಿಂದ ಜೈವಿಕವಾದ ಸಮಸ್ಯೆಗಳು ಕಾಣಿಸಿಕೊಂಡವು. ರಕ್ತಸಂಬಂಧವನ್ನು ಬದಲಿಸಿದಾಗ ಹುಟ್ಟುವ ಸಂತಾನ ಇದಕ್ಕಿಂತ ಉನ್ನತವಾಗಿತ್ತು. ಆಗ ಗಣಗಳಲ್ಲಿ ಇದನ್ನು ಬದಲಿಸುವುದೇ ಮುಖ್ಯ ಸಂಗತಿಯಾಗಿ ಕಾಣಿಸಿಕೊಂಡಿತು. ಇಲ್ಲಿಂದ ರಕ್ತ ಸಂಬಂಧವನ್ನು ಬದಲಿಸಲು ಕುಲ ಕಲ್ಪನೆಯನ್ನು ಹುಟ್ಟು ಹಾಕಿಕೊಂಡರು. ಈ ಕುಲ ಕಲ್ಪನೆ ಹೇಗೆ ವಿಸ್ತಾರವಾಯಿತೆಂದರೆ, ವೃತ್ತಿಗಳೇ ಕುಲದ ಹೆಸರುಗಳಾಗಿ ಮಾರ್ಪಟ್ಟವು. ಇವೆಲ್ಲ ಚರಿತ್ರೆಯ ಪೂರ್ವದ ಸಂಗತಿಗಳು. ನಂತರ ಸಾಮ್ರಾಜ್ಯಗಳ ಉಗಮಗಳು ಕಾಣಿಸಿಕೊಂಡವು. ಇವು ವೃತ್ತಿಮೂಲ ಗುಂಪುಗಳನ್ನು ಸಂಘಟಿಸಿ, ಆ ಮೂಲಕ ಒಂದು ಶಕ್ತಿಯನ್ನು ಬೆಳೆಸಿ, ಒಂದನ್ನು ಮತ್ತಂದರ ಮೇಲೆ ಎತ್ತಿಕಟ್ಟಿ, ಸಾಮ್ರಾಜ್ಯಗಳನ್ನು ವಿಸ್ತರಿಸುವುದಕ್ಕೆ ಸಮುದಾಯಗಳನ್ನು ಬಳಸಿಕೊಂಡವು. ಇಲ್ಲಿಂದ ಸಮುದಾಯಗಳಲ್ಲಿ ಅಭದ್ರತೆ, ದಾಳಿ, ದಮನಕಾರಿ ಅಂಶಗಳು ಕಾಣಿಸಿಕೊಂಡವು. ಪ್ರಭುತ್ವಗಳು ಸಮುದಾಯಗಳನ್ನು ಅಭದ್ರತೆಗೆ ಸಿಲುಕಿಸಿ ಅವರ ಶ್ರಮ ಸಂಪಾದನೆಗಳನ್ನು ದುರ್ಬಳಕೆ ಮಾಡಿಕೊಳ್ಳುವ ದಾರಿ ಕಂಡುಕೊಂಡವು. ಆ ಮೂಲಕ ಸಂಪತ್ತಿನ ಕೇಂದ್ರಗಳಾಗಿ ಪ್ರಭುತ್ವಗಳು ತಮ್ಮ ಅಸ್ತಿತ್ವವನ್ನು ಉಳಿಸಿಕೊಂಡವು. ಅಂದರೆ ಉತ್ಪಾದನೆ ಮಾಡುತ್ತಿದ್ದ ವೃತ್ತಿ ಮೂಲ ಸಮುದಾಯಗಳಲ್ಲಿ ಐರಾರ್ಕಿಯನ್ನು ತಂದರು. ಇಲ್ಲಿಂದ ಕುಲ ಜಾತಿಗಳಾಗಿ ರೂಪಾಂತರ ಪಡೆದವು. ಈ ಜಾತಿ ವ್ಯವಸ್ಥೆಯನ್ನು ರಕ್ಷಿಸುವುದೇ ರಾಜಧರ್ಮವಾಯಿತು. ಹೀಗೆ ಗಣ ಕುಲವಾಗಿ, ಕುಲ ಜಾತಿಗಳಾಗಿ ಮಾರ್ಪಟ್ಟವು.
೧೨ನೇ ಶತಮಾನದ ಬಸವಣ್ಣನ ಕಾಲಕ್ಕೆ ಜಾತಿ ಎಂಬುದು ವಾಸ್ತವವಾಗಿ ಸಾಮಾಜಿಕ ಸಮಸ್ಯೆಯಾಗಿ ಕಾಣಿಸಿಕೊಂಡಿದೆ. ಇದರ ಹಿಂದಿನ ಸಾಂಸ್ಕೃತಿಕ ಕಥನಗಳನ್ನು ಗಮನಿಸಿದರೆ ಅವುಗಳಲ್ಲಿ ಕುಲ ಸಂಘರ್ಷಗಳನ್ನು ಮಾತ್ರ ಕಾಣಲು ಸಾಧ್ಯ. ಅದು ಮಹಾಭಾರತದ ಕಥೆಯಾಗಬಹುದು, ಎಲ್ಲಮ್ಮನ ಕಥೆಯಾಗಬಹುದು, ಜುಂಜಪ್ಪನ ಕಥೆಯಾಗಬಹುದು, ಮೈಲಾರನ ಕಥೆಯಾಗಬಹುದು. ಈ ಪ್ರಿಮಿಟೀವ್ ಕಥನಗಳಲ್ಲಿ ಜಾತಿ ಒಂದು ಸಮಸ್ಯೆಯಾಗಿಲ್ಲ, ಅಲ್ಲಿ ರಕ್ತಸಂಬಂಧಿಗಳ ಜಗಳವಿದೆ. ದಾಯಾದಿಗಳ ಜಗಳವಿದೆ, ಹೆಣ್ಣನ್ನು ಕೊಡುವ ಅದರಿಂದ ತೊಂದರೆಗೆ ಸಿಕ್ಕಿಕೊಳ್ಳುವ ಕಥನವಿದೆ. ಆದರೆ ಅವರಾರಿಗೂ ಜಾತಿ ಒಂದು ಸಮಸ್ಯೆಯಾಗಿಲ್ಲ. ಅಂದರೆ ೧೨ನೇ ಶತಮಾನದಲ್ಲಿ ಜಾತಿ ಒಂದು ಸಾಮಾಜಿಕ ಸಮಸ್ಯೆಯಾದ್ದರಿಂದ ಅಲ್ಲಿಂದ ಮುಂದಿನ ಎಲ್ಲ ಕಥನಗಳು ಇದನ್ನು ಕೇಂದ್ರವಾಗಿಸಿಕೊಂಡಿವೆ.
ಪ್ರಭುತ್ವ – ಸಮುದಾಯ ಎರಡನ್ನ ಕಂಡಿದ್ದ ಬಸವಣ್ಣ ಇದಕ್ಕೆ ಉತ್ತರ ಹುಡುಕುವ ಸಂಕಷ್ಟಕ್ಕೆ ನಿಂತ. ಮೊದಲು ಹಿಂದಿನ ಶಾಸ್ತ್ರ ಆಚರಣೆಗಳಾದ ಜನಿವಾರವನ್ನು ಕಿತ್ತಕಿದ, ನಂತರ ಪ್ರಭುತ್ವದ ಮೂಲಕ ಸರಿಪಡಿಸಲು ಭಂಡಾರಿಯಾದ. ಸಂಸ್ಕೃತವನ್ನು ನಿರಾಕರಿಸಿ ಈಗಾಗಲೇ ಶರಣರು ಬಳಸಿದ್ದ ವಚನ ಎಂಬ ಅಭಿವ್ಯಕ್ತಿ ಮಾದರಿಯನ್ನು ಹೆಚ್ಚು ಪ್ರಚಲಿತಗೊಳಿಸಿದ. ದಾಸೋಹ ಎನ್ನುವ ಪರಿಕಲ್ಪನೆಯನ್ನು ತಂದು ಗಣ ಮೂಲದ ಪರಿಕಲ್ಪನೆಯಾದ “ಸಾಮೂಹಿಕ ಊಟ’’ ಎಂದು ತನ್ನ ಗಣಗಳನ್ನು ಲಕ್ಷದ ಮೇಲೆ ತೊಂಬತ್ತಾರು ಸಾವಿರ ಎಂದು ವಿಸ್ತರಿಸಿದ. ಎಲ್ಲ ಜಾತಿಗಳು ನನ್ನ ದಾಸೋಹದಲ್ಲಿ ಉಣ್ಣಬೇಕೆಂದು ಕನಸು ಕಂಡ. ಜಂಗಮರ ಭಯಂಕರ ಪ್ರತಿಭಟನೆ ಅನುಭವಸಿದ. ನಂತರ ದಾರಿಕಾಣದೆ ಕುಲಗಳನ್ನು ಒಂದು ಗೂಡಿಸುವ ಪ್ರಯತ್ನದಲ್ಲಿ ಹರಳಯ್ಯನ ಮಗ, ಮಧುವರಸನ ಮಗಳ ಸಂಬಂಧಕ್ಕೆ ಅನುಮತಿಸಿದ. ಕೊನೆಗೆ ಕಲ್ಯಾಣ ಕ್ರಾಂತಿಯನ್ನು ಕಂಡು ಕೂಡಲಸಂಗಮದಲ್ಲಿ ಕೊನೆಯಾದ. ಅಂದರೆ ಗಣ ವಿಸ್ತರಣೆ ಅವನ ಬಹುದೊಡ್ಡ ಸಾಧನೆ.
ವಚನಕಾರರು ಅಭಿವ್ಯಕ್ತಿಧಾರೆಗಳನ್ನು ಶಿಷ್ಟ ಮತ್ತು ಸಂಸ್ಕೃತ ಚೌಕಟ್ಟಗಳಿಂದ ಬಿಡುಗಡೆಗೊಳಿಸಿ ಅಚ್ಚಗನ್ನಡದ ವಚನಗಳಿಗೆ ಆದ್ಯತೆಯನ್ನು ತಂದು ಕೊಟ್ಟಿದ್ದು, ಕೆಳವರ್ಗದ ಮೌಖಿಕಧಾರೆಗಳ ಅಭಿವ್ಯಕ್ತಿಗೆ ಇದು ನಾಂದಿಯಾಯಿತು. ತಡವಾಗಿಯೇ ಆದರೂ ಬಚ್ಚಿಟ್ಟ ತಮ್ಮ ಚರಿತ್ರೆಗಳನ್ನು ಪುರಾಣೀಕರಿಸಿ ಹಾಡಲು ಕಲಿತವು. ತಡೆದಿಟ್ಟ ನದಿಯಂತೆ ಅಡಗಿದ್ದ ಅವರ ಅಭಿವ್ಯಕ್ತಿ ತಮ್ಮ ಪೂರ್ವಿಕರ ಬದುಕನ್ನು, ತಮ್ಮ ಪರವಾದ ಘಟನೆಗಳನ್ನು ಕಲೆಯಾಗಿಸುವ ಕಥನಶಕ್ತಿಯನ್ನು ಕಲಿಸಿತು. ಆದ್ದರಿಂದಲೇ ಅನೇಕ ಸಾಂಸ್ಕೃತಿಕ ನಾಯಕರು ಈ ಕಾಲಘಟ್ಟದಲ್ಲಿ ಕಾಣಿಸಿಕೊಳ್ಳುತ್ತಾರೆ. ಇವರು ತಮ್ಮ ಕಾಲದಲ್ಲಿ ವೀರಶೈವ ಸಾಂಸ್ಥಿಕವಾಗುತ್ತಿದ್ದುದನನು ಕಂಡು ಪ್ರತಿಭಟಿಸಿದರು. ಅಂದರೆ ಕೆಳವರ್ಗದವರು, ಕುಶಲ ಕರ್ಮಿಗಳು, ಕಾಯಕ ಪ್ರಧಾನ ಪರಂಪರೆಯವರೂ, ತಮ್ಮ ಸ್ಮೃತಿಗಳಿಂದ ಸಾಂಸ್ಕೃತಿಕ ಅನನ್ಯತೆಯನ್ನು ಕಟ್ಟಿಕೊಡುವ ಪ್ರಯತ್ನ ಮಾಡಿದರು. ಬಸವಣ್ಣನ ನಂತರ ಮಧ್ಯಕಾಲೀನ ಚರಿತ್ರೆಯಲ್ಲಿ ಅದರಲ್ಲೂ ೧೫, ೧೬, ೧೭ನೇ ಶತಮಾನದಲ್ಲಿ ಅಸಂಖ್ಯಾತ ಕೆಳವರ್ಗಗಳ ಸಾಂಸ್ಕೃತಿಕ ನಾಯಕರು ಹುಟ್ಟಿದ್ದಾರೆ. ಉದಾ. ಮರುಳಸಿದ್ದ, ಮಂಟೇಸ್ವಾಮಿ, ಮಾದಪ್ಪ, ಮದ್ದಾನೇಸ್ವರ, ಗೋಣಿಬಸವ ನಿರ್ವಾಣಯ್ಯ, ನಾಯಕನಹಟ್ಟಿ ತಿಪ್ಪೇಸ್ವಾಮಿ. ತಿಂಥಿಣಿಮೋನಪ್ಪ, ಕೊಡೇಕಲ್ಲು ಬಸವಣ್ಣ ಶಿರಹಟ್ಟಿಫಕೀರೇಶ್ವರ, ಸಾವಳಿಗಿಶಿವಲಿಂಗ, ದೊಡ್ಡಮ್ಮತಾಯಿ, ರಾಚಪ್ಪಜಿ, ಹುಣಸನಾಳಯ್ಯ, ಫಲಹಾರದಯ್ಯ ಮುಂತಾದವರು. ಈ ಮೌಖಿಕ ಪಠ್ಯಗಳ ಲಕ್ಷಣವೆಂದರೆ, ಪ್ರಾರಂಭದ ಭೂಮಿ ಸೃಷ್ಟಿಯ ಕತೆಗೆ ತಮ್ಮ ಪುರಾತನರನ್ನು ಸೇರಿಸಿಕೊಳ್ಳುವುದು,ಅಂದರೆ ಅವರ ಪುರಾತನರ ದೇಹವೇ ಭೂಮಿಯಾಗುವುದು. ಅಲ್ಲಾಡುವ ಭೂಮಿಯನ್ನು ಹೆಪ್ಪುಗಟ್ಟಿ ನಿಲ್ಲಿಸಿ ಹೆಪ್ಪುಮುನಿಯಾಗುವುದು. ಕೈಲಾಸದ ಶಿವನಿಗಿಂತಲೂ ದೊಡ್ಡವರು ಎನ್ನುವುದು (ಧರೆಗೆ ದೊಡ್ಡವರು), ಶಿವನ ಕಲ್ಯಾಣಕ್ಕೆ ತಂಗಡಿ ಗಿಡದಿಂದ ತಾಳಿ ಮಾಡಿ ಕೊಡುವುದು ಇತ್ಯಾದಿ.
ಎರಡನೆಯದು ಒಟ್ಟು ಕಥಾ ಹಂದರವನ್ನು ಮೂರು ಕಾಲಘಟ್ಟಗಳಲ್ಲಿ ನಡೆಸುವುದು ಕೈಲಾಸ, ಕಲ್ಯಾಣ, ಕಲಿ. ಈ ಮೂರು ಕಾಲಗಳಲ್ಲೂ ಅವರ ನಾಯಕರು ಒಂದು ಕಾಲಾತೀತ ಚಲನೆಯನ್ನು ಮಾಡುವುದು. ಕಲ್ಯಾಣದ ಕತೆಗಳಲ್ಲಿ ಲಕ್ಷದ ಮೇಲೆ ತೊಂಬತ್ತಾರು ಸಾವಿರ ಗಣಗಳಲ್ಲಿ ಜಂಗಮರೇ ತುಂಬಿ ಹೋಗಿದ್ದಾರೆ ಎನ್ನುವುದು. ಬಸವಣ್ಣನ ಕಾಲದಲ್ಲಿ ನಮಗೆ ಈ ದಾಸೋಹದಲ್ಲಿ ಉಣ್ಣುವ ಹಕ್ಕಿತ್ತು. ಈಗ ಅಸ್ಪೃಶ್ಯತೆ ಉಂಟಾಗಿದೆ ಎಂದು ಜಂಗಮರನ್ನು ವಿಡಂಬನೆ ಮಾಡುವುದು. ಹಸಿವು ಮತ್ತು ಅಸ್ಪೃಶ್ಯತೆಯ ಸಂಕಟಗಳನ್ನು ಪ್ರತಿಮಾತ್ಮಕವಾಗಿ ತರುವುದು. ವಿರೋಧಿಗಳನ್ನು ಗೆಲ್ಲಲು ಸಾಧ್ಯವಾಗದೆ ಪವಾಡಗಳನ್ನು ಮಾಡಿ ಅವರನ್ನೆಲ್ಲಾ ಶರಣಾಗತಿಸುವುದು. ನಂತರ ಕಲ್ಯಾಣವನ್ನು ಬರಿದು ಮಾಡಿ ಕಲಿಗೆ ಬರುವುದು.
ಇವು ಮಧ್ಯಕಾಲೀನ ಎಲ್ಲ ಕಥನಗಳಲ್ಲೂ ಇರುವ ಸಾಮಾನ್ಯ ಲಕ್ಷಣಗಳು. ಜನಪದರಲ್ಲಿ ಗಣ ಎನ್ನುವ ಪರಿಕಲ್ಪನೆ ವಿಸ್ತರಿಸಿದ್ದು ಈ ಕ್ರಮದಲ್ಲಿ. ಬಸವಣ್ಣ ಲಕ್ಷದ ಮೇಲೆ ತೊಂಬತ್ತಾರು ಸಾವಿರ ಎಂದು ಕರೆದದ್ದು ಪಂಚಗಣಾಧೀಶ್ವರರ ಪರಿಕಲ್ಪನೆಗೆ ಮೂಲ ಬಿಂದುವಾಯಿತು. ಮೌಖಿಕ ಸಾಹಿತ್ಯದಲ್ಲಿ ಇದು ಈ ರೂಪ ಪಡೆದರೆ ಶಿಷ್ಟ ವೀರಶೈವದಲ್ಲಿ ಪಂಚಾಚಾರ್ಯರ ಉಗಮಕ್ಕೆ ಕಾರಣವಾಯಿತು. ಬಸವಣ್ಣ ಏನೋ ಈ ಪರಿಧಿಯನ್ನು ಮೀರಿ ಹೊರಬಂದ. ಆದರೆ ನಂತರದ ವೀರಶೈವ ಸಾಂಘಿಕರು ಈ ಜನಪದ ಸೃಷ್ಟಿಗೆ ದಿಕ್ಕೆಟ್ಟು ತಮ್ಮ ಸಾಂಸ್ಕೃತಿಕ ಅಸ್ತಿತ್ವಕ್ಕೆ ಧಕ್ಕೆ ಬರಬಹುದೆಂದು ಮತ್ತೆ ಶಿಷ್ಟ ವೀರಶೈವರ ಗಣ ಚೌಕಟ್ಟನ್ನು ಹುಡುಕಿ ಅದರಲ್ಲಿ ಸೇರಿಕೊಳ್ಳುವ ಆಸಕ್ತಿಯನ್ನಷ್ಟೇ ತೋರಿಸಿದ್ದಾರೆ.
೪. ನೂತನ ಗಣಂಗಳು : (ನೂರೊಂದು ಯತಿಗಳು)
ವಿಜಯನಗರದ ಅರಸು ಪ್ರೌಢದೇವರಾಯನ ಕಾಲಕ್ಕೆ ವೀರಶೈವ ಧರ್ಮಕ್ಕೆ ಪ್ರಭುತ್ವದ ಬೆಂಬಲ ಸಿಕ್ಕಿತು. ವಚನ ಚಳುವಳಿ ನಡೆದು ಇನ್ನೂರು ವರ್ಷಗಳೇ ಆಗಿದ್ದವು. ಅದುವರೆಗೂ ವಚನಗಳು ಮೌಖಿಕ ಪರಂಪರೆಯಲ್ಲಿ ಹಾಗೂ ಆಚರಣಾತ್ಮಕವಾಗಷ್ಟೇ ತಮ್ಮಸತ್ವವನ್ನು ಉಳಿಸಿಕೊಂಡಿದ್ದವು. ಆದರೆ ಜೈನ ವೈದಿಕ ಧರ್ಮಗಳಿಗೆ ಅದರದೇ ಆದ ಆಕರ ಶಾಸ್ತ್ರಗಳುದವು, ಧರ್ಮಶಾಸ್ತ್ರಗಳಾದವು. ಆ ಮೂಲಕ ಅವು ಪ್ರತಿಷ್ಠಿತ ಧರ್ಮಗಳೆನಿಸಿಕೊಂಡವು. ಆದರೆ ವೀರಶೈವವನ್ನು ಅನುಸರಿಸುವ ಅಸಂಖ್ಯಾತ ಭಕ್ತರಿದ್ದರು. ಅವರಿಗೆ ಧರ್ಮಶಾಸ್ತ್ರಗಳು ಇರಲಿಲ್ಲ. ಧರ್ಮಶಾಸ್ತ್ರಗಳನ್ನು ಸೃಷ್ಟಿಸಿ ಆ ಮೂಲಕ ವೀರಶೈವಕ್ಕೂ ಒಂದು ಸಾಂಸ್ಥಿಕ ರೂಪ ಕೊಡಬೇಕಾದದ್ದು ಆ ಕಾಲದ ಒತ್ತಡವಾಗಿತ್ತು. ವೀರಶೈವ ಧರ್ಮವನ್ನು ಸಂಘಟಿಸುವುದಕ್ಕೆ ಶಾಸ್ತ್ರಕಾರರಿಗೆ, ಕವಿಗಳಿಗೆ ಉತ್ತೇಜನ ನೀಡಲಾಯಿತು. ಬಸವಣ್ಣನನ್ನು ಕುರಿತಂತೆ ಈಗಾಗಲೇ ಹರಿಹರಿ, ಪಾಲ್ಕುರಿಕೆ ಸೋಮನಾಥ, ಭೀಮಕವಿ ಮುಂತಾದವರು ಕಾವ್ಯಗಳನ್ನು ರಚನೆ ಮಾಡಿದ್ದರು. ಇದರ ಮುಂದುವರಿಕೆಯ ತರದಲ್ಲಿ ಶಿವಗಣ ಪ್ರಸಾದಿ ವಚನಗಳನ್ನೇ ಆಧಾರವಾಗಿಟ್ಟುಕೊಂಡು ಯಾವ ವಚನಗಳನ್ನು ಯಾರು ಯಾವ ಸಂದರ್ಭದಲ್ಲಿ ಹೇಳಿರಬಹುದೆಂದು ಅವುಗಳಿಗೆ ಒಂದು ಸನ್ನಿವೇಶವನ್ನು ಕಲ್ಪಿಸಿ, ವಚನಗಳಿಗೆ ಒಂದು ನಾಟಕೀಯತೆಯನ್ನು ತಂದುಕೊಂಡು ಶೂನ್ಯಸಂಪಾದನೆ ಎಂಬ ಹೊಸ ಪ್ರಕಾರವನ್ನೇ ಸೃಷ್ಟಿಸಿದ. ಇವನಿಗೂ ಪೂರ್ವದಲ್ಲಿ ಮಹಾಲಿಂಗ ದೇವ ವಚನಗಳನ್ನು ಷಟ್ಸ್ಥಲಾನುಕ್ರಮದಲ್ಲಿ ಜೋಡಿಸುವ ಪ್ರಯತ್ನ ಮಾಡಿದ್ದ. ಅದನ್ನೇ ಅನುಸರಿಸಿ ಕಲ್ಲುಮಠದ ಪ್ರಭುದೇವ ಲಿಂಗಲೀಲಾ ವಿಲಾಸ (೧೪೩೧) ಎನ್ನುವ ಕೃತಿ ಬರೆದು ವಚನಾಗಮ ಎಂದು ಕರೆದು. ಹೇಗೆ ವೇದಗಳಿಗೆ ಆಗಮಗಳು ಮುಖ್ಯವೋ ಹಾಗೆ ವಚನಗಳಿಗೆ ಆಚರಣಾ ಮಾರ್ಗವು ಮುಖ್ಯ ಎಂದು ಪ್ರತಿಪಾದಿಸಿದ. ಈ ತರದ ಬರಹ ಪರಂಪರೆಯನ್ನೇ ಆಧಾರವಾಗಿಟ್ಟುಕೊಂಡು ಲಕ್ಕಣ್ಣ ದಂಡೇಶ ನೂತನ ಗಣಂಗಳು ಎನ್ನುವ ಕಲ್ಪನೆಯನ್ನು ಹುಟ್ಟುಹಾಕಿ ವೀರಶೈವ ಕವಿಗಳನ್ನು ಸಂಘಟಿಸುವ ಪ್ರಯತ್ನ ಮಾಡಿದ. ಈ ಗುಂಪಿನಲ್ಲಿ ಕಲ್ಲುಮಠದ ಪ್ರಭುದೇವನನ್ನು ಒಳಗೊಂಡ ಹಾಗೆ ಕರಸ್ಥಲದ ವೀರಣ್ಣ, ಗುಬ್ಬಿಯ ಮಲ್ಲಣ, ನಾಗಿದೇವ, ಕುಮಾರಬಂಕನಾಥ, ಮಗ್ಗೆಯ ಮಾಯಿದೇವ, ಬತ್ತಲೇಶ ಮುಂತಾದ ಶರಣರು ಇದ್ದಾರೆ. ಇವರಲ್ಲಿ ಸಂಖ್ಯೆಯ ದೃಷ್ಟಿಯಿಂದ ನೂರೊಂದು ಶರಣರು ಇಲ್ಲದಿದ್ದರೂ ಆ ಕಾಲದಲ್ಲಿ ವಚನಗಳನ್ನು ಆಧರಿಸಿಕೊಂಡು ಟೀಕು, ವ್ಯಾಖ್ಯಾನಗಳನ್ನು ಬರೆದ ಬಹುದೊಡ್ಡ ಪಡೆ ಇತ್ತು. ಇವರು ವಚನಗಳನ್ನು ಆಧಾರವಾಗಿಸಿಕೊಂಡು ಅವುಗಳನ್ನು ವೀರಶೈವ ಪರಪಂರೆಯ ಧಾರ್ಮಿಕ ಪಠ್ಯಗಳನ್ನು ಸೃಷ್ಟಿಸಿ ವಚನಗಳಿಗೆ ಒಂದು ಆಚರಣಾ ಮಾರ್ಗವನ್ನು ತಂದು ಸಾಂಸ್ಥಿಕಗೊಳಿಸಿ ವಚನಗಳನ್ನು ವೀರಶೈವ ಆಚರಣಾ ಪಠ್ಯಗಳಾಗಿ ಮಾರ್ಪಡಿಸಿದರು. ಆದರೆ ಶೂನ್ಯ ಸಂಪಾದನೆ ಇದಕ್ಕಿಂತ ಭಿನ್ನ ಪಠ್ಯವಾಗಿ ಉಳಿದುಬಿಟ್ಟಿತು. ಶಿವಗಣಪ್ರಸಾದಿಗೆ ಈ ಒತ್ತಡಗಳು ಇರಲಿಲ್ಲ. ಅವನು ಅಲ್ಲಮನನ್ನು ಸಹಜವಾಗಿ ಚಿತ್ರಿಸಿದ. ಕೈಲಾಸ ಗಣಗಳಲ್ಲಿ ಒಬ್ಬನಾದ ಅಲ್ಲಮ ಸಹಜ ಕಾಮ ತೃಪ್ತಿಗಾಗಿ ಭೂಲೋಕಕ್ಕೆ ಬಂದು ಕಾಮಲತೆಯನ್ನು ಅನುಭವಿಸಿ ಅವಳು ಸತ್ತಾಗ ವೈರಾಗ್ಯ ಪಡೆದವನು. ಇದು ಸಾಂಸ್ಥಿಕ ರಚನೆಗೆ ಒಪ್ಪದ ಸಂಗತಿಯಾಗಿ ವೀರಶೈವ ಕವಿಗಳನ್ನುಕಾಡಿದೆ. (ಹರಿಹರ ಸಹ ಇದೇ ರೀತಿ ಯಾವ ಸಾಂಸ್ಥಿಕ ಒತ್ತಡಗಳಿಗೂ ಸಿಕ್ಕದೆ, ಪ್ರಭುದೇವರ ರಗಳೆ ಬರೆದಿದ್ದ. ಅದೇ ಶಿವಗಣಪ್ರಸಾದಿಗಳಿಗೂ ಸ್ಫೂರ್ತಿ ಕೊಟ್ಟಿದ್ದು) ನಂತರ ಶಿವಗಣಪ್ರಸಾದಿಯ ಈ ಮುಕ್ತ ಧೋರಣೆಯನ್ನು ತಿದ್ದಲು ಮೂರು ಶೂನ್ಯಸಂಪಾದನೆಗಳು ಸೃಷ್ಟಿಯಾಗಬೇಕಾಯಿತು. ಈ ಎಲ್ಲ ಚಟುವಟಿಕೆಯ ಪ್ರೌಢದೇವರಾಯನ ಕಾಲದಲ್ಲಿ ನಡೆದದ್ದರಿಂದ ಇದನ್ನು ನೂರೊಂದು ಯತಿಗಣಗಳ ಚಟುವಟಿಕೆ ಎಂದು ಕರೆಯಲಾಗಿದೆ. ಇದು ವೀರಶೈವದ ಅಕಾಡೆಮಿಕ್ ಚಟುವಟಿಕೆಗಳು ಈ ಕಾಲದಲ್ಲಿ ಅಸಂಖ್ಯಾತ ವೀರಶೈವ ಕೃತಿಗಳು ರಚನೆಯಾಗಿವೆ. ಅಂದರೆ ವೈದಿಕ ಪರಂಪರೆಗೆ ಸವಾಲಾಗಿ ವೀರಶವ ಆಕರಗಳು ನಿರ್ಮಾಣವಾಗಿವೆ. ಈ ನಿರ್ಮಾಣ ಪ್ರಕ್ರಿಯೆಯಲ್ಲಿ ವಚನ ಚಳುವಳಿಯ ಮುಖ್ಯ ಆಶಯಗಳು ಹೊರಸರಿದು ವೀರಶೈವ ಧರ್ಮದ ಸಾಂಸ್ಥಿಕತೆಗಷ್ಟೇ ಪ್ರಾಧಾನ್ಯತೆಯನ್ನು ಕೊಡಲಾಗಿದೆ. ಪ್ರಭುತ್ವದ ಸಂಬಂಧದಿಂದ ಇಷ್ಟೆಲ್ಲ ಸಾಧ್ಯವಾಗಿದೆ.
೫. ೭೦೧ ಗಣಂಗಳು
ವೀರಶೈವ ಧರ್ಮವಾಗಿ ಮಾರ್ಪಡಿಸಲು ಆಕರ ಸಾಮಗ್ರಿಯನ್ನು ನೂರಂದು ಯತಿಗಳು ಸಿದ್ಧಪಡಿಸಿದರು. ಆದರೆ ಅದನ್ನು ಕಾರ್ಯಗತ ಮಾಡಲು ಇನ್ನೊಂದು ನಾಯಕತ್ವ ಶಕ್ತಿ ಬೇಕಾಗಿತ್ತು. ಅದನ್ನು ಸಮರ್ಥವಾಗಿ ನಿರ್ವಹಿಸಿದ ವ್ಯಕ್ತಿ ಎಡೆಯೂರು ಸಿದ್ಧಲಿಂಗಯತಿ. ವೀರಶೈವದ ಆಕರ ಸಾಮಗ್ರಿಯನ್ನು ಇಟ್ಟುಕೊಂಡು ಅದನ್ನು ಸಂಸ್ಥೆಯಾಗಿ ಸ್ಥಾವರಗೊಳಿಸಿದ. ದಕ್ಷಿಣ ಕರ್ನಾಟಕದಲ್ಲಿ ಹರದನಹಳ್ಳಿಯಲ್ಲಿ ಜನಸಿದ ಈತ, ವೀರಶೈವ ಧರ್ಮವನ್ನು ಸಾಂಸ್ಥಿಕಗೊಳಿಸಲು ಅವಿರತವಾಗಿ ಶ್ರಮಿಸಿದ. ಆದರೆ ದಕ್ಷಿಣ ಕರ್ನಾಟಕದಲ್ಲಿ ವೀರಶೈವ ಅಷ್ಟು ಪ್ರಭಾವಿಯಾಗಿರಲಿಲ್ಲ. ಆದ್ದರಿಂದ ಈತ ದಕ್ಷಿಣದಿಂದ ಉತ್ತರಕ್ಕೆ (ಇದೇ ಕಾಲದಲ್ಲಿ ವೀರಶೈವಧರ್ಮಧ ಸಾಂಸ್ಥಿಕತೆಯನ್ನು ವಿರೋಧಿಸಿದ ಮೌಖಿಕ ಪರಂಪರೆಗಳು ಉತ್ತರ ಕರ್ನಾಟಕದ ವೀರಶೌವ ಪ್ರಬಾವದಿಂದ ಬಿಡುಗಡೆಗೊಳ್ಳಲು ದಕ್ಷಿಣಕ್ಕೆ ಚಲಿಸಿವೆ. ಉದಾ. ಮಂಟೇಸ್ವಾಮಿ, ಮಹಾದೇಶ್ವರರು) ಚಾಮರಾಜನಗರದಿಂದ ಹೊರಟು ತುಮಕೂರು ಮಾರ್ಗವಾಗಿ ಗೋಸಲದಿಂದ ಡಂಬಳದವರೆಗೆ ಬಹು ದೊಡ್ಡಯಾತ್ರೆಯನ್ನು ಮಾಡಿದ್ದಾನೆ. ಈ ಸಂದರ್ಭದಲ್ಲಿ ಅನೇಕ ಮಠಗಳನ್ನು ಹುಟ್ಟುಹಾಕಿದ. ಇವನು ತನ್ನ ಶಿಷ್ಯ ಪರಂಪರೆಗೆ ೭೦೧ ಗಣಂಗಳು ಎನ್ನುವ ಹೆಸರಿಟ್ಟ, ಬಸವಣ್ಣನನ್ನು ಹೊರತುಪಡಿಸಿದರೆ ವೀರಶೈವ ಗಣಂಗಳಲ್ಲಿ ಇಷ್ಟು ದೊಡ್ಡ ಗಣಂಗಳು ಮತ್ತೆಲ್ಲೂ ಇಲ್ಲ. ಸಾಂಸ್ಥಿಕ ಕೆಲಸಗಳಿಗಾಗಿ ಶಿಷ್ಯಪರಂಪರೆಯನ್ನು ಹುಟ್ಟುಹಾಕಿದ. ಈ ಶಿಷ್ಯ ಗಣಂಗಳ ಮುಖ್ಯ ಕೆಲಸವೇನೆಂದರೆ ವಚನಗಳನ್ನು ಸಂಪಾದಿಸುವುದು. ಇದಕ್ಕೆ ಸಂಪಾದನಾ ಸಮಯ ಎನ್ನುವ ಒಂದು ಸಮಯಾಚಾರವನ್ನೇ ಹುಟ್ಟುಹಾಕಿದ. ತನ್ನ ೭೦೧ ಶಿಷ್ಯ ಗಣಗಳನ್ನು ಕಟ್ಟಿಕೊಂಡು ವೀರಶೈವ ಮಠಗಳ ಸಂಖ್ಯೆಯನ್ನು ವಿಸ್ತರಿಸಿದ. ಚೀಲಾಳ ಸಮಯ, ಕುಮಾರ ಸಮಯ, ಸಂಪಾದನಾ ಸಮಯ ಎನ್ನುವ ಸಮಯಾಚಾರಗಳನ್ನು ಹುಟ್ಟುಹಾಕಿದ. ವಿರಕ್ತ ಪರಂಪರೆಯ ಬಹುದೊಡ್ಡ ಸಂಘಟನಾಕಾರನಾಗಿ ಬೆಳೆದ. ಶಿವಗಣಪ್ರಸಾದಿಯ ಶೂನ್ಯ ಸಂಪಾದನೆಯನ್ನು ಪ್ರಶ್ನೆ ಮಾಡಿ ಹುಟ್ಟಿದ ಎರಡು ಸಂಪಾದನೆಗಳು ಸಿದ್ಧಲಿಂಗಯತಿಗಳ ಶಿಷ್ಯರು ಸೃಷ್ಟಿಸಿದವು. ಈಗ ಕರ್ನಾಟಕದಲ್ಲಿ ಅತ್ಯಂತ ಪ್ರಭಾವಿ ಮಠಗಳಾದ ಮುರುಘಾಮಠ (ಮುರುಗೆಸ್ವಾಮಿ), ಸುತ್ತೂರುಮಠ (ಘನಲಿಂಗಸ್ವಾಮಿ) ಇಳಕಲ್ಲುಮಠ, ಡಂಬಳಮಠ, ಕೊಟ್ಟರು ಮಠ ಇನ್ನು ಮುಂತಾದ ಎಲ್ಲ ಮಠಗಳ ಮೂಲ ಪುರುಷರು ಸಿದ್ಧಲಿಂಗಯತಿಯ ಶಿಷ್ಯರು. ನೂರೊಂದು ಯತಿಗಳಕಾಲದಲ್ಲಿ ಈಗಾಗಲೇ ರಚಿತವಾದ ವಚನಗಳನ್ನು ವ್ಯಾಖ್ಯಾನಿಸುವುದು, ಟೀಕುಗಳನ್ನು ಬರೆಯುವುದು ಹಾಗೂ ಷಟ್ಸ್ಥಲಕ್ಕೆ ಅನುಗಣವಾಗಿ ಜೋಡಿಸುವುದನ್ನು ಕಾಣುತ್ತೇವೆ. ಆದರೆ ಸಿದ್ಧಲಿಂಗಯತಿಗಳು ಷಟ್ಸ್ಥಲಾನ್‌ರಮದಲ್ಲೇ ಸ್ವತಂತ್ರ ವಚನಗಳನ್ನು ಬರೆದು ಷಟ್ಸ್ಥಲಜ್ಞಾನಸಾರಮೃತ ಎನ್ನುವ ಕೃತಿಯನ್ನು ರಚಿಸಿದರು. ೧೨ನೇ ಶತಮಾನದ ವಚನಗಳ ಆಶಯಕ್ಕೆ ವಿರುದ್ಧವಾದ ರಚನೆ ಇದಾಗಿದೆ. ವೀರಶೈವ ಸಂಘಟನೆಗೆ ಉತ್ತರ ಕರ್ನಾಟಕವನ್ನು ಆಯ್ಕೆ ಮಾಡಿಕೊಂಡರೂ ಕೊನೆಗೆ ಸಮಾಧಿಯಾಗಲು ದಕ್ಷಿಣದ ಎಡೆಯೂರನ್ನೇ ಆಯ್ಕೆ ಮಾಡಿಕೊಂಡದ್ದು ವಿಸ್ಮಯವಾಗಿದೆ. ಸಿದ್ಧಲಿಂಗಯತಿಯ ನಂತರ ಅನಕ ವೀರಶೈವ ಕೃತಿ ರಚನೆಗಳಲ್ಲಿ, ಸಾಂಘಿಕ ಚಟುವಟಿಕೆಗಳು ಕಾಣಿಸಿಕೊಂಡರೂ ಅದನ್ನು ಗಣ ಎನ್ನುವ ವ್ಯಾಪ್ತಿಯೊಳಗೆ ಇಟ್ಟು ನೋಡಿಲ್ಲ. ನಂತರದ ವೀರಶೈವ ಧರ್ಮವನ್ನು ಕುರಿತ ಬಹುಮುಖ್ಯ ಕೃತಿಗಳು ವಿರೂಪಾಕ್ಷಪಂಡಿತನ ಚನ್ನ ಬಸವ ಪುರಾಣ, ಸಿದ್ಧ ನಂಜೇಶನ ಗುರುರಾಜ ಚಾರಿತ್ರಗಳು. ಈ ಪಠ್ಯಗಳಲ್ಲಿ ಕೈಲಾಸದ ಗಣಗಳು, ಪಂಚವಿಂಶತಿ ಕತೆಗಳು, ೬೩ ಪುರಾತನರ ಕತೆಗಳು, ವೃಷಭಗಣ ಬಸವನಾಗಿ ಹುಟ್ಟುವುದು. ವೀರಶೈವದ ಸ್ಥಾಪನೆ, ಪಂಚಾಚಾರ, ಷಟ್ಸ್ಥಲ, ಅಷ್ಟಾವರಣ ಮುಂತಾದ ವಿವರಗಳಿವೆ.
ಚನ್ನಬಸವ ಪುರಾಣ ವೀರಶೈವರ ಪವಿತ್ರ ಗ್ರಂಥವಾಗಿದ್ದು, ಒಂದು ಪುರಾಣ ಪರಂಪರೆಯನ್ನು ಹುಟ್ಟು ಹಾಕಿದೆ. ವೀರಶೈವ ಮತ ಪರಂಪರೆಯಲ್ಲಿ ಭೀಮ ಕವಿಯ ಬಸವ ಪುರಾಣ ಮತ್ತು ಚನ್ನಬಸವ ಪುರಾಣ ಹೆಚ್ಚು ಪುರಾಣ ಪಠಣಕ್ಕೆ ಒಳಗಾಗಿರುವ ಪಠ್ಯಗಳು. ಇದಾದ ನಂತರ ಅದೃಷ್ಟ ಕವಿಯ ಪ್ರೌಢರಾಯನ ಕಾವ್ಯ (೧೫೮೦), ಶಾಂತಲಿಂಗ ದೇಶಿಕನ ಭೈರವೇಶ್ವರ, ರತ್ನಾಕರ ಕಥಾಮಣಿ ಸೂತ್ರ (೧೬೭೨), ಮಹಾಲಿಂಗೇಂದ್ರವಿಜಯ (೧೮೭೦) ಮುಂತಾದ ಕೃತಿಗಳು ವೀರಶೈವ ಧರ್ಮವನ್ನು ಕುರಿತ ಮುಖ್ಯ ಪಠಗಳಾಗಿವೆ.
ಅನಾಮಧೇಯ ಕವಿಯ ನಿರಂಜನವಂಶ ರತ್ನಾಕರ – ಈ ಕೃತಿ ೧೯ನೇ ಶತಮಾನದ ವೀರಶೈವ ಸಾಹಿತ್ಯ ಪುನಾರಚನೆಯ ಕಾಲದಲ್ಲಿ ತುಂಬ ಬಳಕೆಯಾದ ಕೃತಿ. ಬಹುಶಃ ಇದು ವೀರಶೈವ ಧರ್ಮವನ್ನು ಕುರಿತ ಕೊನೆಯ ಪ್ರಾಚೀನ ಪಠ್ಯ. ಈ ಕೃತಿಯ ಒಟ್ಟು ಬಂಧವನ್ನು ಗಮನಿಸಿದರೆ, ಕರ್ನಾಟಕಕ್ಕೆ ಬ್ರಿಟಿಶ್ ವಸಾಹತುಶಾಹಿ ಪ್ರವೇಶ ಆಗಿತ್ತು ಎನಿಸುತ್ತದೆ. ಭಾಷೆಯ ದೃಷ್ಟಿಯಿಂದ ಈ ಪಠ್ಯ ಒಂದು ಸಂಕ್ರಮಣಾವಸ್ಥೆಯನ್ನು ಅನುಭವಿಸಿದೆ. ಆ ಕಡೆ, ಸಂಪೂರ್ಣ ಪ್ರಾಚೀನವೂ ಅಲ್ಲದ, ಸಂಪೂರ್ಣ ಆಧುನಿಕವೂ ಅಲ್ಲದ ಸಂಕ್ರಮಣ ಪಠ್ಯ. ಜೈನಧರ್ಮವನ್ನು ಕುರಿತಂತೆ, ದೇವಚಂದ್ರನ, ರಾಜಾವಳಿ ಕತೆ (೧೮೦೪) ಯು ಇದೇ ಭಾಷೆಯನ್ನೇ ಹೋಲುತ್ತದೆ.ಸಿದ್ಧಲಿಂಗ ಯತಿಗಳ ವೀರಶೈವ ಚಟುವಟಿಕೆಯನ್ನು ಮುಖ್ಯ ಭಿತ್ತಿಯಾಗಿಸಿಕೊಂಡ ಈ ಕೃತಿ ವೀರಶೈವವನ್ನು ಕುರಿತ ಮೊದಲ ಜನಪದ ಪಠ್ಯದಂತೆ ಇದೆ. ಚರಿತ್ರೆಯನ್ನು ವಾಸ್ತವವಾದಿ ಕ್ರಮದಲ್ಲಿ ನೋಡಲು ಪ್ರಶ್ನಿಸಿದ ಮೊದಲ ವೀರಶೈವ ಪಠ್ಯ. ಆದ್ದರಿಂದ ಹತ್ತೊಂಬತ್ತನೇ ಶತಮಾನದಲ್ಲಿ ಎಲ್ಲ ವೀರಶೈವ ವಿದ್ವಾಂಸರು ಈ ಪಠ್ಯವನ್ನು ಮತ್ತೆ ಮತ್ತೆ ನೆನಪಿಸುತ್ತಾರೆ. ಮತ್ತು ಬಹುಮುಖ್ಯ ಇತಿಹಾಸ ಆಕರವೆಂದು ಬಳಸಿದ್ದಾರೆ. ಈ ಪಠ್ಯದಲ್ಲಿ ಆ ಕಾಲದ ಅನೇಕ ಜನಪದ ಪರಂಪರೆಗಳನ್ನು ವೀರಶೈವ ಕರಿಸುವುದು. ಗೋಸಲಪೀಠ ಪರಂಪರೆಯಲ್ಲಿ ಕೆಳವರ್ಗಧವರಾದ ತಿಪ್ಪೇಸ್ವಾಮಿಯನ್ನು, ಮಹದೇಶ್ವರರನ್ನು ಸೇರಿಸಿಕೊಂಡಿರುವುದು, ದಕ್ಷಿಣದ ವೀರಶೈವ ಚಲನೆಯನ್ನು ಪ್ರಧಾನಧಾರೆಗೆ ತಂದಿರುವುದು, ಯಾರನ್ನೂ ಪುರಾಣೀಕರಿಸದೇ ಇತಿಹಾಸ ವ್ಯಕ್ತಿಗಳೆಂದು ನೋಡುವುದು ಈ ಪಠ್ಯದ ಮುಖ್ಯ ಲಕ್ಷಣಗಳಾಗಿವೆ. ಆದ್ದರಿಂದ ವಸಾಹತುಶಾಹಿ ಕಾಲದಲ್ಲಿ ಈ ಪಠ್ಯ ಹೆಚ್ಚು ಅಧ್ಯಯನದ ಆಕರವಾಗಿ ಬಳಕೆಯಾಗಿದೆ. ಗಣ ಎನ್ನುವ ಪರಿಭಾಷೆ ಈ ಕೃತಿಯ ಉದ್ದಕ್ಕೂ ಬಳಕೆಯಾಗಿದೆ.
೬. ಪಂಚ ಎಂಬ ಸಂಖ್ಯೆಗೆ ಹೊಂದಿಸುವುದು
ವೀರಶೈವದಲ್ಲಿ ಸಂಖ್ಯೆ ಐದು ತುಂಬಾ ಪವಿತ್ರವಾದದ್ದು ಎನ್ನುವ ನಂಬಿಕೆ ಇದೆ. ಪಂಚಾಕ್ಷರಿ ಮಂತ್ರ, ಶಿವನ ಪಂಚಮುಖ ಇತ್ಯಾದಿ. ಬಸವಣ್ಣ ಕಟ್ಟಿದ ಶರಣ ಧರ್ಮ ಹೆಚ್ಚು ಪ್ರವರ್ಧಮಾನಕ್ಕೆ ಬಂದು ಬಸವಾದಿ ಪ್ರಮಥರನ್ನು ಮುಖ್ಯವಾಗಿಸಿಕೊಂಡು ನೂರೊಂದು ಯತಿಗಳ ಕಾಲದಲ್ಲಿ ಬೌದ್ಧಿಕ ಕೆಲಸಗಳು, ಸಿದ್ಧಲಿಂಗ ಯತಿಗಳ ಕಾಲದಲ್ಲಿ ಮಠಗಳ ಸ್ಥಾಪನೆ, ಸಂಘಟನಾತ್ಮಕ ಚಟುವಟಿಕೆಗಳು ಪ್ರಾರಂಭವಾಗಿ ವಿರಕ್ತ ಮಠಗಲು ಪ್ರಬಲವಾದವು. ವಿಜಯನಗರ ಅರಸರು, ಕೆಳದಿ ಅರಸರು, ಮೈಸೂರು ಒಡೆಯರ ಬೆಂಬಲದಿಂದ ಪ್ರಭುತ್ವದ ನೆರವು ಅಧಿಕವಾಗಿ, ಮಠಕ್ಕೆ ಸಂಬಂಧಪಟ್ಟ ಆಸ್ತಿ ವಹಿವಾಟುಗಳು ಹೆಚ್ಚಾಗಿ, ಪ್ರಬಲ ಜಾತಿಯಾಗಿಯೂ ಕರ್ನಾಟಕದಲ್ಲಿ ಒಂದು ಮನ್ನಣೆ ಪಡೆಯಿತು. ಇದು ೧೨ನೇ ಶತಮಾನದಲ್ಲಿದ್ದ ಪ್ರೀಸ್ಟ್ ಕ್ಲಾಸ್‌ನವರಿಗೆ ಅದರಲ್ಲೂ ಜಂಗಮರಿಗೆ ಅನೇಕ ಕ್ರೈಸಿಸ್‌ಗಳನ್ನು ಉಂಟುಮಾಡಿತು. ದೇವಾಲಯಗಳ ನಿರಾಕರಣೆಯಿಂದ ಇವರಿಗೆ ಸಿಗುತ್ತಿದ್ದ ದಾನ ದತ್ತಿ ದಕ್ಷಿಣೆಗಳು ಇಲ್ಲವಾದವು. ವೇದಾಧ್ಯಯನ ಇವುಗಳೆಲ್ಲ ಅರ್ಥಹೀನ ಎನ್ನುವ ಕಲ್ಪನೆ ಬೆಳೆದು ಬಂದಿತ್ತು. ಬೌದ್ಧಿಕ ಕೆಲಸಗಳಲ್ಲೇ ನಿರಂತರವಾಗಿ ತೊಡಗಿಸಿಕೊಂಡಿದ್ದ ಇವರಿಗೆ ಒಕ್ಕಲುತನ ಒಗ್ಗಲಿಲ್ಲ. ಆದ್ದರಿಂದ ಇವರು ಭೂಹೀನರಾಗಿಯೂ ಉಳಿದರು ವ್ಯಾಪಾರದಲ್ಲಿ ಇವರಿಗೆ ಆಸಕ್ತಿ ಇರಲಿಲ್ಲ. ಆದರೆ ಬಸವಣ್ಣನ ಶರಣ ಧರ್ಮವನ್ನು ಅನುಸರಿಸಿದ ಅನೇಕ ಸಮುದಾಯಗಳು ಪ್ರತಿಷ್ಠಿತ ಜಾತಿಗಳಾಗಿ ಮತ್ತು ಆರ್ಥಿಕವಾಗಿ ಸಬಲರಾಗಿ ಬೆಳೆದರು. ಈ ಶರಣ ಧರ್ಮ ಹೆಚ್ಚು ಪ್ರಭಾವಿತವಾಗಿದ್ದ ಉತ್ತರ ಕರ್ನಾಟಕದಲ್ಲಿ ಈ ಪ್ರೀಸ್ಟ್ ಕ್ಲಾಸ್‌ನವರು (ಐನೋರು) ಹೆಚ್ಚಿದ್ದರು. ಬಸವಣ್ಣ ಪುರೋಹಿತಷಾಹಿಯನ್ನು ಎಷ್ಟೇ ವಿರೋಧಿಸಿದ್ದರು. ಉತ್ತರ ಕರ್ನಾಟಕದ ವೀರಶೈವ ಸಮುದಾಯ ಈ ಪ್ರೀಸ್ಟ್ ಕ್ಲಾಸಿನವರನ್ನು ಗುರುಗಳೆಂದು ಒಪ್ಪಿಕೊಂಡು ಹಬ್ಬಹರಿದಿನಗಳಲ್ಲಿ ಕರೆಸಿ ಪಾದಪೂಜೆಮಾಡಿ, ಅಷ್ಟು ಇಷ್ಟು ದಕ್ಷಿಣೆ ಕೊಟ್ಟು ಕಳುಹಿಸುವ ಒಂದು ಪರಿಪಾಠವನ್ನು ಬೆಳೆಸಿಕೊಂಡಿತ್ತು. ಇದೊಂದು ಆಚರಣಾತ್ಮಕ ಅಭ್ಯಾಸವಾಗಿ ಒಳಗೊಳಗೆ ಜನಪದ ಧರ್ಮವಾಗಿ ಬೆಳೆದುಕೊಂಡು ಬಂದಿತ್ತು. ಈ ಶರಣ ಧರ್ಮ ನೂರೊಂದು ಯತಿ ಪರಂಪರೆಯಲ್ಲಿ (ವಿಜಯನಗರ ಕಾಲ) ನಂತರ ಸಿದ್ಧಲಿಂಗ ಯತಿಗಳ ಕಾಲದಲ್ಲಿ ತೀವ್ರಾಗಿದ್ದಾಗಲೆಲ್ಲಾ, ಈ ಪ್ರೀಸ್ಟ್ ಕ್ಲಾಸಿನವರು ಯಾವುದೇ ಗೌರವ ಮನ್ನಣೆಗಳು ಇಲ್ಲದೆ ಪರಿಧಿಗೆ ಸರಿದ ಅಸಮಾಧಾನಿಗಲಾಗಿದ್ದರು. ಆದರೆ ಲಿಂಗಾಯತ ಸಮುದಾಯದಲ್ಲಿ ಇವರಿಗೆ ಒಂದು ಆಚಾರಣಾತ್ಮಕ ಮನ್ನಣೆಯಿತ್ತು. ಇದು ಮುಂದೆ ಗುರು – ವಿರಕ್ತ ಪೀಠಗಳ ಸಂಘರ್ಷಕ್ಕೆ ನಾಂದಿಯಾಯಿತು. ಗುರು ಪೀಠದವರು ತಮ್ಮ ಅನನ್ಯತೆಗಾಗಿ ಬಸವ ಪೂರ್ವದ ಶೈವ ಸಾಂಸ್ಕೃತಿಕ ಆಕರಗಳನ್ನು ಹುಡುಕಲು ಮತ್ತು ನಾವು ಬಸವಣ್ಣನಿಗಿಂತ ಶ್ರೇಷ್ಠರು ಎನ್ನುವುದಕ್ಕೆ ಆಕರಗಳನ್ನು ಸೃಷ್ಟಿಸಲು ಪ್ರಯತ್ನ ಮಾಡಿದರು. ಅದರಲ್ಲೂ ೧೯ನೇ ಶತಮಾನದ ಆದಿಯಲ್ಲೇ ಈ ಚಟುವಟಿಕೆ ತೀವ್ರವಾಗಿದೆ. ಇವರು ಸಂಸ್ಕೃತಿ ಕೃತಿಗಳಾದ ಶಿವಯೋಗಿ ಶಿವಾಚಾರ್ಯನ ಸಿದ್ಧಾಂತ ಶಿಖಾಮಣಿ (೧೩ನೇ ಶ.) ಶ್ರೀಕರಪಂಡಿತನ ಶ್ರೀಕರಭಾಷ್ಯ (೧೪ನೇ ಶತ.) ಮಗ್ಗೆಯ ಮಾಯಿದೇವನ ಶಿವಾನುಭಸೂತ್ರ (೧೫ನೇ ಶ.) ನಂದಿಕೇಶ್ವರನ ಲಿಂಗಧಾರಣ ಚಂದ್ರಿಕ (೭ನೇ ಶ.) ಮುಂತಾದ ಸಂಸ್ಕೃತ ಗ್ರಂಥಗಳನ್ನು ಆಕರಗಳಾಗಿ ಬಳಸುತ್ತಾ, ಪಂಚಾಚಾರ್ಯರ ಪರಿಕಲ್ಪನೆಯನ್ನು ಹುಟ್ಟು ಹಾಕಿದರು. ಇದೇ ಕಾರಣಕ್ಕೆ ಬನಾರಸ್ ಕಾಶಿಪೀಠವನ್ನು, ಕೇದಾರ ಪಂಡಿತಾರಾಧ್ಯ ಪೀಠವನ್ನು ಉದ್ದೇಶ ಪೂರ್ವಕವಾಗಿ ಸೇರಿಸಿಕೊಂಡರು ಮತ್ತು ಸಿದ್ಧಾಂತ ಶಿಖಾಮಣಿ ಬಸವಪೂರ್ವದ ಕೃತಿಯೆಂದು ವಾದಿಸಿಸಿದರು. ಇತ್ತೀಚಗಷ್ಟೆ ಸಿದ್ಧಾಂತ ಶಿಖಾಮಣಿ ಹದಿಮೂರನೇ ಶತಮಾನದ್ದು ಎಂಬುದನ್ನು ಆಧಾರಗಳ ಸಹಿತವಾಗಿ ನಿರ್ಣಯಿಸಲಾಗಿದೆ. ಇದಕ್ಕಿಂತ ಮುಖ್ಯವಾಗಿ ಪಂಚಾಚಾರ‍್ಯರಲ್ಲಿ ಒಬ್ಬನಾದ ಮರುಳಸಿದ್ಧ ಮಾದಿಗರ ಮೂಲದವನು ಎನ್ನುವ ಚರ್ಚೆಗಳು ಪ್ರಾರಂಭವಾದವು. ದೇಪಕವಿ ಮರುಳಸಿದ್ಧ ಚಾರಿತ್ರ (೧೫೮೭) ವನ್ನು ಬರೆದು ಮರುಳಸಿದ್ಧ ಮಾದಿಗರ ಹುಡುಗ ಎಂದು ತಿಳಿಸಿದ. ಅ.ನ.ಕೃ. ಈ ಕೃತಿಯನ್ನು ಸಂಪಾದಿಸಿ, ಕಟ್ಟಾ ಸಂಪ್ರದಾಯವಾದಿ ಪಂಚಾಚಾರ್ಯರ ಪ್ರತಿರೋಧವನ್ನು ಎದುರಿಸಬೇಕಾಯಿತು. ಉಜ್ಜನಿಪೀಠ ಒಡೆದು ಸಿರಿಗೆರೆಪೀಠವಾಗಿ ಹೊರ ಬಂದಿತು. ಸಾದರು ಮರ್ಚೆಂಟ್ ಕ್ಲಾಸಿನವರಾಗಿದ್ದು, ಸಿರಿಗೆರೆ ಪೀಠಕ್ಕೆ ಹೆಚ್ಚಿನ ಬೆಂಬಲ ನೀಡಿದರು. ಸಿರಿಗೆರೆ ಪೀಠದವರು ಬಸವಣ್ಣನ ಅನುಯಾಯಿಗಳೆಂದು ತಾತ್ವಿಕವಾಗಿ ಗುರುತಿಸಿಕೊಂಡರು. ಈ ಎರಡು ಮಠಗಳ ಆಸ್ತಿ ಅಧಿಕಾರ ವಿವಾದಗಳಿಗೆ ಸಂಬಂಧಪಟ್ಟಂತೆ ಸಂಘರ್ಷಗಳು ೧೯ನೇ ಶತಮಾನದಲ್ಲಿ ತಾರಕಕ್ಕೆ ತಲುಪಿ ಕೋರ್ಟು ಕಛೇರಿಗಳ ಮೂಲಕ ವ್ಯಾಜ್ಯಕ್ಕೆ ನಿಂತಿವೆ. ೧೫ನೇ ಶತಮಾನದಿಂದಲೇ ಸಣ್ಣಗೆ ಕಾಣಿಸಿಕೊಂಡ ಈ ಸಂಘರ್ಷ ವೀರಶೈವ ಸಮಾಜದಲ್ಲಿ ಈಗಲೂ ಹೆಚ್ಚು ಜೀವಂತವಾಗಿರುವ ಸಮಸ್ಯೆ. ಇಷ್ಟು ಪ್ರಾಚೀನ ಸಾಂಸ್ಕೃತಿಕ ಇತಿಹಾಸವಿರುವ ಸಂಘರ್ಷಕ್ಕೆ ಜನಪದ ಸಾಹಿತ್ಯವು ಇನ್ನೊಂದು ವೀರಶೈವ ಜನಪದ ಗಣ ಪರಂಪರೆಯನ್ನೇ ಕಟ್ಟುವ ಮೂಲಕ ತನ್ನ ಸಾಂಸ್ಕೃತಿಕ ಅನನ್ಯತೆಯನ್ನು ಮಧ್ಯ ಕರ್ನಾಟಕದಲ್ಲಿ ಸ್ಥಾಪಿಸಿಕೊಂಡಿದೆ. ಅದೇ ಪಂಚಗಣಾಧೀಶ್ವರರು ಎನ್ನುವ ಮೂಮೆಂಟ್.
೭. ಪಂಚಗಣಾಧೀಶ್ವರರು
ಸುಮಾರು ೧೬ನೇ ಶತಮಾನದಲ್ಲಿ ಕೊಟ್ಟೂರು ಗುರುಬಸವೇಶ್ವರನನ್ನು (೧೫೬೦) ನಾಯಕತ್ವದಲ್ಲಿ ಈ ಚಳುವಳಿ ನಡೆದಿದೆ. ಕಲ್ಯಾಣದ ಕ್ರಾಂತಿಯಾದ ನಂತರ ಉತ್ತರ ಕರ್ನಾಟಕ, ದಕ್ಷಿಣ ಕರ್ನಾಟಕದಲ್ಲಿ ವಚನ ಪರಂಪರೆಯ ವಿಭಿನ್ನ ಧಾರೆಗಳು ಕಲ್ಟ್‌ಗಳಾಗಿ ಬೆಳೆದಿರುವುದನ್ನು, ಸುಮುದಾಯಗಳು ಇವುಗಳಿಗೆ ನಡೆದುಕೊಳ್ಳುವುದನ್ನು, ಇತ್ತೀಚಿನ ಅಧ್ಯಯನದಲ್ಲಿ ಗುರುತಿಸಲಾಗಿದೆ. ಆದರೆ ಮಧ್ಯ ಕರ್ನಾಟಕದಲ್ಲಿ ಬಹುದೊಡ್ಡ ಸಾಂಸ್ಕೃತಿಕ ವಿದ್ಯಮಾನವಾಗಿ ಪಂಚಗಣಾಧೀಶ್ವರ ಮೂಮೆಂಟ್ ಹುಟ್ಟಿಕೊಂಡಿದೆ. ಈ ಪರಂಪರೆ ತನ್ನ ಚಲನೆಗೆ ಮುಖ್ಯವಾಗಿ ಮೌಖಿಕ ಧಾರೆಗಳನ್ನು ಅವಲಂಬಿಸಿದೆ. ಆದರೆ ಕೊಟ್ಟರೂ ಗುರುಬಸವೇಶ್ವರರನ್ನು ಕುರಿತು ಶಿಷ್ಟ ಕಾವ್ಯಗಳಾದ ಸಿದ್ದನಂಜೇಶನ ಗುರು ಬಸವ ರಾಜ ಚಾರಿತ್ರ (೧೫೩೦) ಬಸವಲಿಂಗ ಕವಿಯ ಶ್ರೀ ಕೊಟ್ಟೂರು ಬಸವೇಶ್ವರ ಚಾರಿತ್ರ (೧೬೭೮) ಚೀಲಾಳ ಸ್ವಾಮಿಯ ಷಟ್ಸ್ಥಲ ಶಿವಾಯಣ (೧೭೦೦)ದಲ್ಲಿ ಇವರನ್ನು ಕುರಿತು ಪ್ರಸ್ತಾಪಿಸಿದ್ದಾನೆ. ಇಷ್ಟೆಲ್ಲ ಚಾರಿತ್ರಿಕ ಆಧಾರಗಳು ಕೊಟ್ಟೂರೇಶ್ವರನನ್ನು ಕುರಿತ ಇದೆ. ಆದರೂ ೧೯ನೇ ಶತಮಾನದಲ್ಲಿ ವೀರಶೈವ ಸಾಂಸ್ಕೃತಿಕ ಅನನ್ಯತೆಗಳನ್ನು ಕಟ್ಟಿಕೊಳ್ಳುವಾಗ ಈ ಪರಂಪರೆಯನ್ನು ಅಷ್ಟೇನೂ ಗಂಭೀರವಾಗಿ ಪರಿಗಣಿಸಲಿಲ್ಲ. ಈ ಕಾರಣದಿಂದಲೇ ಅದು ಜನಪದ ಪರಂಪರೆಯಲ್ಲಿ ಬಹು ದೊಡ್ಡ ಪರಂಪರೆಯಾಗಿ ಬೆಳೆಯಲು ಕಾರಣವಾಗಿದೆ. ಪಂಚಗಣಾಧೀಶ್ವರರು ಎಂಬುದು ಶುದ್ಧಾಂಗವಾಗಿ ಜನಪದ ಪರಿಕಲ್ಪನೆಯಲ್ಲ. ಪಂಚಾಚಾರ್ಯರಲ್ಲಿ ಹೇಗೆ ಐದು ಎಂಬ ಸಂಖ್ಯೆಗೆ ಪೀಠಾಧಿಪತಿಗಳನ್ನು ಕೂಡಿಸುವ ಪ್ರಯತ್ನ ಮಾಡಿದರೋ ಹಾಗೆ ಜನಪದರು ಮಾಡಿದ್ದಾರೆ. ಪಂಚಾಚಾರ್ಯರಲ್ಲಿ ಕೇದಾರದ ಪಂಡಿತಾರಾಧ್ಯ, ಕಾಶಿಯ ವಿಶ್ವಾರಾಧ್ಯ ಇದೇ ಕಾಲದವರು ಎಂಬುದಕ್ಕೆ ಆಧಾರಗಳಿಲ್ಲವೋ ಹಾಗೇ ಇಲ್ಲಿಯೂ ಅರಸೀಕೆರೆ ಕೋಲಶಾಂತೇಶ, ಹರಪನಹಳ್ಳಿ ಕೆಂಪೇಶ ಈ ಕಾಲಕ್ಕೆ ಒಗ್ಗುವ ವ್ಯಕ್ತಿಗಳಾಗಿಲ್ಲ. ಶಿಷ್ಟ ಸಾಹಿತ್ಯ ಹೇಗೆ ಕಟ್ಟುವ ಪ್ರಯತ್ನ ಮಾಡಿತ್ತೋ ಹಾಗೆ ಜನಪದವು ಕಟ್ಟುವ ಕೆಲಸ ಮಾಡುತ್ತದೆ. ಕೊಟ್ಟೂರು ಗುರುಬಸವ, ಕೂಲಹಳ್ಳಿ ಮದ್ದಾನೇಶ, ನಾಯಕನಹಟ್ಟಿ ತಿಪ್ಪೇಶರು ಮಾತ್ರ ಚಾರಿತ್ರಿಕ ವ್ಯಕ್ತಿಗಳಾಗಿ ಕಾಣಿಸಿಕೊಳ್ಳುತ್ತಾರೆ. ಅರಸೀಕೆರೆ ಕೋಲಶಾಂತೇಶ, ಹರಪನಹಳ್ಳಿ ಕೆಂಪೇಶ ಇವರು ಇದೇ ಕಾಲದವರು ಎಂಬುದಕ್ಕೆ ಆಕರಗಳು ಇಲ್ಲ.
ಇವರೆಲ್ಲ ಇವರ ಹೆಸರಿನ ಮುಂದೆ ಇರುವ ಊರುಗಳಲ್ಲಿ ಐಕ್ಯವಾಗಿದ್ದಾರೆ. ಈ ಎಲ್ಲ ಶರಣರು ಸಮಾಧಿಯಾಗಿರುವ ಸ್ಥಳಗಳಲ್ಲಿ ಜಾತ್ರೆ ಉತ್ಸವಗಳು ನಡೆಯುತ್ತವೆ. (ಹೆಚ್ಚಿನ ಮಾಹಿತಿಗಾಗಿ ಪಂಚಗಣಾಧೀಶ್ವರರು ಒಂದು ಅಧ್ಯಯನ, ಸತೀಶ ಪಾಟೀಲ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ)
ಹೀಗೆ ಕೊಟ್ಟೂರು ಗುರು ಬಸವೇಶ್ವರನ ನಾಯಕತ್ವದಲ್ಲಿ ನಡೆದ ಈ ವೀರಶೈವ ಶರಣ ಚಳುವಳಿಯೊಳಗೆ ಒಂದು ಸಂಕರಶೀಲ ಸಂಗತಿಯೊಂದು ಸೇರಿಕೊಂಡಿದೆ. ಅದೇನೆಂದರೆ ಐದು ಮಂದಿ ಶರಣರಲ್ಲಿ ಒಬ್ಬನಾದ ಮದ್ದಾನೇಶ್ವರ ದೇವದಾಸಿಯಾಗಿದ್ದ ಬೇಡರ ಕನಕಮ್ಮನನ್ನು ಮದುವೆಯಾಗುತ್ತಾನೆ. ಇದರಿಂದ ಅವನು ಈ ಶಿಷ್ಟ ವೀರಶೈವದಿಂದ ಬಿಡುಗಡೆಗೊಂಡು ಜನಪದ ದೈವವಾಗುತ್ತಾನೆ. ಹೀಗೆ ಹೊರಗಾದ ವ್ಯಕ್ತಿಯನ್ನೇ ಕೇಂದ್ರವಾಗಿಸಿಕೊಂಡು ಆ ಸಮುದಾಯಗಳು ಈ ಪರಂಪರೆಯಲ್ಲಿ ಪ್ರವೇಶ ಪಡೆಯುತ್ತವೆ. ಬೇಡ ಸಮುದಾಯದವರು ಪಂಚಗಣಾಧೀಶ್ವರರಾದ ಇವರಿಗೆ ನಡೆದುಕೊಳ್ಳುತ್ತಾರೆ. ಹಾಗೂ ಅಸ್ಪೃಶ್ಯರಾದ ಬಾಲಬಸವ ಸಮುದಾಯದವರು ಈ ಸಾಂಸ್ಕೃತಿಕ ನಾಯಕರನ್ನು ತಮ್ಮ ಪೂರ್ವಿಕರೆಂದು ಕರೆದುಕೊಂಡು ಅವನ ಜೀವನ ವಿವರಗಳನ್ನು ಕತೆ ಕಟ್ಟಿ ಹಾಡುವುದರ ಮೂಲಕ ಒಂದು ಮಖಿಕ ಪರಂಪರೆಯನ್ನು ಬೆಳೆಸುತ್ತಾರೆ. ಇದರ ಪರಿಣಾಮವಾಗಿ ಹುಟ್ಟಿದ ಕಾವ್ಯಗಳಲ್ಲಿಗೋಣಿ ಬಸಪ್ಪನ ಕಾವ್ಯವು ಒಂದಾಗಿದೆ. ಗೋಣಿ ಬಸಪ್ಪನ ಕಾವ್ಯ ಪಂಗಣಾಧೀಶ್ವರರ ಎರಡನೇ ತಲೆಮಾರಿನ ಕಥೆ. ಪಂಚಗಣಾಧೀಶ್ವರರಲ್ಲಿ ಒಬ್ಬನಾದ ಮದ್ದಾನೇಶ್ವರ, ಗೋಣಿ ಬಸವನ ತಂದೆ, ತಾಯಿ ಬೇಡರ ಕನಕಮ್ಮ ಇವರಿಬ್ಬರಿಗೆ ಹುಟ್ಟಿದವನೇ ಗೋಣಿ ಬಸವ. ಜಾತೀಯತೆ ಪ್ರಬಲವಾಗಿದ್ದ ಹದಿನೈದನೇ ಶತಮಾನದಲ್ಲಿ ಈ ತರದ ಒಂದು ವಿದ್ಯಮಾನ ಮುಂದಿನ ವೀರಶೈವ ಪಠ್ಯಗಳಿಗೆತುಂಬಾ ಮುಜುಗರದ ಸಂಗತಿಯಾಗಿ ಕಾಡಿದೆ. ಅವರಿಗೆ ಹದಿನಾರನೇ ಶತಮಾನದ ವೀರಶೈವ ಸಂಘಟಕನಾದ ಕೊಟ್ಟೂರೇಶ್ವರ ಬೇಕು. ಆದರ ಆ ಪಟ್ಟಿಯೊಳಗೆ ಈ ತರ ಕುಲಗೆಟ್ಟ ಮದ್ದಾನೇಶ್ವರ ಇದ್ದಾನೆ. ಶಿಷ್ಟ ವೀರಶೈವ ಕವಿಗಳಿಗೆ ಈ ಸಂಕರಶೀಲತೆಯನ್ನು ವಿರಚಿಸುವುದು ಕಷ್ಟದ ಸಂಗತಿಯಾಗಿ ಶಿಷ್ಟಕಾವ್ಯಗಳಲ್ಲಿ ಈ ಪ್ರಸಂಗವನ್ನು ಕೈ ಬಿಟ್ಟಿದ್ದಾರೆ. ಆದ್ದರಿಂದ ಹದಿನಾರನೇ ಶತಮಾನದಲ್ಲಿ ಹುಟ್ಟಿದ ಈ ಬಹುದೊಡ್ಡ ಮೂಮೆಂಟ್ ಮುನ್ನೆಲೆಗೆ ಬರಲೇ ಇಲ್ಲ. ಆದರೆ ಮೌಖಿಕ ಪರಂಪರೆ ಇದನ್ನೇ ಕೇಂದ್ರವಾಗಿಸಿಕೊಂಡಿದೆ. ಒಟ್ಟು ಈ ಪರಂಪರೆಯಲ್ಲಿ ಮೂರು ಕುಲಗಳು ಸೇರ್ಪಡೆಯಾಗಿರುವುದರಿಂದ ಒಂದೊಂದು ಸಮುದಾಯ ಒಂದೊಂದು ಅನನ್ಯತೆಯ ಮೂಲಕ ತನ್ನ ಎಂಟ್ರಿಯನ್ನು ಉಳಿಸಿಕೊಂಡಿದೆ. ಕನಕಮ್ಮ ಬೇಡರ ಸಮುದಾಯದಲ್ಲಿದ್ದ ದೇವದಾಸಿ ಪದ್ಧತಿಯ ಪ್ರತೀಕವಾಗಿ ಬರುತ್ತಾಳೆ. ದೇವದಾಸಿ ಪದ್ಧತಿಯನ್ನು ಪ್ರಾಕ್ಟೀಸ್‌ನಲ್ಲಿ ಇಟ್ಟುಕೊಂಡಿರುವ ಮಾದಿಗ ಕುಲದವರು ಈ ದೈವಕ್ಕೆ ಭಕ್ತರು. ಗೋಣಿ ಬಸವನ ತಂದೆ ಲಿಂಗಾಯತ, ತಾಯಿ ಬೇಡರಾಕಿ, ಹೆಂಡತಿ ಕುರುಬರವಳು. ಈ ಕಾರಣದಿಂದ ಕುರುಬರ ಸೇರ್ಪಡೆ. ಇಷ್ಟೆಲ್ಲಾ ಸಂಕಷ್ಟಗಳನ್ನು ನಿಭಾಯಿಸಿಕೊಂಡು ದೈವವಾದ ಗೋಣಿಬಸವ ಜೀವನ ವಿವರವೇ ಗೋಣಿ ಬಸವನ ಕಾವ್ಯ.
೮. ಬಾಲ ಬಸವರು ಯಾರು?
ಬಾಲಬಸವರು ಮೂಲತಃ ಮಾದಿಗ ಕುಲದವರು. ಬಸವಣ್ಣನ ದತ್ತು ಪುತ್ರರೆಂದು ಕರೆದುಕೊಳ್ಳುತ್ತಾರೆ. ಇವರು ಯಾವ ಕಾಲಘಟ್ಟದಲ್ಲಿ ವೀರಶೈವ ಧರ್ಮಕ್ಕೆ ಸೇರಿಕೊಂಡರು ಎಂಬುದು ತಿಳಿದು ಬಂದಿಲ್ಲ. ಕಲ್ಯಾಣದ ಕ್ರಾಂತಿಯ ನಂತರ ಅದರ ಪ್ರಭಾವಕ್ಕೆ ಒಳಗಾದ ಮಾದಿಗರ ಒಂದು ಕುಲ ತನ್ನಜೀವನ ಕ್ರಮದಲ್ಲಿ ವೀರಸೈವರನ್ನು ಅನುಸರಿಸಿಕೊಂಡು ತಾನೇ ಲಿಂಗಧಾರಣೆಯನ್ನು ಮಾಡಿಕೊಂಡು, ಮಾಂಸಾಹಾರವನ್ನು ತ್ಯಜಿಸಿ, ಮಾದಿಗರ ಮನೆಯಲ್ಲಿ ಉಣ್ಣುವುದನ್ನು ಬಿಟ್ಟು, ಹೆಣ್ಣನ್ನು ತಂದು ಅವಳನ್ನು ಲಿಂಗಾಯಿತೀಕರಿಸಿಕೊಂಡು ಮದುವೆ ಮಾಡಿಕೊಳ್ಳುವುದು. ಆ ಮೂಲಕ ಮಾದಿಗ ಕುಲದಿಂದ ಪ್ರತ್ಯೇಕವಾಗುವುದು. ವೃತ್ತಿಯಿಂದ ಇವರು ಕಾಲಜ್ಞಾನವನ್ನು ಸಾರುವ ಹಾಡುವ ಕುಲದವರು. ಆ ಮೂಲಕ ತಮ್ಮ ಜೀವನ ನಿರ್ವಹಣೆ ಮಾಡುತ್ತಿದ್ದವರು. ಬಸವರ್ಪೂದಲ್ಲೂ ಇದೇ ವೃತ್ತಿಯನ್ನು ಅನುಸರಿಸುತ್ತಿದ್ದರು. ಎಂದು ಊಹೆ ಮಾಡಬಹುದು. ಬಸವಣ್ಣನ ಕಲ್ಯಾಣದ ಕ್ರಾಂತಿಯ ನಂತರ ಇವರು ತಮ್ಮ ಕುಲವೃತ್ತಿಯನ್ನು ಉಳಿಸಿಕೊಳ್ಳಲು, ಅನಿವಾರ‍್ಯವಾಗಿ ಜೀವನಕ್ರಮವನ್ನು ಬದಲಿಸಿಕೊಳ್ಳಬೇಕಾದ ಒತ್ತಡ ಬಂದಾಗ ವೀರಶೈವರಂತೆ ದೀಕ್ಷಿತರಾಗಿ ತಾವೇ ವೀರಶೈವೀಕರಣಗೊಂಡಿದ್ದಾರೆ. ಈ ತರದ ಒಂದು ಜೀವನ ಕ್ರಮಕ್ಕೆ ಈಡಾದಾಗ ಸಹಜಡವಾಗಿ ಮಾದಿಗ ಸಮುದಾಯದಿಂದ ಪ್ರತ್ಯೇಕಿಕರಣಗೊಂಡು ಅವರಿಗೆ ಗುರುಸ್ಥಾನದಲ್ಲಿದ್ದಾರೆ. ಕಾಲಜ್ಞಾನ ಸಾರುವವೃತ್ತಿ ಇದ್ದುದರಂದ ಲಿಂಗಾಯತರಿಂದಲೂ ಸಾಂಸ್ಕೃತಿಕ ಮನ್ನಣೆ ಪಡೆದು ಅವರಿಂದ ಭಿಕ್ಷೆಗೆ ಅರ್ಹರಾಗಿದ್ದಾರೆ. ಈ ತರದ ಒಂದು ಬಾಹ್ಯ ಬದಲಾವಣೆ ಇವರ ವೃತ್ತಿಗೆ ಒಂದು ಚಾಲನೆಯನ್ನು ತಂದುಕೊಟ್ಟಿದ್ದರೆ, ಅವರ ವೈವಾಹಿಕ ಸಂಬಂಧಗಳಲ್ಲಿ ಬಹುದೊಡ್ಡ ಇಕ್ಕಟ್ಟನ್ನು ಉಂಟುಮಾಡಿದೆ. ಅದೇನೆಂದರೆ ಇವರ ವೀರಶೈವರಾಗಿ ಪರಿವರ್ತನೆಗೊಂಡಿದ್ದರೂ ಇವರಿಗೆ ವೀರಶೈವರಾರು ಹೆಣ್ಣು ಕೊಡುವುದಿಲ್ಲ. ಇಲ್ಲಿ ಮಾದಿಗ ಸಮುದಾಯದವರು ಇವರು ಗುರುಸ್ಥಾನದಲ್ಲಿರುವುದರಿಂದ ಅವರು ಇವರೊಟ್ಟಿಗೆ ವೈವಹಾಕಿ ಸಂಬಂಧಗಳನ್ನು ಮಾಡಲು ಹೆದರಿದ್ದಾರೆ. ಇಂಥ ಇಕ್ಕಟ್ಟಿನಲ್ಲಿ ಕೊನೆಗೆ ಬಾಲಬಸಪ್ಪಗಳು ಒಂದು ರಾಜಿ ಸೂತ್ರಕ್ಕೆ ಬರಬೇಕಾಯಿತು. ಅದೇನೆಂದರೆ ಮಾದಿಗರ ಮನೆಯಿಂದ ಹೆಣ್ಣು ಪಡೆದು ಅವಳನ್ನು ವೀರಶೈವೀಕರಣಗೊಳಿಸಿಕೊಂಡು ಗಂಡು ಮಕ್ಕಳಿಗೆ ಮದುವೆ ಮಾಡಿಕೊಂಡರು. ಆದರೆ ಇವರ ಹೆಣ್ಣು ಮಕ್ಕಳನ್ನು ಮದಾಗಿರು ಮದುವೆ ಮಾಡಿಕೊಂಡು ಮಾದಿಗೀಕರಣಗೊಳಿಸುವ ಅಗತ್ಯ ಬರಲಿಲ್ಲ. ಆದ್ದರಿಂದ ಬಾಲಬಸಪ್ಪಗಳಿಗೆ ಹುಟ್ಟಿದ ಹೆಣ್ಣು ಸಂತಾನವೆಲ್ಲ, ದೇವದಾಸಿಯರಾಗುವುದು ಒಂದು ಪದ್ಧತಿಯಂತೆ ಬೆಳೆದು ಬಂದಿದೆ. ಇವರನ್ನು ಬಾಲಬಸವಿಯರೆಂದು ಕರೆಯುತ್ತಾರೆ. ದೇವದಾಸಿ ಪದ್ಧತಿ ಕರ್ನಾಟಕದಾದ್ಯಂತ ಚಾಲ್ತಿಯಲ್ಲಿದ್ದ ಪುರಾತನ ಪದ್ಧತಿ, ಅದರಲ್ಲೂ ಮುಖ್ಯವಾಗಿ ಬೇಡರಲ್ಲಿ, ಹೊಲೆಮಾದಿಗರಲ್ಲಿ ಹೆಚ್ಚು ಇದ್ದ ಪದ್ಧತಿ, ಬಾಲಬಸಪ್ಪಗಳಿಗೆ ಈ ಪ್ರಾಚೀನ ಪದ್ಧತಿಗೆ ಮರಳುವುದು ಅನಿವಾರ‍್ಯವಾಗಿದೆ. ಅದಕ್ಕೆ ಮುಖ್ಯ ಕಾರಣ ವೀರಶೈವ ಧರ್ಮಕ್ಕೆ ಮತಾಂತರವಾಗಿರುವುದು. ಕಾಲಜ್ಞಾನ ಸಾರುವುದು ಮತ್ತು ಮಧ್ಯಕಾಲೀನ ಶರಣರ ಜೀವನವನ್ನು, ಮುಖ್ಯ ಘಟನೆಗಳನ್ನು ಕಥನವಾಗಿ ಕಟ್ಟಿಹಾಡುವುದು, ಊರಾಡುವುದು ಇವರ ಕಸುಬಾಗಿದೆ. ತಮ್ಮ ಕುಲದಲ್ಲಿ ನಡೆದ ಈ ತರದ ಒಂದು ವಿಘಟನೆಯಿಂದ ತೀರ ಅಲ್ಪಸಂಖ್ಯಾತರಾಗಿರುವ ಇವರು ಅಸಂಘಟಿತರಾಗಿದ್ದಾರೆ. ಈ ಸಂಪ್ರದಾಯವನ್ನು ಬಿಡುವ ಬಗ್ಗೆಯ ಕೆಲವು ಅಕ್ಷರಸ್ಥರು ಆಸಕ್ತರಾಗಿದ್ದಾರೆ. ಈ ಕತೆಯನ್ನು ಹಾಡಿರುವ ತುಮ್ಮನೆಪ್ಪನ ಮಗ ಬಾಲಬಸವ ದೀಕ್ಷೆ ಪಡೆದಿಲ್ಲ. ಅದಕ್ಕೆ ಮುಖ್ಯ ಕಾರಣ ಅವನಿಗೆ ಇಬ್ಬರು ಹೆಣ್ಣು ಮಕ್ಕಳು ಇದ್ದಾರೆ. ಅವರನ್ನು ಬಸವಿಯಾಗಿ ಬೆಳೆಸಲು ವೈಯಕ್ತಿಕವಾಗಿ ಅವನಿಗೆ ಇಷ್ಟವಿಲ್ಲ. ಆದ್ದರಿಂದ ಅವನು ಮಾದಿಗ ಸಮುದಾಯದಲ್ಲೇ ಉಳಿದುಕೊಳ್ಳಲು ಆಸಕ್ತನಾಗಿದ್ದಾನೆ. ಇದೊಂದು ಧರ್ಮ ಸಂಕಟದ ಸಂಗತಿ, ಪುರಾತನ ಕಾಲದಿಂದಲೂ ಭಿಕ್ಷೆ ಮತ್ತು ಊರಾಡುವ ಕ್ರಮದಿಂದಬಲ ಬಸವರು ಸಂಪ್ರದಾಯಕ್ಕೆ ಒಗ್ಗಿ ಹೋಗಿದ್ದಾರೆ, ಇವರಿಗೆ ತಕ್ಷಣಕ್ಕೆ ಮತ್ತೊಂದು ಜೀವನ ವಿಧಾನಕ್ಕೆ ಒಗ್ಗಿಕೊಳ್ಳುವುದು ಕಷ್ಟವಾಗಿದೆ. ಕೂಲಿ ಮತ್ತು ದುಡಿಮೆ ಇವರಿಗೆ ಕಷ್ಟದ ಕೆಲಸ. ವರ್ಷಕ್ಕೆ ಒಂದು ಬಾರಿ ಸುಗ್ಗಿಯ ಕಾಲದಲ್ಲಿ ಊರಾಡಿಕೊಂಡು ಬಂದರೆ (ಲಿಂಗಾಯತರು, ಕುರುಬರು, ಬೇಡರು ಮತ್ತು ಮಾದಿಗರು ಇವರಿಗೆ ಭಿಕ್ಷೆ ಕೊಡುತ್ತಾರೆ.) ಅದು ಅವರ ವರ್ಷದ ಊಟದ ಸಮಸ್ಯೆಯನ್ನು ಪರಿಹಾರ ಮಾಡುತ್ತಿತ್ತು. ಇದಕ್ಕಿಂತಲೂ ಮುಖ್ಯವಾದದ್ದು ಸಾಂಸ್ಕೃತಿಕ ಶೂನ್ಯತೆ. ಅವರ ಸಂಪ್ರದಾಯದ ಅನೇಕ ಆಚರಣೆಗಳಿಂದ ಧಾರ್ಮಿಕ ನೇಮ ನಿಯಮಗಳಿಂದ ಸಾಂಸ್ಕೃತಿಕ ಜೀವನ ವಿಧಾನವೊಂದು ರೂಪಗೊಂಡಿದೆ. ಅದನ್ನು ತುಂಬಿ ಕೊಳ್ಳುವುದು ಹೇಗೆ? ಆಧುನಿಕ ಜೀವನ ವಿಧಾನದಲ್ಲಿ ಇದನ್ನು ಹೇಗೊ ತುಂಬಿಕೊಳ್ಳಬಹುದು, ಆದರೆ ಅವರಲ್ಲಿ ಅಕ್ಷರಸ್ಥರ ಸಂಖ್ಯೆ ಬೆರಳೆಣಿಕೆಯಷ್ಟು ಮಾತ್ರ ಇದೆ. ಜೀವನ ನಿರ್ವಹಣೆಗೆ ಅವರಿಗೆ ಈ ಪದ್ಧತಿಯಿಂದ ಕಷ್ಟವೇ ಉಂಟಾಗಿಲ್ಲ. ಭಕ್ತರು ಇವರನ್ನು ತುಂಬ ಭಯಭಕ್ತಿಯಿಂದ ನಡೆಸಿಕೊಂಡಿದ್ದಾರೆ. ಕೆರೆಕೊಂಡಾಪುರದಲ್ಲಿ ಇರುವ ಒಂದು ಕುಟುಂಬದಲ್ಲಿ ಬಾಲಬಸಪ್ಪ ಧನಂಜಯ ಎಂಬವರಿಗೆ ಶಾಸ್ತ್ರಿಗಳೆಂದೇ ಹೆಸರಿದೆ. ಊರಿನಲ್ಲಿ ಜಾತಿಯವರು ಇವರಿಂದ ಶಾಸ್ತ್ರ ಕೇಳುವುದು, ಲಗ್ನ ಕಟ್ಟಿಸುವುದು ಮಾಡಿಸುತ್ತಾರೆ. ಅಷ್ಟು ಸಾಂಸ್ಕೃತಿಕ ಮನ್ನಣೆ ಇವರಿಗೆ ಇದೆ. ಇವೆಲ್ಲ ಸಂಪ್ರದಾಯವನ್ನು ಬಿಟ್ಟು ಸಾಂಸ್ಕೃತಿಕ ಶೂನ್ಯತೆಯನ್ನು ತುಂಬಿಕೊಳ್ಳುವುದು ಹೇಗೆ ಎನ್ನುವ ಧರ್ಮ ಸಂಕಟವನ್ನು ಎದುರಿಸುತ್ತಿದ್ದಾರೆ. ತುಮನೆಪ್ಪ ಹಾಡುವ ಗೋಣಿಬಸವನ ಕತೆ ಈ ಕುಲದ ಎಲ್ಲ ವೈರುಧ್ಯಗಳನ್ನು ಒಳಗೊಂಡಿದೆ.
ಬಾಲಬಸಪ್ಪಗಳ ತಾಣಗಳು
ಇವರು ಉತ್ತರ ಕರ್ನಾಟಕದಲ್ಲಿ ಬಳ್ಳಾರಿ, ದಾವಣಗೆರೆ, ಹಾವೇರಿ, ಗದಗ, ಧಾರವಾಡ, ಶಿವಮೊಗ್ಗ, ಚಿತ್ರದುರ್ಗ ಜಿಲ್ಲೆಗಳಲ್ಲಿ ವಾಸಿಸುತ್ತಿದ್ದಾರೆ. ಇವರ ಪೂರ್ವದ ಊರುಗಳು ಕನಕಗಿರಿ, ಚಿತ್ರದುರ್ಗ, ಆಂಧ್ರ ಪ್ರದೇಶದ ರಾಯಲ ಸೀಮೆಯಾಗಿದೆ. ಮೊಳಕಾಲ್ಮೂರು ತಾಲೂಕು ಕೆರೆಕೊಂಡಾಪುರದಲ್ಲಿ ಎಂಟು ಮನೆಗಳಿವೆ. ಹಾವೇರಿ ಜಿಲ್ಲೆ ರಾಣಿಬೆನ್ನೂರು ತಾಲೂಕು ಹೀಲದಳ್ಳಿಯಲ್ಲಿ ಹದಿನೆಂಟು ಮನೆಗಳಿವೆ. ಗದಗ ಜಿಲ್ಲೆ ಹರಲಾಪುರದಲ್ಲಿ ಇಪ್ಪತೈದು ಮನೆಗಳಿವೆ. ಬಳ್ಳಾರಿ ಜಿಲ್ಲೆಯ ಕೂಡ್ಲಿಗಿ ತಾಲೂಕು ಭೈರದೇವರ ಗುಡ್ಡದಲ್ಲಿ ಆರು ಮನೆಗಳಿವೆ. ಶಿವಮೊಗ್ಗ ಜಿಲ್ಲೆಯ ಹೊನ್ನಾಳಿ ತಾಲೂಕಿನ ಗಂಜನಹಳ್ಳಿಯಲ್ಲಿ ಒಂದು ಮನೆತನವಿದೆ. ದಾವಣಗೆರೆ ಜಿಲ್ಲೆಯ ಹರಿಹರ ತಾಲೂಕಿನ ದೊಗ್ಗಳ್ಳಿಯಲ್ಲಿ ಎರಡು ಮನೆತನಗಳು ಇವೆ. ಈಗ ಇರುವ ಬಾಲಬಸಪ್ಪಗಳ ತಾಣದಲ್ಲಿ ಸಂಖ್ಯೆಯ ದೃಷ್ಟಿಯಿಂದ ಹರಲಾಪುರದಲ್ಲಿ ಹೆಚ್ಚಿದ್ದಾರೆ. ಹೀಲದಲ್ಲಿಯಲ್ಲಿ ಹದಿನೆಂಟು ಮನೆಗಳಿವೆ. ಕಂಬದಮ್ಮ ಇವರ ಕುಲದೈವ ಈ ದೇವತೆಗೆ ಪ್ರತಿವರ್ಷ ಎಳ್ಳು ಅಮಾವಾಸ್ಯೆಗೆ ಮೂರು ದಿನ ಮೊದಲು ಜಾತ್ರೆಯಾಗುತ್ತದೆ. ತಮ್ಮ ಕುಲದೇವತೆಗೆ ಸಸ್ಯಾಹಾರವನ್ನು ಮಾತ್ರ ಎಡೆ ಹಾಕುತ್ತಾರೆ. ಆದರೆ ತಾವು ಮಾತ್ರ ಮಾಂಸಾಹಾರ ಸೇವನೆ ಮಾಡುವುದಾಗಿ ತಿಳಿಸಿದ್ದಾರೆ. ಇದೊಂದು ಊರನ್ನು ಬಿಟ್ಟರೇ ಉಳಿದ ಎಲ್ಲ ಊರಿನಲ್ಲಿರುವ ಬಾಲಬಸಪ್ಪಗಳು ಸಸ್ಯಾಹಾರಿಗಳು.
ಗೋಣಿ ಬಸಪ್ಪನಿಗೂ ಬಾಲ ಬಸಪ್ಪನಿಗೂ ಇರುವ ಕಥನ ಸಂಬಂಧ
ಗೋಣಿ ಬಸಪ್ಪನ ಕತೆಯಲ್ಲಿ ಬಾಲ ಬಸಪ್ಪನ ಪಾತ್ರ ತುಂಬ ಕಡಿಮೆ. ಚಿಗಟೇರಿ ಶಿವನಯ್ಯ ಮಾಟದ ಅಂಗಿ ಹೊಲಿಸಿ ಅದನ್ನು ಗೋಣಿ ಬಸಪ್ಪನಿಗೆ ತೊಡಿಸಿ ಸಾಯಿಸಿ ಬಿಡುತ್ತಾನೆ. ಆಗ ಸಂನ್ಯಾಸಿ ತೋಟದಲ್ಲಿ ವಾಸವಾಗಿದ್ದ ಬಾಲ ಬಸವನಿಗೆ ಇದು ಗೋಚರವಾಗಿ ಅವನುಕೂಲಹಳ್ಳಿ ಮಠಕ್ಕೆ ಬಂದು ಹಾವಿನ ರೂಪ ತಾಳಿ (ಏಕೆ ಹಾವಿನರೂಪವೆಂದರೆ ಅದು ಲಿಂಗಾಯತರ ಮಠ ಮಾದಿಗರಿಗೆ ಪ್ರವೇಶ ಇಲ್ಲ) ಅವನ ಹೆಬ್ಬೆಟ್ಟನ್ನು ಕಚ್ಚಿ ವಿಷ ತೆಗೆದು ಬಿಡುತ್ತಾನೆ, ಈ ಉಪಕಾರಕ್ಕೆ ಗೋಣಿ ಬಸಪ್ಪನಿಗೆ ಯಾವ ವರ ಬೇಕು ಎನ್ನುತ್ತಾನೆ. ಬಾಲಬಸಪ್ಪ ಎರಡು ವರ ಕೇಳುತ್ತಾನೆ. ಒಂದು – ಕೂಲಳ್ಳಿ ಜಾತ್ರೆಗೆ ಬಂದಾಗ ನಿನ್ನ ಮಠದ ಮುಂದೆ ಇರುವ ಜಂಬಯ್ಯನ ಗುಡಿಯ ಮುಂದೆ ಬಾಲ ಬಸಪ್ಪಗಳು ನೆರೆಯುತ್ತಾರೆ, ಅವರಿಗೆ ಅನ್ನಬುತ್ತಿ ಎರೆಯಬೇಕು, ಮೂರು ವರ್ಷಕ್ಕೆ ಒಮ್ಮೆ ಒಂದು ಬಾಲದಾನ (ಹಸು ಕೊಡಬೇಕು). ಜಾತ್ರೆಯಲ್ಲಿ ಬಂದ ಹಾಲುಮಾಲು (ಆದಾಯ)ನಲ್ಲಿ ನಾಕಾಣಿ ಭಾಗ ಕೊಡಬೇಕು. ನೀನು ಊಟಕ್ಕೆ ಕುಂತಾಗ ನನ್ನ ಶಬ್ದ ನಿನ್ನ ಕಿವಿಯಾಗೆ ಬಿದ್ದರೆ, ತುತ್ತ ಎತ್ತಬಾರದು ನನಗೆ ಮೊದಲು ನೀಡಿ, ಹಿಂದುಗಡೆ ನೀನು ಊಟಮಾಡಬೇಕು ಮತ್ತು ಹರಪನಹಳ್ಳಿ ಸಂನ್ಯಾಸಿ ತೋಟ ಬಿಟ್ಟು ಬಂದ್ದೀನಿ, ನಿನ್ನ ಮಠದಾಗ ಎಡಗಡೆ ಒಂದು ತೊಲೆಯಾಗ ಇರುತ್ತೇನೆ. ನರ ಮಾನವರ ಕಣ್ಣಿಗೆ ಬೀಳದಂಗೆ ಒಂದು ಇಡಿಗ್ವಾಡಿ ಕಟ್ಟಿಸಿಕೊಡು, ಎರಡು – ಮದ್ದಾನಸ್ವಾಮಿ ನಿನ್ನ ಕಿವಿಯಲ್ಲಿ ಧರಿಸಿರುವ ಕರ್ಣಕುಂಡಲಿಗಳನ್ನು ಕೊಡು ಎನ್ನುತ್ತಾನೆ. ಬಾಲಬಸಪ್ಪನಿಗೆ ಕರ್ಣ ಕುಂಡಲಿಗಳನ್ನು ಕೊಟ್ಟು ಇದನ್ನು ಧರಿಸಿಕೊಂಡು ನೀನು ನುಡಿದದ್ದೆಲ್ಲ ಸತ್ಯವಾಗುತ್ತದೆ ಎನ್ನುತ್ತಾನೆ. ಇದರ ಶಕ್ತಿ ಮದ್ಯಾನದವರೆಗೆ ಮಾತ್ರ ಇರುತ್ತದೆ. ಆದ್ದರಿಂದ ಬಾಲ ಬಸಪ್ಪಗಳು ಮದ್ಯಾನದ ಮೇಲೆ ಊರಾಡುವುದಿಲ್ಲ ಎರಡನೇ ವರವನ್ನು ತುಮನೆಪ್ಪ ಕತೆಯಲ್ಲಿ ಹಾಡಲಿಲ್ಲ ಮೌಖಿಕವಾಗಿ ಹೇಳಿದ. ಇಷ್ಟೇ ಕತೆಯ ವಿವರದಲ್ಲಿ ಅಸ್ಪೃಶ್ಯತೆ, ಹಸಿವು, ಸಾಂಸ್ಕೃತಿಕ ಗುರುತಿನ ಹಕ್ಕೊತ್ತಾಯಗಳು ಎದ್ದು ಕಾಣುತ್ತವೆ. ಕಾವ್ಯದಲ್ಲಿ ಈ ತರದ ಒಂದು ವಿಲ್ ಇದ್ದರೂ ಪ್ರಸ್ತುತ ಕೂಲಳ್ಳಿ ಜಾತ್ರೆಯಲ್ಲಿ ಇದಾವುದು ನಡೆಯುವುದಿಲ್ಲ. ಗೋಣಿ ಬಸಪ್ಪನ ಜೀವನವನ್ನು ಕುರಿತಂತೆ ಇರುವ ಸುದೀರ್ಘ ಕಥಾನಕ ಬಾಲಬಸಪ್ಪನನ್ನು ಕುರಿತು ಇಲ್ಲ. ಸೋಗಿಯ ಹರಿಜನ ಕಾಲೋನಿಯಲ್ಲಿ ಬಾಲ ಬಸಪ್ಪನ ಸಮಾಧಿಯಿದೆ ಎನ್ನುತ್ತಾರೆ. ಆದರೆ ಜಾತ್ರೆ ಇಲ್ಲ, ಬಾಲಬಸಪ್ಪಗಳಿಗೆ ಗೋಣಿಬಸಪ್ಪನು ದೈವವಾಗಿರುವುದಕ್ಕೆ ದೇವದಾಸಿ ಪದ್ಧತಿ ಎರಡು ಪರಂಪರೆಯಲ್ಲಿ ಇರುವುದೇ ಕಾರಣವಾಗಿರಬಹುದು.
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೨. ಇಂದ್ರತಾವೆ ಸುರಿದವಯ್ಯಾ…
(ಗೋಣಿ ಬಸವನನ್ನು ಕೈಲಾಸದಲ್ಲಿ ಹುಟ್ಟಿಸುವ ಏಕೈಕ ಕಾರಣ, ಅವನನ್ನು ದೈವೀಕರಣಗೊಳಿಸುವುದಕ್ಕಾಗಿ. ಈಗ ಅವನು ಮತ್ತೇ ಕಲಿಯಲ್ಲಿ ಹುಟ್ಟಬೇಕು. ಇಲ್ಲಿಂದ ಕಾವ್ಯಕ್ಕೆ ಮುಜುಗರಗಳು ಇಲ್ಲ. ಎಲ್ಲ ಬಂದು ಬಾಗಳಿಯಲ್ಲಿ ಸೇರಿಕೊಂಡಿರುತ್ತಾರೆ. ಒಂದು ಪೂರ್ವ ನಿಶ್ಚತವಾದ ಸಂಗತಿಯಿದೆ. ಜಂಗಮರ ಮದ್ದಾನೇಶ್ವರನಿಗೆ ಬೇಡರ ಕನಕಮ್ಮನಿಗೆ ಮದುವೆ ಮಾಡಿ ಗೋಣಿ ಬಸಪ್ಪನನ್ನು ಹುಟ್ಟಿಸಬೇಕು. ಈಗ ಅವನನ್ನು ದೈವೀಕರಿಸಿ ಆಗಿದೆ. ಆದರೆ ಲೌಕಿಕದಲ್ಲೂ ಅವನ ಹುಟ್ಟಿಗೆ ಒಂದು ನಾಟಕೀಯ ಘಟನೆ ಬೇಕು. ಬಾಗಳಿ ಮಠದಿಂದ ಗೋಣಿ ಬಸಪ್ಪ ವಾಕ್ ಹೋಗುತ್ತಾನೆ. ತೋಟದಲ್ಲಿ ಕನಕಮ್ಮ ಹೂ ಕೊಯಿತ್ತ ಇದ್ದಾಳೆ. ಅವಳನ್ನು ನೋಡಿದ್ದೇ ತಡ ಇಂದ್ರತಾವೆ (ವೀರ‍್ಯ) ಸರಿದು ಬಿಡುತ್ತದೆ. ತಕ್ಷಣ ಇಲ್ಲಿ ಜಂಗಮರ ಜೊತೆಯಲ್ಲಿದ್ದ ಮಗು ತಟ್ಟಂತ ಕನಕಮ್ಮ ಹೊಟ್ಟೆ ಸೇರಿಕೊಂಡು ‘ಸದ್ಯಪ್ಪ ಹುಟ್ಟಿಗೆ ಒಂದು ತಳ ಸಿಕ್ಕಿತು’ ಎಂದು ನಿಟ್ಟುಸಿರು ಬಿಡುತ್ತದೆ. (ಕರ್ನಾಟಕದ ಅನೇಕ ಸಾಂಸ್ಕೃತಿಕ ನಾಯಕರು ತಂದೆ ಇಲ್ಲದೆ ಹುಟ್ಟಿದವರು ಉದಾ: ಮಂಟೇಸ್ವಾಮಿ, ಮಹಾದೇಶ್ವರ, ಜಂಜಪ್ಪ, ಮೈಲಾರ, ಮುಂತಾದವರು. ಈ ಕಾವ್ಯದಲ್ಲೂ ಮುಂದೆ ಗೋಣಿ ಬಸಪ್ಪ ತಂದೆ ಇಲ್ಲದೆ ಅನೇಕ ಬಿಕ್ಕಟ್ಟು ಎದುರಿಸುತ್ತಾನೆ). ಮದ್ದಾನೇಶ ಕನಕಮ್ಮನ ಸೌಂದರ್ಯಕ್ಕೆ ಮರುಳಾಗಿ ಜಾತಿ ಜಂಗಮತ್ವನೆಲ್ಲ ಮೀರಿ ವೀರಶೈದಿಂದ ಬಿಡುಗಡೆಗೊಂಡು ಸಂಸಾರಿಯಾಗುವ ನಾಟಕೀಯ ಪ್ರಸಂಗವನ್ನು ಒಂದು ಪ್ರೇಮ ಕಥಾನಕದ ತರ ಕಲಾವಿದ ಚಿತ್ರಿಸುತ್ತಾನೆ. ಇಂದ್ರಿಯ ಸುಖಕ್ಕೆ ಆಸೆ ಪಟ್ಟು ನೀನು ಜಂಗಮತ್ವವನ್ನು ಕಳೆದುಕೊಂಡೇ ಎಂದು ಉಳಿದ ನಾಲ್ಕುಮಂದಿ ವ್ಯಂಗ್ಯ ಮಾಡುವುದಂತೂ ರನ್ನ್ ಮಾಡುವ ಮೊದಲೇ ವಿಕೆಟ್ ಕಳೆದುಕೊಂಡವನ ಸ್ಥಿತಿಯಂತೆ ಚಿತ್ರಿತನಾಗಿದ್ದಾನೆ. ಇದು ಆ ಮೂಮೆಂಟ್‌ಗೆ ಬಹುದೊಡ್ಡ ತಿರುವು. ೧೫ನೇ ಶತಮಾನದಲ್ಲಿ ಈತರದ ಒಂದು ಸಂಗತಿ ನಡೆಯುವುದರಲ್ಲಿ ವಿಶೇಷವೇನು ಇಲ್ಲ ಏಕೆಂದರೆ ಈ ಭಾಗದ ದೇವದಾಸಿ ಪದ್ದತಿಯನ್ನು ಹೆಚ್ಚು ಪ್ರಾಕ್ಟೀಸ್‌ನಲ್ಲಿ ಇಟ್ಟಿರುವವರು ಲಿಂಗಾಯತರು. ಬೇಡರ ದೇವದಾಸಿ ಹೆಣ್ಣು ಮಕ್ಕಳು ಲಿಂಗಾಯತ ಪ್ಯೂಡಲ್ ಕ್ಲಾಸಿನವರ ಆಸ್ತಿಯಾಗಿದ್ದಾರೆ. ಈಗಲೂ ಈ ಪ್ರಾಕ್ಟೀಸ್ ಇದೆ. ಇದರ ವಿಶೇಷವೆಂದರೆ ಹೀಗೆ ದೇವದಾಸಿಗೆ ಹುಟ್ಟಿದ ಮಗ ತನ್ನೆಲ್ಲ ಅವಮಾನ ಹಿಂಸೆಗಳನ್ನು ಗೆದ್ದು ದೈವವಾಗಿರುವುದು. ಈ ಕಾರಣದಿಂದಲೇ ಶಿಷ್ಟ ವೀರಶೈವ ಬರಹ ಪರಂಪರೆ ಮದ್ದಾನೇಶನನ್ನು ಕುರಿತು ಒಂದು ವಾಕ್ಯವನ್ನು ಬರೆಯಲಿಲ್ಲ. ಮತ್ತು ಇಷ್ಟ ದೊಡ್ಡ ಮೂಮೆಂಟ್‌ನ್ನು ಮುಂದಿನ ವೀರಶೈವ ಮುಚ್ಚಾಕುವುದರಲ್ಲೇ ಆಸಕ್ತವಾಗಿತ್ತು.)
ಕೂಲಳ್ಳಿಗೆ ಬಂದಾಳು. ಕೂಲಳ್ಳ್ಯಾಗ ಕನಕಮ್ಮ ‘ಅಪ್ಪಾ ಎಲ್ಲಿಗೋದ್ರು ಊರ್‌ಗಳು, ಎಲ್ಲಿಗೋದ್ರು ಜನ್‌ಗಳು, ಎಲ್ಲೆಂತ ಹೆಣ್ಣು ಮುಂಡೆ ಹೋಗ್ಲಿ ‘ರಾಜನ ಅಕ್ಕ ದೇವತಾ ಅರಮನಿಯೊಳಗ ಅಮೃತಪಾಯ್ಸ ಊಟ ಮಾಡ್ದ ಪ್ರಾಣಿ, ನೋಡ್ರಿ ಕೂಲಳ್ಳಾಗ.
ತಿರಕಂಡ ತಾನೇ ತಿಂಬಾತಾಳೇ | ಆ ಶಿವನ ನಯನ ದೇವೈ |
ಆ ರೈತ್ರ ಮುದ್ದೀಯ ಕೇಳಾತಾಳೇ | ಆ ಶಿವನ ನಯನ ದೇವೈ |
ಅಕ್ಕ ಕನಕಮ್ಮ ಕೂಲಳ್ಳಾಗ ತಿರಕಂಡ ಊಟ ಮಾಡ್ತಾಳ್ರೀ. ಕೂಲಳ್ಳಿ ಸೇರ‍್ಕೆಂಡ್ಲು ಸೇರ‍್ಕಂಡಾಗ ಸೊಕ್ಕಿನ ಶಿವನಯ್ಯ ಹರಪ್ನಳ್ಳಿ ಸಿಂಹಾಸನ ಆಳ್ತಾನ್ರೀ. ಕನಕಮ್ಮಗ ವೃದ್ಧಕಾಲ ಬಂತ್ರೀ ಹೊಟ್ಟ್ಯಾಗ ಮಕ್ಳಿಲ್ಲ. ಬಂಜಿ, ವಾರಿಗಿ ಸ್ತ್ರೀಯರು ಕುಂದಾಡ್ತಾರೆ.
[1]‘ಬಂಜಿ ಆದ್ಲಪ ಕನಕಮ್ಮ ಮಕ್ಳಾಗ್ಲಿಲ್ಲ. ಆಕಿ ನೆಳ್ಳು ನಮ್ಮ್ಯಾಲೆ ಬಿದ್ದರಾ ನಮಿಗೆ ಮಕ್ಕಳಾಗಲ್ಲ ಆಕಿ ನೆಳ್ಳು ಕೆಡುವಿಕೇ ಬಾರ‍್ದು’. ವಾರಿಗಿ ಸ್ತ್ರೀಯರು ಊರು ತುಂಬ ಮಾತಾಡ್ತಾರೆ. ಆಕಿ ಕೇಳ್ತಾಳೆ. ಆಗ ‘ಪರಮಾತ್ಮ ನನ್ನ ಹೊಟ್ಟ್ಯಾಗ ಕುರುಡು, ಕುಂಟ, ಹುಚ್ಚ, ಹೆಳವನ್ನು ಕೊಟ್ಟಿದ್ರೆ ಹೆಣ್ಣು ಮಣ್ಣು ಕೊಟ್ಟಿದ್ರೆ.
ಬಂಜಿ ಎಂದೇ ಕರೆಯುತ್ತಿದ್ದರೇ | ಆ ಶಿವನ ನಯನ ದೇವೈ |
ನನಿಗೆ ಬಂಜೀ ಅನ್ನಾತಾರೋ | ಆ ಶಿವನ ನಯನ ದೇವೈ |
ನನ್ನಿಗೆ ಲೋಭಿ ಅನ್ನಾತಾರೋ | ಆ ಶಿವನ ನಯನ ದೇವೈ |
ದುಃಖಮಾಡ್ತಾಳೆ, ನಿರ್ವಿಲ್ಲ ನೆರೆಯೂರು ತಿರಕಂಡೆ ತಿಂಬ್ತಾಳೆ. ಐದುಮಂದಿ ಶರಣ್ರು ಕೂಸು ಜ್ವಾಪಾನ ಮಾಡ್ತಾ ಬಾಗಳಿ ಕಲ್ಲೇಶ್ವರನ ಗುಡಿಯೊಳಗೆ ಇದ್ರು. ನೋಡಿದವ್ರು ಹೇಳ್ತಾರೆ ಕನಕಮ್ಮನಿಗೆ ‘ಆ ಕನಕಮ್ಮನವರೆ ನಿನಿಗೆ ಮಕ್ಳಿಲ್ಲ ಬಂಜಿ ಆದೆ, ಪರಮಾತುಮ ಫಲ ಕೊಡ್ಲಿಲ್ಲ ಅಂತೀಯಲ್ಲ, ಬಾಗಳಿ ಕಲ್ಲೇಶ್ವರನ ಗುಡಿಯೊಳಗೆ ಐದು ಮಂದಿ ಶರಣ್ರು ಬಂದಾರಂತೆ. ಅವ್ರು ವರವು ಕುರುವು[2], ಅಂತ್ರ, ಮಂತ್ರ, ಮಕ್ಳಿಲ್ಲದವರಿಗೆ ಮಕ್ಳು ಫಲ ಕೊಡೋದು ಮಾಡ್ತಾರಂತೆ. ಹೋಗಿ ಕೇಳ್ಕೆ ನಿನಿಗೆ ಫಲ ಕೊಡ್ತಾರೆಂಗ’ ಊರಾಗಿನ ವಾರಿಗಿ ಸ್ತ್ರೀಯರು ಹೇಳ್ದಾಗ ಕನಕಮ್ಮ ಅವ್ರು ಮಾತುಕೇಳಿ ಒಂದೇ ಮನಿಸೀಲಿ ಭಾಳ ಭಕ್ತೀಲಿ, ಮಕ್ಳ ಫಲಕ್ಕ ಹೋಗ್ತಾಳ್ರೀ. ಆ ಕೂಲಳ್ಳಿಯಾಗ ಆಯಮ್ಮ ಹೊಂಡೋದು, ಫಲ ಬೇಡೋದು ಶರಣ್ರಿಗೆ ಅರಿವಿಕೆ ಆಗೈತ್ರೀ, ಗೊತ್ತಾಗತೈತೆ, ‘ಆಹಾ ಇಂಥ ಭಾಳ ದೊಡ್ಡ ಭಕ್ತಳಿದಾಳಪ್ಪ, ಯಾವ ತಾಯಿ ಆದಾಳಪ್ಪ, ಎಷ್ಟು ಒಂದೇ ಮನ್ಸಿಲೀ ಬರ್ತಾಳೆ ಮಕ್ಳ ಫಲಕ್ಕೆ. ಆ ಮಗು ಗೋಣಿ ಬಸವಣ್ಣೋರೆ ನಿಮ್ಮ ತಾಯಿ ಬರ್ತಾಳಪ್ಪ’.
ನಮ್ಮನ್ನ ಬಿಟ್ಟೇ ಹೋಗಾತೀಯೋ | ಆ ಶಿವನ ನಯನ ದೇವೈ |
ನಿನ್ನಾ ತಾಯಿಯೇ ಬರ್ತಾಳಯ್ಯೋ | ಆ ಶಿವನ ನಯನ ದೇವೈ |
ಐದೇ ಮಂದಿಯ ಶರಣರಯ್ಯೋ | ಆ ಶಿವನ ನಯನ ದೇವೈ |
ಶರಣ್ರು ಮಾತಾಡ್ತಾರೆ. ಕನಕಮ್ಮ ಬಾಗಳಿ ಕಲ್ಲೇಶ್ವರನ ಮಠಕ್ಕೆ ಬರ್ತಾಳೆ. ತೋಯ್ದು ಬಟ್ಟೆ ಉಟ್ಟು ಮಹಾಭಕ್ತೀಲೆ ಪುಪ್ಪ ತಗೊಂಡು, ಕಾಯಿ ಕರ್ಪೂರ ತಗೊಂಡು, ಬಾಗಳಿ ಕೆರಿ ಏರಿಮ್ಯಾಗ ಬಂದಾಳು. ಕೆರಿ ಹಿಂದಕ್ಕೆ ದಕ್ಷಿಣಕ್ಕೆ ಮುಖವಾಗಿ ಇಳಿಯಾ ಕರಗ ಮಠದಾಗೆ, ಆಗ ಮದ್ದಾನಸ್ವಾಮಿ ಗಾಳಿ ತಗಣಾಕೆ ಹೂವಿನ ಹವಾ ತಗಣಾಕೆ ಊರು ವನದಾಗೆ ಸುಳಿದಾಡ್ತಾನರೀ. ಆತೊಬ್ಬಾತೆ,[3] ಇನ್ನು ನಾಲ್ಕು ಮಂದಿ ಶರಣ್ರು ಮಠದಾಗ ಅದಾರ. ಮದ್ದಾನಸ್ವಾಮಿ ತಿರುಗಿದಾಗ್ಲೆ ಕನಕಮ್ಮನ ಮ್ಯಾಲೆ ಮದ್ದಾನಸ್ವಾಮಿ ದೃಷ್ಟಿ ಬಿತ್ತಿರೀ, ದೃಷ್ಟಿ ಬಡೀತು. ಬರೇ ದೃಷ್ಟಿ ಬಿದ್ದದ್ಕೆ ಮದ್ದಾನಸ್ವಾಮಿಗೆ
ಇಂದ್ರತಾವೇ[4] ಸುರದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಇಂದ್ರತಾವೇ ಸುರದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಬರೇ ದೃಷ್ಟ್ಯೋ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಮದ್ದಾನಸ್ವಾಮಿಗೆ ಸುರದಾವೈಯ್ಯೋ | ಸೋಕೀರ ಮೂವ ತಾಜೀಜಿ |
ಮದ್ದಾನಸ್ವಾಮಿಗೆ ಈ ಇಂದ್ರ ಸರಿಯ ತಡ ಈ ನಾಲ್ಕು ಮಂದಿ ಜೊತಿಗಿತ್ತಲ್ತೀ ಮಠದಾಗೆ ಕೂಸು ಗೋಣಿ ಬಸವೇಶ್ವರ,
ಮಾಯಾವಾಗಿ ಹೋಗ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಾಯವಾಗಿ ಹೋಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕನಕಮ್ಮನ ಹೊಟ್ಟ್ಯಾಗ ಸೇರ‍್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಗಳ ಹೊಟ್ಟಾಗ ಸೇರ‍್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೂಸು ಮಾಯವಾತಂತ್ರೀ ಅಲ್ಲೇ ಕನಕಮ್ಮನ ಹೊಟ್ಯಾಕ ಸೇರ‍್ಕಂಡ್ನಂತೆ. ಆಗ ಸೇರ‍್ಕೆಂಡಿದ್ದು, ಮಾಯವಾಗಿದ್ದು, ಮದ್ದಾನಸ್ವಾಮಿಗೆ ಇಂದ್ರ ಸರದಿದ್ದು, ಒಳಗೆ ಇದ್ರಲ್ಲಿ ನಾಲ್ಕು ಮಂದಿ ಶರಣ್ರು, ಅವರಿಗೆ ಗೊತ್ತಾತಂತೆ. ‘ಆಹಾ ಮದ್ದಾನಸ್ವಾಮಿ ಕೆಟ್ಟ, ಕೆಟ್ಟ ಕೆಟ್ಟ’ ಪಕಪಕ ನಗುತಾರು, ಬಿದ್ದು ಬಿದ್ದು ನಗುತಾರ್ರೀ ನಾಲ್ಕು ಮಂದಿ ಶರಣ್ರು, ಮದ್ದಾನಸ್ವಾಮಿ ಇಂದ್ರ ಸರಿದಿದ್ದಕ್ಕ ಮೈಲಿಗಿಯಾದಕ್ಕ. ಒಳಕ ಬರಂಗಿಲ್ಲ. ಶರಣ್ರನ ಮುಟ್ಟಂಗಿಲ್ಲ. ಅಲ್ಲೇ ನಿಂತ್ಕಂಡ್ ಬಿಟ್ಟಾನು. ಕನಕಮ್ಮಗ ಅದು ಗೊತ್ತಿಲ್ಲ. ನಿರ್ಧಾರದಿಂದ ಮಠದ ಬಾಗ್ಲಿಗೆ ಹೋಗ್ಯಾಳು, ಶರಣ್ರುನ್ನ ಮುಟ್ಟಂಗಿಲ್ಲ. ಅವರಮ್ಯಾಕ ನೀರು ಉಗ್ಗ್ಯಾಳು,[5] ಅವರಮ್ಯಾಕ ಪುಪ್ಪ ಒಗದಾಳು, ಕಾಯಿ ಒಡ್ಡು, ಅಡ್ಡ ಬಿದ್ದು ‘ಗುರುಗಳೇ ಗುರುಗಳೇ ನಿಮ್ಮಿಂದ ಧನ್ಯಳಾಗ್ಬೇಕು, ಇಲ್ದಿದ್ರೆ ನನ್ಗೆ ಸ್ವರ್ಗದಾರೀನೇ ಸುಳಿಯಲ್ಲ. ಅಂದ್ರೆ ನನಿಗೆ ಭಂಜಿ, ನಿರ್ವಾಣಿ, ಲೋಭಿ ಅಂತ ಕುಂದಾಡ್ತಾರೆ, ಇವತ್ತೆ ಹುಟ್ಟಿ ನಾಳೆ ಸತ್ತೋಗ್ಲೀ ಬಿಡ್ಲಿರೀ.
ಮಕ್ಕಳ ಫಲವ ಕೊಡಬೇಕಯ್ಯೋ | ಆ ಶಿವನನಯನ ದೇವೈ |
ಬಿದ್ದೇ ಬಿದ್ದೇ ಬೇಡುತಾಳೇ | ಆ ಶಿವನನಯನ ದೇವೈ |
ಈಯಮ್ಮ ಕೇಳದ್ಕೆ ನಾಲ್ಕು ಮಂದಿ ಶರಣ್ರು, ಪಕಪಕ ಬಿದ್ದು ಬಿದ್ದು ನಗುತಾರು, ‘ಅಲ್ಲಮ್ಮ ನಿನ್ನ ಹೊಟ್ಟಿ ಒಳಗೆ ಜಗದ್ಗುರುವನ್ನು ಇಟ್ಕಂಡು ನಮ್ಮನ್ನು ಮತ್ತೇ ಫಲ ಕೇಳ್ತಿಯಲ್ಲಮ್ಮ ನಿನ್ನ ಹೊಟ್ಟಿ ಒಳಗೆ ಗಂಡುಮಗ ಹುಟ್ತಾನೆ. ‘ಗೋಣಿ ಬಸವೇಶ್ವರ’ ಅಂತ ನಾಮಕರಣ ಕರಿಯಮ್ಮ.
ಹೋಗೆ ಹೋಗೆ ನನ್ನ ಮಗಳೇ | ಸೋಕೀರ ಮೂವ ತಾಜೀಜಿ |
ನಾಲ್ಕು ಮಂದಿ ಶರಣಾರಯ್ಯೋ | ಸೋಕೀರ ಮೂವ ತಾಜೀಜಿ |
ಮಗಳಿಗೆ ತಾವೇ ಹೇಳುತಾರೇ | ಸೋಕೀರ ಮೂವ ತಾಜೀಜಿ |
‘ಆ ಹೋಗಮ್ಮ’ ‘ಆಗ್ಲಿ ಗುರುಗಳೇ’ ಆಗ ಅವರಿಗೆ ಅಡ್ಡಬಿದ್ದು ಕೂಲಳ್ಳಿಗೆ ಹೊಂಟಾಳು. ನಾಲ್ಕು ಮಂದಿ ಶರಣ್ರು ಹೊರಗೆ ಬಂದಾರು. ‘ಆ ಮದ್ದಾನಸ್ವಾಮಿಗಳೇ’ ‘ಮತ್ತೇನ್ರಪಾ’ ಏನಿಲ್ಲ ಅದ್ರೆ ಕೆಟ್ಟೋದೆ, ಮೈಲಿಗೆಯಾದೆ ನಮ್ಮನ್ನು ಮುಟ್ಟಂಗಿಲ್ಲ ನಮ್ತಾಗ ಬರಂಗಿಲ್ಲ. ಕನಕಮ್ಮನೆ ಹೆಂಡ್ತೀ, ನೀನೇ ಗಂಡ. ಇನ್ಮುಂದೆ ಕೂಲಳ್ಳಿಗೆ ಹೋಗಪ. ನಾವ್ ಯಾತರ ಹೋಗ್ಬಿಡ್ತೀವಿ ಮಾರಾಯ’ ಕೊಟ್ರೇಶ್ ಹೇಳಿದ್ನಂತೆ, ಕೊಟ್ರೇಶ್ ಹೇಳಿದಾಗ ಮ್ರದ್ದಾನಸ್ವಾಮಿ ಕೇಳ್ದ. ‘ಅಲ್ಲಯ್ಯ ನೀವ್ ನನಿಗಿನ ದೊಡ್ಡೋರು. ಅಕಿ ನೋಡಿದ್ರ ಬ್ಯಾಡರಾಕಿ[6] ಅಕಿ ಹಿಂದ ಹೋಗಂತಿರಲಯ್ಯ ನನ್ನಂತಾ ಶಿವಶರಣನ್ನ’ ಆಗ ಕೊಟ್ರೇಶ ಅಂತಾನೆ. ‘ಆಯ್ತಪ ಕೊಟ್ಟೋದೆ, ಬರೀ ದೃಷ್ಟಿಗೆ. ನಮ್ತಾಗ ಬರಂಗಿಲ್ಲ, ಮುಟ್ಟಂಗಿಲ್ಲ, ಆಕಿ ಹಿಂದೆ ಹೋಗ್ಬಿಡು. ಅಯಮ್ಮನೇ ಹೆಂಡ್ತಿ, ನೀನೇ ಗಂಡ’ ಅಂದಾಗ. ‘ಹೋಗ್ತಿನಪ ನಿರ‍್ವಿಲ್ಲಾ ನೀವ್ ಬ್ಯಾಡ್ರಾಕಿ ಹಿಂದೆ ಹೋಗಂತೀರಲ್ಲ ನೀನು ಕೊಟ್ರೇಶ ಎಲ್ಲಿ ನೀನು ನೆಲೆಗೊಂಡು ರಥೋತ್ಸವ ಸಾಗ್ತತೋ ಅಲ್ಲಿ.
ಮಾದರಾಕಿ ಆರತಿಯ ಬೆಳಗಾಲಯ್ಯೋ | ಸೋಕೀರ ಮೂವ ತಾಜೀಜಿ |
ನಿನಿಗೆ ಆರ‍್ತಿ ಬೆಳಗಾಲಯ್ಯೋ | ಸೋಕೀರ ಮೂವ ತಾಜೀಜಿ |
ಮದ್ದಾನಸ್ವಾಮಿ ಹೇಳುತಾರೇ | ಸೋಕೀರ ಮೂವ ತಾಜೀಜಿ |
ಹೋಗ್ತಿನಪ ಮತ್ತೆ ಬಿಡುಗಡಿಲ್ಲ. ಆಗ ಮದ್ದಾನಸ್ವಾಮಿ ಕರಕಂಡು, ಮಕ್ಳ ಫಲ ಪಡಕಂಡು ಕನಕಮ್ಮ
ಕೂಲಳ್ಳಿಗೆ ಬರ್ತಾಳಯ್ಯೋ | ಆ ಶಿವನನಯನ ದೇವೈ |
ಇಲ್ಲಿಗೆ ಧನ್ಯಳಾದೇನಯ್ಯೋ | ಆ ಶಿವನನಯನ ದೇವೈ |
ಬಂಜೆಂಬ ಸೊಲ್ಲು ತಪ್ಪುತ್ತಯ್ಯೊ | ಆ ಶಿವನನಯನ ದೇವೈ |
ದಯಾ ಮಾಡೋ ನನ್ನ ಗುರುವೇ | ಆ ಶಿವನನಯನ ದೇವೈ |
ಮಹಾತುಮ್ಮನ್ನ ತಗೊಂಡೇ ಹೋಗುತಾಳೇ | ಆ ಶಿವನನಯನ ದೇವೈ |
ಕೂಲಹಳ್ಳಿಗೆ ಹೋಗಾತಾಳೇ | ಆ ಶಿವನನಯನ ದೇವೈ |

ಕೂಲಹಳ್ಳಿಗೆ ಹೋಗ್ಯಾಳು ಒಂದು ಬೈಲು ಜಾಗ ನೋಡಿದ್ಲು ಅಲ್ಲಿ ಮರುಳು ತಂದ್ಲು. ಆ ಮರಲು ಗದ್ದಿಗಿ ಮಾಡಿ ಆದ್ರಮ್ಯಾಲ ಕುಂದ್ರಿಸಿದ್ಲು. ನಾಲ್ಕು ದಿಕ್ಕಿನ್ಯಾಗ ಗೂಟ ಉಗುದು[7], ನಾಲ್ಕು ತೆಂಗಿನಕಾಯಿ ಗರಿ ತಂದು ಮ್ಯಾಲಾಕಿ ಆತನಿಗೆ ನೆಳ್ಳು[8] ಮಾಡಿದ್ಲು ಕನಕಮ್ಮ ಮದ್ದಾನಸ್ವಾಮಿ ಕರಕಂಡೋಗಿ ಸೇರಿಕೊಂಡಳು. ಕನಕಮ್ಮ ಮಕ್ಳ ಫಲ ಪಡಕೊಂಡ್ಳು.
ಆಯಮ್ಮನ ಕತಿ ಆಗಿರ‍್ಲಿ.
ತಿಪ್ಪಣ್ಣ ಕೆಂಪಯ್ಯ, ಕೊಟ್ರೇಶ, ಕೋಲಶಾಂತಯ್ಯ ಮಾತಾಡ್‌ಕೊಳ್ತಾರೆ ‘ಅಯ್ತನ ಮತ್ತೆ ಮದ್ದಾನಸ್ವಾಮಿ ಹೋದ ಮತ್ತೆ ನಾವೆಲ್ಲರ ಹೋಗಾನನ ನಡ್ರೆ ಮತ್ತೆ ನಾವ್ಯಾಕೆ ಇಲ್ಲಿರ‍್ಬೇಕು’. ನೋಡ್ರಿ ನಾಲ್ಕು ಮಂದಿ ಸೇರಿ ಬಾಗಳಿ ಕಲ್ಲೇಶ್ವರನ ಮಠ ಬಿಟ್ಟು
ಹರಪನಹಳ್ಳಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಅವರೆ ನಾಲ್ಕು ಮಂದಿ ಅಗಲಾತಾರೇ | ಸೋಕೀರ ಮೂವ ತಾಜೀಜಿ |
ಹರಪ್ನಳ್ಳಿಗೆ ಬಂದಾರು. ಆಗಂತಾನ್ರೀ ಕಣಗಲಿ ಕೆಂಪಯ್ಯ ‘ಆಯ್ತಪ ಎಲ್ಲಿಗೋದ್ರು ಜಗತ್ತೇ. ನಾನು ಮುದುಕಪ ನನ್ನ ಕೈಲಿ ಬರಾದಾಗದಿಲ್ಲ ಮಾರಾಯ. ನೀವೇ ಎಲ್ಲರ ಹೋಗ್ರಿ ನಾನಿಲ್ಲಿ ಇದ್ಬುಡ್ತಿನಿ’. ಕಣಗಲಿ ಕೆಂಪಯ್ಯ ಹರಪ್ನಳ್ಳಿಗೆ ಆದ. ಅಲ್ಲೆ ನೆಲಗೊಂಡ. ಮತ್ತು ಕೊಟ್ರೇಶ ತಿಪ್ಪೇಸ್ವಾಮಿ ಕೋಲಶಾಂತಯ್ಯ.
ಅರಸೀಕೇರಿಗೆ ಹೋಗ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಅವರು ಮೂರು ಮಂದಿ ಆಗರಯ್ಯೊ | ನೋಡಾರ |
ಅರಸೀಕೇರಿಗೆ ಹೋದಾಗ ಅಂತಾನ್ರಿ ಕೋಲಶಾಂತಯ್ಯ ‘ಆ ತಿಪ್ಪಣ್ಣ, ಕೊಟ್ರೇಶ ನನ್ನ ಕೈಲೆ ಆಗಾದಿಲ್ಲಪ ಬರೋದು, ನೀವೆಲ್ಲರ ಹೋಗ್ರಿ ಮಾರಾಯ ನಾನ್ ಇದಾ ಊರಾಗ ಇರ‍್ತಿನಿ’. ಅರಿಸಿಕೆರೆಯಾಗೆ ಕೋಲಶಾಂತಯ್ಯ ಆದ. ತಿಪ್ಪೇಸ್ವಾಮಿ ಕೊಟ್ರೇಶ.
ನಾಯ್ಕನಟ್ಟಿಗೆ ಹೋಗ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಅವರೇ ನಾಲ್ಕು ಮಂದಿ ಅಗಲುತಾರೇ | ಸೋಕೀರ ಮೂವ ತಾಜೀಜಿ |
ನಾಯ್ಕನಟ್ಟಿಗೆ ಹೋಗ್ಯಾರು ‘ಆ ಕೊಟ್ರೇಶ ಎಲ್ಲಿಗೋದ್ರು ಜಗತ್ತಪ್ಪಾ, ಕಡಿ ಆತು ಅನ್ನಂಗಿಲ್ಲ ಊರುಗಳು. ನನ್ನ ಕೈಲೀ ಆಗಾದಿಲ್ಲಪಾ ಬರೋದು. ನೀನೊಬ್ಬನ ಬೇಕಾದ್ರೆ ಎಲ್ಲಿಗಾರ ಹೋಗು, ನಾನಿಲ್ಲೇ ಇರ‍್ತಿನಿ’ ನಾಯಕನಟ್ಟಿಯಾಗ ತಿಪ್ಪೇಸ್ವಾಮಿ ನಿಂತ್ಗಂಡ. ಕೊಟ್ರೇಶ ಒಬ್ಬನಾದ. ಮುಂಗೈಯಾಗ ಜೋಳಿಗಿ ಅಕ್ಕಂಡ. ಕೈಯ್ಯಾಗ ಒಂದು ಬೆತ್ತ ಇಡ್ಕಂಡ.
ಎಲ್ಲಿಗೆ ನಾನೇ ಹೋಗಾಲಯ್ಯೋ | ಆ ಶಿವನನಯನ ದೇವೈ |
ಯಾವ ಊರಿಗೆ ಹೋಗಾಲಯ್ಯೋ | ಆ ಶಿವನನಯನ ದೇವೈ |
ಮುಂದೆ ಎಲ್ಲಿಗೆ ಬಂದಾನಯ್ಯೋ | ಆ ಶಿವನನಯನ ದೇವೈ |
ಶಾಪುರಕೆ ಬಂದಾನಯ್ಯೋ | ಆ ಶಿವನನಯನ ದೇವೈ |
ಶಾಪುರಕ್ಕೆ ಬಂದ. ಶಾಪುರದೊಳಗೆ ನೋಡ್ರಿ ಮಹಾತುಮ ಕೊಟ್ರೇಶ
ಕಂತಿಭಿಕ್ಷಾ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ಶಾಪುರೋ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಗುರುವೇ ಭಿಕ್ಷಾ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ಶಾಪುರದಾಗ ಭಿಕ್ಷಾ ಮಾಡಕರಗ ಅಲ್ಲಿ ರೈತ್ರು ಕೋಟೆ ಮಾಡ್ತಾರೆ. ‘ಏನಯ್ಯ ನೀನು ಯಾರು?’ ‘ನಾನೊಬ್ಬ ಗುರುವಪ್ಪ’ ‘ಆ ಬಲು ದೊಡ್ಡ ಗುರು ಬಿಡಾ, ಇಂಗಾಗಿಯಲೇ ಎಲ್ಲರೂ ಗುರುವಾಗಿ ಹೊಂಟಿರೋದು. ನಾನು ಗುರು, ನೀನು ಗುರು, ಏನಯ್ಯ ದುಡ್ಕಂಡ ತಿನ್ಬೇಕಯ್ಯ ಇಂಥ ವೇಷಧಾರಿ ಆಗ್ಬಾರ್ದು’. ‘ಇಲ್ಲಪ ಆಗನ್ಬೇಡ್ರೀ ನಾನು ಗುರುವು, ಆ ಒಳ್ಳೇ ಗುರುವು’ ಬಿಡಲೇ, ಅಲ್ಲೆಲ್ಲೇ, ಗುರುವಾದ್ರೆ ಚೌರ ಮಾಡಿಸ್ಕೆಳ, ಆ ಬಟ್ಟಿ ಒಕ್ಕಳ, ಮೈತೊಕ್ಕಳ’ ಆ ಕೋಟಾ ಮಾಡೋ ರೈತ್ರು ಮಾತಾಡಕರಗ ಕೊಟ್ರೇಶ ಹೇಳ್ತಾನ. ‘ನೋಡ್ರಪ ನಾನು ಎಂಗಾರ ಇರ‍್ಲಿ. ನೀವ್ ನನ್ನ ಪರೀಕ್ಷೆ ಮಾಡಂಗಿದ್ರೆ ನಾನ್ ನಿಮಗೆ ಕುರುವು ತೋರ‍್ಸಿತ್ನಿ, ಆ ಕುರುವು ನೋಡ್ರಯ್ಯ’ ‘ಅಯ್ಯೋ ತೊರ‍್ಸಯ್ಯ ಕುರುವ, ಅಲ್ಲೆಲೆ ಕುರುವಂದ್ರೆ ನೀನ್ ಬಲ್ಲೇ, ನಿಮ್ಮಪ್ಪ ಬಲ್ಲೆ, ಕುರುವು ಎಂಗ ತೋರ‍್ಸತಿ ಕುರುವು ಎಂಗ ತೋರ‍್ಸತಿ’ ‘ಎಂಗಿಲ್ಲಾ ನಾಲ್ಕು ದಿಕ್ಕಿಗೆ ನಾಲ್ಕು ಕಲ್ಲು ಹುಗೀರಿ. ನಾಲ್ಕು ದಿಕ್ಕಿಗೆ ಹುಗುದು ಆದ್ರಗ ಕುಂದ್ರಿಸಿ ಬಿಡ್ರಿ ಮ್ಯಾಲೊಂದು ಕಲ್ಲು ಮುಚ್ಚ್ಯಾಕಿ ಬಿಡ್ರಿ. ದಪ್ಪಾಕಿ ಬಿಡ್ರಿ ನಾನ್ ಕುರುವು ತೋರ‍್ಸತೀನಿ’. ‘ಅಯ್ಯೋ ಕೇಳ್ರಾ, ಅವ್ನ ಮಾತ್ನ, ಆ ಕಲ್ಲಾಕಿಕ್ಕಿ ಕಲ್ಲು ಮ್ಯಾಕ ಏರ್ರಿ ನಾನ್ ಸತ್ತೋಗ್ತಿನಿ ನಿಮ್ಮೂರಿಗೆ ಪಿಡುಗು ಬರ‍್ತತೆ ಅಂತ ಹೇಳ್ತಾನೆ, ಏ ಹೋಗ ಹೋಗಯ್ಯ’ ‘ಇಲ್ಲಪ ನಾನ್ ಸಾಯಲ್ಲಯ್ಯ. ನನ್ನ ಕುರುವು ಪರೀಕ್ಷೆ ಮಾಡ್ರಿ’ ಹಠಿ ಮಾಡ್ಬಿಟ್ಟ. ‘ಲೇ ಇವ್ನ್ಯಾಕ ಬಲು ಹಠಿ ಮಾಡ್ತಾನೆ. ನಮ್ಮೂರಿಗೆ ಇವ್ನೊಬ್ಬ ಈಡಲ್ಲ.[9] ತಗಂಬರ್ರೆಲೆ ಕಲ್ಲಾ’ ನಾಲ್ಕು ಕಲ್ಲು ಹುಗದಾರು. ‘ಆ ಬಾರೋ ಕೂತ್ಕ ಮತ್ತ’ ನೋಡ್ರೀ ಪೂರ್ವ ದಿಕ್ಕಿಗೆ ಮುಖ ಮಾಡಿ ಕುಂತಾನು. ಮ್ಯಾಲೆ ಕಲ್ಲು ಮುಚ್ಚ್ಯಾರು. ಅವರವರ ಮನಿಗೆ ಹೋಗಿ ಮಲಿಗಿ ಬಿಟ್ಟಾರು ಶಾಪುರ‍್ದ ರೈತ್ರು. ಮಲಗಿದಾಗ ಆ ಸಮಯದೊಳಗೆ ನೋಡ್ರಿ ಕೊಟ್ರೇಶ ಹಂಪಿಲಿಂದ ಸಾಸಿರ ಕೋಟಿ ಸ್ವಾಲ್ಡರು[10] ಕರ‍್ಸಕೆಂಡರು. ಸ್ವಾಲ್ಡರು ಮಠಮಾನ್ಯ ಕಟ್ಟೋರು ‘ಶರಣ್ರು ಕಟ್ಟಿದ ಮಠ ಸ್ವಾಲ್ಡ್ರು ಕಟ್ಟಿದ ಮಠ’ ಅಂತ ಹೇಳ್ತಾರಲ್ರೀ ಅಂತ ಸ್ವಾಲ್ಡರನ ಕರ‍್ಯಾಕ ಕಳ್ಸಿಕೆಂಡು ಶಾಪೂರದೊಳಗೆ ಕೊಟ್ರೇಶ ರುದ್ರಾಕ್ಷಿ ತೊಲಿ ಕಂಭದ ಮಠ.
ಗುರುವೇ ತಾನೆ ಕಟ್ಟಸ್ತಾನೇ | ಸೋಕೀರ ಮೂವ ತಾಜೀಜಿ |
ದೇವತಾ ಮಠ ಕಟ್ಟ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಮ್ಯಾಲೆ ಕಳಸ ಇಟ್ಟಾರಯ್ಯೋ | ಸೋಕೀರ ಮೂವ ತಾಜೀಜಿ |
ಮಠ ಮುಗ್ಸಿ ಮ್ಯಾಲೆ ಕಳ್ಸ ಇಟ್ಟಂತ್ರೀ. ಮುಂಗೋಳಿ ಕೂಗ್ತಂತೆ. ಆಗ ಸ್ವಾಲ್ಡರು ‘ಗುರುಗಳೇ ಗುರುಗಳೇ ಮುಂಗೋಳಿ ಕೂಗ್ತು, ಮಠ ಮುಗೀತು. ಕಳ್ಸ ಇಟ್ಟೀವಿ. ನರಮಾನವರು ನಮ್ಮನ್ನ ನೋಡ್ತಾರೆ. ಹೋಗ್ತಿವಿ ನಾವ್ ಹಂಪಿ ಸೇರ‍್ಕಂತೀವಿ’ ಅಂದ್ರಂತೆ. ‘ಆಯ್ತು ಹಂಪಿ ಸೇರ‍್ಕ ಹೋಗ್ರಪ ಚೆನ್ನಾಗಿ ಬಾಳ್ರಪ’ ಅಂತ ಅವ್ರುಗೆ ಆಶೀರ್ವಾದ ಕೊಟ್ಟು ಕೊಟ್ರೇಶ ಅವರ‍್ನ ಕಳ್ಸಿ ಕೊಟ್ನಂತೆ. ಸ್ವಾಲುಡ್ರು ಬಂದು ಹಂಪಿ ಸೇರ‍್ಕೆಂಡ್ರಂತೆ. ದೇವತಾ ರುದ್ರಾಕ್ಷಿ ತೋಲಿ ಕಂಭದ ಮಠದಾಗೇ
ಗುರುವೇ ತಾನೇ ಕುಂತಾನಯ್ಯೋ | ಆ ಶಿವನನಯನ ದೇವೈ |
ದೇವತಾ ಮಠವೇ ನನ್ನ ದೈವೇ | ಆ ಶಿವನನಯನ ದೇವೈ |
ಗುರುವೇ ಮಠದಾಗೆ ಕುಂತಾನಯ್ಯೋ | ಆ ಶಿವನನಯನ ದೇವೈ |
ದೇವತಾ ಮಠದಾಗ ಕುಂತಾನು. ಶಾಪುರ‍್ದ ರೈತ್ರು ‘ಲೇ ತಮ್ಮ, ಮುಂಜಾನೆ ಗದ್ದಿಗಿ ಕದ ತಗಿಬ್ಯಾಡ್ರಲೇ ಅವ್ನು ಸತ್ತ ಬಿಟ್ಟಿರ‍್ತಾನ. ನಮ್ಮೇಲೆ ಬರ‍್ತತಲೇ’ ಆಗ ಸೂರ‍್ಯ ಪ್ರಕಾಶಿಸಿದ, ಮ್ಯಾಲಿಕೆ ಬಂದ. ಆಗ ಒಬ್ಬೊಬ್ರೇ ವಾರಿಗೆ ಬಂದು ನೋಡ್ತಾರೆ. ದೇವತಾಮಠ ‘ಅಲೇಲೇ ದೇವಾ ಮಠ ಆಗೈತಿ ಬರ್ರೋ ಬರ್ರೋ’ ಶಾಪುರ‍್ದ ರೈತ್ರು ಬಂದ್ ನೋಡ್ತಾರಿ. ರುದ್ರಾಕ್ಷಿ ತೊಲಿ ಕಂಭದ ಮಠ, ಅದರಾಗ ಕುಂತುಬಿಟ್ಟಾನು. ಆಗ ಅಡ್ಡಲಿಂಗ್ದೋರು, ದೊಡ್ಡ ಲಿಂಗ್ದೋರು ಕುಲದಿನೆಂಟು ಜಾತೆಲ್ಲ ಗುರುವಿನ ಪಾದ್ಕ ಬಿದ್ದು ಬಿದ್ದು ಬೇಡ್ಕೆಂತಾರು[11] ‘ಗುರುಗಳೇ ನಿನ್ನ ಮಹಿಮೆ ಗೊತ್ತಾಯ್ತು ದೊಡ್ಡ ಮಾಹಾತುಮುರು, ನಾನ್ ಅಂದಿದ್ದು ತಪ್ಪಾಯ್ತ್ರಿ ಕ್ಷಮಿಸಬೇಕ್ರೀ’ ಬೇಡ್ಕೆಂತಾರು. ‘ಮಕ್ಳ ನೀವೇ ಕೋಟ ಮಾಡಿದ್ದು ನನಿಗೆ ಪಾಡಾತಪ,[12] ಮಠ ಆತು.’ ‘ಆಗ್ಲಿ ಗುರುಗಳೇ ಅದ್ರೆ ನಿಮ್ದು ಗೊತ್ತಿಲ್ಲ, ನಿಮ್ಮ ಹೆಸರೇನು?‘ ಅಂತ ಕೇಳಿದ್ರಂತ್ರೀ. ನೋಡಪಾ ನನ್ನ ಹೆಸ್ರು ಕೊಟ್ರೇಶ.
ಇಲ್ಲೇ ನಾನೇ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಕೊಟ್ರೇಶ ಅಂಬುತಾರೇ | ಸೋಕೀರ ಮೂವ ತಾಜೀಜಿ |
‘ಆಗ್ಲಿ ಗುರುಗಳೇ’ ಅಂದಾಗ. ಆತನ ಹೆಸ್ರೇಳಿದಾಗ ಆ ಊರು ಹೆಸ್ರು ಹೋಗಿಬಿಡ್ತು. ಆತನೆಸ್ರು ಊರಿಗೆ ಬಿತ್ತು. ಈಗ ಕೊಟ್ರೂರಂತೀರಲ್ರೀ ಅದು ಮೊದಲಿಗೆ ಶಾಪುರ. ಈತನಸ್ರು ಊರಿಗೆ ಬಿದ್ದಾಗ
ಈಗ ಕೊಟ್ಟೂರು ಕೊಟ್ಟೂರು ಅಂಬಾತಾರೇ | ಸೋಕೀರ ಮೂವ ತಾಜೀಜಿ |
ಐದು ಮಂದಿ ಶರಣಾರಯ್ಯೋ | ಸೋಕೀರ ಮೂವ ತಾಜೀಜಿ |
ಐದು ಮಂದಿ ಆಗಲೀಂದ್ರಂತ್ರೀ. ಕಲಿ ಒಳಗ ಐದು ಸಿಂಹಾಸನವಾದ್ವಂತೆ. ಐದಾದ್ವಂತೆ ಪೀಠಗಳು ಕಲಿ ಒಳಗ. ಆಗ ಅವರವ್ರ ಸ್ಥಳ ಸೇರ‍್ಕೊಂಡಾಗ ಕನಕಮ್ಮ ಅಷ್ಟೊತ್ತಿಗೆ
ಮಗಳೇ ಗರ್ಭಿಣಿ ಆಗಾತಾಳೇ | ಆ ಶಿವನನಯನ ದೇವೈ |
ಒಂದಾ ದಿನ ಎಂಬೋದಯ್ಯೋ | ಆ ಶಿವನನಯನ ದೇವೈ |
ಒಂದು ತಿಂಗಳ ತುಂಬ್ಯಾವಯ್ಯೋ | ಆ ಶಿವನನಯನ ದೇವೈ |
ಎರಡಾ ದಿನ ಅಂಬೋದಯ್ಯೋ | ಆ ಶಿವನನಯನ ದೇವೈ |
ಎರೆಡೇ ತಿಂಗಳು ತುಂಬ್ಯಾವಯ್ಯೋ | ಆ ಶಿವನನಯನ ದೇವೈ |
ಕನಕಮ್ಮನಿಗೆ ದಿವ್ಸ ಬೆಳೀತಾವು. ಗರ್ಭಿಣಿ ಆಗುತಾಳು. ನಿತ್ಯ ನಿರ್ಮಿತಿಗಾಲ ಕನಕಮ್ಮ ಮದ್ದಾನಸ್ವಾಮಿ ಪೂಜೆ ಮಾಡ್ತಾಳು. ಪಾದಪೂಜೆ ಮಾಡ್ತಾಳು. ಬಿದ್ದು ಬಿದ್ದು ಬೇಡ್ಕೆಂತಾಳು. ಗರ್ಭಿಣಿ ಆಗ್ತಾಳು.
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ಮೂರು ದಿನ ಎಂಬೋದೇ | ತಾನಿ ತಂದನಿ ನಾನೋ |
ಮೂರು ತಿಂಗಳಾಗ್ಯಾವೇ | ತಾನಿ ತಂದನಿ ನಾನೋ |
ಮೂರು ಆರು ಒಂಬತ್ತೋ | ತಾನಿ ತಂದನಿ ನಾನೋ |
ದಿನಗಳಾ ತುಂಬ್ಯಾವೇ | ತಾನಿ ತಂದನಿ ನಾನೋ |
ದಿನಗಳ ತುಂಬಿ ಜನಕರಾಗ[13] ಪ್ರಾರಂಭಾತಲ್ರೀ ಕನಕಮ್ಮ ಅಂತಾಳೇ ‘ಅಯ್ಯೋ ಶಿವನಯ್ಯ ಸಕಲ ಸಂಪತ್ತು ನಿನಿಗಿರ‍್ಲಯ್ಯ, ಸಿಂಹಾಸನ ನಿನಿಗಿರ‍್ಲಯ್ಯ, ಆದ್ರೆ ನಾನು ಗರ್ಭಿಣಿ ಆದಾಕಿ ಅಲ್ಲ, ಎಂದೂ ಹಡದೋಳು ಅಲ್ಲ.
ಹಡಿಯೋದು ಗುರುತಿಲ್ಲೋ | ಸೋಕೀರ ಮೂವ ತಾಜೀಜಿ |
ಸೂಲಗಿತ್ತಿಯರು ನನಗಿಲ್ಲೋ | ಸೋಕೀರ ಮೂವ ತಾಜೀಜಿ |
ಹಿಂದೇ ಇಲ್ಲೋ ಮುಂದೇ ಇಲ್ಲೋ | ಸೋಕೀರ ಮೂವ ತಾಜೀಜಿ |
ಕನಕಮ್ಮ ದುಃಖದಲ್ಲಿ ಮುಳುಗಿ ಈಜಾಡ್ತಾಳು. ಆ ತಮ್ಮ ಶಿವನಪ್ಪನ ಧ್ಯಾನ ಮಾಡ್ತಾಳು. ಆತ ಕುಳಹಳ್ಳ್ಯಾಗ ಕೋರಿ ಈರಯ್ಯ ನೋಡ್ರೀ. ಈತನೂ ಬಡವ ರೀ ಆತ ಸೂಲಗಿತ್ತಿಯರ‍್ನ ಕರತಂದು ಬಿಡ್ತಾನು, ಕನಕಮ್ಮನ ಗುಡಸ್ಲೀಗೆ ಜನಕರಾಗ ಹಾಡ್ತಾಳ್ರೀ ಕೂಲಹಳ್ಯಾಗ. ಹಿಂದೆ ಕಲ್ಯಾಣದೊಳಗೆ ಸಕ್ರೀ ಚೀಲ್ದಾಗ ಹುಟ್ಟಿದ ಗೋಣಿಬಸವ ಈಗ ನರಕಲಿಯೊಳಗೆ ಕನಕವ್ವನ ಹೊಟ್ಟ್ಯಾಗ ಹುಟ್ತಾನ್ರೀ. ಒಂದು ತಾಸು, ಎರಡು ತಾಸು, ಮೂರು ತಾಸಿನೊಳಗೆ ಕನಕಮ್ಮ.
ಗಂಡುಮಗನ ಹಡದಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ಕಲಿಯಾಗ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕಲಿಯಾಗ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಆಗ ಕನಕವ್ವ ಮೂರ್ಛಿ ಬಿದ್ದಾಗ ಸೂಲಗಿತ್ತಿಯರು ಮಗನ ಹುರಿ[14] ಕೊಯ್ದು. ಆ ಕೂಸು ತಗೊಂಡು ನೋಡ್ತಾರೀ. ಕಳ, ಕಾಂತಿ, ರೂಪ ಲಾವಣ್ಯ ವರ್ಣಿಸ್ತಾರೆ. ‘ಅಹಾ ಇದೆಂತ ಕೂಸಮ್ಮ, ಈತನ ಬಣ್ಣ ಈಬತ್ತಿಬಣ್ಣ ಐತೆ, ಉತ್ತುತ್ತಿ ಶರೀರ, ತೆಲಿಯಾಗ ಕಿರುಜಡಿ ಐತಿ. ಇವುನು ನರಮನುಷ್ಯನಲ್ಲವೊ’
ಏಳೆ ಏಳೆ ಕನಕವ್ವೋ | ಸೋಕೀರ ಮೂವ ತಾಜೀಜಿ |
ಎಂಥಾ ಮಗನೇ ಹಡದಿಯವ್ವೋ | ಸೋಕೀರ ಮೂವ ತಾಜೀಜಿ |
ಗುರುವೇ ಹೊಟ್ಟ್ಯಗ ಹುಟ್ಟಾನವ್ವೋ | ಸೋಕೀರ ಮೂವ ತಾಜೀಜಿ |
ಕಲಿಯ ಪುರುಷ ಹುಟ್ಟಾನವ್ವೋ | ಸೋಕೀರ ಮೂವ ತಾಜೀಜಿ |
ಆಗ ಕನಕಮ್ಮ ಮೂರ್ಛೆ ತಿಳ್ದಾಗ ಮೆಲ್ಲಮೆಲ್ಲನೆ ಮ್ಯಾಲಕೆದ್ದಾಳು. ಮಗನಿಗೆ ನೋಡ್ಯಾಳು. ಮಗನಿಗೆ ಮುಖ ನೋಡಿ ಏನಂತಾಳೆ.
ಹುಟ್ಟೀದೇನೋ ಪರದೇಶೀ | ಆ ಶಿವನನಯನ ದೇವೈ |
ಬಂಜೆಂಬ ಸೊಲ್ಲ ತಪ್ಪಿದವಲ್ಲೋ | ಆ ಶಿವನನಯನ ದೇವೈ |
ದೇವರೆ ಫಲವ ಕೊಟ್ಟಾನಲ್ಲೋ | ಆ ಶಿವನನಯನ ದೇವೈ |
ಕನಕಮ್ಮ ಆನಂದ ಪಡ್ತಾ, ಕಣ್ಣೀರಾಕ್ತ, ಮ್ಯಾಲಕೆದ್ದು ಕೂತು ಮಗನಿಗೆ ನೋಡ್ತಾಳು. ಆನಂದ ಪಟ್ಟು ‘ಶಿವನಯ್ಯ ನಿನಗೆ ಅಳಿಯ ಹುಟ್ಟಿದ ನನಗೆ ಇದೇ ಬಡ್ತಾನ ಇರ‍್ಲಿ. ನಿನಗೆ ಸಿಂಹಾಸನ ಇರ‍್ಲಿ. ಯಾವ ಕಾಲಕ್ಕಾದ್ರು ಕೂಡ.
ರಾಜಾಪಟ್ಟ[15] ನನ್ನದೈಯ್ಯೋ | ಸೋಕೀರ ಮೂವ ತಾಜೀಜಿ |
ನಿನ್ನ ಅಳಿಯ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕನಕಮ್ಮ ಆಲೋಚ್ನಿ ಮಾಡಿ ಮನಸ್ಸಿನ ಚಿಂತಿ ಬಿಟ್ಟಿ, ಮಗನ ತಡ ಮಾಡ್ದಂಗೆ ಅಭ್ಯಂಜನ ಸ್ನಾನ ಮಾಡ್ಸ್ಯಾರು. ಮೈ ತೊಳದಾರು. ತಾಯಿ ಸ್ನಾನ ಮಾಡ್ರ್ಯಾರು. ಮಗುವನ್ನು ತಗೊಂಡು ಕುಚ್ಚ್ಯಾಕ[16] ಹಾಕ್ಯಾರು. ಕಲ್ಯಾಣದಲ್ಲಿ ಸಕ್ರಿ ಚೀಲ್ದಾಗೆ, ಗೋಣಿ ಚೀಲ್ದಾಗೆ, ಹುಟ್ಟಿದ ನರಕಲಿಯೊಳಗೆ
ಕನಕಮ್ಮನ ಹೊಟ್ಟ್ಯಾಗ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಬ್ಯಾಡ್ರು ಹೊಟ್ಟ್ಯಾಗ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗೋಣಿ ಬಸವೇಶ್ವರ ನರಕಲಿಯೊಳಗೆ ಬ್ಯಾಡ್ರು ಹೊಟ್ಟ್ಯಾಗ ಹುಟ್ಟಿದ, ಅದು ಕೂಲಳ್ಳ್ಯಾಗ. ಇಲ್ಲಿಗೆ ಗೋಣಿ ಬಸವೇಶ್ವರ ಎರೆಡು ವಿಧದಾಗ ಹುಟ್ಟಿದ.
ಎರೆಡು ವಿಧದಾಗ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಎರೆಡು ತಲಿಯೋ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಇಲ್ಲಿಗೆ ಎರಡು ತಲಿ ಆತ್ರಿ, ಇಲ್ಲಿಗೆ ಎರಡು ಯುಗದಾಗ ಹುಟ್ಟಿದ ನರಕಲಿಯೊಳಗೆ ಕನಕವ್ವನ ಹೊಟ್ಟ್ಯಾಗ ಹುಟ್ಟಿದ. ಕನಕವ್ವ ಮಗನಿಗೆ ಜ್ವಾಪಾನ ಮಾಡ್ತಾಳ್ರೀ. ಕೂಲಳ್ಳ್ಯಾಗ. ಆ ಜ್ವಾಪಾನ ಮಾಡಕರಗ ‘ಹರಿ’ ಮತ್ತು ‘ಹರ’ ಎಂಬ ಎರಡೇ ಅಕ್ಷರ ಇದ್ವಂತ್ರೀ ನರಕಲಿಯೊಳಗ, ‘ಶಿವ’ ಎಂಬ ಶಬ್ದ ಇದ್ದಿಲ್ಲಂತ್ರೀ. ಗೋಣಿ ಬಸವೇಶ್ವರ ಹುಟ್ಟಿದಾಗ ‘ಶಿವ’ ಎಂಬ ಶಬ್ದ ಬಂತ್ರಂತ್ರೀ ಕಲಿಗೆ.
ಗೋಣೀಬಸವಣ್ಣಾ ಬಂದಾ
ಶಿವಾ ಎಂಬ ಶಬ್ದವ ತಂದಾ
ಕನಕವ್ವನ ಹೊಟ್ಯಾಗ ಹುಟ್ಟೀ
ಕಾವಿಯ ಬಟ್ಟಿ ಧರಿಸೀಕೆಂಡಾ
ಮದ್ದನಸ್ವಾಮಿ ಮಠದಾ ಮುಂದೇ
ಉಪ್ಪರಿಗೀ ಬಲೂ ಚೆಂದಾ
ಗಾಡಿಕಾರ ಗೋಣೀ ಬಸವಾ
ಮೋಡಿಕಾರ ಗೋಣೀ ಬಸವಾ
ಸಿದ್ದರ ಕೂಡಾ ಆಡೀ
ಆ ಸಿದ್ದರ ಕೂಡಾ ಆಡಿ
ಸಿದ್ದ ವಿದ್ದ್ಯೆ ಕಲತಾನಲ್ಲಾ.
ಗೋಣೀಬಸವಣ್ಣಾ ಬಂದಾ
ಶಿವಾ ಎಂಬ ಶಬ್ದವ ತಂದಾ
ಸೋಮುವಾರ ಗೋಣೀಬಸವಾ
ಹುಲಿಯ ಬೇಸಾಯ ಹೊಡೆದ
ನೂಲಿನಾವು[17] ಮಿಣಿಯಾ[18] ಮಾಡಿ
ನಾಗರಾವು ಬಾರ್ ಕೋಲು ಮಾಡಿ
ಗೋಣೀಬಸವಣ್ಣಾ ಬಂದಾ
ಶಿವಾ ಎಂಬ ಶಬ್ದವ ತಂದಾ
ಚಿಗಟೇರಿ ಶಿವನಯ್ಯ ನಿನ್ನ
ಪರೀಪರೀ ಕಾಡಿದನಲ್ಲಾ
ಕಲ್ಲು ಗಾಣಕಾಕಿದನಲ್ಲಾ
ಮುಳ್ಳುಗಾಣಕಾಕಿನದಲ್ಲಾ
ಎದ್ದು ಎದ್ದು ಬಂದೂ ಶರಣಾ
ಗೋಣೀಬಸವಣ್ಣಾ ಬಂದಾ
ಶಿವಾ ಎಂಬ ಶಬ್ದವ ತಂದಾ
ಅಳಿಲುಗೊಂಗಡಿ[19] ಗದ್ದಿಗಿ ಮಾಡೀ
ದಾಟ್ಯಾನು ಹಮ್ಮಿಗಿ ಹೊಳೆಯಾ
ಗುಮ್ಮಗೋಳಕ ಹೋಗ್ಯಾನಲ್ಲಾ
ಶಿಲಾಮೂರ್ತಿಯಾಗಾನಲ್ಲಿ
ಗೋಣೀಬಸವಣ್ಣಾ ಬಂದಾ
ಶಿವಾ ಎಂಬ ಶಬ್ದವ ತಂದಾ
ಆ ಗೋಣಿ ಬಸವ ಹುಟ್ಟಿದಾಗ ‘ಶಿವ’ ಎಂಬ ಶಬುದ ಬಂತಂತ್ರೀ. ಆವಾಗ ಮೂರು ಹೆಸರಾದ್ವಂತೆ. ಹರ, ಹರಿ ಮತ್ತು ಶಿವ, ನರಕಲಿಯೊಳಗೆ ಕನಕಮ್ಮ ಮಗನಿಗೆ ಜ್ವಾಪಾನ ಮಾಡ್ತಾಳ್ರೀ. ಕೂಲಳ್ಳಿಯೊಳಗೆ, ಶಿವನಯ್ಯ ಸೋದರಮಾವ ಹರಪನಹಳ್ಳಿಯೊಳಗ ಸಿಂಹಾಸನ ಆಳ್ತಾನ್ರೀ.



[1] ಕುಂದು – ಕುಹಕ
[2] ವರವು – ಬೇಡಿದ್ದನ್ನು ಕೊಡುವುದು. ಕುರುವು = ಆಧಾರ ಸಮೇತ ನಿರೂಪಿಸುವುದು
[3] ಆತೊಬ್ಬಾತ = ಆತನೊಬ್ಬನೆ
[4] ಇಂದ್ರತಾವೇ – ವೀರ‍್ಯ, ಇಂದ್ರಿಯದಿಂದ ಸುರಿದ ದ್ರವ
[5] ಉಗ್ಗು – ಎರಚು
[6] ಬ್ಯಾಡರಾಕಿ = ಬೇಡರ ಹೆಣ್ಣು
[7] ಉಗುದ್ಲು – ನೆಟ್ಟಳು
[8] ನೆಳ್ಳು = ನೆರಳು
[9] ಈಡಲ್ಲ – ಹೆಚ್ಚಲ್ಲ
[10] ಸ್ವಾಲ್ಡರು – ರುದ್ರಾಕ್ಷಿ ಕಂಬದ ಮಠ ಕಟ್ಟುವ ವಡ್ಡರು
[11] ಬೇಡ್ಕೆಂತಾರು – ಬೇಡಿಕೊಳ್ಳುತ್ತಾರೆ
[12] ಪಾಡು – ಒಳ್ಳೆಯದು ಆಯಿತು, ಬದುಕು ಆಯಿತು
[13] ಜನಕರಾಗ – ಹುಟ್ಟಿನ ಹಾಡು
[14] ಹುರಿ – ಒಕ್ಕಳು ಬಳ್ಳಿ
[15] ರಾಜಪಟ್ಟ – ಹಿಂದೆ ಕನಕಮ್ಮ ಶಿವನಯ್ಯ ಹೊರಗೆ ಅಟ್ಟುವಾಗ ‘ಬೋಕಿಪಟ್ಟ’ ನನ್ನದು ಕರೆದುಕೊಂಡಿದ್ದಳು. ಈಗ ಮಗ ಹುಟ್ಟಿದ ತಕ್ಷಣ ನನ್ನದು ‘ರಾಜಪಟ್ಟ’ ಎಂದು ಕರೆದುಕೊಳ್ಳುತ್ತಾಳೆ.
[16] ಕುಚ್ಚ್ಯಾಕ – ಹರಕುಬಟ್ಟೆಯ ಕೌದಿ
[17] ನೂರಿನಾವು – ನೂಲಿನ ಹಾವು
[18] ಮಿಣಿ – ಹಗ್ಗ
[19] ಅಳಿಲುಗೊಂಗಡಿ – ಕಂಬಳಿ, ಅಳಿಲಿನ ಮೈಮೇಲೆ ಇರುವ ಕಪ್ಪುಬಿಳಿ ಪಟ್ಟೆಯಂತೆ ಎರಡು ಬಣ್ಣದಲ್ಲಿ ನೇಯ್ದ ಕಂಬಳಿ
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ೩. ಜನಪದ ಸಾಹಿತ್ಯ ಸಂಪಾದನೆಯ ತೊಡಕುಗಳು
ಕರ್ನಾಟಕದಲ್ಲಿ ಜನಪದ ಸಾಹಿತ್ಯ ಕುರಿತಂತೆ ಆಗಿರುವ ವ್ಯಾಖ್ಯಾನ, ವಿಭಾಗೀಕರಣದಲ್ಲಿ ಕೆಲವು ಸಮಸ್ಯೆಗಳು ಇವೆ.ಆದಿಮ ಕಾವ್ಯಗಳು ಮತ್ತು ಚಾರಿತ್ರಿಕ ಕಾವ್ಯಗಳು ಎಂದು ವಿಭಾಗೀಕರಿಸಿದಂತೆ ಉದ್ದಾಮವಾಗಿ ಆಧುನಿಕ ಎನ್ನುವ ಜನಪದ ಕಾವ್ಯಗಳು ಈಗ ಹುಟ್ಟಿಲ್ಲ. ಇದರಿಂದ ಜನಪದವೆಂದರೆ ಪ್ರಾಚೀನ ವಸ್ತುವನ್ನು ಒಳಗೊಂಡದ್ದು ಮಾತ್ರ ಎನ್ನುವ ನಿಲುವಿಗೆ ಬಂದಂತೆ ವಸಹಾತುಷಾಹಿ ಉಂಟುಮಾಡಿದ ಬಿಕ್ಕಟ್ಟು ಇದು. ಸಂಗೋಳ್ಳಿರಾಯಣ್ಣ ಮತ್ತು ಟಿಪ್ಪುವನ್ನು ಕುರಿತ ಲಾವಣಿಗಳ ನಂತರ ನಮಗೆ ಪೂರ್ಣ ಪ್ರಮಾಣವೆನ್ನುವ ಯಾವ ಜನಪದ ರಚನೆಗಳು ದೊರೆಯುವುದಿಲ್ಲ. ಕೆಲವು ಪಠ್ಯಗಳಲ್ಲಿ ಕಲಿ, ಕಾಲಜ್ಞಾನಗಳನ್ನು ಹೇಳುವ ಭಾಗದಲ್ಲಿ ಆಧುನಿಕ ವಿದ್ಯಮಾನಗಳು ಕಂಡು ಬಂದರು ಅವು ಆಂಶಿಕವಾಗಿ ಬಂದವು ಅಷ್ಟೆ, ಪೂರ್ಣ ಪ್ರಮಾಣದಲ್ಲಿ ಆಧುನಿಕತೆಯನ್ನೇ ವಸ್ತುವಾಗಿಸಿಕೊಂಡ ಕಥನಗಳು ಇಲ್ಲ. ಇದನ್ನು ಒಪ್ಪುವುದಾದರೆ,ಆಧುನಿಕ ಕಾಲದಲ್ಲಿ ಜನಪದವಿಲ್ಲವೆಂದೇ ಅರ್ಥ. ಇನ್ನು ಸೂಕ್ಷ್ಮವಾಗಿ ವಿಸ್ತರಿಸಿದರೆ ಅವರ ಅಭಿವ್ಯಕ್ತಿಯೇ ಸ್ಥಗಿತಗೊಂಡಿದೆ ಎಂದಂತೆ. ವಸಹಾತುಷಾಹಿಯ ನಂತರ ಜನಪದ ಯಾವ ರೂಪಾಂತರಗಳಲ್ಲಿ ತನ್ನ ಚಲನೆಯನ್ನ ಮುಂದುವರಿಸಿದಿದೆಯೊ ಅದನ್ನು ನಾವು ಜನಪದ ಎಂದು ಕರೆಯಲು ಸಿದ್ಧರಿಲ್ಲ. ಇದಕ್ಕೆ ಮುಖ್ಯ ಕಾರಣ ಜನಪವನ್ನು ನಿರ್ವಚಿಸುವಲ್ಲಿ ಇರುವ ಸಮಸ್ಯೆಗಳು ಮೊದಲ ಘಟ್ಟದಲ್ಲಿಜನಪದವೆಂದರೆ ಅದು ಅನಕ್ಷರಸ್ಥರ ಸೃಷ್ಟಿ ಎಂದು ವ್ಯಾಖ್ಯಾನಿಸಿದ್ದು ಮತ್ತು ಶಿಷ್ಟ ಪರಿಶಿಷ್ಟಎಂದು ವಿಭಾಗಿಸಿದ್ದು. ಆದರೆ ಜನಪದ ಅನಕ್ಷರಸ್ಥರ ಸೃಷ್ಟಿಯಾಗೇನು ಇಲ್ಲ. ಮಂಟೇಸ್ವಾಮಿ ಕತೆಯನ್ನು ಹಾಡು ನೀಲಾಗಾರರಲ್ಲಿ ಅಕ್ಷರಸ್ಥರು ಇರುತ್ತಾರೆ, ಅನಕ್ಷರಸ್ಥರು ಇರುತ್ತಾರೆ. ಆದರೆ ಪಠ್ಯವನ್ನು ನೋಡಿಕೊಂಡು ಹಾಡುವುದಿಲ್ಲ ನೆನಪಿನಲ್ಲಿಟ್ಕೊಂಡು ಹಾಡುತ್ತಿರುತ್ತಾರೆ. ಇದು ಮನುಷ್ಯನ ಮೆದುಳಿಗೆ ಸಂಬಂಧಿಸಿದ ಸಂಗತಿ. ನೆನಪಿನಲ್ಲಿ ಇಟ್ಟುಕೊಳ್ಳುವ ತಂತ್ರವನ್ನು ಕಾವ್ಯದ ಒಳಗೆ ಸೃಷ್ಟಿಸಿಕೊಳ್ಳುತ್ತಾರೆ. ಕೆಲವರು ವ್ಯಕ್ತಿ ಮತ್ತು ಸ್ಥಳನಾಮಗಳನ್ನು ನೆಪಿನ ತಂತ್ರವಾಗಿ ಬಳಸುತ್ತಾರೆ. ನಾನು ಕಂಡ ಹಾಗೆ ನೀಲಗಾರ ಮೋಳೆ ರಾಚಯ್ಯ ಈ ತಂತ್ರ ಬಳಸುತ್ತಿದ್ದ. ಕಲ್ಲೂರು ಬಂದ ತಕ್ಷಣ ಅವನ ಭಾವಕೋಶದಲ್ಲಿ ಕಲಿಭಾಗದ ಕತೆಯಲ್ಲ ಬಿಚ್ಚುಕೊಳ್ಳುತ್ತಿತ್ತು. ಹಾಗೆ “ಆದಿ ಕಲ್ಯಾಣದಲ್ಲಿ ಅಲ್ಲಮ’’ ಎಂದು ತಕ್ಷಣ ಕಲ್ಯಾಣದ ಕತೆಯೆಲ್ಲ ನೆನಪಾಗುತ್ತಿತ್ತು ಪ್ರಸ್ತುತ ಗೋಣಿ ಬಸಪ್ಪನ ಕಾವ್ಯದಲ್ಲಿ ಕಲಾವಿದ ತುಮನೆಪ್ಪ ಕೆಲವು ಪಲ್ಲವಿಗಳು ಬಂದ ತಕ್ಷಣ ಅವನ ಭಾವಕೋಶ ತೆರೆದುಕೊಂಡು ಪೂರ್ವಿಕರು ಹೇಳಿದ್ದೆಲ್ಲಾ ನೆನಪಿಗೆ ತಂದುಕೊಳ್ಳುತ್ತಿದ್ದ. ಅವನು ಕತೆಯಲ್ಲಿ ಹೇಳುವ ಊರುಗಳನ್ನು ನೋಡೇ ಇಲ್ಲ. ಆದ್ದರಿಂದ ಮೊದಲು ನಮಗೆ ಇವೆಲ್ಲಾ ಕಲ್ಪಿತ ಊರುಗಳೊ ಅಥವಾ ನಿಜ ಊರುಗಳೋ ಎಂದು ಅನುಮಾನ ಬರುತ್ತಿತ್ತು. ಆದರೆ ನಾವು ಕ್ಷೇತ್ರಕರ್ಯಕ್ಕೆ ಹೋದಾಗ ಆಶ್ಚರ್ಯವಾಗುವ ತರದಲ್ಲಿ ಕಲಾವಿದ ಹೇಳಿದ ಎಲ್ಲ ಊರುಗಳು ಸಿಕ್ಕಿವೆ. ಅಂದರೆ ಒಬ್ಬೊಬ್ಬ ಕಲಾವಿದ ಒಂದೊಂದು ತಂತ್ರವನ್ನು ಬಳಸಿ ತಮ್ಮ ನೆನಪಿನ ಕೋಶದಲ್ಲಿ ಇದು ಉಳಿಯುವಂತೆ ಮಾಡಿಕೊಳ್ಳುತ್ತಾರೆ. ಗುರುವಿನಿಂದ ಕತೆ ಕಲಿಯುವಾಗಲೇ ಈ ತಂತ್ರವನ್ನು ಕಲಿತಿರುತ್ತಾರೆ. ತುಂಬಾ ಪ್ರತಿಭೆ ಇರುವ ಕಲಾವಿದ ತನ್ನ ತಂತ್ರವನ್ನು ಅಲ್ಲಿ ಸೇರಿಸಿ ಕಾವ್ಯವನ್ನು ವಿಸ್ತರಿಸುವ ಕೆಲವೊಮ್ಮೆ ಸಂಕಲಿಸುವ ಕೆಲಸ ಮಾಡುತ್ತಿರುತ್ತಾನೆ.
ದಕ್ಷಿಣ ಕರ್ನಾಟಕದಲ್ಲಿ ಶಿಷ್ಟ ಕವಿ ನಂಜನಗೂಡಿನ ವೀರಭದ್ರ ರಚಿಸಿದ ಪಾರ್ಥನ ಜೋಗಿಹಾಡು (೨೦೦೪) ಈಗ ಜನಪದ ಪಠ್ಯವಾಗಿ ಮಾರ್ಪಟ್ಟು ಪುಸ್ತಕ ನೋಡದೆ ನೀಲಗಾರರು, ದೇವರಗುಡ್ಡರು, ಜೋಗಪ್ಪಗಳಿಂದ ಹಾಡಲ್ಪಡುತ್ತಿದೆ. ಹಾಗೆ ಮಿಣ್ಯದ ಗುರುಸಿದ್ಧಕವಿ ದೇವರಗುಡ್ಡರು ಹಾಡುತ್ತಿದ್ದ ಮಾದಪ್ಪನ ಕತೆಯನ್ನಿಟ್ಟುಕೊಂಡು ಮಹಾದೇಶ್ವರ ಸಾಂಗತ್ಯ (೧೮೩೭) ರಚಿಸಿದ್ದಾನೆ. ಅಂದರೆ ಜನಪದ ಕಾವ್ಯ, ಬರಹ- ಮೌಖಿಕ, ಅಕ್ಷರಸ್ಥರ – ನಿರಕ್ಷರಸ್ಥ ಎನ್ನುವ ಕಟ್ಟಳೆಯನ್ನು ಮೀರಿ ತನ್ನ ಚಲನೆಯನ್ನು ಮುಂದುವರಿಸಿಕೊಂಡು ಬಂದಿದೆ. ಮೌಖಿಕ ಕಾವ್ಯ ಪರಂಪರೆ ಆಧುನಿಕ ಕಾಲದಲ್ಲಿ ಅಗೋಚರವಾಗಿ ಅಕ್ಷರ ಜಗತ್ತಿನೊಡನೆ ತನ್ನ ಸಂಬಂಧವನ್ನು ಉಳಿಸಿಕೊಂಡಿದೆ. ಜನಪದ – ಶಿಷ್ಟ ಎನ್ನುವ ಬೇಧಭಾವ ಕಲೆಯಲ್ಲಿ ಇಲ್ಲ. ಅದು ತನ್ನ ಚಲನಶೀಲತೆಗೆ ಒಂದರಿಂದ ಒಂದು ಪಡೆಯುತ್ತಾ ಆಧುನಿಕಕಾಲದಲ್ಲೂ ಮುಂದುರಿದಿದೆ. ಜನಪದ ಎಂದು ಶಿಷ್ಟವನ್ನು ತದನ್ನ ಎದುರಾಳಿ ಎಂದುಕೊಂಡೇ ಇಲ್ಲ. ಅನಾದಿ ಕಾಲದಿಂದಲೂ ಅದು ಯಾವ ಮಡಿವಂತಿಕೆಯನ್ನು ಬೆಳೆಸಿಕೊಂಡು ಬಂದಿಲ್ಲ. ವಚನಕಾರರ ಕಾಲದಲ್ಲಿ ನಿಂತು ಹೋಗಿದ್ದ ಕಥನ ಮಾದರಿಗಳನ್ನು ಮತ್ತೆ ಹುಟ್ಟುಹಾಕಿದ ಹರಿಹರ ಬಸವರಾಜದೇವರ ರಗಳೆ (೧೧೬೫) ಬರೆಯಲು ಆಕಾರವಾಗಿಸಿಕೊಂಡದ್ದು ಶಿಷ್ಟವೆನಿಸಿದ್ದ ವಚನಗಳನ್ನಲ್ಲ, ಜನಪದರಲ್ಲಿದ್ದ ಬಸವಣ್ಣನನ್ನು ಹಾಗೆ ನೋಡಿದರೆ ವಚನಗಳು ಜನಪದವೇ. ಅದು ಬರಹಕ್ಕೆ ಬಂದದ್ದು ಮೂನ್ನೂರು ವರ್ಷಗಳ ನಂತರ ಕುಮಾರವ್ಯಾಸ ಕಾವ್ಯ ಶಿಷ್ಟವು ಹೌದು ಪರಿಶಿಷ್ಟವು ಹೌದು. ರತ್ನಾಕರವರ್ಣಿಗೆ ಭರತೇಶ ವೈಭವಕ್ಕೆ ಪ್ರೇರಣೆ ನೀಡಿದ್ದು ಜನಪದ. ದೇವಚಂದ್ರನಿಗೆ ಹೆಸರು ತಂದುಕೊಟ್ಟ ರಾಜಾವಳಿಗೆ ಪ್ರೇರಣೆ ಜನಪದ. ಇದರಲ್ಲಿ ಜನಪದಕ್ಕೆ ಪ್ರೇರಣೆಕೊಟ್ಟ ಶಿಷ್ಟ ಕೃತಿಗಳು ಇವೆ. ಪುರವಂತಿ ಮೇಳದ ಒಡುಪುಗಳಿಗೆ ಪ್ರೇರಣೆ ಕೊಟ್ಟದ್ದು ವಿರೂಪಾಕ್ಷಪಂಡಿತನ ಚೆನ್ನಬಸವ ಪುರಾಣ. ಇನ್ನು ಅನೇಕ ಪ್ರದರ್ಶನ ಕಲೆಗಳು ಶಿಷ್ಟ ಪಠ್ಯಗಳಿಂದ ಪ್ರೇರಣೆ ಪಡೆದಿವೆ. ಅಂದರೆ ಶಿಷ್ಟ ಜನಪದ ಪರಸ್ಪರ ಕೊಡುಕೊಳುವ ಕೆಲಸ ಮಾಡಿವೆ. ಅಂದರೆ ಜನಪದವನ್ನು ವ್ಯಾಖ್ಯಾನಿಸುವಾಗ ಶಿಷ್ಟ ಪರಿಶಿಷ್ಟ ಅಕ್ಷರಿ ನಿರಕ್ಷರಿ ಎಂದು ಗೆರೆ ಕೊರೆದುಕೊಂಡದ್ದರಿಂದ ಉಂಟಾದ ಸಮಸ್ಯೆಗಳು ಇವು.
೧. ಜನಪದದ ರೂಪಾಂತರಗಳು
ಹೊಸ ಹೊಸ ಸಂವಹನ ರೂಪಗಳು ಕಾಣಿಸಿಕೊಂಡ ಮೇಲೆ ಜನಪದದ ಸವಂಹನ ದಾರಿಗಳು ಹೆಚ್ಚಾಗಿವೆ. ಆಯಾಯ ದೈವಕ್ಕೆ ನಡೆದುಕೊಳ್ಳುವ ಒಕ್ಕಲಿನವರ ಮುಂದೆ, ಹಬ್ಬ ಹರಿದಿನಗಳಲ್ಲಿ, ಜಾತ್ರೆಗಳಲ್ಲಿ ಮಾತ್ರ ಸಂವಹನಗೊಳ್ಳುತ್ತಿದ್ದ ಜನಪದ ಕಾವ್ಯಗಳು ಆಧುನಿಕ ಕಾಲದಲ್ಲಿ ಬೇರೆ ಬೇರೆ ರೂಪಾಂತರಗಳಲ್ಲಿ ತನ್ನ ಸಂವಹನವನ್ನು ಇನ್ನು ಹೆಚ್ಚಿಸಿಕೊಂಡಿದೆ.
ಮುದ್ರಿತ ಪಠ್ಯವನ್ನು ಅನುಸರಿಸಿರುವ ಓದುವ ವರ್ಗ: ಜನಪದ ಪಠ್ಯವಂದು ಸಂಪಾದಿತವಾದ ನಂತರ ಅದು ಬೆಂಗಳೂರಿನ ಅಥವಾ ದಿಲ್ಲಿಯ ಕನ್ನಡಿಗನಿಗೂ ಓದಲು ಸಾಧ್ಯವಾಗುತ್ತದೆ. ಚಿಕ್ಕಲ್ಲೂರಿನಲ್ಲಿ ನೀಲಗಾರಿನೊಬ್ಬ ಏನು ಹಾಡುತ್ತಾನೆ ಎಂಬುದು ಚಿಕ್ಕಲ್ಲೂರು ಗೊತ್ತಿಲ್ಲದಿರುವ ಅನೇಕ ಓದುಗರಿಗೆ ಇದು ತಲುಪುತ್ತದೆ. ಅಂದರೆ ಜನಪದ ಪಠ್ಯಕ್ಕೆ ಪ್ರೇಕ್ಷಕರಷ್ಟೇ ಅಲ್ಲದೆ ಓದುಗ ವರ್ಗವೊಂದು ನಿರ್ಮಾಣವಾಗಿದೆ. ಇದು ಜನಪದ ಬೆಳವಣಿಗೆಯನ್ನು ಹೇಳುತ್ತಿದೆಯೇ ಹೊರತು ನಾಶವನ್ನಲ್ಲ.
ಕ್ಯಾಸೆಟ್‌ಗಳ ಮೂಲಕ ನಿರ್ಮಾಣವಾಗಿರುವ ಶೋತೃಗಳು : ಇವರಲ್ಲಿ ಆ ದೈವಕ್ಕೆ ನಡೆದುಕೊಳ್ಳುವವರು ಮಾತ್ರ ಕ್ಯಾಸೆಟ್ ಕೊಳ್ಳುವುದಿಲ್ಲ. ಮನೆಯಲ್ಲಿ ರೇಕಾರ್ಡರ್ ಇಟ್ಟುಕೊಂಡಿರುವವರು, ಸಂಗೀತ ಪ್ರೇಮಿಗಳು, ಆಟೋಚಾಲಕರು, ಬಸ್‌ಡ್ರೈವರ್‌ಗಳು, ಅವರ ಗಿರಾಕಿಗಳು ಇಲ್ಲೆಲ್ಲಾ ಇದು ಸಂವಹನಗೊಳ್ಳುತ್ತಿದೆ.
ಟಿ.ವಿ. ಮತ್ತು ಸಿನಿಮಾ ನೋಡುವ ವರ್ಗ: ಇದರ ವ್ಯಾಪ್ತಿ ಉಳಿದೆಲ್ಲವುಕ್ಕಿಂತಲೂ ದೊಡ್ಡದು. ಸ್ಪೈಸ್ ಮೊಬೈಲ್‌ನ ಬಹುರಾಷ್ಟ್ರೀಯ ಕಂಪನಿಗಳಿಗೆ ನಮ್ಮ ಯಕ್ಷಗಾನ ಕಲಾವಿದ ಬೇಕು. ಇತ್ತೀಚೆಗೆ ಜನಪದವನ್ನು ಸಮರ್ಥವಾಗಿ ಬಳಸಿರುವ ಎಲ್ಲ ಸಿನಿಮಾಗಳು, ಜಾಹೀರಾತು ಯಶಸ್ವಿಯಾಗಿವೆ. ಉದಾ. ಜನುಮದ ಜೋಡಿ, ಜೋಗಿ ಚಿತ್ರಗಳ ಯಶಸ್ಸಿಗೆ ಜನಪದ ಅಂಶಗಳು ಕಾರಣವಾಗಿವೆ. ಅಂದರೆ ಜನಪದ ಈ ರೂಪಾಂತರಗಳಲ್ಲಿ ಮುಂದುವರಿದಿದ್ದರು ನಾವು ಇದನ್ನು ಜನಪದವೆಂದು ಕರೆದುಕೊಂಡಿಲ್ಲ.
ಶತಮಾನದ ಕನ್ನಡ ಸಾಹಿತ್ಯ ಜನಪದದೊಡನೆ ನಡೆಸಿದ ಅನುಸಂಧಾನದ ಚರಿತ್ರೆಯನ್ನು ಇಲ್ಲಿ ನೆನಪಿಸಿಕೊಳ್ಳಬಹುದು. ಬ್ರಿಟಿಷ್ ವಸಾಹತುಷಾಹಿ ರಾಷ್ಟ್ರೀಯ ಚರಿತ್ರೆ ಮಾದರಿಯನ್ನು ಹುಟ್ಟು ಹಾಕಿದಾಗ ಓದು ಬರಹ ಕಲಿತವರು ಕನ್ನಡದಲ್ಲಿ ಒಂದು ಗದ್ಯ ಮಾದರಿಯ ಬರಹವನ್ನು ಹೆಚ್ಚು ಚಾಲ್ತಿಗೆ ತಂದರು. ಇದಕ್ಕೂ ಪೂರ್ವದಲ್ಲಿ ಕೈಫಿಯತ್ತುಗಳಲ್ಲಿ, ಬಖೈರುಗಳಲ್ಲಿ, ಪ್ರಸಿದ್ಧ ಮಠಗಳ ನ್ಯಾಯ ತೀರ್ಮಾನಗಳಲ್ಲಿ ಈ ಗದ್ದಯ ಚಾಲ್ತಿಯಲ್ಲಿತ್ತು. ಆದರೆ ಪುರಾಣ, ಕಾವ್ಯ, ಧರ್ಮಶಾಸ್ತ್ರಗಳಲ್ಲಿ ಇದು ಬಳಕೆಯಾಗುತ್ತಿರಲಿಲ್ಲ. ಇವೆಲ್ಲ ಪವಿತ್ರ ಅಭಿವ್ಯಕ್ತಿ ಮಾದರಿಗಳು ಎನ್ನುವ ಕಲ್ಪನೆ ಇದ್ದುದರಿಂದ ಅಲ್ಲಿ ಈ ಗದ್ಯ ಮಾದರಿ ಬಳಕೆಗೆ ಬರಲಿಲ್ಲ. ಆದರೆ ಬ್ರಿಟಿಷರಿಗೆ ಸಂವಹನ ದೃಷ್ಟಿಯಿಂದ ಹಾಗೂ ವಾಸ್ತವವಾದಿ ಲಕ್ಷಣಗಳು ಹೆಚ್ಚು ಗದ್ಯದಲ್ಲಿ ಇದ್ದುದರಿಂದ ಈ ಮಾದರಿಯಲ್ಲೇ ಕರ್ನಾಟಕದ ಚರಿತ್ರೆಯನ್ನು ಕಟ್ಟುವುದು ಅನಿವಾರ‍್ಯವೆಂದು ಈ ಗದ್ಯ ಮಾದರಿಯ ಬೆಳವಣಿಗೆಗೆ ಹೆಚ್ಚು ಉತ್ತೇಜನ ನೀಡಿತು. ಭಾರತದ ಮತ್ತು ಕರ್ನಾಟಕದ ಚರಿತ್ರೆಯನ್ನು ಪುನರ್ ನಿರ್ಮಾಣ ಮಾಡುವ ಭರದಲ್ಲಿ ಮೊದಲಿಗೆ ಗೆಜೆಟಿಯರ್‌ಗಳನ್ನು ಬರೆಸುವಲ್ಲಿ ಈ ಗದ್ಯ ಮಾದರಿ ಪ್ರಧಾನ ಪಾತ್ರ ವಹಿಸಿದೆ. ಆದರೆ ಇವುಗಳ ನಿರ್ಮಾಣಕ್ಕೆ ಬಳಸಿಕೊಂಡ ಆಕರಗಳು ಮಾತ್ರ ವೈದಿಕ ಬರೆದ ವ್ಯಾಖ್ಯಾನ ಟೀಕುಗಳು. ಇನ್ನೊಂದು ಶಾಸನಗಳಲ್ಲಿ ವ್ಯಕ್ತವಾದ ರಾಜ ಮಹಾರಾಜರ ಆಡಳಿತದ ಬಗೆಗಳು. ಅಂದರೆ ಬರಹ ಮಾತ್ರ ಅಧಿಕೃತ ಎನ್ನುವ ನಂಬಿಕೆಯಿಂದ ಈ ಚರಿತ್ರೆಗಳು ರಚನೆಯಾಗಿವೆ. ಕರ್ನಾಟಕದ ಚರಿತ್ರೆಯಲ್ಲಿ ಇದು ಇತ್ತೀಚಿನವರೆಗೂ ತುಂಬಾ ಪ್ರಭಾವಿಯಾಗಿ ಕೆಲಸ ಮಾಡಿದೆ. ಆದರೆ ಪ್ರಾರಂಭದಲ್ಲಿ ಬಂದ ಯುರೋಪಿನ ಶಿಕ್ಷಣತಜ್ಞರಿಗೆ ಇದೇ ಕರ್ನಾಟಕ ಚರಿತ್ರೆಯನ್ನು ಸಮಗ್ರವಾಗಿ ಕಟ್ಟಿಕೊಡುತ್ತಿದೆ ಎಂಬುದರ ಬಗ್ಗೆ ಅನುಮಾನಗಳನ್ನು ಹುಟ್ಟಾಕಿದೆ. ಆದ್ದರಿಂದ ಮೊದಲ ಘಟ್ಟದ ವಿದ್ವಾಂಸರಾದ ಕಿಟ್ವಲ್ ಮೊಗ್ಲಿಂಗ್, ಮೆಕೆಂಜಿ, ಪ್ಲೀಟ್, ಮುಂತಾದವರು ಮೊಟ್ಟಮೊದಲಿಗೆ ಜನಪದ ಸ್ಥಳ ಪುರಾಣಗಳ ಸಂಗ್ರಹಕ್ಕೆ ನಿಂತರು. ಇದರೊಟ್ಟಿಗೆ ಕೆಲವು ಮಿಷನರಿಗಳು, ಕ್ಷೇತ್ರತಜ್ಞರು ಅಬ್ಬೇದುಬೆ, ಪ್ರಾನಿಸ್ಸ್‌ಬೇಕನ್, ಥರ್ಸ್ಟನ್, ಮುಂತಾದವರು ಜನಪದ ಬದುಕಿನ ವಿವರಗಳಿಗೆ ಕೈ ಹಾಕಿದರು. ಭಾರತದಲ್ಲಿ ಆಳ್ವಿಕೆ ನಡೆಸುತ್ತಿದ್ದ ಬ್ರಿಟಿಷ್ ಸರ್ಕಾರ ಮಿಷಿನರಿಗಳಿಂದ ಕ್ರೈಸ್ತ ಧರ್ಮದ ಪ್ರಸಾರದ ಹೆಸರಿನಲ್ಲಿ ಈ ತರದ ಬರಹ ಚಟುವಟಿಕೆಗೆ ಪ್ರಾರಂಭಿಸಿದರು. ೧೯೨೩ರಲ್ಲಿ ಬಿ.ಎಂ.ಶ್ರೀ.ಯವರು ಇಂಗ್ಲಿಷ್ ಗೀತಗಳನ್ನು ಕನ್ನಡಕ್ಕೆ ತಂದರು. ಅದರ ಬೆನ್ನಲ್ಲೇ ಸಂಸ್ಕೃತ ಕಾವ್ಯ ಮೀಮಾಂಸೆ, ಇಲಿಯಡ್ ಒಡೆಸ್ಸಿ ಮಹಾಕಾವ್ಯಗಳು, ಗ್ರೀಕ್ ನಾಟಕಗಳು, ಪಾಶ್ಚಾತ್ಯ ಕಾವ್ಯ ಮೀಮಾಂಸೆ, ಜಗತ್ತಿನ ಬೇರೆ ಬೇರೆ ಸಾಹಿತ್ಯವನ್ನು ಓದುವ ಅವಕಾಶ, ಕನ್ನಡದಲ್ಲಿ ಕಾಣಿಸಿಕೊಂಡು ಅದರ ಪ್ರಭಾವದ ಹಿನ್ನೆಲೆಯಲ್ಲಿ ಸಾಹಿತ್ಯವನ್ನು ನಿರ್ವಚಿಸುವ ಪ್ರಯತ್ನಗಳು ನಡೆದವು. ಯುರೋಪಿನ ಶಿಕ್ಷಣತಜ್ಞರಿಂದಲೇ ಜನಪದ ಸಂಪಾದನ ಕಾರ್ಯಗಳು ಪ್ರಾರಂಭವಾದವು.
೧೮೭೩ರಲ್ಲಿ ಕಿಟ್ಟಲ್‌ರು ಕೊಡವರ ಆಚಾರಗಳನ್ನು ಕುರಿತಂತೆ ಕೊಡವರ ಮೂಢನಂಬಿಕೆಗಳು ಎನ್ನುವ ಲೇಖನವನ್ನು, ನಂತರ ಕೊಡವರ ಮದುವೆ ಸಂಪ್ರದಾಯ, ಹಳೆ ಮೈಸೂರು ಪ್ರಾಂತ್ಯದ ಮಾಸ್ತಿಕಲ್ಲು ಇತ್ಯಾದಿಗಳ ಬಗ್ಗೆ ಜರ್ನಲ್ ಆಫ್ ದಿ ರಾಯಲ್ ಏಷ್ಯಾಟಿಕ್ ಸೊಸೈಟಿ ಎಂಬ ಪತ್ರಿಕೆಯಲ್ಲಿ ಪ್ರಕಟಿಸಿದ್ದರು. ಪ್ಲೀಟರು ೧೮೮೫-೯೦ರಲ್ಲೇ ಕನ್ನಡದ ಐದು ಲಾವಣಿಗಳನ್ನು ಸಂಗ್ರಹಿಸಿ ಇಂಡಿಯನ್ ಆಂಟಿಕ್ವಿಟಿ ಪತ್ರಿಕೆಯಲ್ಲಿ ಕ್ರಮಬದ್ಧವಾಗಿ ಪ್ರಕಟಿಸುತ್ತಾ ಬಂದರು. ನಂತರ ಮೆಕೆಂಜಿ ಅದೇ ಪತ್ರಿಕೆಯಲ್ಲಿ ದ ವಿಲೇಜ್ ಪೀಸ್ಟ್ ಎಂಬ ಲೇಖನದಲ್ಲಿ ಬೆಂಗಳೂರಿನ ಅಕ್ಕಿ ತಿಮ್ಮನಹಳ್ಳಿ ಗ್ರಾಮದೇವತೆಯ ಆಚರಣೆ ಕುರಿತು ಬರೆದರು. ಇವರು ಕರ್ನಾಟಕದ ಸ್ಥಳ ಪುರಾಣಗಳ ಸಂಗ್ರಹ ಮಾಡಿದರೂ ಪ್ರಕಟ ಪಡಿಸಲಿಲ್ಲ. ಇದರ ಮುಂದುವರಿಕೆಯಾಗಿ ಹಲಸಂಗಿ ಗೆಳೆಯರು ಪ್ರಥಮದಲ್ಲಿ ಜನಪದ ಸಂಗ್ರಹಗಳಿಗೆ ಕೈ ಹಾಕಿದರು. ಜನಪದಕ್ಕೂ ಸಾಹಿತ್ಯದ ಎಲ್ಲ ರಮ್ಯತೆಯ ಲಕ್ಷಣಗಳು ಇವೆ ಎಂದು ಪ್ರತಿಪಾದಿಸಿದರು. ಇವರ ಕಾಲದಲ್ಲಿ ಗರತಿಯ ಹಾಡು, ಮಲ್ಲಿಗೆದಂಡೆ, ಹಳ್ಳಿಯ ಹಾಡು ಸಂಗ್ರಹಗಳು ಬಂದವು. ಹಳೆಯ ಮೈಸೂರು ಪ್ರಾಂತ್ಯದಲ್ಲಿ ಕ.ರಾ.ಕೃ. ಅವರು ನುಚ್ಚಾಯ್ತು ನೀರ ಹೊಳೆಯಾಗೆ, ಅರ್ಚಕ ರಂಗಸ್ವಾಮಿಯವರು ಹಳ್ಳಿಯ ಬದುಕು ಇತ್ಯಾದಿ ಸಂಗ್ರಹಗಳು ಪ್ರಕಟಗೊಂಡವು. ಇವೆಲ್ಲ ತ್ರಿಪದಿಗಳು, ಬಿಡಿಪದಗಳು, ಲಾವಣಿಗಳಾಗಿದ್ದು ಹಾಡುವ ಗೇಯತೆಯನ್ನು ಒಳಗೊಂಡ ಕಾವ್ಯಗಳು. ಇಲ್ಲೆಲ್ಲಾ ಸಂಗ್ರಹಕ್ಕೆ ತೊಡಗುವಾಗ ಅವರು ಅನಕ್ಷರಸ್ಥರು, ಎನ್ನುವ ಧೋರಣೆ ಕೆಲಸ ಮಾಡಿರುವುದರಿಂದ ಮೂಲ ಪಠ್ಯ ಒಂದಿದೆ ಎನ್ನುವ ಧೋರಣೆ ಇರುವುದರಿಂದ ಮತ್ತು ಅದು ಶಿಷ್ಟ ಸಾಹಿತ್ಯಕ್ಕೆ ಸರಿಸಮ ಎನ್ನುವ ನಿಲುವು ಇದ್ದುದರಿಂದ, ಇವರ ದೃಷ್ಟಿಕೋನಕ್ಕೆ ಒಗ್ಗದ ಕೆಲವು ರಚನೆಗಳನ್ನು ಕೈಯಾರೇ ತಿದ್ದಿ ಹೊಂದಿಸಿಕೊಂಡಿದ್ದಾರೆ. ಇದರ ವಿವರಗಳು ಗೊರೂರು ರಾಮಸ್ವಾಮಿ ಅಯ್ಯಂಗಾರ್‌ವರು ಹಳ್ಳಿಯ ಹಾಡುಗಳಿಗೆ ಬರೆದ ಮುನ್ನುಡಿಯಲ್ಲಿ ಸಿಗುತ್ತದೆ. ನವೋದಯ ಕಾಲದ ಮುಖ್ಯ ಸೃಜನಶೀಲ ಬರಹಗಾರರಾದ ಬಿ.ಎಂ.ಶ್ರೀ. ಬೇಂದ್ರೆ, ಮಾಸ್ತಿ, ಕಾರಂತ, ಕುವೆಂಪು, ಇವರುಗಳು ಜನಪದ ಸಾಹಿತ್ಯ ಕುರಿತು ಅನೇಕ ಲೇಖನಗಳನ್ನು ಬರೆದರೇ ಹೊರೆತು, ಸಂಗ್ರಹಕ್ಕೆ ಕೈ ಹಾಕಲಿಲ್ಲ. ಆದರೆ ಕಾರಂತರು ಯಕ್ಷಗಾನ ಕಲೆಯಲ್ಲಿ ತೊಡಗಿಸಿಕೊಂಡು ಆಧುನಿಕ ಕಾಲದಲ್ಲಿ ಅದನ್ನು ಉಳಿಸಿಕೊಳ್ಳಲು ಬೇಕಾದ ಬದಲಾವಣೆಗಳನ್ನು ತಂದು, ಈ ಕಾಲದಲ್ಲೂ ಯಕ್ಷಗಾನ ಜೀವಂತವಾಗಿ ಉಳಿಯುವುದಕ್ಕೆ ಕಾರಣರಾದರು. ಆದರೆ ನವೋದಯ ಕಾಲಕ್ಕೆ ಶಿಷ್ಟ ಪರಿಶಿಷ್ಟ ಎನ್ನುವ ಧೋರಣೆಯೊಂದು ಹೇಗೋ ಸೇರಿಕೊಂಡು ಕೆಲಸ ಮಾಡಿದೆ. ಅಂದರೆ ಈ ಕಾಲಕ್ಕಾಗಲೇ ಆ ಭಿನ್ನತೆ ಬಂದು ಹೋಗಿತ್ತು (ಇದಕ್ಕೆ ಪೂರ್ವದಲ್ಲಿ ಈ ರೀತಿಯ ಒಡಕು ಪ್ರಾಚೀನ ಸಾಹಿತ್ಯದಲ್ಲಿ ಇರಲಿಲ್ಲಾ ಎಂಬುದು ಗಮನಾರ್ಹ). ಇದು ನಿರಕ್ಷರರ ಸೃಷ್ಟಿಯಾದರೂ ಇದಕ್ಕೆ ಸಾಹಿತ್ಯದ ಎಲ್ಲ ಲಕ್ಷಣಗಳು ಇವೆ ಎನ್ನುವುದು ನವೋದಯದವರ ನಿಲುವುವಾಗಿತ್ತು. ಜನಪದವೂ ಸಾಹಿತ್ಯ ಎಂದು ಸರ್ಮಥಿಸುವುದು ಅವರಿಗೆ ಅನಿವಾರ‍್ಯವಾಗಿತ್ತು. ಏಕೆಂದರೆ ಬರಹ ಪರಂಪರೆ ಆ ತರದ ಒಂದು ಒತ್ತಡವನ್ನು ನಿರ್ಮಾಣ ಮಾಡಿತ್ತು. ಶಿಷ್ಟ ಪರಂಪರೆಯಿಂದ ಅದನ್ನು ಹೊರಗಿಡುವ ಬಹುದೊಡ್ಡ ಹುನ್ನಾರ ಇತ್ತು.
ನಂತರ ಐವತ್ತರ ದಶಕದಲ್ಲಿ ನವ್ಯ ಸಾಹಿತ್ಯ ಕನ್ನಡದಲ್ಲಿ ಬಂತು. ಯುರೋಪಿಯನ್ ಸಾಹಿತ್ಯ ಮಾದರಿಯನ್ನೇ ಮುಖ್ಯ ನೆಲೆಯಾಗಿಸಿಕೊಂಡ ಇದು ಬಹು ಬೇಗ ತನ್ನ ಅವನತಿಯನ್ನು ಕಂಡಿತು. ಎಪ್ಪತ್ತರ ದಶಕದ ಕನ್ನಡ ಸಾಹಿತ್ಯ ಜನಪದದೊಡನೆ ವಿಸ್ತಾರವಾದ ಅನುಸಂಧಾನ ನಡೆಸಿದೆ. ಇದಕ್ಕೆ ಆ ಕಾಲದ ಒಂದು ಬಿಕ್ಕಟ್ಟು ಇದೆ. ಅದು ನವ್ಯ ಸಾಹಿತ್ಯ ಉಂಟುಮಾಡಿದ ಬಿಕ್ಕಟ್ಟು ಕಲೆಯ ಸೃಷ್ಟಿಗೆ ಸಂಬಂಧಿಸಿದಂತೆ ನಮ್ಮ ಎಲ್ಲ ಕಲಾಪ್ರಕಾರಗಳು ವಾಸ್ತವವಾದಿ ಮಾದರಿಯನ್ನು ಬೆನ್ನತ್ತಿ ಮನುಷ್ಯನ ಪ್ರಜ್ಞೆಗೆ ಎಲ್ಲಿಲ್ಲದ ಬೆಲೆ ತಂದುಕೊಂಡು, ಮನುಷ್ಯ ಮಾತ್ರ ಅಂತಿಮ ಎನ್ನುವ ದಿಕ್ಕಿನತ್ತ ಚಲಿಸಿ, ಕಲೆಯೆಂದರೆ ಮಾತು, ಕಲೆಯೆಂದರೆ ತರ್ಕ, ಕಲೆಯೆಂದರೆ ಮನುಷ್ಯ ಮಾತ್ರ, ಎನ್ನುವ ಅತಿಗೆ ಹೋಗಿ ಡ್ರೈ ಆಗಿತ್ತು. ಆಗ ಮತ್ತೆ ಜನಪದ ತಂತ್ರ, ಸಂಗೀತ ಇತ್ಯಾದಿಗಳನ್ನು ಬಳಸಿಕೊಂಡು ಸೃಜನಶೀಲ ಕೃತಿಗಳು ಹುಟ್ಟಿದವು.
ಹಿಂದೆ ೧೯ನೇ ಶತಮಾನದಲ್ಲೇ ವಸಾಹತುಷಾಹಿ ಪ್ರಭಾವವನ್ನು ಮನಗಂಡ ಪತ್ತಾರ್ ಮಾಸ್ತರ್ ಸಂಗ್ಯಾ ಬಾಳ್ಯರ ಬದುಕಿನಲ್ಲಿ ನಡೆದ ಘಟನೆಯೊಂದಕ್ಕೆ ಸಣ್ಣಾಟದ ರೂಪಕೊಟ್ಟ ಜನಪದರು ಸೃಷ್ಟಿಸಿದ ಆ ರೂಪಕ್ಕೆ ಅವನು ಋಣಿಯಾಗಿ ತನ್ನ ನಿಲುವನ್ನು ಉಳಿಸಿಕೊಂಡ, ನಂತರ ಚಂದ್ರಶೇಖರ ಕಂಬಾರರು ಅದನ್ನು ನಗರ ಪ್ರೇಕ್ಷಕರಿಗೆ ಸಂವಹನಗೊಳಿಸುವ ದೃಷ್ಟಿಯಿಂದ ಅದೇ ಹೆಸರಿನಲ್ಲಿ ನಾಟಕ ಬರೆದು ಖ್ಯಾತಿಗೆ ತಂದರು. ಇತ್ತೀಚಿಗೆ ಎಂ.ಎಂ. ಕಲಬುರ್ಗಿಯವರು ಖರೇ ಖರೇ ಸಂಗ್ಯಾ ಬಾಳ್ಯ ನಾಟಕ ಶ್ರೇಷ್ಠ ಪ್ರದರ್ಶನವಾಗಿದ್ದರೂ ವಿವಾದಕ್ಕೆ ಒಳಗಾಗಿದೆ. ರಂಗ ಸಂಗೀತ, ಆಚರಣೆ, ರಂಗತಂತ್ರಗಳನ್ನು ಅಭ್ಯಾಸ ಮಾಡಿ ‘ಆಧುನಿಕ ಜನಪದ ನಾಟಕ’ ಎನ್ನುವ ಹೆಸರಿನಲ್ಲಿ ಎಪ್ಪತ್ತರ ದಶಕದಲ್ಲಿ ಅನೇಕ ನಾಟಕಗಳು ಸೃಷ್ಟಿಯಾದವು. ನಂತರ ಇದರ ಮುಂದುವರಿಕೆಯಾಗಿ ಜನಪದ ವಸ್ತುವನ್ನು ಅನುಸರಿಸಿ ಅಸಂಖ್ಯಾತ ನಾಟಕಗಳು ಸೃಷ್ಟಿಯಾಗಿವೆ. ಜನಪದರ ಫಾರ‍್ಮನ್ನು ಮಾತ್ರ ಧ್ಯಾನಿಸಿ ಹುಟ್ಟಿದ ಕೃತಿಗಳು ದೇವನೂರು ಮಹಾದೇವ ಅವರ ಕುಸುಮಬಾಲೆ, ಚಂದ್ರಶೇಖರ ಕಂಬಾರರ ಚಕೋರಿ ಮುಂತಾದವು. ಜನಸಮುದಾಯದ ತಾತ್ವಿಕತೆಯನ್ನೇ ಮುಖ್ಯವಾಗಿಸಿಕೊಂಡು ಬಂದದ್ದು ಕೆ.ಬಿ.ಸಿದ್ದಯ್ಯನವರ ದಕ್ಕಲದೇವಿ ಕಾವ್ಯ. ಈ ತರದ ರೂಪಾಂತರಗಳಲ್ಲಿ ಜನಪದ ಜೀವಂತವಾಗಿದೆ.
೨. ಸಂಪಾದಿತ ಪಠ್ಯದ ಮೂರು ಮುಖ್ಯ ನೆಲೆಗಳು
ಪಠ್ಯದ ದೃಷ್ಟಿಕೋನ: ಕರ್ನಾಟಕದ ಮೌಖಿಕ ಪಠ್ಯಗಳ ಸಂಗ್ರಹ ಸಂಪಾದನೆಗಳಲ್ಲಿ ಮೂರು ಮುಖ್ಯ ನೆಲೆಯನ್ನು ಹೊಂದಿರುತ್ತದೆ. ಅದು ಪಠ್ಯದಿಂದಲೇ ಹೊಮ್ಮುವ ದೃಷ್ಟಿಕೋನ, ಕಲಾವಿದನಿಂದ ಹೊಮ್ಮುವ ದೃಷ್ಟಿಕೋನ, ಸಂಪಾದಕನ ದೃಷ್ಟಿಕೋನ.
ಜನಪದದ ಇತರ ಪ್ರಕಾರಗಳನ್ನು ಗಮನದಲ್ಲಿಟ್ಟುಕೊಮಡು ಕಾವ್ಯ ಪ್ರಕಾರವನ್ನು ಮಾತ್ರ ಇಲ್ಲಿ ಚರ್ಚೆಗೆ ತೆಗೆದುಕೊಳ್ಳಲಾಗಿದೆ. ಮೌಖಿಕ ಪಠ್ಯ ಕಲಾವಿದನೊಬ್ಬನ ಸೃಷ್ಟಿಯಲ್ಲ. ಅವನ ಪೂರ್ವಜರು ಇದ್ದಾರೆ. ಅವನಿಗೆ ಒಂದು ಚೌಕಟ್ಟು ಕೊಟ್ಟಿದ್ದಾರೆ. ಆ ಚೌಕಟ್ಟನ್ನು ಕಲಾವಿದ ಮೀರುವುದಿಲ್ಲ. ಹಾಗೆಂದು ಅವನು ಪೂರ್ವಜರು ಹೇಳಿದ್ದನ್ನೇ ಬಾಯಿ ಪಾಠ ಮಾಡಿ ಒಪ್ಪಿಸುತ್ತಿಲ್ಲ. ಗೋಣಿ ಬಸವನ ಕತೆಯನ್ನು ಕೇಳುವ ಜಂಗಮನಿಗೆ ಇದು ಐದು ಮಂದಿ ಶರಣರ ಕತೆ ಎನಿಸಿದರೆ, ಬೇಡರಿಗೆ ಲಿಂಗಾಯತರ ಬೇಡರ ಸಂಘರ್ಷವೆನಿಸುತ್ತದೆ, ಬಾಲ ಬಸವರಿಗೆ ದೇವದಾಸಿ ಪದ್ಧತಿಯ ಘೋರ ಕಥಾನಕವೆನಿಸುತ್ತದೆ. ಅಂದರೆ ಒಂದು ಉತ್ತಮ ಪಠ್ಯ ತನ್ನ ಒಡಲಿನಲ್ಲೇ ಎಲ್ಲ ಕಾಲಕ್ಕೂ ಬೇಕಾಗುವ ಸ್ಪೇಸನ್ನು ಬಚ್ಚಿಟ್ಟುಕೊಂಡಿರುತ್ತದೆ. ಈ ಕಾಲದ ಕಲಾವಿದ ತನ್ನ ಪೂರ್ವಜರನ್ನು ಗೌರವಿಸುತ್ತಲೇ ತನ್ನ ಕಾಲದ ಅನೇಕ ಸಂಗತಿಗಳನ್ನು ಸೇರಿಸುತ್ತಾ ಪಠ್ಯವನ್ನು ಮರು ರೂಪಿಸುತ್ತಿರುತ್ತಾನೆ. ಇದರಲ್ಲಿ ಪರಿಸರದ ಪಾತ್ರ ಮುಖ್ಯವಾದದ್ದು ಅದನ್ನು ಕಲಾವಿದನಾಗಲೀ, ಸಂಪಾದಕನಾಗಲೀ, ಬದಲಿಸಲು ಬರುವುದಿಲ್ಲಾ. ಎರಡನೆಯದು: ಘಟನೆ ಮತ್ತು ಅದಕ್ಕೆ ಸಂಬಂಧಿಸಿದ ಪಾತ್ರಗಳನ್ನು ಬದಲಿಸಲು ಸಾಧ್ಯವಿಲ್ಲ. ಪಠ್ಯವನ್ನು ಇಟ್ಟುಕೊಂಡು ಮುಂದಿನ ಇಬ್ಬರು ಎಷ್ಟೇ ತಮ್ಮತನವನ್ನು ತೋರಿಸುವ ಪ್ರಯತ್ನ ಮಾಡಿದರು ಇವೆರಡಕ್ಕೆ ಋಣಿಯಾಗಿರುತ್ತಾರೆ. ಜನಪದ ಕಾವ್ಯಗಳು ಪರಿಸರದೊಟ್ಟಿಗೆ ಒಂದು ಅವಿನಾಭಾವ ಸಂಬಂಧವನ್ನು ಹೊಂದಿರುತ್ತವೆ. ಮಂಟೇಸ್ವಾಮಿ ಕಾವ್ಯದಲ್ಲಿ ಕಾವೇರಿ ಹೊಳೆಯ ಪಾತ್ರವಿಲ್ಲದೆ ಕತೆಯನ್ನು ಊಹಿಸಲು ಸಾಧ್ಯವಿಲ್ಲ. ಮಾದಪ್ಪನ ಕತೆಯಲ್ಲಿ ಏಳುಮಲೆಗಳ ಪಾತ್ರವಿಲ್ಲದೆ ಕತೆ ನಡೆಯುವುದಿಲ್ಲ. ಪ್ರಸ್ತುತ ಗೋಣಿಬಸಪ್ಪನ ಕಾವ್ಯದಲ್ಲಿ ತುಂಗಭದ್ರ ನದಿ ಹಮ್ಮಿಗೆ ಹೊಳೆಯಾಗಿ ಬರುತ್ತದೆ. ಒಮ್ಮೆ ತನ್ನನ್ನೇ ಸೀಳಿಕೊಂಡು ದಾರಿಯಾಗಿ ಬಿಡುತ್ತದೆ. ಗವಿತಾಯಮ್ಮ ಮಾತಾಡುತ್ತಾಳೆ ಅಂದರೆ ಪರಿಸರವೇ ಪಾತ್ರವಾಗಿರುತ್ತದೆ. ಅಂದರೆ ಕಾವ್ಯದ ಸ್ವರೂಪವನ್ನು ಪರಿಸರವೂ ನಿರ್ಣಯಿಸುತ್ತಿರುತ್ತದೆ. ಇವು ಪಠ್ಯದಲ್ಲಿ ಎಲ್ಲ ಕಾಲಕ್ಕೂ ಇರುವ ಅಂಶಗಳು. ಕಲಾವಿದನಾಗಲಿ, ಸಂಪಾದಕನಾಗಲಿ ಬದಲಿಸಲು ಬಾರದ ಅಂಶಗಳು.
ಕಲಾವಿದನ ದೃಷ್ಟಿಕೋನ
ಮಧ್ಯಕಾಲೀನ ಚಾರಿತ್ರಿಕ ಕಾವ್ಯಗಳೆಂದು ಕರೆದರೂ, ಶಿಷ್ಟ ಪಠ್ಯಗಳು ಹಾಗೆ ಒಂದು ಕಾಲಕ್ಕೆ ಬದ್ಧವಾಗಿರುವುದಿಲ್ಲ. ಜನಪದರಿಗೆ ಕಾಲ ಮತ್ತು ಸ್ಥಳಗಳ ಬಗ್ಗೆ ಅವರೇ ಆದ ನಿಲುವುಗಳಿವೆ. ಅವರಿಗೆ ಹಿಂದಿನ ಘಟನೆಗಳನ್ನು ಒಂದಾದ ಮೇಲೆ ಒಂದು ಎಂದು ಜೋಡಿಸುವುದು ಮುಖ್ಯವಲ್ಲ. ನಮ್ಮ ಮನಸ್ಸು ಹೇಗೆ ಅಲೋಚನೆ ಮಾಡುತ್ತದೆಯೋ ಹಾಗೆ ಅವರು ಚರಿತ್ರೆಯನ್ನು ಕಟ್ಟುವುದು. ಆದ್ದರಿಂದ ಇಲ್ಲಿ ಬಸವಣ್ಣ ಯಾವ ಯಾವ ರೂಪಗಳಲ್ಲಿ ಬೆಳೆದ ಎಂಬುದನ್ನು ಕಟ್ಟುತ್ತಾರೆಯೇ ಹೊರತು ಕೇವಲ ಚಾರಿತ್ರಿಕ ಬಸವಣ್ಣನಿಗೆ ಮಾತ್ರ ಸೀಮಿತವಾಗುವುದಿಲ್ಲ. ಅವನ ಆಲೋಚನೆಗಳನ್ನು ಹೋಲುವ ೧೯ನೇ ಶತಮಾನದಲ್ಲಿ ಒಬ್ಬ ಕಾಣಿಸಿಕೊಂಡರೇ ಅವರಿಬ್ಬರನ್ನು ಸಮೀಕರಿಸಿ ಕತೆ ಮಾಡುತ್ತಾರೆ. ಇನ್ನೊಂದು ಉದಾಹರಣೆ ಅಲ್ಲಮ ಮತ್ತು ಮಂಟೇಸ್ವಾಮಿಗಳು, ಕಥನಕಾರರಿಗೆ ಅಭಿನ್ನರು. ಆದ್ದರಿಂದ ಹನ್ನರಡನೆ ಕಾವ್ಯದುದ್ದಕ್ಕೂ ಮಂಟೇದರನ್ನು ಅಲ್ಲಮ ಎಂದೇ ಕರೆದುಕೊಂಡಿದ್ದಾರೆ. ಹದಿನೈದನೇ ಶತಮಾನದ ಕೊಡೇಕಲ್ಲು ಬಸವಣ್ಣನನ್ನು ಕಲ್ಯಾಣದ ಬಸವಣ್ಣ ಎಂದೇ ಕರೆಯುತ್ತಾರೆ. ಆದ್ದರಿಂದ ಗೋಣಿ ಬಸಪ್ಪನ ಕತೆಯನ್ನು ಹಾಡುವ ತುಮನೆಪ್ಪನಿಗೆ ಚರಿತ್ರೆ ಎಂದರೆ ಅದು ಕಳೆದುಹೋದ ಸಂಗತಿಯಲ್ಲ. ಈಗಲೂ ಇರುವುದು. ಗೋಣಿ ಬಸಪ್ಪನ ಬದುಕಿನ ತಲ್ಲಣಗಳನ್ನು ನೆಪವಾಗಿಟ್ಟುಕೊಂಡು ತಮ್ಮ ಸಮುದಾಯದಲ್ಲಿರುವ ದೇವದಾಸಿ ಪದ್ಧತಿಯನ್ನು ಕುರಿತು ಮಾತಾಡುತ್ತಿದ್ದಾನೆ. ಕಾವ್ಯವನ್ನು ಸಮಕಾಲೀನಗೊಳಿಸುವ ಮತ್ತು ಜನಪದರು ಚರಿತ್ರೆಯನ್ನು ಪಲ್ಟಿ ಹೊಡೆಸುವ ಕ್ರಮವಿದು. ಈಗ ಆಗಿರುವ ಮಹಾಕಾವ್ಯಗಳ ಸಂಗ್ರಹದಲ್ಲಾಗಲೀ, ಕಥನಗಳ ಸಂಗ್ರಹದಲ್ಲಾಗಲೀ, ಕಲ್ಯಾಣವನ್ನು ನೆನೆಯುವ ಕಾವ್ಯಗಳೇ ಹೆಚ್ಚು. ಇವು ಕಡ್ಡಾಯವಾಗಿ ತಮ್ಮ ಸಾಂಸ್ಕೃತಿಕ ಚರಿತ್ರೆಯನ್ನು ಕಲ್ಯಾಣದಿಂದ ಪ್ರಾರಂಭಿಸುತ್ತವೆ. ದಕ್ಷಿಣ ಕರ್ನಾಟಕದಲ್ಲಿ ನೀಲಗಾರರು. ದೇವರಗುಡ್ಡರು, ಉತ್ತರ ಕರ್ನಾಟಕದಲ್ಲಿ ಸಾರುವಯ್ಯಗಳು ಹಾಡುವಾಗ ಕಲ್ಯಾಣವೇ ಎಲ್ಲ ಆಶಯಗಳ ಕೇಂದ್ರ.
ಕರ್ನಾಟಕದ ಚರಿತ್ರೆಯಲ್ಲಿ ವಿಜಯನಗರ ಸಾಮ್ರಾಜ್ಯರ ಅರಸರು ಎಷ್ಟೇ ಪ್ರಭಾವಿಗಳಾದರೂ ಕುಮಾರರಾಮನನ್ನು ಹೊರತುಪಡಿಸಿ ಒಬ್ಬ ರಾಜನ ಬಗ್ಗೆ ಒಂದು ಸಣ್ಣ ಜನಪದ ಕತೆಯೂ ಇಲ್ಲ. ಸಮುದಾಯದಿಂದ ಈ ರಾಜರು ಎಷ್ಟು ದೂರವಿದ್ದರು ಎಂಬುದಕ್ಕೆ ಇದು ಸಾಕ್ಷಿ. ಆದರೆ ಕಲ್ಯಾಣ ಕುರಿತು ನೂರಾರು ಕತೆಗಳು ಇವೆ. ಜನಪದ ಕಥನಕಾರರು ಚರಿತ್ರೆಯ ಬಹು ಮುಖ್ಯ ಘಟನೆಯನ್ನು ತಾವು ಹಾಡುವ ಕತೆಯಲ್ಲಿ ಸಮೀಕರಿಸುವ ಪ್ರಯತ್ನ ಮಾಡುತ್ತಾರೆ. ಮಂಟೇಸ್ವಾಮಿ ಕತೆಯಲ್ಲಿ ಮೈಸೂರು ಅರಸರನ್ನು ತರುವುದು. ಮಧ್ಯ ಕರ್ನಾಟಕದ ಚರಿತ್ರೆಯಲ್ಲಿ ಹರಪನಹಳ್ಳಿ ಪಾಳೇಗಾರರನ್ನು ತರುವುದು, ಇದು ಅವರಿತವಾಗಿ ನಡೆಯುತ್ತಿರುತ್ತವೆ. ಹಾಗೆ ಚಾರಿತ್ರಿಕ ಊರುಗಳನ್ನು ತಮ್ಮ ಕಾಲದ ಕತೆಯಲ್ಲಿ ಸೇರಿಸಿಕೊಳ್ಳುವುದು. ಉದಾ: ಮಂಟೇಸ್ವಾಮಿ ಕತೆಯಲ್ಲಿ ಮುಟ್ಟನಳ್ಳಿ ಎಂಬ ಊರು ಬರುತ್ತದೆ. ಆ ಊರಿಗೆ ಮುಟ್ಟನಳ್ಳಿ ಎಂಬ ಹೆಸರು ಮಂಟೇಸ್ವಾಮಿಗಳು ಬರುವುದಕ್ಕಿಂತ ಪೂರ್ವದಲ್ಲೇ ಇತ್ತು. ಆದರೆ ಕಲಾವಿದ ಅದನ್ನು ಮಂಟೇಸ್ವಾಮಿಗಳಿಗೆ ಸಮೀಕರಿಸಬೇಕು. ಅದಕ್ಕೆ ಒಂದು ತಂತ್ರವನ್ನು ಬಳಸುತ್ತಾನೆ. ದೊಡ್ಡಮ್ಮ ತಾಯಿ ಅಲ್ಲಿ ಮುಟ್ಟಾದಳು ಅದರಿಂದ ಅದಕ್ಕೆ ಮುಟ್ಟನಳ್ಳಿ ಎಂಬ ಹೆಸರು ಬಂತು ಎಂದು ಹೇಳಿಬಿಡುತ್ತಾನೆ. ಹಾಗೆ ಕಲಿ ಸಾರಿದ ಊರು ಕಲ್ಲೂರು ಎಂದು ಕರೆದುಕೊಳ್ಳುತ್ತಾನೆ. ಇವೆಲ್ಲಾ ಪೂರ್ವದಲ್ಲೇ ಈ ಹೆಸರಿನಲ್ಲೇ ಇದ್ದ ಊರುಗಳು. ಈಗ ಭಿನ್ನ ಅರ್ಥದಲ್ಲಿ ವ್ಯಾಖ್ಯಾನಗೊಳ್ಳುತ್ತವೆ. ಇದು ಜನಪದ ಪಠ್ಯಗಳಲ್ಲಿ ಮಾತ್ರ ನಡೆಯುತ್ತದೆ. ಹಾಗೆ ಗೋಣಿ ಬಸಪ್ಪನ ಕಾವ್ಯದಲ್ಲಿ ಹರಪನಳ್ಳಿ ಪ್ರಸಿದ್ಧ ಪಾಳೇಗಾರ ಸೋಮಶೇಖರನ ಕಾಲಕ್ಕೂ ಗೋಣಿ ಬಸವ ಕಾಲಕ್ಕೂ ಯಾವ ಸಂಬಂಧಗಳೂ ಇಲ್ಲ. ಆದರೆ ಅವನ ದರ್ಪ ಆಡಳಿತ ಇವೆಲ್ಲ ಜನರಲ್ಲಿ ಜನಜನಿತವಾಗಿವೆ. ಅವರ ಸ್ಮೃತಿಯಲ್ಲಿ ಇದು ಅಚ್ಚಳಿಯದಂತೆ ಇದೆ. ಆದ್ದರಿಂದ ಗೋಣಿ ಬಸಪ್ಪನ ಯುದ್ಧದ ಸಂಘರ್ಷಕ್ಕೆ ಸೋಮಶೇಖರನನ್ನೇ ನಿಲ್ಲಿಸುತ್ತಾರೆ. ಆದರೆ ಅವನೊಟ್ಟಿಗೆ ನಿಜವಾಗಿ ಯುದ್ಧಮಾಡಿದ ಪಾಳೇಗಾರ ತುಂಬ ದುರ್ಬಲವಾದ ಮನುಷ್ಯ.
ಅನಾದಿ ಕಾಲದಿಂದಲೂ ಲಿಂಗಾಯತರು, ಭೂಮಾಲೀಕರಾಗಿ ಬೇಡರ ಹೆಣ್ಣು ಮಕ್ಕಳನ್ನು ಬಳಸಿಕೊಳ್ಳುತ್ತಿದ್ದುದರ ಬಗ್ಗೆ ಅವರಿಗೆ ನೋವಿದೆ. ಆದ್ದರಿಂದ ಗೋಣಿ ಬಸಪ್ಪನನ್ನೂ ದೇವದಾಸಿ ಮಗನೊಬ್ಬನ ಯಶಸ್ಸಿನ ಕಥನವಾಗಿ ಕಟ್ಟುತ್ತಾರೆ. ಜನಪದದ ಈ ತಂತ್ರಗಳ ಅರಿವಿಲ್ಲದ ನಾವು ಇದು ಅವೈಜ್ಞಾನಿಕ ಎಂದು ಕಡೆಗಣಿಸಿದ್ದು ಇದೆ. ಅಂದರೆ ಸ್ಥಳ ಮತ್ತು ಕಾಲಕ್ಕೆ ಸಂಬಂಧಿಸಿದಂತೆ ಅವರ ಕ್ರಮ ಬರಹದ ಮಾದರಿಗಿಂತ ಭಿನ್ನವಾದದ್ದು.
ಸಂಪಾದಕನ ದೃಷ್ಟಿಕೋನ
ನಗರ ಕೇಂದ್ರಿತ ಜೀವನ ಕ್ರಮ ಹೆಚ್ಚಾದಂತೆ ಹಳ್ಳಿ ಮತ್ತು ನಗರ ಎನ್ನುವ ಬಿರುಕು ಉಂಟಾದಾಗ ಜನಪದದ ರೂಪಾಂತರಗಳು ಹುಟ್ಟಿಕೊಂಡಿವೆ. ಭಾಷಿಕ ರಚನೆ ಮತ್ತು ಸಂವಹನದಲ್ಲೂ ಈ ಬಿರುಕು ಉಂಟಾದಾಗ ಒಂದು ಪಠ್ಯದ ಸಂವಹನಕ್ಕೆ ಎರಡು ಮಾದರಿಗಳು ಬೇಕಾದವು. ಆಗ ಮೌಖಿಕ ಪಠ್ಯವೊಂದು ಒಬ್ಬ ವ್ಯಕ್ತಿಯಿಂದ ಲಿಖಿತ ಪಠ್ಯವಾಗಿ ಮೂಡಬೇಕಾಯಿತು. ಇಲ್ಲಿ ಮಧ್ಯವರ್ತಿಯೊಬ್ಬನ ಅವಶ್ಯಕತೆ ಹುಟ್ಟಿದೆ. ಈ ಹುಟ್ಟು ಎಂಥ ಬಿಕ್ಕಟ್ಟನ್ನು ಉಂಟುಮಾಡಿದೆ ಎಂದರೆ ಪ್ರಾಣವನ್ನೆ ಮರೆಸಿ ಬಿಂಬವನ್ನು ಮೆರೆಸುತ್ತಿದೆ. ಕಾವ್ಯವನ್ನು ಅರ್ಥೈಸಲು ಬೇಕಾದ ಪರಿಕರಗಳೇ ಮುಖ್ಯವಾಗಿ ಕಾವ್ಯ ಹುಟ್ಟಿಗೆ ಬೇಕಾದ ಪ್ರಾಣ ಯಾವುದಿತ್ತೊ ಅದೇ ಗೌಣವಾಗಿದೆ. ಇದು ನಮ್ಮ ಕಾಲದ ಅಧ್ಯಯನಗಳ ಸಂಕಷ್ಟವಾಗಿದೆ. ಶಿಷ್ಟ ಪಠ್ಯಗಳು ಹೇಗೆ ಸಂಪಾದಕನೆಂಬ ಒಬ್ಬ ಮಧ್ಯವರ್ತಿಯನ್ನು ಹುಟ್ಟಿಸಿಕೊಂಡವೋ, ಹಾಗೆ ಜನಪದಲ್ಲೂ ಒಬ್ಬ ಸಂಪಾದಕ ಹುಟ್ಟಿದ್ದಾನೆ. ಕರ್ನಾಟಕದಲ್ಲಿ ಜನಪದ ಪಠ್ಯಗಳ ಸಂಪಾದನೆಗೆ ನೂರು ವರ್ಷಗಳ ಚರಿತ್ರೆ ಇದ್ದರೂ ಇದರ ತಾತ್ವಿಕಾಂಶಗಳ ಬಗ್ಗೆ ಹೆಚ್ಚು ಚರ್ಚೆ ಆಗಿಲ್ಲ. ಮೊದಲಘಟ್ಟದ ಸಂಗ್ರಹಕಾರರು ಗ್ರಂಥ ಸಂಪಾದನೆಯ ಕ್ರಮವನ್ನೇ ಅನುಸರಿಸಿ ಒಂದು ಉತ್ತಮ ಪಠ್ಯ (ಉತ್ತಮ ಕಲಾವಿದ) ಎಂದು ಗುರುತಿಸಿಕೊಂಡು ಇತರ ಕಲಾವಿದರು ಹಾಡುವ ಪಠ್ಯಗಳನ್ನು ಪೂರಕ ಪಠ್ಯಗಳೆಂದು ಕರೆದು ಸಂಗ್ರಹ ಕಾರ್ಯ ಮಾಡಿದರು. ಆದರೆ ಜನಪದದಲ್ಲಿ ಒಬ್ಬ ಕಲಾವಿದ ಉತ್ತಮ ಎನ್ನುವಲ್ಲಿ ಅನೇಕ ಸಮಸ್ಯೆಗಳಿವೆ. ಈಗ ಚಿತ್ರದುರ್ಗದ ಭಾಗದ ಕಲಾವಿದ ಪಂಚ ಗಣಾಧೀಶ್ವರರ ಕತೆ ಹಾಡುವಾಗ ಅಲ್ಲಿನ ಪ್ರಾಕೃತಿಕ ವಿವರಗಳಾದ ಕೋಟೆ ಗವಿಗಳಿಗೆ ಹೆಚ್ಚು ಮಾನ್ಯತೆ ಕೊಟ್ಟರೇ, ಬಳ್ಳಾರಿ ಜಿಲ್ಲೆಯ ಕಲಾವಿದ ನದಿ ದಾರಿಗಳಿಗೆ ಹೆಚ್ಚು ಮಾನ್ಯತೆ ಕೊಡುತ್ತಾನೆ. ಇದರಲ್ಲಿ ಎರಡೂ ಶ್ರೇಷ್ಠ. ಜನಪದದಲ್ಲಿ ಮೂಲ ಪಠ್ಯ ಎನ್ನುವುದು ಇಲ್ಲ. ಶ್ರೇಷ್ಠ ಎನ್ನುವುದೂ ಇಲ್ಲ. ಎಲ್ಲ ಪಠ್ಯಗಳು ಶ್ರೇಷ್ಠವೇ ಆಗಿದೆ. ಇಲ್ಲಿ ಪ್ರತಿಪಠ್ಯಗಳು ಏಕೆ ಹುಟ್ಟಿವೆ ಎನ್ನುವ ತಾತ್ವಿಕ ಚರ್ಚೆ ಅಷ್ಟೇ ಮುಖ್ಯ. ಎರಡನೇ ಘಟ್ಟದ ಸಂಗ್ರಹಗಳಲ್ಲಿ ಏಕ ವ್ಯಕ್ತಿ ಪಠ್ಯಗಳು (ಏಕವ್ಯಕ್ತಿ ಹಾಡಿದ್ದು) ಉಚಿತ ಎಂದು ಸಂಗ್ರಹಗಳು ನಡೆದಿವೆ. ಈ ಕ್ರಮದಲ್ಲೂ ಅನೇಕ ತೊಡಕುಗಳು ಇವೆ. ಅದು ಬರಹ ಮತ್ತು ಮೌಖಿಕದ ಮೂಲಭೂತ ಸಮಸ್ಯೆಗಳು ಬರಹ ಯಾವುದಾದರು ಒಂದು ಹೆಸರಿನ ಅಧಿಕೃತತೆಯನ್ನು ಕೇಳುತ್ತದೆ. ಮೌಖಿಕಕ್ಕೆ ಈ ಅಧಿಕೃತತೆಯ ಹಂಗಿಲ್ಲ. ಈಗ ಒಬ್ಬ ಕಲಾವಿದನಿಂದ ಒಂದು ಕಾವ್ಯವನ್ನು ಹಾಡಿಸಿ ಅವನ ಹೆಸರನ್ನು ಸೇರಿಸುವುದು ಹೇಗೆ? ಆಯ್ತು, ಅವನ ಹೆಸರನ್ನು ಸೇರಿಸೋಣ, ಅವನ ಹಿಂದಿನ ಗುರು ಇದ್ದಾನಲ್ಲ ಇದು ಪರಂಪರೆಯಿಂದ ಪರೆಂಪರೆಗೆ ಹಿಂದೆ ಹಿಂದೆ ಹೋಗುತ್ತಲೇ ಇರುತ್ತದೆ. ಶಿಷ್ಟಕೃತಿಗಳಿಗೆ ಇರುವ ಕಾಪಿರೈಟ್ ಸಮಸ್ಯೆಯನ್ನು ಜನಪದ ಕೃತಿಗಳಿಗೆ ಅನ್ಯಯಿಸುವುದಾದರು ಹೇಗೆ? ಅರಿವನ್ನು ಹಣ ತೆತ್ತು ಪಡೆಯಬೇಕು ಎಂಬಲ್ಲಿ ಹುಟ್ಟಿದ ಸಮಸ್ಯೆ ಇದು. ಆದರೆ ಜನಪದದಲ್ಲಿ ಅರಿವನ್ನು ಯಾರೋ ಒಬ್ಬರ ಹೆಸರಿಗೆ ಸೀಮಿತಗೊಳಿಸುವ ಕ್ರಮವಿಲ್ಲ.
ಪ್ರದರ್ಶನ ಪಠ್ಯವೊಂದನ್ನು ಓದಿನ ಪಠ್ಯವಾಗಿ ಮಾಡುವುದು ಸಂಪಾದಕನ ಕೆಲಸವಾಗಿದೆ. ಈ ತರದ ಪಠ್ಯವನ್ನು ಅವನು ಆಯ್ಕೆ ಮಾಡಿಕೊಳ್ಳುವಲ್ಲೇ ಒಂದು ದೃಷ್ಟಿಕೋನ ಕೆಲಸ ಮಾಡಿದೆ. ಆದರೆ ಇವನು ಕೂ ಸ್ವತಂತ್ರನಲ್ಲ. ಕಲಾವಿದ ಹೇಗೆ ತನ್ನ ಪೂರ್ವಜನರಿಗೆ ಋಣಿಯಾಗಿರುತ್ತಾನೋ ಹಾಗೆ ಇಲ್ಲಿ ಸಂಪಾದಕ ಕಲಾವಿದನಿಗೆ ಋಣಿಯಾಗಿಯೇ ಕೆಲಸ ಮಾಡಬೇಕು. ಆದರೆ ಪಠ್ಯವನ್ನು ತಿರುಚುವ ಯಾವ ಹಕ್ಕು ಇಲ್ಲದೆ ತನ್ನ ಧೋರಣೆಯನ್ನು ತೋರಿಸಬೇಕು. ಮೊದಲೇ ಹೇಳಿದ ಹಾಗೆ ಪ್ರದರ್ಶನ ಪಠ್ಯವನ್ನು ಓದಿನ ಪಠ್ಯವಾಗಿ ಮಾರ್ಪಡಿಸುವುದು ಅವನ ಸವಾಲು, ಕಾವ್ಯದ ತಾಳ ಲಯಗಳ ಬಗ್ಗೆ ಇವನಿಗೆ ಅರಿವಿರಬೇಕು. ಒಂದು ಪ್ರದರ್ಶನ ಪಠ್ಯದಲ್ಲಿ ದೃಶ್ಯ ಮತ್ತು ಶ್ರವ್ಯ ಎರಡು ಇರುತ್ತವೆ. ಕಲಾವಿದ ತನ್ನ ಹಾವ ಭಾವಗಳಲ್ಲೇ ಕತೆ ಇಂಪಾರ್‌ಟೆನ್ಸ್ ತೋರಿಸುತ್ತಿರುತ್ತಾನೆ. ಇದನ್ನು ಓದಿನ ಪಠ್ಯದಲ್ಲಿ ಭಾಷಿಕವಾಗಿ ಮೂಡಿಸುವ ಸ್ವಾತಂತ್ರ್ಯ ಸಂಪಾದಕನಿಗೆ ಇಲ್ಲ. ಆದರೂ ಕಾವ್ಯವನ್ನು ವಿಭಾಗೀಕರಿಸುವಲ್ಲಿ ಪಠ್ಯದ ವಿವರಗಳಲ್ಲೇ ಇರುವ ಸಾಲುಗಳನ್ನು ತೆಗೆದು ಕಾವ್ಯಾತ್ಮಕ ಶೀರ್ಷಿಕೆಗಳನ್ನು ಕೊಡುವಲ್ಲಿ ಆ ಪಠ್ಯದ ಕೇಂದ್ರಪ್ರಜ್ಞೆಯನ್ನು ಭಾಷಿಕವಾಗಿ ಮೂಡಿಸಬೇಕಾಗುತ್ತದೆ. ಶ್ರವ್ಯದಲ್ಲಿ ಪುನರಾವರ್ತನೆ ನಡೆಯುತ್ತದೆ. ಆದರೆ ಓದಿನಲ್ಲಿ ಇದು ನಡೆಯುವುದಿಲ್ಲ. ಸಂಪಾದಕ ಪುನರಾವರ್ತನೆಯನ್ನು ತೆಗೆಯಬೇಕು. ಗಾತ್ರವನ್ನು ಹಿಗ್ಗಿಸಿ ಮಹಾಕಾವ್ಯವೆಂದು ಕರೆಯುವ ಅಭ್ಯಾಸ ನಮ್ಮಲ್ಲಿ ಇದೆ. ಪುನರಾವರ್ತನೆಗಳನ್ನು ಸೇರಿಸಿ ಗಾತ್ರವನ್ನು ದೊಡ್ಡದು ಮಾಡಿ ಮಹಾಕಾವ್ಯವೆಂದು ಕರೆದು ಬಿಡುವುದು. ಮಹಾಕಾವ್ಯದ ಎಲ್ಲ ಲಕ್ಷಣಗಳಿರುವ ಹೆಚ್ಚು ಕಾವ್ಯಾತ್ಮಕವಾಗಿರುವ ಮಂಟೇಸ್ವಾಮಿ ಪಠ್ಯ ಗಾತ್ರದಲ್ಲಿ ಉಳಿದ ಬೃಹತ್ ಪಠ್ಯಗಳಿಗಿಂತ ಕಿರಿದು. ಗಾತ್ರವನ್ನು ಹಿಗ್ಗಿಸುವ ಕುಗ್ಗಿಸುವ ಕೈ ಬಾಯಿ ಚಳಕ ಕಲಾವಿದನದು. ಅವನು ಒಂದು ಕತೆಯನ್ನು ಆಯ್ಕೆ ಮಾಡಿಕೊಂಡರೆ ಅದನ್ನು ಮೂರು ರಾತ್ರಿಯೂ ಹಾಡಬಲ್ಲ ಒಂದೇ ರಾತ್ರಿಗೂ ಮುಗಿಸಬಲ್ಲ. ಏಕೆಂದರೆ ಅವನು ಒಂದೇ ಒಂದು ಕತೆಯನ್ನು ಕಲಿತಿರುವುದಿಲ್ಲ. ಉದಾ: ಬಾಲಬಸಪ್ಪನಾದ ತುಮನೆಪ್ಪ ಗೋಣಿ ಬಸವನ ಕತೆಯನ್ನು ಹಾಡುತ್ತಾನೆ, ಇಗ್ನಾವತಿ ಕತೆಯನ್ನು ಹಾಡುತ್ತಾನೆ. ಶೀಲವತಿಯ ಕತೆಯನ್ನು ಹಾಡುತ್ತಾನೆ, ಮರುಳುಸಿದ್ಧನ ಕತೆಯನ್ನು ಹಾಡುತ್ತಾನೆ, ಸಂಡೂರು ರಾಜನಕತೆಯನ್ನು ಹಾಡುತ್ತಾನೆ. ಎಲ್ಲ ಕತೆಗೂ ಬಳಸಬಹುದಾದ ಕೆಲವು ಸಿದ್ಧ ವರ್ಣನೆಗಳು ಇರುತ್ತವೆ. ಕತೆಯನ್ನು ಹಿಗ್ಗಿಸಬೇಕೆಂದಾಗ ಈ ತಂತ್ರ ಬಳಸುತ್ತಾನೆ. ಓದಿನ ಪಠ್ಯ ರೂಪಿಸುವ ಸಂಪಾದಕನಿಗೆ ತಾನು ಸಂಪಾದಿಸುತ್ತಿರುವ ಈ ಪಠ್ಯಕ್ಕೆ ಈ ವರ್ಣನೆ ಅಗತ್ಯವೇ ಎಂದು ಗೊತ್ತಿರಬೇಕು. ಆದ್ದರಿಂದ ಕಲಾವಿದ ಹಾಡುವ ಇತರ ಪಠ್ಯಗಳ ಪರಿಚಯವು ಸಂಪಾದಕನಿಗೆ ಇರಬೇಕು. ಈಗ ಕರ್ನಾಟಕದಲ್ಲಿ ಜನಪದ ಸಂಪಾದನೆಗಳಲ್ಲಿ ಎರಡು ಮಾದರಿಗಳು ನಮ್ಮ ಮುಂದಿವೆ. ಗ್ರಂಥ ಸಂಪಾದನೆಯ ಮಾದರಿಯನ್ನು ಅನುಸರಿಸಿದ ಪ್ರೊ. ಪಿ.ಕೆ. ರಾಜಶೇಖರ ಅವರು ‘ಮಲೆ ಮಹದೇಶ್ವರ ಕಾವ್ಯ’ ಸಂಪಾದಿಸಿದರು. ನಂತರ ಪ್ರೊ. ಹಿ.ಚಿ.ಬೋರಲಿಂಗಯ್ಯನವರು ಒಬ್ಬ ಗಾಯಕನನ್ನೇ ಇಟ್ಟುಕೊಮಡು (ಮಂಟೇಸ್ವಾಮಿ) ಕಾವ್ಯ ಸಂಪಾದಿಸಿದರು. ಈ ಎರಡು ಮಾದರಿಗಳು ಮೇಲೆ ಹೇಳಿದ ಸಮಸ್ಯೆಗಳನ್ನು ಅನುಭವಿಸಿವೆ.
ಸಂಪಾದಿತ ಪಠ್ಯಗಳಲ್ಲಿ ಒಂದು ಮಾದರಿ ಹೇಗೋ ರೂಢಿಗೆ ಬಂದಿದೆ. ಪ್ರಸ್ತಾವನೆ, ಕಥಾಸಾರ, ಕಠಿಣ ಪದಗಳಿಗೆ ಅರ್ಥ. ಇದು ಹಳೆಗನ್ನಡ ಪಠ್ಯಗಳಿಗೆ ಮಾತ್ರ ಒಗ್ಗುವ ಮಾದರಿ. ಹಳೆಗನ್ನಡಗಳು ಈಗ ಬಳಕೆಯಲ್ಲಿ ಇಲ್ಲದ ಭಾಷೆ. ಆದರೆ ಜನಪದ ಭಾಷೆ ಈಗಲೂ ಬಳಕೆಯಲ್ಲಿದೆ. ಇಲ್ಲಿ ಕಠಿಣವೆಂದರೆ ಉಚ್ಚಾರಣೆಯಲ್ಲಿ ಆಗಿರುವುದು. ಇದನ್ನು ಶಿಷ್ಟ ಕನ್ನಡಕ್ಕೆ ಸಮೀಕರಿಸಿ ಬಿಟ್ಟರೆ ಅದು ತನ್ನ ಸ್ಥಳೀಯ ಲಕ್ಷಣವನ್ನೇ ಕಳೆದುಕೊಳ್ಳುತ್ತದೆ. ಈ ಉಚ್ಚಾರಣೆ ಬಂಧದಲ್ಲೇ ಅದರ ಚೆಂದ ಇರುವುದು. ಸಂಪಾದಕ ಇದನ್ನು ಮಧ್ಯಮವರ್ಗದ ಭಾಷೆಗೆ ತರ್ಜುಮೆ ಮಾಡದಿದ್ದರೂ ಅದು ಓದುಗರಿಗೆ ಅರ್ಥವಾಗುತ್ತದೆ. ಇನ್ನು ಕಥಾಸಾರವೂ ಪಠ್ಯವನ್ನು ಕಡ್ಡಾಯವಾಗಿ ಓದುವಂತೆ ಪ್ರೇರೇಪಿಸಬೇಕು. ಏಕೆಂದರೆ ಪಠ್ಯವನ್ನು ಓದದೇ ಕಥಾಸಾರವನ್ನು ಓದಿ ಬರೆಯುವ ಹವ್ಯಾಸ ಜನಪದ ಕಾವ್ಯಗಳಿಗೆ ಅಂಟಿಕೊಂಡಿದೆ. ವಿದ್ಯಾರ್ಥಿಗಳಿಗೆ ಸರಳವಾಗಿ ಇದು ಸಿಗುವುದರಿಂದ ಒಳಗಿನ ಪಠ್ಯವನ್ನು ಅವರು ಓದುವುದೇ ಇಲ್ಲ. ಪಠ್ಯದೊಳಗಿರುವ ತಾಳ ಲಯ ನಾದಗಳನ್ನೆಲ್ಲಾ ಕಥಾಸಾರದಲ್ಲಿ ಹಿಡಿದಿಡಲು ಸಾಧ್ಯವೇ ಇಲ್ಲ. ಕಥಾಸಾರ ಪಠ್ಯವನ್ನು ಓದುವಂತೆ ಒತ್ತಾಯಿಸಬೇಕು.
೩. ತುಂಗೆಭದ್ರೆಯ ಮಡಿಲಲ್ಲಿ ಮೌಖಿಕ ಸಾಹಿತ್ಯ….
ಜನಪದ ಕಾವ್ಯ ಸಂಪಾದನೆಯ ಮೇಲಿನ ಎಲ್ಲ ಸಮಸ್ಯೆಗಳನ್ನು ಗಮನದಲ್ಲಿಟ್ಟುಕೊಂಡು ತುಂಗಭದ್ರ ನದಿ ಇಕ್ಕೆಲಗಳಲ್ಲಿ ಹುಟ್ಟಿ ಮೌಖಿಕ ಕಾವ್ಯವೊಂದರ ಕೆಲವು ಮೂಲಭೂತ ಲಕ್ಷಣಗಳನ್ನು ಗುರುತಿಸಲಾಗಿದೆ. ಬಳ್ಳಾರಿ, ದಾವಣೆಗೆರೆ, ಕೊಪ್ಪಳ ಹಾವೇರಿ ಜಿಲ್ಲೆಗಳ ಅಘೋಷಿತ ವ್ಯಾಪ್ತಿ ಈ ಕಾವ್ಯಕ್ಕೆ ಇದೆ. ನದಿಯ ಇಕ್ಕೆಲದ ಈ ಭಾಗ ತುಂಬಾ ಪ್ರಾಚೀನ ಜನವಸತಿ ಕೇಂದ್ರವಾಗಿದೆ. ಹೈನುಗಾರಿಕೆ ಮತ್ತು ಕೃಷಿ ಇಲ್ಲಿನ ಪ್ರಧಾನ ಕಸುಬು. ಮೈಲಾರ ಮತ್ತು ಎಲ್ಲಮ್ಮ ಆದಿಮ ದೈವಗಳು, ಜೋಕುಮಾರಸ್ವಾಮಿ, ಗುಳ್ಳವ್ವ ಮುಂತಾದ ಫಲ ಸಂಬಂಧಿ ದೈವಗಳು, ಹುಲಿಗೆಮ್ಮ, ಉಚ್ಚೆಂಗಮ್ಮ, ಮಲಿಯಮ್ಮ, ಬಳಾರಮ್ಮ, ಗಾಳೆಮ್ಮ ಮುಂತಾದ ಮಾತೃ ಪ್ರಧಾನ ದೈವಗಳು. ಗಾದ್ರಿಪಾಲನಾಯಕ, ಕಾಳಿಂಗರಾಯ, ಕೃಷ್ಣಗೊಲ್ಲ, ಮುಂತಾದ ಬುಡಕಟ್ಟುನಾಯಕರ ಕತೆಗಳು, ಕುಮಾರರಾಮ, ಬೆಬ್ಬುಲಿರೆಡ್ಡಿ ಮುಂತಾದ ಚಾರಿತ್ರಿಕ ವ್ಯಕ್ತಿಗಳು ಇದ್ದು ಇವೆಲ್ಲ ಸಂಪಾದಿತ ಪಠ್ಯಗಳಾಗಿ ಪ್ರಕಟಗೊಂಡಿವೆ. ಇನ್ನು ಪ್ರದರ್ಶನ ಕಲೆಗಳಲ್ಲಿ ಬಯಲಾಟಗಳು, ಹಗಲುವೇಷ, ಜೋಗುತಿ ಕುಣಿತ, ಅಲಾಯಿ ಕುಣಿತ, ಮೊಹರಂ, ಕುಣಿತ, ಗೊಂದಲಿಗರ ಕುಣಿತ ಇತ್ಯಾದಿಗಳು ಇವೆ. ಈ ಭಾಗದ ಹಿರಿಯ ಜಾನಪದ ತಜ್ಞರಾದ ಮುದೇನೂರುಸಂಗಣ್ಣ. ಜೋಳದರಾಶಿದೊಡ್ಡನಗೌಡರು, ನೇಗಿನಾಳ, ಬಸವರಾಜ ಮಲಶೆಟ್ಟಿ, ಸೊಂಥೈಮರ್, (ವಿದೇಶಿಯರಾದರು ಮೈಲಾರ ಲಿಂಗನ ಬಗ್ಗೆ ವಿಶೇಷ ಅಧ್ಯಯನ ಮಾಡಿದವರು) ಮುಂತಾದವರು ಮೊದಲ ತಲೆಮಾರಿನ ವಿದ್ವಾಂಸರಾಗಿದ್ದಾರೆ. ಎರಡನೇ ತಲೆಮಾರಿನಲ್ಲಿ ಎಸ್. ಎಸ್. ಹಿರೇಮಠ, ಪುರುಷೋತ್ತಮ ಬಿಳಿಮಲೆ, ದುರ್ಗಾದಾಸ್ ಮುಂತಾದವರು ಬರುತ್ತಾರೆ. ಇದಾದ ನಂತರ ಕನ್ನಡ ವಿಶ್ವವಿದ್ಯಾಲಯ ಸ್ಥಾಪನೆಯಾದ ಮೇಲೆ ವೈತ್ರಿಕಾಮಣ್ಣ, ಮಂಜುನಾಥ ಬೇವಿನಕಟ್ಟೆ, ಸ.ಚಿ.ರಮೇಶ, ಚಲುವರಾಜು, ವಿರೂಪಾಕ್ಷಿ ಪೂಜಾರಹಳ್ಳಿ, ಸುಬ್ಬಣ್ಣ ರೈ. ಪ್ರಭಾಕರ, ಹೆಬ್ಬಾಲೆ ನಾಗೇಶ, ಸಾವಿತ್ರಿ, ದೈವಜ್ಞ ಸೋಮಶೇಖರ, ತಾರಿಹಳ್ಳಿ ಹನುಮಂತಪ್ಪ, ಶೈಲಜ, ಸುಜಾತ ಅಕ್ಕಿ, ಮಾಧವ ಫೆರಾಜೆ ಮುಂತಾದ ಹೊಸ ತಲೆಮಾರಿನ ವಿದ್ವಾಂಸರು ಈ ಭಾಗದಲ್ಲಿ ಸಂಗ್ರಹ, ಸಂಪಾದನೆ ಹಾಗೂ ಅಧ್ಯಯನಗಳನ್ನು ಮಾಡಿದ್ದಾರೆ. ಹೇಗೆ ಕರ್ನಾಟಕದಲ್ಲಿ ಬೇರೆ ವಿಶ್ವವಿದ್ಯಾಲಯಗಳು ಇರುವ ಕಡೆ ಅದರ ಸುತ್ತ ಮುತ್ತ ಜನಪದ ಕೆಲಸಗಳಾಗಿವೆಯೋ ಹಾಗೆಯೇ ಇಲ್ಲಿಯು ಕನ್ನಡ ವಿಶ್ವವಿದ್ಯಾಲಯ ಸ್ಥಾಪನೆಯಾದ ಒಂದು ದಶಕದಲ್ಲಿ ಹೆಚ್ಚು ಸಂಗ್ರಹ ಸಂಪಾದನೆಗಳು ಆಗಿವೆ. ಪ್ರಾಚೀನ ಕಾವ್ಯಗಳಲ್ಲಿ ಮಾತೃದೇವತಾ ಆರಾಧನ ಕಾವ್ಯಗಳು. ಫಲವಂತಿಕೆಗೆ ಸಂಬಂಧಿಸಿದ ಕಾವ್ಯಗಳು ಇವೆ. ಇವುಗಳ ಉದ್ದೇಶ ದೈವವನ್ನು ಸಂಪ್ರೀತಗೊಳಿಸುವುದಷ್ಟೇ. ಅಂದರೆ ಅವು ಆಚರಣಾತ್ಮಕ ವಿಧಾನದಿಂದ ಬಿಡುಗಡೆಗೊಂಡು ಪ್ರದರ್ಶನ ಮತ್ತು ರಂಜನೆಯನ್ನೇ ಮುಖ್ಯ ಉದ್ದೇಶವನ್ನಾಗಿ ಇಟ್ಟುಕೊಂಡಿಲ್ಲ. ಆದರೆ ಚಾರಿತ್ರಿಕ ಪಠ್ಟಯಗಳಲ್ಲಿ ಪ್ರದರ್ಶನ ಗುಣವಿದೆ. ಅವು ಮುಂದೆ ಕುಂತ ಪ್ರೇಕ್ಷಕರ ಅಭಿರುಚಿಗೆ ಅನುಗುಣವಾಗಿ ವರ್ತಿಸುತ್ತವೆ. ಆಧುನಿಕ ವಿದ್ಯಮಾನಗಳನ್ನು ಸೇರಿಸಿಕೊಳ್ಳುತ್ತಾ, ಮುಂದುವರಿಯುತ್ತವೆ.
ಉದಾ : ಕುಮಾರರಾಮನ ಕತೆಯನ್ನು ಹಾಡುವ ದರೋಜಿ ಈರಮ್ಮ, ಅಲ್ಲಿರುವ ಪ್ರೇಮ ಕಥಾನಕಗಳನ್ನು ಕಾಲೇಜು ಹುಡುಗರ ಪ್ರೇಮ ಕತೆಗಳಂತೆ ಚಿತ್ರಿಸುತ್ತಾಳೆ. ಹಗಲುವೇಷದ ವೆಂಕಟಾಪುರದ ರಾಮಪ್ಪ ತನ್ನ ಪ್ರದರ್ಶನ ಕಲೆಗೆ ಕೆಲವು ಸಿನಿಮಾ ಹಾಡುಗಳನ್ನು ಸೇರಿಸಿಕೊಮಡು ಹಾಡುತ್ತಾನೆ. ಹೊಸಕಾಲಕ್ಕೆ ಈ ತರದ ಸೇರ್ಪಡೆ ಅನಿವಾರ‍್ಯವಾದರಿಂದ ಕಲೆಗೆ ಏನೂ ನಷ್ಟವಾಗಿಲ್ಲ. ಆದರೆ ಈ ಭಾಗದಲ್ಲಿ ಕಲ್ಯಾಣದ ಕತೆಯನ್ನು ಕೇಂದ್ರವಾಗಿಸಿಕೊಂಡು ಹಾಡಿರುವ ಕಾವ್ಯಗಳು ಪ್ರಕಟವಾಗಿರಲಿಲ್ಲ. ಬಾಲಬಸಪ್ಪನಾದ ತುಮನೆಪ್ಪ ಈ ಕೊರತೆಯನ್ನು ಈ ಪಠ್ಯದ ಮೂಲಕ ತುಂಬಿದ್ದಾನೆ.
೪. ಗೋಣಿ ಬಸಪ್ಪನ ಕಾವ್ಯದ ವೈಶಿಷ್ಟ್ಯಗಳು
ಈ ಸಂಪ್ರದಾಯದ ಕೊನೆಕೊಂಡಿ ಎಂದು ಹೇಳಿಕೊಳ್ಳುವ ಬಳ್ಳಾರಿ ಜಿಲ್ಲೆ. ಕೂಡ್ಲಿಗಿ ತಾಲೂಕು, ಗೊಲ್ಲರ ಹಟ್ಟಿ ನಿವಾಸಿ ಬಾಲಬಸವ ತುಮನೆಪ್ಪ ಈ ಕತೆಯನ್ನು ಹಾಡಿದ್ದಾನೆ. ಹಿಮ್ಮೆಳದಲ್ಲಿ ಅವನ ಪತ್ನಿ ಹನುಮ್ಮಕ್ಕ, ಮಗ ಬಸವರಾಜ ಹಾಡಿದ್ದಾರೆ. ಗೋಣಿ ಬಸಪ್ಪನ ಕತೆಯಲ್ಲದೆ ಮರುಳಸಿದ್ಧನ ಕತೆ, ಹರಳಯ್ಯ ಕತೆ, ಇಗ್ನಾವತಿ, ಶೀಲವತಿ, ಸಂಡೂರ ರಾಜನ ಕಥೆ, ಇತ್ಯಾದಿಗಳನ್ನು ಹಾಡುತ್ತಾನೆ. ತನ್ನ ಕುಲವೃತ್ತಿಯಾದ ಕಾಲಜ್ಞಾನವನ್ನು ಮಾತ್ರ ಸಾಂಸ್ಕೃತಿಕ ಸಂದರ್ಭಗಳಲ್ಲಿ ಹಾಡುತ್ತಾನೆ. ಅದು ಪ್ರದರ್ಶನ ಕಲೆಯಲ್ಲ ಎಂಬುದು ಅವನ ನಂಬಿಕೆ.
ಒಂದು ಬೆಡಗಿನಿಂದ ಪ್ರಾರಂಭವಾಗುವ ಈ ಕತೆ ಮೂವತ್ತು ಪ್ರಸಂಗಗಳಿಂದ ಕೂಡಿದೆ. ಏಳು ಅದ್ಭುತ ರಂಜನೆಯ ಪವಾಡ ಕತೆಗಳಿವೆ. ಪಠ್ಯದ ವಸ್ತು ವಿಷಯವನ್ನು ಆಧರಿಸಿ ಅಧ್ಯಯನದ ಅನುಕೂಲಕ್ಕಾಗಿ ಮಾಡಿಕೊಮಡ ವಿಭಾಗೀಕರಣವೇ ಹೊರತು, ಕಲಾವಿದ ಈ ತರ ಶೀರ್ಷಿಕೆಗಳನ್ನು ಕೊಟ್ಟು ಹಾಡುವುದಿಲ್ಲ. ಸಾಮಾನ್ಯವಾಗಿ ಕಾವ್ಯ ಕತೆಯ ವಿಸ್ತಾರತೆಗೆ ಅನುಗುಣವಾಗಿ ಅದರ ಪೂರ್ವಕಾಂಡಗಳು ನಿರ್ಧಾರವಾಗುತ್ತವೆ. ವ್ಯಾಪ್ತಿ ದೊಡ್ಡದಿದ್ದರೆ ಭೂಮಿ ಸೃಷ್ಟಿಯ ಕತೆಗಳು, ಜಾಂಬವಂತನ ಪ್ರವೇಶ, ಅವನ ಅಂಗಾಂಗಳೇ ಭೂ ಭಾಗಗಳಾಗುವುದು ಇತ್ಯಾದಿಗಳೆಲ್ಲ ಇರುತ್ತವೆ. ಇದನ್ನು ನಾವು ಜನಪದ ಮಹಾಕಾವ್ಯವೆಂದು ಕರೆದುಕೊಂಡಿದ್ದೇವೆ. ಈ ನಿಯಮಗಳನ್ನು ಕೆಲವೊಮ್ಮೆ ಜನಪದ ಕಥನಗಳೇ ಮುರಿದು ಕಟ್ಟುತ್ತವೆ. ಅಂದರೆ ಶಿಷ್ಟಕಾವ್ಯಗಳ ಹಾಗೆ ಇವು ನಿಯಮಬದ್ಧ ರಚನೆಗಳಲ್ಲ. ಪ್ರಸ್ತುತ ಗೋಣಿ ಬಸಪ್ಪನ ಕಾವ್ಯದಲ್ಲಿ ಸೃಷ್ಟಿಯ ಕತೆ ಬೆಡಗಿನ ರೂಪದಲ್ಲಿದೆ. ಸ್ಥಿತಿ, ಲಯಗಳು ಇವೆ. ಕೈಲಾಸದಲ್ಲಿ ಅವನ ಹುಟ್ಟು ಕಾಣಿಸಿಕೊಂಡು ಕಲಿಯಲ್ಲಿ ಬದುಕಿ ಗುಮ್ಮಗೋಳದಲ್ಲಿ ಶಿಲಾಮೂರ್ತಿಯಾಗುವಲ್ಲಿ ಕತೆ ಮುಗಿಯುತ್ತದೆ. ಕೈಲಾಸ ಮತ್ತು ಗುಮ್ಮಗೋಳ ಅಲೌಕಿಕ ನೆಲೆಗಳು ಅವು ಅಸಾಧಾರಣ ಹುಟ್ಟು ಅಸಾಮಾನ್ಯ ಸಾವಿಗೆ ಇರುವ ತಾಣಗಳು. ಒಟ್ಟು ಈ ಸೃಷ್ಟಿ ಸ್ಥಿತಿ ಲಯ ಎನ್ನುವ ಬಂಧ ಸ್ಪಷ್ಟವಾಗಿ ಗೋಚರಿಸುತ್ತದೆ. ಹುಟ್ಟು ಮತ್ತು ಸಾವಿಗೆ ಎರಡೆರಡು ಪ್ರಸಂಗಗಳು ಮೀಸಲಾಗಿದ್ದು, ಪವಾಡಗಳಲ್ಲಿ, ಇಪ್ಪತ್ತೊಂದು ಪ್ರಸಂಗಗಳಲ್ಲಿ ಅವನ ಜೀವನ ಕಥಾನಕವನ್ನು ಕಟ್ಟಿ ಕೊಡಲಾಗಿದೆ.
೧. ಸೋಕಿರ ಮೂವ ತಾಜೀಜಿ… ೨. ದೇವ ಶಿವನೆನ ಮಾದೇವೊ ಮನವೇ… ೩. ಶಿವನನಯನ ದೇವೈ… ೪. ಹರಹರ ಭಗವಂತ ತಾನಿ ತಂದನಿ ನಾನೋ… ೫. ಸುಖಿರಾಜ ಬಗದಿ… ೬. ಐ ರಾಮ ತಾಜೀಜಿ… ಇಷ್ಟು ಪಲ್ಲವಿಗಳಲ್ಲಿ ಈ ಕತೆಯನ್ನು ಹಾಡುತ್ತಾರೆ. ತುಂಬಾ ಬಳಕೆಯಾಗುವ ಸೊಲ್ಲು, ಸೋಕಿರ ಮೂವ ತಾಜೀಜಿ ಒಂದೊಂದು ಪಲ್ಲವಿಯನ್ನು ಯಾವ ಯಾವ ಭಾವಗಳಿಗೆ ಬಳಸಬೇಕೆಂಬ ತರ್ಕ ಇದೆ. ಆ ಪಲ್ಲವಿ ಬಂದ ತಕ್ಷಣ ಕಲಾವಿದನ ಭಾವಕೋಶದಲ್ಲಿ ಆ ಪಲ್ಲವಿಗೆ ಅನುಗುಣವಾದ ಆ ಭಾಗದ ಕತೆ ತಾನಾಗೇ ಬಿಚ್ಚಿಕೊಳ್ಳುತ್ತದೆ. ಸುಖಿ ರಾಜ ಬಗದಿ… ಎನ್ನುವ ಪಲ್ಲವಿಯನ್ನು ಪ್ರಯಾಣಕ್ಕೆ ಮಾತ್ರ ಬಳಸುತ್ತಾನೆ. ಇದು ಕತೆಯನ್ನು ನೆನಪಿನಲ್ಲಿಟ್ಟುಕೊಳ್ಳುವ ತಂತ್ರವಾಗಿಯೂ ಕೆಲಸ ಮಾಡಿದೆ. ಈ ಪಲ್ಲವಿಗಳನ್ನು ಹಿಮ್ಮೇಳ ಹಿಡಿದ ಮಳೆ ಬಿಡದ ಹಾಗೆ ನಿಂತೇ ಹಾಡುತ್ತಿರುತ್ತದೆ. ಮುಖ್ಯ ಗಾಯಕ ಮೇಳದೊಟ್ಟಿಗೆ ಕತೆಯನ್ನು ಹಾಡಿ ನಂತರ ಹಾಡಿದ ಭಾಗವನ್ನು ಗದ್ಯದಲ್ಲಿ ವಿವರಿಸುತ್ತಾನೆ. ಈ ಗದ್ಯ ಭಾಗದಲ್ಲಿ ಹಾಡಿನಲ್ಲಿರುವ ವಸ್ತುವಿನ ಜೊತೆಗೆ ಅನೇಕ ಸ್ಥಳೀಯ ಸಂಗತಿಗಳು ಅದರದೇ ಆದ ಭಾಷೆಯ ಚೆಂದದಲ್ಲಿ ನಿರೂಪಿತವಾಗುತ್ತದೆ. ಉದಾ: ಕೂಲಹಳ್ಳಿ ಗಾಣಿಗರು ಶಿವನಯ್ಯನ ಆಜ್ಞೆ ಮೇರೆಗೆ ಒಂದು ರಾತ್ರಿ ಒಂದು ಹಗಲು ಗಾಳಿಪೂಜೆ ಪಟ್ಟಣಕ್ಕೆ ನಡೆದು ಗೋಣಿಬಸಪ್ಪನಿಗೆ ಮಾಟದ ಅಂಗಿಯನ್ನು ತರುವಾಗ ಅವರಿಗೆ ಹಸಿವಾಗಿ ಬಿಡುತ್ತದೆ. ಅವರು ಕೆಲಸಗಾರರು ಬುತ್ತಿ ತಂದಿದ್ದಾರೆ. ಆದರೆ ಮಾಟದ ಅಂಗಿಯನ್ನು ಕೆಳಗಿಟ್ಟರೇ ಅಪಾಯ. ‘ಓ ಅಲ್ಲಿ ಕಾಣುವ ಆಲದ ಮರಕ್ಕೆ ನೇತಾಕಿ ಬಿಡೋಣಾ’ ಎಂದು ಕೊಳ್ಳುತ್ತಾರೆ. ‘ಹೌದಪ್ಪ ಒಂದು ರಾತ್ರಿ ಒಂದು ಹಗಲು ಒಂದೇ ಉಸಿರಿನಲ್ಲಿ ಓಡಿ ಬಂದಿದ್ದೇವೆ. ಊಟ ಇಲ್ಲದೆ ಸತ್ತುಗಿತ್ತು ಹೋದೆವು’ ಎಂದು ಮರಕ್ಕೆ ನೇತಾಕಿ ಹೊಳೆ ದಂಡೆಯಲ್ಲಿ ಬುತ್ತಿ ಬಿಚ್ಚುತ್ತಾರೆ. ಇಡೀ ಆಲದ ಮರವೇ ಧಗಧಗವೇ ಉರಿಯುವ ದೃಶ್ಯ ಗೋಚರಿಸುತ್ತದೆ. ಆಗ ಹೊತ್ತ ಅಂಗಿಯನ್ನು ಹೊತ್ತುಕೊಂಡೇ ಅವರು ಮಾತಾಡುವುದರಲ್ಲಿ ಈ ಭಾಗದ ಮೌಖಿಕ ಭಾಷೆಯಲ್ಲಿ ಇರುವ ಎಲ್ಲ ಲಯಗಳು ಬಳಕೆಯಾಗಿವೆ. ಹೀಗೆ ಕಾವ್ಯ ತನ್ನ ಭಾಷಿಕ ವಿವರಗಳಿಂದ ಅನೇಕ ದೃಶ್ಯಗಳನ್ನು ಚಿತ್ರದಂತೆ ಕಟ್ಟಿಕೊಡುತ್ತದೆ. ಈ ತರದ ಅನೇಕ ಸ್ಥಳೀಯ ಭಾಷಿಕ ಸಂಗತಿಗಳಲ್ಲಿ ದೃಶ್ಯಗಳನ್ನು ಕಟ್ಟುವುದು ಕಾವ್ಯದುದ್ದಕ್ಕೂ ಇವೆ. ಸ್ಥಳೀಯ ಭಾಷೆಯ ರಚನೆ ಅದರ ಸ್ವರೂಪ ಕುರಿತ ಅಧ್ಯಯನಗಳು ಇದರಿಂದ ಸಾಧ್ಯ.
ಕಥನ ಮಾದರಿಗಳನ್ನು ಕುರಿತು : ಕತೆ ನಡೆಯುವುದು ಕೈಲಾಸ, ಕಲ್ಯಾಣ, ಕಲಿ ಮತ್ತು ಗುಮ್ಮಗೋಳದಲ್ಲಿ ಕಲಿಯೊಂದನ್ನು ಹೊರತುಪಡಿಸಿ ಉಳಿದ ಎಲ್ಲ ನೆಲೆಗಳು ಅಲೌಕಿಕ ನೆಲೆಗಳು. ಕಲ್ಯಾಣ ಗುಮ್ಮಗೋಳಗಳು ಚಾರಿತ್ರಿಕ ಊರುಗಳಾದರೂ, ಇಲ್ಲಿ ಪುರಾಣೀಕರಣಗೊಂಡ ಕಲ್ಪಿತ ಊರುಗಳು. ದೈವೀಕರಣಗೊಂಡಿರುವ ಪಾತ್ರಗಳು ಲೌಕಿಕ ಅಲೌಕಿಕ ಎಲ್ಲ ಕಡೆ ಚಲಿಸುತ್ತವೆ. ಆದರೆ ದೈವೀಕರಣಗೊಳ್ಳದ ಪಾತ್ರಗಳು ಕಲಿಯಲ್ಲಿ ಮಾತ್ರ ಇರಲು ಸಾಧ್ಯ. ಉದಾ: ಶಿವನಯ್ಯ, ಕನಕಮ್ಮ, ಪೂಜಾರಿಕಲ್ಲಪ್ಪ, ವಡ್ಡಟ್ಟವ್ವ, ಬಾಗಳಿಭೂಪ, ಮೇಟಿಬಣಕಾರ, ಪಿಕನಗೌಡ, ಕಂಠಿ ನಾಗಮ್ಮ ಇನ್ನು ಎಲ್ಲ ಕಡೆ ಚಲಿಸುವ ಪಾತ್ರಗಳು; ಪರಮಾತುಮ, ಬಸವಣ್ಣ, ಅರಳಯ್ಯ, ಗೋಣಿ ಬಸವ, ಐದುಮಂದಿ ಶರಣರು.
ಕಲ್ಯಾಣ, ಕೈಲಾಸ, ಗುಮ್ಮಗೋಳದಲ್ಲಿ ಕತೆಗೆ ಯಾವ ಸಂಘರ್ಷಗಳು ಇಲ್ಲ. ಅಲ್ಲಿ ಹುಟ್ಟುವ ಸಾಯುವ ಪ್ರಕ್ರಿಯೆಗಳು ಮಾತ್ರ ಇವೆ. ಕತೆಯ ಸಂಘರ್ಷ ಇರುವುದೇ ಕಲಿ ಭಾಗದ ಕಥನದಲ್ಲಿ, ಇಲ್ಲಿ ನಾಯಕ ಗೋಣಿ ಬಸವ, ಅವನ ಕಡೆಯವರು: ಕನಕಮ್ಮ, ಪೂಜಾರಿಕಲ್ಲಪ್ಪ, ಪಿಕನಗೌಡ, ಮೇಟಿಬಣಕಾರ, ಬಾಲಬಸಪ್ಪ, ಕಂಠಿನಾಗಮ್ಮ, ಖಳನಾಯಕ ಶಿವನಯ್ಯ ಇವನ ಕಡೆಯವರು; ಕಾಳಿಕೊಂಡಯ್ಯ, ಗಾಣಿಗರು, ಸಿದ್ದರು, ಬೇಡ್ಕಿ (ಬೇಡರ ಸೈನ್ಯ) ದಂಡಿನ ಮಲಣ್ಣ ಈ ಕತೆ ನಡೆಯುವ ಸ್ಥಳಗಳು; ಕೂಲಹಳ್ಳಿ, ಕೊಟ್ಟೂರು, ಬಾಗಳಿ, ಶೃಂಗಾರತೋಟ, ಹರಪನಹಳ್ಳಿ, ಕುಪ್ಪಿನಕೇರಿ, ಮದಲಘಟ್ಟ, ಗಾಳಿಪೂಜೆ ಪಟ್ಟಣ, ಹಮ್ಮಿಗೆ, ಮತ್ತು ಗುಮ್ಮಗೋಳ.
ಎರಡು ಮದುವೆ, ಕಲ್ಯಾಣದಲ್ಲಿ ಸಕ್ಕರಿ ಊಟ, ದೆವ್ವದ ಊಟ, ಮಾಟ ಮಂತ್ರ ಇತ್ಯಾದಿ ವರ್ಣನೆಗಳ ಭಾಗವು ಇದೆ. ಏಳು ಪವಾಡಗಳಿವೆ. ಪವಾಡಗಳಿಗೆ ಬಳಕೆಯಾಗುವ ವರ್ಣನೆಗಳು, ಆಚರಣೆಗಳಿಗೆ ಬಳಕೆಯಾಗುವ ವರ್ಣನೆಗಳು ಪ್ರಯಾಣಕ್ಕೆ ಬಳಕೆಯಾಗಿರುವ ವರ್ಣನೆಗಳು ಬೇರೆ ಬೇರೆ ಪಲ್ಲವಿಗಳಲ್ಲಿ ಇದೆ. ಒಂದಕ್ಕೆ ಬಳಸಿದ ಪಲ್ಲವಿಯನ್ನು ಮತ್ತೊಂದಕ್ಕೆ ಬಳಸಿಲ್ಲ. ಯಾವ ವರ್ಣನೆಗೆ ಯಾವ ಪಲ್ಲವಿ ಬಳಸಬೇಕೆಂಬುವುದರಲ್ಲೂ ಒಂದು ತರ್ಕ ಇದೆ. ಇಷ್ಟು ವಿಧಾನದಲ್ಲಿ ಕತೆಯ ಸೃಷ್ಟಿಯಿದೆ.
ಒಟ್ಟು ಕಾವ್ಯದಲ್ಲಿ ೩೪ ಕಥಾ ಪ್ರಸಂಗಗಳಿವೆ. ಯಾವ ವಿವರಗಳು ತಪ್ಪಿಹೋಗದ ಹಾಗೆ ಹತ್ತು ಸಂಧಿಗಳಾಗಿ ವಿಭಾಗ ಮಾಡಿಕೊಂಡು ಕತೆಯ ಒಳಗೆ ಇರುವ ಕಾವ್ಯಾತ್ಮಕ ಸಾಲುಗಳನ್ನು ತೆಗೆದು ಶೀರ್ಷಿಕೆಗಳಾಗಿ ಕೊಟ್ಟಿದ್ದೇನೆ. ಪ್ರತಿಯೊಂದು ಸಂಧಿಯ ಪ್ರಾರಂಭದಲ್ಲಿ ಆ ಸಂಧಿಯ ಕಾವ್ಯ ಧೋರಣೆ ಏನು ಎಂಬುದನ್ನು ಟಿಪ್ಪಣಿಗಳ ರೂಪದಲ್ಲಿ ಕೊಟ್ಟಿದ್ದೇನೆ.
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೩. ಯಾರಿಗೆ ತಂದೀ ಅನ್ನಲ್ಲವ್ವಾ…
(ಉಜ್ಜನಿ ಪಂಚಪೀಠಗಳಲ್ಲಿ ಒಂದು. ಅದರ ದಟ್ಟ ಪ್ರಭಾವ ಈ ಜನಪದರಿಗೆ ಇದೆ. ಆದರೆ ಇಲ್ಲೂ ಸಹ ಹರಪನಹಳ್ಳಿ ಕೆಂಚೇಶ ಮತ್ತು ಅರಸೀಕೆರೆ ಕೋಲಶಾಂತಯ್ಯ ಚಾರಿತ್ರಿಕ ವ್ಯಕ್ತಿಗಳಾದ ಕೊಟ್ಟೂರೇಶ್ವರ, ತಿಪ್ಪೇಸ್ವಾಮಿ, ಮದ್ದಾನೇಶರ ಸಮಕಾಲೀನರು ಎಂಬುದಕ್ಕೆ ಹೆಚ್ಚು ಆಕರಗಳು ಇಲ್ಲ. ಪಂಚಪೀಠಕ್ಕೆ ಪರ‍್ಯಾಯವಾಗಿ ಪಂಚಗಣಾಧೀಶ್ವರು ಎಂದು ಕರೆದುಕೊಂಡಿದ್ದಾರೆ. ಕಲಾವಿದ ತನ್ನ ಕಾವ್ಯದ್ದೂದಕ್ಕೂ ತಪ್ಪಿಯೂ ಪಂಚಗಣಾಧೀಶ್ವರರು ಎಂದು ಕರೆಯುವುದಿಲ್ಲ ಐದು ಮಂದಿ ಶರಣರೆಂದಷ್ಟೆ ಕರೆದಿದ್ದಾನೆ. ಯಾವಾಗ ಮದ್ದಾನೇಶ್ವರ ಇಂದ್ರಿಯ ಸರಿದವೋ, ಈಗ ನಮ್ಮ ಇಂದ್ರಿಯಗಳು ಉದ್ದೀಪನವಾದರೆ ಏನು ಗತಿಯೆಂದು ಉಳಿದ ನಾಲ್ಕು ಮಂದಿ ಒಂದೊಂದು ಕಡೆ ಸೆಟ್ಲಾಗುತ್ತಾರೆ. ಐದು ಪೀಠಗಳಾಗುತ್ತವೆ. ಹೀಗೆ ಆಂಶಿಕವಾಗಷ್ಟೇ ಪಂಚಗಣಾಧೀಶ್ವರರು ಬಂದು ನಿಜವಾದ ನಾಯಕ ಗೋಣಿಬಸವನ ಕತೆ ಪ್ರಾರಂಭವಾಗುತ್ತದೆ. ಇಲ್ಲಿಂದ ಗುರುವಿ ಕತೆ ಕೇಳಬೇಕ್ರೀ ಎನ್ನುವಲ್ಲಿ ಒಂದು ಸಂಘರ್ಷಾತ್ಮಕ ಚಲನೆ ಪ್ರಾರಂಭವಾಗುತ್ತದೆ, ಕೊಲ್ಲವ ಅದನ್ನು ಗೆಲ್ಲುವ ಘಟನೆಗಳು ಸರಣಿ ಇಲ್ಲಿಂದ ಪ್ರಾರಂಭ, ಒಬ್ಬ ಅಮಾಯಕ ಜಂಗಮನ ಕೊಲೆಯ ಕತೆ ಮೊದಲು ಬರುತ್ತದೆ. ಅವನೇ ಕೋರಿ ಈರಯ್ಯ. ನಾಯಕನ ಮೊದಲ ಸಮಸ್ಯೆ ನನ್ನ ತಂದೆ ಯಾರು? ಎನ್ನುವುದು. ದೈವೀಕರಣಗೊಂಡಿದ್ದ ಮದ್ದಾನೇಶ್ವರನನ್ನು ಕನಕಮ್ಮ ನಿನ್ನ ತಂದೆ ಎಂದು ಹೇಳುವುದಿಲ್ಲ, ಹೆರಿಗೆ ಮಾಡಿಸಲು ಸಹಾಯ ಮಾಡಿದ ಕೋರಿ ಈರಯ್ಯ ನಿನ್ನ ತಂದೆ ಎಂದು ಸಹಜವಾಗಿ ಹೇಳಿಬಿಡುತ್ತಾಳೆ. (ಈ ಭಾಗದ ದೇವದಾಸಿ ಪದ್ಧತಿಯಲ್ಲಿ ಒಬ್ಬ ದೇವದಾಸಿ ತನ್ನ ಜೀವಿತದ ಅವಧಿಯಲ್ಲಿ ಇಬ್ಬರ ಮೂವರನ್ನು ಬದಲಾಯಿಸುವುದು ಅನಿವಾರ‍್ಯವಾಗಿ ಹೋಗಿದೆ. ಈ ಪದ್ಧತಿಯ ಪ್ರತಿನಿಧಿಯಾದ ಕನಕಮ್ಮನ ಪಾತ್ರ ಬಹಳ ಸಹಜವಾಗಿ ಈ ಬದಲಾವಣೆಯನ್ನು ಹೇಳುತ್ತಿದೆ) ಗೋಣಿ ಬಸವ ಅವನನ್ನು ಕೊಂದು ತನ್ನ ತಂದೆ ಮದ್ದಾನೇಶ್ವರ ಎಂದು ಪುನರ್ ಸ್ಥಾಪಿಸುತ್ತಾನೆ. ದೇವದಾಸಿಯೊಬ್ಬಳ ಬದುಕಿನ ಸೂಕ್ಷ್ಮತೆಗಳು ಮತ್ತು ಲಿಂಗಾಯತೀಕರಣಗಳ ಘೋರ ಸಂಘರ್ಷದ ಚಿತ್ರಣ ಇದು).
ಆ ಒಂದು ದಿನ ಅಂಬೋದೆ | ತಾನಿ ತಂದನಿ ನಾನೋ |
ಒಂದು ದಿನ ತಿಂಗಳಾಗ್ಯಾವೇ | ತಾನಿ ತಂದನಿ ನಾನೋ |
ಎಲ್ಡು ದಿನ ಎಂಬೋದೇ | ತಾನಿ ತಂದನಿ ನಾನೋ |
ಎಲ್ಡು ತಿಂಗಳಾಗ್ಯಾವೇ | ತಾನಿ ತಂದನಿ ನಾನೋ |
ಮೂರು ಆರು ಒಂಬತ್ತು | ತಾನಿ ತಂದನಿ ನಾನೋ |
ವರುಷದಾ ಮಗುವಯ್ಯೋ | ತಾನಿ ತಂದನಿ ನಾನೋ |
ಗೋಣಿಬಸವೇಶ್ವರಗ ಕೂಲಳ್ಳಿವೊಳಗೆ ಒಂದು ವರ್ಷ ತುಂಬಿತ್ರೀ. ಮಗ
ಹಿರೇಮಂಡೀಲಿ ಆಡುತಾನೇ | ಸೋಕೀರ ಮೂವ ತಾಜೀಜಿ |
ಮಂಡಿಹಚ್ಚಿ ಆಡುತಾನೇ | ಸೋಕೀರ ಮೂವ ತಾಜೀಜಿ |
ಈದ ಇಕ್ಕಿ
[1]ತುಂಬುತಾನೇ|ಸೋಕೀರಮೂವತಾಜೀಜಿ|
ಇದರಂತೆ ಗೋಣಿಬಸವ ಕೂಲಳ್ಳ್ಯಾಗೆ ದೊಡ್ಡನಾಗ್ತಾನ್ರೀ. ಮತ್ತು
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ಒಂದು ತಿಂಗಳೆಂಬೋದೇ | ತಾನಿ ತಂದನಿ ನಾನೋ |
ಒಂದು ವರುಷನಾಗ್ಯಾನೇ | ತಾನಿ ತಂದನಿ ನಾನೋ |
ಎಲ್ಡು ತಿಂಗಳೆಂಬೋದೇ | ತಾನಿ ತಂದನಿ ನಾನೋ |
ಎಲ್ಡು ವರುಷದಾಗ್ಯಾನೇ | ತಾನಿ ತಂದನಿ ನಾನೋ |
ಮೂರು ತಿಂಗಳೆಂಬೋದೇ | ತಾನಿ ತಂದನಿ ನಾನೋ |
ಮೂರು ವರುಷ ತುಂಬ್ಯಾದೇ | ತಾನಿ ತಂದನಿ ನಾನೋ |
ಆರು ಮೂರು ಒಂಬತ್ತು | ತಾನಿ ತಂದನಿ ನಾನೋ |
ಹತ್ತು ವರುಷ ತುಂಬ್ಯಾದೇ | ತಾನಿ ತಂದನಿ ನಾನೋ |
ಗೋಣಿಬಸವೇಶ್ವರಗೆ ಹತ್ತು ವರುಷ ತುಂಬ್ಯಾವಯ್ಯೋ
ಹತ್ತೇ ವರುಷ ತುಂಬ್ಯಾವಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ದೊಡ್ಡೋನಾಗುತಾನೇ | ಸೋಕೀರ ಮೂವ ತಾಜೀಜಿ |
ಗುರುವೇ ದೊಡ್ಡೋನಾಗುತಾನೇ | ಸೋಕೀರ ಮೂವ ತಾಜೀಜಿ |
ಹತ್ತು ವರ್ಷ ಮುಗಿದಾಗ ಇಲ್ಲಿಂದ.
ಗುರುವಿನ ಕತಿಯ ಕೇಳಾಬೇಕ್ರೀ | ಆ ಶಿವನನಯನ ದೇವೈ |
ಮಹಾತುಮನ ಕತಿಯ ಕೇಳಾಬೇಕ್ರೀ | ಆ ಶಿವನನಯನ ದೇವೈ |
ಗುರುವೇ ದೊಡ್ಡೋನೆ ಆಗಾತಾನೇ | ಆ ಶಿವನನಯನ ದೇವೈ |
ಗೋಣಿಬಸವೇಶ್ವರ ಹತ್ತು ವರ್ಷದ ಪ್ರಾಯಕ್ಕೆ ಬಂದಾನು. ಹತ್ತು ವರ್ಷದು ಪ್ರಾಯಕ್ಕೆ ಬಂದಾಗ ಕೇಳ್ತಾನ್ರೀ ತಾಯಿ ಕನಕಮ್ಮನಿಗ ‘ಆ ಕನಕಮ್ಮನವರೇ ನನಿಗೆ ಗೊತ್ತಿಲ್ಲ, ನನ್ನ ತಂದೆ ಯಾರು? ಯಾರಿಗೆ ಅಪ್ಪ ಅನ್ಲಮ್ಮಾ?’ ‘ಅಯ್ಯೋ ಗೋಣಿಬಸವೇಶ್ವರ ನೀನು ತಂದಿ ಇಲ್ದಾ ಹುಟ್ಟೀಯೆನಪಾ? ಈ ಊರಲ್ಲಿ ಕೋರಿ ಈರಯ್ಯ[2] ಅದಾನಲ್ಲ ಜಂಗಮ್ರುನಾತ, ಆತನೆ ನನಗೆ ಗಂಡ ನಿನಿಗೆ ಆತನೇ ತಂದಿ’. ‘ಆ ಸಾಕಮ್ಮ ಸಾಕು ಸಾಕು’ ಕೋರಿ ಈರಯ್ಯ ಅಡವಿಗೆ ದನ ಕಾಯೋ ಮನುಷ. ಆ ಸಮಯದೊಳಗೆ ಗೋಣಿಬಸಪ್ಪ ಹೋದಾಗ ಬೈಸಿಲೆ[3] ಹೋಗಿಬಿಟ್ಟಾನು. ಅಷ್ಟೊತ್ತಿಗೆ ಏನ್ ಮಾಡ್ಕೊಂಡ ಗೋಣಿ ಬಸವೇಶ್ವರ ಮೂರು ಗೇಣಿಂದು ವಣಕಿ[4] ತುಂಡು ತಗೊಂಡ. ಸಜ್ಜು ಮಾಡಿ ಇಟ್ಕಂಡ. ಕೋರಿ ಈರಯ್ಯ ಸಾಯಂಕಾಲ ಮನಿಗೆ ಬಂದು ಮಗನ್ನ ಕರೀತಾನೆ.
ಬಾರಪ ನನ್ನ ಮಗನೇ | ತಾನಿ ತಂದನಿ ನಾನೋ |
ಬಾರಪ ನನ್ನ ಮಗನೇ | ತಾನಿ ತಂದನಿ ನಾನೋ |
ಬಾರಪ ನನ್ನ ಬಾಲ | ತಾನಿ ತಂದನಿ ನಾನೋ |
ಮಗನೆಂದೆ ಕರದಾನೋ | ತಾನಿ ತಂದನಿ ನಾನೋ |
ಕೋರಿ ಈರಯ್ಯ ಮಗ ಅನ್ನಕರಗ ಗೋಣಿಬಸವೇಶ್ವರನ ಹೊಟ್ಟಿವೊಳಗ ಅಗ್ನಿಬಿತ್ತು. ಗೋಣಿಬಸವೇಶ್ವರ ಮೂರುಗೇಣು ವಣಕಿ ತುಂಡು ತಗೊಂಡ ಕೋರಿ ಈರಪ್ಪನ
ತಲೆಮ್ಯಾಲೆ ಬಡದಾನಯ್ಯೋ | ಸೋಕೀರ ಮೂವ ತಾಜೀಜಿ |
ತಲಿಯಮ್ಯಾಲೆ ಬಡದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೋರಿ ಈರಪ್ಪ ಸತ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೋರಿ ಈರಪ್ಪ ಸತ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಅಯ್ಯೋ ಗೋಣಿಬಸವೇಶ್ವರ’ ‘ಏನಮ್ಮ’ ‘ನನ್ನ ಹಿಡಿದು ರಕ್ಕೆಯೊಳಗೆ ಇಟ್ಟು ಜ್ವಾಪಾನ ಮಾಡಿದ ಗಂಡನ್ನ ಕೊಂದಾಕಿದಲ್ನಪ್ಪಾ ಈಗ.’
ಯಾರಿಗೆ ಗಂಡ ಅನ್ನಾಲಯ್ಯೋ | ಸೋಕೀರ ಮೂವ ತಾಜೀಜಿ |
ಯಾರಿಗೆ ಗಂಡ ಅನ್ನಾಲಯ್ಯೋ | ಸೋಕೀರ ಮೂವ ತಾಜೀಜಿ |
ಸತ್ತೇ ಹೋಗ್ಯಾನ ನನ್ನ ಪತಿಯೇ | ಸೋಕೀರ ಮೂವ ತಾಜೀಜಿ |
ಕನಕಮ್ಮ ಹೇಳತಾಳೇ | ಸೋಕೀರ ಮೂವ ತಾಜೀಜಿ |
ಕನಕಮ್ಮನವರೇ ಆಗನ್ಬೇಡಮ್ಮಾ ಆ ಕೋರಿ ಈರಯ್ಯ ನಿನಗೆ ಗಂಡಲ್ಲಾ ನನಿಗ ತಂದಿ ಅಲ್ಲಮ್ಮಾ ಹಾಗನ್ಬಾರ್ದು. ನಮ್ಮ ತಂದಿ
ಮುದ್ದಾನಸ್ವಾಮಿಗಳಿದ್ದಾರಯ್ಯೋ | ಆ ಶಿವನನಯನ ದೇವೈ |
ನನಿಗೆ ತಂದೀ ಇದ್ದಾನವ್ವೋ | ಆ ಶಿವನನಯನ ದೇವೈ |
ನಿನಿಗೆ ಗಂಡಾ ಇದ್ದಾನವ್ವೋ | ಆ ಶಿವನನಯನ ದೇವೈ |

‘ಆಗನ್ಬೇಡಮ್ಮಾ ಈ ಕೋರಿ ಈರಯ್ಯ ನಿನಗ ಗಂಡಲ್ಲಾ, ಗೋಣಿಬಸವ ಹೇಳ್ತಾನೆ. ‘ಮುಂದೆ ನನ್ನ ತಂದಿ ಎದ್ರುಗೆ ನಿನ್ನ ಸಮಾಧಿ ಮಾಡಿ ನಿನ್ನ ಎದಿಮ್ಯಾಗ ದೀಪಮಾಲೆ ಕಂಭ ನಿಲ್ಸಿ. ದೀಪ ಹಚ್ಚತ್ನಯ್ಯ’ ಅಂದು ನೋಡ್ರೀ ಮದ್ದಾನಸ್ವಾಮಿ ಎದುರಿಗ ಕೋರಿ ಈರಯ್ಯನ ಸಮಾಧಿ ಮಾಡ್ಸಿ ಎದಿಮಟ ಕಟ್ಟಿ ಕಟ್ಸಿ ಆ ದೀಪಮಾಲೆ ಕಂಬ ನಿಲ್ಸಿ ದೀಪ ಹಚ್ಚದ್ನಂತ. ದೀಪ ಹಚ್ಚಿ ಮುಂಗೈಗೆ ಜೋಳ್ಗಿ ಹಿಡ್ಕಂಡಾನು. ಕೈಗೆ ಬೆತ್ತ ಹಿಡ್ಕಂಡಾನು. ಕಾವಿ ಕಮಾಲೆ ಧರ‍್ಸಿಕೊಂಡಾನು. ನೋಡ್ರಿ ಬ್ಯಾಡ್ರು ಹೊಟ್ಟ್ಯಾಗ ಹುಟ್ಟಿ ಗೋಣಿಬಸವೇಶ್ವರ
ಕಂತಿ ಭಿಕ್ಷಾ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ವರವ ಕುರುವ ತೋರ‍್ಸತಾನೇ | ಸೋಕೀರ ಮೂವ ತಾಜೀಜಿ |
ಅಂತ್ರ ಮಂತ್ರ ಮಾಡುತ್ತಾನೇ | ಸೋಕೀರ ಮೂವ ತಾಜೀಜಿ |
ಹಿಂದೆ ಐದು ಮಂದಿ ಶರಣ್ರು ವರುವು ಕುರುವು, ಅಂತ್ರ ಮಂತ್ರ ಮಕ್ಳ ಫಲ ಎಂಗ ಕೊಡ್ತಿದ್ರೋ ಅದ್ರಂತೆ ತಳಭಿಕ್ಷಾನ್ನ ಮಾಡ್ದ ಗೋಣಿಬಸವೇಶ್ವರ. ಅವರಿಗಿನ್ನ ಜಾಸ್ತಿ ಅತ್ರೀ ಈತನ ವರುವು ಕುರುವು. ಭಿಕ್ಷಾ ಮಾಡ್ತಾ ತಂದಿಗೆ ಮಠ ಮಾನ್ಯ ಕಟ್ಟಸ್ತಾನ್ರೀ. ಬರೀ ಕಂತಿಭಿಕ್ಷಾ ಮಾಡ್ತಲೇ, ಮದ್ದಾನಸ್ವಾಮಿಗೆ ಮಠ ಕಟ್ಟಸ್ತಾನ್ರೀ.
ಸುತ್ತಾಪೌಳಿಯ[5] ಕಟ್ಟಸ್ತಾನೇ | ಆ ಶಿವನನಯನ ದೇವೈ |
ತಂದಿಗೆ ಮಠ ಕಟ್ಟಾಸ್ತಾನೇ | ಆ ಶಿವನನಯನ ದೇವೈ |
ಕಂತೀಯ ಭಿಕ್ಷಾ ಮಾಡುತಾನೇ | ಆ ಶಿವನನಯನ ದೇವೈ |
ಬರೀ ಭಿಕ್ಷೆ ಮಾಡ್ತಲೇ ಮಠ ಕಟ್ಟಸ್ತಾನ್ರೀ ತಂದಿಗೆ. ದೇವತಾ ಮಠ ಕಟ್ಟಾಸ್ತಾನು. ಮುಂದೆ ಉಪ್ಪರಿಗೆ ಕಟ್ಟಸ್ತಾನು. ಸುತ್ತ ಪೌಳಿ ಕಟ್ಟಸ್ತಾನು. ಗೋಣಿಬಸವೇಶ್ವರ ಭಿಕ್ಷಾ ಮಾಡ್ತಾನ ಒಂದಾನೊಂದು ದಿನ ಚಿಕ್ಕಳ್ಳಿಗೆ ಬಂದಾನು. ಅಲ್ಲಿ ಭಿಕ್ಷಾ ಮಾಡ್ತಾ ಮಾಡ್ತಾ ಎಲ್ಲಿಗೆ ಬಂದಾನು? ಮೇಟಿ ಬಣಕಾರರ ಮನಿಗೆ ಬಂದಾನು. ಮೇಟಿ ಬಣಕಾರ ಕೇಳ್ತಾನೆ. ‘ಯಾರಯ್ಯ ನೀನು’ ‘ನಾನು ಗೋಣಿಬಸವೇಶ್ವರ’ ‘ಗೋಣಿಬಸವಶ್ವರನಾ, ಅಲ್ಲಪ ತುದಿಗೆ ಬಡ್ಡಿಗೆ[6] ಏಕ ಅದೀಯಲೆ ನಿನಗ್ಯಾಕಲೆ ಭಿಕ್ಷಾ ಬೇಡಾದು. ನನ್ನ ಮನಿಯಾಗೆ ಸಂಬ್ಳ ಇರ‍್ತಿಯೇನಲೇ’ ‘ಅಹಾ ಅದೇ ಬೇಕಾಗ್ತರೀ ನನಿಗೆ ಯಾರು ಇಟ್ಕಂತಾರೋ ಇಲ್ಲೋ, ಅಂತಾ ಕೇಳ್ ಬಾರ‍್ದೆ ಸುಮ್ನಿದ್ದೆ ನಿಮ್ಮ ಬಾಯಾಗ ಬಂತು. ಆ ಇನ್ಮೇಲೆ ನಿಮ್ಮನ್ಯಾಗೆ ಸಂಬಳ ಇರ‍್ತೀನ್ರೀ’ ನೋಡ್ರೀ ಬಣಕಾರಗ ಗೊತ್ತಿಲ್ಲ ಈಗ ಮಹಿಮಾಪುರುಷ, ಗುರುಗಳೆಂಬೋದು ಗೊತ್ತಿಲ್ಲ. ಆತನ ಮನ್ಯಾಗ ಸಂಬಳ ಇಟ್ಕಂಡಬಿಟ್ಟ. ಆಗ ‘ಅದೇನ್ ಕೈಯಾಗಲ್ಲು ಅತ್ಲಾಗ ಹೊಗಿಯಲೇ, ಅದೇನ್ ಬಟ್ಟಿಗಳು ಹೊಗಿಯಲೇ, ಆ ತಗಳಲೇ ಬರ್ರೆಲೆ. ತಗಳಲೇ ಬೋಕಿ, ತಗಳಲೇ ಮುಸುಳ[7] ಬಣಕಾರ ಹೇಳ್ತಾನು. ನೋಡ್ರಿ ಚಿಕ್ಕಳ್ಳಿಯೊಳಗೆ ಮೇಟಿ ಬಣಕಾರನ ಮನಿಯೊಳಗೆ.
ಗುರುವೆ ಸಂಬಳ ದುಡಿಯಾತಾನೇ | ಆ ಶಿವನನಯನ ದೇವೈ |
ಕಲಿಯಾ ಪುರುಷೋ ನನ್ನ ದೈವೇ | ಆ ಶಿವನನಯನ ದೇವೈ |
ದುಡಿತಾ, ದುಡಿತಾ ಬಂದಾನು. ಬಣಕಾರ ಒಂದಾನೊಂದು ದಿನದಲ್ಲಿ ಯೋಚ್ನಿ ಮಾಡ್ತಾನೆ. ‘ಮನಿಮಕ್ಳಲ್ಲ ಆಳುಮಕ್ಳು ಮಾಡಿದ ಬದ್ಕು ಮನಿ ಹಾಳಂತೆ. ಉದ್ದಾರಾಗದಿಲ್ಲಂತೆ. ಎಷ್ಟು ಬೇಸಾಯ ಮಾಡ್ತಾನೆ, ಯಂಗ ಹೊಡಿತಾನೆ, ಇವತ್ತು ಪರೀಕ್ಷೆ ಮಾಡಬೇಕಪ’ ಮೇಟಿ ಬಣಕಾರ ಅವತ್ತು ಹೊಲಕ್ಕೆ ಕಳ್ಸಿದ. ‘ಆ ಬಸವಾ ಇವತ್ತು ರಂಟಿ[8] ಹೂಡಯ್ಯ, ರಂಟಿ ಹೊಡಿಯೋ’ ‘ಆಗ್ಲಿ ರೀ’ ರಂಟಿ ಹಕ್ಕೆಂಡ ಹೋಗ್ಯಾನು. ರಂಟಿ ಹೂಡ್ಯಾನು. ರಂಟಿ ಬೇಸಾಯ ಮಾಡಾಕರಗ ನಿದ್ದಿ ಬಂತ್ರೀ, ಕಣ್ ಮುಚ್ಚಿದ. ಹಾವು ಬಂದು ಹಾಸಿಗಿಯಾತು, ದಾಸಾವು ಬಂದು ತೆಲಿ ದಿಂಬಾತು, ಹಸುರಾವು ಬಂದು ಹೊದ್ಕಿ ಆತು. ಗೋಣಿಬಸವೇಶ್ವರ ನಿದ್ದಿ ಮಾಡ್ತಾನೆ. ಎತ್ತುಗಳು ಬೇಸಾಯ ಮಾಡ್ತಾವೆ.
ಬಣಕಾರ ಹೊಲಕ್ಕೆ ತಾನೇ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹೊಲ ನೋಡಕ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ನಿದ್ದಿ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ಬಣಕಾರ ಹೊಲ್ದ ಸಮೀಪಕ್ಕೆ ಬಂದ ನೋಡ್ತಾನೆ. ‘ಆಳಮಕ್ಳ ಕಳ್ಸಿದ ಹೊಲ ಎಂದಿದ್ರು ಅದು ಹಾಳಯ್ಯ ಉದ್ದಾರಾಗೋದಿಲ್ಲ, ನೋಡಿ ಬರೋಣಾ. ಎಲ್ಲಿ ಮಕ್ಕಂಡ್ ಬಿಟ್ಟಾನೊ, ಹೋಗ್ಬಕಪಾ, ಅವ್ನ ಬಡೀಬೇಕಪ, ಮನಿಬಿಟ್ಟು ಗದಿಮಿ ಬಿಡ್ಬೇಕಪ’ ಬಣಕಾರ ಯೋಚ್ನಿ ಮಾಡ್ತಾ ಒಬ್ನೇ ಬರ‍್ತಾನ ದಾರಿಗುಂಟ ಹೊಲಕ್ಕ. ಬಂದು ನೋಡ್ತಾನ್ರೀ ಎಲ್ಲೆಂದ್ರಲ್ಲಿ ಹಾವ್ ಇಳೇಬಿದ್ಬುಟ್ಟಾವು. ಬಣಕಾರ ‘ಅಯ್ಯೋ ಬರೇ ಹಾವು ಅದಾವಪ’ ಅಂದು.
ಓಡಿ ಓಡಿ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಗುರುವಿಗೆ ಎಚ್ಚರಾಗುತಾದೇ | ಸೋಕೀರ ಮೂವ ತಾಜೀಜಿ |
ಬಣಕಾರ ಓಡ್ತಾನೆ. ಗೋಣಿಬಸವೇಶ್ವರಗ ಎಚ್ಚರಾತ್ರೀ. ಕಣ್ಣ್ ತಗದು ನೋಡ್ತಾನು. ಮ್ಯಾಲಿಕೆದ್ದಾನು. ಹಾವ್ ಹರ‍್ದು ಹೋಗ್ಯಾವು. ಬಣಕಾರ ಹೋಗಿ ನಿಗರಿ ನಿಗರಿ ನಿಂತು ನೋಡ್ತಾನೆ. ಆಗ ಗೋಣಿಬಸವೇಶ್ವರ ಮ್ಯಾಗೆದ್ದು ಹಾಸಿಗಿ[9] ಅಕ್ಕೆಂಡು ಮನಿಗೆ ಬರ‍್ತಾನ್ರೀ. ಆಗ ಅಂತಾನ್ರೀ ಬಣಕಾರ ‘ಈತ ಮನುಷ್ಯಾನಲ್ಲಪ ಪರುಮಾತುಮ ಅಲ್ದೆ ಬದ್ಲಿಯಲ್ಲ ಮನುಷ್ಯನಾಗಿ ಬಂದಾನ. ಇದು ಮೋಸಾತಪ,[10] ಕಾಣದ್ ಕಣ್ಣು ಕೇಳ್ದಕಿವಿ. ಹೋಗಲೇ, ಬಾರಲೇ, ನೀ ಯಾರಲೇ ಕುಂದಾಡ್ದೆ. ಅನ್ಯಾಯದ ಭಾಷೆ ನುಡ್ದೆ, ತಪ್ಪಾತು’ ಅಂದು ಅಂಗೆ ನಿಂತ್ಕಂಡಾನು. ಗೋಣಿಬಸವೇಶ್ವರ ಅಲ್ಲಿಗೇ ಹೋಗ್ಯಾನು. ಬಣಕಾರ ಓಡಿ ಬಂದು
ಗುರುವಿನ ಪಾದ ಹಿಡಿದಾನಯ್ಯೋ | ಆ ಶಿವನನಯನ ದೇವೈ |
ದೊಡ್ಡಾ ಮಹಾತುಮ ಇದ್ದೀಯಲ್ಲೋ | ಆ ಶಿವನನಯನ ದೇವೈ |
ತಪ್ಪೇ ಆತೋ ನನ್ನಾ ಗುರುವೇ | ಆ ಶಿವನನಯನ ದೇವೈ |
ಕ್ಷಮಿಸಾಬೇಕೋ ನನ್ನ ಗುರುವೇ | ಆ ಶಿವನನಯನ ದೇವೈ |
ಬಿದ್ದೇ ಬಿದ್ದೇ ಬೇಡುತಾನೇ | ಆ ಶಿವನನಯನ ದೇವೈ |
‘ಗುರುಗಳೇ ನಿನ್ನ ಮಹಿಮೆ ಈಗ ಗೊತ್ತಾಯ್ತು. ಕೈಬಿಟ್ಟೀನಿ ಅಗ್ಗ[11]’ ‘ಮತ್ಯಾಕಪ್ಪ ನಾನು ಆಲುಮಗನಪ, ನನ್ನ ಪಾದಕ್ಯಾಕ್ ನೀನು ಹಿಡ್ದೆಪಾ, ಪಾದಕ್ಕ ಯಾಕ ಮುಟ್ಟೆಪಾ’ ‘ಗುರುಗಳೇ ಗುರುಗಳೇ ಹಾಗ್ನಬೇಡ್ರೀ ನೀವ್ ಆಳ ಮಗ ಅಲ್ಲ. ನನ್ನ ಮನಿ ದೇವ್ರು, ನನ್ನ ಮನಿ ಸ್ವಾಮಿ. ದಯಮಾಡಿ ಇವತ್ತು ನಿನ್ನ ಮಹಿಮೆ ಗೊತ್ತಾತು. ನಮ್ಮನ್ಯಾಗೆ ಇರಾದು ಬ್ಯಾಡ, ನನ್ನ ಮನ್ಯಾಗ ದುಡಿಯದು ಬ್ಯಾಡ. ಆದ್ರ ನಿನ್ನ ಮಹಿಮೆ ಗೊತ್ತಾತು.
ದಯಮಾಡು ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ಗುರುವೇ ಪಾದ್ಕ ಬಿದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಬಸವಣ್ಣೋರೆ ಸಾಕ್ರೀ ನಿಮ್ಮ ಮಹಿಮೆ ಗೊತ್ತಾತು. ದಯಮಾಡ್ರೀ ದಯಮಾಡ್ರೀ ತಪ್ಪಾಯ್ತಿರೀ’ ಅಂತೇಳಿ. ‘ಆದ್ರೆ ನಾನು ಕಾಣ್ದಕಣ್ಣ. ಕೇಳ್ದಕಿವಿ. ನನ್ನ ಮನಿಯೊಳಗೆ ಸಂಬಳ ದುಡ್ಸಿಕೆಂಡ ತಪ್ಪಿಗೆ ವರುಷ ನಿನ್ನ ಗಾಲಿಗೆ[12] ನಾನು ಎಣ್ಣಿ ಎರೀತೀನ್ರಿ’. ಅಂತ ಹರಕಿ[13] ಕಟ್ಕೆಂಡ, ನಿಸೂರು[14] ಕಟ್ಕೆಂಡ. ಗೋಣಿಬಸವೇಶ್ವರ ಅಲ್ಲಿ ಕುರುವು ಸಂಬಳಬಿಟ್ಟು ಜೋಳ್ಗ ಅಕ್ಕೆಂಡಾನು ಬೆತ್ತ ಹಿಡ್ಕಂಡ.



[1] ಈದ ಇಕ್ಕಿ -…
[2] ಕೋರಿ ಈರಯ್ಯ – ಈತ ಕಾವ್ಯದಲ್ಲಿ ತುಂಬಾ ಅಸಹಜವಾಗಿ ಕ್ರೂರವಾಗಿ ಕೊಲೆಯಾಗುವ ವ್ಯಕ್ತಿ. ಕನಕಮ್ಮ ತನ್ನ ಗಂಡ ಕೋರಿ ಈರಯ್ಯ ಎಂದು ಕರೆಯುತ್ತಾಳೆ.
[3] ಬೈಸಿಲೆ – ಸಾಯಂಕಾಲ
[4] ವಣಕಿ – ಒನಕೆ
[5] ಪೌಳಿ – ಸುತ್ತುಗೋಡೆ
[6] ಬಡ್ಡಿಗ – ದಪ್ಪಗೆ
[7] ಮುಸುಳ – ಭಿಕ್ಷುಕ
[8] ರಂಟಿ – ವ್ಯವಸಾಯ ಮಾಡುವ ಆಯುಧ
[9] ಹಾಸಿಗ – ಹಾಸಿಗೆ,
[10] ಮೋಸಾ – ಮೋಸ
[11] ಅಗ್ಗ – ಹಗ್ಗ,
[12] ಗಾಲಿ – ಚಕ್ರ
[13] ಹರಕಿ – ಹರಕೆ
[14] ನಿಸೂರು – ಮೀಸಲು
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೪. ಹುಲಿ ಮೇಲೆ ಬರ್ತಾಾನಯ್ಯಾ…
(ಹುಲಿ ಮೇಲೆ ಬರುವುದು ಅವಮಾನಿತರ ಪ್ರತಿಭಟನಾ ರೂಪಕ. ಕೂಲಹಳ್ಳಿಯ ಮೇಟಿ ಬಣಕಾರನ ಮನೆಯಲ್ಲಿ ಜೀತಕ್ಕೆ ಸೇರಿಕೊಂಡು ಅವನ ಹೊಲದ ಬೇಸಾಯ ಮಾಡಲು ಹೋಗಿ, ಹಾವುಗಳನ್ನೇ ಹಾಸಿಗೆ ಹೊದಿಕೆ ಮಾಡಿಕೊಂಡು ಮಲಗಿರುತ್ತಾನೆ. ಇದು ಅವನ ಮೊದಲ ಪವಾಡ. ಇದರಿಂದ ಬಣಕಾರ ಭಕ್ತನಾಗುತ್ತಾನೆ. ಎರಡನೇ ಪವಾಡ ಬಾಗಳಿ ಭೂಪನನ್ನು ಗೆಲ್ಲುವುದು. ಬಾಗಳಿ ರಾಜನಿಗೆ ಜಂಗಮರು ‘ಗೋಣಿ ಬಸಪ್ಪ ಜಾತಿಯಿಂದ ಬೇಡರವನು ಆದರೆ ನಮ್ಮಂತೆ ಜಂಗಮರ ವೇಷ ಹಾಕಿ ಭಿಕ್ಷೆ ಮಾಡುತ್ತಾನೆ ಕರೆದು ವಿಚಾರಿಸಿ’ ಎಂದು ದೂರ ಕೊಡುತ್ತಾರೆ. ಆಗ ಗೋಣಿ ಬಸಪ್ಪ ಇದಕ್ಕೆ ಉತ್ತರ ಹೇಳಲು ಒಂದು ದಿನದ ಅವಕಾಶ ಪಡೆದು ಹುಲಿಯ ಮೇಲೆ ಅರಮನೆ ಪ್ರವೇಶ ಮಾಡುವ ಮೂಲಕ ಪವಾಡ ಮೆರೆದು ಎರಡು ರಾಜಕೀಯ ಶಕ್ತಿಗಳನ್ನು ಸುಮ್ಮನಾಗಿಸುತ್ತಾನೆ. ಆದರೆ ಕೂಲಹಳ್ಳಿಯ ಲಿಂಗಾಯತ ಸಮುದಾಯ ಇವನ ನಾಯಕತ್ವವನ್ನು ಸುಲಭವಾಗಿ ಒಪ್ಪುವುದಿಲ್ಲ. ಇದರಿಂದ ಬೇಸತ್ತ ಗೋಣಿ ಬಸಪ್ಪ ತನ್ನ ಪೂರ್ವಜ ಕೊಟ್ಟೂರೇಶನ ಮೂಲಕ ಕಮ್ಯೂನಿಟಿಯ ಪೊಲಿಟಿಕಲ್ ಸಪೋರ್ಟ್‌ಗೆ ಕೊಟ್ಟೂರಿಗೆ ಹೋಗುತ್ತಾನೆ. ಪ್ರತಿ ದಿನ ಅವನಿಗೆ ಕಾಣದ ಹಾಗೆ ಅವನ ಚಾಕರಿಯನ್ನೇ ಮೂರು ತಿಂಗಳು ಮಾಡಿ ‘ನಿನ್ನ ಜನ ನನಗೆ ಸಪೋರ್ಟ್ ಮಾಡುತ್ತಿಲ್ಲ ನೀನೆ ಬಂದು ಕೊಟ್ಟೂರಿನಲ್ಲಿ ಇದ್ದುಬಿಡು’ ಎನ್ನುತ್ತಾನೆ. ಇವನೂ ಚಾಣಾಕ್ಷ ಒಂದು ಶರತ್ ಹಾಕುತ್ತಾನೆ. ಕೊಟ್ಟೂರಿನಿಂದ ಕೂಲಹಳ್ಳಿಗೆ ಕರೆದುಕೊಂಡು ಹೋಗುವಾಗ ದಾರಿಯಲ್ಲಿ ಎಲ್ಲೂ ಹಿಂತಿರುಗಿ ನನ್ನನ್ನು ನೋಡಕೂಡದು, ‘ಆಯ್ತು’ ಎಂದಾ ಕೂಲಹಳ್ಳಿಯ ತನಕ ಹಿಂತಿರುಗಿ ನೋಡದೆ ಬಂದಾ. ಊರ ಬಾಗಿಲಿಗೆ ಬಂದಾಗ ಡೌಟ್ ಬಂತು. ಈ ಲಿಂಗಾಯತನನ್ನು ನಂಬುವುದಾದರು ಹೇಗೆ? ಹಿಂತಿರುಗಿ ನೋಡಿದ ಕೊಟ್ಟೂರಪ್ಪ ಅಲ್ಲೇ ಸೆಟ್ಲಾದ. ಆದರೂ ಕೊಟ್ಟೂರೇಶನ ಬೆಂಬಲವಿದೆ ಎಂದು ಲಿಂಗಾಯತರ ಸುಮ್ಮನಾದರು. ಕುಲಗೆಟ್ಟ ಒಬ್ಬ ವ್ಯಕ್ತಿ ಅಧಿಕಾರಕ್ಕೆ ಬರಬೇಕಾದರೆ ಎಷ್ಟೆಲ್ಲಾ ತಂತ್ರಗಳನ್ನು ಬಳಸಬೇಕು ಎಂಬುದರ ರಾಜಕೀಯ ಚಿತ್ರಣವನ್ನು ಕಲಾವಿದ ಇಲ್ಲಿ ಮಾರ್ಮಿಕವಾಗಿ ಚಿತ್ರಿಸಿದ್ದಾನೆ. ಈ ಕಾಲದ ಪವರ್ ಪಾಲಿಟಿಕ್ಸ್‌ನ ಆ ಕಾಲದ ಕತೆಯಲ್ಲಿ ಇಟ್ಟು ಹೇಳುತ್ತಿದ್ದಾನೆ. ಒಟ್ಟು ಕತೆಯಲ್ಲಿ ಮೂರು ಕಮ್ಯೂನಿಟಿ ಸೆನ್ಸ್‌ಗಳು ರೋಲ್ ಮಾಡುತ್ತಿವೆ. ಒಂದು ಪ್ರಭಾವಿ ಲಿಂಗಾಯತರ ಸಮುದಾಯ. ಇದರ ಕೆಳಗೆ ಬೇಡರು ಇದ್ದಾರೆ. ಅದರಾಚೆಗೆ ಮಾದಿಗ ಸಮುದಾಯ ಇದೆ. ಇವರೆಲ್ಲರು ದೇವದಾಸಿ ಪದ್ದತಿಯ ಒಳಗಿದ್ದಾರೆ. ಫ್ಯೂಡಲ್ ಕಮ್ಯುನಿಟಿ ದೇವದಾಸ ಪದ್ದತಿಯನ್ನು ತನ್ನ ಸುಖ ಭೋಗಕ್ಕೆ ಬಳಸುತ್ತಿದೆ. ಅದರಲ್ಲೂ ಲಿಂಗಾಯತರು ಬೇಡರ ದೇವದಾಸಿ ಹೆಣ್ಣು ಮಕ್ಕಳನ್ನು ಪ್ರತಿಷ್ಠೆಯ ಸಂಕೇತವಾಗಿ ಇಟ್ಟುಕೊಳ್ಳುತ್ತಾರೆ. ಈ ಕತೆಯ ನಾಯಕ ಲಿಂಗಾಯತ ತಂದೆಗೆ ಬೇಡರ ಹೆಣ್ಣು ಮಗಳ ಹೊಟ್ಟೆಯಲ್ಲಿ ಹುಟ್ಟಿದವನು. ಇವನ ಕತೆಯನ್ನು ಹಾಡುವ ವಾರಸುದಾರರು ಮಾದಿಗ ಸಮುದಾಯದ ಬಾಲ ಬಸಪ್ಪಗಳು ಅವರಿಗೆ ಹುಟ್ಟುವ ಹೆಣ್ಣಗಳೆಲ್ಲಾ ಈಗಲೂ ಗಂಡು ಸಿಗದೆ ಬಾಲಬಸವಿ ಎನ್ನುವ ಹೆಸರಿನಲ್ಲಿ ದೇವದಾಸಿಯರಾಗುತ್ತಾರೆ. ಮೇಲ್ ಸ್ತರದಲ್ಲಿ ಇದು ಧಾರ್ಮಿಕ ಆಚರಣೆಯೆಂದು ಒಪ್ಪಿಕೊಂಡರೂ ಆಳದಲ್ಲಿ ಅದರ ನೋವಿದೆ. ಆ ತರದ ನೋವಿನ ಪ್ರತಿನಿಧಿಯಾಗಿ ಗೋಣಿ ಬಸಪ್ಪನ ಪಾತ್ರವಿದೆ. ಅವನು ಈ ಮೂರು ಸಮುದಾಯಗಳ ಎಲ್ಲ ರಾಜಕೀಯವನ್ನು ಅಥ್ ಮಾಡಿಕೊಂಡು ಇವರಿಗೆಲ್ಲ ದೈವವಾಗಬೇಕಾಗಿದೆ. ಆದ್ದರಿಂದ ಕಾವ್ಯ ಇಲ್ಲಿ ಬಹುದೊಡ್ಡ ರಾಜಕೀಯ ದರ್ಶನವನ್ನು ಮೂಡಿಸುತ್ತದೆ.
ಇಲ್ಲಿಗೆ ಗೋಣಿ ಬಸಪ್ಪನಿಗೆ ಒಂದು ಅಧಿಕಾರ ಸಿಕ್ಕಿತು. ಎಲ್ಲ ಕಡೆಯಿಂದ ಟ್ಯಾಕ್ಸ ಕಮಿಷನ್‌ಗಳು ಬರುವುದಕ್ಕೆ ಪ್ರಾರಂಭವಾಗಿ ಆದಾಯ ಹೆಚ್ಚಾಯಿತು. ಇದು ಹಣದ ರೂಪದಲ್ಲಿ ಇರುವುದಿಲ್ಲ ವಸ್ತುಗಳ ರೂಪದಲ್ಲಿ ಇರುತ್ತದೆ ಇದಕ್ಕೆ ಅವರು ಹಾಲುಮಾಲು ಎನ್ನುತ್ತಾರೆ. ಆಧುನಿಕ ಕಾಲದಲ್ಲಿ ಒಬ್ಬ ಎಂ.ಎಲ್.ಎ ಆಗುವುದಕ್ಕೆ ಎಷ್ಟಲ್ಲಾ ಕಷ್ಟ ಪಡುತ್ತಾನೆ. ಆ ಸ್ಥಾನಕ್ಕೆ ಹೋದ ನಂತರ ಅವನ ಅಧಿಕಾರ ಇರುವ ತನಕ ಅವನು ಹಣ ಮಾಡುವುದರಲ್ಲೇ ಅಸಕ್ತನಾಗಿರುತ್ತಾನೆ. ಸುಮ್ಮನೆ ಇದ್ದರು ಅವನ ಅಕೌಂಟ್ ಯಾವ ಯಾವ ರೂಪದಲ್ಲಿ ತುಂಬುತ್ತಿರುತ್ತದೆ. ಎನ್ನುವ ರಾಜಕೀಯ ವಿದ್ಯಮಾನಗಳನ್ನು ಬಲ್ಲ ಕಲಾವಿದ ಗೋಣಿ ಬಸಪ್ಪನ ಕತೆಯನ್ನು ಈ ಕಾಲದ ರಾಜಕೀಯದೊಟ್ಟಿಗೆ ಚಿತ್ರಿಸುವ ಪ್ರಯತ್ನ ಮಾಡುತ್ತಾನೆ. ಅಧಿಕಾರಕ್ಕೆ ಶಕ್ತಿ ಇದೆ ಎನ್ನುವುದನ್ನು ರೂಪಕದ ಭಾಷೆಯಲ್ಲಿ ಹೇಳುತ್ತಿರುತ್ತಾನೆ. ಇಲ್ಲಿ ಅವನು ತನ್ನ ನಾಯಕನ್ನು ಅಚಾರಿತ್ರಗೊಳಿಸಲು ಹಿಂಜರಿಯುವುದಿಲ್ಲ. ಆದ್ದರಿಂದ ಹಾಲು ಮಾಲು ಬಂದವಯ್ಯೋ ಎನ್ನುವಲ್ಲಿ ಮಠವೊಂದಕ್ಕೆ ಸೇರುವ ವಸ್ತುಗಳ ಅದರ ದೇಸಿಯತೆಯನ್ನು ಸೂಚಿಸಿದರೆ, ಅದರ ರಾಜಕಾರಣವನ್ನು ಅಷ್ಟೇ ಸಮರ್ಥವಾಗಿ ಸೂಚಿಸುತ್ತಿವೆ. ಇಲ್ಲಿಗೆ ಗೋಣಿ ಬಸಪ್ಪನಿಗೆ ಒಂದು ಅಧಿಕಾರ ಸಿಕ್ಕಿ ಸಂಪತ್ತು ಸೇರಿದ ತಕ್ಷಣ ನೆರೆಯ ರಾಜ ಹಾಗೂ ಸೋದರ ಮಾವನಿಗೆ ನಿದ್ದೆ ಕೆಟ್ಟಿತು. ಅವನು ಯುದ್ದಕ್ಕೆ ಕರೆಕೊಡುವ ಮೊದಲು ಒಂದು ಲವ್ ಸೀನ್…)
ಬಾಗಳಿಗೆ ಬರ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ಭಿಕ್ಷಾ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ಬಾಗಳ್ಯಾಗ ಭಿಕ್ಷಾ ಮಾಡ್ತಾನ್ರೀ. ಅಲ್ಲಿ ಜಂಗಮರು ಮಾತಾಡ್ತಾರೆ. ‘ನೋಡಿ, ಆಗ್ಲಿನ್ ಕಾಲಕ್ಕೆ ಬಾಗಳಿಭೂಪ ಅಂತ ರಾಜ ಇದ್ದ. ಆತನಲ್ಲಿಗೆ ಬಂದಾರು. ನೋಡ್ರಿ ಆತಗ ಚಾಡ
[1]ಹೇಳ್ತಾರು. ‘ರಾಜಾಧಿರಾಜ ಅವ್ನೊಡಿದ್ರೆ ಬ್ಯಾಡರನು, ಬ್ಯಾಡರ ಹೊಟ್ಟ್ಯಾಗ ಹುಟ್ಟಿ, ಬ್ಯಾಡ್ರವನಾಗಿ ಕಮಂಡಲ ಹಿಡ್ಕಂಡು, ಲಿಂಗ ಹಿಡ್ಕಂಡು, ರುದ್ರಾಕ್ಷಿ ಭದ್ರಾಕ್ಷಿ ಅಕ್ಕೆಂಡು, ನೋಡ್ರಿ ನಮ್ಮಂಗ ಕಂತಿಭಿಕ್ಷಾ ಮಾಡ್ತಾನೆ. ನೋಡ್ರೀ ಅವನೇನು ನಮಗೆ ಹುಟ್ಟ್ಯಾನೇನ್ರೀ? ಅವ್ನು ಬ್ಯಾಡ್ರನು, ಅವನ್ನ ಸಿಂಹಾಸನಕ್ಕ ಕರಿಯಾಕ ಕಳ್ಸಿ ಅದನ್ನು ಬಿಡ್ಸಿಬಿಡ್ರಿ’ ಜಂಗಮರು ಚಾಡ ಹೇಳಿದ್ರು ರಾಜಗ. ಆಗ ಬಾಗಳಿ ಭೂಪ ಸದರಿ[2]ಮ್ಯಾಲ ಕುಂತಾನು. ಕರಿಯಾಕ ಕಳ್ಸಿಯಾರು. ಗೋಣಿ ಬಸವೇಶ್ವರಾ ಬಾಗಳಿ ಭೂಪನ ಸದರಿಗೆ ಬಂದಾನು. ಬಾಗಳಿ ಭೂಪ ಕೇಳ್ತಾನು ಆ ನೀನು ಯಾರಯ್ಯ? ನಿನ್ನ ಮತ ಯಾವುದು ‘ಆ ನನ್ನ ಹೆಸ್ರು ಗೋಣಿ ಬಸವೇಶ್ವರ. ನಮ್ನ ಬ್ಯಾಡ್ರ ಅಂತಾರ್ರೀ’ ‘ಮತ್ತೆ ಬ್ಯಾಡ್ರ ಆದ ಬಳಿಕ ಆ ಕಾವಿ, ಕಮಂಡಲ, ರುದ್ರಾಕ್ಷಿ, ಭದ್ರಾಕ್ಷಿ, ಲಿಂಗ ಇವೆಲ್ಲ ನಿನಗೆ ಯಾರು ಕೊಟ್ರಯ್ಯ? ಕಂತಿ ಭಿಕ್ಷಾ ಮಾಡಂತ ಅಧಿಕಾರ ಕೊಟ್ಟೋರು ಯಾರಯ್ಯ? ಏನ್ ಹೇಳ್ತಿಯೋ ಅಥವಾ ಆ ಕಂಭಕ್ಕೆ ಕಟ್ಟಿ ಕೈಕಾಲು ಕತ್ತರ‍್ಸಿಬಿಡ್ಲೋ?’ ಬಾಗಳಿಭೂಪ ಅಂದಾಗ. ಗೋಣಿಬಸವೇಶ್ವರ ಹೇಳ್ತಾನೆ. ‘ರಾಜಾಧಿರಾಜ ಇವತ್ತು ಕೈಬಿಡ್ರಿ.
ನಾಳೆ ಬಂದಾ ಹೇಳತೀನೇ | ಸೋಕೀರ ಮೂವ ತಾಜೀಜಿ |
ಇವತ್ತು ಕೈಯಾ ಬಿಡೋ ನನ್ನ ರಾಜಾ | ಸೋಕೀರ ಮೂವ ತಾಜೀಜಿ |
ನಾಳೆ ಬಂದೇ ಹೇಳತೀನೇ | ಸೋಕೀರ ಮೂವ ತಾಜೀಜಿ |
‘ಆ ಇವತ್ತು ಬಿಟ್ಟ ಬಿಡ್ರೀ ನಾಳೆ ಬಂದು ಹೇಳ್ತೀನಿ’. ‘ಹೌದೇನಯ್ಯ’ ‘ಹೌದುಬುದ್ದಿ’ ‘ಆ ಜಂಗಮರಾ ನಾಳೆ ಬಂದು ಹೇಳ್ತಾನಂತ ಬಿಡನೇನ’. ‘ಏ, ಬಿಡ್ರೀ ಬುದ್ಧಿ, ಅವನೇಟ ದೂರ‍್ದಾಗದನ, ಕೂಲಳ್ಳಿ ಏನ್ ದೂರೈತೆ, ಅವನ್ ಬರಲ್ದಿದ್ರೆ ಹೋಗಿ ಹೊತ್ಗಂಡ್ ಬರ‍್ತೀವಿ.’ ‘ಆ ಹೋಗಯ್ಯ ನಾಳೆ ಬಾ ಹೋಗು’. ನೋಡ್ರಿ ಭಾಗಳಿಭೂಪ ಹೇಳಿದ್ಕೆ ಅವತ್ತು ಭಿಕ್ಷಾ ಬಿಟ್ಟ, ಬಾಗಳಿ ಬಿಟ್ಟ, ಕೂಲಳ್ಳಿಗೆ ಬಂದಾನು ಕೂಲಳ್ಳಿ ಮಠದಾಕ ಸೇರ‍್ಕೆಂಡ. ಬಾಗಳಿಭೂಪ ಮತ್ತು ಜಂಗಮ್ರು ಮಾತಾಡ್ತಾರೆ. ‘ನಾಳೆ ಬರ‍್ತಾನಂತೆ ಏನು ಹೇಳ್ತಾನ’ ಏನು ಅಂತ ಕಾದಬಿಟ್ಟಾರೆ ಜನ. ಭಾಗಳಿ ಭೂಪನ ಅರಮನಿ ಹಿಡೀದಂತೇ ಕೂತುಬಿಟ್ಟಾರು, ಅಂಗ್ಳ ಹಿಡೀದಂಗ ಕೂತುಬಿಟ್ಟಾರು ಜನ. ‘ಈಗ ಬರ್ತಾನಂತೆ ಏನ್ ಹೇಳ್ತಾನೋ ಏನೋ ಕೇಳಪ್ಪ’ ಜಂಗಮ್ರು ರೈತ್ರು ಎಲ್ಲ ಕಾದ ನಿಂತಬಿಟ್ಟೈತೆ. ಗೋಣಿ ಬಸವೇಶ್ವರ ಮ್ಯಾಲಕೆದ್ದಾನು, ಪೂಜಿ ಪುನಸ್ಕಾರ ಮಾಡ್ದ, ಬೆಟ್ಟದ ಕಡಿ ನೋಡ್ದ. ಬೆಟ್ಟದ ಕಡೆ ನೋಡಿ ಕೈ ಬೀಸಿದ. ಕೈ ಬೀಸಿದಾಗ ಏಳು ಮೆಟ್ಟಿನ ಹುಲಿರಾಜ.
ಓಡಿ ಓಡಿ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹುಲಿಯ ರಾಜ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ತಾನೇ ಕರ‍್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುಡಿಯಾಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಏಳು ಮೆಟ್ಟಿನ ಹುಲಿ ಬಂದು ಗುರುವಿನ ಪಾದ್ಕ ಬಿತ್ತಂತ್ರೀ. ಆಗ ಹುಲಿ ಬೆನ್ನಮೇಲೆ ಕೈಎಳ್ದು ದಾಗಡಿ[3] ಬಳ್ಳಿ ಹರ‍್ಕಂಡ, ಕಡಿವಾಣ ಅಕ್ಕೆಂಡ, ಹುತ್ತದಾಗ ಕೈ ಇಕ್ಕಿ ಸರ್ಪ ಹಿಡ್ಕಂಡ. ಹುಲಿಮ್ಯಾಲ ಕುತ್ಗಂಡ.
ಹುಲಿ ಹತ್ಕೆಂಡೇ ಬಾಗಳಿಗೆ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹುಲಿ ಮ್ಯಾಲೆ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹುಲಿ ಹತ್ತ್ಕೆಂಡು ಬರ‍್ತಾನು. ನೋಡ್ರಿ ಹತ್ತಿದ ಹುಲಿ ಕೆಳಗ ಇಳಿಲಿಲ್ದಂಗ ಊರಕ ಬರ‍್ತಾನು. ರೈತ್ರು, ಜಂಗಮ್ರು ಬಾಗಳಿಭೂಪ ಸಿಂಹಾಸನದ ಮ್ಯಾಲೆ ಕುಂತಾನು ಅವರೆಲ್ಲ ‘ಊರಾಕ ಹುಲಿಬಂತ್ರಲೇ’.
ಸಾಲು ಕದ ಮುಚ್ಚ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಹತ್ತಿದ ಹುಲಿಯಾ ಇಳಿಯಾಲಿಲ್ಲೋ | ಸೋಕೀರ ಮೂವ ತಾಜೀಜಿ |
ರಾಜನ ಮನಿಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ರಾಜ್ರ ಮನಿಗೆ ಬಂದಾಗ ಜಂಗಮರು, ರೈತ್ರು ಇದ್ದ್ರಲ್ಲೀ ಅವರೆಲ್ಲ ‘ಲೇ ಹುಲಿ ಹತ್ತೆಂಡ ಬಂದ ಬಿಟ್ನಲಲೇ’ ಅಂದು.
ಓಡಿ ಓಡಿ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಓಡಿ ಓಡಿ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಜಂಗಮರು ಅಡವಿಗೆ ಬಿದ್ದ್ರುರೈತ್ರು ಅಡವಿಗೆ ಬಿದ್ರು, ಭಾಗಳಿ ಭೂಪ ಸದರಿಮ್ಯಾಲ ಕುತ್ಗಂಡಿದ್ದನ್ನಲ್ರೀ ಆ ಸದರಿಮ್ಯಾಲೆ
ಕುಂತೇ ಉಚ್ಚಿ ಹೊಯ್ಯುತಾನೇ | ಸೋಕೀರ ಮೂವ ತಾಜೀಜಿ |
ಗದಗದ ನಡಿಗ್ಯಾನೆ ಕೆಳಗೆ ಹೊತ್ಗಂಡು ಬಿದ್ದಾನೇ | ಸೋಕೀರ ಮೂವ ತಾಜೀಜಿ |
ಬಾಗಳಿಭೂಪ ಉಚ್ಚಿ ಹೊಯ್ಕೆಂಡು. ಹೊತ್ಗಂಡು ಬಿದ್ದು, ಮ್ಯಾಕೆದ್ದು ನಿಂತಗ್ಗಂಡ.
ಹೇಳಿದ ಮಾತ ಕೇಳ್ತೀನಯ್ಯೋ | ಆ ಶಿವನನಯನ ದೇವೈ |
ಜಂಗಮ್ರು ದೋಷಾ ಮಾಡಿದರಯ್ಯೋ | ಆ ಶಿವನನಯನ ದೇವೈ |
ತಪ್ಪೇ ಆತೋ ನನ್ನಾ ಗುರುವೇ | ಆ ಶಿವನನಯನ ದೇವೈ |
ದಯಾಮಾಡೋ ನನ್ನಾ ಗುರುವೇ | ಆ ಶಿವನನಯನ ದೇವೈ |

‘ಗುರುಗಳೇ ಗುರುಗಳೇ ಸಾಕು ನಿನ್ನ ಮಹಿಮಾ, ಜಂಗಮರ ಮಾತ ಕೇಳಿ ನಂದು ತಪ್ಪು. ಇಲ್ಲಿಂದ ಇತ್ಲಾಗೆ ಹತ್ತಿದ ಹುಲಿ ಕೆಳಗಿಳಬ್ಯಾಡ.
ಎಲ್ಲೆರ ಮೆರಿ ಹೋಗೋ | ಸೋಕೀರ ಮೂವ ತಾಜೀಜಿ |
ಬಾಗಳಿ ರಾಜ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಗುರುವಿಗೆ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಅಲ್ಲಿ ನೋಡ್ರಿ ಬಾಗಳಿ ಭೂಪಗೆ, ಜಂಗಮುರಿಗೆ, ಹುಲಿ ಹತ್ತ್ಗೆಂಡು ಹೋಗಿ ಅಲ್ಲಿ ಕುರುವು ತೋರ‍್ಸಿ ಹತ್ತಿದ ಹುಲಿ ಇಳಿಲಿಲ್ದಂಗ.
ಕೂಲಹಳ್ಳಿಗೆ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ಮಠಕೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಠಕೆ ಬಂದಾನು, ಹುಲಿ ಇಳ್ದಾನು, ಹುಲಿ ಮ್ಯಾಲೆ ಕೈ ಎಳೆದ. ‘ಹೋಗಪ ನನ್ನ ಕಷ್ಟಕಾದೆಪಾ ನನ್ನ ಪ್ರಾಣ ಪಡೆದೆಪ್ಪಾ ಹೋಗು ಬೆಟ್ಟ ಸೇರ‍್ಕ್ಯ’. ಹುಲಿ ಬೆಟ್ಟಕ ಬಿಟ್ಟ ಮಠದಾಗ ಹೋದ, ಅಲ್ಲಿ ನೋಡ್ರಿ ಗದ್ದಿಗಿ ಮಾಡ್ಕೆಂಡು ಗದ್ದಿಗಿ ಮ್ಯಾಲ ಕುಂತಾನ, ಗದ್ದಿಗಿ ಆಳ್ತಾನ, ಗದಿಗಿ ಆಳ ಕರಗ, ಜಂಗಮ್ರು, ಅಡ್ಡಲಿಂಗದೋರು, ದೊಡ್ಡಲಿಂಗದೋರು ಆ ಗುರುವಿಗೆ ಬೇಧ ಮಾತಾಡ್ತಾರ ‘ಏನಯ್ಯ ನಾವ್ ನೋಡಿದ್ರೆ ಲಿಂಗದೋರು, ಅಡ್ಡಲಿಂಗದೋರು ದೊಡ್ಡಲಿಂಗದೋರು, ಲಿಂಗಾಯತ್ರು, ಅವ್ನು ನೋಡಿದ್ರ, ಬ್ಯಾಡ್ರನು. ಅವನ ಕಾಲಿಗೆ ಬೀಳ್ಬೇಕಲ್ಲೋ’, ಭೇದ ಮಾತಾಡ್ತಾರೀ ಹೊರಗ ನಿಂತ್ಕಂಡು. ಅದನ್ನ ಕಿವಿ ತುಂಬ ಕೇಳ್ದ ಗೋಣಿಬಸವೇಶ್ವರ. ‘ಆಹಾ ಪರಮಾತುಮ, ಕೊಟ್ರೇಶ, ಹಟ್ಟಿತಿಪ್ಪಣ್ಣ, ಕೆಂಪಯ್ಯ, ಕೋಲಶಾಂತಯ್ಯನವರೆ ಅಡ್ಡಲಿಂಗ್ದೋರು, ದೊಡ್ಡಲಿಂಗ್ದೋರು ನನಗೆ ಕುಂದಾಡ್ತಾರೆ, ಭೇದ ಮಾಡ್ತಾರು. ನಾನಿನ್ನ ಇಲ್ಲಿರ‍್ಬಾರ್ದಪ’ ಕೂಲಹಳ್ಳಿ ಬಿಟ್ಟ ಮಠಬಿಟ್ಟ.
ಶಾಪುರಕ್ಕ ಹೋಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೊಟ್ಟೂರಿಗೆ ಹೋಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೊಟ್ಟೂರಿಗೆ ಹೋಗ್ಯಾನು. ಆ ಕೊಟ್ರೇಶನ ಚಾಕಿ[4] ಮಾಡ್ತಾನ್ರಿ, ಎಂಗ ಮಾಡ್ತಾನೆ? ಸೂರ‍್ಯ ಹುಟ್ಟಿರೋದಿಲ್ಲ ಆಷ್ಟೊತ್ತಿಗೆ ಮಂಗಳಾರತಿ ಎತ್ತುತ್ತಾನೆ, ಪುಷ್ಪ ಒಗಿತಾನೆ, ಮಾಯವಾಗಿ ಬಿಡ್ತಾನೆ. ಆ ತಂದಿ ಕಣ್ಣಿಗೆ ಕಾಣದೇ ಇಲ್ಲಾ. ಕೊಟ್ರೇಶ ಮುಂಜಾನೆ ನೋಡ್ತಾನೆ. ನೀರು ಉಗ್ಗಿರ‍್ತಾವೆ, ಪುಷ್ಪ ಬಿದ್ದಿರ‍್ತಾವೆ. ಕೊಟ್ರೇಶ ಯೋಚ್ನಿ ಮಾಡ್ತಾನೆ. ‘ಅಲ್ಲಪಾ ನನ್ನ ಚಾಕ್ರಿ ಯಾ ಭಕ್ತ ಮಾಡ್ತಿದ್ದಾನು. ನನ್ನ ಕಣ್ಣಿಗೆ ಕಾಣಂಗಿಲ್ಲಲಾ, ಎಂಥಾ ಮಹಾತ್ಮ ಇದ್ದಾನವ್ನು ಚಾಕ್ರಿ ಮಾಡೋನು, ಕೊಟ್ರೇಶ ಚಿಂತೆ ಮಾಡ್ತಾನ್ರೀ. ತಂದಿ ಕಣ್ಣಿಗೆ ಕಾಣ್ದಂಗ.
ತಂದಿ ಚಾಕ್ರಿನ ಮೂರು ತಿಂಗಳ ಮಾಡ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮೂರು ತಿಂಗಳ ಮಾಡ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮೂರು ತಿಂಗಳ ತುಂಬಿದಾಗ, ಮತ್ತೇನಂತಾನೆ ಕೊಟ್ರೇಶ ‘ಅಲ್ಲಪಾ ಇಲ್ಲಿಗೆ ಮೂರು ತಿಂಗ್ಳಾತು ಯಾರಿರಬೌದು ಅವ್ರು? ನನ್ನ ಚಾಕ್ರಿ ಮಾಡೊನು’, ಯೋಚ್ನಿ ಮಾಡ ಕರಗ ಆಗ ಗೋಣಿಬಸವೇಶ್ವರ ತಂದಿಗೆ ಭೇಟಿಯಾದ. ‘ಗೋಣಿಬಸವಣ್ಣನವರೆ ಏನ್ ಕಷ್ಟ ಬಂತಪ್ಪಾ, ನನ್ನ ಚಾಕರಿ ನೀನ್ಯಾಕ ಮಾಡ್ತಿ’ ‘ಆ ಜನಕನವರೇ ಏನಿಲ್ಲ ಅಡ್ಡಲಿಂಗದೋರು, ದೊಡ್ಡ ಲಿಂಗದೋರು ನನಗೆ ಭಿನ್ನ ಬೇಧ ಮಾಡ್ತಾರೆ, ನನ್ನ ಊರಿಗೆ ನೀನೇ’
ದಯಮಾಡೋ ಜನಕನವರೇ | ಸೋಕೀರ ಮೂವ ತಾಜೀಜಿ |
ನನ್ನ ಊರಿಗೆ ಬರಬೇಕಯ್ಯೋ | ಸೋಕೀರ ಮೂವ ತಾಜೀಜಿ |
ತಂದಿ ಪಾದ ಹಿಡಿದಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ನನಿಗೆ ಭೇದ ಮಾಡ್ತಾರಿ, ನೀವೇ ದಯಾಮಾಡ್ರಿ ನನ್ನೂರಿಗೆ. ಅಲ್ಲಿದ್ಬಿಡ್ರೀ ದಯಮಾಡಿ. ಅದಕ್ಕೆ ನಿಮಗೆ ಚಾಕ್ರಿ ಮಾಡ್ದೆ’. ಅಂದಾಗ ಕೊಟ್ರೇಶ ಹೇಳ್ದ ‘ಮಗು ಬರ‍್ತೀನಪ, ನನ್ನ ಚಾಕ್ರಿ ಮಾಡೀದ್ದೀ. ಅಂದ್ರೆ ನನ್ನ ವಾಕ್ಯ ನಡೆಸ್ಟೇಕು ಅಂಗಾದ್ರೆ ಬರ‍್ತೀನಿ. ಇಲ್ಲಾಂದ್ರೆ ಬರಲ್ಲ’ ‘ಏನು ವಾಕ್ಯ?’ ‘ಏನಿಲ್ಲ ನನ್ನ ನೀನು ತಿರುಗಿ ನೋಡ್ದಂಗ ಕರ‍್ಕಂಡು ಹೋಗ್ಬೇಕಪ್ಪ ನೀನೆಲ್ಲಿ ತಿರುಗಿ ನೋಡ್ತೀಯೋ
ಅಲ್ಲೇ ನಾನೇ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ತಿರುಗಿ ನೋಡ್ದಂಗ ಹೋಗಬೇಕೋ | ಸೋಕೀರ ಮೂವ ತಾಜೀಜಿ |
ಬರುತೀನೋ ನನ್ನಾ ಮಗನ | ಸೋಕೀರ ಮೂವ ತಾಜೀಜಿ |
ನೋಡ್ರೀ ತಿರುಗಿ ನೋಡ್ದಾಗ ಹೋಗ್ಬೇಕು ಎಲ್ಲಿ ತಿರುಗಿ ನೋಡ್ತಾನೆ ಅಲ್ಲೇ ಇರ‍್ತಾನ. ಮುಂದಕ ಹೋಗಂಗಿಲ್ಲ. ತಂದಿ ಆಜ್ಞೆ ಆಗೇತೆ. ಮುಂದು ಮುಂದು ಗೋಣೀ ಬಸವೇಶ್ವರ, ಹಿಂದ ಹಿಂದೆ ಕೊಟ್ರೇಶ
ಶಾಪುರ ಬಿಟ್ಟು ಬೆಣ್ಣಿಹಳ್ಳಿಗೆ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಹರಪನಹಳ್ಳಿಗೆ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಹರಪನಹಳ್ಳಿ ಹಿಂದಾಮಾಡೀ | ಸೋಕೀರ ಮೂವ ತಾಜೀಜಿ |
ಚಿಕ್ಕಳ್ಳಿಗೆ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಚಿಕ್ಕಳ್ಳಿ ಹಿಂದಾಮಾಡೀ | ಸೋಕೀರ ಮೂವ ತಾಜೀಜಿ |
ಕೂಲಳ್ಳಿಗ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಅಲ್ಲೀವರ‍್ಗು ತಿರುಗಿ ನೋಡ್ದಂಗ ಬಂದ. ‘ನಮ್ಮಪ್ಪನ ಆಜ್ಞೆ ಆಗೇತಪಾ ತಿರುಗಿ ನೋಡ್ಬಾರ್ದು’ ಮುಂದೆ ಮುಂದೆ ತಿರುಗಿ ನೋಡ್ದಂಗೆ ಕೂಲಳ್ಳಿ ಕೆರೆ ಅಂಗಳ ತನಕ ಬಂದ. ಕೂಲಳ್ಳಿ ಊರಕ ಬರಾಕ ಇನ್ನೂ ಸ್ವಲ್ಪ ಐತೆ. ಕೆರೆ ಅಂಗಳಕ ಬಂದಾಗ ಗೋಣಿಬಸವಶ್ವರ ಯೋಚ್ನ ಮಾಡ್ತಾನೆ. ‘ಅಲ್ಲಪ ಆತನ ಶಬ್ದ ಇಲ್ಲ, ಗುನುಗು[5] ಇಲ್ಲ, ಕಾಲ ಸಪ್ಪಳ ಇಲ್ಲ, ಬಂದ್ನಾ ಬರಲಿಲ್ಲಾ. ನನಿಗೆ ಸುಳ್ಳು ಹೇಳಿ ಕಳ್ಸಿ ಬಿಟ್ಟಾನು. ಬಂದಿಲ್ಲಿ ಬಿಡಪಾ’ ನೋಡ್ರಿ ಕೆರೆ ಅಂಗಳದಾಗ ಸ್ವಲ್ಪ ತಿರುಗಿ ನೋಡ್ದ. ‘ಆ ಬಸವಣ್ಣಾ
ಇಲ್ಲೇ ನಾನೇ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಹೋಗೋ ಹೋಗೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
ನೋಡಪಾ ನನ್ನ ಮಾತ ತಪ್ಪಿದೆ. ನೀನೇ ಒಳಗೆ ನಾನೇ ಹೊರಗಪ್ಪ. ಆದ್ರೆ ನಿನ್ನ ರಥೋತ್ಸವ ಸಾಗಿದಾಗ ನಿನ್ನ ರಥದಲ್ಲಿ ನಾನಿರ‍್ತೀನಿ. ಮ್ಯಾಲೆ ನೀನು ಕೆಳಗ ನಾನು ನಡಿಯಪಾ ನಿನಿಗೆ ಏನೇ ಬರ‍್ಲಪಾ.
ಬೆನ್ನ ಹಿಂದೆ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಒಳಗೆ ಹೋಗೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
ಗುರುವೇ ಮಠಕೆ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಠಕೆ ಬಂದಾನು ಕೊಟ್ರೇಶ ಹೊರಗಾದ. ಗೋಣಿ ಬಸವೇಶ್ವರ ಒಳಗಾದ. ಕೊಟ್ರೇಶ ಊರು ಹೊರಗೆ ಕೆಳಗೇರ‍್ಯಾಗ ನೆಲಗೊಂಡ. ಗೋಣಿಬಸವೇಶ್ವರ ತನ್ನ ಮಠಕ್ಕೆ ತಾನು ಬಂದ, ಕೊಟ್ರೇಶ ಹೋಗಿ ಕೂಲಳ್ಳಿಯಾಗ ನೆಲೆಗೊಂಡಾಗ ಈಗ ಕೂಲಳ್ಳಿಯ ಗೋಣಿ ಬಸವೇಶ್ವರನ ರಥ ಸಾಗಿದಾಗ ಕೊಟ್ರೇಶ ರಥ ಏರ‍್ತಾನ್ರೀ, ಗೋಣಿಬಸವೇಶ್ವರ ಮುಂದು ಮುಂದು ಹೋಗ್ತಾನ್ರೀ. ಈಗ್ಗೇ ಆದ್ರೂ ಕೂಡ ಗೋಣಿಬಸವೇಶ್ವರ ರಥ ಅತ್ತಂಗಿಲ್ಲ. ಮುಂದೆ ಆತ, ಮ್ಯಾಲೆ ಕೊಟ್ರೇಶ. ಆತ ಅಲ್ಲಿ ನೆಲಗೊಂಡಾಗ ಅಡ್ಡಲಿಂಗದವ್ರು, ದೊಡ್ಡ ಲಿಂಗದವ್ರು, ಕುಲಹದಿನೆಂಟು ಜಾತೆಲ್ಲ ಭಿನ್ನ ಭೇದ ಬಿಟ್ಟು ಗೋಣಿಬಸಪ್ಪನ
ಪಾದಕ್ಕೆ ಬಿಳ್ತಾರೇ | ಸೋಕೀರ ಮೂವ ತಾಜೀಜಿ |
ಅಡ್ಡಲಿಂಗದವ್ರು ಬಿಳ್ತಾರೆ | ಸೋಕೀರ ಮೂವ ತಾಜೀಜಿ |
ಎಲ್ಲ ಜಾತಿ ಪಾದಕ್ಕ ಬಿದ್ದು ಬೇಡ್ತೈತ್ರೀ, ಗದ್ದಿಗೆ ಮ್ಯಾಲ ಕುಂತು ಗದ್ದಿಗಿ ಆಳಕರಗ ಕೂಲಳ್ಳಿ ಗೋಣಿಬಸಪ್ಪನ ಮಠಕ್ಕೆ ಹಾಲುಮಾಲು ಬಂದು ಬೀಳ್ತತ್ರೀ ಏನೇನು ಹಾಲುಮಾಲು ಗೊತ್ತಾ
ಹರಿಹರ ಭಗವಂತಾ | ತಾನಿ ತಂದನಿ ನಾನೋ |
ಕುರುಬರ ಮನಿಯಿಂದಾ | ತಾನಿ ತಂದನಿ ನಾನೋ |
ಕುರಿ ಹಿಂಡೇ ಬರುತೈತೇ | ತಾನಿ ತಂದನಿ ನಾನೋ |
ವಕ್ಕಲಿಗರ ಮನಿಯಿಂದೋ | ತಾನಿ ತಂದನಿ ನಾನೋ |
ಎತ್ತು ಎಮ್ಮಿ ಬರುತೈತೇ | ತಾನಿ ತಂದನಿ ನಾನೋ |
ಮೇವಾರ[6] ಮನಿಯಿಂದೋ | ತಾನಿ ತಂದನಿ ನಾನೋ |
ಜವಳಿಪೆಂಡಿ[7] ಬರುತೈತೇ | ತಾನಿ ತಂದನಿ ನಾನೋ |
ಉಪ್ಪಾರ ಮನಿಯಿಂದೋ | ತಾನಿ ತಂದನಿ ನಾನೋ |
ಸೊಪ್ಪು ಕಾಯಿ ಬರುತೈತೀ | ತಾನಿ ತಂದನಿ ನಾನೋ |
ಮಾದಿಗರ ಮನಿಯಿಂದೋ | ತಾನಿ ತಂದನಿ ನಾನೋ |
ಮಿಣಿ ಕಣ್ಣಿ[8] ಬರುತೈತೀ | ತಾನಿ ತಂದನಿ ನಾನೋ |
ವರು ವರುಷಕೆ ನೋಡಿರಪ್ಪೋ | ತಾನಿ ತಂದನಿ ನಾನೋ |
ಏಳು ಖಂಡಾಗ ಎಳ್ಳೋ | ತಾನಿ ತಂದನಿ ನಾನೋ |
ಬೆಂಕಿ ಕಾಳು ಬೀಳುತೈತೀ | ತಾನಿ ತಂದನಿ ನಾನೋ |
ಕ್ವಾಟಿ[9] ಕಟ್ಟುತೈತೀ | ತಾನಿ ತಂದನಿ ನಾನೋ |
ಕ್ವತ್ತಲ[10] ಕಟ್ಟುತೈತೀ | ತಾನಿ ತಂದನಿ ನಾನೋ |
ಹರಳ ಅರವಟ್ಟಿಗಿ[11] | ತಾನಿ ತಂದನಿ ನಾನೋ |
ಕುರಿಗಳ ಕಟ್ಟುತೈತೀ | ತಾನಿ ತಂದನಿ ನಾನೋ |
ನೋಡ್ರೀ ಮಠಕ್ಕ ಹಾಲುಮಾಲು ಬಂದು ಬಂದು ಬೀಳ್ತೈತ್ರೀ. ಗೋಣಿ ಬಸವೇಶ್ವರ ಕೂಲಳ್ಯಾಗ
ಗುರುವೇ ಗದ್ದಿಗಿ ಆಳುತಾನೇ | ಸೋಕೀರ ಮೂವ ತಾಜೀಜಿ |
ಮಠಮಾನ್ಯ ಆಳುತಾನೇ | ಸೋಕೀರ ಮೂವ ತಾಜೀಜಿ |
ನೋಡ್ರಿ, ಆಗ ಗದ್ದಿಗಿ ಮ್ಯಾಲ ಕೂತ್ಕಂಡು, ಮಠಮಾನ್ಯ ಆಳ್ತಾನೆ. ಗದ್ದಿಗಿ ಆಳ್ತಾನೆ. ಗೋಣಿಬಸವೇಶ್ವರ, ಗದ್ದಿಗಿ ಆಳಕರಗ ಹರಪ್ನಳ್ಳಿ ನಾಲಕ್ಕು ಮಂದಿ ಗಾಣಿಗರು ಕೂಲಳ್ಳಿಗೆ ಬರ‍್ತಾರೀ. ಮಠಕ್ಕೆ ಬಂದು ಮಠಮಾನ್ಯ ನೋಡ್ತಾರು. ಹಾಲುಮಾಲು ನೋಡ್ತಾರು. ದೇವತಾ ಉಪ್ಪರಿಗಿ ನೋಡ್ತಾರು. ಸುತ್ತ ಪೌಳಿ ನೋಡ್ತಾರು. ಗಾಣಿಗರು ಮಾತಾಡ್ತಾರೆ ನಾಲಕ್ಕು ಮಂದಿ ‘ಈತ ದೊಡ್ಡ ಮಹಾತುಮನಯ್ಯ, ಏಳು ಖಂಡುಗ ಬರೀ ಕಾಳು ರಾಶಿ ರಾಶಿ ಬಿದ್ದೈತಲ್ಲೋ, ಎಷ್ಟು ಎತ್ತು ಎಮ್ಮೆ, ದನ, ಕುರಿ, ಆಡು, ಎಷ್ಟಪ್ಪಾ ಹಾಲುಮಾಲು ಈತಗ ಬರೋದು. ಅಂದ್ರೆ ಇಂಥಾ ಮಹಿಮಾ ಪುರುಷ ಎಲ್ಲಿಲ್ಲಯ್ಯ ದೊಡ್ಡ ಮಹಾತುಮನಪ್ಪಾ, ಆದ್ರೆ ನಮ್ಮೂರಗ ಅದಾನೆ ರಾಜ ಶಿವನಪ್ಪ ಅವನ ತಗೊಂಡ ಏನ್ ಮಾಡಕಾ ಕೆಲ್ಸಗೇಡಿನಾ. ಮತ್ತೆ ರಾಜಾಗಿ ಸಿಂಹಾಸನ ಆಳ್ತಾನೆ. ಪಾಪಿ ಸೂಳೇ ಮಗ, ಅಂದ್ರೆ ಇಂಥಾ ಸಂಪತ್ತು ಅವನಿಗಿಲ್ಲ’. ಗಾಣಿಗರು ಮಾತಾಡ್ತಾರೆ. ಆನಂದ ಪಟ್ಟು, ಅದನ್ನೆಲ್ಲಾ ನೋಡಿ ಹರಪ್ನಳ್ಳಿ ಸಿಂಹಾಸನಕ್ಕೆ ಹೋಗ್ಯಾರು. ನೋಡ್ರಿ ನಾಲಕ್ಕು ಮಂದಿ ಗಾಣಿಗರು ಶಿವನಪ್ಪಗ ಚಾಡ ಹೇಳ್ತಾರಿ. ‘ರಾಜಾಧಿರಾಜ, ಕೂಲಳ್ಯಾಗೆ ಕನಕವ್ನ ಮಗನಂತೆ ಗೋಣಿಬಸವೇಶ್ವರ ಹುಟ್ಟಿಬಿಟ್ಟಾನೆ. ಏನ್ ಕೇಳ್ತೀರೀ, ಮಠಮಾನ್ಯ ಎಂಥದ್ರೀ, ಮುಂದ ಉಪ್ಪರಿಗಿ ಎಂತದು, ಸುತ್ತಾ ಪೌಳಿ ಎಂಥದು. ಬ್ಯಾಳಿಕಾಳು ಎಳ್ಳು ಕುಂಡುಗ ರಾಶಿ ರಾಶಿ ಬಿದ್ದಬಿಟ್ಟೈತೆ. ಹಾಲುಮಾಲು ಬಂದು ಬೀಳ್ತೈತೆ. ಅಡ್ಡಲಿಂಗದೋರು, ದೊಡ್ಡಲಿಂಗದೋರು ಆತನ ಪಾ ಪೂಜ ಮಾಡಿ ಪಾದೋದಕ ಕುಡಿತಾರ. ಆತನ ಸೇವಾ ಮಾಡ್ತಾರ. ಅಂಥಾ ಸಂಪತ್ತು.
ನಿನಗಿಲ್ಲೋ ನನ್ನಾ ರಾಜಾ | ಸೋಕೀರ ಮೂವ ತಾಜೀಜಿ |
ದೊಡ್ಡ ಮಹಾತುಮ ಇದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಶಿವನಯ್ಯ ‘ಭಲೇ ಭಲೇ ಕನಕವ್ವನ ಮಗ ಗೋಣಿಬಸವ, ಅಕ್ಕನಮಗ ಅಳಿಯ, ಪರವಿಲ್ಲ ಪರವಿಲ್ಲ’ ಗೊಂಡದ ಮೀಸಿಮ್ಯಾಲೆ ಕೈ ಎಳ್ದಾನು. ‘ಅಂದ್ರೇ ಅವನ ಕೊಂದ ಹಾಕಿದ್ರೆ ಅವ್ನು ಮಠಮಾನ್ಯ ನನ್ನ ಸ್ವಾಧೀನ ಆಗ್ತದೆ. ಅವ್ನ ಕರಿಕಿಬಟ್ಟೆ ಮಾನ್ಯವೂ ನನ್ನ ಸ್ವಾಧೀನಾಗ್ತದೆ, ಅಂದೆ,
ಅವನಿಗೆ ನಾನೇ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
ಅವ್ನ ಗದ್ದಿಗಿ ಹತ್ತಾಬೇಕೋ | ಸೋಕೀರ ಮೂವ ತಾಜೀಜಿ |
ನೋಡ್ರೀ, ಸೊಕ್ಕಿನ ಶಿವನಯ್ಯ, ಸೋದರಮಾವ್ನೇ, ಯೋಚ್ನಿ ಮಾಡ್ತಾನ್ರೀ ಗೋಣಿ ಬಸಪ್ಪನ ಕೊಲ್ಲಾಕ.



[1] ಚಾಡ – ಚಾಡಿ
[2] ಸದರಿ – ಕೂರುವ ಸ್ಥಳ
[3] ದಾಗಡಿಬಳ್ಳಿ – ಉಗನಿಹಂಬು
[4] ಸದರಿ – ಕೂರುವ ಸ್ಥಳ
[5] ಗುನುಗು – ಗೊಣಗು
[6] ಮೇವಾರ – ಬಟ್ಟೆ ವ್ಯಾಪಾರಿ
[7] ಜವಳಿಪೆಂಡಿ – ಬಟ್ಟೆಗಂಟು,
[8] ಮಿಣಿ ಕಣ್ಣಿ – ಕತ್ತಿನ ಹಗ್ಗ
[9] ಕ್ವಾಟಿ – ಕೋಟೆ,
[10] ಕ್ವತ್ತಲ – ಕೊತ್ತಲ
[11] ಅರವಟ್ಟಿಗೆ – ನೀರು ಸೇವೆ
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೫. ಕೂಲಳ್ಳಿ ಮಠಕ ಮೂರು ಕುಲ ಸೇರವಯ್ಯಾ…
(ಇಂದ್ರತಾವೇ ಸುರಿದಾವಯ್ಯೋ ಎನ್ನುವ ಭಾಗದಲ್ಲೇ ಒಂದು ವಿಘಟನೆ ಇದೆ. ಜಂಗಮರ ಮದ್ದಾನೇಶ ಬೇಡರ ಕನಕಮ್ಮ ಒಂದಾಗಿ ಮದ್ದಾನೇಶ ಲಿಂಗಾಯತರಿಂದ, ಕನಕಮ್ಮ ಸ್ವತಃ ತಮ್ಮನಿಂದ ಪ್ರತ್ಯೇಕಗೊಳ್ಳುತ್ತಾರೆ. ಮಗ ಹುಟ್ಟಿದ ತಕ್ಷಣ ತಾಯಿ ಕನಕಮ್ಮ ತನ್ನ ತಮ್ಮನಿಗೆ ಸವಲಾಕುವುದು ಮುಂದೆ ನನ್ನ ಮಗನನ್ನು ರಾಜನಾಗಿ ಮಾಡುತ್ತೇನೆ ಎಂದು. ಮಗ ದೊಡ್ಡವನಾಗುತ್ತಾನೆ ಅವನಿಗೆ ಹೆಣ್ಣನ್ನು ಲಿಂಗಾಯತರು ಕೊಡುವುದಿಲ್ಲ. ಆದ್ದರಿಂದ ಅವನು ಬೇರೆ ದಾರಿ ಹುಡುಕಬೇಕಾಗುತ್ತದೆ. ಇದುವರೆಗೂ ಲಿಂಗಾಯತರ, ಬೇಡರ, ಮಾದರ ಕತೆಯಾಗಿದ್ದ ಇದು ಇಲ್ಲಿ ಇನ್ನೊಂದು ಪ್ರಬಲ ಜಾತಿಯಾದ ಕುರುಬರನ್ನು ಒಳಗೊಳ್ಳುತ್ತದೆ. ಕುರುಬರ ವಡ್ಡಟವ್ವ ಗೋಣಿ ಬಸಪ್ಪನನ್ನು ಮದುವೆಯಾಗುತ್ತಾಳೆ. ಮದ್ದಾನೇಶನ ಕೂಡುವಿಕೆಯ ಹಾಗೆ ಇದು ಸಹ ಯಾವುದೇ ಆಡಂಬರವಿಲ್ಲದೇ ಸಿಂಪಲ್ ಮ್ಯಾರೇಜ. ಹೂವು, ಬಳೆ, ಕುಂಕುಮದಲ್ಲೇ ಮುಗಿದು ಹೋಗುತ್ತದೆ. ಈ ಮಠಕ್ಕೆ ತಂದೆ ಜಂಗಮ, ತಾಯಿ ಬೇಡರವಳು, ಹೆಂಡತಿ ಕುರುಬರಾಕೆ. ಈ ತರದ ಒಂದು ಜಾತಿ ಸಂಕರ ನಡೆದಿದೆ ಎನ್ನುವುದಕ್ಕೆ ಕೆಲವು ಕುಲಮೂಲ ಆಧಾರಗಳು ಇವೆ. ಕೂಲಹಳ್ಳಿಯ ಮದ್ದಾನೇಶ ಮಠದ ಸ್ವಾಮಿಗಳು ಗೋಣಿ ಬಸವನ ವಂಶಸ್ಥರೆಂದು ಅವರಿಗೆ ಲಿಂಗಾಯತರು ನಡೆದುಕೊಂಡರೂ ಕುಲದ ಹೆಣ್ಣಗಳನ್ನು ಮಾತ್ರ ಕೊಡುವುದಿಲ್ಲ, ಇವರು ಬೇಡರ ಹೆಣ್ಣನ್ನು ತಂದು ಲಿಂಗಾಯತೀಕರಿಸಿಕೊಂಡು ಮದುವೆಯಾಗುತ್ತಾರೆ. ಮೇಲುನೋಟಕ್ಕೆ ಪ್ರೇಮವಿವಾಹದಂತೆ ಕಂಡರೂ ಆಳದಲ್ಲಿ ಈ ತರದ ಕುಲವಿಘಟನೆಗೆ ಮುಖ್ಯ ಕಾರಣ ದೇವದಾಸಿ ಪದ್ದತಿ. ಇದರ ಸಮಸ್ಯೆಯನ್ನು ಅನುಭವಿಸುವವರು ಲಿಂಗಾಯತರ ಮದ್ದಾನೇಶವಲ್ಲ ಕನಕಮ್ಮ ಮತ್ತು ಗೋಣಿಬಸವ. ಇದರ ವಿಶೇಷತೆ ಇರುವುದು ಗೋಣಿ ಬಸಪ್ಪ ಮತ್ತೇ ಲಿಂಗಾಯತ ರಾಜಕಾರಣವನ್ನು ಗೆದ್ದು ದೈವವಾಗುವಲ್ಲಿ. ದೇವದಾಸಿ ಮಗನೊಬ್ಬನ ತಲ್ಲಣಗಳ ಕತೆ ಇದು. ಆದರೆ ವಾಸ್ತವವಾಗಿ ಗೋಣಿ ಬಸಪ್ಪನ ತಂದೆಗೆ ಆಸ್ತಿ, ಮಠ ಇಷ್ಟೆಲ್ಲಾ ಇದ್ದರೂ ಅಲ್ಲಿಂದ ಗಡಿಪಾರಾಗಿ ಗುಮ್ಮಗೋಳದಲ್ಲಿ ಸಮಾಧಿಯಾಗಬೇಕಾಗುತ್ತದೆ. ಅಲ್ಲ ಗೋಣಿ ಬಸವನ ಪಾತ್ರ ಮಾತಾಡದೇ ಶಿಲಾಮೂರ್ತಿಯಾಗುವಲ್ಲಿ ನೋವಿನ ಚಿತ್ರಣ ಮಡುಗಟ್ಟುತ್ತದೆ. ಆದ್ದರಿಂದ ಕಲಾವಿದ ಗುಮ್ಮಗೋಳವನ್ನು ಚಾರಿತ್ರಿಕ ಊರು ಎಂದು ಪರಿಗಣಿಸುವುದೇ ಇಲ್ಲ. ಇದೇ ಸಮಸ್ಯೆಯನ್ನು ಅನುಭವಿಸುತ್ತಿರುವ ಬಾಲಬಸಪ್ಪಗಳಿಗೆ ಇದನ್ನು ಕಥನವಾಗಿ ಹಾಡುವಲ್ಲಿ ಆಸಕ್ತಿ).
ಆತ ಯೋಚ್ನಿ ಮಡಕರಗ ಗೋಣಿ ಬಸವೇಶ್ವರ ಬೆಟ್ಟಕ ಹೊಂಟ, ಬೆಟ್ಟದ ಮಲ್ಲೇಶ್ವರನ ದರ್ಶನ ತಗಂಡ ಬರಾಕೆ. ‘ಹಡೆದ ತಾಯಿ ಕನಕಮ್ಮ, ಬೆಟ್ಟಕ್ಕೆ ಹೋಗಿ ಬರ‍್ತೀನಮ್ಮ’ ಅಂತ ಹೇಳಿ ಬೆಟ್ಟಕ ಹೋಗಿ ಮಲ್ಲೇಶ್ವರನ ದರ್ಶನ ತಗೊಂಡು ತಿರುಗಿ ಬರ‍್ತಾನ್ರೀ. ತಿರುಗಿ ಬರತ್ಕೆ ಏನಾತ್ರೀ ಕೂಲಳ್ಯಾಗ ಕೆರಿ ಕೋಡ್ಯಾಗ ಜಿಡ್ಡುನಕಟ್ಟಿ ಕುರುಬರು ಕುರಿ ಹಿಂಡು ತರ‍್ಬ್ಯಾಕ
[1]ಬಂದು ಬಿಟ್ಟಾರೆ. ಆಗ ಕುರಿ ಮೇಯಾಕ ಹೋಗ್ಯಾವೆ. ಏಳು ವರ್ಷದ ಕುರುಬರ ವಡ್ಡೆಟ್ಟೆವ್ವ ಕುರಿಗಳನ್ನು ಹೊಡ್ಕಂಡು, ಗೊಬ್ಬರ ಹೊತ್ಕಂಡು ಹಟ್ಯಾಗ ಬರದ್ಕು, ಗೋಣಿಬಸವೇಶ್ವರ ಅಲ್ಲಿಗೆ ಬರದ್ಕು. ಇಬ್ಬರಿಗೂ ದೃಷ್ಟಿ ಏಕಾದ್ವಂತ್ರೀ. ಏಕಾದ ತಕ್ಷಣಕ್ಕೆ ಕೈಲಾಸದಿಂದ ಅಕ್ಕಿ, ಹೂವು, ಬಳಿ, ಮೂಗುತಿ, ತಾಳಿ.
ಅವರಮ್ಯಾಲ ಬಿದ್ದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಇಬ್ರೂ ಹಂಗೇ ನಿಂತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಬಿಚ್ಚಿದ ಕಣ್ಣು, ಮೂಗದಬಾಯಿ ಅಂಗಾ ನಿಂತಾರ್ರೀ. ಏಳು ವರ್ಷದ ಮಗ್ಳು ವಡ್ಡಟ್ಟಮ್ಮ ತೆಲಿಮ್ಯಾಲೆ ಪುಟ್ಟಿ ಹೊತ್ಕಂಡು ಹಂಗೇ ನಿಂತಾಳು. ಗೋಣಿ ಬಸವೇಶ್ವರ ಹಂಗೇ ನಿಂತಾನೆ. ಹಡೆದ ತಾಯಿ ಕನಕಮ್ಮ ‘ನನ್ನ ಮಗ ಬೆಟ್ಟಕ ಹೋದ ಇನ್ನ ಬರ‍್ಲಿಲ್ಲ ಹೊತ್ತಾಯ್ತು’. ಅಂತ ಮಠ ಬಿಟ್ಟು ಹೊರಗ ಬಂದು ನಿಂತು ನೋಡ್ತಾಳ್ರೀ ಬೆಟ್ಟದಕಡಿಗ ಮಗ ಹಟ್ಟಿಮುಂದೆ ನಿಂತಾನು. ‘ಆ ಇದೇನಪ್ಪಾ ನನ್ನ ಮಗ ಎಷ್ಟೊತ್ತು ನಿಂತ್ಕಂಡಿಲ್ಲಾ ಹಟ್ಟಿ ಮುಂದೆ ಇನ್ನೂ ಬರ‍್ಲಿಲ್ಲಾ ‘ಗಾಬ್ರಿಯಾತ್ರೀ ತಾಯಿಗೆ, ಹಡ್ದಹೊಟ್ಟಿ, ಓಡಿ ಓಡಿ ಬರ‍್ತಾಳೆ, ನೋಡ್ತಾಳೆ. ಹಂಗಾ ನಿಂತಾನೆ, ಈಯಮ್ಮ ಮಾತಾಡ್ಸಂಗಿಲ್ಲ ಅವ್ರು ಮಾತಾಡಂಗಿಲ್ಲ. ಇಬ್ರೂ ಅಂಗೇ ನಿಂತಾರೆ. ಆಗ ಅಕ್ಕಿ, ಹೂವು, ಬಳಿ, ಮೂಗ್ತಿ, ತಾಳಿ ಅವ್ರು ಮ್ಯಾಲೆ ಬಿದ್ದಿದ್ವಲ್ಲಾ ಅವನ್ನ ನೋಡಿದ್ಲು. ‘ಇದೇನಪ ಇವೆಲ್ಲ ಯಾಕೆ ಬಿದ್ದಿದ್ದಾವು. ಇದು ನನಗೆ ತಿಳಿಯದಿಲ್ಲ. ಗೊತ್ತಾಗದಿಲ್ಲಂದು’ ಊರಾಕ ಓಡಿಬಂದಾಳು. ಊರಾಕ ಬಂದು ದೊಡ್ಡರೈತ್ರುನ್ನ ಕರ‍್ಕಂಡು, ಯಜಮಾನ್ರುನ್ನ ಕರ‍್ಕಂಡು ಹೋಗ್ತಾಳೆ, ಯಜಮಾನ್ರು ಪರೀಕ್ಷೆ ಮಾಡ್ತಾರೆ. ಅವ್ರು ಹೇಳ್ತಾರೆ. ‘ಆ ಕನಕಮ್ಮ ಈ ಅಕ್ಕಿ, ಹೂವು ಬಳಿ, ಮೂಗುತಿ, ತಾಳಿ ಇವ್ರು ಮ್ಯಾಲೆ ಬಿದ್ದಾವಂದಮ್ಯಾಗ ಈಯಮ್ಮನೆ ಹೆಂಡತಿ. ಅಯಪ್ಪನೇ ಗಂಡ, ಇವ್ರು ಇಬ್ರೂ ಗಂಡಹೆಂಡ್ತಿ ಆಗಿದ್ರಿಂದ ಮ್ಯಾಲೆ ಬಿದ್ದಾವಮ್ಮಾ. ಅಂದ್ರೆ ಕುಲಗೋತ್ರ ಇಲ್ಲ. ಕುರುಬರ ಮಗಳ ವಡ್ಡೆಟವ್ವಗ, ಬ್ಯಾಡ್ರು ಮಗ ಗೋಣಿಬಸವೇಶ್ವರಗೆ ಕೂಲಹಳ್ಳ್ಯಾಗ ಮದವಿ ಮಾಡ್ರೀ’ ಅಂದ್ರಂತೆ.
ಅವರೆ ಮದುವಿಯ ಮಾಡ್ಯಾರೇ | ನೋಡವ್ವ ಅವರು ಶಂಕರೀ ಶಿವರಾಣೆ ಮಾದೇವೂ |
ಗುರುವಿಗೆ ಲಗ್ನಾ ಮಾಡ್ಯಾರೋ | ನೋಡವ್ವ ಅವರು ಶಂಕರೀ ಶಿವರಾಣೆ ಮಾದೇವೂ |
ಗೋಣಿಬಸವೇಶ್ವರಗ ಲಗ್ನಾತಂತ್ರೀ. ಆ ಕುರುಬರ ಮಗ್ಳು ವಡ್ಡಟ್ಟವ್ವ, ಬ್ಯಾಡ್ರು ಮಗ ಗೋಣಿಬಸವೇಶ್ವರ, ಲಗ್ನವಾದ್ನಂತ, ಆದ್ರಿಂದ ಕೂಲಳ್ಳಿ ಮಠಕ್ಕೆ ಹೆಂಡ್ತಿ ಕುರುಬರಾಕಿ ತಾಯಿ ಬೇಡರಾರೆ. ತಂದಿ ಜಂಗಮ್ರುನು.

ಕೂಲಹಳ್ಳಿ ಮಠಕ ಮೂರುಕುಲ ಸೇರ‍್ಯಾವಯ್ಯ | ಸೋಕೀರ ಮೂವ ತಾಜೀಜಿ |
ಮೂರಕುಲ ಸೇರ‍್ಯಾವಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೆ ಮದ್ವಿ ಆಗ್ಯಾವಯ್ಯೋ | ಸೋಕೀರ ಮೂವ ತಾಜೀಜಿ |
ಅವರೆ ಲಗ್ನ ಆಗ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಲಗ್ನ ಮುಗೀತ್ರಿ ಲಗ್ನ ಮುಗ್ದ ಬಳಿಕ ಮೂರು ತಿಂಗಾಳಿಗೆ
ಗುರುವಿಗೆ ಪಟ್ಟಾ ಕಟ್ಟುತಾರೇ | ಆ ಶಿವನನಯನ ದೇವೈ |
ಮಠಕೆ ಅಧಿಕಾರಿ ಮಾಡಾತಾರೇ | ಆ ಶಿವನನಯನ ದೇವೈ |
ಗುರುವೇ ಗದ್ದಿಗಿ ಆಳಾತಾನೇ | ಆ ಶಿವನನಯನ ದೇವೈ |
ಗದ್ದಿಗಿ ಆಳ್ತಾನೆ. ಹಡೆದ ತಾಯಿ ಕನಕವ್ವ ಮಗನಿಗೆ ನೋಡಿ
ಪಕ ಪಕ ನಗುತಾಳಯ್ಯೋ | ಆ ಶಿವನನಯನ ದೇವೈ |
ಕಿವಿ ಕಿವಿ ನಗುತಾಳಯ್ಯೋ | ಆ ಶಿವನನಯನ ದೇವೈ |
ಮಗುನಿಗೆ ಸಂತೋಷ ಪಟ್ಟಾಳಯ್ಯೋ | ಆ ಶಿವನನಯನ ದೇವೈ |
ತಾಯಿ ಕನಕಮ್ಮ
ಗಂಡನ ಪಾದಾ ಕಾಣಾತಾಳೇ | ಆ ಶಿವನನಯನ ದೇವೈ |
ಗುರುವಿನ ಕಂಡು ಧನ್ಯಾಳಾದೇ | ಆ ಶಿವನನಯನ ದೇವೈ |
ವಡ್ಡಟ್ಟವ್ವ ಹೆಂಡ್ತಿ ಆನಂದಪಡ್ತಾಳೆ. ಪೂಜಾರಿ ಕಲ್ಲಪ
ಗುರುವಿಗೆ ಪೂಜಿ ಮಾಡೂತಾನೇ | ಆ ಶಿವನನಯನ ದೇವೈ |
ಆತನ ಸೇವಾ ಮಾಡೂತಾನೇ | ಆ ಶಿವನನಯನ ದೇವೈ |
ಇದ್ರಂತೆ ಕೂಲಳ್ಳಿ ಮಠದಾಗೆ ಗೋಣಿಬಸವೇಶ್ವರ
ಗುರುವೇ ಮಠ ಆಳುತಾನೇ | ಸೋಕೀರ ಮೂವ ತಾಜೀಜಿ |
ಗುರುವೇ ಗದ್ದಿಗಿ ಆಳುತಾನೇ | ಸೋಕೀರ ಮೂವ ತಾಜೀಜಿ |
ಗದ್ದಿಗಿ ಆಳ್ತಾನ್ರಿ. ಸೊಕ್ಕಿನ ಶಿವನಯ್ಯ ಸೋದರಮಾವ ಆಲೋಚ್ನಿ ಮಾಡ್ತಾನು. ‘ಆ ಗಾಣಿಗ್ರ, ನಮ್ಮೂರೊಳಗೆ ಅಂತ್ರ ಮಂತ್ರದವರು ಯಾರಿಲ್ಲೇನಯ್ಯ’ ‘ಆದಾರ ಬುದ್ದಿ’ ‘ಯಾರು’ ‘ಕಾಳಿಕೊಂಡಯ್ಯ ಸ್ವಲ್ಪ ಅಂತ್ರ ತಂತ್ರ ಮಾಡ್ತಾನ್ರೀ’. ‘ಆ ಕರಕಂಡ ಬರೀ ಸಿಂಹಾಸನಕ್ಕೆ’ ನೋಡ್ರಿ, ಅಧಿಕಾರ, ಮೊದಲೇ ಸೊಕ್ಕಿನ ಶಿವನಯ್ಯ. ಗಾಣಿಗ್ರು ಕಾಳಿ ಕೊಂಡಯ್ಯನ ಮನಿಗ ಹೋಗ್ಯಾರು. ‘ಆ ಕಾಳಿಕೊಂಡಯ್ಯ ರಾಜರ ಅಪ್ಪಣಿ ಆಗೈತೇ ಸ್ವಲ್ಪ ಸಿಂಹಾಸನಕ್ಕೆ ಬಾರಯ್ಯ’ ‘ಆ ಬರ‍್ತೀನ್ರೀ’. ನೋಡ್ರೀ ಚಲುವಾದಿ ಕಾಳಿಕೊಂಡ ಸಿಂಹಾಸನಕ್ಕೆ ಬರ‍್ತಾನು. ಶಿವನಪ್ಪ ಕೇಳ್ತಾನು. ಏಲೈಕೊಂಡ, ನಿನಗೇನೇನು ವಿದ್ಯಾ ಬರ‍್ತದೆ ಅದರ ಮಹಿಮೆ ತೋರ‍್ಸಯ್ಯ ನೋಡ್ತೀನಿ ಎದ್ರು ಬ್ಯಾಡ’ ಕಾಳಿಕೊಂಡಯ್ಯ ರಾಜನೆದ್ರುಗ ತೋರ‍್ಸತಾನ್ರೀ, ಅಂತ್ರ ಮಂತ್ರ, ಏನೇನು ತೋರ‍್ಸತಾನೆ.
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ಮರಕ್ಕೆ ಕಾಯ ಕಟ್ಟಿದರ | ತಾನಿ ತಂದನಿ ನಾನೋ |
ಮರ ಉರಿದವಂತಾ | ತಾನಿ ತಂದನಿ ನಾನೋ |
ಸಕ್ಕರಿಯ ನೋಡು ಗುರುವೇ | ತಾನಿ ತಂದನಿ ನಾನೋ |
ಕಬ್ಬೂ ಮಾಡುವ ಗುರುವೇ | ತಾನಿ ತಂದನಿ ನಾನೋ |
ಕಳ್ಳಿಯ ನೋಡ ಗುರುವೇ | ತಾನಿ ತಂದನಿ ನಾನೋ |
ಹಾಲು ಮಾಡುವನಂತೇ | ತಾನಿ ತಂದನಿ ನಾನೋ |
ಕಲ್ಲು ನೋಡು ಗುರುವೇ | ತಾನಿ ತಂದನಿ ನಾನೋ |
ಸಕ್ರಿಯ ಮಾಡುವನಂತೆ | ತಾನಿ ತಂದನಿ ನಾನೋ |
ಸುಣ್ಣಾ ನೋಡು ಗುರುವೇ | ತಾನಿ ತಂದನಿ ನಾನೋ |
ಬೆಣ್ಣಿ ಮಾಡುವನಂತೇ | ತಾನಿ ತಂದನಿ ನಾನೋ |
ಸಗಣಿಯ ನೋಡು ಗುರುವೇ | ತಾನಿ ತಂದನಿ ನಾನೋ |
ಬೆಲ್ಲ ಮಾಡುವನಂತೇ | ತಾನಿ ತಂದನಿ ನಾನೋ |
ಇಂಥ ವಿದ್ಯೆಯನ್ನೆಲ್ಲಾ
ಕಾಳಿಕೊಂಡ ತೋರುತ್ತಿದ್ದಾ | ಸೋಕೀರ ಮೂವ ತಾಜೀಜಿ |
ಶಿವನಯ್ಯ ನೋಡುತಾನೇ | ಸೋಕೀರ ಮೂವ ತಾಜೀಜಿ |
‘ಆ ಕಾಳಿಕೊಂಡಯ್ಯ ಒಂದು ಲಕ್ಷವಲ್ಲ, ಎರೆಡು ಲಕ್ಷವಲ್ಲ, ಮೂರು ಲಕ್ಷವಲ್ಲ, ಒಂಬತ್ತು ಲಕ್ಷ ಕೊಡ್ತೀನಯ್ಯ ಅವನ ಕೈಕಾಲು ಸುಟ್ಟೊಗಂತದೇ’
ನನಿಗೆ ಮಾಟ ಮಾಡಿಕೊಡೋ | ಸೋಕೀರ ಮೂವ ತಾಜೀಜಿ |
ಒಂಬತ್ತು ಲಕ್ಷ ಕೊಡ್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
‘ಏ ತಗೋ ಒಂಬತ್ತು ಲಕ್ಷ ಕೊಡ್ತೀನಿ. ಕೈಕಾಲು ಸುಟ್ಟೋಗಂತ ಮಾಟ ಮಾಡಿ ಕೊಡಯ್ಯ’ ‘ರಾಜಾಧಿರಾಜ ಒಂಬತ್ತು ಲಕ್ಷವಲ್ಲ ಹತ್ತು ಲಕ್ಷವಾಗ್ಲಿ ಹಣಕಾ ಆಸಿಬಿದ್ದು ಮಾಟ ಮಾಡಾದಿಲ್ಲ. ಅವ್ನು ಯಾರು? ಅವ್ನ ಹೆಸರೇನು? ಹೇಳಿದ್ರೆ.
ನಾನು ಮಾಟ ಮಾಡುತೀನೇ | ಸೋಕೀರ ಮೂವ ತಾಜೀಜಿ |
ಇಲ್ಲದಿದ್ರೇ ಮಾಡೋದಿಲ್ಲೋ | ಸೋಕೀರ ಮೂವ ತಾಜೀಜಿ |
ಆ ಅವ್ನೆಸರು ಏನು ಹೇಳ್ರಿ ಮಾಡಿಬಿಡ್ತೀನಿ’ ‘ಹೇಳ್ತಿನಿ ಕೇಳಯ್ಯ, ಕೂಲಳ್ಯಾಗ ಕನಕವ್ವನ ಮಗ ಗೋಣಿಬಸವೇಶ್ವರಗೆ’ ಅಂದ ತಕ್ಷಣ ನೋಡ್ರೀ ಕಾಳಿಕೊಂಡಯ್ಯನ ಹೊಟ್ಟಿ ಒಳಗೆ ಅಗ್ನಿ ಬಿತ್ತು. ‘ರಾಜಾಧಿರಾಜ, ಮನಿ ಸ್ವಾಮಿ ಗೋಣಿಬಸವೇಶ್ವರ. ಮನಿ ಗುರುವಯ್ಯಾ. ಹೇಳದು ಆತನ ಹೆಸ್ರು, ಕರಕಟ್ಟ ಕಣ್ಣಿ[2] ಹತ್ತ್ಸದು ಆತನ ದೀಪ.
ನನ್ನ ಮನಿಸ್ವಾಮಿಗೆ ನಾನು ಮಾಟ ಮಾಡೋದಿಲ್ಲೋ | ಸೋಕೀರ ಮೂವ ತಾಜೀಜಿ |
ನಾನು ಮಾಟ ಮಾಡೋದಿಲ್ಲೋ | ಸೋಕೀರ ಮೂವ ತಾಜೀಜಿ |
ಮನಿಸ್ವಾಮಿ ಇದ್ದಾರಯ್ಯೋ | ಸೋಕೀರ ಮೂವ ತಾಜೀಜಿ |
ನಾನು ಮಾಟ ಮಾಡಾದಿಲ್ಲೋ | ಸೋಕೀರ ಮೂವ ತಾಜೀಜಿ |
ರಾಜಾಧಿರಾಜ ನಾನು ಗುರುವಿಗೆ ಮಾಡ ಮಾಡಾದಿಲ್ರೀ’ ಅಂದ ತಕ್ಷಣಕ ನೋಡ್ರೀ ಸೊಕ್ಕಿನ ಶಿವನಯ್ಯ ಹೇಳ್ತಾನೆ. ‘ಗಾಣಿಗ್ರಾ, ಅಗಸರ ಮನಿಗೆ ಹೋಗಿ ಒಂದು ಕತ್ತಿ ಇಡ್ಕಂಡ್ ಬರ್ರೆಯ್ಯ. ಇವ್ನ ಕೊಳ್ಳಾಕ ಉಳಗಡ್ಡಿಸರ, ಈರಿಕಾಯಿ ಸರ, ಮೆಣಸಿನಕಾಯಿ ಸರ ಮಾಡ್ಯಾಕಿ ಕತ್ತಿ ಮ್ಯಾಗ ಕುಂದ್ರಿಸಿ. ನಮ್ಮ ಹರಪನಹಳ್ಳಾಗೆ ಹನ್ನೆಲ್ಡು ಉಕ್ಕುಡದಾಗ,[3] ಹನ್ನೆಲ್ಡು ಬಜಾರದಾಗೆ ಮೆರ‍್ಸಿಕೆಂಡು ಬಂದು ಇವ್ನ ಊರುಬಿಟ್ಟು ಚಂಡ[4] ಹಿಡ್ದು ದೂಡಿಬಿಡ್ರಾ’ ರಾಜನ ಅಪ್ಪಣೆ ಆತಂತ್ರೀ. ಆಗ ಕಾಳಿ ಕೊಂಡಯ್ಯ ಹೆದ್ರಿದ, ಮಾನಕ್ಕೆ. ‘ರಾಜಾಧಿರಾಜ ಕತ್ತಿ ಹತ್ಸಬ್ಯಾಡ, ನನ್ನ ಮರ‍್ಯಾದಿ ಕಳೀಬ್ಯಾಡ. ಗೋಣಿಬಸವೇಶ್ವರಗ
ನಾನು ಮಾಟ ಮಾಡುತೀನೇ | ಸೋಕೀರ ಮೂವ ತಾಜೀಜಿ |
ನನ್ನ ಕತ್ತಿ ಹತ್ತ್ಸಬ್ಯಾಡೋ | ಸೋಕೀರ ಮೂವ ತಾಜೀಜಿ |
ನನ್ನ ಮಾನ ಕಳೀಬ್ಯಾಡೋ | ಸೋಕೀರ ಮೂವ ತಾಜೀಜಿ |
‘ಬ್ಯಾಡಬುದ್ದಿ ಬ್ಯಾಡಬುದ್ದಿ ಮಾಡ್ತೀನ್ರೀ’ ಎಂದು ಮರ‍್ಯಾದಿಗೆ ಹೆದರಿ ಒಪ್ಪಿಕೊಂಡಬಿಟ್ಟ. ಆ ತಗೊಳಯ್ಯ ಒಂಬತ್ತು ಲಕ್ಷ’ ಚಲುವಾದಿ ಕಾಳಿಕೊಂಡನ ಮುಂದೆ ಒಂಬತ್ತು ಲಕ್ಷ ಹಣ ಸುರುವಿಬಟ್ಟಾನು. ಚಲುವಾದಿ ಒಂಬತ್ತು ಲಕ್ಷ ತಗಂಡ ತನ್ನ ಮನೆಗೆ ಬಂದ. ಆತಗ ಬೇಕಾದಷ್ಟು ಹಣ ಮಾತ್ರ ತಗಂಡು ಪ್ಯಾಟ್ಯಾಕ ಹೋದ.



[1] ತರಬು – ನಿಲ್ಲಿಸು,
[2] ಕರಕಟ್ಟ ಕಣ್ಣಿ – ಸಾಯಂಕಾಲ
[3] ಉಕ್ಕುಡ – ನೂಲಿನ ಹಗ್ಗ,
[4] ಚಂಡ – ಕತ್ತು
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೬. ಗುರುವಿಗೆ ಮಾಟ ಮಾಡುತಾನ…
(ಒಟ್ಟು ಕತೆಯಲ್ಲಿ ಎರಡು ಮಾಟದ ಪ್ರಸಂಗಗಳು, ಏಳು ಪವಾಡಗಳು ಬರುತ್ತವೆ ಒಂದು ನಿರ್ದಿಷ್ಟವಾದ ತಾಳ ಲಯ ಭಾಷಿಕ ವಿವರಗಳಲ್ಲಿ ಇದು ನಡೆಯುತ್ತದೆ. ಪುನಾರವರ್ತನೆ ಇಲ್ಲಿ ಸಾಮಾನ್ಯ. ಈ ಪ್ರಸಂಗ ಅನೇಕ ಕ್ರಿಯೆಗಳ ಮೊತ್ತ ಆದ್ದರಿಂದ ಯಾವ ಕ್ರಿಯೆಗೆ ಯಾವ ದಾಟಿ ಬಳಸಬೇಕು ಎಂಬ ತರ್ಕವಿದೆ. ಇಲ್ಲಿ ಕತೆ ವಾಸ್ತವವಾದಿ ಚೌಕಟ್ಟನ್ನು ಮೀರುವುದರಿಂದ ಅಸಾಮಾನ್ಯ ಕಲ್ಪನೆಗಳ ಲೋಕವೇ ಸೃಷ್ಟಿಯಾಗುತ್ತದೆ. ಮೊದಲು ಮಾಟದ ಮೂರು ಗೊಂಬಿಗಳನ್ನು ಕಾಳಿಕೊಂಡನೇ ಮಾಡಿ, ಕೂಲಹಳ್ಳಿ ಮಠದಲ್ಲಿ ಗೋಣಿ ಬಸಪ್ಪನ ಮಠದ ಬಾಗಿಲಾಗ ಒಂದು, ಅವನು ಸ್ನಾನ ಮಾಡುವ ಮಜ್ಜನ ಬಾವಿಯಲ್ಲಿ ಒಂದು, ಅವನು ಕೂರುವ ಗದ್ದಿಗೆ ಕೆಳಗೆ ಒಂದು ಮೂರು ಗೊಂಬೆಗಳನ್ನು ಊಳುವುದು. ಅದನ್ನೆಲ್ಲ ನಾಯಕ ವಿಚಿತ್ರ ವಿಷಾದದ ದನಿಯಲ್ಲಿ ನಿವಾರಿಸಿಕೊಳ್ಳುವುದು. ಕೊನೆಗೆ ಗೊಂಬಿಗಳನ್ನು ಸುಟ್ಟು ಬಂಗಾರವಾಗಿಸಿ ವಾಲಿಕಪ್ಪು ಮಾಡಿಕೊಳ್ಳುವುದರಲ್ಲಿ ಮೊದಲ ಮಾಟ ನಿಃಪ್ರಯೋಜಕವಾಗುತ್ತದೆ. ಮುಂದಿನ ಮಾಟ ಹೆಚ್ಚು ತೀವ್ರವಾಗುತ್ತದೆ. ಅದನ್ನು ಮನುಷ್ಯ ಮಾಡುವುದಿಲ್ಲ. ಗಾಳಿ ಪೂಜಪಟ್ಟಣದ ಸಿದ್ಧರು ಇಟ್ಟುಕೊಂಡಿರುವ ದೆವ್ವಗಳ ಮೂಲಕ ಮಾಡಿಸುತ್ತಾರೆ. ಈ ಮಾಟವಿದ್ಯೆಯನ್ನು ಮಾಡಿಸಿಕೊಂಡು ಬರಲು ಹರಪನಹಳ್ಳಿಯ ಗಾಣಿಗರನ್ನು ಗಾಳಿಪೂಜ ಪಟ್ಟಣಕ್ಕೆ ಕಳುಹಿಸುತ್ತಾನೆ. ಆಗ ಕಲಾವಿದ ಅವರು ಯಾವ ಯಾವ ಊರುಗಳನ್ನು ದಾಟಿಹೋದರು ಎನ್ನುವ ಒಂದು ಮ್ಯಾಪ್ ಕೊಡುತ್ತಾನೆ ಮತ್ತು ಆ ಪ್ರಯಾಣಕ್ಕೆ ಒಂದೇ ಪಲ್ಲವಿಯನ್ನು ಬಳಸುತ್ತಾನೆ, ತುಮನೆಪ್ಪ ಈ ಯಾವ ಊರುಗಳನ್ನು ನೋಡಿಲ್ಲ ನಾವು ಬ್ಯಾಡಗಿ ತಾಲೂಕು ಗಾಳಿ ಪೂಜ ಪಟ್ಟಣಕ್ಕೆ ಕ್ಷೇತ್ರಕಾರ್ಯಕ್ಕೆ ಹೋದಾಗ ಈ ಎಲ್ಲ ಊರುಗಳು ಇದ್ದವು. ಗಾಣಿಗರು ಎಂಟು ದಿನದ ದಾರಿಯನ್ನು ದಿನ ಮದ್ಯಾನಕ್ಕೆ ಹೋಗಿ ಬಿಡುತ್ತಾರೆ. ಸಿದ್ದರು ದೆವ್ವಗಳನ್ನು ಕರೆಯುವುದು. ಕತ್ತಿ ಮುಖದವು. ಕುದುರೆ ಮುಖದವು, ಮಂಗನ ಮುಖದವು, ಮುಖವೇ ಇಲ್ಲದವು ಬರುವುದು, ಅವುಗಳನ್ನು ರಾತ್ರಿ ಸೆರಮನೆಗೆ ತಳ್ಳುವುದು, ಅವು ಕಚಪಚ ತಿಂದು ಮಾಟದ ಅಂಗಿ ಹೊಲಿಯುವುದು, ನಾಟಕೀಯತೆಯ ಪರಮಾವಧಿಯನ್ನು ಇಲ್ಲಿ ಕಲಾವಿದ ಮೆರೆಯುತ್ತಾನೆ. ಮಾಟದ ಪೂಜೆಗೆಲ್ಲಾ ಬಳಕೆಯಾಗುವ ಶುಶ್ರಾವ್ಯವಾದ ಪಲ್ಲವಿ.
‘ನೆಲನೆಪ್ಪು ಎರಡೆಂಬೋದ ತಾನೆ ಬಳಕಂಡಾ
ಒಲಿ ಎತ್ತೊಲಿ ಎಂಬೋದ ತಾನೆ ಬಳಕಂಡಾ
ಹಸುರಕ್ಕಿ ರಂಗವು ತಾನೆ ಬರಕೊಂಡಾ… ||
ಹರಹರ ಭಗವಂತ ನಾನಿ ತಂದಾನ ||)
ಹರಹರ ಭಗವಂತ | ತಾನಿ ತಂದನಿ ನಾನೋ |
ಹಸರಕ್ಕಿ
[1]ಕೊಂಡಾನೋ|ತಾನಿತಂದನಿನಾನೋ|
ಅಳಿದಕ್ಕಿ[2]ಕೊಂಡಾನೋ|ತಾನಿತಂದನಿನಾನೋ|
ತೆಂಗಿನಕಾಯಿಕೊಂಡಾನೋ|ತಾನಿತಂದನಿನಾನೋ|
ಬಾಳಿಹಣ್ಣುಕೊಂಡಾನೋ|ತಾನಿತಂದನಿನಾನೋ|
ಇಂಥ ಸಾಮಗ್ರಿಗಳನ್ನೆಲ್ಲ ತಗಂಡು ನೋಡ್ರೀ ಕಾಳಿಕೊಂಡಯ್ಯ ಮಾಟ ಮಾಡೋ ಮನಿಗೆ ತಗೊಂಡು ಹೋದ. ಮಾಟ ಮಾಡ್ತಾನ್ರೀ ಮನಿಸ್ವಾಮಿ ಗೋಣಿಬಸವೇಶ್ವರಗ.
ಹರಹರ ಭಗವಂತ | ತಾನಿ ತಂದನಿ ನಾನೋ |
ನೆಲನೆಪ್ಪುಡೆಂಬೋದೇ[3] | ತಾನಿ ತಂದನಿ ನಾನೋ |
ತಾನೆ ಬಳಕಂಡಾನೋ | ತಾನಿ ತಂದನಿ ನಾನೋ |
ಒಲಿ ಎತ್ತೊಲೆಂಬೋದೇ[4] | ತಾನಿ ತಂದನಿ ನಾನೋ |
ತಾನೆ ಬಳಕಂಡಾನೋ | ತಾನಿ ತಂದನಿ ನಾನೋ |
ಹಸರಕ್ಕಿ ಆ ರಂಗವೂ | ತಾನಿ ತಂದನಿ ನಾನೋ |
ತಾನಿ ಬರಿಯಾತಾನೇ | ತಾನಿ ತಂದನಿ ನಾನೋ |
ಐದಕ್ಕಿ ರಂಗವೂ[5] | ತಾನಿ ತಂದನಿ ನಾನೋ |
ನಾಲ್ಕ ಮೂಲಿಗೆ ನಾಕೋ | ತಾನಿ ತಂದನಿ ನಾನೋ |
ಇಡಿ ಹೊನ್ನು ಇಡುತಾನೇ | ತಾನಿ ತಂದನಿ ನಾನೋ |
ನಾಲ್ಕ ಮೂಲಿಗೆ ನಾಕೋ | ತಾನಿ ತಂದನಿ ನಾನೋ |
ತೆಂಗಿನಮುರಿಯ ಕಡದಾನೋ | ತಾನಿ ತಂದನಿ ನಾನೋ |
ತೆಂಗಿನಕಾಯಿ ಒಡದಾನೋ | ತಾನಿ ತಂದನಿ ನಾನೋ |
ಬಾಳಿ ಹಣ್ಣು ಹಿಡದಾನೋ | ತಾನಿ ತಂದನಿ ನಾನೋ |
ಮಾಡ ಕರ್ತವ್ಯಲ್ಲ ಮಾಡ್ಕೊಂಡು ಚಲುವಾದಿ ಕಾಳಿಕೊಂಡಯ್ಯನ ಮನಿಯಾಗೆ ಗೋಣಿಬಸವೇಶ್ವರಗೇ
ಮಾಟದ ಗೊಂಬೇಯ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಗುರುವಿಗೆ ಮರಣಾ ಬಂದಾವೈಯೋ | ಆ ಶಿವನೆನೆಯವ ದೇವೈ |
ಸೋದರ ಮಾವನ ನೋಡಾ ತಂಗೀ | ಆ ಶಿವನೆನೆಯವ ದೇವೈ |
ಸೋದರಮಾವನ ಸಾಲಾವಳಿ | ಆ ಶಿವನೆನೆಯವ ದೇವೈ |
ಮಾಟದ ಗೊಂಬೀ ಮಾಡುತಾನೇ | ಆ ಶಿವನೆನೆಯವ ದೇವೈ |
ಮೊರಮಿಯ ಗೊಂಬೀ[6] ಯ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಮೊರಮಿಯ ಗೊಂಬಿ ಮಾಡ್ತಾನು. ಹರಪ್ನಳ್ಯಾಗ ಚಲುವಾದಿ ಕಾಳಿಕೊಂಡಯ್ಯನ ಮನಿಯಾಗೆ. ಮಾಡಿದಾಗ ಕೂಲಹಳ್ಳ್ಯಾಗ ಗೋಣಿಬಸವೇಶ್ವರಗ ಅರಿವಿಕಿ ಅತಂತ್ರೀ ಗೋಣಿಬಸವೇಶ್ವರ.
ಬಿದ್ದ ಬಿದ್ದ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಪಕ ಪಕ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ನಗುತ್ತಾ ಪೂಜಾರಿನ ಕರ‍್ದ ‘ಕಲ್ಲಪ್ಪಾ ನೋಡ್ದೆನಯ್ಯ ನನ್ನಂತ ಗುರುಗಳಿಗ ಹರಪ್ನಳ್ಳಿಗೆ ಚಲುವಾದಿ ಮನಿಯಾಗೆ ಮಾಟ ಮಾಡಸ್ತಾರಪಾ’
ಚಲುವಾದಿ ಮನಿಯಾಗ | ಸೋಕೀರ ಮೂವ ತಾಜೀಜಿ |
ಮಗನಕೊಂದು ಬರಾನುಬಾರೋ | ಸೋಕೀರ ಮೂವ ತಾಜೀಜಿ |
ಗುರುವೇ ತಾನೇ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಗೋಣಿ ಬಸವ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಆ ಸಮಯದಾಗೆ ಕಾಳಿಕೊಂಡಯ್ಯನ ಹೆಂಡ್ತಿ ಒಂಬತ್ತು ತಿಂಗ್ಳು ಮಗೂನ ಉಣಿಸ್ಯಾಳು, ಮೊಲಿ ಕುಡಿಸ್ಯಾಳು, ತೊಟ್ಲಾಕ ಹಾಕಿ, ಕೊಡ ಸಿಂಬಿ ತಗೊಂಡು ಬಾವಿ ನೀರೀಗೆ ಹೋಗ್ಯಾಳು. ಆಗ ಕಾಳಿಕೊಂಡಯ್ಯ ಮಾಟದ ಮನಿಯಾಗ ಮಾಟ ಮಾಡ್ತಾನ. ಮನಿಯಾಗ ಯಾರು ಇಲ್ರೀ ಕೂಸು ಒಂದೇ ಐತೆ. ಆ ಸಮಯದಾಗೇ ಗೋಣಿ ಬಸವೇಶ್ವರ ಎಂಥ ಕೇಡು ತೋರಿದ. ತೊಟ್ಲಾಗ ಇರಾ ಮಗ ಚಟ್ಟನೆ ಚೀರಿ, ಬೆಟ್ಟನೆ ಬೆದರಿ ಮೂಗು ಬಾಯಿಲಿ ರಗುತ ಕಕ್ಕಿ ಚೆಲುವಾದಿ ಮಗ
ಸತ್ತು ಕೆಳಗೆ ಬಿದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ರಗುತ ಕಕ್ಕಿ ಸತ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಚಲುವಾದಿ ಮಗ ರಗುತ ಕಕ್ಕಿ ಸತ್ತ ಬಿತ್ತಂತ್ರೀ, ತಾಯಿ ಇಲ್ಲ, ತಂದಿ ಇಲ್ಲ ಸತ್ತ ಮಗನ ದ್ಯಾ[7] ಇಲ್ದಾ, ನೆಪ್ಪಿಲ್ದಾ
ಮಾಟದ ಗೊಂಬೀಯ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಮೊರವಿಯ ಗೊಂಬೆಯ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಮನಿಯಾ ಸ್ವಾಮೀ ಗೋಣೀಬಸವೋ | ಆ ಶಿವನೆನೆಯವ ದೇವೈ |
ಗುರುವಿಗೆ ಮಾಟಾ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಮಾಟ ಮಾಡ್ತಾನು, ಕಾಳಿಕೊಂಡನ ಹೆಂಡ್ತಿ ಮನಿಗೆ ಬಂದಾಲು, ಕೊಡ ಇಳುಕ್ಯಾಲು ತೊಟ್ಲಿಗಿ ಹೋಗಿ ನೋಡ್ಯಾಳು, ರಕ್ತ ನೋಡ್ಯಾಳು, ಆಹ ಇದೇನಪಾ ಅಯ್ಯೋ
ನನ್ನ ಮಗನ ಸತ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಓಡಿ ಬಾರೋ ಹುಚ್ಚ ಗಂಡೋ | ಸೋಕೀರ ಮೂವ ತಾಜೀಜಿ |
ಓಡಿ ಬಾರೋ ದಡ್ಡ ಗಂಡ | ಸೋಕೀರ ಮೂವ ತಾಜೀಜಿ |
ನಿನ್ನಾ ಮಗನೇ ಸತ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ನನ್ನಾ ಮನಿಯ ಮುರುದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಮಾಟ ಮಾಡದು ಬಿಟ್ಟು ಹೊರಗೆ ಬಂದು ನೋಡ್ದ ರಕ್ತಕಕ್ಕಿ ಸತ್ತು ಬಿಟ್ಟಾನ. ಆಗ ಕಾಳಿಕೊಂಡಯ್ಯ ಮೂರುಖಂಡುಗ ದುಃಖ ಹೊಟ್ಟಿಗೆ ತುಂಬ್ಯಾನು. ಸತ್ತು ಮಗುನ ತಗೊಂಡು ಮುಂದ ಅಕ್ಕಂಡು ಮತ್ತ ಗೋಣಿಬಸಪ್ಪನ ನೆನಿತಾನ್ರೀ. ‘ಗೋಣಿಬಸವೇಶ್ವರಾ ಮನಿಸ್ವಾಮಿ ಗೋಣಿ ಬಸವೇಶ್ವರಾ ಬೇಕಂತಾ ನಿನಗೆ ಮಾಡ ಮಾಡದಿಲ್ಲಪಾ, ಶಿವನಪ್ಪಗ ಹೆದ್ರಿ ಬೆದರಿ, ಮಾನಕ್ಕ ಹೆದರಿ ಮಾಟಮಾಡಾಕ ಒಪ್ಕೆಂಡೀನಿ. ಇಲ್ಲಿಂದ್ಲಿತ್ತಾಗೆ ಶಿವನಯ್ಯ ಕಡದ್ರೆ ಕಡೀಲಿ, ಬಡದ್ರೆ ಬಡೀಲಿ, ಊರು ಬಿಟ್ಟು ದೂಡಿದ್ರೆ ದೂಡಲಿ’ ಒಂಬತ್ತು ಲಕ್ಷದ ಹಣ ಹಿಂದಕ್ಕ ಕೊಟ್ಟಬಿಡ್ತೀನಿ. ಮಾಟ ಮಾಡುದಿಲ್ಲ.
ನನ್ನ ಮಗನಿಗೆ ಪ್ರಾಣ ಕೊಡೋ | ಸೋಕೀರ ಮೂವ ತಾಜೀಜಿ |
ಪ್ರಾಣಾಕೊಡೋ ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ತಪ್ಪೇ ಆತೋ ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ಬಿದ್ದೆ ಬಿದ್ದೆ ಬೇಡತಾನೇ | ಸೋಕೀರ ಮೂವ ತಾಜೀಜಿ |
ಅಡ್ಡ ಉದ್ದ ಬೀಳುತಾನೇ | ಸೋಕೀರ ಮೂವ ತಾಜೀಜಿ |
ಬಿದ್ದು ಬೇಡ್ಕೆಂತಾನೆ ಚಲವಾದಿ ಕಾಳಿಕೊಂಡಯ್ಯ. ಅಂದ್ರೆ, ಹರಪ್ನಳ್ಯಾಗ ಬೇಡೋದು ಕೂಲಳ್ಳ್ಯಾಗ ಗೋಣಿ ಬಸವೇಶ್ವರಗ ಅರಿವಿಗಾತಂತ್ರೀ, ‘ಕಲ್ಲಪ್ಪ ನೋಡ್ದೇನಯ್ಯ, ಮಾಡ ಮಾಡಾದು ಬಿಡ್ತಾನಂತೇ, ಮಗನಿಗೆ ಪ್ರಾಣ ಕೊಡ್ಬೇಕಂತೆ. ಆಯ್ತಪ ಬಸವನಾಗಿ ಬಾಳೀನಿ, ಬಡಿಯೋರಿಗೆ ಬೆನ್ನ ಕೊಡಬೇಕು, ಬೈಯೋರಿಗೆ ಬಾಯಿ ಕೊಡಬೇಕು. ಬಾಗೋರು ಇದ್ರಿಗೆ ಬಂದ್ರೆ ತಲಿಬಾಗಿ ಹೋಗ್ಬೇಕು. ವಿಷಾ ನೀಡಿದ್ರೆ ಹಾಲಂದು ಕುಡೀಬೇಕು. ಕರ್ಮಮಾಡ್ದೊರಿಗೆ ಧರ್ಮ ಮಾಡ್ಬೇಕಯ’.
ಮಗನಿಗೆ ನಾನು ಪ್ರಾಣ ಕೊಡ್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಧರ್ಮದ ಗುರುವೋ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಮತ್ತೆ ತಾನೆ ಮರುಗುತಾನೆ. ವಿಭೂತಿ ಬೂದಿ ತಗಂಡ, ಕೈಯಾಗ ಇಡ್ಕಂಡ, ಹರಪ್ನಳ್ಳಿ ಕಡಿಗೆ ಬೂದೀನ ಉಗ್ಗಿಬಿಟ್ಟ. ಉಗ್ಗಿದಾಗ ಸತ್ತಂತ ಮಗ ಎಡಗಡಿಗೆ ಹೊರಳಿ, ಬಲಗಡಿಗೆ ಹೊರಳಿ, ತಂದಿತಾಯಿ ಮುಖನ ಕಣ್ತಗದು ನೋಡ್ತತೆ.
ಪಕ ಪಕ ನಗುತಾತಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೆ ಜಲ್ಮ ಕೊಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಭಲೈ ಭಲೈ ಆ ಗಾಣಿಗ್ರ ನೋಡಿದ್ರೇನಯ್ಯ, ನನ್ನ ವರವು ಕುರುವ ಶಿವನಲ್ಲಿ ಪಡ್ಕ ಬಂದಿದ್ದಿ, ನನ್ನ ಮಗ ಪಡ್ಕಂಡಿ. ನಾನು ಮಾಡಿದ್ದ ಧರ್ಮ ಬೆನ್ನ ಕಾದಬಂತಯ್ಯ. ದೇವ್ರಿಲ್ಲ, ದಿಂಡ್ರಿಲ್ಲ, ಗೋಣಿಬಸವ ನನ್ನ ಮನಿಯಾಗಿಲ್ಲ.
ಅವನಿಗೆ ಮಾಟಮಾಡಬೇಕೋ | ಸೋಕೀರ ಮೂವ ತಾಜೀಜಿ |
ಅವನಿಗೆ ನಾನೇ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
ಸೊಕ್ಕಿನ ಕಾಳಿಕೊಂಡಯ್ಯ ಮತ್ತೆ ಮಿಕ್ಕಿದಂಗೆ ಮಾತಾಡ್ತಾನ್ರೀ. ಧರ‍್ಮದ ಗುರುವಿಗೆ
ಮತ್ತೇ ಮಾಟಾ ಮಾಡಾತನೇ | ಆ ಶಿವನೆನೆಯವ ದೇವೈ |
ಧರ‍್ಮದ ಗುರುವು ನನ್ನ ದೈವೇ | ಆ ಶಿವನೆನೆಯವ ದೇವೈ |
ಚಲುವಾದಿ ಮಾಟಾ ಮಾಡುತಾನೇ | ಆ ಶಿವನೆನೆಯವ ದೇವೈ |
ಮಾಟಾದ ಗೊಂಬೀಯ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಮೊರವಿಯ ಗೊಂಬಿಯ ಮಾಡಾತಾರೇ | ಆ ಶಿವನೆನೆಯವ ದೇವೈ |
ಗುರುವಿಗೆ ಮರಣಾ ಬಂದಾವೈಯ್ಯೋ | ಆ ಶಿವನೆನೆಯವ ದೇವೈ |
ಧರ‍್ಮದ ಗುರುವೋ ನನ್ನ ದೈವೇ | ಆ ಶಿವನೆನೆಯವ ದೇವೈ |
ಶಿವನಿಗೆ ಮೋಸಾ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಮೂರು ಗೊಂಬೀ ಮಾಡ್ಯಾನು, ಅಂತ್ರ ಮಂತ್ರ ತಂತ್ರ ಮಾಡ್ಯಾನು. ಮೂರು ಗೊಂಬಿ ತಗೊಂಡು ರಾಜಸಿಂಹಾಸನಕ್ಕೆ ಬಂದಾನು ‘ರಾಜಾಧಿರಾಜ ಮೂರು ಗೊಂಬೀ ಮಾಡ್ವೀನ್ರೀ’ ಮೂರು ಬಳಿಲೆ ಮೂರು ಗೊಂಬಿ ಹುಗುದು ಬಿಡ್ರೀ ಸುಟ್ಟು ಬೂದಿಯಾಗಿಬಿಡ್ತಾನೆ. ‘ಭಲೈ ಭಲೈ ಕಾಳಿ ಕೊಂಡಯ್ಯ, ಯ್ಯಾವ ಯಾವ ಸ್ಥಾನದಾಗ ಹುಗೀಬೇಕು ಹೇಳಯ್ಯೋ ಮೂರುಗೊಂಬೀನ?’
ಹರಹರ ಭಗವಂತ | ತಾನಿ ತಂದನಿ ನಾನೋ |
ಮಠದ ಬಾಗಲ ಒಳಗೆ | ತಾನಿ ತಂದನಿ ನಾನೋ |
ಒಂದು ಗೊಂಬಿ ಹುಗೀಬೇಕೋ | ತಾನಿ ತಂದನಿ ನಾನೋ |
ಕುಂದ್ರ ಗದ್ದಿಗಿ ಒಳಗೇ | ತಾನಿ ತಂದನಿ ನಾನೋ |
ಒಂದು ಗೊಂಬಿ ಹುಗೀಬೇಕೋ | ತಾನಿ ತಂದನಿ ನಾನೋ |
ಮಜ್ಜಣ ಬಾವ್ಯಾಗೇ | ತಾನಿ ತಂದನಿ ನಾನೋ |
ಒಂದು ಗೊಂಬಿ ಹುಗಿಬೇಕೋ | ತಾನಿ ತಂದನಿ ನಾನೋ |
‘ಅವ್ನು ಕುಂದ್ರ ಗದ್ದಿಗಿ ಅಡ್ಯಾಗ ಒಂದು ಗೊಂಬಿ ಹುಗೀರಿ, ಮಠದ ಬಾಗ್ಲಾಗ ಒಂದು ಗೊಂಬಿ ಹುಗೀರಿ. ಒಂದು ಗೊಂಬೀನ ಅವ್ನು ಸ್ನಾನಮಾಡ ಮಜ್ಜನ ಬಾವ್ಯಾಗ ಹುಗೀರಿ. ಮೂರು ಬಳೀಲಿ[8] ಮೂರು ಗೊಂಬಿ ಹುಗುದುಬಿಡ್ರೀ ಸುಟ್ಟು ಬೂದಿ ಅಕ್ಕಾನೆ’ ಶಿವನಯ್ಯ ಕೇಕಿ ಹೊಡಿತಾನು, ಟೀಕೆ ಹಾಕಿ ನಗುತಾನು. ಗೊಂಡದ ಮೀಸಿ ತಿರುವುತಾನು. ಹಲ್ಲು ಕಡಿತಾನು, ಬಿರಿ ಬಿರಿ ಕಣ್ ಬಿಡ್ತಾನು. ‘ಆ ಗಾಣಿಗ್ರಾ ಬರೇ ಗೊಂಬಿ ತಗೊಂಡು ಹೋಗ್ಬ್ಯಾಡ್ರಪಾ ಜಪ್ಪದಿಲ್ಲ, ನನ್ನ ಮನ್ಸು ಒಪ್ಪದಿಲ್ಲ ಒಂಬತ್ತು ಎತ್ತಿನ ಮ್ಯಾಲೆ ಹಾಲುಮಾಲು ಏರ್ರೆಯ್ಯ’, ಶಿವನಯ್ಯ ಒಂಬತ್ತು ಎತ್ತಿನ ಮ್ಯಾಲೆ ಹಾಲುಮಾಲು ಏರಿಸ್ತಾನೆ.
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ಬೆಲ್ಲದಾ ಏರಣ್ಣಾ | ತಾನಿ ತಂದನಿ ನಾನೋ |
ಸಣ್ಣಕ್ಕಿ ಏರಣ್ಣಾ | ತಾನಿ ತಂದನಿ ನಾನೋ |
ದೊಡ್ಡಕ್ಕಿ ಏರಣ್ಣಾ | ತಾನಿ ತಂದನಿ ನಾನೋ |
ತೆಂಗಿನಕಾಯಿ ಏರಣ್ಣಾ | ತಾನಿ ತಂದನಿ ನಾನೋ |
ಬಾಳೆಹಣ್ಣಿನ ಏರಣ್ಣಾ | ತಾನಿ ತಂದನಿ ನಾನೋ |
ತುಪ್ಪದಾ ಕೊಡವಣ್ಣೋ | ತಾನಿ ತಂದನಿ ನಾನೋ |
ಎಣ್ಣಿಯ ಕೊಡವಣ್ಣಾ | ತಾನಿ ತಂದನಿ ನಾನೋ |
ಶಿವನಯ್ಯ ಒಂಬತ್ತು ಎತ್ತಿನಮ್ಯಾಲೆ
ಹಾಲುಮಾಲು ಏರಸ್ತಾನೇ | ಸೋಕೀರ ಮೂವ ತಾಜೀಜಿ |
ಮೂರು ಗೊಂಬಿಯ ಹಿಡದಾರಯ್ಯೋ | ಸೋಕೀರ ಮೂವ ತಾಜೀಜಿ |
‘ಆ ಗಾಣಿಗ್ರಾ, ಈ ಒಂಬತ್ತು ಎತ್ತಿನ ಹಾಲುಮಾಲು ಅವ್ನ ಮಠಕ್ಕೆ ಒಪ್ಪಿಸ್ರೀ. ಮೂರು ಬಳೀಲೀ ಮೂರು ಗೊಂಬಿ ಹುಗುದು ಬಾ ಹೋಗ್ರಯ್ಯ ‘ಚಿಗಟೇರಿ ಶಿವನಯ್ಯ ಕಳಸ್ತಾನ್ರೀ. ನಾಕು ಮಂದಿ ಗಾಣಿಗ್ರು ಮೂರು ಗೊಂಬಿ ತಗೊಂಡಾರು. ಹಾಲುಮಾಲು ತಗೊಂಡು ಹರಪ್ನಳ್ಳಿ ಬಿಟ್ಟು ಕೂಲಳ್ಳಿಗೆ ಬರ್ತಾರು. ಅವ್ರು ಮಾತಾಡೋದು. ಅವ್ರು ಬರೋದು ಗೋಣಿಬಸಪ್ಪಗೆ ಎಲ್ಲ ಗೊತ್ತಾತ್ರೀ ಕೂಲಳ್ಯಾಗ. ‘ಆ ಇವತ್ತು ಬರ್ತಾರಪಾ ನಾನ್ ಮಠದಾಗ ಇರ‍್ಬಾರ‍್ದಪ ಮಠ ಬಿಟ್ಟು ಎಲ್ಲರ ಹೋಗ್ಬೇಕು, ಆ ಕಲ್ಲಪ್ಪ ಹೊಳೀಮಂದಿ ನನ್ನ ಭಕ್ತರು, ನನ್ನ ಮಠಕ್ಕೆ ಬರೋರು ‘ನೀರು ನೀರು’ ಅಂತಾರಪ ಆ ಬೆಟ್ಟದ ಬಳಿಯಲ್ಲಿ ಒಂದು ಕೆರೆ ಕಟ್ಟಿಸಾನು ನಡಿಯಪ ಹೋಗನು’ ಗೋಣಿ ಬಸವೇಶ್ವರ ಅಳಿಲಗೊಂಗಡಿ[9] ಮುಸುಕಾಕಿದ ಕಾವಿ ಕಮಂಡಲ ಹಕ್ಕೆಂಡ, ಬಲಗೈಲಿ ಕತ್ತಿ ಹಿಡ್ಕಂಡ ಮುಂದೆ ಮುಂದೆ ಕಲ್ಲಪ್ಪ, ಹಿಂದೆ ಹಿಂದೆ ಗೋಣಿ ಬಸವೇಶ್ವರ ಬೆಟ್ಟದ ಬಳಿಯಲ್ಲಿ ಅಟ್ಟದ ಮಾಳೆಣ್ಣದಾಗೆ ಕೆರೆ ಕಟ್ಟಸಾಕೇ
ಮಠಬಿಟ್ಟೇ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಅಡವೀಗೇ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಬೆಟ್ಟದ ಬಳಿಗೆ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಬೆಟ್ಟದ ಬಳಿಯಲ್ಲಿ, ಕೆರಿ ಕಟ್ಟಸ್ತಾನ್ರೀ ಗೋಣಿ ಬಸವೇಶ್ವರ. ಆತ ಕೆರಿ ಕಟ್ಟಸಾ ಕರಗ ನಾಲ್ಕು ಮಂದಿ ಗಾಣಿಗ್ರು ಮಠ ನುಗ್ಗುತಾರು. ‘ಆ ಒಳ್ಳೇ ಸಮಯಲೇ ಮಠದಾಗೆ ಒಬ್ರೂ ಇಲ್ಲ. ಜಂಬದೇವರ ಗುಡಿ ಮುಂದೆ ಜೋಗೇರು ಇಲ್ಲ. ಉಪ್ಪುರಿಗೆ ಮಂದೆ ಭಿಕ್ಷುಕುರಿಲ್ಲ. ಯಾರಿಲ್ಲಯ್ಯ ಇದೇ ಸಂದರ್ಭದಾಗ ನೆಲ್ದಾಗ ಹುಗುದುಬಿಡೋಣು. ಗಾಬ್ರಿ ಅವಸರಿಂದ ಗಾಣಿಗ್ರು ಕೂಲಳ್ಳಿ ಮಠದಾಗೆ ಮೊರವಿ ಗೊಂಬಿ ಹುಗಿತಾರೆ.
ಹರಹರ ಭಗವಂತ | ತಾನಿ ತಂದನಿ ನಾನೋ |
ಕುಂದ್ರ ಗದ್ದಿಗಿ ಒಳಗೆ | ತಾನಿ ತಂದನಿ ನಾನೋ |
ಒಂದು ಗೊಂಬಿ ಹುಗುದಾರೋ | ತಾನಿ ತಂದನಿ ನಾನೋ |
ಮಠದ ಬಾಗಲ ಒಳಗೇ | ತಾನಿ ತಂದನಿ ನಾನೋ |
ಒಂದು ಗೊಂಬಿ ಹುಗುದಾರೋ | ತಾನಿ ತಂದನಿ ನಾನೋ |
ಮಜ್ಜನ ಬಾವ್ಯಾಗೇ | ತಾನಿ ತಂದನಿ ನಾನೋ |
ಒಂದು ಗೊಂಬಿ ಹುಗುದಾರೋ | ತಾನಿ ತಂದನಿ ನಾನೋ |
ಮೂರುಬಳೀಲೀ ಮೂರೋ | ತಾನಿ ತಂದನಿ ನಾನೋ |
ಗೊಂಬಿಯ ಹುಗುದಾರೋ | ತಾನಿ ತಂದನಿ ನಾನೋ |
ಇಲ್ಲಿ ಮಠದಾಗ ಗೊಂಬಿ ಹುಗಿಯೋದು ಕೆರಿ ಹಿಂದಕೆ ಗೋಣಿಬಸಪ್ಪಗೆ ಅರಿವಿಕೆ ಆಯ್ತಂತ್ರೀ. ಆಗ ಅಂತಾನೆ ‘ಕಲ್ಲಪ್ಪ ನಮಗೆಲ್ಲ ಬದುಕಪ್ಪ, ನಮಗೆಲ್ಲ ಬಾಳಪ್ಪ, ಸಾಕು ಕಲ್ಲು ಹೊಡಕಿ[10] ಬಿಡ್ಸು, ಕಾಮ್ ಹೊಡಕಿ ಬಿಡ್ಸು ಯಾಕ ಮಠದ ಕಡಿಗೆ.
ಭಾಳ ಗದ್ದಲಾಗುತೈತೇ | ಸೋಕೀರ ಮೂವ ತಾಜೀಜಿ |
ನಾವೇ ಮಠಕೆ ಹೋಗಬೇಕೋ | ಸೋಕೀರ ಮೂವ ತಾಜೀಜಿ |
ಆಗ ಕಲ್ಲುಮಡ್ಕಿ ಬಿಡಿಸ್ಯಾನು ‘ಆ ಮಕ್ಕಳಾ ಭಕ್ತರ, ನಿಮಿಗೆ ಬಟವಾಡಿ[11] ಮಾಡ್ತಿನಪಾ ಮಳಲುಗುಂಪಿ[12] ಮಾಡ್ಕೊಳ್ರಯ್ಯ’ ಅವ್ರು ಬದ್ಕು ಮಾಡಿದವ್ರು ಆಳು ಮಕ್ಳು ಆ ಮಳಲುಗುಂಪಿ ಮಾಡ್ಕೆಂತಾರೆ. ಅದ್ಕೆ ಬೆತ್ತ ಮುಟ್ಟಿಸ್ಕೆಂತ ಹೊಕ್ಕಾನ. ‘ಆ ಅದನ್ನು ಕೆದ್ರಿ ತಗೊಳ್ರಯ್ಯ ಹಣ ಐತೆ’ ಕೆದರಾಡಿ ನೋಡ್ತಾರೀ ಬೇಷ ಮೈ ಮರ‍್ದು. ಮೈ ದಣಿಸಿ, ಕೆಲ್ಸ ಮಾಡಿದವನಿಗೆ ಕೈ ತುಂಬಾ ಹಣ ಸಿಕ್ಕೈತೆ. ಕೆಲ್ಸ ಸ್ವಲ್ಪ ಕಡಿಮೆ ಮಾಡ್ದವ್ರಿಗೆ ಸ್ವಲ್ಪ ಸಿಗ್ತತೆ. ಅಂಗಾ ಸುಳ್ತಾಡಿದವನಿಗೆ ಅಲ್ಲಿ ಇಲ್ಲೇ ಇಲ್ಲ. ಇದ್ರಂತೆ ಬಟವಾಡಿ ಮಾಡಿ ಗೋಣಿ ಬಸವೇಶ್ವರಾ
ಮಠಕೆ ತಾನೇ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಇವೆ, ಗಾಣಿಗ್ರ, ನೋಡುತಾರೇ | ಸೋಕೀರ ಮೂವ ತಾಜೀಜಿ |
‘ಆ ತಡಿಯಾ, ಎಲ್ಲೆರ ಹೋಗ್ಲಿ ಅವನೊಂದು ಬರೋದು ತಡಲೇ ಸುಟ್ಟ ಬೂದಿ ಯಾಗ್ತಾನೆ’. ಹುಸಿ ನಗು ನಗ್ತಾರು, ಗುರುವಿನ ದಾರಿ ಕಾಯ್ತಾರು, ನಿಗ್ರಿ ನಿಗ್ರಿ ನೋಡ್ತಾರು. ಗೋಣಿ ಬಸವೇಶ್ವರ ಕೆರಿಮ್ಯಾಗಿಂದ ಮಜ್ಜನ ಬಾವಿಗೆ ಬಂದಾನು. ‘ಆ ಕಲ್ಲಪ ಈಗ ಮಠದಾಕ ಹೊಕ್ಕೇನಿ. ಮೊದ್ಲು ಈ ಬಾವ್ಯಾಗ ಸ್ನಾನ ಮಾಡ್ಕೆಂತೀನಿ ಅಂಗ ಒಳಕ ಹೋಗಾನು’, ‘ಆಗ್ಲಿ ಬುದ್ದಿ’ ಅಂದ. ಗೋಣಿ ಬಸವೇಶ್ವರ ಮಜ್ಜನ ಬಾವ್ಯಾಗ ಸ್ನಾನ ಮಾಡ್ತಾನ್ರೀ. ಕಾವಿ ತಗದಾನು, ಕಮಂಡಲ ತಗದಾನು, ಬಾವಿ ದಂಡಿ ಮ್ಯಾಲಿಟ್ಟು ಬಾವ್ಯಾಕ ಇಳಿತಾನು. ಬಾವ್ಯಾಕ ಇಳ್ದು ಎರೆಡುಪಾದ ನೀರಾಕ ಇಟ್ಟ. ಮೆಟ್ಲು ಮ್ಯಾಲ ಕುತ್ಕಂಡು ಸ್ನಾನ ಮಾಡ್ತಾನ್ರೀ. ಆ ಮಜ್ಜನಬಾವ್ಯಾಗ ಇದ್ದಂತ ಗೊಂಬಿ ಆಲೋಚ್ನಿ ಮಾಡ್ತದ್ರೀ. ‘ಆಹಾ ಪರಮಾತ್ಮ ಗುರುವಿನ ಪಾದಕಂಡು ಸ್ವರ್ಗ ಸೇರ‍್ಬೇಕಯ್ಯ ಅಂಗ ಹೋಗ್ಬಾರ್ದು ಗುರುವಿನ ಪಾದ ಕಾಣ್ ದಿದ್ದರೆ ಸ್ವರ್ಗ ಸಿಗಂಗಿಲ್ಲ. ಯಾವ ಕಾಲಕ್ಕೂ ನನಿಗೆ ಗುರುವಿನ ಪಾದ ಸಿಗ್ಬೇಕಯ್ಯ’ ಹುಗ್ದಂತ ಮೊರವಿ ಗೊಂಬಿ ಪಟ ಪಟ ಕೊಡಿವಿ, ಬುಡಮೇಲ ಅಲ್ಲಾಡಿಸಿ, ಕೆಳಗ ಗುಳ್ಳಿ ಮ್ಯಾಕ ಹೋಯ್ತು, ಮ್ಯಾಗಳ ಗುಳ್ಳಿ ಕೆಳಕ ಹೋಯ್ತು. ಮಾಟದ ಗೊಂಬಿ ಗೋಣಿಬಸಪ್ಪನ
ಪಾದಕ್ಕ ಬೀಳುತೈತೇ | ಸೋಕೀರ ಮೂವ ತಾಜೀಜಿ |
ಬಿದ್ದೆ ಬಿದ್ದೆ ಬೇಡುತೈತೇ | ಸೋಕೀರ ಮೂವ ತಾಜೀಜಿ |
‘ನೋಡಪಾ ಕಲ್ಲಪಾ, ಗೊಂಬಿ ಪಾದಕ್ಕ ಬಿದ್ದು ಬೇಡ್ತೈತೇ’ ಗೊಂಬಿ ಇಡ್ಕಂಡಾನು. ‘ಕಲ್ಲಪಾ ಇದನ್ನು ಬಿಡಬೇಡಾ ಬೇಶ್ ಇಡ್ಕಾ’ ಪೂಜಾರಿ ಕಲ್ಲಪ್ಪ ತೆಕ್ಕೆಬಡು[13] ಗೊಂಬಿ ಇಡ್ಕಂಡಾನು. ಗೋಣಿ ಬಸವೇಶ್ವರಾ ಸ್ನಾನ ಮಾಡ್ತಾನು. ಸ್ನಾನ ಮಾಡಿ ಮತ್ತೆ ಕಾವಿ ಕಮಂಡಲ ಹಾಕ್ದ ಮುಂಗೈಗೆ ಜೋಳ್ಗಿ ಹಾಕ್ಕೆಂಡ. ಗೋಣಿ ಬಸವೇಶ್ವರ ಹಿಂದೆ ಹಿಂದೆ ಕಲ್ಲಪ ಮುಂದೆ ಮುಂದೆ ಮಜ್ಜನಬಾವಿ ಬಿಟ್ಟು.
ಮಠಕೆ ತಾನೇ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಠದ ಬಾಗ್ಲಿಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಆಹಾ ಬಂದಾ ಬಂದಾ ಈಗ ನೋಡಾ ಸುಟ್ಟು ಬೂದಿ ಆಗ್ಬಿಡ್ತಾನೆ’. ಗಾಣಿಗ್ರು ಮಾತಾಡ್ತಾರೆ. ಹುಸಿನಗು ನಗ್ತಾರೆ. ಗೋಣಿ ಬಸವೇಶ್ವರಾ ಬಾಗಿಲಿಗೆ ಬರತಡ ಬಾಗ್ಲಗ ಹುಗುದಂತ ಗೊಂಬಿ ಅಲೋಚ್ನಿ ಮಾಡ್ತ್‌ತ್ರೀ. ‘ಆಹಾ ಇಲ್ಲಿಗೆ ಸ್ವರ್ಗದಾರಿ ಸಿಗ್ತಪ. ಗುರುವಿನ ಪಾದ ಸಿಕ್ತು, ಇನ್ನೇನು ಸ್ವರ್ಗದ ದಾರಿ ಸಿಕ್ಕಂಗ’ ಹುಗ್ದದಂತ ಮಾಟದ ಗೊಂಬಿ ಪಟ ಪಟ ಕೊಡಿವಿ ಬುಡಮೇಲ ಅಲ್ಲಾಡಿಸಿ ಕೆಳಗಲ ಎಂಡಿ ಮ್ಯಾಲಕ್ಕ ಹೋತು. ಗೊಂಬಿ ಹುಗ್ದಂತಲ್ಲಿಂದ ಕಡೀಗೆ ಬಂದು ಗೋಣಿಬಸಪ್ಪನ
ಪಾದಕ್ಕ ಬೀಳುತೈತೇ | ಸೋಕೀರ ಮೂವ ತಾಜೀಜಿ |
ತಪ್ಪು ಆತೋ ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ಬಿದ್ದ ಬಿದ್ದ ಬೇಡುತಾದೆ | ಸೋಕೀರ ಮೂವ ತಾಜೀಜಿ |
ಬಿದ್ದು ಬಿದ್ದು ಬೇಡತೈತೆ. ನಾಕು ಮಂದಿ ಗಾಣಿಗ್ರು ಕೆಕ್ಕರಿಸಿಕೊಂಡು ನೋಡ್ತಾರೆ. ‘ಅಲೇ ಇದೇನ್ಲೆ ಆ ಗೊಂಬಿನೆ ಕಾಲಿಗಿ ಬೀಳ್ತತಲ್ಲೋ, ಇನ್ನ ಏನಾಗದಿಲ್ಲ ಬಿಡ. ರಾಜಗೇನು ಹೇಳಾನು ಹೋಗಿ’ ಪಿಸಿ ಪಿಸಿ ಮಾತಾಡ್ತಾರು. ನೋಡ್ರಿ, ಮೈತೊಳ್ಕಂಡಂಗ ಬೆವತುಬಿಟ್ಟರು. ಅದರಾಗ ಒಬ್ಬಾತ ಅಂತಾನು ‘ಏ ಇವೆರಡ್ರಾಗ ಏನೈತಿ ಬಿಡು ಒಳಗ ಐತಿ ಬಿಡಾ ನಾಟ[14] ಅವ್ನ ಗದ್ದಿಗಿ ಮ್ಯಾಗ ಕುಂದ್ರತಡ ಅಂಗ ಸುಟ್ಟ ಬೂದಿ ಆಗಿಬಿಡ್ತಾನ’ ಮತ್ತೆ ಮಾತಾಡ್ತಾರ ಆಗ ‘ಕಲ್ಲಪ ಇದೊಂದು ಗೊಂಬಿ ತಗೊಳಪಾ’ ಆಗ ಮಠದ ಬಾಗ್ಲು ದಾಟಿ ಒಳಗ ಗುಡಿಗೆ ಹೋಗಿ ಗದ್ದಿಗೆ ಮ್ಯಾಗ ಕುಂತಾನು. ಪೂಜಾರಿ ಕಲ್ಲಪ್ಪ ಪೂಜಿ ಮಾಡ್ತಾನೆ. ಗುರು ಗದ್ದಿಗಿ ಮ್ಯಾಗ ಕುಂತಾನು. ಕುಂತ ತಾಸ ಹೊತ್ತಿಗೆ ಹುಗದಂತ ಗೊಂಬಿ ಅಲೋಚ್ನಿ ಮಾಡ್ತದೆ. ‘ಇಲ್ಲಿಗೆ ಗುರುವಿನ ಪಾದ ಸಿಕ್ಕವಪ್ಪ, ಗುರುವಿನ ಪಾದ ಕಂಡು ಸ್ವರ್ಗ ಸೇರ‍್ಬಕಪ್ಪಾ ಇಲ್ಲಿಗೆ ಧನ್ಯನಾದೆ ನಾನು’ ಅಂದು ಮೊರವಿಗೊಂಬಿ ಪಟ ಪಟ ಕೊಡವಿ ಬುಡಮೇಲು ಅಲ್ಲಾಡಿಸಿ ಕೆಳಗಲ ಕಲ್ಲು ಮ್ಯಾಕ ಹೊಗೀತು, ಮ್ಯಾಗಲ ಕಲ್ಲು ಕೆಳಕ ಹೊಗುದು ಗೋಣಿಬಸಪ್ಪನ
ಪಾದಕ್ಕೆ ಬೀಳುತೈತೇ | ಸೋಕೀರ ಮೂವ ತಾಜೀಜಿ |
ಬಿದ್ದೆ ಬಿದ್ದೇ ಬೇಡುತೈತೇ | ಸೋಕೀರ ಮೂವ ತಾಜೀಜಿ |
ನನ್ನ ಗುರುವಿನ ಪಾದ ಸಿಕ್ಕಾವೈಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವು ಕಂಡು ಧನ್ಯನಾದೇ | ಸೋಕೀರ ಮೂವ ತಾಜೀಜಿ |
ಬಿದ್ದು ಬಿದ್ದು ಬೇಡ್ತದೆ. ‘ಆ ಕಲ್ಲಪ್ಪ ಇದೊಂದು ಗೊಂಬಿ ತಗೊಳಪಾ’ ಕಲ್ಲಪ್ಪ ಮೂರು ಗೊಂಬಿ ಇಡ್ಕಂಡಾನು. ‘ಕಲ್ಲಪ್ಪಾ, ಅವರು ತಂದಂಥ ಹಾಲು ಮಾಲು ಹಿಂದ್ಕ ಕಳಿಸಿದ್ರೆ, ಶಿವಪ್ಪ ಬೆದರಿದ ಅಂತಾನೆ. ಅವರು ತಂದಂಥ ಹಾಲು ಮಾಲು ಆ ಉಗ್ರಾಣಕ್ಕೆ ತುಂಬಿ. ಹಿಂದೆ ಲಾಯ್ದಕೆ ಹಾರಿ ಒಂದು ಮಠದ ಕುಳ್ಳು[15] ತಗೊಂಡು ಬಾ ಮಠದ ಕುಳ್ಳು ತಗೊಂಡು ಬಂದು ಮಠದ ಬಾಗಲೊಳಗೆ ಕುಳ್ಳಿನ ಈಡು ಒಟ್ಟಿ ಗೊಂಬಿ ಇಟ್ಟು’
ಸುಟ್ಟ ಬೂದೀ ಮಾಡೋ ಮಗನೇ | ಸೋಕೀರ ಮೂವ ತಾಜೀಜಿ |
ಗುರುವೇ ತಾನೇ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಗೋಣಿಬಸವಾ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಒಂಬತ್ತು ಎತ್ತಿನ ಹಾಲು ಮಾಲು ಉಗ್ರಾಣದಾಗ ತುಂಬ್ಯಾನು. ಲಾಯ್ದಕ ಹಾರಿ ಮಠದ ಕುಳ್ಳು ತಂದ, ಮಠದ ಬಾಗಲಗೆ ಕುಳ್ಳು ಹೊಟ್ಟಿದ. ಅದರ ಮ್ಯಾಗ ಮೂರು ಗೊಂಬೀ ಇಟ್ಟ ಬೆಂಕಿ ಇಟ್ಟ. ಜಳಾ ಬಡಿಯತನ್ಕ ಸುಮ್ಕಿದ್ದ ಗೊಂಬೀ ಪೂಜಾರಿ ಕಲ್ಲಪ್ಪನ್ನ
ಒಂದು ಕ್ವಾಣ ಗದುಮಿ[16] ದಂಗೇ | ಸೋಕೀರ ಮೂವ ತಾಜೀಜಿ |
ಗದಮಿಕಂಡೇ ಹೋಗ ತಾವೇ | ಸೋಕೀರ ಮೂವ ತಾಜೀಜಿ |
ಹದ್ದೇ ಆಡಿದಂಗ ಆಡುತಾವೇ | ಸೋಕೀರ ಮೂವ ತಾಜೀಜಿ |
ಬಿಟ್ಟು ಕೊಟ್ಟು ಕಲ್ಲಪ್ಪ ಓಡಿ ಓಡಿ ಹೋಗ್ಯಾನೆ.
‘ಗುರುಗಳೇ ಗುರುಗಳೇ ಆ ಗೊಂಬಿ ಸುಡಾದು’
ನನ್ನ ಕೈಲೀ ಆಗೋದಿಲ್ಲೋ | ಸೋಕೀರ ಮೂವ ತಾಜೀಜಿ |
ಗದಿಮಿಕಂಡೇ ಬರ‍್ತಾವಯ್ಯೋ | ಸೋಕೀರ ಮೂವ ತಾಜೀಜಿ |
ಮ್ಯಾಗ ಮ್ಯಾಗ ಬರ‍್ತಾವಯ್ಯೋ | ಸೋಕೀರ ಮೂವ ತಾಜೀಜಿ |
ಮ್ಯಾಲೆ ಹದ್ದೇ ಆಡಿದಾಂಗೆ ಆಡುತಾವೇ | ಸೋಕೀರ ಮೂವ ತಾಜೀಜಿ |
ಕಲ್ಲಪ್ಪ ಹೇಳಿದ. ಆಗಂತಾನ್ರೀ ಗೋಣಿ ಬಸವೇಶ್ವರ ‘ಮಗು ಕಲ್ಲಪ್ಪ, ನನಗೆ ಬಂದ ಎಡೀ ನಾನೇ ಉಣ್ಬೇಕಪಾ, ಯಾರಿಗೆ ಕೊಡ್ಬಾರ್ದು. ಮಗು ಆದ್ರೆ ಬಸವಾಗಿ ಬಾಳೀನಪ’ ಅಂದು ಅಳಿಲುಗೊಂಗಡಿ ಮುಸುಗಾಕ್ಯಾನ್, ಕೈಯಾಗ ಬೆತ್ತ ಹಿಡ್ಕಂಡು ಗದ್ದಿಗಿ ಬಿಟ್ಟು, ಮಠ ಬಿಟ್ಟು, ಮಠದ ಹೊರಗೆ ತಾನೇ ಬಂದ. ಮಠದ ಹೊರಗೆ ಬಂದು ಮ್ಯಾಕ್ ನೋಡ್ದ. ಹದ್ದು ಆಡಿದಾಂಗ ಆಡ್ತಾವ್ ಗೊಂಬಿ. ಆಗ ಕೈ ಬೀಸಿದ, ಕೈ ಬೀಸ ತಡ ಮೂರು ಗೊಂಬೀ ಕೆಳಾಕ ಬಂದು ಗುರುವಿನ ಪಾದ್ಕ ಬಿದ್ದವಂತೆ ಆಗ ಗೊಂಬಿ ಇಡ್ಕಂಡು ‘ಆ ಕಲ್ಲಪ್ಪ ಸುತ್ತಮುತ್ತ ಕುಳ್ಳು ಆದು ಈಡು ಹೊಟ್ಟಯ್ಯ’. ಮತ್ತೆ ಈಡು ಹೊಟ್ಟಿಸ್ಯಾನು ಈಡಿನ ಮ್ಯಾಲೆ ಮೂರು ಗೊಂಬಿ ಇಟ್ಟಾನು. ಗೊಂಬಿ ಮ್ಯಾಲೆ ತನ್ನ ಕೈಯನ ಬೆತ್ತ ಇಟ್ಟ, ಗೋಣಿ ಬಸವೇಶ್ವರ ಮಠದ ಬಾಗ್ಲಾಗೆ ಮೊರವಿ ಗೊಂಬಿಗಳಿಗೆ ಬುದ್ಧಿ ಜ್ಞಾನ ಹೇಳ್ತಾನ್ರೀ. ಏನು ಹೇಳ್ತಾನು. ‘ಮೊರವಿಗೊಂಬಿಗಳ, ಅಲ್ಲ ದೇವರ ಗಂಡ, ಹೆಣ್ಣ ದೇವರ ಮಿಂಡ, ತುರುಕರ ದೇವರಿಗೆ ಗಂಡ. ಸಿದ್ಧರ ಕೂಡ ಆಡಿ ಸಿದ್ದ ವಿದ್ಯ ಕಲ್ತೀನಿ ನನಿಗೆ ಅಂತ್ರ ಮಂತ್ರ ಅತ್ತದಿಲ್ಲಾ ಮಾಡಿಕೊಟ್ಟನ ಸುದ್ದಿ ಮ್ಯಾಲೆ ನೋಡಿಬಿಟ್ಟಿನಿ ಉರಿಯೋದ’ ಅಂದ.
ಮೂರುಗೊಂಬಿಗಳೇ ದಗ್ಗ ದಗ್ಗ ಉರಿಯತಾವೇ | ಸೋಕೀರ ಮೂವ ತಾಜೀಜಿ |
ಮೂರಗೊಂಬೀ ಸುಡತಾವಯ್ಯೋ | ಸೋಕೀರ ಮೂವ ತಾಜೀಜಿ |
ಸುಟ್ಟು ಬೂದಿ ಆದವಂತ್ರೀ. ಆಗ ನೀರಾಕಿ ನೆನ್ಸಿ ಆ ಬೂದ್ಯಾಗ ಕೆದರ‍್ಯಾಡಿ ನೋಡ್ತಾರೆ. ದಡ್ಲಿ[17] ಹಣ್ಣಿನಂಗೆ
ಬಂಗಾರ ಇಳಿದೈತಯ್ಯೋ | ಸೋಕೀರ ಮೂವ ತಾಜೀಜಿ |
‘ಶಿವನಪ್ಪನ ಧರ‍್ಮ ಕರ‍್ಮದ ಬಂಗಾರ ಕಂಡೀವಯ್ಯ’ ಅಕ್ಕಸಾಲಿ ಕರ‍್ಸಿ ಗೋಣಿಬಸಪ್ಪ ಬಂಗಾರ ತೂಕ ಹಾಕ್ಸಿದ. ಅಕ್ಕಸಾಲಿ ಹೇಳ್ತಾನೆ. ‘ಆ ಗುರುಗಳೇ, ಆ ಬಂಗಾರ ಒಂಬತ್ತು ಲಕ್ಷದ ಹಣ ಐತಿ ನೋಡ್ರೀ’. ‘ಆಯ್ತಯ್ಯ ಶಿವನಪ್ಪನ ದಯದಿಂದ ಬಂಗಾರ ಕಂಡೀವಿ ನಮ್ಮ ದೇವ್ರಿಗೆ ಕಣ್ಣಕೊಂಬಿ ಮಾಡು, ಕ್ವಾರಮೀಸ ಮಾಡು ಮತ್ತು ಗಂಡ್ ಗೊಡ್ಲಿ ಮಾಡು, ಅದಾಗಿ ಬಂಗಾರ ಉಳದ್ರ ನನಿಗಿಬ್ರೂ ಸೂಳೇರ ಅದಾರ ಮಾಳಾದೇವಿ, ಪಿಟ್ಟಾದೇವಿ.
ಆ ಸೂಳೇರಿಗೆ ವಾಲಿಕಪ್ಪೇ[18] ಮಾಡೋ ಮಗನೇ | ಸೋಕೀರ ಮೂವ ತಾಜೀಜಿ |
ಗುರುವೇ ತಾನ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಆಗ ಅಕ್ಕಸಾಲಿ ಕಳ್ಸಿ ಗೋಣಿಬಸಪ್ಪ ನಾಲ್ಕು ಮಂದಿ ಗಾಣಿಗ್ರತಾಗ ಬಂದಾನು. ‘ಆ ಗಾಣಿಗ್ರ ನಿಮ್ಮ ರಾಜಗ ಬುದ್ಧಿ ಹೇಳ್ರಯ್ಯ, ಊರುಕಟ್ಟಿ ಓಕ್ಕಲು ಮಾಡ್ಸಬೇಕು, ಅದು ಮಹಾಪುಣ್ಯ. ತೇರು ಕಟ್ಟಿ ಪರಿಸೆ ನೆಡ್ಸಬೇಕು, ಅದು ಮಹಾಪುಣ್ಯ. ಕೆರೆಬಾವಿ ಕಟ್ಟಿಸಿ ಬಡವಿಗೆ ಬಗ್ಗರಿಗೆ ಅನ್ನದಾನ ಕನ್ಯಾದಾನ ಕೊಟ್ಟು ಮದುವಿ ಮಾಡ್ಬೇಕು, ಅದು ಕೋಟಿಪುಣ್ಯ. ನನ್ನಂತಾನ ಪರದೇಶಿ ಮಾಡಿ’.
ಏನು ಪುಣ್ಯ ಪಡದೀರಯ್ಯೋ | ಸೋಕೀರ ಮೂವ ತಾಜೀಜಿ |
ನಿಮ್ಮ ರಾಜಗ ಬುದ್ಧಿ ಹೇಳ್ರೋ | ಸೋಕೀರ ಮೂವ ತಾಜೀಜಿ |
ನಾಲ್ಕು ಮಂದಿ ಗಾಣಿಗ್ರು ಮುಖದ ಮ್ಯಾಗ ನೀರಿಳಿಕೆಂಡು
ಮಠಬಿಟ್ಟೇ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಹರಪನಳ್ಳಿಗೆ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ರಾಜಧಾನಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
‘ರಾಜಾಧಿರಾಜ’ ‘ಏನಯ್ಯ ಹೋದಕಾರ‍್ಯ ಏನಾತು?’ ‘ಆ ಬುದ್ಧಿ ತಣ್ಣಗಾತು’ ‘ಏನ್ ತಣ್ಣಗಾತು?’ ‘ಏನಿಲ್ಲ ನಾವ್ ಮಠಕ್ಕೆ ಹೋದ್ವಿ, ಆದ್ರ ಅವ್ನು ಮಠದಾಗ ಇರ‍್ಲಿಲ್ಲ. ಎಲ್ಲಿಗೋಗಿದ್ನೇನೋ ಮೂರು ಸ್ಥಳದಾಗ ಮೂರುಗೊಂಬಿ ಹುಗುದುಬಿಟ್ಟಿ ಅವ್ನು ಬರತ್ತಿಗೆ. ಗೊಂಬಿ ಹುಗುದಿಂದೆ ಬಂದ. ಆದ್ರೆ ಗೊಂಬಿ ಏನೂ ಮಾಡ್ಲಿಲ್ಲ ಹೋಗಿ ಅವ್ನ ಕಾಲಿಗೆ ಬಿದ್ದು ಬಿಟ್ಟು ಗೊಂಬಿ. ಅವುಗಳನ್ನು ತಗೊಂಡು ಸುಟ್ಟು ಬೂದಿ ಮಾಡ್ಬಿಟ್ಟ’. ಅಂಗ ಅಂದ್ ಕೂಡ್ಲೆ ಶಿವನಯ್ಯ ನೆರಿನೆರಿ ಹಲ್ಲು ಕಡದಾನು, ಬಿರಿ ಬಿರಿ ಕಣ್ ಬಿಟ್ಟಾನು, ಗೊಂಡ ಮೀಸಿ ಮೇಲೆ ಕೈ ಎಳದಾನು. ‘ಗಾಣಿಗ್ರ ಅವ್ನ ಕಾಲಾಗ ನನ್ನ ಸಿಂಹಾಸನ ಹಾಳಾಗ್ಲಿ, ಅರಮನಿ ಮಂದ್ಲು ಪಟ್ಟದಾನಿ ಹೋಗ್ಲಿ, ಬೊಕ್ಕಸ ಮನಿಯೊಳಗೆ ಎರಡು ಭಾಗ ಹೋಗ್ಲಿ, ಅಂದ್ರೆ ದಗ್ಗ ದಗ್ಗ ಎರಿಯಂತದು’.
ಅವನಿಗೆ ಮಾಟ ಮಾಡ್ಸಬೇಕೋ | ಸೋಕೀರ ಮೂವ ತಾಜೀಜಿ |
ಅವನಿಗೆ ನಾನೇ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
ಅವ್ನ ಗದ್ದಿಗಿ ಹತ್ತಬೇಕೋ | ಸೋಕೀರ ಮೂವ ತಾಜೀಜಿ |
ಅಂದ್ರೆ ಅವ್ನ ಮಠ ಮನಿ ನನ್ನ ಸ್ವಾಧೀನ ಆಗಬೇಕು, ಅವನ ಕಾವಿ ಕಮಂಡಲ ನನ್ನ ಸ್ವಾಧೀನ ಆಗಬೇಕು, ಅವ್ನಹೆಂಡ್ತಿ.
ನನ್ನ ವಾಸಿಯಾಗಬೇಕೋ | ಸೋಕೀರ ಮೂವ ತಾಜೀಜಿ |
ಅವನಿಗೆ ನಾನೇ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
ಅವನ ಗದ್ದಿಗಿ ಹತ್ತಾಬೇಕೋ | ಸೋಕೀರ ಮೂವ ತಾಜೀಜಿ |
‘ಗಾಣಿಗ್ರ ಒಂದು ಲಕ್ಷವಲ್ಲ, ಎರಡು ಲಕ್ಷವಲ್ಲಯ್ಯ, ಮೂವತ್ತು ಲಕ್ಷ ಕೊಡ್ತೀನಿ, ಒಳ್ಳೇರತ್ರ ಹೋಗಿ ದಗ್ಗ ದಗ್ಗ ಉರಿಯಂತದು
ಅವ್ನಿಗೆ ಮಾಟ ಮಾಡ್ಸಬೇಕೋ | ಸೋಕೀರ ಮೂವ ತಾಜೀಜಿ |
ಮೂವತ್ತು ಲಕ್ಷ ಕೊಡ್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಶಿವನಯ್ಯ ಮೂವತ್ತು ಲಕ್ಷ ಹಣ ಎಣಿಸಿಕೊಟ್ಟುಬಿಟ್ಟಾನು. ನಾಕು ಮಂದಿ ಗಾಣಿಗ್ರೂ ಮೂವತ್ತು ಲಕ್ಷ ಹಣ ತಗಂಡಾರು. ರೊಟ್ಟಿ ಬುತ್ತಿ ಮಾಡ್ಸಿಕೆಂಡಾರು. ಯಂಡ್ರು ಮಕ್ಳಿಗೆ ಬುದ್ಧಿ ಜ್ಞಾನ ಹೇಳಿ ಗೋಣಿಬಸಪ್ಪನಿಗೆ ದಗ್ಗ ದಗ್ಗ ಉರಿಯಂತ ಮಾಟ ಮಾಡ್ಸಕ ಹೊಕ್ಕಾರೀ ಎಲ್ಲಿ ಗೋಕಾರೆ?
ಒಂದು ಎಂಬೋಗವದ ಮ್ಯಾಲೆ | ಸುಖಿರಾಜ ಬಗದಿ |
ಮುಂದೆ ಎಲ್ಲಿಗೆ ಹೋಗತಾತೇ | ಸುಖಿರಾಜ ಬಗದಿ |
ಸಿರಸ್ನಳ್ಳಿಗೆ ಹೋಗತಾರೇ | ಸುಖಿರಾಜ ಬಗದಿ |
ಸಿರಸ್ನಳ್ಳಿಯ ಹಿಂದಮಾಡೀ | ಸುಖಿರಾಜ ಬಗದಿ |
ಮಾಚಿಹಳ್ಳಿಗೆ ಹೋಗತಾರೇ | ಸುಖಿರಾಜ ಬಗದಿ |
ಮಾಚಿಹಳ್ಳಿಯ ಹಿಂದಮಾಡೀ | ಸುಖಿರಾಜ ಬಗದಿ |
ಮದರಿಕಟ್ಟಿಗೆ ಹೋಗುತಾರೇ | ಸುಖಿರಾಜ ಬಗದಿ |
ಮದರಿಕಟ್ಟಿಯ ಹಿಂದಮಾಡೀ | ಸುಖಿರಾಜ ಬಗದಿ |
ಕಂಚಿಕೇರಿಗೆ ಹೋಗುತಾರೇ | ಸುಖಿರಾಜ ಬಗದಿ |
ಕಂಚಿಕೇರಿಯ ಹಿಂದಮಾಡೀ | ಸುಖಿರಾಜ ಬಗದಿ |
ಮ್ಯಾಗಳಗೇರಿಗೆ ಹೋಗುತಾರೇ | ಸುಖಿರಾಜ ಬಗದಿ |
ಮ್ಯಾಗಳಗೇರಿಯ ಹಿಂದಮಾಡೀ | ಸುಖಿರಾಜ ಬಗದಿ |
ದಾವಣಗೇರಿಗೆ ಹೋಗುತಾರೇ | ಸುಖಿರಾಜ ಬಗದಿ |
ದಾವಣಗೇರಿಗೆ ಹಿಂದಮಾಡೀ | ಸುಖಿರಾಜ ಬಗದಿ |
ಬೆಂಕಿಪುರಕ್ಕೆ ಹೋಗುತಾರೇ | ಸುಖಿರಾಜ ಬಗದಿ |
ಬೆಂಕಿಪುರಾ ಹಿಂದಮಾಡೀ | ಸುಖಿರಾಜ ಬಗದಿ |
ಜಾಜನೂರಿಗೆ ಹೋಗುತಾರೇ | ಸುಖಿರಾಜ ಬಗದಿ |
ಜಾಜನೂರಾ ಹಿಂದಮಾಡೀ | ಸುಖಿರಾಜ ಬಗದಿ |
ಗುಜನೂರಿಗೆ ಹೋಗುತಾರೇ | ಸುಖಿರಾಜ ಬಗದಿ |
ಗುಜನೂರಾ ಹಿಂದಮಾಡೀ | ಸುಖಿರಾಜ ಬಗದಿ |
ದುಪ್ಪಳಸೀ ಹೋಗಿ ಬಿದ್ರೋ ಗಾಳಿಪೂಜಿ ಪಟ್ಟಣಕೆ. ದುಪ್ಪಳಿಸೀ ಹೋಗಿ ಬಿದ್ರಂತೆ ಗಾಳಿಪೂಜಿ ಪಟ್ಟಕ್ಕೆ, ಎಂಟು ದಿನದ ದಾರಿನ ದಿನ ಮಧ್ಯಾಹ್ನಕ್ಕೆ ಹೋಗಿ ಬಿಟ್ಟಾರೀ. ಗಾಳಿಪೂಜಿ ಪಟ್ಣದೊಳಗೆ
ನಾಲಕ್ಕು ಮಂದೀ ಸಿದ್ಧಾರಯ್ಯೋ | ಆ ಶಿವನೆನೆಯವ ದೇವೈ |
ಬಾಳಾ ಪಂಡಿತರಿದ್ದಾರಯ್ಯೋ | ಆ ಶಿವನೆನೆಯವ ದೇವೈ |
ಅಲ್ಲಿಗೆ ಗಾಣಿಗರು ಹೋಗುತಾರೇ | ಆ ಶಿವನೆನೆಯವ ದೇವೈ |
ಗಾಣಿಗ್ರು ಸಿದ್ಧರ ಪಾದಕ್ಕ ಹೋಗಿಬಿದ್ದಾರು. ಸಿದ್ಧರು ಕೇಳ್ತಾರು. ‘ಏನಯ್ಯ, ಹರಪನಳ್ಳಿ ದೇಶದವ್ರು ಚೀಟಿ ಚಿನ್ನಾಲ್ದವ್ರು,[19] ಗೊಂಡಿನ ನಡುಕಟ್ಟಿನವ್ರು, ಬೀಸು ದೊಣ್ಣೆಯವ್ರು ಇಲ್ಲಿ ತನ್ಕ ಯಾಕ ಬಂದ್ರಯ್ಯ’ ‘ಆ ಗುರುಗಳೆ, ಹರಪನಳ್ಳಿ ರಾಜ ಶಿವನಯ್ಯ ಕಳ್ಸ್ಯಾನ್ರೀ. ನೀವೆ ದಗ್ಗ ದಗ್ಗ ಉರಿಯಂತದು ಮಾಟ ಮಾಡಿ ಕೊಡಬೇಕಂತೆ’. ‘ಯಾರಿಗೆ’ ‘ಅವನ ಹೆಸರೇನು’ ‘ಕೂಲಹಳ್ಳಿ ಕನಕವ್ವನ ಮಗ ಗೋಣಿ ಬಸವೇಶ್ವರಗೆ ಮಾಟ ಮಾಡಬೇಕ್ರೀ. ಅದಕ್ಕ ಮೂವತ್ತುಲಕ್ಷ ಕೊಟ್ಟಾರೀ ನಮ್ಮ ರಾಜರು’ ಅಂತ್ಹೇಳಿ, ಸಿದ್ಧರ ಮುಂದೆ ಮೂವತ್ತು ಲಕ್ಷ ಸುರುದಾರು. ಸಿದ್ಧರು ಮೂವತ್ತು ಲಕ್ಷ ಹಣ ನೋಡ್ಯಾರು. ಪಕ ಪಕ ನಗುತಾರು, ಕಿರಿ ಕಿರಿ ನಗುತಾರು ಅಲ್ಲಯ್ಯ ಅಂತಾ ತಿರುಕನ್ನ ಕೊಲ್ಲಾಕ ಅಲ್ಲ್ಯಾರು ಇದ್ದಿಲ್ಲೇನು’. ‘ಇಲ್ಲ ಬುದ್ಧಿ ಯಾರು ಅಲ್ಲಿ ಸಿಗಲಿಲ್ಲ. ನಿಮ್ಮ ತಾಗ ಕಳ್ಸಿ ಕೊಟ್ಟಾರ’. ಆಗ ಸಿದ್ಧರು ಹಣಕ ಆಸಿ ಬಿದ್ದಾರು. ಮೂವತ್ತು ಲಕ್ಷ ತಗಂಡಾರು, ಪ್ಯಾಟಿಗೆ ಹೋಗ್ಯಾರು. ಸಾಮಾಗ್ರಿ ಕೊಳ್ಳುತಾರೆ.
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ಅಳಿದಕ್ಕಿ ಕೊಂಡಾರೋ | ತಾನಿ ತಂದನಿ ನಾನೋ |
ಹಸರಕ್ಕಿ ಕೊಂಡಾರೋ | ತಾನಿ ತಂದನಿ ನಾನೋ |
ಒಕ್ಕಳಕ್ಕಿ ಕೊಂಡಾರೋ | ತಾನಿ ತಂದನಿ ನಾನೋ |
ತೆಂಗಿನಕಾಯಿ ಕೊಂಡಾರೋ | ತಾನಿ ತಂದನಿ ನಾನೋ |
ಬಾಳಿಹಣ್ಣು ಕೊಂಡಾರೋ | ತಾನಿ ತಂದನಿ ನಾನೋ |
ಹನ್ನೆರಡು ಹರದಿನಕೆ | ತಾನಿ ತಂದನಿ ನಾನೋ |
ಕಾಯಿಪಲ್ಲೆ ಕೊಂಡಾರೋ | ತಾನಿ ತಂದನಿ ನಾನೋ |

ಎಲ್ಲ ಸಾಮಾನು ಕೊಂಡು ಗಾಡಿ ಮ್ಯಾಲೆ ಹೊರಸ್ ಕ್ಯಾಂಡು ನಾಕುಮಂದಿ ಗಾಣಿಗ್ರು ನಾಕುಮಂದಿ ಸಿದ್ಧರು ಗಾಳಿಪೂಜಿ ಪಟ್ಣ ಬಿಟ್ಟು.
ದೆವ್ವದ ಮನಿಗೆ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಇಲ್ಲಿಗೆ ಗುರುವಿಗೆ ಸಾವೇ ಬಂದಾವಯ್ಯೋ | ಸೋಕೀರ ಮೂವ ತಾಜೀಜಿ |
ದೆವ್ವದ ಮನಿಗೆ ಹೋಗ್ಯಾರು ದೆವ್ವದ ಮನಿಗೆ ಹೋಗಿ ದೆವ್ವದ ಮನಿ ಬೀಗ ತಗದಾರು.
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ನೆಲನೆಪ್ಪುಡೆಂಬೋದೇ | ತಾನಿ ತಂದನಿ ನಾನೋ |
ಅವರೆ ಬಳಕಂಡಾರೇ | ತಾನಿ ತಂದನಿ ನಾನೋ |
ಒಲಿಹತ್ತೊಲೆಂಬೋದೇ | ತಾನಿ ತಂದನಿ ನಾನೋ |
ಅವರೆ ಬಳಕಂಡಾರೋ | ತಾನಿ ತಂದನಿ ನಾನೋ |
ಹಸರಕ್ಕಿ ರಂಗವೋ | ತಾನಿ ತಂದನಿ ನಾನೋ |
ತಾವೇ ಬರಿಯಾತಾರೇ | ತಾನಿ ತಂದನಿ ನಾನೋ |
ಅಳಿದಕ್ಕಿ ರಂಗಾವೋ | ತಾನಿ ತಂದನಿ ನಾನೋ |
ತಾವೇ ಬರಿಯಾತಾರೇ | ತಾನಿ ತಂದನಿ ನಾನೋ |
ಒಕ್ಕಳಕ್ಕಿ ಎಂಬಾವೇ | ತಾನಿ ತಂದನಿ ನಾನೋ |
ರಾಶಿಗೆ ಸುರುವ್ಯಾರೇ | ತಾನಿ ತಂದನಿ ನಾನೋ |
ತೆಂಗಿನಕಾಯಿ ಒಡದಾರೋ | ತಾನಿ ತಂದನಿ ನಾನೋ |
ಬಾಳೆಹಣ್ಣು ಹಿಡದಾರೋ | ತಾನಿ ತಂದನಿ ನಾನೋ |
ಒಂಬತ್ತೆ ಹರಿಶಿಣದಾ | ತಾನಿ ತಂದನಿ ನಾನೋ |
ಕಾಯಿಪಲ್ಲೆ ಕೊಟ್ಟಾರೋ | ತಾನಿ ತಂದನಿ ನಾನೋ |
ನಾಕು ಮೂಲಿಗೆ ನಾಕು ಕೆಂಗುರಿ[20] ಕಡಿತಾರು, ಎಡಿ ಹಿಡಿತಾರು, ಅಂತ್ರ ಮಂತ್ರ ಮಾಡಿ ಮೂವತ್ತುಲಕ್ಷದ ಬಂಗಾರ ಕರಗಿಸಿ ತಂತಿ ಎಳದಾರು. ತಂತಿ ಎಳದು ಮಗ್ಗ ಊಡ್ಯಾರು. ಬಂಗಾರದ ತಂತಿ ಮಣಿಸಿ ಮಗ್ಗದ ಗುಣಿಮ್ಯಾಲಿಟ್ಟಾರು. ಒಂದಲ್ಲ ಎರಡಲ್ಲ ನೂರೊಂದು ದೆವ್ವನ್ನ ಕರಿಯಾ ಕಳಸ್ತಾರೀ ಸಿದ್ಧರು. ನೂರೊಂದು ದೆವ್ವ.
ಭೋರ್ಗರದೆ ಬರ್ತಾವಯ್ಯೋ | ಸೋಕೀರ ಮೂವ ತಾಜೀಜಿ |
ನಾನು ಮುಂದೆ ನೀನು ಮುಂದೇ | ಸೋಕೀರ ಮೂವ ತಾಜೀಜಿ |
ಓಡಿ ಓಡಿ ಬಂದಾವಯ್ಯೋ | ಸೋಕೀರ ಮೂವ ತಾಜೀಜಿ |
ದೆವ್ವ ಮನಿಗೆ ಬಂದಾವಯ್ಯೋ | ಸೋಕೀರ ಮೂವ ತಾಜೀಜಿ |
ದೆವ್ವ ಮನಿಗೆ ಬಂದಾವು ಎಂಥೆಂತವು ಬರ್ತಾವ್ರೀ.
ಕತ್ತಿಯ ಮುಖದಾವೋ | ತಾನಿ ತಂದನಿ ನಾನೋ |
ಕುದುರಿಯ ಮುಖದಾವೋ | ತಾನಿ ತಂದನಿ ನಾನೋ |
ಮಂಗನ ಮಖದಾವೋ | ತಾನಿ ತಂದನಿ ನಾನೋ |
ಕೈಕಾಲ ತಿರುಗಿದಾವೋ | ತಾನಿ ತಂದನಿ ನಾನೋ |
ಮೂಗು ಮುಸುಣಿ ಇಲ್ದಾವೋ | ತಾನಿ ತಂದನಿ ನಾನೋ |
ಕಣ್ಣು ತಾವೇ ಇಲ್ದಾವೋ | ತಾನಿ ತಂದನಿ ನಾನೋ |
ಒಂದೂರ‍್ನ ಒಂದೊಂದು ದೆವ್ವ ಬಂದುಬಿಟ್ಟಾವು. ಬಂದು ದೆವ್ವಗಳಿಗೆ ಸಿದ್ಧರು ಬುದ್ಧಿಜ್ಞಾನ ಹೇಳ್ತಾರು. ಅಂತ್ರ ಮಂತ್ರ ಮಾಡ್ಯಾರು. ನೂರೊಂದು ದೆವ್ವ ಒಳಕೂಡಿ ಕದ ಮುಚ್ಕೆಂಡು, ಬೀಗ ಹಕ್ಕೆಂಡು ಊರಕ ಬಂದುಬಿಟ್ಟಾರು. ಸಿದ್ಧರ ಇರತನ್ನ ಸಮ್ಕಿದ್ದ ದೆವ್ವಗಳು ಅವ್ರು ಹೋಗತಡ ಏನ್ ಮಾಡ್ತವು.
ಹರಹರ ಭಗವಂತ | ತಾನಿ ತಂದನಿ ನಾನೋ |
ತೆಂಗಿನಕಾಯಿ ಅಂಬೋದೇ | ತಾನಿ ತಂದನಿ ನಾನೋ |
ಸಿಪ್ಪಿ ಉಳಿಯಾಲಿಲ್ಲೋ | ತಾನಿ ತಂದನಿ ನಾನೋ |
ಕಚರ[21] ತಿಂದಾವೋ | ತಾನಿ ತಂದನಿ ನಾನೋ |
ಬಾಳಿಹಣ್ಣು ಅಂಬೋದೇ | ತಾನಿ ತಂದನಿ ನಾನೋ |
ಸಿಪ್ಪಿ ಉಳಿಯಾಲಿಲ್ಲೋ | ತಾನಿ ತಂದನಿ ನಾನೋ |
ಕಚರ ತಿಂದಾವೋ | ತಾನಿ ತಂದನಿ ನಾನೋ |
ಒಕ್ಕಳಕ್ಕಿ ಅನ್ನೋದೇ | ತಾನಿ ತಂದನಿ ನಾನೋ |
ಅಗಳೇ ಉಳಿಯಾಲಿಲ್ಲೋ | ತಾನಿ ತಂದನಿ ನಾನೋ |
ಕಚರ ತಿಂದಾವೋ | ತಾನಿ ತಂದನಿ ನಾನೋ |
ಹನ್ನೆಲ್ಲು ಹರಿದಿನವೋ | ತಾನಿ ತಂದನಿ ನಾನೋ |
ಕಾಯಿಪಲ್ಲೇ ಅಂಬೋದೇ | ತಾನಿ ತಂದನಿ ನಾನೋ |
ತುಂಬೆ ಉಳಿಯಾಲಿಲ್ಲೋ | ತಾನಿ ತಂದನಿ ನಾನೋ |
ಕಚರಾ ತಿಂದಾವೋ | ತಾನಿ ತಂದನಿ ನಾನೋ |
ಕಚರಾ ತಿಂದು ಮಗ್ಗ ಹೂಡ್ಯಾವು. ಬಂಗಾರದ ತಂತಿ ಮಗ್ಗಕ ಏರಿಸ್ಯಾವು. ನೋಡ್ರೀ ಗಾಳಿಪೂಜಿ ಪಟ್ಣದ ದೆವ್ವದ ಮನಿಯಾಗೆ ಗೋಣಿಬಸಪ್ಪನಿಗೆ.
ಮಾಟದ ಅಂಗಿಯ[22] ನೇಯುತಾವೇ | ಆ ಶಿವನೆನೆಯವ ದೇವೈ |
ಮೊರಮಿಯ ಅಂಗಿಯ ನೇಯುತಾವೇ | ಆ ಶಿವನೆನೆಯವ ದೇವೈ |
ಮೊರಮಿಯ ಅಂಗಿಯ ನೇಯುತಾವೇ | ಆ ಶಿವನೆನೆಯವ ದೇವೈ |
ದೆವ್ವ ಅಂಗಿಯ ನೇಯುತಾವೇ | ಆ ಶಿವನೆನೆಯವ ದೇವೈ |
ಬಂಗಾರದ ಅಂಗಿಯ ನೇಯುತಾವೇ | ಆ ಶಿವನೆನೆಯವ ದೇವೈ |
ದೆವ್ವ ಬಂಗಾರ‍್ದ ಅಂಗಿ ನೇಯ್ತಾವು. ಕರಿ[23] ಕೊಯ್ದಾವು. ಗಳಿಗೆ[24] ಮಡಿಸಿ ಮಗ್ಗದ ಗುಳುವಿಮ್ಯಾಗ ಇಟ್ಟವು ಸೂರ‍್ಯ ಪ್ರಕಾಶಿಸಿದ. ಪ್ರಕಾಶಿಸ ತಡ ನೂರೊಂದು ದೆವ್ವ ಮನಿಬಿಟ್ಟೆ.
ಭೋರ್ಗರ‍್ದೆ ಹೋಗುತಾವೇ | ಸೋಕೀರ ಮೂವ ತಾಜೀಜಿ |
ಮನಿಯ ಬಿಟ್ಟೆ ಹೋಗುತಾವೇ | ಸೋಕೀರ ಮೂವ ತಾಜೀಜಿ |
ದೆವ್ವ ಹೋದ್ವಂತ್ರೀ. ಸಿದ್ಧರು ಸೂರ‍್ಯ ಪ್ರಕಾಶಿಸ್ದ ನಂತರ ಮ್ಯಾಲಿಕೆದ್ದಾರು. ಕೈಕಾಲ್ ಮುಖ ತೊಳ್ದಾರು. ಒಪ್ಪತ್ತಿನ ಈಬುತ್ತಿ ಬಡಕೊಂಡಾರು ನಾಕು ಮಂದಿ ಸಿದ್ಧರು, ನಾಕಮಂದಿ ಗಾಣಿಗ್ರು, ಅವ್ರ ಮನಿ ಬಿಟ್ಟು ದೆವ್ವದ ಮನಿಗೆ ಬರ್ತಾರು. ದೆವ್ವದ ಮನಿಗೆ ಬಂದು ಬೀಗ ತಗದಾರು. ಕದ ದೂಡ್ಯಾರೀ. ಬೀಗ ತಗಿಯತಡ ಸುಮ್ನಿದ್ದ ಗಳಿಗಿ, ಕದ ದೂಡತಡ ಸಿದ್ಧರನ್ನ
ಮುಂದೆ ಕ್ವಾಣ ಗದುಮಿದಂಗೇ | ಸೋಕೀರ ಮೂವ ತಾಜೀಜಿ |
ಸಿದ್ಧರನ್ನು ಗದುಮುತೈತೇ | ಸೋಕೀರ ಮೂವ ತಾಜೀಜಿ |
ಹದ್ದೇ ಆಡಿದಂಗೆ ಆಡತೈತೇ | ಸೋಕೀರ ಮೂವ ತಾಜೀಜಿ |
ಗಾಳಿಪೂಜಿ ಪಟ್ಟಣ ಬೆಂಕಿಬೆಳಕ ಆಗತೈತೇ | ಸೋಕೀರ ಮೂವ ತಾಜೀಜಿ |
ಗಾಳಿಪೂಜಿಪಟ್ಣ ಬೆಂಕಿಬೆಳಕ ಆತಂತ್ರೀ. ಆಗ ಸಿದ್ಧರು ‘ಹಿಂಗಾದ್ರೆ ಕೈಗೆ ಸಿಗದಿಲ್ಲ’ ಅಂದು ಊರಾಕ ಓಡಿಬಂದಾರು. ಕಮ್ಮಾರ ಮನಿಗೋಗಿ ಇಕ್ಕಳ ಸುತ್ತಿಗಿ ತಗಂಡಾರು. ಜೋಗೇರ ಮನಿಗೋಗಿ ಸೂಜಿದಾರ ತಗಂಡಾರು, ವಡ್ಡರು ಮನಿಗೋಗಿ ಹೊಸ ಶ್ಯಾಟಿ[25] ತಗಂಡಾರು ಮತ್ತು ಕುಂಬಾರ ಮನಿಗೋಗಿ ಹೊಸ ಸ್ವಾರಿ[26] ತಗಂಡಾರು. ಸಿದ್ಧರು ದೆವ್ವದ ಮನಿಗೆ
ಓಡಿ ಓಡಿ ಬರ‍್ತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಗಳಿಗೆ ಹದ್ದೇ ಆಡಿದಂಗ ಆಡುತೈತೇ | ಸೋಕೀರ ಮೂವ ತಾಜೀಜಿ |
ಸಿದ್ಧರು ಓಡಿಬಂದಾರು. ಸಿದ್ಧರ ಬಳಿಗೆ ಗಳಿಗಿ ಬಂತಂತ್ರೀ. ಆಗ ಸಿದ್ಧರು ಕೈಲೆ ಮುಟ್ಟಲಿಲ್ಲ. ಗಳಿಗಿನ ಇಕ್ಕಳದಲೆ ಇಡ್ಕಂಡಾರು ಸುತ್ತಿಗಿಲಿ ಅತ್ತ ಬಡದಾರು. ಒಳಗ ತಗಂಡೋಗ್ಯಾರು. ಹೊಸ ಚಾಪಿ ಹಾಸ್ಯಾರು. ಗಳಿಗಿ ಚಾಪಿ ಮ್ಯಾಲೆ ಇಟ್ಟಾರು. ‘ಆ ಅವ್ನ ಮೈ ಅಳತಿ ಏನ್ ಐತಿ ಹೇಳ್ರಯ್ಯ ಅಂಗಿ ಹೊಲ್ದ್ ಕೊಡ್ತೀವಿ’. ‘ಅವ್ನ ಮೈ ಅಳ್ತಿ ಹೇಳ್ತಿವಿ ಕೇಳ್ರೀ ಅವ್ನು ಭಿಕ್ಷಕ ನಾಟ ಐತಿ, ತಿರುಪಿ ಕೂಳು ತಿಂದು ಹರಕಿ ಕ್ವಾಣ ಆಗ್ಯಾನೆ, ಸ್ವಲ್ಪ ಉದ್ದ ತಗೊಳ್ರೀ, ಸ್ವಲ್ಪ ಅಗಲ ತಗೊಳ್ರಿ’ ಬಾಗಾದಿ ವೈರಿಗಳು ಹೇಳ್ತಾರೆ.
ಸಿದ್ಧರು ಅಂಗಿ ಹೊಲಿಯತಾರೇ | ಸೋಕೀರ ಮೂವ ತಾಜೀಜಿ |
ಬಂಗಾರ‍್ದ ಅಂಗಿ ಹೊಲಿಯತಾರೇ | ಸೋಕೀರ ಮೂವ ತಾಜೀಜಿ |
ಮಾಟದ ಅಂಗಿ ಹೊಲ್ದಾರು. ಅಂಗಿ ಹೋಲ್ದು ಗಳಿಗಿ ಉಡಿಸಿ ಉಗ್ಗದ ಸ್ವಾರ‍್ಯಾಕ ಇಟ್ಟಾರು. ‘ಆ ನಾಕು ಮಂದಿ ಗಾಣಿಗ್ರ, ಇದ್ನ ಯಂಗ ತಗೊಂಡು ಹೋಗ್ತೀರಿ’. ‘ಅಯ್ಯೋ ಬುದ್ಧಿ ಯಮಗ ತಗೊಂಡು ಹೋಗ್ತೀರಿ ಅಂತೀರಲ್ರೀ ಅಂಗ ಹೊತ್ತ್ ಕನ್ನತೀವಿ ಹೋಗ್ತೀವಿ’. ‘ಅಂಗಲ್ಲಯ್ಯ ನೆಲದಮ್ಯಾಕ ಇಟ್ರೆ ನೆಲ ಸುಟ್ಟೊಕತೆ ಮರಕ್ಕ ಸಿಗಿ ಹಾಕಿದ್ರೆ ಮರಸುಟ್ಟೊಕತೆ, ಕಲ್ಲ ಮ್ಯಾಲಿಟ್ರೆ ಕಲ್ಲು ಸುಟ್ಟೊಕೊತೆ. ಎಲ್ಲೆಲ್ಲಿ ಕೆಳಗ ಇಡ್ದಂಗೆ
ಅವ್ನತಾಕ ಒಯ್ಯಬೇಕೋ | ಸೋಕೀರ ಮೂವ ತಾಜೀಜಿ |
ಸಿದ್ಧರೆ ಹೇಳತಾರೇ | ಸೋಕೀರ ಮೂವ ತಾಜೀಜಿ |
‘ಅಂಗಾ ಹಾಗ್ಲಿ ಬುದ್ಧಿ, ಅವ್ನು ಸಾಯದ ಬೇಕು, ಅವ್ನತಾಗ ತಗಂಡೋಗಿ ಬಿಡ್ತೀವ್ರೀ. ಆ ಕೊಡ್ರಿ ಗಳಿಗಿ ಹೋಗಿಬಿಡ್ತೀವಿ’. ‘ತಡ್ರಯ್ಯ ಈಗ ಎಲ್ಯಾರ ಉರಿಮ್ಯಾಕ ಎದ್ದೀತು ಒಂದು ಅಳ್ಳು ಮಂತ್ರಿಸಿ ಕೊಡ್ತೀನಿ. ಎಲ್ಯಾರ ಉರಿ ಎದ್ರೆ ಅಳ್ಳು ಒಗದು ಬಿಡ್ರಿ ಬೆಂಕಿ ನಂದಿ ಹೋಗ್ತತೆ.’ ಅಂದು ಸಿದ್ಧರು ಒಂದು ಅಳ್ಳು ಮಂತ್ರಿಸಿ ಕೊಟ್ಟಾರು. ಗಾಳಿಪೂಜಿ ಪಟ್ಣದಾಗೆ ಗಾಣಿಗ್ರು ನಾಕು ಮಂದಿ ಸಿದ್ಧರ ಪಾದಕ್ಕ ಬಿದ್ದಾರು. ಉಗ್ಗದ ಸ್ವಾರಿ ಹೊತ್ತಕಂಡು ಬಿಟ್ಟಾರು. ನೋಡ್ರಿ ಗೋಣಿ ಬಸಪ್ಪಂಗೆ ಮಾಟದ ಅಂಗಿ ಮಾಡ್ಸೆಕೆಂಡು ನಾಕು ಮಂದಿ ಗಾಣಿಗ್ರು ಗಾಳಿಪೂಜಿ ಪಟ್ಣ[27] ಬಿಡ್ತಾರೆ.
ಒಂದು ಎಂಬೋಗಾವದ ಮ್ಯಾಲೆ | ಸುಖಿರಾಜ ಬಗದಿ |
ಮುಂದೆ ಎಲ್ಲಿಗೆ ಬರುವುತಾರೇ | ಸುಖಿರಾಜ ಬಗದಿ |
ಗುಜುನೂರಿಗೆ ಬರುವುತಾರೇ | ಸುಖಿರಾಜ ಬಗದಿ |
ಗುಜನೂರಾ ಹಿಂದಮಾಡೀ | ಸುಖಿರಾಜ ಬಗದಿ |
ಗಾಜನೂರಿಗೆ ಬರುವುತಾರೆ | ಸುಖಿರಾಜ ಬಗದಿ |
ಗಾಜನೂರಾ ಹಿಂದಮಾಡೀ | ಸುಖಿರಾಜ ಬಗದಿ |
ಬೆಂಕಿಪುರಕೆ ಬರುವುತಾರೇ | ಸುಖಿರಾಜ ಬಗದಿ |
ಬೆಂಕಿಪುರಾ ಹಿಂದಮಾಡೀ | ಸುಖಿರಾಜ ಬಗದಿ |
ಹರಿಹರಕೆ ಬರುವುತಾರೇ | ಸುಖಿರಾಜ ಬಗದಿ |
ಹರಿಹರ ಹಿಂದಮಾಡೀ | ಸುಖಿರಾಜ ಬಗದಿ |
ದಾವಣಗೇರಿಗೆ ಬರುವುತಾರೇ | ಸುಖಿರಾಜ ಬಗದಿ |
ದಾವಣಗೇರಿಗೆ ಹಿಂದಮಾಡೀ | ಸುಖಿರಾಜ ಬಗದಿ |
ಮ್ಯಾಗಳಗೇರಿಗೆ ಬರುವುತಾರೇ | ಸುಖಿರಾಜ ಬಗದಿ |
ಮ್ಯಾಗಳಗೇರಿಯ ಹಿಂದಮಾಡೀ | ಸುಖಿರಾಜ ಬಗದಿ |
ಕಂಚಿಕೇರಿಗೆ ಹಿಂದಮಾಡೀ | ಸುಖಿರಾಜ ಬಗದಿ |
ಮದರಿಕಟ್ಟಿಗೆ ಬರುವುತಾರೇ | ಸುಖಿರಾಜ ಬಗದಿ |
ಮದರಿಕಟ್ಟಿಗೆ ಬಂದಾರು. ಆಗ ಗಾಣಿಗ್ರು ಮಾತಾಡ್ತಾರೆ. ‘ಯಣ್ಣಾ, ಸತ್ತಗಿತ್ತು ಹೋದೇವು. ಅಲ್ಲೋ, ಎಲ್ದುದಿನ ಹೋಗೋ ದಾರೀನ ಒಂದಿನ ಮಧ್ಯಾಹ್ನಕ್ಕ ಹೋಗಿ ಮಧ್ಯಾಹ್ನಕ್ಕೂ ಬಂದ್ ಬಿಟ್ಟೀವಿ. ಬುತ್ತೈತೆ, ಈಗ ಮದರಿ ಕಟ್ಟಿ ಹಳ್ಳದಾಗ ನೀರಾದವು. ಸ್ವಲ್ಪ ಬುತ್ತಿ ಉಂಡು ನೀರ್ ಕುಡ್ದು ಹೋಗಾನು ತಡ್ರೋ ಹೊಟ್ಟಿ ಹಸದಾವೇ ಸತ್ತುಗಿತ್ತೇವು’. ‘ಅಲ್ಲಲೇ ತಾವು ಇದನ್ನ ಎಲ್ಲಿ ಇಡಂಗಿಲ್ಲಲೋ’ ‘ಅಯ್ಯೋ ಅದೇನ್ ದೊಡ್ಡದು ಬಿಡಾ ಅತ್ಲಗೆ. ಆ ಹಳ್ಳದ ದಡಕ ಒಂದು ಆಲದ ಮರ ಐತೆ, ಆ ಆಲದ ಮರಕ್ಕ ಸಿಗೇ ಹಾಕ್ರೀ, ಅಂಗ್ಯ ಲಟ್ಟನ ಹೋಗಿ ಲಟ್ಟನ ಬಂದ್ ಬಿಡಾನ’. ‘ಹೌದಲೇ ತಮ್ಮ, ನೀರಡಕಿ ಆಗೈತೆ, ಹೊಟ್ಟೆ ಹಸದಾವು ಅವ್ನ ಮಾತೂ ಕರೇವು’ ಆಲದ ಮರ ನೋಡಿ ಅದಕ್ಕ ಸಿಗಿಹಾಕ್ಯರು. ತಡ ಮಾಡಂಗಿಲ್ಲ. ಮತ್ತು ಗಡಗಡ ಅವುಸ್ರ ಪಟ್ಟು ಕೈಕಾಲು ಮುಖ ತಕ್ಕೊಂಡಾರು. ಬುತ್ತಿ ಬಿಚ್ಚ್ಯಾರು. ಒಂದು ಗುಕ್ಕು[28] ತಗಂಡು ಬಾಯಾಗ ಇಟ್ಟಾರೆ. ಇನ್ನೊಂದು ಗುಕ್ಕು ಕೈಯಾಗ ಇಟ್ಟಕಂಡಾರೆ.
ಆಲದ ಮರದ ದಗ್ಗ ದಗ್ಗ ಉರಿಯತೈತ | ಸೋಕೀರ ಮೂವ ತಾಜೀಜಿ |
ಮರಕ್ಕ ಬಂಕಿ ಬಿದ್ದಾವಯ್ಯಾ | ಸೋಕೀರ ಮೂವ ತಾಜೀಜಿ |
ಯಣ್ಣಾ ಅತ್ಲಾಗ ಏನ್ ನೋಡ್ತಿ ಇಲ್ಲಿ ನೋಡೋ ಬೆಂಕಿ ಯಂಗ ಹತ್ತೈತಿ.
ಇದ್ರಾಗೆ ಉಳಿಯದಿಲ್ಲೋ | ಸೋಕೀರ ಮೂವ ತಾಜೀಜಿ |
ಈಗ ಅವ್ನೆಗೆ ಮರಣಾ ಬಂದಾವೈಯ್ಯೋ | ಸೋಕೀರ ಮೂವ ತಾಜೀಜಿ |
ಯಣ್ಣಾ ನನ್ನ ಹೆಂಣ್ತಿ ಹಡದಾರೇ | ಸೋಕೀರ ಮೂವ ತಾಜೀಜಿ |
ಏನಾನೆ ನಾನೇ ಸಣ್ಣ ಸಿದ್ಧ ಅಂಬಾಲೆನೇ | ಸೋಕೀರ ಮೂವ ತಾಜೀಜಿ |
ಯಣ್ಣಾ ನನ್ನ ಹಂಣ್ತಿ ಹಡದಾರೇ | ಸೋಕೀರ ಮೂವ ತಾಜೀಜಿ |
ನಾನೇ ದೊಡ್ಡ ಸಿದ್ಧ ಅಂಬಾತೀನೇ | ಸೋಕೀರ ಮೂವ ತಾಜೀಜಿ |
ಯಣ್ಣಾ ನಮ್ಮ ಹೆಂಡ್ರು ಹಡದರೆ ಸಿದ್ಧರ ಹೆಸ್ರು ಕರಿಬೇಕಪ. ಇದ್ರಗ ಉಳಿಯಾದಿಲ್ಲೋ’ ಅಂದು ದಡಕ್ಕನ ಎದ್ದು ಬುತ್ತಿ ಉಣ್ಣಲಿಲ್ಲ, ನೀರು ಕುಡಿಲಿಲ್ಲಾ. ಅಳ್ಳು ಮಂತ್ರಿಸಿ ಕೊಟ್ಟಿದ್ರಲ್ರೀ ಆ ಅಳ್ಳು ಹೊಗದಾರು. ಬೆಂಕಿ ನಂದಿ ಹೋತಂತ್ರೀ. ಆಗ ಬುತ್ತಿ ಉಣ್ಣಲಿಲ್ಲ, ನೀರ್ ಕುಡಿಲಿಲ್ಲ. ಉಗ್ಗದ ಸ್ವಾರಿ ಹೊತ್ಗಂಡು. ಮಧರಿ ಕಟ್ಟಿಗೆ ಬಿಟ್ಟೇ.
ಮಾಚಿಹಳ್ಳಿಗೆ ಬರ್ತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಮಾಚಿಹಳ್ಳಿ ಹಿಂದಮಾಡಿ | ಸೋಕೀರ ಮೂವ ತಾಜೀಜಿ |
ಶಿರಸ್ದಳ್ಳಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಶಿರಸ್ದಳ್ಳಿಗೆ ಹಿಂದಮಾಡಿ | ಸೋಕೀರ ಮೂವ ತಾಜೀಜಿ |
ಹರಪನಳ್ಳಿಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |



[1] ಹಸರಕ್ಕ = ಹಸಿರು ಅಕ್ಕಿ,
[2] ಅಳಿದಕ್ಕಿ – ಸೋಸಿದ ಅಕ್ಕಿ
[3] ನೆಲನೆಪ್ಪು – ಬಣ್ಣ,
[4] ಓಲಿ ಅತ್ತಲೆ – ಒಲೆ, ಎತ್ತೊಲೆ
[5] ಐದಕ್ಕಿರಂಗ – ರಂಗೋಲೆಯಿಂದ ಬರೆದ ರಂಗ
[6] ಮೊರವಿಗೊಂಬಿ – ಮೊರೆಯುವ ಗೊಂಬೆ
[7] ದ್ಯಾಸ – ಜ್ಞಾನ,
[8] ಬಳಿಲೆ – ಬಳಿಯಲ್ಲಿ
[9] ಅಳಿಲಿಗೊಂಗಡಿ – ಕಂಬಳಿ,
[10] ಒಡಕಿ – ಕೆಲಸ
[11] ಬಟ್ವಾಡಿ – ಬಟವಾಡೆ,
[12] ಮಳಲುಗುಂಪಿ – ಕಪ್ಪೆಗೂಡು
[13] ತೆಕ್ಕೆಬಡೆದು – ಕಾಲು, ಕೈ ಮಡಚಿ
[14] ನಾಟಿ – ಟಾಟಿ,
[15] ಕುಳ್ಳು – ಬೆರಣಿ
[16] ಗದಮಿ – ನೂಕಿ,
[17] ದಡ್ಲಿ – ಒಂದು ಜಾತಿಯ ಹಣ್ಣು
[18] ವಾಲಿಕಪ್ಪೆ – ಮೂಗುತಿ,
[19] ಚಿನ್ನಾಲ್ದವ್ರು – ಚಿಕ್ಕ ಚಡ್ಡಿ ಧರಿಸುವ ಪ್ರದರ್ಶಕರು
[20] ಕೆಂಗುರಿ – ಕೆಂದಕುರಿ,
[21] ಕಚರ – ಕಚಪಚ
[22] ಮಾಟದಂಗಿ – ಮಾಟದ ಅಂಗಿ
[23] ಕರಿ – ಸೆರಗು,
[24] ಗಳಿಗೆ – ಯಾರೂ ತೊಟ್ಟಿರದ ವಸ್ತ್ರ
[25] ಶ್ಯಾಟಿ – ಚಾಪೆ
[26] ಸ್ವಾರಿ ಗಡಿಗೆ
[27] ಗಾಳಿಪೂಜಿ ಪಟ್ಟಣ – ದೆವ್ವಗಳು ವಾಸಿಸುವ ಕಲ್ಪಿತ ಪಟ್ಟಣ
[28] ಗುಕ್ಕು – ತುತ್ತು
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೭. ಗುರುವಿಗೆ ಮರಣ ಬಂದವಲ್ಲೊ…
(ಒಟ್ಟು ಕತೆಯ ಮಧ್ಯಕ್ಕೆ ಈ ಘಟನೆ ಸಂಭವಿಸುತ್ತದೆ. ಮಾಟದ ಅಂಗಿಯನ್ನು ಸ್ವತಃ ಸೋದರ ಮಾವನೇ ಬಂದು ತೊಡಿಸಿ ಅವನ್ನುಕೊಲ್ಸಿಸುತ್ತಾನೆ. ಹರಪನಹಳ್ಳಿ ಸಂನ್ಯಾಸಿ ತೋಟದಲ್ಲಿ ಇದ್ದ ಬಾಲ ಬಸಪ್ಪನಿಗೆ ಗುರುವ ಸತ್ತದ್ದು ಅರಿವಾಗುತ್ತದೆ.ಅವನು ಅಸ್ಪೃಶ್ಯ ಮಠವನ್ನು ನುಗ್ಗಲು ಹಾವಾಗ ಬೇಕಾಗುತ್ತದೆ.ಅಲ್ಲಿಂದಲೇ ಹಾವಾದರೆ ದಾರಿ ಹೋಕರು ಕೊಲ್ಲದೆ ಬಿಡುತ್ತಾರೆಯೇ? ಅದಕ್ಕೆ ಒಂದು ತಂತ್ರ ಬೇಕು. ಚಿಕ್ಕಳ್ಳಿ ಮೇಟಿ ಬಣಕಾರ ಗುರು ಸತ್ತ ಎಂದು ಇನ್ನು ಮುಂದೆ ಮಠ ಇಲ್ಲ, ಮಾನ್ಯರಿಲ್ಲ ಚಿಂತಿ ಮಾಡುತ್ತಾ ಕುಳಿತಿರುತ್ತಾನೆ. ಈ ಬಾಲಬಸವ ಅವನನ್ನು ಕರೆದುಕೊಂಡು ಊರ ಹೊರಗೆ ತನ್ನ ತಲೆಯನ್ನು ಕಲ್ಲಿನಿಂದ ಚಚ್ಚಿಕೊಂಡು ಹಾವಾಗಿ ಬಿಡುತ್ತಾನೆ. ಮೇಟಿ ಬಣಕಾರ ಅದಕ್ಕೆ ಯಾರು ಕಲ್ಲು ಹೊಡೆದು ಸಾಯಿಸಿದಂತೆ ರಕ್ಷಣಎ ಕೊಡುತ್ತಾನೆ. ಕತೆಯಲ್ಲಿ ತಂತ್ರಗಳು ಹೇಗೆ ಬಳಕೆಯಾಗುತ್ತವೆ ಎಂಬುದಕ್ಕೆ ಈ ಭಾಗ ಉತ್ತಮ ನಿರ್ದಶನವಾಗಿದೆ. ಸತ್ತ ಗುರುವನ್ನು ಅವನ ಪರಿವಾರದವರಾದ ಹಡೆದತಾಯಿ ಕನಕಮ್ಮ, ಪತ್ನಿ ವಡ್ಡಟ್ಟವ್ವ, ಪೂಜಾರಿ ಕಲ್ಲಪ್ಪ,ಸಾವಿರಾರು ಭಕ್ಕರು, ಸಾವಿರ ಸೂಳೇರು ಮಠದಿಂದ ಹೊತ್ತುಕೊಂಡು ಮಜ್ಜನ ಕಟ್ಟೆ ಮೇಲೆ ಹಾಕಿಕೊಂಡು ಹೆಣ ಕಾಯುವ ದ್‌ಯವನ್ನು ಭಾಷಿಕವಾಗಿ ಕಣ್ಣಿಗೆ ಕಟ್ಟುವಂತೆ ಕಲಾವಿದ ಚಿತ್ರಿಸುತ್ತಾನೆ. ಕಾವ್ಯದಲ್ಲಿ ಈ ಅನೇಕ ದೃಶ್ಯಗಳು ಭಾಷೆಯಲ್ಲಿ ಕಡೆದು ನಿಂತಿವೆ.)
ಸಿಂಹಾಸನಕ್ಕ ಬಂದಾರು. “ರಾಜಾಧಿರಾಜ ಜಯವಾತು, ಜಯವಾತು ಎಲ್ಲ ನಿಮ್ಮಂತೆ ಆತು’’, “ಮಕ್ಕಳಾ ಹಾಲು ಕುಡಿರಯ್ಯ, ಸಕ್ರಿ ತಿನ್ನರಯ್ಯ’’ ಶಿವನಪ್ಪ ಹೇಳ್ತಾನು. “ಅಯ್ಯೋ ರಾಜಾಧಿರಾಜ ಹಾಲು ಸಕ್ರಿಗೆ ಬೆಂಕಿ ಹಚ್ಚ’’. ‘ಯಾಕಯ್ಯ’ ‘ನೆಂದಮ್ಯಾಕ ಇಟ್ರ ನೆಲ ಸುಟ್ಟೊಕತೆ, ಕಲ್ಲೆಮ್ಯಾಕ ಇಟ್ರಾ ಕಲ್ಲಾ ಸುಟ್ಟೊಕತೆ, ಮರಕ್ಕ ಸಿಗಿಹಾಕಿದ್ರೆ ಮರ ಸುಟ್‌ಟಕ್‌ಕೋತ. ಎಲ್ಲೆಲ್ಲ ಇಳಿವುದಂಗ ಅವನತಾಗ ಒಯ್ಯಬಕಂತ್ರ’’ ಸಿದ್ಧರು ಹೇಳಯಾರು. ಮೊದ್ಲೆ
ತಿರುಕನ್ನ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
ತಿರುಕನ್ನ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
“ಆ ಮಕ್ಕಳಾ ಶಾಂತಿ ಆಗ್ರಪಾ’’ ಅಂದು ಶಿವನಪ್ಪ ಪಕ ಪಕ ನಗುತಾನು. ಗೊಂಡದ ಮೀಸಿಮ್ಯಾಗ ಕೈಯ ಇಟ್ಟಾನು. ‘ಆ ಗಾಣಿಗ್ರ ಬರೀ ಅಂಗಿ ಒಯ್ದರೇ ಜನ ಒಪ್ಪಾದಿಲ್ಲ ನಮ್ಮ ಮನಸ್ಸು ಒಪ್ಪಾದಿಲ್ಲ. ಮೂವತ್ತು ಎತ್ತಿನಮ್ಯಾಗೆಲ ಹಾಲು ಮಾಲು ಏರ್ರೆಯ್ಯ’ಅಂದು ಮೂವತ್ತು ಎತ್ತಿನ ಮ್ಯಾಲೆ ಹಾಲು ಮಾಲು ಏರ್ರೆಯ್ಯ ಅಂದು ಮೂವತ್ತು ಎತ್ತಿನ ಮ್ಯಾಲೆ ಹಾಲು ಮಾಲು ಏರ‍್ಸ್ಯಾನು. ಮಾಟಡದ ಅಂಗಿ, ಬಂಗಾರ ಅಂಗಿ, ಮೊರಮಿ ಅಂಗಿ ತಗೊಂದು ಅವತ್ತು ಶಿವಪ್ಪ ತಾನೇ ಹೊಂಟ. ಕೆಂದ ಕುದುರಿ ಮ್ಯಾಲ ಕುಂತಾನು ಎಡಗೈ ಡಾಲು,
[1]ಖಡ್ಗ ತಗಂಡಾನು. ಅಡಗ (ಊಟ) ಬೇಕಾದ್ರ ಭಂಟರನ್ನು ಹಿಂದ ಕರೆದುಕೆಂಡ, ತನ್ನ ಸೈನ್ಯ ತಗಂಡು ಹರಪನಳ್ಳ್ಯಾಗ ಹೊರಡತಾನು. ಇಲ್ಲಿ ಹೊಂಡಾದು ಕೂಲಳ್ಯಾಗ ಗೋಣಿಬಸಪ್ಪಗ ಅರಿವಿಕಾತಂತ್ರೀ. ಗೋಣಿ ಬಸವೇಶ್ವರ ದುಃಖ ಮಾಡ್ತಾನೆ. ‘ಅಮ್ಮ ತಾಯಿ ಕನಕಮ್ಮನವರೇ’
ನಮ್ಮ ಯಾಕೆ ಹಡದೀಯವ್ವೋ | ಆ ಶಿವನೆನೆಯವ ದೇವೈ |
ಮಾರಿ ಮ್ಯಾಲೆ ಮಾಸಾ[2] ಹಾಕೀ | ಆ ಶಿವನೆನೆಯವ ದೇವೈ |
ಕೊಲ್ಲಾ ಬಾರಾದಿತ್ತೇ ಏನೇ | ಆ ಶಿವನೆನೆಯವ ದೇವೈ |
ಗೋಣ ಮುರಿದೂ | ಆ ಶಿವನೆನೆಯವ ದೇವೈ |
ನನ್ನಂತ ಪರದೇಶಿ ಇರಬಾರದೂ | ಆ ಶಿವನೆನೆಯವ ದೇವೈ |
ಇಲ್ಲಿಗೆ ಮರಣಆ ಬಂದಾವಲ್ಲೊ | ಆ ಶಿವನೆನೆಯ ದೇವೈ |
ಗೋಣಿಬಸವೇಶ್ವರ ಕಣ್ಣೀರಾಕ್ತಾನೆ, ದುಃಖ ಮಾಡ್ತಾನೆ, ತಾಯಿ ಕನಕಮ್ಮ, ಹೆಂಣ್ತಿ ವಡ್ಡೆಟ್ಟವ್ವ, ಪೂಜಾರಿ, ಕಲ್ಲಪ್ಪ ಕೇಳ್ತಾರ. “ಯಾಕ ಸಂಕಟ ಬಂತಪ್ಪ,ಯಾಕ ಅಳ್ತಿಯಪ್ಪ, ಯಾಕ ಸಾಯ್ತಿಯಪ್ಪ’’ ದುಃಖದಲ್ಲಿ ಮುಳುಗಿ ನಾಕುಮಂದಿ ಈಜಾಡ್ತಾರು. ನೋಡ್ರೀ ಕಡೇ ಸ್ವಾಮಾರ ಕಡಿ ಇಲ್ಲದ ಪರಿಸಿ ಕೂಡಿಬಿಡ್ತೀರಿ ಕೂಲಳ್ಳಿ ಮಠಕ, ಸೇರಬಿಟ್ಟಾರೆ ಭಕ್ತರು ಮಠಕೆ, ಸಾವಿರ ಸೂಳೇರು ಚೌರ ಬೀಸ್ತಾರು, ಭಕ್ತರರು ಗುರುವಿನ ಪಾದಕ್ಕೆ ಬಿದ್ದು ಬಿದ್ದು ಬೇಡ್ಕೇಂತಾರು, ಕಡೇ ಸ್ವಾಮಾರ ಕಾಲು ಇಕ್ಯಾಕ ಜಾಗ ಸಿಗಲವ್ದರೀ, ಅಂಗ ಭಕ್ತರು ಸೇರಿಬಿಟ್ಟಾರೆ ಮಠಕ, ಅವತ್ತಿಂದಿನ ಶಿವನಯ್ಯ ಮಾಟದ ಅಂಗಿ ತಗೊಂಡು ಬೇಕಾದ ಮಂದಿನ ಹಿಂದ ತಗಂಡು, ತನ್ನ ಸೈನ್ಯ ತಗಂಡು ಹರಪ್ನಳ್ಳಿ ಮ್ಯಾಗಳ ಪೇಟ್ಯಾಗ ಬಾಣಗೇರ‍್ಯಾಗೆ ಅವುನ ಬರ‍್ತಾನ್ರೀ, ಬಾಣಗೇರ‍್ಯಾಗ ಬರಾಕರಗೆ ಮುಸುಲ್ಮಾನ್ರಾ ಅಣ್ಣಾ ತಮ್ಮ ಶಿವಪ್ಪನಿಗೆ ಶಕುನ ತೋರ‍್ಸತಾರೆ, ಏನ್ ಶಕುನ ಅಂದ್ರೆ ಅಣ್ಣ, ತಮ್ಮ ಹಾವಾಗಿ ಪೋಳ್ಳ್ಯ[3] ಶಕುನ ಕೆಂಡು ಹಾದಿಗಡ್ಡ ಮಕ್ಕಂಡು ಬಿಟ್ಟಾರೆ. ತಿಳಿದಂತವುರ ಜ್ಞಾನಿಗಳು ಶಿವಪ್ಪಗ ಹೇಳ್ತಾರೆ. “ರಾಜಾಧಿರಾಜ ಹಾವ್ ಕಂಡಿವಯ್ಯ, ವಿಷ ಕಂಡೀವಿ. ಇವತ್ತು ಪಯಣ ಬ್ಯಾಡ.’’
ಹಿಂದಕ್ಕ ತಿರುಗಯ್ಯೋ | ಸೋಕೀರ ಮೂವ ತೀಜೀಜಿ |
ಬ್ಯಾಡೋ ಬ್ಯಾಡೋ ನನ್ನ ರಾಜಾ | ಸೋಕೀರ ಮೂವ ತಾಜೀಜೀ |
ತಿಳಿದವರೆ ಹೇಳತಾರೇ |ಸೋಕೀರ ಮೂವ ತಾಜೀಜಿ |
ಬುದ್ದಿವಂಥರು ಹೇಳುತ್ತಾರೇ | ಸೋಕೀರ ಮೂವ ತಾಜೀಜಿ |
“ರಾಜಾಧಿರಾಜ ಬ್ಯಾಡ್ರಿ ವಿಷಕಂಡ್ವಿ ಇವತ್ತು ಪಯಣ ಬ್ಯಾಡ ಹಿಂದಕ ತಿರುವು ಅಂತಾರೆ. ಸೊಕ್ಕಿನ ಶಿವನಯ್ಯ ಏನಂತಾನು’’ ಎಲೈ ದಂಡಿನ ಮಣಿಗಾರರ ಆ ಶಕುನ ನೋಡಿ ಹಿಂದಕ ಹೋಗಾಕೆ ನಾನು ಹೀರೇಮಗನ ಲಗ್ನಕ ಹೋಗೋದಿಲ್ಲ. ಚಿಕ್ಕ ಮಗಳ ಕಾರ‍್ಯಕ್ಕೆ ಹೋಗದಿಲ್ಲಯ್ಯ. ತಿರುಕನ್ನ ಕೊಲ್ಲಾಕೆ.
ಯಾತರ ಸಾಲವಳಿಯೋ | ಸೋಕೀರ ಮೂವ ತಾಜೀಜಿ |
ಅವ್ನ ಕೊಂದೆ ಬರಬೇಕಯ್ಯೋ | ಸೋಕೀರ ಮೂವ ತಾಜೀಜಿ |
ನಡ್ರೆಯ್ಯ, ಅಂದು ಸೊಕ್ಕಿನ ಶಿವನಯ್ಯ ಮಾಟದ ಅಂಗಿ ತಗಂಡು ಧಿನ್ ಧಿನ್ ಅನ್ತ ಕಡೇ ಸ್ವಾಮಾರ ದಿವ್ಸ ಮಠಕ ಹೋಗುತಾನ್ರೀ. ಮಠಕ್ಕ ಹೋಗಕರಗ ಭಕ್ತರು, ಸಾವಿರ ಸೂಳೇರು ಆತನಿಗೆ ಹೆದ್ರಿ ಜಾಡು[4] ಬಿಡುತ್ತಾರೆ. “ಅ ರಾಜಬಂದ ರಾಜ ಬಂದ, ಬಾಜು ಬಿಡ್ರಿ, ಜಾಡ್ ಬಿಡ್ರಿ’’ ಅಂದು ಬಾಜು ಬಿಡ್ಸುತಾರೆ. ಶಿವನಪ್ಪನ ಒಳಗ ಕರಕಂಡು ಹೋಗ್ತಾರೆ. ನೋಡ್ರಿ, ಗೋಣಿ ಬಸವೇಶ್ವರಗ ಶಿವನಪ್ಪನಿಗೆ ಇದಿರ ಬದರ ಗದ್ದಿಗಿ ಮಾಡ್ಯಾರು. ಸೊಕ್ಕಿನ ಶಿವನಯ್ಯ ತನ್ನ ಸೊಕ್ಕಿನಿಂದ ರಾಜ್ಯದ ಅಹಂಕಾರದಿಂದ ದಡದಡ ಸದರು ಹತ್ತಿ ಮ್ಯಾಲ ಕೂತ್ಕಂಡು ಬಿಟ್ಟ. ಶಿವನಪ್ಪ ಕುಂತಾಗ ಗಕೋಣಿಬಸವೇಶ್ವರ ಬಂದ. ಬಂದು ಶಿವನಪ್ಪನ ಕೇಳ್ತನ್ರೀ “ಆ ಶಿವನಪ್ಪನವರೇ ಒಂದು ಲೋಬಾನ ಎಂದು ನಮ್ಮ ದೇವ್ರಿಗೆ ನೀನು ಸುಟ್ಟೋನಲ್ಲ. ಕಾಸಿನ ಲೋಬಾನ[5] ನಮ್ಮ ದೇವ್ರಿಗೆ ಸುಟ್ಟಿಲ್ಲ ಆದ್ರೆ, ಇತ್ಲಾಕ ಯಾಕ ಬಂದೀರಿ’’ ಅಂತ ಗೋಣಿಬಸಪ್ಪ ಕೇಳ್ತಾನೆ. ಶಿವನಪ್ಪ ಹೇಳ್ತಾನು. “ಎಲೈ ಗೋಣಿಬಸವ’’ ಹಿರೇರು ಮಾಡಿದ್ದ ಹರಕಿ ಇತ್ತಲೇ ಒಪ್ಪಸಾಕ ಬಂದೀನಿ. ಅದರಾಗ ಬಂಗಾರದ ಅಂಗಿ ಐತಿ ತೊಟ್ಟಕಳಲೇ ನೋಡಿ ಹೋಗಿಬಿಡ್ತೀನಿ’’. “ಆ ಕಲ್ಲಪ್ಪ ಅಂಗಿ ಕೊಡಪ್ಪ’’ ಅಂದಾಗ ಶಿವನಪ್ಪ ಅಂತಾನೆ. “ಬಸವ ಯಾರು ಮುಟ್ಟಂಗಿಲ್ಲ ಯಾರು ಹಿಡಿಯಂಗಿಲ್ಲ. ಯಾರು ತಂದು ಕೊಡಂಗಿಲ್ಲ. ನೀನಾಗಿ ಬೇಕಾದ್ರೆ ಇಳಿದು ತಗಂಡು ತೊಟ್ಟಕಳಲೇ’’ ಅಂದ. “ಆಗ್ಲಿ ಸಿವನಪ್ಪನವರೆ’’ ಅಂದು ಗೋಣಿಬಸವ ಹತ್ತಿದ ಸದರು ಕೆಳಗಿಳಿದಾನು. ಗೋಣಿಬಸವೇಶ್ವರ ಉಗ್ಗದ ಸ್ವಾರ‍್ಯಾಗ ಕೈಯಿಟ್ಟ, ಮಾಟದ ಅಂಗಿ ತಗಂಡು ಬಿಟ್ಟು ಮೊರವಿ ಅಂಗಿ ತಗಂಡು ಎಡಗಡೆ ಕೆಂಪು ತೊಟ್ಟ, ಬಲಗಡೆ ಕೆಂಪು ತೊಟ್ಟ, ಬಂಗಾರದ ಅಂಗಿ ತೊಟ್ಟಕಂಡ ಬಿಟ್ಟ. ಮಾಟದ ಅಂಗಿ ತೊಟ್ಟ ಕೊಂಡು ಗದ್ದಿಗಿ ಮ್ಯಾಗ ಕುತ್ಗಂಡ. ಪೂಜಾರಿ ಕಲ್ಲಪ್ಪ ಅಂಗಿ ಕಸಿ[6] ಕಟ್ಟತಾನೆ. ಅಂಗಿಕಸಿ ಕಟ್ಟಿದಾಗ ಹರಪನಳ್ಳಿ ದೊಡ್ಡ ಭಕ್ತಳು ಕಂಠಿ ನಾಗಮ್ಮ ಒಂಬತ್ತು ಹೊನ್ನಿಂದು ಪೇಟ ನೀಡಿದ್ಲು, ಅದನ್ನ ಸುತ್ತಗೆಂಡು ಬಿಟ್ಟ. ಮತ್ತು ಗುಮ್ಮಗೋಳ ಪಿಕನಗೌಡ ಒಂಬತ್ತು ಹೊನ್ನಿಂದು ಬೆತ್ತ ಕೊಟ್ಟಿದ್ದ. ಅದ್ನ ಕೈಯ್ಯಾಗ ಹಿಡ್ಕಂಡ. ಮತ್ತು ಮೈಲಾರ ದೊಡ್ಡ ಬೀರಪ್ಪ ಒಂಬತ್ತು ಹೊನ್ನಿಂದು ಶಲ್ಯ ನೀಡಿದ್ದ, ಅದ್ನ ಅಡ್ಡ ಅಕ್ಕೆಂಡ. ಪೂಜಾರಿ ಕಲ್ಲಪ್ಪ ಪೂಜಿ ಮಾಡ್ತಾನೆ. ಬಂಗಾರದ ಅಂಗಿ ತೊಟ್ಟ ಕಂಡಾನೆ. ಸಾವಿರ, ಸೂಳೇರು ಚೌರಬೀಸ್ತಾರ. ಸಾವಿರಾರುಕ್ತರು ಪಾದಕ್ಕ ಬಿದ್ದು ಬಿದ್ದು ಬೇಡ್ಕಂತಾರೆ. ಆಗ ಸೊಕ್ಕಿನ ಶಿವನಯ್ಯ ವಾರಿ ನೋಡ ನೋಡ್ತಾನು. ಬಿರಿ ಬಿರಿ ಕಣ್ಣಿ ಬಿಡ್ತಾನು. ಹಲ್ಲು ಕಡಿತಾನು, ಮೀಸಿ ಮ್ಯಾಲೆ ಕೈ ಹಾಕ್ತಾನು. ‘ಏನಯ್ಯ ಏನೂ ಆಗವಲ್ದಲಾ’’ ಅಂತ ಕೇಳ್ತಾನು. “ಅಯ್ಯೋ ತಡ್ರಿ ಬುದ್ಧಿ ತೊಟ್ಟಕಂಡ ಕೂಡ್ಲೆ ಯಂಗ ಹಾಕ್ತದೆ’’. ಅಂತ ಸಿದ್ಧರು ಹೇಳ್ತಾರು. ಹಡದ ತಾಯಿ ಕನಕವ್ವ ಮಗನಿಗೆ ನೋಡಿ ಹೆಮ್ಮೆ ಪಡ್ತಾಳೆ, ಹೆಣ್ತಿ ವಡ್ಡೆಟ್ಟವ್ವ ಗಂಡನ ನೋಡಿ ಕಿಲಿಕಿಲಿ ನಗುತ್ತಾಳೆ. ಪೂಜಾರಿ ಕಲ್ಲಪ್ಪ ಪೂಜಿ ಮಾಡ್ತಾನೆ. ಮಾಡ ಸಮಯದಾಗ ಒಂದು ತಾಸು, ಎರಡು ತಾಸು ಮೂರೆ ತಾಸಿನೊಳಗೆ ಏನಾತ್ರೀ ಗೋಣಿ ಬಸಪ್ಪನ್ನ ಎಡಗಾಲಿನ ಹೆಬ್ಬೆಟ್ಟನಾಗೆ ಒಂದು ಸಾಸ್ವಿ[7] ಕಾಳಿಷ್ಟು ಉರಿ ಬಿತ್ತರಿ.

ಹರಹರ ಭಗವಂತ | ತಾನಿ ತಂದನಿ ನಾನೋ |
ಹೆಬ್ಬಟ್ಟಿನ ಉರಿಯಣ್ಣೋ | ತಾನಿ ತಂದನಿ ನಾನೋ |
ಕಣ್ಣಕಾಲಿಗೆ ಏರೆ | ತಾನಿ ತಂದನಿ ನಾನೋ |
ಕಣ್ಣಕಾಲಿನ ಉರಿಯಣ್ಣೋ | ತಾನಿ ತಂದನಿ ನಾನೋ |
ಮಣಕಾಲಿಗೆ ಏರೈತೇ |ತಾನಿ ತಂದನಿ ನಾನೋ |
ಮಣಕಾಲಿನ ಉರಿಯಣ್ಣೋ | ತಾನಿ ತಂದನಿ ನಾನೋ |
ತೊಡಿಯಾಕೆಏರೈತೇ | ತಾನಿ ತಂದನಿ ನಾನೋ |
ತೊಡಿಯಾಕೆ ಉರಿಯಣ್ಣೋ | ತಾನಿ ತಂದನಿ ನಾನೋ |
ನಡುದಾಕೆ ಏರೈತೇ | ತಾನಿ ತಂದನಿ ನಾನೋ |
ನಡುದಾಗ ಉರಿಯಣ್ಣೋ | ತಾನಿ ತಂದನಿ ನಾನೋ |
ಎದಿಯಾಕೆ ಏರೈತೇ | ತಾನಿ ತಂದನಿ ನಾನೋ |
ಎದಿಯಾಗಳ ಉರಿಯಣ್ಣೋ | ತಾನಿ ತಂದನಿ ನಾನೋ |
ಕಂಠಕ್ಕ ಏರೈತೇ | ತಾನಿ ತಂದನಿ ನಾನೋ |
ಕಂಠದ ಉರಿಯಣ್ಣೋ | ತಾನಿ ತಂದನಿ ನಾನೋ |
ಮಸ್ತಕ ಏರೈತೇ | ತಾನಿ ತಂದನಿ ನಾನೋ |
ಅಂಗಿ ಉರಿ ನೆತ್ತಿ ಸುಳಿಗೆ ಬಡದಾಗ ಗೋಣಿ ಬಸವೇಶ್ವರ
ದಗ್ಗ ದಗ್ಗ ಉರಿಯಾತಾನೇ | ಸೋಕೀರ ಮೂವ ತಾಜೀಜಿ |
ಡಿಂಭಕ ಬೆಂಕಿ ಬಿದ್ದಾವಯ್ಯೋ | ಸೋಕೀರ ಮೂವ ತಾಜೀಜಿ |
ದಗ್ಗ ದಗ್ಗ ಉರಿದಾನೇ | ಸೋಕೀರ ಮೂವ ತಾಜೀಜಿ |
ಸತ್ತು ಕೆಳಗೆ ಬಿದ್ದಾನೇ | ಸೋಕೀರ ಮೂವ ತಾಜೀಜಿ |
ಗೋಣಿ ಬಸವೇಶ್ವರ ದಗ್ಗ ದಗ್ಗ ಉರುದು ಸುಟ್ಟು ಸತ್ತು ತೆಳಕ ಬಿದ್ದನಂತ್ರೀ | ಶಿವನಯ್ಯ
ರಾಜ ಕ್ಯಾಕಿ ಹೊಡಿಯತಾನೇ | ಸೋಕೀರ ಮೂವ ತಾಜಿಜಿ |
ಠೀಕಾಗಿ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕ್ಯಾಕಿ ಹೊಡಿತಾನು. ಸಾವ್‌ರಾರು ಭಕ್ತರನ್ನು ಮಠಬಿಟ್ಟು ಹೊಂಡಸ್ತಾನು. “ಆ ಭಕ್ತರ, ಇಲ್ಲಿಗೆ ಈ ಮಠ ನನ್ನಸ್ವಾಧೀನಾತು. ಇವ್ನ ಹಿರೇ ತೋಪು ನನ್ನ ಸ್ವಾಧೀನಾತು. ಆ ಕರಕಿ ಪಟ್ಟಿ[8] ಮಾನೇವ[9] ನನ್ನ ಸ್ವಾಧೀನಾತು ಇವ್ನಹೆಂಣ್ತಿ.’’
ನನ್ನ ವಾಸಿ ಆಗ್ಯಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಮಠ ಬಿಟ್ಟೆ ಹೊಂಡಸ್ತಾನೇ | ಸೋಕೀರ ಮೂವ ತಾಜೀಜಿ |
ರಾಜಾಧಿರಾಜ ಶಿವನಯ್ಯ ಮಠಬಿಟ್ಟು ಹೊಂಡಸ್ತಾನ್ರಿ ಭಕ್ತರನ್ನು ಸಾವ್‌ರಾರು ಸುಲೇರನ್ನ ಹೊಂಡಸ್ತಾನ್ರೀ.
ಇಲ್ಲಿಗೆ ಮಠಾ ಮುಳಿಗ್ಯಾದಯ್ಯೋ | ಆ ಶಿವನೆನೆಯವ ದೇವೈ |
ನಮ್ಮೇ ಗುರುವೇ ಸತ್ತಾನಯ್ಯೋ | ಆ ಶಿವನೆನೆಯವ ದೇವೈ |
ಯಾರಿಗೆ ಗುರುವೇ ಅನ್ನಬೇಕೋ | ಆ ಶಿವನೆನೆಯವ ದೇವೈ |
ಯಾರ ಪಾದಕ ಬೀಳಾಲಯ್ಯೋ | ಆ ಶಿವನೆನೆಯವ ದೇವೈ |
ಇಲ್ಲಿಗೆ ಗುರುವಿಗೆ ಕಳಾಕೊಂಡೋ | ಆ ಶಿವನೆನೆಯವ ದೇವೈ |
ಯಾರಿಗೆ ಚೌರ ಬೀಸಾಲಯ್ಯೋ | ಆ ಶಿವನೆನೆಯವ ದೇವೈ |
ಯಾರಿಗೆ ಗುರುವೇ ಅನ್ನಾವಯ್ಯೋ | ಆ ಶಿವನೆನೆಯವ ದೇವೈ |
ಹಡದತಾಯಿ ಕನಕಮ್ಮ ಗೋಣಿಬಸವನನ್ನು ಕಂಡು
ನನ್ನ ಮನಿಯ ಮುರುದಾವಲ್ಲೋ | ಆ ಶಿವನೆನೆಯವ ದೇವೈ |
ಯಾರಿಗೆ ಮಗನೆ ಅನ್ನಾಲಯ್ಯೋ | ಆ ಶಿವನೆನೆಯವ ದೇವೈ |
ಯಾರ ಪಾದಕ ಬೀಳಲಯ್ಯೋ | ಆ ಶಿವನೆನೆಯವ ದೇವೈ |
ನನ್ನಾ ಮಗನೆ ಸತ್ತಾನಲ್ಲೋ | ಆ ಶಿವನೆನೆಯವ ದೇವೈ |
ಹೆಣ್ತಿ ವಡ್ಡೆಟ್ಟವ್ವ ಕೂಡಾ ಅಳ್ತಾಳ್ರೀ. ಅಯ್ಯೋ ಗುರುಗಳೇ
ರಂಡೀತನ ಬಂದೀತಲ್ಲೋ | ಆ ಶಿವನೆನೆಯವ ದೇವೈ |
ಯಾರಿಗೆ ಗಂಡಾ ಅನ್ನಾಲಯ್ಯೋ | ಆ ಶಿವನೆನೆಯವ ದೇವೈ |
ಯಾರಿಗೆ ಪಾದಕ ಬೀಳಲಯ್ಯೋ | ಆ ಶಿವನೆನೆಯವ ದೇವೈ |
ರಂಡೆಂಬ ಸೊಲ್ಲು ತಪ್ಪಾಲಿಲ್ಲಾ ಗಂಡನ್ನ ಮಾತ್ರ ನೋಡಾಲಿಲ್ಲಾ ಪೂಜಾರಪ್ಪ ಕೂಡ ಅಳ್ತಾ ಗುರುಗಳೇ
ಯಾರಿಗೆ ಪೂಜೀ ಮಾಡಲಯ್ಯೋ | ಆ ಶಿವನೆನೆಯವ ದೇವೈ |
ಯಾರಿಗೆ ಸೇವಾ ಮಾಡಾಲಯ್ಯೋ | ಆ ಶಿವನೆನೆಯವ ದೇವೈ |
ನೋಡ್ರಿ ಇರುವಿ ಗೂಡಿಗೆ ಬೆಂಕಿ ಇಟ್ಟಂಗಾತು. ಮಠ ಮುಣಗಿತು. ಮಾನ್ಯ ಮುಣುಗಿತು. ಪೂಜಾರಿ ಕಲ್ಲಪ್ಪನ್ನ ಶಿವನಯ್ಯ ಗುಡಿಕಂಬಕ್ಕ ಕಟ್ಟಿಸಿಬಿಟ್ಟಾನು. ಕಲ್ಲಪ್ಪ ಕಂಬದಾಗ ಅಳ್ತಾನೆ. ಹಡದತಾಯಿ ಕನಕಮ್ಮಗೆ, ಹೇಣ್ತಿ ವಡ್ಡೆಟ್ಟವ್ವಗೆ ಒಳಗೆ ಹಾಕಿ ಕದಮುಚ್ಚಿ ಬೀಗ ಹಾಕಿಬಿಟ್ಟಾನು. ಯಾರು ತಡಿ ಅನ್ನಂಗಿಲ್ಲ, ರಾಜಕೀಯ, ಎದುರು ಬೆದುರಿ ಎಲ್ರು ಮಠ ಬಿಟ್ಟು ಹೊಕ್ಕಾರೆ, ಒಯ್‌ಕೆಂತಾರೆ.
ಗುರುವೇ ಸತ್ತೇ ಬಿದ್ದಾನಯ್ಯೋ | ಆ ಶಿವನೆನೆಯವ ದೇವೈ |
ಪ್ರಾಣಕ್ಕೆ ಆಧಾರ ಮೊದಲಿಲ್ಲೋ | ಆ ಶಿವನೆನೆಯವ ದೇವೈ |
ಗೋಣಿ ಬಸವೇಶ್ವರ ಕೂಲಳ್ಳಿ ಮಠದಾಗೆ ಸತ್ತ ಬಿದ್ದಾನೆ.ಸತ್ತಂತ ಗುರುವಿನ ನೋಡಿ ಶಿವನಯ್ಯ ಕೇಕಿ ಹಾಕಿ ನಗುತಾನೆ. ಆಗ ಪೂಜಾರಿ ಕಲ್ಲಪ್ಪನ್ನ ಕಂಬಕ್ಕ ಕಟ್ಟಿಸಿದ್ನಲ್ಲೀ ಆ ನೂಲ ಹಗ್ಗ ಕಿತ್ತು ಹೊಗದು.
ಓಡಿ ಓಡಿ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀತಿ |
ಪೂಜಾರಿ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಓಡಿ ಬಂದಾನು ಗೋಣಿ ಬಸವೇಶ್ವರ ಸತ್ತಂತ ದೇಹ ತಗಂಡು ಮಜ್ಜನ ಬಾವಿಗೆ
ಓಡಿ ಓಡಿ ಹೋಗತಾನೇ | ಸೋಕೀರ ಮೂವ ತಾಜೀಜಿ |
ಬಾವಿಗೆ ಒಯ್ಯುತಾನೇ | ಸೋಕೀರ ಮೂವ ತಾಜೀಜಿ |
ಸಾವುರಾರೇ ಪಟ್ಟಣಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುಗೆ ಹಿಂಬಾಲತ್ತ್ಯಾರಯೋ | ಸೋಕೀರ ಮೂವ ತಾಜೀಜಿ |
ಸಾವುರಾರೇ ಸೂಳೇರಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುಗೆ ಹಿಂಬಾಲತ್ತ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಮಜ್ಜನ ಬಾವಿಗೆ ತಗಂಡು ಹೋಗ್ಯಾರು, ಮಜ್ಜನ ಬಾವ್ಯಾಗ ಗುರುವಿನ ಪ್ರಾಣ ತಿರುಗ್ಲಿ ಅಂದು ಬಾವ್ಯಾಕೆ ತೆಗ್ಗು ತಗೀತಾರು, ಹೊಳಿನೀರು ಹೊಯ್ಯುತಾರು, ಏರಿನೀರಿ[10] ಎರಿತಾರು, ಗುರುಗೆ ಗಾಳಿ ಹೊಡಿತಾರೆ. ಏನು ಮಾಡಿದರು.
ಗುರುಗೆ ಜನುಮ ತಿರುಗಾಲಿಲ್ಲೋ | ಸೋಕೀರ ಮೂವ ತಾಜೀಜಿ |
ಗುರುಗೆ ಜನುಮ ತಿರುಗಾಲಿಲ್ಲೋ | ಸೋಕೀರ ಮೂವ ತಾಜೀಜಿ |
ನುಮ ಏನು ಮಾಡಿದ್ರೂ ತಿರುಗಲಿಲ್ಲೀ, ಸತ್ತ ಶವ ಬಾವಿ ದಂಡಿ ಮ್ಯಾಲ ಹಾಕ್ಯಾರು, ಸಾವಿರಾರು ಭಕ್ತರು, ಸಾವಿರಾರು ಸೂಳೇರು, ಅತ್ಕಂತಾ ಕುತ್ಗಂಡು ಬಿಟ್ಟಾರು. ಆದ್ರೆ ಇಲ್ಲಿಗೆ ಮಠ ಮುಳುಗಿತ್ರಪಾ, ಗುರುವು ಇಲ್ಲದ ಬಳಿಕ ಮಠಕ ಎಂದ ಬರೋನಪಾ, ಯಾರಿಗೆ ಗುರು ಅನ್ನನಪಾ, ಯಾರ ಪಾದಕ ಬೀಳನಪಾ ಅಂದು ದುಃಖ ಮಾಡ್ತಾ ಕುಂದ ಹೊತ್ತಿನಾಗೆ. ಪ್ರಾಣ ಆದೋರಿಲ್ಲ, ಜನ್ಮ ಪಡೆಯಂಗಿಲ್ಲ. ಆ ಸಮಯದೊಳಗೆ ಹರಪನಳ್ಳಿ ಮ್ಯಾಸಗೇರ‍್ಯಾಗೆ ನೆಲಮಾಳಿಗೆ ಮಠ ಸನ್ಯಾಸೀ ತೋಟದಾಗೆ.



[1] ಡಾಲು = ಕಡಿವಾಣ
[2] ಮಾಸಾ – ಬಟ್ಟೆ
[3] ಪೋಳ್ಕ – ನುಲಿದುಕೊಂಡು
[4] ಜಾಡು – ದಾರಿ
[5] ಲೋಬಾನ – ಧೂಪ
[6] ಅಂಗಿಕಸಿ – ಉಡುಗೆ ಕಟ್ಟುವುದು
[7] ಸಾಸ್ವಿ – ಸಾಸುವೆ
[8] ಕರಕಿಪಟ್ಟ- ಭೂಮಿಪಟ್ಟ
[9] ಮಾನೇವು – ಆಸ್ತಿ
[10] ಎರಿತಾರು – ನೀರು ಎರೆಯುವುದು
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೮. ಬಸವನ ಬಿಟ್ಟು ಬಾಲ ಇಲ್ಲ, ಬಾಲ ಬಿಟ್ಟು ಬಸವ ಇಲ್ಲ
(ಈ ಕತೆಯನ್ನು ಹಾಡುತ್ತಿರು ಬಾಲ ಬಸಪ್ಪಗಳು ಗೋಣಿ ಬಸಪ್ಪನ ಪರಂಪರೆಯಲ್ಲಿ ತಮ್ಮ ಸಾಂಸ್ಕೃತಿಕ ಅನನ್ಯತೆಯನ್ನು ಉಳಿಸಿಕೊಳ್ಳಲು, ಹಾಗು ಕೂಲಹಳ್ಳಿ ಮಠದಲ್ಲಿ ಸಾಂಸ್ಕೃತಿಕ ಹಕ್ಕುಗಳನ್ನು ಪಡೆಯಲು ಈ ಪ್ರಸಂಗ ಸೃಷ್ಟಿಸುತ್ತಾರೆ. ಶಿವನಯ್ಯ ಹೂಡಿದ ಮಾಟದ ತಂತ್ರಕ್ಕೆ ಗೋಣಿ ಬಸವ ಸತ್ತು ಬಿಡುತ್ತಾನೆ, ಆಗ ಹರಪನಳ್ಳಿಮಠದ ಸಂನ್ಯಾಸಿ ತೋಟದಿಂದ ಬಾಲಬಸವ ಅವನ ಜೀವ ಪಡೆಯಲು ಕೂಲಹಳ್ಳಿ ಮಠಕ್ಕೆ ಬರುತ್ತಾನೆ. ಬಹಳ ಸೂಕ್ಷ್ಮವಾದ ಒಂದು ರೂಪಾಂತರದಲ್ಲಿ ನಡೆಯುತ್ತದೆ. ಬಾಲ ಬಸಪ್ಪ ತನ್ನ ತಲೆ ಚಚ್ಚಿಕೊಂಡು ಹಾವಾಗುವುದು. ಮಾದಿಗ ಕುಲದ ಅಸ್ಪೃಶ್ಯನಾದ ಬಾಲ ಬಸವನಿಗೆ ಲಿಂಗಾಯತ ಮಠದಲ್ಲಿ ಮನುಷ್ಯನಾಗಿ ಪ್ರವೇಶ ಪಡೆಯಲು ಸಾಧ್ಯವಿಲ್ಲ. ಆದ್ದರಿಂದ ಅವನು ಹಾವಿನ ರೂಪತಾಳಿ ಮಠದ ಒಂದು ತೊಲೆಯಲ್ಲಿ ಇರುವ ಹಕ್ಕು ಪಡೆಯುತ್ತಾನೆ. ಕತೆಯ ಕೊನೆಯ ಭಾಗದಲ್ಲಿ ಈ ಪಾತ್ರ ಮತ್ತೆ ಎಂಟರಿಯಾಗಿ ತನ್ನ ಅಸ್ಪೃಶ್ಯತೆಯ ಅವಮಾನವನ್ನು ಕಥಾನಾಯಕನಿಗೆ ತಿರುಗಿಸಿ ಬಿಡುತ್ತಾನೆ. ಗೋಣಿ ಬಸವ ತನ್ನ ತಾಯಿಯನ್ನು ನೋಡುವ ತವಕದಲ್ಲಿ ಇನ್ನೇನು ಮಠ ನುಗ್ಗಬೇಕು ಆಗ ಹಾವಾಗಿದ್ದ ಬಸವ ಕಾಲಿಗೆ ಸುತ್ತಿಕೊಂಡು, ಒಂದು ಸಾರಿ ಮಠ ಬಿಟ್ಟೋದ ನಿನಗೆ ಮತ್ತೆ ಮಠಕ್ಕೆ ನುಗ್ಗುವ ಹಕ್ಕಿಲ್ಲ ಎಂದು ತಿರುಗೇಟು ಕೊಡುತ್ತಾನೆ.)
ಬಾಲಬಸವ ಮಲಿಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಬಸವ ನಿದ್ರೆ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ಹರಪನಹಳ್ಳಿ ಸನ್ಯಾಸಿ ತೋಟ ನೆಲಮಾಳಿಗೆ ಮಠದಾಗೆ ಬಲಬಸಪ್ಪ ನಿದ್ದಿ ಮಾಡ್ತಾನ್ರೀ. ಆ ನಿದ್ದಿ ಮಾಡ ಸಮಯದೊಳಗೆ ಗೋಣಿಬಸಪ್ಪ ಸತ್ತದ್ದು ಬಾಲಬಸಪ್ಪಗೆ ಸ್ವಪ್ನದಾಗ ಕಂಡಿತ್ರೀ. ಬಾಲಬಸವ ಮ್ಯಾಲಕೆದ್ದಾನು.“ಹಾ ಇದೇನಪ ಎಂದು ಕಾಣದ್ದು ಬೀಳದ್ದು ಸ್ವಪ್ನ ಇವತ್ತೇನು ಕಂಡ್ನೆಲ್ಲಾ’’. ಅಂದ್ಕಂಡ. ಅಂದ್ರೆ ಹೆ ಸ್ರಿಗೆ ಬಾಲಬಸವ, ನೆರಳಿಗೆ ಗೋಣಿ ಬಸವೇಶ್ವರ, ಬಸವನ್ನ ಬಿಟ್ಟು ಬಾಲ ಇಲ್ಲ, ಬಾಲ ಬಿಟ್ಟು ಬಸವ ಇಲ್ಲ. ಗುರುಗಳೇ ಅಂದು ಹೊರಟ.
ಬರತೀನೋ ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ನೆಲಮಾಳಿಗಿ ಬಿಡುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಓಡಿ ಓಡಿ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹರಪ್ನಳ್ಳಿಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಚಿಕ್ಕಳ್ಳಿಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಚಿಕ್ಕಳ್ಳಿಗೆ ಬಂದಾನು. ಚಿಕ್ಕಳ್ಳಿ ಮೇಟಿ ಬಣಕಾರ
[1]ಪಡಸಾಲಿ ಮ್ಯಾಲ ಕುತ್ಕಂಡು ಕಣ್ಣೀರಾಕ್ತಾನು. ‘ಗುರು ಸತ್ತನಪಾ, ಮಠ ಮುಣುಗಿತಪ್ಪಾ, ಕೂಲಹಳ್ಳಿ ಮಠಕೆ ಎಂಗ ಹೋಗೋನಪಾ,’ ಅಂತ ಕಣ್ಣೀರಾಕ್ತಾ ಕುಂತಾಗ ಬಾಲಬಸಪ್ಪ ಮುಂದೆ ಬಂದಾನು. ‘ಆ ಬಣಕಾರ್ರೇ ಯಾಕ್ರೀ ದುಃಖ ಮಾಡ್ತೀರಿ’. ‘ಏನು ಮಾಡ್ಬೇಕಪ್ಪಾ ಬಾಲಬಸವ, ಗೋಣಿ ಬಸವೇಶ್ವರ ಐಕ್ಯವಾದ್ನಪಾ ಸತ್ತೋದ. ಮಠ ಮುಣುಗಿತು’ ಅಂದಾಗ ಬಾಲಬಸವ ಹೇಳ್ತಾನೆ. ‘ಬಣಕಾರ್ರೇ ತಡಮಾಡಬೇಡ ಹೊಸ ಬಿಂದಿಗಿಯಾಗೆ ಹಾಲು ತಗೋ, ನನ್ನಿಂದೆ ಬಾ ನಿನ್ನ ಗುರುವಿನ ಪ್ರಾಣ.’
ನಾನು ಪಡೆದೆ ಕೊಡ್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವಿನ ಪ್ರಾಣ ಪಡಿತೀನೀ | ಸೋಕೀರ ಮೂವ ತಾಜೀಜಿ |
ನೀನೆ ತಡ ಮಾಡಬ್ಯಾಡೋ | ಸೋಕೀರ ಮೂವ ತಾಜೀಜಿ |
“ಈಗ್ಲೆ ನಡ್ರೀ ತಡ ಮಾಡಬಾರ್ದು’’. ಆಗ ನೋಡ್ರಿ ಮೇಟಿಬಣಕಾರ ಹೊಸ ಬಿಂದಿಗಾಯಗ ಹಾಲು ತಗಂಡಾನು ಮುಂದು ಮುಂದು ಬಾಲಬಸವ ಹಿಂದೆ ಹಿಂದೆ ಬಣಕಾರ ಕೂಲಹಳ್ಳಿ ಕೆರೆಯಂಗಳದಾಕ ಬಂದಾರು. ಕೆರೆಯಂಗಳದಾಗೆ ತೋಪು ಇಲ್ಲದ ದುರುಗಮ್ಮನ ಗುಡಿ ಅಲ್ಲಿಗೆ ಬಂದಾರು. ಅಲ್ಲಿ ಹೇಳ್ತಾನ್ರೀ ಬಾಲಬಸವ ‘ಆ ಬಣಕಾರ್ರೇ ಈಗ ನಾನು ಮನುಷ್ಯನೋಗಿ ಸರ್ಪ ಆಕ್ತೀನಿ. ಹೆದರಬ್ಯಾಡ ನನ್ನ ಹೊಡದಾರು, ಬಡದಾರು ಆ ಮಜ್ಜನ ಬಾವಿಗೆ ತಗಂಡೋಗಿ ನನ್ನ ಬಿಡಪ್ಪಾ. ಗುರುವಿನ ಪ್ರಾಣ ಪಡದುಬಿಡ್ತೀನಿ‘. ಅಂಗಂದು ಬಾಲಬಸವ ಕೈತುಂಬ ಕಲ್ಲತಗಂಡಾನು. ತೆಲಿ ಮ್ಯಾಗ ಜಜ್ಜಿಕೊಂಡು ಬಿಟ್ಟ, ಚರ್ಮ ಸುಲುದು ಕೆಳಗ ಬಿತ್ತು.ಸರ್ಪ ಆದ. ಆಗ ಮುಂದೆ ಮುಂದೆ ಬಣಕಾರ ಹಿಂದೆ ಹಿಂದೆ ಸರ್ಪ, ಸರ್ಪನ್ನ ಕರಕಂಡು ಬಣಕಾರ.
ಬಾವಿಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಜಾಡು ಬಿಡ್ಸುತ್ತಾ ಬರ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಜಾಡು ಬಿಡಸ್ತಾ ಕಾಲ ದೆಸೆಗೆ ಬಂದು ಸರ್ಪಾಗಿ ಮೊಖ ಎತ್ತಿ ನೋಡ್ದ, ಸತ್ತ ಶವ ಬಾವಿ ಮೆಟ್ಲ ಮ್ಯಾಲೆ ಹಾಕ್ಯಾರು.
ಸರ್ಪ ಪಾದದ ಮ್ಯಾಲೆ | ಹೊರಳಿತೊ | ತಾನಿ ತಂದಿನಿ ನಾನೋ |
ಜಲುಮ ತಿರುಗಾಲಿಲ್ಲೋ | ತಾನಿ ತಂದಿನಿ ನಾನೋ |
ತೊಡಿಮ್ಯಾಲೆ ಹೊರಳಿತೋ | ತಾನಿ ತಂದಿನಿ ನಾನೋ |
ಜಲುಮ ತಿರುಗಾಲಿಲ್ಲೋ | ತಾನಿ ತಂದಿನಿ ನಾನೋ |
ಹೊಟ್ಟಮ್ಯಾಲೆ ಹೊರಳೀತೋ | ತಾನಿ ತಂದಿನಿ ನಾನೋ |
ಜಲುಮ ತಿರುಗಾಲಿಲ್ಲೋ | ತಾನಿ ತಂದಿನಿ ನಾನೋ |
ಎದಿಮ್ಯಾಲೆ ಹೊರಳತೋ | ತಾನಿ ತಂದಿನಿ ನಾನೋ |
ಜಲುಮ ತಿರುಗಾಲಿಲ್ಲೋ | ತಾನಿ ತಂದಿನಿ ನಾನೋ |
ಮುಖದ ಮ್ಯಾಲೆ ಹೊರಳೀತೋ | ತಾನಿ ತಂದಿನಿ ನಾನೋ |
ಜಲುಮೆ ತಿರುಗಾಲಿಲ್ಲೋ | ತಾನಿ ತಂದಿನಿ ನಾನೋ |
ಏನೇನು ಮಾಡಿದರೂ ಜಲುಮ ತಿರುಗಾಲಿಲ್ಲೋ ಆ | ತಾನಿ ತಂದನಿ ನಾನೋ |
ಸರ್ಪ ಶವದ ಪಾದದ ಬಳಿಗೆ ಬಂದು
ಕಣ್ಣೀಗ ನೀರಾ ತಂದಾನೇ ನೋಡೂ | ಐ ರಾಮ ತಾಜೀಜಿ |
ಓಡಿ ಗೋಳಾಡಿ ಬೋರಾ ಮಾಡ್ಯಾನೂ |ಐ ರಾಮ ತಾಜೀಜಿ |
ಯಂಗೆ ಪ್ರಾಣ ಪಡಿಯಾಲೀ ನಾನು | ಐ ರಾಮ ತಾಜೀಜಿ |
ಏನೇನೂ ಮಾಡಿದರೇ ತಿರುಗಾಲಿಲ್ಲೋ | ಐ ರಾಮ ತಾಜೀಜಿ |
ಜಲುಮೆ ತಾನೇ ತಿರುಗಾಲಿಲ್ಲೋ | ಐ ರಾಮ ತಾಜೀಜಿ |
ಸರ್ಪ ಕಣ್ಣೀರ್ ಅಕ್ಕತೈತೆ. ಸಾವಿರಾರು ಭಕ್ತರು ಹೊಯ್‌ಕೆಂತಾರೆ. ನೆರದ ಸೂಳೇರು ಚವುರ ಹೊಡಿತಾರೆ, ಅಳ್ತಾರೆ, ಏನು ಮಾಡಿದ್ರು ಜಲುಮ ತಿರುಗಲಿಲ್ಲ. ಆಗ ಸರ್ಪ, ದುಃಖ ಅಡಗಿಸಿ ಮುಖವೆತ್ತಿ ನೋಡಿ, ಎಡಗಾಲ ಹೆಬ್ಬೆಟ್ಟು ಕಚ್ಚಿ ಬಿಡ್ತುರಿ. ಎಡಗಾಲ ಹೆಬ್ಬೆಟ್ಟು ಕಚ್ಚಿ ಹಂಗೇ
ಉರಿಯ ಎಳೆಯತೈತೇ | ಸೋಕೀರ ಮೂವ ತಾಜೀಜಿ |
ಅಂಗೇ ಉರಿಯ ಎಳೆಯತೈತೇ | ಸೋಕೀರ ಮೂವ ತಾಜೀಜಿ |
ಸರ್ಪ ಹೊಟ್ಯಾಕ ಎಳೆಯತೈತೇ | ಸೋಕೀರ ಮೂವ ತಾಜೀಜಿ |
ಗುರುವೆ ನಿಚ್ಚಳಾಗುತಾನೇ | ಸೋಕೀರ ಮೂವ ತಾಜೀಜಿ |
ಗುರುವೆ ಕಣ್ಣಾ ತಗದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗೋಣಿಬಸವ ಬದುಕ್ಯಾನೆ ಸರ್ಪ ಬಿದ್ದು ಸತ್ತಾತೇ | ಸೋಕೀರ ಮೂವ ತಾಜೀಜಿ |
ಸರ್ಪ ಸತ್ತೋತ್ರೀ. ಗೋಣಿ ಬಸವೇಶ್ವರ ಎದ್ದು ಕೂತ್ನಂತೆ. ಆಗ ಗೋಣಿ ಬಸವ ಎದ್ದುಕುಂತು ನೋಡ್ತಾನ್ರೀ ಸರ್ಪ ಸತ್ತು ಬಿದೈತೆ. ಆಗ ಗೋಣಿ ಬಸವೇಶ್ವರ “ಮಗು ಮಗು, ನನ್ನ ಪ್ರಾಣಕಕ ತಂದೆಗಳು ಆಗಲಿಲ್ಲ, ಹಡದ ತಾಯಿ ಆಗಲಿಲ್ಲ. ಹೆಂಡ್ತಿ ಆಗಲಿಲ್ಲ. ನೆರಗಿರಸ್ತಯ್ಯ[2] ನನ್ನ ಪ್ರಾಣ ಪಡ್ಕಂಡೆ, ನಿನ್ನ ಪ್ರಾಣ ಕಳಕಂಡೆ’’
ಗೋಣಿಬಸವೇಶ್ವರ ಆಗ ದುಃಖದಿಂದ
ಕಣ್ಣಿಗೆ ನೀರಾ ತಂದಾನೇ ನೋಡೂ | ಐರಾಮ ತಾಜೀಜಿ |
ಗೋಳಿ ಹಾರಾಡಿ ಮಾಡ್ಯಾನೇ ನೋಡೂ | ಐರಾಮ ತಾಜೀಜಿ |
ಎಂಗೆ ಪ್ರಾಣ ಪಡಿಯಾಲೀ ನಾನೂ | ಐರಾಮ ತಾಜೀಜಿ |
ಗೋಣಿ ಬಸವೇಶ್ವರ ಕಣ್ಣೀರಾಕಿ ‘ಕಲ್ಲಪ್ಪ ಆ ಬೆತ್ತ ಕೊಡಪ್ಪ’ ಕಲ್ಲಪ್ಪ ಓಡಿಬಂದು ಬೆತ್ತ ಕೊಟ್ಟಾನು. ಗೋಣಿ ಬಸವೇಶ್ವರ ಸರ್ಪ ತಗಂಡು ತೊಡಿಮ್ಯಾಲೆ ಇಟ್ಗಂಡ. ಬೆತ್ತ ಹಿಡ್ಕಂಡು ತೆಲಿಮ್ಯಾಗಲಿಂದ ಬಾಲದ ಕಡಿಗೆ ಮೂರೇಟು ಬೆತ್ತದಿಂದ ಎಳೆದ.
ಸರ್ಪ ಕಣ್ಣ ತಗದೈತಯ್ಯೋ | ಸೋಕೀರ ಮೂವ ತಾಜೀತಿ |
ಗುರುವಿನ ಮುಕ ನೋಡುಥತೈತೇ | ಸೋಕೀರ ಮೂ ತಾಜೀಜಿ |
ಗುರುವಿನ ಮುಖ ನೋಡಿ ಉರಿ ತಾಳಲಾರದ ಗೋಣಿ ಬಸವಪ್ಪನ ತೊಡಿ ಬಿಟ್ಟು ಬಾವ್ಯಾಕ ಹೋತು. ಬಾವಿ ನೀರಾಗ ಮೂರೇಟು ಮುಣುಗಿ ಮ್ಯಾಕ ಬಂದು, ಆ ವಿಷಯ ಉರಿಯನ್ನು ಬಾವ್ಯಾಕ ಕಕ್ಕಿ ಬಿಡ್ತು. ಕಕ್ಕಿದ ಮ್ಯಾಗ ಸರ್ಪ ನಿಚ್ಚಳ್ತಂತ್ರೀ. ಆ ಉರಿ ಕಕ್ಕಿದ್ದಕ್ಕೆ ಆ ಬಾವ್ಯಾಗ ನೀರು ಹಚ್ಚಾಕ[3] ಆತಂತ್ರೀ. ವಡವಡಕಾತಂತ್ರೀ. ಅವಗ ಹಚ್ಚಗಾದ ನೀರು, ವಡವಡಕಾದ ನೀರು ಇನ್ನವರೆಗೆ
ನೀರು ಹಚ್ಚಗ ಹರದಾವಯ್ಯೋ | ಸೋಕೀರ ಮೂವ ತಾಜೀಜಿ |
ವಡುವಡಕ[4] ಅದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಆಗ ಗೋಣಿಬಸವೇಶ್ವರನ ಹತ್ರಕ ಬಂದು, ಆತನ ಪಾದ್ಕ ಬಿತ್ತಂತ್ರೀ ಸರ್ಪ | ಆಗ ಗೋಣಿ ಬಸವೇಶ್ವರ ಹೇಳ್ದೆ. “ಮಗು ಮಗು ಹೆಸ್ರುಗೆ ಬಾಲಬಸವ ನೆರವಿಗೆ ಗೋಣಿ ಬಸವೇಶ್ವರ. ಬಸವನ್ನ ಬಿಟ್ಟು ಬಾಲ ಇಲ್ಲ, ಬಾಲ ಬಿಟ್ಟು ಬಸವ ಇಲ್ಲ, ಮಗು, ನನ್ನ ಪ್ರಾಣ ಪಡದೆಪ್ಪ, ನೀನು ಏನು ಕೇಳ್ತಿ ಕೇಳಪ್ಪಬ, ನೀನು ಕೇಳಿದ್ದು ಅಂದಂತ್ರೀ. ಕೊಟ್ಟಬುಡ್ತೀನಿ’’ ಆಗ ಬಾಲ ಬಸಪ್ಪ ಕೇಳಿದ್ದಂತೆ. “ಏನೂ ಬ್ಯಾಡ್ರೀ, ನಿಮ್ಮ ಪ್ರಾಣ ಪಡದಿದ್ದಕ್ಕಾಗಿ ನನ್ನ ಕುಟುಂಬ ಸಹಿತವಾಗಿ ನಿನ್ನ ಮಠಕ್ಕೆ ಬಂದ್ರೆ ನಾನು ತಿಂಗಳ ಇರ‍್ಲಿ ವರ್ಷ ಇರ‍್ಲಿ, ಒಂದಿನ ಇರ‍್ಲಿ, ಬರೋವರಿಗೂ ನನಿಗೆ ಅನ್ನ ಬುತ್ತಿ ಅಳೀಬೇಕು ಮತ್ತು ಮೂರು ವರ್ಷಕ್ಕೆ ಒಂದ್ಸಲ ಒಂದು ಬಾಲದಾನ[5] ಕೊಡ್ಬೇಕು, ನಿನ್ನ ಪರುಸೇಲಿ, ಜ್ಯಾತ್ರಾಗೆ ಬಂದಂತ ಹಾಲು ಮಾಲನ್ಯಾಗ ನಾಕಾಣಿ ಭಾಗ, ಭಾಗ ಕೊಡ್ಬೇಕು. ಮತ್ತೆ ನೀನು ಉಣ್ಣಾಕ ಕುಂತಾಗ ನನ್ನ ಶಬ್ದ ನಿನ್ನ ಕಿವ್ಯಾಗ ಬಿದ್ರೆ ನೀನು ತುತ್ತು ಎತ್ತಬಾರ್ದು, ನನಗೆ ಮೊದ್ಲು ನೀಡಿ ಹಿಂದಗಡೆ ನೀನು ಊಟ ಮಾಡ್ಬೇಕು’’ ಅಂದ. ಗೋಣಿಬಸವ ಅದಕ್ಕೆ ‘ಊಂ’ ಅಂದ. ‘ಹರಪನಹಳ್ಳಿ ಸಂನ್ಯಾಸಿತೋಟ, ನೆಲಮಾಳಿಗೆ ಬಿಟ್ಟು ಬಂದೀನಿ, ಬಂದೋನು ತಿರುಗಿ ಹೋಗದಿಲ್ಲ ನಿಮ್ಮ ತಂದಿ ಮದ್ದಾನಸ್ವಾಮಿ ಮಠದಾಗ ಎಡಗಡಿಗೆ ಒಂದು ತ್ವಲಿಯಾಗ ಇರ‍್ತೀನಿ. ನನ್ನ ನರಮಾನವರು ನೋಡಬಾರ್ದು ಅಲ್ಲಿ ಇಡಿಗ್ವಾಡಿ[6] ಕಟ್ಟಿಸಿಬಿಡು.’
ಇಲ್ಲೇ ನಾನೇ ಇರ‍್ತಿನಯ್ಯೋ | ಸೋಕೀರ ಮೂವ ತಾಜೀಜಿ |
ಬಾಲಬಸವ ಹೇಳುತಾರೇ | ಸೋಕೀರ ಮೂವ ತಾಜೀಜಿ |
ಗೋಣಿಬಸವ ಕೇಳುತಾನೇ | ಸೋಕೀರ ಮೂವ ತಾಜೀಜಿ |
“ಬಸವಾ ಅಂದ್ರ ಬಗಲಾಗ ಇರ‍್ತೀನಿ. ನೀನು ಎಲ್ಲಿಗ್ಯಾರ ಹೊಂಟ್ರೆ ನಾನು ಅಡ್ಡಬಂದ್ರೆ ಹಿಂದಕ್ಕ ತಿರಗಬೇಕು’’ “ಆಗ್ಲೆಪ, ಆಗೇ ಆಗ್ಲೆಪ ಮಗು, ನಿನ್ನಂತೆ ನೆಡಸ್ತೀನಪಾ, ವಾಕ್ಯಾಕ ತೆಪ್ಪೋದಿಲ್ಲಪ್ಪ’’ ಅಂದು ಅಲ್ಲೇ ಪ್ರಮಾಣಗಲು ನಡದ್ವು. ಗುರುವಿನ ಪ್ರಾಣ ಪಡ್ಕಂಡು ಬಾಲಬಸಪ್ಪ ಮುಂದೆ ಮುಂದೆ, ಹಿಂದೆ ಹಿಂದೆ ಗೋಣಿ ಬಸವೇಶ್ವರ ಸಾವಿರಾರು ಭಕ್ತರು, ಸಾವಿರಾರು ಸೂಳೇರು ಮಜ್ಜನ ಬಾವಿ ಬಿಟ್ಟು
ಮಠಕ್ಕೆ ತಾವೆ ಬರ‍್ತಾರಯೋಯ್ | ಸೋಕೀರ ಮೂವ ತಾಜೀಜಿ |
ತನ್ನ ಮಠಕ್ಕೆ ಬರ‍್ತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಸರ್ಪ ಮದ್ದಾನಸ್ವಾಮಿ ಮಠದಾಕ ಹೋಗಿ, ಮಠದ ಎಡಗಡಿಗೆ ಒಂದು ತೊಲಿಂiiiಗ ಸೇರ‍್ಕಂಡ. ಆಗ ಗೋಣಿ ಬಸವೇಶ್ವರ, ಸಾವ್‌ರಾರು ಸೂಳೇರು, ಸಾವ್‌ರಾರು ಭಕ್ತರು ಮಠಕ್ಕೆ ಬಂದಾರು. ಶಿವನಯ್ಯ ಮಠ ನೋಡ್ತಾನು, ಬಿರಿ ಬಿರಿ ಕಣ್ಣ ಬಿಡ್ತಾನು, ಹಲ್ಲು ಕಡಿತಾನು,ಗೊಂಡನ ಮೀಸಿಮ್ಯಾಲೆ ಕೈ ಹಾಕ್ತಾನು. “ಇದೇನಯ್ಯ ಎದ್ದು ಬಂದ್ನಲ್ಲೋ’’ ಅಂದು ಕೆಕ್ಕರಿಸಿಕೊಂಡು ನೋಡ್ತಾನು. ಹೌಹಾರಿ ನೋಡ್ತಾನು ಗೋಣಿ ಬಸವೇಶ್ವರ ಶಿವನಪ್ಪನ ಬಳಿಗೆ ಬಂದು. ‘ಆ ಶಿವನಪ್ಪನವರೇ, ಊರು ಕಟ್ಟಿ ಒಕ್ಕಲು ನೆಡ್ಸು, ಅದು ಮಹಾಪುಣ್ಯ. ತೇರು ಕಟ್ಟಿ ಪರಿಸಿ ಮಾಡ್ಸು, ಅದು ಮಹಾಪುಣ್ಯ. ಕೆರೆಬಾವಿ ಕಟ್ಸು, ಅದು ಮಹಾಪುಣ್ಯ. ಬಡವರಿಗೆ ಬಗ್ಗರಿಗೆ ಕನ್ಯಾದಾನ ಕೊಟ್ಟು ಲಗ್ನಾ ಮಾಡ್ಸು, ಅದು ಮಹಾಪುಣ್ಯ’
ನನ್ನಂತೋನ ಪರದೇಶಿ ಮಾಡಿ ಸೋಕೀರ ಮೂವ ತಾಜೀಜಿ |
ಏನು ಪುಣ್ಯ ಪಡೆದೇ | ಸೋಕೀರ ಮೂವ ತಾಜೀಜಿ |
ಗೋಣಿ ಬಸವ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಶಿವನಯ್ಯ ಪಿಳಿ ಪಿಳಿ ಕಣ್ಣುಬಿಟ್ಟು ನೋಡ್ತಾನು ಹಲ್ಲು ಕಡದಾನು ಶಿವನಪ್ಪ
ಮಠಬಿಟ್ಟೇ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಹರಪ್ಪನಳ್ಳಿಗೆ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಗುರುವೆ ಗದ್ದಿಗೆ ಹತ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುಗದ್ದಿಗ ಹತ್ಯಾನು. ಶಿವನಯ್ಯ ಚಿಕ್ಕಳ್ಲಿ, ಯಡತ್ನಳ್ಳಿ, ಕರಿಕಲ್ಲಾಕ ಹೋದ. ಕರಿಕಲ್ಲಾಕ ಹೋದಾಗ ಗೋಣಿ ಬಸವೇಶ್ವರ ತನ್ನ ದೃಷ್ಟಿನ ಶಿವನಪ್ಪನ ಬಿಟ್ಟ. ಗೋಣಿ ಬಸಪ್ಪನ ಬರೀ ದೃಷ್ಟಿ ಬಡದಿದ್ಕೆ ಶಿವನಯ್ಯ ಕರಿ ಕಲ್ಲಾಗೆ ರಕ್ತದ ಕಾಲಮಡಿಯ[7] ಮುಡುದಾನಯ್ಯೋ ಆ ಸೋಕೀರಮೂವ ತಾಜೀಜಿ.
ಕಾಲಮಡಿಯ ಮುಡದಾನಯ್ಯೋ | ಸೋಕೀರ ಮೂವ ತಾಜೀಜಿ |
ರಕ್ತದ ಉಚ್ಚಿ ಒಯ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ರಕ್ತದ ಉಚ್ಚಿ ಹೊಯ್ದು, ಮೂರ್ಚಿ ಹೋಗಿ ಬಿದ್ನಂತ್ರೀ ಕರಿಕಲ್ಲಾಗ, ಶಿವಯ್ಯ ಅಂಗ ಬಿದ್ದಾಗ ನಾಕು ಮಂದಿ ಗಾಣಿಗ್ರು, ದಂಡಿನವ್ರು, ಬೇಕಾದ ಭಂಟ್ರು ಹಿಂದೆ ಹೋಗಿದ್ರಲ್ಲ ಅವ್ರು ಸೇರಿ, ಗೋಣಿ ಬಸಪ್ಪನ ಸತ್ತಾಗ ಎಂಗ ಬಾವಿಗೆ ಓಯ್ದಿದ್ರೋ, ಅದ್ರಂತೆ ಶಿವನಪ್ಪನ್ನ ಒಂಟಿಬಡಿಗಿ ಕಟ್ಕೆಂಡು ಒಂಟಿಬಡಿಗಿ ಒತ್ಗಂಡೇ.
ಹರಪನಳ್ಳಿಗೆ ಒಯ್ಯತಾರೇ | ಸೋಕೀರ ಮೂವ ತಾಜೀಜಿ |
ಹರಪನಳ್ಳಿಗೆ ಒಯ್ಯತಾರೇ | ಸೋಕೀರ ಮೂವ ತಾಜೀಜಿ |
ಹರಪ್ನಳ್ಳಿಗೆ ಹೋಗಿ ಶಿವನಪ್ಪನ್ನ ಸಿಂಹಾಸನದ ಮ್ಯಾಲೆ ವಗದಾರು. ಆಗ ಗದ್ದಿಗಿ ಆಳ್ತಾ ಇರೋ ಗೋಣಿಬಸವ ಮರುಗ್ತಾನೆ. ಅಂದ್ರೆ “ವೈರಿ ಕಳ್ಕೆಂಡು ಬೈರೂಪ[8] ಮಾಡ್ಬರ್ದಯ್ಯ. ವೈರಿ ಇದಿರಿಗೆ ಮಾಡ್ಬೇಕು ಬೈರೂಪ ಅದು ಚೆಂದ. ಅಂದ್ರೆ ಬಸವಾಗಿ ಬಾಳೀನಿ. ಬಡವರಿಗೆ’’ ಬೆನ್ನ ಕೊಟ್ಟೀನಿ. ಬೈಯ್ಯರಿಗೆ ಬಾಯಿ ಕೊಟ್ಟೀನಿ. ಭಾಗಾಗಿ ವೈರಿ ಬಂದ್ರೆ ತಲೆ ಬಾಗಿ ಹೋಗೀನಿ. ವಿಷ ನೀಡಿದ್ರೆ ಹಾಲಂದು ಕುಡುದುಬಿಟ್ಟೀನಿ ಕರ್ಮ ಮಾಡಿದವರಿಗೆ ಧರ್ಮ ಮಾಡಿ ಅನ್ಯಾಯಕೆ ಮುಖ ತೊಳಿಬಾರ್ದಂದು’’ ತನ್ನ ದೃಷ್ಟೀನ ಹಿಂದಕ ತಗಂಡು ಗೋಣಿ ಬಸವೇಶ್ವರ. ಆಗ ಶಿವನಯ್ಯ ನಿಚ್ಚಳಾದ. ನಿಚ್ಚಳಾಗಿ ಸೊಕ್ಕಿನ ಶಿವನಯ್ಯ ಮತ್ತೇನ್ಮಾಡ್ತಾನ್ರೀ. ‘ಏ ಗಾಣಿಗ್ರಾ ಅವ್ನು ಗಾಡಿಕಾರ, ಮೋಡಿಕಾರ, ಸಿದ್ದರ ಕೂಡ ಆಡಿ ಸಿದ್ದವಿದ್ಯ ಕಲ್ತ ಬಿಟ್ಟಾನೆ. ಅವ್ನಿಗೆ ಅಂತ್ರ ಅತ್ತೋದಿಲ್ಲ. ಮಂತ್ರ ಅತೋದಿಲ್ಲ. ಮಂತ್ರ ಅತ್ತೊದಿಲ್ಲ. ಮಹಿಮದ ಪುರುಷ ಆದ್ರೆ ಅಂಗಾ ಇವ್ನು ಸಾಯದಿಲ್ಲಯ್ಯ’, ‘ಏನ್ಮಾಡಬೇಕ್ರಿ ಮತ್ತೆ’, ‘ಏನಿಲ್ಲ ಕೂಲಳ್ಳಿ ಮಠಕ್ಕೋಗಿ ಸುಳ್ಳು ಹೇಳ್ಬೇಕಪಾ’, ‘ಏನಂತಾ’ ‘ಶಿವನಪ್ಪಾ ಉಗ್ಗಿ ಮಾಡ್ಸ್ಯಾನೆ, ಅಯ್ಯಗಳಿಗೆ ನೀಡ್ಸಾನೆ. ನಿನ್ನ ಭಿನ್ನಕ್ಕೆ ಕರಿಯಾಕೆ ಕಳ್ಸಾನೆ, ಬರ್ರಿ ಸ್ವಾಮಿ ಅಂದು ಸುಳ್ಳು ಹೇಳಿ’ ಗೋಣಿಬಸವನ್ನ.
ಹಿಡಕಂಡೆ ಬರಬೇಕಯ್ಯೋ | ಸೋಕೀರ ಮೂವ ತಾಜೀಜಿ |
ಅವ್ನಿಗೆ ನಾನೇ ಕೊಲ್ಲಬೇಕೋ | ಸೋಕೀರ ಮೂವ ತಾಜೀಜಿ |
ಅವ್ನ ಗದ್ದಿಗೆ ಹತ್ತುತೀನೇ | ಸೋಕೀರ ಮೂವ ತಾಜೀಜಿ |
ಶಿವನಪ್ಪ ಹೇಳತಾನೇ | ಸೋಕೀರ ಮೂವ ತಾಜೀಜಿ |
‘ಆ ಹೋಗ್ರಯ್ಯ ಕರ‍್ಕಂಡು ಬಾ ಹೋಗ್ರಿ ಸುಳ್ಳು ಹೇಳಿ’ ಅಂದಾಗ ನಾಕು ಮಂದಿ ಗಾಣಿಗ್ರು ಹರಪ್ನಳ್ಳಾಗ ಕೇಳ್ಕೆಂಡು ಕರಿಯಾಕ ಹೊಂಡುತಾರೆ. ಅವ್ರು ಮಾತಾಡೋದು ಅವ್ರು ಕರೆಯಾಕ ಬರೋದು, ಎಲ್ಲ ಗೋಣಿ ಬಸಪ್ಪಗ ಇಲ್ಲಿ ಅರಿವಿಕಿ ಆಕೇತಿ. ಗೊತ್ತಾಗ್ತದೆ. ‘ಅಂದ್ರೆ ಅವ್ರಿಗಿಂತ ಮೊದ್ಲೆ ಹೋಗ್ಬೇಕಪ. ನಾನು ಅವ್ರು ಕರಿಯತನ್ಕ ಯಾಕೀರಬೇಕಿಲ್ಲ’, ಅಂದು ‘ಅಮ್ಮ ಹಡದತಾಯಿ ಕನಕಮ್ಮ, ಕಲ್ಲಪ್ಪ, ವಡ್ಡೆಟ್ಟವ್ವ ಇಲ್ಲಿ ಬರ್ರೆಪಾ’ ‘ಮತ್ತೇನಪಾ‘, ‘ಏನಿಲ್ಲ ಕನಕಮ್ಮನವರೇ ಹರಪ್ನಳ್ಳಿಗೆ ಹೋಗಿ ಬಾಳ ದಿವ್ಸ ಅಗೈತೆ. ಆದ್ರೂ ಹರಪ್ನಳ್ಳಿಗೆ ಹೋಗಿ ಗಾಣಿಗ್ರು ಓಣಿ ಯಾಗ.’
ಭಿಕ್ಷೆ ಮಾಡಿ ಬರ್ತಿನವ್ವೋ | ಸೋಕೀರ ಮೂವ ತಾಜೀಜಿ |
ಹರಪನಳ್ಳಿಗೆ ಹೋಗುತೀನೇ | ಸೋಕೀರ ಮೂವ ತಾಜೀಜಿ |
ಅಂಗಂದ ತಕ್ಷಣಕ್ಕೆ ತಾತಿ ಕೈ ಹಿಡ್ಕಂಡಾಳೆ, ಹೆಂಡ್ತಿ ಪಾದ ಹಿಡ್ಕಂಡಾಳೆ, ಕಲ್ಲಪ್ಪ ಹಸ್ತ ಹಿಡ್ಕಂಡಾನೆ, ಮಗು ಬಸವಣ್ಣಾ
ಹರಪನಳ್ಳಿಗೆ ಹೋಗಬ್ಯಾಡೋ | ಸೋಕೀರ ಮೂವ ತಾಜೀಜಿ |
ನೀನು ತಿರುಗಿ ಬರೋದಿಲ್ಲೋ | ಸೋಕೀರ ಮೂವ ತಾಜೀಜಿ |
ಗೋಣಿ ಬಸವೇಶ್ವರ ಹರಪನಳ್ಳಿಗೆ ಹೋಗಿದ್ದೇ ಆದ್ರೆ ಹರಪ್ನಳ್ಳಿ ಹನ್ನೆರಡು ಸಾವಿರ ಬೇಡ್ಕಿ[9] ಐತೆಪಾ. ಸೊಕ್ಕಿನ ಬೇಡ್ರು, ಠಕ್ಕ ಬೇಡ್ರು, ನಿನ್ನ ಕಂಡ ಕೂಡ್ಲೆ.
ಚಂಡ[10] ಮುರ‍್ದೆ ಬಿಡ್ತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಹೋಗ ಬ್ಯಾಡೋ ನನ್ನ ಮಗ್ನೇ | ಸೋಕೀರ ಮೂವ ತಾಜೀಜಿ |
ಮಗ್ನೆ ಪಾದ್ಕ ಬೀಳುತಾಳೇ ಸೋಕೀರ ಮೂವ ತಾಜೀಜಿ |
ಬಿದ್ದೆ ಬಿದ್ದೆ ಬೇಡುತಾಳೇ | ಸೋಕೀರ ಮೂವ ತಾಜೀಜಿ |
“ಹಡೆದತಾಯಿ ಕನಕಮ್ಮ ಎಂಥ ಮಾತು ಹೇಳ್ತೀಯಮ್ಮ ನೆಪ್ಪಿನ ಗೋಣಿಬಸವ ಗಟ್ಟಿಗೆ ನಿಂತೀನಮ್ಮ ಮುಂದ ಕೆಟ್ಟಕಾಲ ಹಿಂದ್ಕ ಕೆಡವರ ಗಂಡ ಅಲ್ಲೇನೇ’’
ಮಠ ನಾನೇ ಕಟ್ಟಿಸ್ತೀನೀ | ಸೋಕೀರ ಮೂವ ತಾಜೀಜಿ |
ಹರಪನಳ್ಳಿಗೆ ಹೋಗತೀನೇ | ಸೋಕೀರ ಮೂವ ತಾಜೀಜಿ |
ಹನ್ನೆರಡು ಸಾವಿರ ಬೇಡ್ಕೀನ | ಸೋಕೀರ ಮೂವ ತಾಜೀಜಿ |
ಹಾಳು ಮಾಡಿ ಬರ‍್ತೀನವ್ವೋ | ಸೋಕೀರ ಮೂವ ತಾಜೀಜಿ |
“ಹೋಗ್ತಿನಮ್ಮ, ಮಗು ಕಲ್ಲಪ್ಪ, ವಡ್ಡೆಟ್ಟವ್ವ ಹೋಗಿಬರ‍್ತೀನಿ’’ ಆಗ ತಾಯಿ ಅಂತಾಳೆ ಕನಕಮ್ಮ “ಮಗು ಮಗು ಎಷ್ಟು ನಂಬಿಗಿ ಇಲ್ಲಪ್ಪ, ನೀನು ಏನು ಹೇಳಿದ್ರು ನಾನು ಕೇಳೋದಿಲ್ಲ. ಹೆದ್ರು ತಿರುಗಿ ಬರೋದಿಲ್ಲ. ನಾನು ಮುದುಕಿ, ಮುಪ್ಪಿನ ಕಾಲಪಾ ನನ್ನ ಕೈಲಿ ಆಗೋದಿಲ್ಲ, ಅದ್ಕ ನಿನ್ನ ಹೆಂಡ್ತಿನಾ’’
ನಿನ್ನ ಹಿಂದೆ ಕರಕೊಂಡು ಹೋಗೋ | ಸೋಕೀರ ಮೂವ ತಾಜೀಜಿ |
ನಿನಗೆ ಉಕ್ಕಿನ ಕಾವಲೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
‘ನಿನ್ನ ಹೆಣ್ತಿ ಕರ‍್ಕಂಡೋಗಪಾ’ ಅಂದಾಗ ಗೋಣಿ ಬಸವ ಹೆಂಡ್ತಿಗೆ ಹೇಳ್ತಾನ್ರೀ. ‘ಮಡದಿ ವಡ್ಡೆಟ್ಟಮ್ಮ ನನ್ನ ಮಾತು ಕೇಳು ನೀನು ಏನಿಲ್ಲ ಮುಂಗೈಗೈ ಜೋಳಿಗಿ ಹಾಕು, ಕೈಯ್ಯಾಗ ಒಂದು ಬೆತ್ತ ಹಿಡ್ಕ, ಹಣಿ ಮೇಲೆ ವಿಭೂತಿ ಬಡ್ಕ, ಈ ಕೂಲಳ್ಳಿ ಬಾಗಲಾಗೆ ಕಂತಿಭಿಕ್ಷೆ ಮಾಡ್ಕೆಂಡು ಬದ್ಕು ಹನ್ನೆರಡು ವರ್ಷ.’
ಗಂಡನ್ನ ನಂಬಾಬೇಡೇ | ಸೋಕೀರ ಮೂವ ತಾಜೀಜಿ |
ಹೋಗತೀನೆ ನನ್ನ ಮಡದೀ | ಸೋಕೀರ ಮೂವ ತಾಜೀಜಿ |
ಹರಪನಳ್ಳಿಗೆ ಹೋಗತೀನೆ | ಸೋಕೀರ ಮೂವ ತಾಜೀಜಿ |
ಹೋಗ್ತಿನಿ ಅಂದಾಗ ನೋಡ್ರಿ ಕನಕವ್ವ, ವಡ್ಡೆಟ್ಟವ್ವ, ಕಲ್ಲಪ್ಪ ಕಣ್ಣೀರಾಕ್ತಾರ, ದುಃಖ ಮಾಡ್ತಾರು. ಹಠಿ ಬಿದ್ದು ಗೋಣಿಬಸವ ಹೊಂಟ. ಆಗ ಶಿವನಯ್ಯ ರಕ್ತದ ಕಾಲಮಡಿ ಮಾಡಿದ್ನಲ್ಲೀ ಅಲ್ಲಿಗೆ ಗೋಣಿಬಸವೇಶ್ವರ ಹೋದ. ನಾಕು ಮಂದಿ ಗಾಣಿಗ್ರು ಅಲ್ಲಿ ಇದಿರಿಗೆ ಬಂದ್ರು “ಗುರುಗಳೇ ಗುರುಗಳೇ ನಮಸ್ಕಾರ ಬುದ್ಧಿ’’ ಅಂದ್ರು. “ಏನ್‌ರಯ್ಯ ಯಾಕೋ ಉದಯಕ್ಕ ಬಂದ್ರಿ. ರಾತ್ರಿ ಸ್ವಪ್ನ ಬಿದ್ದಿತಪ ನನಿಗೆ’’, ‘ಏನಂತ ಅಂತಾ ಬುದ್ದಿ’, ‘ಏನಿಲ್ಲ ಶಿವನಯ್ಯ ಹೋಳಿಗಿ ಉಗ್ಗಿ ಮಾಡ್ದೆಂಗಿತ್ತು. ಐಯ್ಯಗಳಿಗೆ ನೀಡಿಸ್ದಂಗಿ ನನ್ನ ಭಿನ್ನಕ್ಕೆ ಕರೆಕಳ್ಸಿದಾಗಿತ್ತಯ್ಯ ಸಪ್ನ ಬಿದ್ದಿತ್ತು. ಆಸಿ ಕೆಟ್ಟದ್ದು ತಂಗಳು ಉಣ್ಣದಂಗೆ ಬಂದೆ, ಭಿಕ್ಷದ ಊಟ.’
ನನಿಗೋಟು ನೀಡ್ಯಾನೇನೋ |ಸೋಕೀರ ಮೂವ ತಾಜೀಜಿ |
ಗಾಣಿಗ್ರೆಗೆ ಹೇಳತಾನೇ | ಸೋಕೀರ ಮೂವ ತಾಜೀಜಿ |
‘ಅಯ್ಯೋ ಬುದ್ದೀ ಅದ್ಕೆ ಬರ್ರೀ, ಕರಿಯಾಕ ಕಳ್ಸ್ಯಾರೆ. ಶಿವನಪ್ಪನ ಕಳ್ಸ್ಯಾನೆ ಕಂಡಬರೀ ಅಂ. ಬರೀ ಜಗ್ಗಿ ಹೊಡಿವಂತ್ರೀ ಉಗ್ಗೀನ.’ ‘ಅಂಗಾದ್ರೆ ನಡ್ರೆಯ್ಯ ಹೋಗಾನು.’ ಹರಪ್ನಳ್ಳಿಗೆ ಹೋಗ್ಯಾರು. ‘ಆ ಗಾಣಿಗರಾ ನಾನು ಮ್ಯಾಗಲ ಪ್ಯಾಟೆಗಳಿಂದ ಬರ‍್ತೀನಿ. ನಿಮ್ಮ ರಾಜಗ ಹೇಳು ಹೋಗ್ರಯ್ಯ ಬಂದಾ ಅಂತ.’ ನಾಕು ಮಂದಿ ಗಾಣಿಗ್ರು ಸಿಂಹಾಸನಕ್ಕೆ ಬಂದಾರು. ಗೋಣಿ ಬಸವೇಶ್ವರ ಮ್ಯಾಗಲ ಪ್ಯಾಟ್ಯಾಗ ಭಿಕ್ಷಾ ಮಾಡ್ತಾನ್ರೀ.
ಹಗ್ಗಿಲ್ಲದ ಕಟ್ಟಾ ಕಟ್ಟಿಸಿಕೊಂಡ
ಕೋಲಿಲ್ಲದೆ ಕೂಲಿ ಕೊಲಿಸಿಕೊಂಡ
ಆಡುಬಾರದು ಜೂಜಾಡಿದ
ಕೂಡ ಬಾರದ ಲಗಡಿ ಹೂಡಿದ
ಭಿಕ್ಷಾ ಮಾಡ್ತಾ ಗಾಣಿಗ್ರು ಕೇರಿಗುಂಟ ಸೀದಾ ಸಿಂಹಾಸನಕ್ಕ ಬಂದು ಮುಂದೆ ನಿಂತಾನು. ಶಿವನಪ್ಪ ಸಿಂಹಾಸನದ ಮ್ಯಾಲೆ ಕುಂತಾನು. ಸೊಕ್ಕಿನ ಶಿವನಯ್ಯ ಕೇಳ್ತಾನು ‘ಎಲೈ ಬಸವಾ ನಿಮ್ಮಪ್ಪ ಯಾರು ? ನಿಮ್ಮವ್ವ ಯಾರಲೇ?’ ‘ಆ ಶಿವನಪ್ಪನವರೇ ನಮ್ಮಪ್ಪ ಮದ್ದಾನಸ್ವಾಮಿಗಳು ನನ್ನ ತಾಯಿ ಕನಕಮ್ಮ ‘ಹೌಲ್ಲೇ ನಿಮ್ಮವ್ವ ನನಗಿ ಅಕ್ಕ’’
ನಾನೇ ಕಣೋ ಸ್ವಾದಾರ ಮಾವಾ | ಸೋಕೀರ ಮೂವ ತಾಜೀಜಿ |
ನಿಮ್ಮ ಮಾವ ಇದ್ದೇನಯ್ಯೋ | ಸೋಕೀರ ಮೂವ ತಾಜೀಜಿ |
ರಾಜಾಧಿರಾಜ, ಮಾವ ಆದ್ರೆ ನೀನಾದೆ, ರಾಜ ಆಗಿರ‍್ಬೌದಯ್ಯ ನನ್ನ ಮನಿ ಒಳಗ
ಸಂಬಳ ನೀನೇ ಇರ‍್ತಿಯೆನೋ |ಸೋಕೀರ ಮೂವ ತಾಜೀಜಿ |
ಮುತ್ತಿನ ಉಡುಗರಿ ಮಾಡುತೀನೇ | ಸೋಕೀರ ಮೂವ ತಾಜೀಜಿ |
ಗೋಣಿಬಸವೇಶ್ವರ ಕಾಲು ತುಳಿದು ನ್ಯಾಯ ತಗದ ಶಿವನಯ್ಯನ. ಬೆನ್ನ ಹಿಂದೆ ಇತ್ರಿ ಹನ್ನೆರಡು ಸಾವಿರ ಬೇಡ್ಕಿ. ಶಿವನಪ್ಪ ಹೇಳ್ತಾನು. ‘ಆ ದಂಡಿನ ಮಲ್ಲಾಣಾರ‍್ಯ ಇವನ್ದೇನು ನೋಡ್ಕಳ್ರೀ’ ಅಂದ. ಗೋಣಿಬಸಪ್ಪನ
ಮ್ಯಾಲಕ್ಕೆ ತೂರುತಾರೇ | ಸೋಕೀರ ಮೂವ ತಾಜೀಜಿ |
ಮ್ಯಾಲಕ್ಕ ತೂರಿದಾಗ, ಮ್ಯಾಲಕ್ಕ ಹೋಗಿ ಕೆಳಕ್ಕ ಬಿದ್ದಾಗ
ಭರ್ಚಿಳ ಇರಿಯುತಾರೆ | ಸೋಕೀರ ಮೂವ ತಾಜೀಜಿ |
ಹಿಂಗಾದ್ರೆ ಇವನಿಗೆ ಮರಣಿಲ್ಲಯ್ಯ, ಗೋಣಿಬಸಪ್ಪನ್ನ
ಅವರೇ ಚಂಡಾ ಮುರಿಯತಾರೇ | ಆ ಶಿವನೆನೆಯವ ದೇವೈ |
ನಂಗೇ ಮರಣ ಬಂದಾವೈಯ್ಯೋ | ಆ ಶಿವನೆನೆಯವ ದೇವೈ |
ಇದ್ರಗ ನಾನೇ ಉಳಿಯಾದಿಲ್ಲೋ | ಆ ಶಿವನೆನೆಯವ ದೇವೈ |
ಹೇಳಿದ ಮಾತಾ ಕೇಳಾಲಿಲ್ಲೋ | ಆ ಶಿವನೆನೆಯವ ದೇವೈ |
ತಾಯೀ ಮಾತಾ ಕೇಳಾಲಿಲ್ಲೋ | ಆ ಶಿವನೆನೆಯವ ದೇವೈ |
ನಮಿಗೆ ಸಾವೂ ಬಂದಾವೈಯ್ಯೋ | ಆ ಶಿವನೆನೆಯವ ದೇವೈ |



[1] ಮೇಟಿಬಣಕಾರ – ಬಣಕಾರ
[2] ನೆರಗಿರಸ್ತ – ನೆರಯವನು
[3] ಹಚ್ಚಾಕ – ಹಸಿರಿಗೆ
[4] ವಡಕ ವಡಕಾ – ಒಡೆದ ಚೂರು ಚೂರು
[5] ಬಾಲದಾನ – ಕರುವಿನ ದಾನ
[6] ಇಡಿಗ್ವಾಡಿ – ಸಣ್ಣ ಗೋಡೆ
[7] ಕಾಲಮಡಿ – ಉಚ್ಚೆ
[8] ಬೈರೂಪ – ವೇಷ
[9] ಬೇಡ್ಕಿ – ಬೇಡರ ಸೈನ್ಯ
[10] ಚಂಡ – ರುಂಡ
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೯. ಪಂಚ ಪಗಡಿ ಆಡುತಾನೆ
(ಬಾಲ ಬಸಪ್ಪನಿಂದ ಗೋಣಿ ಬಸಪ್ಪ ಬದುಕಿ ಬಂದ ಮೇಲೆ ಶಿವನಪ್ಪ ಕೊಡುವ ಏಳು ತರದ ಶಿಕ್ಷೆಗಳು ಏಳು ಪವಾಡ ಮಾಡಿ ಗೆಲ್ಲುತ್ತಾನೆ. ಕಲ್ಲುಗಾಣದಲ್ಲಿ ಸಕ್ಕಿರಿಯಾಗಿ ಉದುರುವುದು, ಸುಣ್ಣದ ಚೀಲದಲಲಿ ಕಟ್ಟಿ ಕೆರೆಯಲ್ಲಿ ಮುಳಿಗಿಸಿದಾಗ ಬದುಕಿ ಬಂದು ಕಂಠಿನಾಗಮ್ಮನ ಅಂಗಡಿಯಲ್ಲಿ ವ್ಯಾಪಾರ ಮಾಡುವುದು, ಅವನನ್ನು ಬಟ್ಟ ಬಟ್ಟಗೆ ಕಡಿದು ತೆಗ್ಗಿನಾಗ ಹಾಕಿ ಮಣ್ಣು ಮುಚ್ಚಿಸಿದಾಗ, ಬದುಕಿ ಬಂದು ಶಿವಸ್ಥಾನದ ಕಟ್ಟೆಯ ಮೇಲೆ ಕಂದನಾಗೆ ಆಡುತ್ತಾ ಇಬತ್ತಿ ಇತನ್ನುವುದು. ಕೂಲಹಳ್ಳಿಯಲ್ಲಿ ದನದ ಕೊಟ್ಟಿಗೆಯಲ್ಲಿ ಅವಿತು ಕುಂತಾಗ ಆ ಕೊಟ್ಟಿಗೆಗೆ ಬೆಂಕಿ ಹಾಕಿಸಿ ಸುಟ್ಟಾಗ ಬುದುಕಿ, ಪಂಚ ಪಗಡೆಯಾಡುವುದು. ಗವಿಯಲ್ಲಿ ಅವಿತು ಕೊಂಡಾಗ ಇಡೀ ಗವಿಗೆ ಬೇಡರ ಸೈನ್ಯ ಹೂದಾರ (ಮೆಣಸಿನಕಾಯಿ ಘಾಟು) ಹಾಕಿದಾಗ ಬೇಡರ ಸಾವಿರ ಸೈನ್ಯಕ್ಕೆ ಕಣ್ಣು ಹೋಗುವಂತೆ ಮಾಡಿ ಬದುಕಿ ಬಂದು ಮತ್ತೇ ಅವರಿಗೆ ಕಣ್ಣು ಹೋಗುವಂತೆ ಮಾಡಿ ಬದುಕಿ ಬಂದು ಮತ್ತೇ ಅವರಿಗೆ ಕಣ್ಣು ಕೊಡುವುದು. (ಗೋಣಿಬಸಪ್ಪ ಈ ತರದ ಉದಾರತೆಗಳನ್ನು ಮರೆಯುವಾಗೆಲ್ಲಾ ಕಲಾವಿದ ಒಂದು ನುಡಿಗಟ್ಟನ್ನು ಎಲ್ಲ ಕಡೆ ಬಳಸಿದ್ದಾನೆ. ಬಸವನಾಗಿ ಬಾಳಿನೀ. ಬಡಿಯೋರಿಗೆ ಬೆನ್ನ ಕೊಡಬೇಕು, ಬೈಯೋರಿಗೆ ಬಾಯಿ ಕೊಡಬೇಕು, ಬಾಗೋರು ಎದುರಿಗೆ ಬಂದರೆ, ತಲಿಬಾಗಿ ಹೋಗಬೇಕು ವಿಷಾ ನೀಡಿದರೆ ಹಾಲಂದು ಕುಡಿಬೇಕು, ಕರ್ಮ ಮಾಡಿದೋರಿಗೆ ಧರ್ಮ ಮಾಡಬೇಕು’’ ಇದೇ ತರದ ಇನ್ನೊಂದು ನುಡಿಗಟ್ಟು ಶಿವನಪ್ಪ ಕೊಟ್ಟ ಶಿಕ್ಷೆಯನ್ನೆಲ್ಲ ಗೆದ್ದು ಬಂದ ಮೇಲೆ ಬಳಸುತ್ತಾನೆ. ಊರುಕಟ್ಟಿ ಒಕ್ಕಲು ಮಾಡಬೇಕು, ಅದು ಮಹಾಪುಣ್ಯ. ತೇರು ಕಟ್ಟಿ ಪುರಸೆ ಮಾಡಬೇಕು, ಅದು ಮಹಾಪುಣ್ಯ. ಕೆರೆ ಬಾವಿ ಕಟ್ಟಿ, ಬಡ ಬಗ್ಗರಿಗೆ ಅನ್ನದಾನ ಮಾಡಬೇಕು, ಅದು ಮಹಾಪುಣ್ಯ. ಅನ್ನದಾನ, ಕನ್ಯಾದಾನ ಕೊಟ್ಟು ಮದುವಿ ಮಾಡಬೇಕು, ಅದು ಮಹಾಪುಣ್ಯ. ನನ್ನ ಪರದೇಶಿ ಮಾಡಿ ಏನು ಪುಣ್ಯ ಪಡಿದಿರೋ’’) ಅಳಿಲುಗೊಂಗಡಿ ಹಾಸಿಕೊಂಡು ನದಿ ದಾಟುವುದು, ತಾನು ತಿರುಗಿದ್ದಂತೆ ತೆಂಗಿನ ಮರವನ್ನು ತಿರುಗಿಸುವುದು ಈ ರೀತಿ ಏಳು ಪವಾಡಗಳನ್ನು ಇಲ್ಲಿ ಮರೆಯುತ್ತಾನೆ. ಈ ಏಳು ಪವಾಡದ ಕತೆಯನ್ನು ಕಲಾವಿದ ಮೂರೇ ತಂತ್ರಗಳ ಕಟ್ಟಿಕೊಡುತ್ತಾನೆ. ಇಲ್ಲಿ ಕಥನಕ್ಕೆ ಒಂದು ಓಟ ಇದೆ. ಶಿವನಯ್ಯ ಅಥವಾ ಅವನ ಸೈನ್ಯ ಬರುತ್ತದೆ. ಗೋಣಿಬಸಪ್ಪನನ್ನು ಹಿಡಿವುದು, ಶಿವನಯ್ಯ ಘಹಘಹಿಸಿ ನಗುವುದು, ಮೀಸೆ ತಿರುವುದು, ಈ ಸಾರಿ ಅವನು ಈ ಶಿಕ್ಷೆಯಿಂದ ಉಳಿದುಕೊಳ್ಳುತಾನಾ? ಎಂದು ದಂಡಿನ ಮಲ್ಲಣಆರ‍್ಯನನ್ನು ಕೇಳುವುದು, ಅವನು ಸಾಧ್ಯವಿಲ್ಲ ಎಂದು ಹೇಳುವುದು, ಶಿಕ್ಷ ಚಾಲೂ ಮಾಡುವುದು ಗೋಣಿ ಬಸಪ್ಪ ತಪ್ಪಿಸಿಕೊಳ್ಳುವುದು, ಮತ್ತೇ ಅವನು ಕಾಣಿಸಿಕೊಂಡಾಗ “ಇಡ್ಕಳೀ, ಇಡ್ಕಳೀ, ಎಂದು ಬೆನ್ನತ್ತುವುದು. ಏಳು ಪವಾಡಗಳಲ್ಲೂ ಇದು ಪುನರಾವರ್ತನೆಯಾಗುತ್ತದೆ.’)’
ಗೋಣಿ ಬಸವಶ್ವರ ದುಃಖ ಮಾಡ್ತಾನ್ರೀರ ಗೋಣಿಬಸಪ್ಪನ ಚಂಡು ಮುರೀತಾರ ಸೊಕ್ಕಿನ ಶಿವನಯ್ಯ ಕ್ಯಾಕಿ ಹೊಡಿತಾನು. ಕೇಕಿ ಹಾಕಿ ನಗುತಾನು. ಗೊಂಡದ ಮೀಸಿ ತಿರುವುತಾನು. ಅಹಂಕಾರ, ತೋರಿಸ್ತಾನು. ‘ಆ ದಂಡಿನ ಮಲ್ಲಣಾರ‍್ಯ ಹಿಂಗಾದ್ರೆ ಇವ್ನು ಸಾಯಂಗಿಲ್ಲಯ್ಯ, ಇವ್ನು ಪ್ರಾಣ ತಗದು ಎಲ್ಲ ಖಂಡ ಖಂಡ ಬ್ಯಾರೆ ಬ್ಯಾರೆ ಮಾಡ್ಬಿಟ್ಟಾರು, ಮಾಂಸ ನೋಡ್ತಾನು, ಕ್ಯಾಕಿ ಹೊಡಿತಾನು, ಕೇಕು ಹಾಕಿ ನಗುತಾನು’ “ಆ ದಂಡಿನ ಮಲ್ಲಾಣಾರ‍್ಯ ಹಿಂಗಾದ್ರೆ ಇವ್ನು ಸಾಯಂಗಿಲ್ಲ, ಬಟ್ಟಿ ಬಟ್ಟಿಗೆ ಅವ್ನ ಮದ್ದು ಮಾಂಸ ಕೊಚ್ಚಿ ಬಿಡ್ರಯ್ಯ, ಆಗ ಬಟ್ಟಿ ಬಟ್ಟಿಗೆ ಅವ್ನ ಮಾಂಸ ಕೊಚ್ಚಿ ಬಿಟ್ಟಾರು, ಮಾಂಸದ ರಾಶಿ ಮಾಡ್ಸಿಟ್ಟಾರು. ಶಿವನಯ್ಯ ಮಾಂಸದ ರಾಶಿ ನೋಡ್ತಾನು ಪಕ, ಪಕ ನಗುತಾನು, ಕಿಲಿ ಕಿಲಿ ನಗುತಾನು ಮೀಸಿ ತಿರುವುತಾನು “ಆ ದಂಡಿನ ಮಲ್ಲಣಾರ‍್ಯ ಇವ್ನು ಗಾಡಿಕಾರ, ಮೋಡಿಕಾರ. ಹಿಂಗ ಮಾಡಿದ್ರ ಇವ್ನಿಗೆ ಮರಣಿಲ್ಲ. ಆ ಗಾಣದ ಸಿದ್ದಲಿಂಗಪ್ಪನ್ನ ಕರ‍್ಸಿ ಕಲ್ಲ ಕಾಣಕ್ಕ ಹಾಕ್ಸಿ ಮಾಂಸ ತಿರುವಿ ಬಿಡಕಪ’’ ಅಂದ ‘ಆಗ್ಲಿ ಬುದ್ದಿ’ ಅಂದು ನೋಡ್ರಿ ಮ್ಯಾಗ್ಲ ಪ್ಯಾಟ್ಟಾಗೆ ಗಾಣಿಗ್ರ ಸಿದ್ಲಿಂಗಪ್ಪನ್ದು ಕಲ್ಲು ಗಾಣ ಇತ್ರಿ. ಕಲ್ಲಗಾಣಕ್ಕ ಏರ‍್ಯಾರು, ಮದ್ದು ಮಾಂಸನ್ನೆಲ್ಲ ಕಲ್ಲ ಗಾಣಕ್ಕ ತುಂಬ್ಯಾನು ಶಿವನಪ್ಪ.
ಕಲ್ಲಗಾಣಕ್ಕ ತಿರುವ್ಸುತಾನೇ | ಸೋಕೀರ ಮೂವ ತಾಜೀಜಿ |
ರಾಜ ಕ್ಯಾಕಿ ಹೊಡಿಯುತಾನೇ | ಸೋಕೀರ ಮೂವ ತಾಜೀಜಿ |
ಠೀಕಾ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕಲ್ಲುಗಾಣ್ದಗ ತಿರುಗುಸುತಾನು, ಕ್ಯಾಕಿ ಹಾಕಿ ನಗುತಾನು, ಟೀಕಾಕಿ ನಗುತಾನು ಮತ್ತೆ ಕಲ್ಲುಗಾಣ ತಿರುಗುಸ್ತಾನು ಬಗ್ಗಿ ಬಗ್ಗಿ ನೋಡ್ತಾನೆ. “ಆ ಇನ್ನು ನುರ‍್ತಿಲ್ಲಯ್ಯೋ’’
[1]ತಿರುವು’’ ಅಂತಾನೆ. ಮತ್ತೆ ತಿರುಗಿದಾಗ ಗೋಣಿ ಬಸವೇಶ್ವರ ಕಲ್ಲುಗಾಣದಾಗೆ
ಸಕ್ಕರಾಗಿ ಬೀಳುತಾನೇ | ಸೋಕೀರ ಮೂವ ತಾಜೀಜಿ |
ಕಲ್ಲುಗಾಣಾ ತಿರುವುತಾರೇ | ಸೋಕೀರ ಮೂವ ತಾಜೀಜಿ |
ಅವ್ರೆ ಸಕ್ಕಿರಿ ತಿಂಬತಾರೇ | ಸೋಕೀರ ಮೂವ ತಾಜೀಜಿ |
ಸಕ್ಕಿರಿ ತಿಂಬತಾರೆ, ಕಲ್ಲುಗಾಣ ತಿರುವುತಾರೆ. “ಆ ದಿಂಡಿನ ಮಲ್ಲಣಾರ‍್ಯ ಇದರಾಗ ಬದುಕ್ಯಾನೇನ?’’ “ಅಯ್ಯೋ ಬುದ್ದಿ ಕಲ್ಲಗಾಣರೀ. ಅದರಾಕ ಮದ್ದು ಮಾಂಸ ಹಾಕಿ ತಿರುವಿ ಬಿಟ್ಟೀವಿ. ಅದರಾಗ ಬದುಕಾದುಂಟೇ? ಇಲ್ಲಿಗೆ ಹೋತು ಇಲ್ಲಿಗೆ ಸತ್ತ ಸತ್ತ ಸತ್ತ’’ ಅಂದ. “ನಡ್ರೆಯ್ಯ ಕೂಲಳ್ಳಿ ಗೋಗಿ ಮಠಕ್ಕ ಮುತ್ತಿಗೆ ಹಾಕಿಬಿಡ್ತೀನಿ’’ ಅಂತಂದು ಶಿವನಪ್ಪ ಅಂದ. ಶಿವನಪ್ಪ ಹನ್ನೆರಡು ಸಾವಿರ ಬೇಡ್ಕಿ ತಗಂಡು ಅದೇ ಸಿದ್ಲಿಂಗಪ್ಪನ ಮನೆ ಮುಂದೆ ಬರಾಕತ್ತಾನ್ರೀ ಕೂಲಳ್ಳಿ ಮಠಕ್ಕ ಹೋಗಾಕ. ಬರ ಕರಗ ಗೋಣಿಬಸವೇಶ್ವರ ಕಲ್ಲುಗಾಣ್ದಲ್ಲಿ ಬಿದ್ದೋನು ಅದೇ ಗಾಣಿಗ್ರು ಸಿದ್ಲಿಂಗಪ್ಪ ನ ಪಟ್ಟದಾನಿ ಮ್ಯಾಲೆ ಕುತ್ಗಂಡು.
ಇಳ್ಯಾವ ಮೆಲಿಯಾತಾನೇ | ಸೋಕೀರ ಮೂವ ತಾಜೀಜಿ |
ಕಾಲಾಕ ಆಡುತಾನೇ | ಸೋಕೀರ ಮೂವ ತಾಜೀಜಿ |
ದಂಡನೋಡಿ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ದಂಡ ನೋಡಿ ನಗ್ತಾನು ತಿಂತಾನು. ಗಾಣಿಗ್ರ ಸಿದ್ಲಿಂಗಪ್ಪಗ ಹೇಳ್ತಾನ “ಆ ಸಿದ್ಲಿಂಗಪ್ಪ ದೊಡ್ಡ ಭಕ್ತ ನೀನು. ಮರಿಸ್ವಾಮಿ ಗೋಣಿಬಸಪ್ಪಗ ಗಾಣಕ್ಕೆ ಕೊಡಬೌದೇನಯ್ಯ, ಮುಳ್ಳು ಗಾಣಕ್ಕ ಕೊಡಬೌದೇನಯ್ಯ’’, ಅಂದ “ಗುರುಗಳೇ ಗುರುಗಳೇ ಕಾಣದ ಕಣ್ಣು, ಕೇಳ್ದ ಕಿವಿ, ಮೋಸ ಮಾಡಿದ ಗಂಡು ಶಿವನಯ್ಯ, ಮೋಸ ಮಾಡ್ಯಾನ್ರಿ.’’
ತಪ್ಪಾತೋ ನನ್ನಾ ಗುರುವೇ | ಸೋಕೀರ ಮೂವ ತಾಜೀಜಿ |
ತಡಿಯಾತೋ ನನ್ನಾ ಗುರುವೇ | ಸೋಕೀರ ಮೂವ ತಾಜೀಜಿ |
ಬಿದ್ದ ಬಿದ್ದ ಬೇಡುತಾನೇ | ಸೋಕೀರ ಮೂವ ತಾಜೀಜಿ |
ಸಿದ್ಲಿಂಗಪ್ಪ ಬೇಡುತಾನೇ | ಸೋಕೀರ ಮೂವ ತಾಜೀಜಿ |
ಗೋಣಿಬಸವ ಮುಸಿ ಮುಸಿ ನಗ್ತಾ ಕುಂತಾನು ಶಿವನಯ್ಯ ಬೇಡ್ಕಿ ತಗೊಂಡು ಬರ್ತಾನು. ಬಂದು ‘ಆ ದಂಡಿ ನ ಮಲ್ಲಣಾರ‍್ಯ ತಡಮಾಡಬ್ಯಾಡ ಬಾರಯ್ಯ’, ಅಂತ ಹಿಂದ್ಕ ತಿರುಗಿ ಹಿಂಗ ಅನ್ನಕರಗ ನೋಡಿಬಿಟ್ಟ. “ಆ ದಂಡಿನ ಮಲ್ಲಣಾರ‍್ಯ ಇಲ್ಲೇ ಅದಾನ ಹಿಡ್ಕಳ್ರಯ್ಯ
ಹಿಡಕಳ್ರೀಅಂಬತಾನೇ | ಸೋಕೀರ ಮೂವ ತಾಜೀಜಿ |
ಗುರುಗೆ ಮರಣ ಬಂದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಹನ್ನೆರಡು ಸಾವಿರ ಬೇಡ್ಕಿ ತೆಕ್ಕ ಬಡ್ದು ಹಿಡದಬಿಟ್ಟಾರು. ಹನ್ನೆರಡು ಸಾವಿರ ಗುದ್ದು ಗುದ್ದ್ಯಾರು. “ದಂಡಿನ ಮಲ್ಲಣಾರ‍್ಯ, ನೋಡಿದೇನಯ್ಯ ಗುಡಿಕಾರ ಮೋಡಿಕಾರ ಇವ್ನಿಗೆ ಮರಣಿಲ್ಲಯ್ಯ, ನೋಡ್ರಿ ಹನ್ನರೆಡು ಮಾರುದ್ದ ನೂಲು ಹಗ್ಗ ತರಿಸ್ಯಾನು, ನೂಲು ಹಗ್ಗ ತರ‍್ಸಿ ಗೋಣಿಬಸವನ ಚಂಡು ತಗಂಡು ತೊಡಿಯಾಕ ಒತ್ತಿ ಎಡಮುರುಗಿ[2] ಬಿರುದು ಕಟ್ಟಿಬಿಟ್ಟಾರು. ಎಡಮುರುಗಿ ಕಟ್ಟಿ ಸುಡೋ ಮಣ್ಣಾಗ ಹೂಳಿಬಿಟ್ಟಾರು. ಹೂಳಿಬಿಟ್ಟು ಶಿವನಯ್ಯ ಒಂದು ಖಂಡುಗ ಸುಣ್ಣ ಸುಡಿಸ್ಯಾನು, ಒಂದು ಖಂಡುಗ ಸುಣ್ಣ ಸುಡಿಸಿ, ಗುಡಾರ ಹೊಲಿಸ್ಯಾನು, ಸುಣ್ಣ ಅಡಿಗೆ ಹಾಕಿದ ನೋಡ್ರಿ ಅದನ್ನ ಕಟ್ಟಿದ. ನೂಲಹಗ್ಗ ಬಿಚ್ಚಲಿಲ್ಲ. ಸುಣ್ಣದಾಗಿಟ್ಟ, ಮತ್ತ ಮ್ಯಾಲೆ ಹತ್ತು ಚೀಲ ಹಾಕಿದ. ಬಾಯಿ ಹೊಲ್ದಾರು. ‘’ಆ ದಂಡಿನ ಮಲ್ಲಣಾರ‍್ಯ, ತಗೊಳ್ರಯ್ಯ ಹರಪನಳ್ಳಿ ಹಿರೇಕೆರಿಗೆ ತಗಂಡು ಹೋಗ್ಬೇಕು ಇವ್ನು’ ಅಂತೇಳಿ ಶಿವ್ನಪ್ಪ ಗೋಣಿಬಸಪ್ಪನ್ನು ಸುಣ್ಣದಾಗ ಇಟ್ಟಕಂಡ ಹಿರೇಕೇರಿಗೆ
ಹೊತ್ತಕಂಡೇ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಹಿರೇಕೇರಿಗೆ ಒಯ್ಯುತ್ತಾರೇ | ಸೋಕೀರ ಮೂವ ತಾಜೀಜಿ |
ಕೆರಿಗೆ ತಗಂಡು ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಕೆರಿಗೆ ತಗಂಡು ಹೋಗ್ಯಾರು “ಆ ದಂಡಿನ ಮಲ್ಲಣಾರ‍್ಯ, ಹಿರೇಕೆರ‍್ಯಾಗ ಒಗದು ಬಿಡ್ರಯ್ಯ’’ ನೋಡ್ರಿ ಹರಪ್ನಳ್ಳಿ ಹಿರೇಕೆರಿಯಾಗೆ ಒಂದು ಖಂಡಗ ಸುಣ್ಣ ಮತ್ತ ಗೋಣಿಬಸಪ್ಪನ್ನ ಕೆರಿಯಾಕ ಒಗದುಬಿಟ್ಟಾರು. ಕೆರಿಯಾಕ ಬಿದ್ದ ತಕ್ಷಣಕ ಖಂಡಗ ಸುಣ್ಣ
ಪಳ್ಳ ಪಳ್ಳ ಕುದಿಯಾತಾನೇ | ಸೋಕೀರ ಮೂವ ತಾಜೀಜಿ |
ರಾಜ ಕ್ಯಾಕಿ ಹೊಡಿಯುತಾನೇ | ಸೋಕೀರ ಮೂವ ತಾಜೀಜಿ |
ಠೀಕಾಕಿ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕ್ಯಾಕಿ ಹೊಡಿತಾನು, ಠೀಕಾಕಿ ನಗುತಾನು. ಗೋಣಿಬಸವೇಶ್ವರ ಖಂಡಗ ಸುಣ್ಣದೊಳಗೇ
ಕುದಿಯಾತಾನೇ ಗೋಣೀಬಸವೋ | ಆ ಶಿವನೆನೆಯವ ದೇವೈ |
ಖಂಡುಗ ಸುಣ್ಣ ನನ್ನಾದೈವೇ | ಆ ಶಿವನೆನೆಯವ ದೇವೈ |
ಪಳ್ಳ ಪಳ್ಳ ಕುದಿಯಾತೈತೇ | ಆ ಶಿವನೆನೆಯವ ದೇವೈ |
ಗುರುವೇ ಸುಣ್ಣದಾಗೆ ಕುದಿಯಾತಾನೇ | ಆ ಶಿವನೆನೆಯವ ದೇವೈ |
ಶಿವನಪ್ಪ ಮೋಸಾ ಮಾಡ್ಯಾನಲ್ಲೋ | ಆ ಶಿವನೆನೆಯವ ದೇವೈ |
“ದಂಡಿನ ಮಲ್ಲಣಾರ‍್ಯ ಇದರಾಗ ಉಳಕಂಡಾನೇನಾ?’’ “ಅಯ್ಯೋ ಬುದ್ದೀ ಎಂಥ ಮಾತು ಹೇಳ್ತೀರೀ. ಸುಣ್ಣ ಇದು ಮದ್ದು ಮಾಂಸ ಸುಟ್ಟು ಬೂದಿ ಮಾಡಿಬಿಡ್ತತೆ. ಇದು ಇಷ್ಟು ದೀವ್ಸ ಹೇಳಿದ್ದು ಸುಳ್ಳು ಇವತ್ತು ಖರೇವು ನೋಡ್ರಿ. ಸುಣ್ಣದಾಗ ಉಳಿಯಾದುಂಟೇನ್ರೀ ಮನುಷ್ಯ ಹೋದ ಹೋದ’’. “ಆ ಅಂಗಾರ ನಡ್ರಿ ಮತ್ತೆ ಕೂಲಿಳ್ಳಿ ಗೋಗಿ ಮಠಕ್ಕ ಮುತ್ತಗಿ ಹಾಕಿಬಿಡ್ತಿನಿ. ಗದ್ದಿಗಿ ಹತ್ತಿಬ್ಡೀನಿ. ಶಿವನಯ್ಯ ಕೆರಿಯಾಕ ಹಾಕಿ, ಕೆರಿ ಏರಿ ಕೆಳಾಕ ಇಳೀತಾನ್ರೀ. ಕೆರಿ ಏರಿ ಇಳದ ಮ್ಯಾಕ ಕೆರಿಯಾಕ ಖಂಡುಗ ಸುಣ್ಣ ಪಳಪಳ ಕುದಿಯಾದು. ಅಡ್ಯಾಗ್ಲ ಸುಣ್ಣ ಕರ್ರಗ ಆತು, ಮ್ಯಾಗ್ಲು ಸುಣ್ಣ ಜಾಜಿ ಮಲ್ಲಿಗಿ, ಸೂಜಿ ಮಲ್ಲಿಗಿ ಆಥು. ಕಟ್ಟಿದ ನೂಲು ಹಗ್ಗ ಅಂತರಗಂಗಿ ಬಳ್ಳಿ ಆತು.ಆ ಒಲಿದ ಅಂಡಿಗಿ ಚೀಲ ಕುದುರಿ ಕೊಳಗದ ಎಲಿ[3] ಆತು. ಎಲಿ ಆದಗ ಗೋಣಿಬಸವೇಶ್ವರದ ಅದು ಹರಪನಳ್ಳಾಯಗೆ ಕಂಠಿ ನಾಗವ್ವನ
ಅಂಗಡ್ಯಾಗ ಕುಂತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ವ್ಯಾಪಾರ ಮಾಡುತಾನೇ | ಸೋಕೀರ ಮೂವ ತಾಜೀಜಿ |
ವ್ಯಾಪಾರ ಮಾಡ್ತಾನ್ರೀ. ಗೋನುಗಳು, ವಸ್ತ್ರದಾನಗಳು, ಅನ್ನದಾನಗಳು, ಚಿನ್ನದಾನಗಳು ಸಾಲ ಬಂಜಿಯರಿಗೆ
ಮಕ್ಕಳ ಫಲವ ಕೊಡ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಕ್ಕಳಕೊಡ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕಂಠಿ ನಾಗಮ್ಮ ಭಾಗ್ಯ ಮಾಡ್ಕೆಂಡಳು ರೀ, ಯಾರಿಂದ, ಗುರುವಿಂದ, ಗೋಣಿ ಬಸವೇಶ್ವರ ಅಂಗಡ್ಯಾಗ ಕುತ್ಗಂಡು ವ್ಯಾಪಾರ ಮಾಡ್ತಾನು. ಸುಣ್ಣದಾಗಿದ್ದ ಎದ್ದು ಬಂದು. ಆಗ ಶಿವನಯ್ಯ ಆ ಕಂಠಿ ನಾಗಮ್ಮನ ಅಂಗಡಿ ಮುಂದೆ ಬರ‍್ತಾನ. ಆ ಮನಿ ಮುಂದಕ್ಕ ಬಂದು. “ಆ ದಂಡಿನ ಮಲ್ಲಣಾರ‍್ಯ ತಡ ಮಾಡಬ್ಯಾಡ್ರಿ ಬರ್ರಯ್ಯ’’. ಹಿಂದಕ್ಕ ತಿರುಗಿ ಕರಿಯ ಕರಗ ನೋಡಿ ಬಿಟ್ಟ. ಆ ದಂಡಿನ ಮಲ್ಲಣಾರ‍್ಯ ಇಲ್ಲೇ ಅದಾನಯ್ಯ.’’
ಹಿಡಕಳ್ರೀ ಎಂಬತಾನೇ | ಸೋಕೀರ ಮೂವ ತಾಜೀಜಿ |
ಹನ್ನೆರಡು ಸಾವಿರ ಬೇಡ್ಕೇ | ಸೋಕೀರ ಮೂವ ತಾಜೀಜಿ |
ಮನಿಗೆ ಮುತ್ತಿಗಿ ಹಾಕ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಮುತ್ತಿಗಿ ಹಾಕ್ಯಾರು. ಗೋಣಿಬಸಪ್ಪನ ತೆಕ್ಕೆ ಬಡ್ದು ಹಿಡ್ಕಂಡ ಹೋಗ್ಯಾರು. ಹಿಡ್ದು ನಿಂತಾರು. ಹಿಡ್ದು ನಿಂತಮ್ಯಾಗ ಕಂಠಿನಾಗಮ್ಮ ದೊಡ್ಡ ಭಕ್ತಳು. ಗೋಣಿ ಬಸಪ್ಪನ ನಡು ಇಡ್ಕಂಡು ಶಿವನಪ್ಪಗ ಬೇಡ್ಕಂತಾಳೆ. “ಶಿವನಯ್ಯ ಶಿವನಯ್ಯ ಮರಿಸ್ವಾಮಿ ಗೋಣಿ ಬಸವೇಶ್ವರನ್ನು
ಹೊನ್ನ ಕೊಡ್ತೀನಿ ಕೈಯಾ ಬಿಡೋ | ಸೋಕೀರ ಮೂವ ತಾಜೀಜಿ |
ಚಿನ್ನ ಕೊಡ್ತೀನಿ ಕೈಯಾ ಬಿಡೋ | ಸೋಕೀರ ಮೂವ ತಾಜೀಜಿ |
ನೀನೇ ಕೇಳಿದ್ದ ಕೊಡ್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ನಮ್ಮ ಸ್ವಾಮಿಗೆ ಕೈಯಾ ಬಿಡೋ | ಸೋಕೀರ ಮೂವ ತಾಜೀಜಿ |
‘ಶಿವನಪ್ಪ ಬಿಟ್ಟುಬಿಡಯ್ಯ ಆ ಅಂಗಡಿ ಅಂಗಡೀನ ಕೊಡ್ತೀನಿ ಕೈಬಿಡಪಾ’ ಅಂದಾಗ ನೋಡ್ರಿ ಸೊಕ್ಕಿನ ಶಿವನಯ್ಯ ಅಂತಾನ್ರೀ ಕಂಠಿನಾಗಮ್ಮಗ. “ಆ ದಂಡಿನ ಮಲ್ಲಣಾರ‍್ಯ ಅವಳ್ಳೇನು ನೋಡ್ತೀರೀ, ಆಳಿಗೊಂದು ಗುದ್ದು ಹಾಕಿಬಿಡ್ರಲೇ’’ ಅಂದಾಗ ಗೋಣಿಬಸವೇಶ್ವರ ಹೇಳ್ತಾನೆ. “ನಾಗಮ್ಮ ಒಪ್ಪಿದೆ ಭಾವಕ್ಕೆ ನಿಷ್ಠೆಗುಣಕ್ಕೆ ಬಾಳೆ ಹಣ್ಣಿನಂತೆ ಭಕ್ತಳವ್ವ.’’
ಕೈಯಾ ಬಿಡೇ ನನ್ನ ಮಗಳೇ | ಸೋಕೀರ ಮೂವ ತಾಜೀಜಿ |
ಬಿಟ್ಟೇ ಬಿಡೇ ನಾಗವ್ವೋ | ಸೋಕೀರ ಮೂವ ತಾಜೀಜಿ |
ಬಿಟ್ಟುಬಿಡಮ್ಮ ಅಂದಾಗ ಕೈಬಿಟ್ಟು ಬಿಟ್ಟಾಳು. ಗೋಣಿಬಸಪ್ಪನ ತಗಂಡು ಹನ್ನೆರಡು ಸಾವಿರ ಬೇಡ್ಕೆ ತಗಂಡು ಎಲ್ಲಿಗೆ ಬರ‍್ತಾನು. ಗೋಣಿಬಸಪ್ಪನ್ನ ಹಿಡ್ಕಂಡೇ.
ಜಿಗಟೇರಿಗೆ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ತನ್ನ ರಿಗೆ ತಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಚಿಗಟೇರಿಗೆ ತಂದಾನು. ಶಿವನಪ್ಪನ್ನ ದೇವತಾ ಅರಮನಿಯೊಳಗೆ, ದೇವರಕ್ವಾಣಿಯೊಳಗೆ ನೆಲಭವನ ಕಡಿದಾನು ಮತ್ತೆ ಗೋಣಿಬಸಪ್ಪನ ಬಟ್ಟಿಬಟ್ಟಿಗೆ ಕಡ್ಡು ಮದ್ದು ಮಾಂಸದ ರಾಶಿ ಮಾಡಿ, ಆ ತೆಗ್ಗಿನಾಕ ಹಾಕಿ ಮ್ಯಾಲೆ ಮಣ್ಣು ಮುಚ್ಚಿಬಿಟ್ಟಾನು. “ಇದರಗ ಉಳಿದಾ ನೇನಯ್ಯ’’, “ಅಯ್ಯೋ ಬುದ್ದಿ ಇನ್ನು ಸಾಧ್ಯ ಇಲ್ಲೀ. ಬಟ್ಟಿ ಬಟ್ಟಿಗಾಗಿ ಕಡ್ಡು ತೆಗ್ಗಿನಾಕ ಹಾಕಿ ಮ್ಯಾಲೆ ಮಣ್ಣು ಮುಚ್ಚಿ ಬಿಟ್ಟೀವಿ. ಇನ್ನ್ಯಂಗ ಬರ‍್ತಾನ್ರೀ ಇಲ್ಲಿಗೆ ಮುಗಿತ್ರೀ ಸತ್ತ ಸತ್ತ ಸತ್ತ’’ ಹನ್ನೆರಡು ಸಾವಿರ ಬೇಡ್ಕಿ ಕೊಂಡಾಡ್ತತೆ, ನಗತೈತೆ, ಕ್ಯಾಕಿ ಹೊಡಿತೈತೆ, ಶಿವನಯ್ಯ ಮೀಸಿ ತಿರುವು ತಾನು, ಹಲ್ಲು ಕಡಿತಾನು ಮತ್ತೆ “ನಡ್ರೆಯ್ಯ ಕೂಲಹಳ್ಳಿಗೆ ಹೋಗಿ ಮಠಕ ಮುತ್ತಿಗಿ ಹಾಕಿಬಿಡ್ತೀನಿ. ಇವ್ನ ಗದ್ದಿಗಿ ಹತ್ತಿಬಿಡ್ತಿನಿ.’’ ಮಾತಾಡ್ತ ಕುಂತಾರ್ರೀ, ಚಿಗಟೇರ‍್ಯಾಗ, ಆತನ ದೇವತಾ ಅರಮಿನಿಯಾಗ ಮಾತಾಡ್ತಾ ಕುಂತಗ ಗೋಣಿಬಸವೇಶ್ವರ ನೆಲಭವಕ್ಕ ಇದ್ದವನು. ಕೂಲಹಳ್ಳಿಗ ಶಿವಸ್ಥಾನದ ಕಟ್ಟಿಮಾಯ್ಗ
ಕಂದನಾಗಿ ಆಡತಾನೇ || ಸೋಕೀರ ಮೂವ ತಾಜೀಜಿ |
ಈ ಬತ್ತಿ ತಿಂಬಾತಾನೇ | ಸೋಕೀರ ಮೂವ ತಾಜೀಜಿ |
ಹಡ್ಡತಾಯಿ ಕನಕಮ್ಮಗ ಮಗ ಹೋದ ತಿರುಗಿ ಬರಲಿಲ್ಲ. ಹುಚ್ಚು ಹಿಡೀತು. ಹುಚ್ಚು ಬಂದು ಮಠದಾಗೆ “ಮಗು ಬಸವಣ್ಣ ಎಲ್ಲಿ ಹೋದ್ಯಪಾ ನಮ್ಮನ್ನ ಮರ‍್ತೇನಪ ನಮ್ಮನ್ನು ಬಿಟ್ಟು ಹೋದೇನಪಾ, ಅಳ್ತಾ, ಅಳ್ತಾ ಕರೀತಾ ಮಠದಾಗ ಸುತ್ತರಿತಾ ನೋಡ್ತಾಳೆ. ಮಗನನ್ನು ಧ್ಯಾನ ಮಾಡ್ತಾಳೆ. ಸತ್ತಂತ ನೋಡ್ತಾ ನಗುತಾ, ಅಳುತಾ, ಹುಚ್ಚುರು ಮಾಡ್ದೆಂಗ ಮಾಡ್ಕೆಂತ, ಶಿವ ಸನ್ನಿಧಿಯ ಕಟ್ಟಿಗೆ ಬರ‍್ತಾಳು, ನೋಡ್ತಾಳ್ರೀ, ಕಸು ಐತ್ರೀ ‘ಹಾ ಏನಪಾ’
ಹುಟ್ಟಿದೇನೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
ಹುಚ್ಚು ನಿಚ್ಚಳಾಗುತೈತೇ | ಸೋಕೀರ ಮೂವ ತಾಜೀಜಿ |
ತಾಯಿ ಹುಚ್ಚು ನಿಚ್ಚಳಾಗುತೈತೇ | ಸೋಕೀರ ಮೂವ ತಾಜೀಜಿ |
ಮಗನ ಬಾಚಿ ಎತ್ತ್ಯಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಮಗನ್ನ ಬಾಚಿ ಎತ್ತ್ಯಾಳು. ಅಪ್ಪಿಗೆಂಡು, ಮನಿಗೆ ತಗಂಡು ಹೋಗ್ಯಾಳು. ತಲಿ ಎರಿತಾಳು, ಸಕ್ಕರಿ ತಿನ್ನುಸ್ತಾಳು. ಮತ್ತೆ ಹುಟ್ಟಿದೆಪಾ, ಮತ್ತೆ ಹುಟ್ಟಿದೆಪಾ ಅಳ್ತಾ ಕಣ್ಣೀರಾಕ್ತಾ, ಮಗನಿಗೆ ಹಾಲು ಸಕ್ಕಿರಿ ತಿನ್ನಸ್ತಾಳ. ನೋಡ್ರಿ ಗೋಣಿಬಸವೇಶ್ವರ, ಮಹಿಮದ ಪುರುಷ ಕಲಿಯುಗದ ಪುರುಷ ಒಂಬತ್ತು ತಿಂಗಳ ಕೂಸು ಹೋಗಿ ಒಂಬತ್ತು ವರ್ಷದವನಾದ್ನಂತ್ರೀ, ಒಂಬತ್ತು ವರ್ಷಧನಾದಾಗ “ಆ ಕಲ್ಲಪ್ಪ ತಡಮಾಡಬ್ಯಾಡಯ್ಯ ಚಿಗಟೇರಿ ಶಿವನಯ್ಯ ಹನ್ನೆರಡು ಸಾವಿರ ಬೇಡ್ಕಿ ತಗಂಡು. ಸನ್ನಿಧಿಗೆ ಬರ್ತಾನಪಾ, ತಡಮಾಡ ಬ್ಯಾಡ ಹೂವಿನ ತೋಟಕೆ ಹೋಗಿ ನೂರೊಂದು ಪುಷ್ಟ ತಗಂಡಬಾ ನೂರೊಂದು ಪುಷ್ಟ ತಂದು ನೆನಿಅಕ್ಕಿ, ನೆಲಿಗಡಲಿ, ಗೊನಿಮುರುದ ಬಾಳೆಹಣ್ಣು, ತೆಂಗಿನಕಾಯಿ ಊದು ಕರ್ಪೂರ ತಗಂಡು ಗವಿಯಾಗೆ, ನೆಲಮಾಳಿಗೆಯಾಗೆ ಅಂದ್ರೆ ಹಸಿಪೆಳಿ[4] ಮುಸಿಕಿನಬಾವಿ ಚೆನ್ನಬಸವಣ್ಣನ ಆಣೆ, ಆ ಚೆನ್ನಬಸವಣ್ಣನ ಪೂಜಿ ಮಾಡಪಾ.’’
ಮಠ ಬಿಟ್ಟೇ ಹೋಗತೀನೇ | ಸೋಕೀರ ಮೂವ ತಾಜೀಜಿ |
ಕಾದವರ ಕಾಲಾಗೇ | ಸೋಕೀರ ಮೂವ ತಾಜೀಜಿ |
ಶಿವನಪ್ಪನ ಕಾಲಾಗೇ | ಸೋಕೀರ ಮೂವ ತಾಜೀಜಿ |
ಹೋಗತೀನೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
ನೀನೇ ತಡ ಮಾಡಬ್ಯಾಡೋ | ಸೋಕೀರ ಮೂವ ತಾಜೀಜಿ |
“ಕಲ್ಲಪ್ಪ ತಡಮಾಡಬ್ಯಾಡಪಾ ಹತ್ರಕ ಬರ್ತಾನು, ಸಮೀಪಕ ಬಂದಾ ಹೋಗಯ್ಯ. ಆಗ ಕಲ್ಲಪ್ಪ ಹೂವಿನ ತ್ವಾಟಕ್ಕ ಹೋಗ್ಯಾನು ನೂರೊಂದು ಪುಷ್ಪತಂದಾನು ನೆನಿಅಕ್ಕಿ, ನೆಲಗಡಲಿ, ಗೊನಿಮುರದ ಬಾಳೆಹಣ್ಣು ಹಸೆ ತೆಂಗಿನಕಾಯಿ ಊದು ಕರ್ಪೂರ ತಗಂಡು ಮುಂದೆ ಮುಂದೆ ಕಲ್ಲಪ್ಪ ಹಿಂದು ಹಿಂದೆ ಗೋಣಿಬಸವೇಶ್ವರ ನೆಲಭವನಕ ಇಳಿದಾರು ನೆಭವನದಲ್ಲಿ ಹಸಿಪೆಳಿ ಉಸುಕಿನ ಬಾವಿ ಹತ್ರ ಚನ್ನಬಸವಣ್ಣನ ಪೂಜಿ ಮಾಡ್ತೀನ್ರೀ. ಪೂಜಾರಿ ಕಲ್ಪಪ್ಪ ಪೂಜಿ ಮಾಡ್ತಾನು.
ಬೆಳಗುವೆನಾರತೀಯ ರಾಜಾರಮಣರಿಗೇ
ಬೆಳಗುವನಾರತಿಯಾ
ಮಾದೇವಿ ಬನಶಂಕರಿ ಬಾಲಾನ ಸಲುವಮ್ಮಾ
ಬೆಳಗುವನಾರತಿಯಾ
ಮಲತಾಯಿ ಮಾತಾ ಕೇಳೀ ದೇಶಸಂಚಾರ ಸೇರಿ
ಬೆಳಗುವನಾರತಿಯಾ
ಗೋಣಿಬಸವೇಶ್ವರ ಆರತಿ ಮಾಡ್ಯಾನು. ಬಸವಣ್ಣಾ ಹೋಗುತೀನಪ್ಪ ಈವತ್ತು ಮಠಬಿಟ್ಟು ಹೋದೋನು ಇನ್ನು ಯಾವ ಕಾಲಕ್ಕೇ ತಿರುಗಿ ನಾನು ಬರೋದಿಲ್ಲಾ. ಮಗು ಕಲ್ಲಪ್ಪ ಮ್ಯಾಲಕ್ಕ ಅತ್ತಪ್ಪ ಹರ್ತಕ್ಕ ಬಂದಾನು. ಸನಿಹಕ್ಕೆ ಬಂದಾನು ಶಿವನಪ್ಪ ಬಂದು ಕೇಳಿದ್ರೆ ನಿನ್ನ ಕಡುದು ಹಾಕಿದ್ರೂ
ನನ್ನ ಸುದ್ದಿ ಹೇಳಬ್ಯಾಡೋ | ಸೋಕೀರ ಮೂವ ತಾಜೀಜಿ |
ಗೋಣಿಬಸವ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಆಗ್ಲಿ ಗುರುಗಳೇ ಅಂದ. ಆಗ ಮುಂದು ಮುಂದು ಕಲ್ಲಪ್ಪ ಹಿಂದು ಹಿಂದೆ ಗೋಣಿ ಬಸವೇಶ್ವರ, ಹೊರಗೆ ಬಂದು ದನದ ಮನಿ ಬೀಗ ತಗದಾನು, ಆದ್ರೆ ದನದ ಮನಿಯೊಳಗೆ ದಡಿ ಹಾಕ್ದ. ಕೈದಂಡು, ಕಾಲದಂಡು ಇಟ್ಟ “ಆ ಗುರುಗಳೇ ದಯಮಾಡ್ರಿ ಒಳಗೆ, ಆಗ ಗೋಣಿಬಸವೇಶ್ವರ ಶಿವನಪ್ಪನ ಕಾಲಾಗೆ ದನದ ಮನಿಯಾಕೆ ಹೋದ. ಆದ್ರೆ ಕಾಟಗರ ಕಾಲ್ದಾಗ ಗೋಣಿಬಸವೇಶ್ವರ ದನದ ಮನಿಯೊಳಗೆ ಗ್ವಾಜಲ[5] ಗುಂಡಿಗೆ’’
ತಲಿಕೊಟ್ಟೇ ಮಲಿಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ದನದ ಮನಿಗೆ ಮಲಿಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
“ಆ ಕಲ್ಲಪ್ಪ ತಡ ಮಾಡಬ್ಯಾಡಯ್ಯ ಕದ ಮುಚ್ಕೆಂಡು ಬೀಗ ಹಕ್ಕೆಂಡು ಬಿಡಪಾ.’’ ಕದ ಮುಚ್ಚಿ ಬೀಗ ಹಾಕ್ಯಾನು ಕಲ್ಲಪ್ಪ ಮಠದಾಗ ಬಂದು ನೋಡ್ರಿ ಮದ್ದಾನಸ್ವಾಮಿ ಮಾಡ್ತಾ ನಿಂತಾನು. ಕಲ್ಲಪ್ಪ, ಗೋಣಿಬಸಪ್ಪ ಮಠದ ಹೊರಗೆ ದನದ ಮಿನಿಯಾಗ ನಿಂತಾನು. ಸೊಕ್ಕಿನ ಶಿವನಯ್ಯ ಹನ್ನರೆಡು ಸಾವಿರ ಬೇಡ್ಕಿ ತಗಂಡು ಧೀನ್ ಧೀನ್ ಅನ್ತಾ ಮಠಕ್ಕ ಹೋಗ್ತಾನು. ಮಠದಾಗ ಹೋಗಕರಗ ಎತ್ಲಾಗನ ನೋಡ್ರಿ ಯಾಕಡಿಗರ ನೋಡ್ರಿ ಝಲ್ ಅಂಬಾ ಕಾವಲು ಐತೆ. ಗೋಣಿಬಸಪ್ಪನ ಗದ್ದಿಗಿ ಮ್ಯಾಲೆ ಹಾಲು ಉಕ್ಕಿ ಹರೀತಾವೆ. ಶಿವನಯ್ಯ ನೋಡ್ದ. “ಆ ದಂಡಿನ ಮಲ್ಲಣಾರ‍್ಯ ಎತ್ಲಾಗ ಯಾಕಡಿಗರ ನೋಡಪಾ ಝಲ್ ಅಂಬಾ ಕಾವಲು ಐತೆ. ಅವನ ಗದ್ದಿಗಿ ಮ್ಯಾಲೆ ಹಾಲು ಉಕ್ಕಿಹರಿತಾವಲೇ ಇಲ್ಲೇವರೆಗೇ’’
ಗೋಣಿಬಸವ ಸತ್ತೇ ಇಲ್ರೋ || ಸೋಕೀರ ಮೂವ ತಾಜೀಜಿ |
ಬರ್ರೆಲೆ ಹೋಗೋಣೋ | ಸೋಕೀರ ಮೂವ ತಾಜೀಜಿ |
ಪೂಜಾರೀ ಕೇಳಾನೂ | ಸೋಕೀರ ಮೂವ ತಾಜೀಜಿ |
ಮಠಕ್ಕ ಬಂದುಬಿಟ್ಟಾನು. ಆಗ ಶಿವನಪ್ಪ ಕೇಳ್ತಾನ್ರೀ ಪೂಜಾರಿ ಕಲ್ಲಪ್ಪನ್ನ. “ಲೇ ಪೂಜಾರಿ ಕಲ್ಲಪ್ಪ, ತಡಿಲೇ ಗಂಟಿ ಮಿಸುಕಸ[6] ಬ್ಯಾಡ, ಧೂಪದಾರತಿ ಎತ್ತಬ್ಯಾಡ ಕೆಳಗಿಡಲೇ’’ ಕಲ್ಲಪ್ಪ ಗದ ಗದ ನಡುಗಿ ಕೆಳಗ ಇಟ್ಟುಬಿಟ್ಟಾನು. ಕೈ ಮುಕ್ಕಂಡು ನಿಂತಾನು. ‘ಲೇ ಸುಳ್ಳು ಹೇಳಬ್ಯಾಡ ಗೋಣಿಸಬವ ಎತ್ಲಾಗ ಹೋದ’
ಯಾಕಡಿಗೆ ಹೋದನಲೇ | ಸೋಕೀರ ಮೂವ ತಾಜೀಜಿ |
ಹೇಳೇ ಪೂಜಾರಿ | ಸೋಕೀರ ಮೂವ ತಾಜೀಜಿ |
‘ಹೇಳಲೇ’ ಅಂತಾನ್ರೀ. ಆಗ ಪೂಜಾರ ಕಲ್ಲಪ್ಪ ಹೇಳ್ತೀನ್ರೀ ‘ಆ ಶಿವನಪ್ಪನವರೇ ಅವ್ನು ಭಿಕ್ಷುಕ ನಾಟ ಹೆಂಡ್ರು ಮಕ್ಳು ದಾಸ್ಯ ಇಲ್ಲ. ಮಠಮಾನ್ಯ ದ್ಯಾಸ ಇಲ್ಲ. ಇವತ್ತಿಗೆ ಒಂಬತ್ತು ವರುಷಾತು ನೋಡ್ರಿ, ಅವ್ನ ಮುಖ ನೋಡ್ಲಿಲ್ದ. ನಿಮ್ಮೂರು ಕಡಿಗೆ ಭಿಕ್ಷುಕ ಹೋದ. ಅವತ್ತು ನೋಡ್ದ ಮುಖ.
ಇಲ್ಲೇವರೆಗೆ ನೋಡೇ ಇಲ್ಲೋ | ಸೋಕೀರ ಮೂವ ತಾಜೀಜಿ |
ಪೂಜಾರಿ ಸುಳ್ಳು ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಪೂಜಾರಪ್ಪ ಸುಳ್ಳು ಹೇಳ್ತಾನ್ರೀ, ಶಿವನಪ್ಪ ಇದಿರಿಗೆ ಸೊಕ್ಕಿನಶಿವನಯ್ಯ, ಮೊದಲೇ ಸೊಕ್ಕಿನ ಜಾತಿ “ಅದದ್ದಾಗ್ಲಿ ದಂಡಿನ ಮಲ್ಲಣಾರ‍್ಯ ಆ ಪೂಜಾರೀನ ಏನ್ ನೋಡ್ತೀರಿ. ಅಡ್ಡ ಹಿಡ್ದು ಅವ್ನ ಕಡಿದು ಬಿಡ್ರಲೇ ಅತ್ಲಾಗ’’. ಅಂದಾಗ ಪೂಜಾರೆಪ್ಪ ದಬದಬ ಉಚ್ಚಿ ಹೊಯ್ಯಕೆಂಡ ಬಿಟ್ಟ. “ಅಯ್ಯೋ ಪರಮಾತ್ಮ ನಾನು ನೋಡಿದ್ರೆ ಪೂಜಾರಪ್ಪಾ ಹೊಡ್ದ್ರೆ ಸಾಯ್ತಿನಿ. ಬಡ್ದರೇ ಸತ್ತು ಹೊಕ್ಕೀನಿ. ಅವ್ನಂತೂ ಸತ್ಯವಂತ ಶರಣ ಎದ್ದೆದು ಬರ‍್ತಾನೆ. ರಾಜಾಧಿರಾಜ ಶಿವನಪ್ಪನವರೇ ಆ ತಡ್ರಿ ತಡ್ರೀ ನನ್ನ ಕಡಿಬ್ಯಾಡ್ರೀ ದನ್ದ ಮನಿಯಾಗೆ’’
ಮಲಗ್ಯಾನ ಹೋಗ್ರಯ್ಯೋ | ಸೋಕೀರ ಮೂವ ತಾಜೀಜಿ |
ಪೂಜಾರೀ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಕಲ್ಲಪ್ಪನ ಅಂತರಕ್ಕ ಹೊಗದಾರು. ಓಡಿ ಬಂದು ಆ ದನ್ದ ಮನಿಗೆ ಮುತ್ತಿಗೆ ಹಾಕಿ ಬಿಟ್ಟಾರು. “ಆ ದಂಡಿನ ಮಲ್ಲಣಾರ‍್ಯ ಗದ್ಲ ಮಾಡಬ್ಯಾಡಯ್ಯ ಗಲಾಟ ಮಾಡಬ್ಯಾಡ್ರಯ್ಯ’’ ಶಿವನಯ್ಯ ಕೆಂದಗುದರಿ ಮ್ಯಾಲ ಕುತಗಂಡು ತಿರುಗ್ತಾನು, ಮನಿ ಸುತ್ತರೀತಾನು, ಮೀಸಿ ತಿರುವುತಾನು, ಹಲ್ಲು ಕಡಿತಾನು, ದಂಡಿನ ಮಲ್ಲಣಾರ‍್ಯ ದನ್ದ ಮನಿಗೆ ಮುತ್ತಿಗೆ ಹಾಕಿಬಿಟ್ಟಾರು. ಶಿವನಯ್ಯ ಕೋಡಿಹಳ್ಳಿ[7] ಯಿಂದ ಒಂದು ಬಂಡಿ ಹುಲ್ಲುಕಡ್ಡಿ ತರ‍್ಸಿದ. ಪಿಡಿ ಕಟ್ಟಿದ, ಪಿಡಿಗೆ ಬೆಂಕಿ ಇಟ್ಟ, ಸೊಕ್ಕಿನ ಶಿವನಯ್ಯ ದನ್ದ ಮನಿಗೆ
ಸುತ್ತ ಬೆಂಕಿ ಇಟ್ಟಾರಯ್ಯೋ | ಸೋಕೀರ ಮೂವ ತಾಜೀಜಿ |
ದನ್ದ ಮನಿಗೋ ನನ್ನಾ ದೈವೇ | ಸೋಕೀರ ಮೂವ ತಾಜೀಜಿ |
ಅವರೇ ಬೆಂಕಿ ಇಟ್ಟಾರಯ್ಯೋ | ಸೋಕೀರ ಮೂವ ತಾಜೀಜಿ |
ಒಳಗೇ ಮಲಿಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ದಗ್ಗ ದಗ್ಗ ಉರಿಯತೈತೇ | ಸೋಕೀರ ಮೂವ ತಾಜೀಜಿ |
ದನದ ಮನೆ ಉರಿಯಾತೈತೇ | ಸೋಕೀರ ಮೂವ ತಾಜೀಜಿ |
ರಾಜ ಕೇಕಿ ಹಾಕಿ ನಗುತಾನು, ಟೀಕಾ ಕಿ ನಗುತಾನು, ಪಕಪಕ ನಗುತಾನು, ಕೋಡಿಹಳ್ಳಿಯವ್ರು ಒಂದು ಬಂಡಿ ಪುಂಡಿ ಕಡ್ಡಿ ಕೊಟ್ಟಿದ್ರಿಂದ ಒಂದು ಕೆಂಡ ಹೋಗಿ ಕೋಡಿಹಳ್ಳಿಗೆ ಬಿತ್ತಂತ್ರೀ. ಇಲ್ಲಿ ದನ್ದಮನಿ ಸುಟ್ಟಂಗೆ
ಕೋಡಿಹಳ್ಳಿ ಸುಡುತೈತಯ್ಯೋ | ಸೋಕೀರ ಮೂವ ತಾಜೀಜಿ |
ಸುಟ್ಟು ಬೂದಿ ಆಗುತೈತೇ | ಸೋಕೀರ ಮೂವ ತಾಜೀಜಿ |
ಅಲ್ಲಿ ಕೋಡಿಹಳ್ಳಿ ಸುಟ್ಟು ಬೂದಿ ಆತು. ಇಲ್ಲಿ ದನ್ದ ಮನಿ ಸುಟ್ಟು ಬೂದಿ ಆತು. ಆದ್ರಿಂದ ಕೋಡಿಹಳ್ಳಿಯವ್ರು ಪಂಡಿಕಡ್ಡಿ ಕೊಟ್ಟದಿರಂದ ‘ಸುಟ್ಟ ಕೋಡಿಹಳ್ಳಿ’, ‘ಸುಟ್ಟ ಕೋಡಿಹಳ್ಳಿ’ ಅಂತ ಕೋಡಿಹಳ್ಳಿಗೆ ಅಂತಾರ್ರೀ. ‘ಆ ದಂಡಿನ ಮಲ್ಲಣಾರ‍್ಯ ಇದ್ಯಾರಗೂ ಉಳ್ಕಂಡನೇನ ಬೆಂಕ್ಯಾಗ ’ ‘ಅಯ್ಯೋ ಅಗ್ನಿದೇವ ಭಾಳ ಕೆಟ್ಟೌನು. ಇದು ಹಸೇದು, ಇದು ಒಣಗಿದ್ದು. ಇದು ಬಿಸೇದು ಅಂಬಾದಿಲ್ಲ.ಎಲ್ಲಾ ಸುಟ್ಟಿ ಬೂದಿ ಮಾಡಿಬಿಡ್ತಾನ್ರೀ ಮಹಾ ಕೆಟ್ಟೋನು ಅಗ್ನಿದೇವ. ಇದ್ರಾಗ ಉಳ್ದಾನೇ ಎಲ್ಲ ಸುಟ್ಟು ಬೂದಿ ಆಗೇನು. ಇಲ್ಲಿಗೆ ಹೋತ್ರಿ. ಇಲ್ಲಿಗೆ ಸತ್ತ’. ‘ಆ ನಡಿಮತ್ತೇ ಮಠ ಹತ್ತಿಬಿಡ್ತಿನಿ. ಗದ್ಗಿ ಹತ್ತಿಬಿಡ್ತಿನಿ’. ಅಂದು ಮಠದ ಬಗ್ಲಕೆ ಬರ್ತಾನ್ರೀ. ದಂಡು ತಗಂಡು ಶಿವನಯ್ಯ. ಮಠದ ಬಾಗ್ಲಿಗೆ ಬಂದಾಗ ಗೋಣಿಸಬವೇಶ್ವರ ದನ್ದ ಮನಿಯಾಗ ಮಕ್ಕಂಡೋನು. ಬೆಂಕಿಯಾಗ ಸುಟ್ಟೋನು. ಮಠದ ಹೊರಗೆ ಅದು ಶಿವಸ್ಥಾನದ ಕಟ್ಟಿಮ್ಯಾಗೆ
ಪಂಚಪಗಡಿ ಆಡುತಾನೇ || ಸೋಕೀರ ಮೂವ ತಾಜೀಜಿ |
ದಂಡು ನೋಡಿ ನಗುತಾನಯ್ಯೋ | ಸೋಕೀರ ಮೂವ ತಾಜೀಜಿ |
ದಂಡುನೋಡಿ ನಗುತಾನು. ಪಂಚ ಪಗಡಿ ಆಡ್ತಾನು, ಶಿವನಯ್ಯ ಹಿಂದಕ್ಕ ತಿರುಗಿ “ಆ ದಂಡಿನ ಮಲ್ಲಣಾರ‍್ಯ ತಡಮಾಡಬ್ಯಾಡ್ರಿ ಬರ್ರೆಯ್ಯ’’ ಹಿಂದಕ್ಕೆ ತಿರುಗಿ ಹಿಂಗ ಅನ್ನಕರಗ ಮತ್ತೆ ಗೋಣಿಬಸವ ಕಂಡುಬಿಟ್ಟ. ಆ ದಂಡಿನ ಮಲ್ಲಣಾರ‍್ಯ ಅಲ್ಲೇ ಅದನ್ರಯ್ಯ.
ಹಿಡ್ಕಳ್ರೀ ಅಂಬತಾನೇ | ಸೋಕೀರ ಮೂವ ತಾಜೀಜಿ |
ಹಿಡ್ಕಳ್ರೀ ಅಂಬತಾನೇ | ಸೋಕೀರ ಮೂವ ತಾಜೀಜಿ |
ಅಂದತಕ್ಷಣಕ್ಕೆ ಹನ್ನೆರಡು ಸಾವಿರ ಬೇಡ್ಕಿ ಹಿಂದಕ್ಕ ತಿರುಗಿಬಿಟ್ಟಾರು. ಶಿವನಯ್ಯ ಹಿಂದಕ್ಕ ತಿರುಗ್ಯಾನು. ತಿರುಗ ತಡ ಮ್ಯಾಲಕೆದ್ದಾನು. ಗೋಣಿಬಸವೇಶ್ವರ, “ಹಡದ ತಾಯಿ ಕನಕಮ್ಮ, ವಡ್ಡೆಟ್ಟವ್ವ, ಪೂಜಾರಿ ಕಲ್ಲಪ್ಪ ಹೋಗ್ತಿನಪಾ ಇದೇ ಕಡೇದು ಇವತ್ತು ಮಠ ಬಿಟ್ಟು ಹೋದೌನು.
ಯಾಕಾಲಕ್ಕ ಬರೋದಿಲ್ಲೋ | ಸೋಕೀರ ಮೂವ ತಾಜೀಜಿ |
ಹೋಗಲೇನೋ ನನ್ನದೈವೇ | ಸೋಕೀರ ಮೂವ ತಾಜೀಜಿ |
ಹೋಗಲೇನೋ ಕಲ್ಲಪ್ಪನವರೇ ಸೋಕೀರ ಮೂವ ತಾಜೀಜಿ |
ಹೋಗ್ತೀನಮ್ಮಾ ಬೇಕಾದ್ದು ಬಂದ್ರೆ | ಸೋಕೀರ ಮೂವ ತಾಜೀಜಿ |
ಕಾಪಾಡೋ ಬೆಟ್ಟದ ಮಲ್ಲೋ | ಸೋಕೀರ ಮೂವ ತಾಜೀಜಿ |
ಕಾಯಪ್ಪೋ ಬೆಟ್ಟದ ಮಲ್ಲೋ | ಸೋಕೀರ ಮೂವ ತಾಜೀಜಿ |
ಬೆಟ್ಟದ ದಾರಿ ಹಿಡ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಬೆಟ್ಟದ ದಾರಿ ಹಿಡ್ದು ಮುಂದು ಮುಂದು ಗೋಣಿಬಸವ ಓಡಿ ಹೋಗ್ತಾನು. ಹನ್ನೆರಡು ಸಾವಿರ ಬೇಡ್ಕಿ ಹಿಂಬಾಲ ಹತ್ತಿ ಬಿಟ್ಟಾರು. ಆಗ ಅಂತಾನ ಶಿವನಯ್ಯ “ಆ ದಂಡಿನ ಮಲ್ಲಣಾರ‍್ಯ ಆಯ್ತಯ್ಯ ಅವ್ನೆಲ್ಲನ ಹೋಗ್ಲೆಪಾ ಗುದ್ನಾಕ[8] ಹೊಕ್ಕಳ್ಳಯ್ಯ ಅವ್ನ ಹಿಡ್ದು, ಅವ್ನ ಕಡ್ದು ಅವ್ನ ಡಿಭ ಬಿಟ್ಟು ಅವ್ನ ತಲಿ ತಗಂಡು ನನ್ನ ಸಿಂಹಾಸನಕ್ಕೆ ಬರ್ರೆಯ್ಯ’’ ಆ ದಂಡಿಗೆ ಹೇಳ್ದ ಶಿವನಪ್ಪ ಹಿಂದಕ್ಕೆ ತಿರುಗಿ ಹೋಗಿ ಹರಪನಳ್ಲಿಸಿಂಹಾಸನ ಸೇರ‍್ಕೆಂಡ. ಹನ್ನೆರಡು ಸಾವಿರಬೇಡ್ಕಿ ಗೋಣಿ ಬಸಪ್ಪಗೆ
ಹಿಂಬಾಲತ್ತ್ಯಾರಯೋಯ | ಸೋಕೀರ ಮೂವ ತಾಜೀಜಿ |
ಗುರುವೆ ಓಡಿ ಓಡಿ ಹೋಗುತಾನೇ |ಸೋಕೀರ ಮೂವ ತಾಜೀಜಿ |
ಗುರುವನ್ನ ಹಿಂಬಾಲತ್ತ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಬೆಟ್ಟಕ ಹೋಗ್ಯಾನು. ಬೆಟ್ಟಕ ಹೋಗಿ “ಎಲ್ಲಿಗೋಗ್ಲಿ ಎತ್ತಾಗ ಹೋಗ್ಲಿ’’ ಅಂದು ಬೆಟ್ಟದ ಹುಲಿಗವಿಯ ಬಾಗ್ಲಿಗೆ ಹೋದ. ‘ಇದರಾಕ ಹೊಕ್ಕಂಡು ಬಿಡ್ಬೇಕಪಾ ಎಂಗ ಹಿಡೀತಾರೆ ಎಂಗ ಕಡಿತಾರೇ’ ಅಂದು ಗವಿಗೆ ಹರಕಿ ಕಟ್ಕೆಂಡ. ಏನಂತ. ‘ಏನಂತ, ‘ಅನಾಥನಮ್ಮಾ ನನ್ನಂಥ ಅನಾಥನಿಗೆ, ಪರದೇಶಿಗೆ ಹೊಟ್ಟೆಯೊಳಗೆ ಇಟ್ಕಂಡು ಜ್ವಾಪಾನ ಮಾಡಿದ್ರೆ ನನ್ನ ಮಠ ಮುಳುಗೋವರ‍್ಗೆ ನನ್ನ ಮಠದ ಮಕ್ಕಳನ್ನ ನಿನ್ನ ಬಾಗಿಲಿಗ
ಜ್ವಾಳೀ ನಾನೇ ಒಪ್ಪುಸ್ತೀನೇ | ಸೋಕೀರ ಮೂವ ತಾಜೀಜಿ |
ಹೊಟ್ಟಿ ಒಳಗೆ ಇಟ್ಟಗಾಳವ್ವೋ | ಸೋಕೀರ ಮೂವ ತಾಜೀಜಿ |
ಈತನ ಸಂಕಟಕ್ಕೆ ಬೇಡ್ಕಂಣಾ ಕರಗಾ, ಒಳಗೆ ಅದ್ವಾರೀ ಒಂಬತ್ತು ಹುಲಿಗಳು ಈತ ಬೇಡ್ಕೆಣದಕೆ, ಅಡ್ಡ ಬೀಳದ್ಕೆ, ಒಂಬತ್ತು ಹುಲಿಗಳು ನೋಡ್ತಾವೆ ಬಗ್ಗಿ ಬಗ್ಗಿ ನೋಡ್ತಾವ. ಆ ಹುಲಿ ಮಾತಾಡ್ತಾವ್ರೀ ಒಳಗೆ ‘ಯಾನಯ್ಯ ನಮ್ಮ ಗುರುವಪ್ಪಾ ನಮ್ಮ ಗುರವಿಗೆ ಬಂದ ಕಷ್ಟ ನಮಗೆ ಬಂದುಗಿದ್ದೀತು ಲೇ ಗವಿ ಹೋರಗ ಒಂಬತ್ತು ಹುಲಿಗುಳು ಗವಿ ಬಿಟ್ಟು ಬಂದು.
ಗುರುವಿನ ಪಾದಕ್ಕೆ ಬೀಳಾತಾವೇ | ಆ ಶಿವನೆನೆಯವ ದೇವೈ |
ಬಿದ್ದೇ ಬಿದ್ದೇ ಬೇಡುತಾವೇ | ಆ ಶಿವನೆನೆಯವ ದೇವೈ |
ಗುರುವಿನ ಪಾದ್ಯ ಬಿದ್ದು ಬೇಡ್ಕೆಂಡು ಒಂಬತ್ತು ಹುಲಿಗಳು ಗವಿಬಿಟ್ಟು ಹೋದ್ವಂತ್ರೀ. ಗೋಣಿಬಸವೇಶ್ವರ
ಗವಿಯಾಗ ಹೋಕ್ಕಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗವಿಯಾಗ ಹೋಕ್ಕಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗವಿಯಾಕ ಹೊಡ್ಕಂಡ. ಒಂದು ಉಡ, ಮೊಲ ಯಂಗ ರಾವುತತೋ[9] ಅಂಗ ರಾಯ್‌ಕೆಂಡು ಗವಿಯಾಗ ಮಕ್ಕಂಡಾನು. ಮಲಗಿದಾಗ ಅಂದ್ರ ನೋಡ್ರೀ ಹನ್ನೆರಡು ಸಾವಿರ ಬೇಡ್ಕಿ ಗವಿಯಾಗ ಬಂದು ಮುತ್ತಿಗಿ ಹಾಕಿಬಿಟ್ಟಾರು. “ಏನಯ್ಯ ಎಲ್ಲೆ ಹೋದ’’ ಈಗ ಗವಿಯಾಗ ಹೋದ “ಆ ಪರ‍್ವವಿಲ್ಲಸಿಕ್ಕ ಸಿಕ್ಕ ಇನ್ನ ಹೆದರಬ್ಯಾಡ್ರಯ್ಯ ಸಿಕ್ಕ ಬಿಟ್ಟ. ಗವಿಯತ್ರ ಬಂದು ಮುತ್ತಿಗಿ ಹಾಕಿಬಟ್ಟಾರು. ಗವಿ ಬಾಗಿಲಿಗೆ ಒಂದು ದಿಂಡು ಉಳುಸ್ಯಾರು. ಇವ್ನು ಗಾಡಿಕಾರ, ಮೋಡಿಕಾರ ಮಹಿಮಪುರುಷ ಅಂತ್ಹೇಳಿ. ಗವಿ ಬಾಗಿಲಿಗೆ ದಿಂಡು ಉಳಿಸಿ ನೋಡ್ರಿ ಕಾಗದಳ್ಳಿ, ದಿಡಿಗಾರ‍್ನಳ್ಳಿಯಿಂದ ಏಳು ಖಂಡಿಗಿ ಮೆಣಸಿನಕಾಯಿ ತರಿಸ್ಯಾರು, ಏಳು ಖಂಡಿಗಿ ಮೆಣಸಿನಕಾಯಿ ತರ‍್ಸಿ ಗವಿಗೆ ತುಂಬಿಟಾರು. ಹನ್ನೆರಡು ಸಾವಿರ ಬೇಡ್ಕಿ ಸೊಕ್ಕಿನ ಬ್ಯಾಡ್ರು ಗವಿಗೆ
ಹೂದಾರ[10] ಎತ್ತಾಯರಯ್ಯೋ | ಸೋಕೀರ ಮೂವ ತಾಜೀಜಿ |
ಅವ್ರು ಕ್ಯಾಕಿ ಹೊಡೆಯತಾರೇ | ಸೋಕೀರ ಮೂವ ತಾಜೀಜಿ |
ಠೀಕಾರಿ ನಗುತಾರಯ್ಯೋ |ಸೋಕೀರ ಮೂವ ತಾಜೀಜಿ |
ಅವ್ನೆ ತೆಲಿ ತಿರುಗಾತಾರೇ | ಸೋಕೀರ ಮೂವ ತಾಜೀಜಿ |
ಕೇಕಾಕಿ ನಗುತಾರು, ಕೇಕಿ ಹಾಕು ಕೂಗುತಾರು ‘ಲೇ ಮ್ಯಾಕ ಹತ್ತಿ ನೋಡ್ರಲೇ’ ನೋಡ್ರಿ ಮ್ಯಾಲಕತ್ತಿ ನೋಡುತಾರು. ಒಂದು ಸೂಜಿಗ್ತ್ರ ಹೋಗಿ ಕಡಿಗೆ ಹೊಂಟ್ರೇ ಸೊಕ್ಕಿನ ಬ್ಯಾಡ್ರು
ಉಚ್ಚಿ ಹೊಯ್ದೇ ಮುಚ್ಚುತಾರೇ | ಸೋಕೀರ ಮೂವ ತಾಜೀಜಿ |
ಗವಿಗೆ ಹೂದಾರ ಎತ್ತರಯ್ಯೋ | ಸೋಕೀರ ಮೂವ ತಾಜೀಜಿ |
ಗಾಟದಾಗ ದುದಿಯತಾನೋ | ಸೋಕೀರ ಮೂವ ತಾಜೀಜಿ |
ಸೊಕ್ಕಿನ ಬ್ಯಾಡ್ರು ಉಚ್ಚಿ ಹೊಯ್ದು ಮುಚ್ಚುತಾರೇ, ಕ್ಯಾಕಿ ಹೊಡಿತಾರೆ, ಗಾಟದಾಗ ಕುದೀತಾನ್ರೀ “ಅಲ್ಲಯ್ಯ ಇನ್ನು ಬದುಕ್ಯಾನೇನೋ’’ “ಏಯ್ ಯಾತ್ರ ಮಾತ ಆಡ್ತೀರಿ. ಈ ಗಾಟದಾಗ ಎಲ್ಲಿ ಬದುಕಿರ‍್ತಾನೆ. ಸತ್ತೋಗಿರ‍್ತಾನೆ. ನಡ್ರೆಯ್ಯ ಹೋಗಿರಾಜಗ ಹೇಳಾನು, ನಡ್ರೀ ಇನ್ನಾತು ಇನ್ನ ಸತ್ತೋಗಿ ಬಿಟ್ಟ’’ ಅಂದ್ಹೇಳಿ ಹನ್ನೆರಡು ಸಾವಿರ ಬೇಡ್ಕಿ ನೋಡ್ರಿ ಸ್ವಾಗಿ ದಿಕ್ಕಿಗೆ ಹಿಂಬಾಲತ್ತಿದಾಗ ನೋಡ್ರಿ ಗೋಣಿಬಸವೇಶ್ವರ ಕಾಟಗರ[11] ಕಾಲಾಗೆ ಹನ್ನೆರಡು ವರ್ಷ ಹೊಟ್ಟಿಗೆ ಅನ್ನ ಇಲ್ಲ, ನೀರು ನಿದ್ರಿ ಇಲ್ಲ ಅವ್ರು ಕಾಲವೊಳಗೆ, ಅಲ್ಲಿಗೆ ಮೈ ಬೆಚ್ಚಗಾತ್ರೀ ಗೋಣಿಬಸವೇಶ್ವರ. ಎಲ್ಲಿ ತನ್ಕ ಇವು ಕೈಯ್ಯಾಗ ಉರೀಲಪ್ಪಾ ಜೋಳಿಗ್ಯಾಗ ಇದ್ದಂತಾ ವಿಭೂತಿ ಬೂದಿ ತಗಂಡ ಅವ್ರು ಕಡೀಗೆ ಒಗದುಬಿಟ್ಟ. ಹನ್ನೆರಡು ಸಾವಿರ ಕಣ್ಣಗಳೇ
ಗೆಜ್ಜಗ ಬೆಳದೆ ಹೋಗುತಾವೇ | ಸೋಕೀರ ಮೂವ ತಾಜೀಜಿ |
ಗುರುವೆ ಕಣ್ಮ ಕಳದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹನ್ನೆರಡು ಸಾವಿರ ಕಣ್ಣು ಹೋದ್ವಂತ್ರೀ. ಕಣ್ಮು ಹೋದಬಳಿಕ ಕಲ್ಲಿಗೊಬ್ಬೋನು, ಮುಳ್ಳಿಗೊಬ್ಬೋನು ಮರಕೊಬ್ಬೋನು ಬಿದ್ದು ಬಿಟ್ಟಾರು. ಕಣ್ಣು ನೋವಾಗಿ ಇಲ್ದದಾದ ಬಳಿಕ ಏನು ಕಾಣವಲ್ದು. ಶಾಪ ಹಾಕಿದಂಗಾತ್ರೀ ಹನ್ನೆರಡು ಸಾವಿರ ಬೇಡ್ಕಿಂಗೆ ಎಲ್ಲೂ, ಮುಳ್ಳಾಗ ಬಿದ್ದು ಬಿಟ್ರು. ಆಗ ಬಿದ್ದಾಗ ಹನ್ನೆರಡು ಸಾವಿರ ಬೇಡ್ಕಿ ಮತ್ತೆ ಗೋಣಿಬಸಪ್ಪನ್ನ ಬೇಡ್ಕೆಂತಾರೆ. ಗುರುಗಳೇ ಗುರುಗಳೇ ಶಿವನಪ್ಪನ ಮಾತು ಕೇಳಿ ನಿನ್ನ ಮ್ಯಾಲೆ ಬಂದೀವ್ರೀ ಆದ್ರೆ ಇದೇ ಕಡೇದು ನಮಗೆ ಕಣ್ಣು ಕೊಟ್ರೇ.
ನಮ್ಮ ಊರಿಗೆ ಹೋಗತೀವೇ | ಸೋಕೀರ ಮೂವ ತಾಜೀಜಿ |
ಇಲ್ಲಿಗೆ ಕಣ್ಣ ಕೋಡೋ ಗುರವೇ | ಸೋಕೀರ ಮೂವ ತಾಜೀಜಿ |
ನಾವೇ ಹೆಂಡ್ರ ಮಕ್ಳ ಜೊತಿ ಕಳಿಯತೀವೀ | ಸೋಕೀರ ಮೂವ ತಾಜೀಜಿ |
ಬೇಡ್ಕೆಂತಾರು. ಅಡ್ಡ ಉದ್ದ ಬೀಳುತಾರು, ಸವರ‍್ಯಾಡತಾರು. ಗೋಣಿಬಸವೇಶ್ವರ ಅವರ ಅಂಗಾಲಾಚದ್ಕೆ ನಿಂತು ನೋಡಿದ. ‘ಆಹಾ ನೋಡ್ರೆಪಾ ಎಷ್ಟು ಬೇಡ್ಕಂತಾರೆ ಬಸವಾಗಿ ಬಾಳಿನಪಾ ಬಡವರಿಗೆ ಬೆನ್ನೂ ಕೊಟ್ಟೀನಿ. ಬೈಯೋರಿಗೆ ಬಾಯಿಕೊಟ್ಟೀನಿ. ಬಾಗಿ ಹೋಗಾರಿಗೆ ತಲಿಬಾಗಿ ಹೋಗೀನಿ. ಆದ್ರೆ ಇವ್ರಿಗೆ ಕಣ್ಣು ಕೊಡಬೇಕಪ್ಪಾ ಪಾಪಕ್ಕ ಮಖ ತೊಳಿಬಾರ್ದಪಾ’ ಅಂತೇಲಿ ಜೊಳಿಗ್ಯಾಗ ಇದ್ದಂತ ವಿಭೂತಿ ಬೂದಿ ತಗಂಡಾ ‘ಜಯ’ ಅಂದು ವಗದುಬಿಟ್ಟ. ವಗದಾಗ ಹನ್ನೆರಡು ಸಾವಿರ ಬೇಡ್ಕಿ ಕಣ್ಣು ಬೆಳ್ಳಿ ಬಟ್ಲು ಹೂಡಿ ದಂಗಾತಂತ್ರೀ ಎಲ್ಲಿಗೂ ಮತ್ತೆ ಕಣ್ಣ ಬಂದ್ವಂತೆ. ಕಣ್ಣು ಬಂದಾಗ ಸೊಕ್ಕಿನ ಬ್ಯಾಡ್ರು ವನಂತೆ ಮಾತಡ್ಕೆಂತಾರೇ.
ಎತ್ಲಾಗೋದೇ ಗೋಣಿಬಸವೋ | ಸೋಕೀರ ಮೂವ ತಾಜೀಜಿ |
ಯಾಕಡಿಗೆ ಹೋದನಲೇ | ಸೋಕೀರ ಮೂವ ತಾಜೀಜಿ |
ಹಿಂಬಾಲು ಹತ್ತರಲೇ | ಸೋಕೀರ ಮೂವ ತಾಜೀಜಿ |
ಪಾಣಿ ಪಳ್ಳಿ[12] ಹೊಡೀರಲೇ | ಸೋಕೀರ ಮೂವ ತಾಜೀಜಿ |
ಒಳಗೆರಿ[13] ಮುರೀರಲೇ | ಸೋಕೀರ ಮೂವ ತಾಜೀಜಿ |
ಮತ್ತೆ ಹಿಂಬಾಲತ್ತ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
‘ಆ ಆಯ್ತಪಾ ಸೊಕ್ಕಿನಬ್ಯಾಡ್ರು ಮತ್ತೆ ಹಿಂಬಾಲ ಹತ್ತಿದ್ರು ನನ್ನ ಬಿಡಾದಿಲ್ಲ’. ಆಯ್ತಪಾ ಅಲ್ಲಿ ನೋಡ್ರಿ ಹರಪ್ನಳ್ಳಿ ಬ್ಯಾಡ್ರಿಗೆ ಗೋಣಿಬಸವೇಶ್ವರ ಶಾಪಾ ಕೊಡ್ತಾನ್ರೀ. “ಮಕ್ಳ ಮಕ್ಳ ಗುರು ಅನ್ನದಲೇ ನನ್ನ ಇಷ್ಟರಮಟ್ಟಿಗೆ ನಿರ್ಬಂಧ ಮಾಡ್ತಿರಪಾ ನಾನು ಕೊಟ್ಟ ಶಾಪ ಯಾವತ್ತು ತಪ್ಪದಿಲ್ಲ ನಿಮ್ಮ ಹೆಂಡ್ರು ತಲಿಮ್ಯಾಗಳ ಪುಟ್ಟಿ ಹೆಗಲ ಮ್ಯಾಗಳ ದೋಟಿ’’
ಯಾವಕಾಲಕ್ಕು ತಪ್ಪಬ್ಯಾಡೋ | ಸೋಕೀರ ಮೂವ ತಾಜೀಜಿ |
ಗುರುವೆ ಶಾಪ ಕೊಟ್ಟಾನಯ್ಯೊ | ಸೋಕೀರ ಮೂವ ತಾಜೀಜಿ |
ಶಾಪ ಕೊಟ್ನಂತ್ರೀ. ಆಗ್ಗೆ ಕೊಟ್ಟ ಶಾಪ ಹರಪ್ನಳ್ಳಿ ಬ್ಯಾಡ್ರಿಗೆ
ಇನ್ನವರಿಗೆ ಕೀಳಾಲೆಲ್ರೀ | ಸೋಕೀರ ಮೂವ ತಾಜೀಜಿ |
ಇನ್ನವರಿಗೆ ಇಳಾದಿಲ್ಲೋ | ಸೋಕೀರ ಮೂವ ತಾಜೀಜಿ |
ಇನ್ನಾವರಿಗೆ ಬಡತನ ತಪ್ಪಿಲ್ರೀ. ಹರಪ್ನಳ್ಳಿ ಬ್ಯಾಡ್ರಿಗೆ ಹೆಗಲಮ್ಯಾಗಲ ದೋಟಿ, ತಲಿ ಮ್ಯಾಗಲ ಪುಟ್ಟಿ ಹೊತ್ಗಂಡು ಹೆಂಡ್ರು ಕೌಳಿಹಣ್ಣು, ಬಿಕ್ಕಿಹಣ್ಣು ಮಾರ‍್ಕೆಂಡು ಜೀವನ ಮಾಡ್ತಾರೆ. ಹೊಲದಾಗ ಬೆಳಿ ಕಾಣ್ತತೆ. ಆದ್ರೆ ಮನಿಗೆ ಬರದ್ರಾಗ ಬೂದಿ ಅಕ್ಕಾತೆ. ಆಗ ಕೊಟ್ಟ ಶಾಪ ಇಲ್ಲೇವರ‍್ಗೆ ತಪ್ಪಿಲ್ಲ. ಅವ್ರಿಗೆ ಶಾಪ ಕೊಟ್ಟು ಇವುರ‍್ನ ಎಲ್ಲಿಗೆ ತಗೊಂಡು ಹೋಗ್ಬಾರ‍್ದಪಾ ಹಮ್ಮಿಗಿ ಹೊಳಿಗ ತಗಂಡೋಗಬೇಕು. ಹಮ್ಮಿಗಿ ಒಳಗೆ
ಓಡಿ ಓಡಿ ಹೋಗತಾನೇ | ಸೋಕೀರ ಮೂವ ತಾಜೀಜಿ |
ಹಮ್ಮಿಗಿ ಹೊಳಿಗೆ ಹೋಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮತ್ತೆ ಹಿಂಬಾಲತ್ತ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಬಿಡ್ದ ಹಿಂಬಾಲತ್ತ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಹಮ್ಮಿಗಿ ಹೊಳೆಗೆ ಬಂದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಹಮ್ಮಿಗಿ ಹೊಳಿಗೆ ಬಂದಾನು. ಹಮ್ಮಿಗಿ ಹೊಳಿಗೆ ಬಂದು ಗೋಣಿಬಸವೇಶ್ವರ ನಾಲ್ಕು ಮಂದಿ ಹಮ್ಮಿಗ್ರು ಹರಿಗೋಲ ನೆಡೆಸೋರ‍್ನ ಬೇಡ್ಕೆಂತಾನೆ. ‘ಮಕ್ಳ ಮಕ್ಳ ತಡಮಾಡ ಬ್ಯಾಡ್ರಪಾ ನಾನ್ ಗುರುವಪಾ ನನ್ನ ಆಕಡಿ ದಡ ಸೇರ‍್ಸರಪಾ’. ಬೇಡ್ಕಣ ಕರಗಾ ನಾಲ್ಕು ಮಂದಿ ಹಮ್ಮಿಗ್ರು ಮದ್ಯಪಾನ ಮಾಡ್ಯಾರೆ ಎಚ್ಚರಿಲ್ಲ ಅವ್ರಿಗೆ, ‘ಲೇ ಗುರುವಾದ್ರೆ ನೀನಾದಿ ಕುತ್ಗಳ, ಇವ್ನು ಗುರು ಅಂತಂದು, ಪರಮಾತ್ಮ ಅಂತಂದು ಇವ್ನಬ್ಬೊನಿಗೆ ಹರಿಗೋಲ ಆಕಕಂತೆ. ಜನ ಬರಲಯ್ಯ, ಕರಕಂಡು ಹೊಕ್ಕೀವಿ ಕುತ್ಗಳ. ಗುರುವಾದ್ರೆ ನೀನಾದ. ‘ಅಲಕ್ಷ ಮಾಡ್ತಾರು, ಕೀಟ್ಲೆ ಮಾಡ್ತಾರು. ‘ಮಕ್ಳ ಮಕ್ಳ ನನಿಗಿವತ್ತು ಕಷ್ಟ ಐತಪ್ಪಾ. ಅವ್ರು, ಬಂದ್ರ, ನನಿಗೆ ಉಳುವಿಲ್ಲಪಾ ಆದ್ರೆ ನಾನು ಅನಾಥ ಅದೀನಿ ಮೊದ್ಲು ಕಳ್ಸಿಬಿಡ್ರಪಾ’ ಏನ್ ಹೇಳಿದ್ರು ಅವರು ಗುರುವಿನ ಮಾತ್ ಕೇಳಲಿಲ್ಲಾ ಅಲಕ್ಷ ಮಾಡ್ ಬಿಟ್ಟರು. ಸೈನ್ಯ ಸನೀಲೆ[14] ಬಂದ್ ಬಿಡ್ತು. ‘ಅಲೇಲೇ ನಾನು ಉಳೀದಿಲ್ಲ, ದಂಡು ಬಂತಪಾ ಈಗೇನ್ ಗತಿ ಮಾಡ್ಲಿ ಹೊಳಿ ಅಡ್ಡಾತು’ ಅಂದು ಏನ್ ಮಾಡ್ತಾನೆ. ಪಾತಾಳ ಗಂಗಮ್ಮಗೆ ಬೇಡ್ಕಂತಾನೆ. ‘ನೋಡಮ್ಮ ನಾನು ಅನಾಥ ಪರದೇಶಿ, ನನಿಗೆ ತಾಯಿಲ್ಲ, ತಂದಿಲ್ಲ ಅನಾಥ ನನ್ನ ಹೊಟ್ಟ್ಯಾಗ ಇಟ್ಕಂಡು ಜ್ವಾಪಾನ ಮಾಡಿದ್ರೆ ಆ ಕಡಿ ದಾಡಿಸಿದ್ರೆ, ಬತ್ಲ ಬಾಯಿ ಕಡ್ಸಿತೀನಿ ಕರಿಸೀರಿ ಉಡ್ಸೀನಿ. ಮುತ್ತಿನ ಉಡಿ ಅಕ್ಕಿ ತುಂಬ್ಸತೀನಿ. ನಿನ್ನ.
ನಿತ್ಯಾಪೂಜಿ ಮಾಡುತೀನೇ | ಸೋಕೀರ ಮೂವ ತಾಜೀಜಿ |
ಹೊಟ್ಟವಳಗ ಇಟ್ಕಾಳವ್ವೋ | ಸೋಕೀರ ಮೂವ ತಾಜೀಜಿ |
ಬಿದ್ದೆ ಬಿದ್ದೇ ಬೇಡುತಾನೇ | ಸೋಕೀರ ಮೂವ ತಾಜೀಜಿ |
ಬಿದ್ದು ಬಿದ್ದು ಬೇಡ್ತಾನು. ನೋಡ್ರಿ ಪಾತಾಳಗಂಗಮ್ಮ ಪಾತಾಳಕ್ಕೋಗಿ ಬಿಟ್ಟಾಳು. ಪಾತಾಳ ಗಂಗಮ್ಮ ಆನಿ ಉದ್ದ ತೆರಿಗಟ್ಟಿ ಅಂಗ ನಿಂತ್ಗಂಡು ಬಿಟ್ಟಾಳು. ಗುರುವಿಗೆ ದಾರಿ ಆತಂತ್ರೀ ಆಗ ತಡ ಮಾಡ್ದಂಗೆ ಗೋಣಿಬಸವೇಶ್ವರ ಆಳಲಿಗೊಂಗಡಿ[15] ಮುರ‍್ದು ಗದ್ದಿಗಿ ಮಾಡ್ಯಾನು, ಗದ್ದಿಗಿ ತಗಂಡು ನೀರಿನ ಮ್ಯಾಲಿಟ್ಟು ಗದ್ದಿಗಿ ಮ್ಯಾಲ ಕುತ್ಗಂಡ ಕೈಗೆ ಬೆತ್ತ ತಗಂಡ ಹುಟ್ಟು ಮಾಡ್ಕೆಂಡ ‘ಬಸವಾ’ ಅಂದ ಹರಿಗೋಲ ತಿರುವಿದಂಗೆ
ಗುರುವಿನ ಗದ್ದಿಗಿ ತಿರುಗಾತೈತೇ | ಆ ಶಿವನೆನೆಯವ ದೇವೈ |
ಗುರುವೇ ಹೊಳೆಯಾಗ ಹೋಗಾತಾನೇ | ಆ ಶಿವನೆನೆಯವ ದೇವೈ |
ಗದ್ದಿಗಿ ಮ್ಯಾಲೇ ಹೋಗಾತಾನೇ | ಆ ಶಿವನೆನೆಯವ ದೇವೈ |
ಗದ್ದಿಗಿ ಮ್ಯಾಲ ಹೋಕ್ತಾನ್ರೀ ನೀರಾಗ. ನಾಲ್ಕು ಮಂದಿ ಹಮ್ಮಿಗ್ರು ‘ಅಲ್ನೋಡಲೇ, ಅಲ್ಲೋ ಅವ್ನೋಬ್ಬನೆ ಎಂಗ ಹೊಕ್ಕಾನ್ ನೋಡೋ
ಪಕ ಪಕ ನಗುತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಬಿದ್ದೆ ಬಿದ್ದೆ ನಗುತಾರಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವಿನ ಗದ್ದಿಗಿ ಹೋಗತೈತೇ | ಸೋಕೀರ ಮೂವ ತಾಜೀಜಿ |
ಗುರುವಿನ ಗದ್ದಿಗಿ ಹೋಗತೈತೇ | ಸೋಕೀರ ಮೂವ ತಾಜೀಜಿ |
ಆ ಕಡೆ ದಂಡಿಗೆ ಹೋಗ್ಯಾನು ಆ ಕಡೆ ದಂಡಿಗೆ ಹೋದ ಬಳಿಕ ನಾನಕು ಮಂದಿ ಹಮ್ಮಿಗರು ಮದ್ಯಪಾನ ಮಾಡಿದ್ದು ನಿಚ್ಚಳಾದ್ರು. ‘ಮೊದ್ಲೇ ಆತ ಹೇಳಿದ್ನಪಾ ನಾನೊಬ್ಬ ಗುರುವು, ದೊಡ್ಡ ಮಹಾತ್ಮ ಆಕಡೆ ದಾಟಿಸ್ರೀ ಅಂದ ಪಾಪ. ನೋಡ್ಲೇ ನೀರಿನ್ ಮ್ಯಾಲ ಒಬ್ಬನ ಹೋಗ್ಬಿಟ್ಟ.’ ಗೋಣಿಬಸವೇಶ್ವರಗ ಬೇಡ್ಕಂತಾರೆ ಆವಾಗ ಬೇಡ್ಕೆಣಕರಗ ಗೋಣಿಬಸವೇಶ್ವರ ನಾಕು ಮಂದಿ ಹಮ್ಮಿಗರಿಗ ಶಾಪ ಕೊಡ್ತಾನ್ರೀ. ‘ಮಕ್ಳ ನಾನೇನು ಬೇಡ್ಕೆಂಡ್ರೂ ಕೂಡ ನಿಮಗೆ ಕರುಣ ಹುಟ್ಟಲಿಲ್ಲ. ನನ್ನ ಈ ಕಡಿಗೆ ತಗಂಡು ಬರ‍್ಲಿಲ್ಲ. ಹೋಳಿ ಹುಣ್ಣಿಮೆ ದಿನಾ
ನಿಮ್ಮ ಮನಿ ಸುಡಾಲಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ಶಾಪ ಕೊಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಶಾಪ ಕೊಟ್ನಂತ್ರೀ. ಆ ಕಾಲಕ್ಕ ಕೊಟ್ಟ ಶಾಪ ಈಗಲೂ ಅಂಬಿಗರಿಗೆ ಐತ್ರೀ. ಇನ್ನಾವರಿಗೆ ತಪ್ಪಿಲ್ರೀ. ಅವರು ದ್ಯಾಸ[16] ಮಾಡ್ಕೆಂಡು ಹೋಳಿ ಹುಣ್ಣಿಮೆ ದಿನಬ್ಬಾರೆ[17] ಗುಡ್ಸಲಾಕಿ ಅದಕ್ಕೆ ಬೆಂಕಿ ಇಡ್ತಾರೆ. ಮತ್ತೆ ದ್ಯಾಸ ಮರತ್ರೆ ಅವರ ಬಾಳೇವು ಮಾಡಾ ಮನಿಸುಡ್ತಾವ್ರಿ.
ಗದ್ದಿಗಿ ತಗಂಡ ಅದನ್ನ ಬಿಚ್ಚಿದ್ದಂತೆ. ನೂರ ಒಂದು ಲಿಂಗ ಪರ‍್ವತವಾದ್ವಂತೆ. ಆ ಲಿಂಗ ಕಲ್ಲಾಗ ಹುಟ್ಟದ್ವಂತೆ. ಆ ಲಿಂಗ ನೋಡಿ ‘ಇಲ್ಲಿ ನೂರೊಂದು ಲಿಂಗ ಪರ‍್ವತವಾದ್ವಪ್ಪ ಇದು ಲಿಂಗದಳ್ಳಿ’ ಅಂದ ಲಿಂಗದಳ್ಳಿ ಎಂದು ಬೆಟ್ಟಕ ನೋಡಿ ಕೈ ಬೀಸಿದ ಹುಲಿರಾಜ.
ಓಡಿ ಓಡಿ ಬರ‍್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಓಡಿ ಓಡಿ ಬಂದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಈ ಹುಲಿ ಕತೆ ಆಗಿರ‍್ಲಿ. ಇತ್ಲಾಗ ಹನ್ನೆರಡು ಸಾವಿರ ಸೊಕ್ಕಿನ ಬ್ಯಾಡ್ರು ಓಡಿ ಬಂದು ಬಿಟ್ಟಾರು. ‘ಎಲ್ಲಿ ಹೋದ್ನಂಲೇ, ಎತ್ಲಾಗ ಹೋದ್ನಲೇ. ‘ಅಯ್ಯೋ ಹೊಳಿ ದಾಟಿಬಿಟ್ಟು ಓಡೋದಾ’. ‘ಅಲ್ಲಲ್ಲೇ ಎಂಗ ಮಾಡನಲೇ ಮತ್ತೇ. ಅಲ್ಲಪಾ ಈಗ ನಾವೆಲ್ಲರೂ ತೆಪ್ಪದಾಗ ಕುತ್ಗಂಡು ಹೊಕ್ಕೀವು ಬಿಡು ಆಕಡಿಗೆ. ಅದು ಮೆಲ್ಲಕ ಹೋದ್ರೆ ಆಕಡಿಗೆ ಹೋಗತ್ಗೆ ಅವ್ನು ಕಣ್ಣಿಗೆ ಕಾಣ್ದಂಗ ಹೋಗಿ ಬಿಡ್ತಾನೆ. ಸಿಗಾದಿಲ್ಲ’ ಅಂದು ‘ಅವ್ನೋದ ಜಾಡ್ನಾಗ ನಾವು ಹೋಗಾನು ನಡ್ರೆ’ ಅಂದು ಹನ್ನೆರಡು ಸಾವಿರ ಬೇಡ್ಕಿ ಹೋಳಿಯಾಕೇ
ದುಮುದುಮು ಹಾರುತಾರೇ | ಸೋಕೀರ ಮೂವ ತಾಜೀಜಿ |
ನಾನು ಮುಂದ ನೀನು ಮುಂದ | ಸೋಕೀರ ಮೂವ ತಾಜೀಜಿ |
ಹೊಳಿಯಾಕೆ ಹಾರುತಾರೇ | ಸೋಕೀರ ಮೂವ ತಾಜೀಜಿ |
ಹೊಳಿಯಾಕ ಹಾರಿದ ತಕ್ಷಣಕ್ಕೆ ಹನ್ನೆರಡು ಸಾವಿರ ಬೇಡ್ಕಿರ ಗಂಗಮ್ಮ.
ತಗಂಡೇ ಹೋಗುತಾಳೇ | ಸೋಕೀರ ಮೂವ ತಾಜೀಜಿ |
ಮುಳುಗತಾರೇ ಏಳುತಾರೇ | ಸೋಕೀರ ಮೂವ ತಾಜೀಜಿ |
ಗೋಣಿಬಸವ ಅಂಬಾತಾರೇ | ಸೋಕೀರ ಮೂವ ತಾಜೀಜಿ |
ಮುಳುಗುತಾರು ಏಳುತಾರು ಗೋಣಿಬಸವನ್ನ ಧ್ಯಾನ ಮಾಡ್ತಾರೆ. ಹನ್ನೆರಡು ಸಾವಿರ ಬ್ಯಾಡ್ರು, ಹಮ್ಮಿಗಿ ಹೊಳಿಯಾಗೆ ಸತ್ತು ಹೋದ್ರಂತೆ, ನೀರಾಗ ಬಿದ್ದು. ಆಮೇಲೆ ಗೋಣಿಬಸವೇಶ್ವರನತ್ರ ಬಂದು ಹುಲಿರಾಜ ಕೈ ಮುಗಿತಂತೆ. ಹುಲಿಮ್ಯಾಲೆ ಕೈ ಆಡಿದ, ಗಾಗಡಿ ಬಳ್ಳಿ ಅರ್ ಕಂಡ ಕಡಿವಾಣ ಅಕ್ಕೆಂಡ, ಹುತ್ತಗ ಕೈಯಾಕಿ ಸರ್ಪನ ಹಿಡ್ಕಂಡ. ಹುಲಿಮೇಲೆ ಕುತ್ಗಂಡ. ಹೊಳಿಬಿಟ್ಟು
ಹಮ್ಮಿಗ್ಯಾಗಿ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಗುರುವೆ ಹೋಳಿಯ ದಾಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹಮ್ಮಿಗಿಗೆ ಹೊಂಟ. ಊರು ಸನೀಪ ಹೋದ ಆಗ ಹೇಳ್ತಾನು ಹುಲಿರಾಜಗ, ‘ಹುಲಿರಾಜ ಈಗ ನಿನ್ನ ಕರ‍್ಕಂಡು ಊರಾಕ ಹೋಗ್ಬಿಡ್ತ ಇದ್ದೆ. ನಿನ್ನ ನೋಡಿ ಬಿಟ್ರೆ ನನ್ತಾಗ ಒಬ್ಬರೂ ಬರಾದಲ್ಲ, ಎದಿರಿಬಿಡ್ತಾರೆ, ಕದ ಮುಚ್ಗೆಂಡು ಬಿಡ್ತಾರೆ, ನನಿಗೆ ಯಾರು ಭಿಕ್ಷಾ ನೀಡಾದಿಲ್ಲ. ಊರತನ್ಕ ಬದ್ನೆಪ್ಪಾ ನನಿಗೆ ಸಾಕು ನೀನು ಬೆಟ್ಟ ಸೇರ‍್ಕ ನಾನು ಊರಾಕ ಹೋಗಿಬಿಡ್ತೀನಿ. ‘ಆಗ ಹುಲಿ ಕೈಬಿಟ್ನಂತೆ. ಹುಲಿ ಬೆಟ್ಟಕ್ಕ ಹೋತಂತ್ರೀ ಗೋಣಿಬಸವೇಶ್ವರ ಮುಂಗೈ ಜೋಳಿಗಿ ಅಕ್ಕೆಂಡ, ಬೆತ್ತ ಹಿಡ್ಕಂಡ ಹಮ್ಮಿಗ್ಯಾಗ
ಗುರುವೇ ಭಿಕ್ಷಾ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಹಮ್ಮಿಗ್ಯಾಗೋ ನನ್ನ ದೈವೇ | ಆ ಶಿವನೆನೆಯವ ದೇವೈ |
ಕಂತಿಯ ಭಿಕ್ಷಾ ಮಾಡಾತಾನೇ | ಆ ಶಿವನೆನೆಯವ ದೇವೈ |
ಊರಾ ಎಲ್ಲಾ ಮುಗದೇ ಇಲ್ಲೋ | ಆ ಶಿವನೆನೆಯವ ದೇವೈ |
ಊರೆಲ್ಲ ಭಿಕ್ಷಾ ಮಾಡ್ತಾನ್ರೀ ಕಂತಿ ಭಿಕ್ಷಾ. ಗೋಣಿಬಸವೇಶ್ವರ ಶಿವನಪ್ಪನ ಕಾಲಾಗೆ ಹೊಳಿದಾಟಿ
ಹಮ್ಮಿಗಿ ತಾನೇ ಸೇರ‍್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹಮ್ಮಿಗಿ ಸೇರ‍್ಕೆಂಡು. ಭಿಕ್ಷಾ ಮಾಡ್ಕೆಂಡು ಮತ್ತ್ಯಾಕಿರಬೇಕು ಅತ್ಲಾಗ ಮುಂದು ಹೋಗಿ ಬಿಡಾನು, ಅಂದು ಹಮ್ಮಿಗಿ ಮುಗಿಸಿಕೊಂಡು, ಗುಮ್ಮಗೋಳ ದಾರಿ ಹಿಡ್ದ. ಗುಮ್ಮಗೋಳ ಹಮ್ಮಿಗಿ ನಡು ಮದ್ಯೆ ಒಂದು ತೋಟ ಬಂತ್ರೀ ಹಮ್ಮಿಗಿ ತ್ವಾಟಕ್ಕ ಬಂದ. ಅಲ್ಲಿ ತ್ವಾಟದ ದುಂಡಾಳು, ಸಂಬ್ಳದಾಳು ಕೇಳ್ತಾನು. ‘ಆ ಮಗು ಮಗು ನೀನು ಅರಸಾಗು, ಅಳುಮಗನಾಗು

ಇಲ್ಲಿಗೆ ಹನ್ನೆರಡು ವರ್ಷ ಹೊಟ್ಟಿಗಿ ಅನ್ನ ಇಲ್ಲ. ಕಣ್ಮಿಗೆ ನಿದ್ದಿ ಇಲ್ಲ. ನಿನ್ನ ತ್ವಾಟದಾಗೆ ಒಂದು ತೆಂಗಿನ ಕಾಯಿ ಕೊಡಪಾ ಕುಡ್ಡು ಹೋಗಿ ಬಿಡ್ತೀನಿ. ನಾನು ಒಬ್ಬ ಗುರು ಬಂದೀನಿ ಅಲಕ್ಷ ಮಾಡಬ್ಯಾಡಪಾ’. ಕೇಳ್ದಾಗ ನೋಡ್ರಿ ಆಳ ಮಗ ಹೇಳ್ತಾನು. ‘ಏ ಗುರವಾದ್ರೆ ನೀನಾದೆ ಮುಂದಕ್ಕ ದಯಮಾಡ್ರಿ. ದಯಮಾಡ್ರೀ’ ಅಂದ. ‘ಒಂದೇ ಒಂದು ಕಾಯಿ ಕೊಡಾ ಒಂದೀಟು ತಿಂದು ಹೊಕ್ಕೀನಿ’ ‘ಅಯ್ಯೋ ನಾನು ಅರಸಲ್ರೀ ಆಳುಮಗ. ಈಗ ಕೊಡ್ತೀನಿ ಬಿಡು, ಸಾಯಂಕಾಲ ನಮ್ಮ ನೌಕರ ಬಂದು ನನ್ನ ಬಡಿತಾನ ಹೋಗ್ರೀ’ ‘ಮಗು ನನ್ನ ಕಾಲಾಗ ಬಡ್ಸಿಕೆಳಪಾ, ಒಂದು ಕಾಯಿ ಕೊಡಪಾ ಗುರುವಿಗೆ ಇಲ್ಲ ಅನ್ಬಾರ್ದು’, ‘ಅಲೆಲೇ ಯಾವಾಗ ನೋಡಿದ್ರು ಬರೀ ಗುರು, ಗುರು ಅಂತಿ. ಬರ್ರೀ ಒಳಕ. ಈ ತೆಂಗಿನ ಮರ ಹುಟ್ಟಿ ಹನ್ನೆರಡು ವರ್ಷ ಆತು. ಇದು ಕಾಯಿಬಿಟ್ಟಿಲ್ಲ ಬಂಜಿ ಮರ. ಇದ್ನ ಕಾಯಿ ಬಿಡಂಗ ಮಾಡಯ್ಯ ಒಂದಲ್ಲ ಎಲ್ದು ಕೊಡ್ತೀನಿ. ನಮ್ಮ ಸವುಕಾರು, ಬಡದ್ರೆ ಬಡೀಲಿ’ ಗೋಣಿಬಸವೇಶ್ವರ ಮರ‍್ದ ಮ್ಯಾಲಕ್ಕ ನೋಡ್ದ ಆ ಸುಳಿಗೆ ತನ್ನ ದೃಷ್ಟಿ ಬಿಟ್ಟ. ಈಬುತ್ತಿ ತಗಂಡು ಮ್ಯಾಲಕ್ಕ ಉಗ್ಗಿದ ಜೋಳಿಗಿ ಅಕ್ಕೆಂಡು ಬೆತ್ತ ಹಿಡ್ಕಂಡು ಗೋಣಿ ಬಸವೇಶ್ವರ ತೆಂಗಿನ ಮರ ತಿರುಗುತಾನ್ರೀ. ಗೋಣಿಬಸಪ್ಪ ತಿರುಗಿದಂಗೆ…
ತೆಂಗಿನಮರ ತಿರುಗಾತೈತೇ | ಆ ಶಿವನೆನೆಯವ ದೇವೈ |
ಮೂರುಸುತ್ತಾ ತಿರುಗ್ಯಾನಯ್ಯೋ | ಆ ಶಿವನೆನೆಯವ ದೇವೈ |
ಸುತ್ತ ತಿರುಗಿ ಜೋಳಗಿ ಒಡ್ಡಿದ ತಕ್ಷಣಕ್ಕೆ ನೋಡ್ರಿ ಚಟಚಟ ಹೊಂಬಾಳಿ ಹೊಡ್ದು ಪಟ ಪಟ ಕಾಯಿಬಿಟ್ಟು ಆ ಮರ ಬಗ್ಗಿ ನೀಡಾಕ ಹೋತಂತ್ರೀ
ಗುರುವೇ ಜೋಳಿಗಿ ಒಡ್ಡ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ತೆಂಗಿನ ಮರವೇ ಬಗ್ಗಿ ನೀಡುತೈತೇ | ಸೋಕೀರ ಮೂವ ತಾಜೀಜಿ |
ಮಗು ನೋಡ್ದೇನಪಾ ಅಂದ. ಆಗ ಆಳು ಓಡಿ ಬಂದು ಗುರುವಿನ ಪಾದಹಿಡ್ಕಂಡು ‘ಗುರುಗಳೇ ನೀವ್ ದೊಡ್ಡ ಮಹಾತ್ಮರು. ಕಾಣದ ಕಣ್ಣು ಕೇಳಲ್ದ ಕಿವಿ ತಪ್ಪಾತ್ರೀ. ಕ್ಷಮಿಸಬೇಕ್ರೀ.’ ಅಂದು ಗುರುವಿನ ಪಾದ ಹಿಡ್ಕಂಡು ಬೇಡ್ಕಂಡ್ನಂತೆ. ‘ಆತು ಮಗು ಹೋಗ್ತೀನಪ್ಪಾ ಮುಂದೆ’. ನೋಡ್ರೀ ಹಮ್ಮಿಗಿ ತ್ವಾಟದಾಗೆ ಆಗ ಬಗ್ಗಿದ ತೆಂಗಿನ ಮರ ಈಗ್ಗೆ ಆದ್ರೂ ಎದ್ದಿಲ್ರೀ. ಬಗ್ಗಿದ್ದು ಬಗ್ಗಿದಂಗೇ ಐತ್ರೀ. ‘ಆ ಮಗು ಹೋಗ್ತಿನಿ’. ಅಂದ. ಗುರುಗಳೇ ಗುರುಗಳೇ ನನ್ನ ಮಾತು ಕೇಳ್ರಿ ಅಲಕ್ಷ ಮಾಡಬ್ಯಾಡ್ರೀ. ‘ಮತ್ತೇನು ಮಗು’ ‘ಏನಿಲ್ಲ ಈ ತ್ವಾಟ ಬ್ಯಾಡ, ಸವಕಾರ ಬ್ಯಾಡ. ನಿನಗೆ ಆಳು ಮಗನಾಗ್ತೀನಿ. ನಿನಗೆ ನಾನು ಶಿಷ್ಯ ಆಗ್ತೀನಿ.
ನಿನ್ನ ಹಿಂದೆ ಬರ್ತಿನಯ್ಯೋ | ಸೋಕೀರ ಮೂವ ತಾಜೀಜಿ |
ನನ್ನ ಕರ‍್ಕಂಡೋಗೋ ಗುರುವೇ | ಸೋಕೀರ ಮೂವ ತಾಜೀಜಿ |
‘ಆ ಮಗು ತಮ್ಮಿಷ್ಟ ಬಾರಪ್ಪಾ’ ಆಗ ತ್ವಾಟದಾಗೆ ಆಳು ಮಗ್ನ ಕರ‍್ಕಂಡು. ‘ಮಗು ಆಳಮಗಬ್ಯಾಡ, ಶಿಷ್ಯ ಬ್ಯಾಡಪಾ, ನನಗ ಬಿಲ್ಲಿಜವಾನ[18] ಆಗಪ್ಪಾ’ ಅಂದು ಬಿಲ್ಲಿ ಜವಾನನ ಮಾಡ್ಕೆಂಡು ಮುಂದು ಮುಂದು ಬಿಲ್ಲಿ ಜವಾನ, ಹಿಂದೆ ಹಿಂದೆ ಗೋಣಿಬಸವೇಶ್ವರ, ಹಮ್ಮಿಗಿ ತ್ವಾಟ ಬಿಟ್ಟೇ
ಗುಮ್ಮಗೋಳಕ ಹೋಗುತಾರೇ | ಸೋಕೀರ ಮೂವ ತಾಜೀಜಿ |
ಗುರುವೇ ಹಮ್ಮಿಗಿ ಗುಮ್ಮಗೋಳಕ ಹೋಗುತಾರೇ | ಸೋಕೀರ ಮೂವ ತಾಜೀಜಿ |



[1] ನುರ‍್ತಿಲ್ಲ – ಸವೆದಿಲ್ಲ
[2] ಎಡಮುರಗಿ – ಸುತ್ತಿ ಕಟ್ಟುವುದು
[3] ಕುದುರೆ ಕೊಳಗ ಎಲಿ – ನೀರೊಳಗೆ ಬೆಳೆಯುವ ಸುಂದರವಾದ ವೀಳ್ಯದೆಲೆ
[4] ಹಸಿಪೆಳಿ – ಎಳೆಮರ
[5] ಗ್ವಾಜಲ – ಗಂಜಳ
[6] ಮಿಸುಕು – ಅಲ್ಲಾಡು
[7] ಕೋಡಿಹಳ್ಳಿ – ಕೊಟ್ಟುರು ಹತ್ತಿರವಿರುವ ಗ್ರಾ
[8] ಗುದ್ನಾಕ – ಸಮಾಧಿ
[9] ರಾವುತ – ತವೆಯುತ
[10] ಹೂದಾರ – ಮೆಣಸಿನ ಘಾಟು
[11] ಕಾಟಗಾರ – ಕಾಟ ಕೊಡುವವ
[12] ಪಾಣಿಪಳ್ಳಿ – ಬಾರು ಕೋಲು
[13] ಒಳಗೆರಿ – ಮೊಣಕಾಲು
[14] ಸನೀಲೆ – ಸಮೀಪ
[15] ಅಳಿಲ ಗೊಂಗಡಿ – ಕಂಬಳಿ
[16] ದ್ಯಾಸ – ನೆನಪು
[17] ದಿನಬ್ಬಾರೆ – ದಿನಾ ಒಬ್ಬರೆ
[18] ಬಿಲ್ಲಿಗೆ ಜವಾನ – ಸೈನಿಕ
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ೧೦. ಶಿಲಾಮೂರ್ತಿ ಆಗಾನಯ್ಯೋ…
ಇಷ್ಟೆಲ್ಲಾ ಹಿಂಸೆಗಳಿಗಳನ್ನು ಸಹಿಸಿಕೊಂಡ ನಾಯಕನಿಗೆ ಕೊನೆ ಉಳಿಯುದು ಪ್ರತಿ ಹಿಂಸೆ ಮಾತ್ರ. ಇದಕ್ಕೆ ಅವನ ಪಿಕನಗೌಡನ ಮಕ್ಕಳಿಗೆ ಸಾಮ ವಿದ್ಯೆ ಕಲಿಸಿ ಅವರಿಂದ ಕೊಲಿಸುತ್ತಾನೆ. ಹರಪನಹಳ್ಳಿ ಪಾಳೇಗಾರರಿಗೆ ಮತ್ತು ಈ ಕಲ್ಟ್ ನೊಟ್ಟಿಗೆ ಅನೇಕ ಸಂಘರ್ಷಗಳು ನಡೆದಿವೆ. ಇದಕ್ಕೆ ಸಾಕ್ಷಿಯಾಗಿರುವುದು ಕೂಲಹಳ್ಳಿ ಗವಿಯ ಒಳಗಿರುವುದು ಗರಡಿ ಮನೆ. ಶರಣರೆಂದರೆ ಅವರು ಅಹಿಂಸಾ ವಾದಿಗಳು ಎನ್ನುವ ಸಾಮಾನ್ಯವಾದ ನಂಬಿಕೆ ಇದೆ. ಆದರೆ ಇವರು ಪ್ರಭುತ್ವದ ಹಿಂಸೆ ಗೆಲ್ಲಲು ಅನಿವಾರ‍್ಯವಾಗಿ ಪ್ರತಿ ಹಿಂಸೆಯನ್ನು ಪ್ರಾಕ್ಟೀಸ್ ಮಾಡಿದ್ದಾರೆ ಎನ್ನುವುದಕ್ಕೆ ಕತೆ ಮತ್ತು ಆಚರಣೆಗಳು ಸಾಕ್ಷಿಯಾಗಿವೆ. ಇಲ್ಲಿಗೆ ಕತೆ ಮುಗಿದು ಶಿಲಾಮೂರ್ತಿಯಾಗಲು ಗುಮ್ಮಗೋಳವನ್ನು ಆಯ್ಕೆ ಮಾಡಿಕೊಳ್ಳುತ್ತಾನೆ.
 
ಗುಮ್ಮಗೋಳ ಪಿಕನಗೌಡ ತ್ವಾಟಕ ಹೋಗ್ಯಾನು. ಪಿಕನಗೌಡ ನೋಡ್ರೀ ಒಂದನೇ ಭಕ್ತ ಗೋಣಿಬಸವೇಶ್ವರಗ ಪಿಕನಗೌಡನ ತ್ವಾಟಕ ಹೋಗಿ ‘ಮಗು ಒಂದು ದಿನ ಇರ‍್ತೀನಪಾ ತ್ವಾಟದಾಗೆ. ನೀನು ಊರಕೋಗಿ ನಮ್ಮ ಪಿಕನಗೌಡಗ ಸುದ್ದಿಮಾಡಪ್ಪ ಬಂದು ಬಿಡ್ತಾರೆ’. ‘ಆಗ್ಲಿ ಗುರುಗಳೇ’ ಅಂದು ಬಿಲ್ಲಿ ಜವಾನ ತ್ವಾಟ ಬಿಟ್ಟು ಊರಾಕಗೋಗಿ ಬಿಟ್ಟು ‘ಆ ಯಜಮಾನ್ರೆ ಗೌಡ್ರ ಮನಿಯಾವ್ದು ‘ಅಂತ ಕೇಳ್ಯಾನು. ‘ಇದಾನೋಡೋ ತಮ್ಮ’ ಅಂದ್ರು, ಗೌಡ್ರ ಮನಿಗೋಗ್ಯಾನು. ಗೌಡ್ರು ಇಳ್ಯಾ ಮೆಲಿಕ್ಕೆಂತ ಪಡಸಾಲಿಮ್ಯಾಲ ಕುಂತಾರು ಹುಡುಗೋಗಿ ಮುಂದಿ ನಿಂತಾನು. ಆಗ ಅಂತಾನ್ರೀ ಗೌಡ ‘ಏಲೈ ಕುಮಾರ
ಯಾವ ದೇಶಕೋಶಾವೋ | ನಿನ್ನದೇಯ ಶಂಕರೂರ ಮುಕ್ಕಾಯೋದೇ |
ಯಾವ ಪಟ್ಟಣ ಹೇಳಯ್ಯ | ನಿನ್ನದೇಯ ಶಂಕರೂರ ಮುಕ್ಕಾಯೋದೇ |
ತಂದೆ ಯಾರೋ ತಾಯಿಯಾರೋ | ನಿನ್ನದೇಯ ಶಂಕರೂರ ಮುಕ್ಕಾಯೋದೇ |
ಏನು ಕೆಲ್ಸಾ ಮಾಡಾಲೋ | ನಿನ್ನದೇಯ ಶಂಕರೂರ ಮುಕ್ಕಾಯೋದೇ |
ಏನು ಚಾಕ್ರಿಯ ಮಾಡಾಲೋ | ನಿನ್ನದೇಯ ಶಂಕರೂರ ಮುಕ್ಕಾಯೋದೇ |
ಇಲ್ಲಿಗೆ ಯಾತಕ್ಕ ಬಂದೇಯಾ | ನಿನ್ನದೇಯ ಶಂಕರೂರ ಮುಕ್ಕಾಯೋದೇ |
‘ಹೇಳಯ್ಯ’ ‘ಗೌಡ್ರೆ ನಂದು ಕೂಲಳ್ಳಿ ಬುದ್ದಿ’ ‘ಕೂಲಳ್ಳಿಯಿಂದ ಯಾಕ ಬಂದೀಯಾ’ ‘ಯಾಕಿಲ್ಲ ನಿಮ್ಮ ಮನಿಸ್ವಾಮಿ ಗೋಣಿಬಸವೇಶ್ವರ ನಿಮ್ಮ ತ್ವಾಟದಾಗ ಅದಾರೆ ಸ್ವಲ್ಪ ದಯಮಾಡ್ರಿ’ ಅಂಗಂದ ತಕ್ಷಣಕ್ಕೆ ಪಿಕನಗೌಡ ಪಲ್ಲಕ್ಕಿ ತಗಂಡಾನು. ಐದು ಮಂದಿ ಗಂಡು ಮಕ್ಳಳ್ಳನ್ನು ಕರಕಂಡ ಕಳಸ ತಗಂಡ ಆರತಿ ತಗಂಡು ತ್ವಾಟಕ್ಕೇ
ಓಡಿ ಓಡಿ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ತ್ವಾಟಕ್ಕೆ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ತ್ವಾಟಕ್ಕೆ ಓಡಿ ಹೋಗಿ ಪಿಕನಗೌಡನ
[1]ಮಕ್ಳು ಹೆಂಡ್ತಿ
ಗುರವಿನ ಪಾದ ಹಿಡದಾರಯ್ಯೋ | ಆ ಶಿವನೆನೆಯವ ದೇವೈ |
ಪಾದಾ ಪೂಜೀ ಮಾಡುತಾರೇ | ಆ ಶಿವನೆನೆಯವ ದೇವೈ |
ಪಾದದ ಉದಕ ಸೇವ್ಸ್ ತಾರೆ | ಆ ಶಿವನೆನೆಯವ ದೇವೈ |
ಬಿದ್ದೇ ಬಿದ್ದೇ ಬೇಡಾತಾರೇ | ಆ ಶಿವನೆನೆಯವ ದೇವೈ |
ಆರತೀ ಕಳ್ಸ ಮಾಡಿ ‘ಗುರುಗಳೇ ಗುರುಗಳೇ ದಯಮಾಡ್ರಿ ಏಳಿ, ಮ್ಯಾಲಕ್ಕೆ’ ಎಬ್ಸಿ ಗುರುವಿಗೆ ಪಲ್ಲಕ್ಕಿಯಾಗ ಇಟ್ಗಂಡು ಪಿಕನಗೌಡನ ತ್ವಾಟಬಿಟ್ಟು ಗುರುವನ್ನ
ಊರೊಳೊಗೆ ತರತಾನಯ್ಯೋ | ಸೋಕೀರ ಮೂವ ತಾಜೀಜಿ |
ದಯಮಾಡೋ ನನ್ನ ಗುರುವೆ | ಸೋಕೀರ ಮೂವ ತಾಜೀಜಿ |
ಮೆರವಣಿಗಿ ಮಾಡುತಾರೇ | ಸೋಕೀರ ಮೂವ ತಾಜೀಜಿ |
ಗುಮ್ಮಗೋಳದಲ್ಲಿ ಮೆರವಣಿಗಿ ಮಾಡಿ ದೇವತಾ ಅರಮನಿಯೊಳಗ ತೆಗೆದುಕೊಂಡು ಬಂದಾನು. ಪಿಕನಗೌಡ ಅರಮನಿಗ ತಂದು ದೇವತಾ ಕ್ವಾಣಿಯೊಳಗೆ ಮುತ್ತಿನ ಗದ್ಗಿ ಮಾಡಿ ಗದ್ಗಿ ಮ್ಯಾಲ ಕುಂದ್ರಿಸಿದ. ಪಿಕನಗೌಡ, ಹೆಂಡತಿ, ಮಕ್ಳು.
ಗುರುವಿನ ಚಾಕರಿ ಮಾಡಾತಾರೇ | ಆ ಶಿವನೆನೆಯವ ದೇವೈ |
ಆತನ ಪೂಜೀ ಮಾಡಾತಾರೇ | ಆ ಶಿವನೆನೆಯವ ದೇವೈ |
ಆತನ ಚಾಕರಿ ಮಾಡಾತಾರೇ | ಆ ಶಿವನೆನೆಯವ ದೇವೈ |
ಆತನ ಸೇವಾ ಮಾಡ್ತಾರಿ ನಿತ್ಯ ನಿರ್ಮಿತಿ ಕಾಲ. ಗೋಣಿಬಸವೇಶ್ವರ ಶಿವನಪ್ಪನ ಕಾಲಾಗ
ಗುಮ್ಮಗೋಳ ಸೇರ‍್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಠ ಮಾನ್ಯ ಬಿಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಕೂಲಳ್ಳಿ ಬಿಟ್ಟಾನಯ್ಯೊ | ಸೋಕೀರ ಮೂವ ತಾಜೀಜಿ |
ಗುಮ್ಮಗೋಳ ಸೇರ‍್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗುಮ್ಮಗೋಳ ಸೇರ‍್ಕೆಂಡ್ನಂತ್ರೀ. ಸೇರ‍್ಕೆಂಡ ಬಳಿಕ ಗೋಣಿಬಸವೇಶ್ವರ ಪಿಕನಗೌಡನ ಐದು ಮಂದಿ ಮಕ್ಳಿಗೆ ವಿದ್ಯಾಭ್ಯಾಸ. ಸಾಮುಶಕ್ತಿ ಕಲ್ಸಿ ತಯಾರು ಮಾಡ್ತಾನೆ. ಅಲ್ಲಿಗ ನೋಡ್ರಿ ಏನಾತು ತಿಂಗಳಿಲ್ಲ, ಎರೆಡು ತಿಂಗಳ ಇಲ್ಲ ಮೂರು ತಿಂಗ್ಳ ಇಲ್ಲ. ಆ ಮೂರು ತಿಂಗಳ ನಂತರ ಏನಾತು. ಶಿವನಪ್ಪನಗೆ ಗೊತ್ತಾತ್ರೀ. ಏನು ಗೊತ್ತಾತು. ಗೋಣಿಬಸವೇಶ್ವರ ಕೊಲಹಳ್ಳಿ ಮಠ ಮಾನ್ಯ ಬಿಟ್ಟು ಎರಡು ಸಾವಿರ ಬೇಡ್ಕಿ ತಗಂಡು ಹಮ್ಮಿಗಿ ಹೊಳಿಗೆ ಹೋದ್ನಂತೆ. ಗೋಣಿಬಸವೇಶ್ವರ ಹೊಳಿ ದಾಟಿದ್ನಂತೆ ಹನ್ನೆರಡು ಸಾವಿರ ಬೇಡ್ಕಿ ಹೊಳಿಯಾಗ ಮುಳುಗಿ ಸತ್ತು ಹೋದ್ವಂತೆ. ಗೋಣಿಬಸವೇಶ್ವರ ಗುಮ್ಮಗೋಳದಾಗೆ ಪಿಕನಗೌಡ್ನ ಮನಿಯಾಗ ಅದಾನಂತೆ ಅಂತ ಮೂರು ತಿಂಗ್ಳ ಮ್ಯಾಲ ಸುದ್ದಿ ಹೋತ್ರಿ. ಹರಪನಳ್ಳಿ ಶಿವನಪ್ಪನ ಸಿಂಹಾಸನಕ್ಕೆ. ನೆರಿನೆರಿ ಹಲ್ಲುಕಡ್ಡಾನು, ಗೊಂಡದ ಮೀಸಿಮ್ಯಾಗ ಕೈ ಹಾಕ್ಯಾನು. ನೋಡ್ರಿ ಅವಾಗ ಪೆನ್ನಿಲ್ಲಾ ಕಾಗ್ದ ಇಲ್ಲ, ತಾಳಿಗರಿ ತಗಂಡನು ಅಂಕಳಿ ಮುಳ್ಳು ತಗಂಡ, ಗುಮ್ಮಗೋಳದ ಪಿಕನಗೌಡಗ ವಾಲಿ[2] ಬರಿತಾನಂತರೀ. ವಾಲಿ ಬರಿತಾನ್ರೀ ಏನು ಬರಿತಾನು. ‘ಗುಮ್ಮಗೋಳದ ಪಿಕನಗೌಡ ನಿನ್ನ ಮನಿಯೊಳಗೆ ಗೋಣಿಬಸವ ಅದನಂತೆ. ಈ ವಾಲಿ ನೋಡ್ದ ತಕ್ಷಣ ಅವ್ನ ತಗಂಡ್ ಬಂದು ನನ್ನ ಕೈಯಾಗ ಕೊಡಬೇಕು ನೀನು ಅತಿಥ್ಯಾ ಮಾಡಿ ಅವ್ನ ಅಲ್ಲೇ ಇಟ್ಟಗಂಡ್ರೇ ಹನ್ನೆರಡು ಸಾವಿರ ಬೇಡ್ಕಿ ಅಲ್ಲ, ಹನ್ನೆರಡು ಮತ್ತು ಹನ್ನೆರಡು ಒಟ್ಟು ಇಪ್ಪತ್ನಾಲ್ಕು ಸಾವಿರ ಸೈನ್ಯ ತಗಂಡುಬಂದು ನಿಮ್ಮೂರಿಗೆ ಮತ್ತಿಗಿಹಾಕಿ ಯುದ್ದಮಾಡಿ ಗೋಣಿಬಸವನ್ನ ತಗಂಡು ಬರ‍್ತೀನಿ’ ಅಂಥಾ
ರಾಜವಾಲಿ ಬರ‍್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಪಿಕನಗೌಡಗ ಬರ‍್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಚಿಗಟೇರಿ ಶಿವನಪ್ಪನವರೇ | ಸೋಕೀರ ಮೂವ ತಾಜೀಜಿ |
ವಾಲಿ ಬರ‍್ದಾನು. ‘ಆ ದುಂಡಾಳುಗಲೇ ಇಲ್ಲಿ ಬರ್ರಯ್ಯ, ಇದನ್ನು ತಗಂಡೋಗಿ ಗುಮ್ಮಗೋಳಕ ಹೋಗಿ ಪಿಕನಗೌಡಗ ವಾಲಿ ಮುಟ್ಟಸರಯ್ಯ’ ಅಂದು ಶಿವನಪ್ಪ ಕೊಟ್ನಂತೆ. ದುಂಡಾಳುಗಳು ವಾಲಿ ತಗಂಡೋಗಿ ಪಿಕನಗೌಡಗ ಮುಟ್ಟಿಸಿದ್ರು. ಪಿಕನಗೌಡ ವಾಲಿ ವಡ್ದ, ಕಣ್ಮಿಗೆ ಒತ್ತಿ, ವಾಲಿ ಒದ್ತಾನು, ನೋಡ್ತಾನು. ನೋಡಿದ ತಕ್ಷಣಕ್ಕೆ ನೋಡ್ರೀ ಗೌಡ ಹೆದುರಿದ. ಹೆದರಿ ಏನಂತಾನೆ ‘ಗುರುಗಳೆ ಗುರುಗಳೇ ರಾಜ ಬರ‍್ತಾನಂತೆ. ಯುದ್ಧ ಮಾಡಿ ನನ್ನೂರು ಹಾಳು ಮಾಡಿ ಹೊಕ್ಕಾನಂತೆ ನಿನ್ನ ಕಾಲಾಗೇ ನಿನ್ನ ನನ್ನೂರು ಹಾಳಾಗೋಕತೆ.
ಹೋಗಬಾರೋ ನನ್ನ ಗುರುವೇ | ಸೋಕೀರ ಮೂವ ತಾಜೀಜಿ |
ನೀನೇ ತಡಮಾಡಬ್ಯಾಡೋ | ಸೋಕೀರ ಮೂವ ತಾಜೀಜಿ |
‘ದಯಮಾಡ್ರಿ, ರಾಜ ಬರ‍್ತಾನಂತೆ. ಊರು ಹಾಳಾಗಿ ಹೊಕ್ಕತೇ ನಡ್ರೀ ಹೋಗ ಬರ್ರೀ’. ಅಂತ ಬೇಡ್ಕೆಣಕರಗ ಗೋಣಿಬಸವೇಶ್ವರ ಹೇಳ್ತಾನು ‘ಮಗು ಮಗು ಹೆದರಬ್ಯಾಡಯ್ಯ ಆ ಶಿವನಪ್ಪನ ರಾಜತ್ವ ಮುಗೀತಪ್ಪಾ ನಿನಿಗೆ ಬೇಕಾದ್ದು ಕಷ್ಟ ಬರ‍್ಲಯ್ಯ ನಿನ್ನ
ಬೆನ್ನ ಹಿಂದೆ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಹೆದರಬ್ಯಾಡೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
ಹೆದರಬ್ಯಾಡಪಾ ನಾನಿರ‍್ತೀನಿ. ಅಂತ ಗುರು ಹೇಳ್ದಾಗ ಪಿಕನಗೌಡ ಧೈರ‍್ಯ ಮಾಡಿ ಸುಮ್ನಾದ. ಮತ್ತೆ ಶಿವನಪ್ಪ ವಾಲಿ ಬರ‍್ದು ತಿಂಗ್ಳು ನೋಡ್ದ. ಯಾವ ಸುದ್ದಿಲ್ಲ ಗದ್ಲಿಲ್ಲಾರೀ. ಗೋಣಿಬಸವೇಶ್ವರ ಇಲ್ಲ, ಪಿಕನಗೌಡ ಇಲ್ಲ. ಸೊಕ್ಕಿನ ಶಿವನಯ್ಯ ಸೈನ್ಯ ಹೊಂಡಸ್ತಾನು. ಮೂವತ್ತು ಸಾವಿರ ಬೇಡ್ಕಿ ಹೊಂಡಿಸ್ದ. ಬೀಸ ದೊಣ್ಣೇರು, ಕಂದು ಕೊಡ್ಲೇರು, ಬಾಣ ಭರ್ಚಿಯವರು, ಕೊಡ್ಲಿ ಕುಡುಗೋಲನವ್ರು ಮೂವತ್ತ ಸಾವ್ರ ಬೇಡ್ಕಿ ತಗಂಡ ಕೆಂದುಗುದುರಿ ಮ್ಯಾಲ ಕುತ್ಗಂಡ. ಕಿರೀಟ ಇಟ್ಗಂಡ ಎಡಗೈ ದಾಲು[3] ತಗಂಡ, ಬಲಗೈ ಖಡ್ಗ ತಗಂಡ, ಶಿವನಪ್ಪ ದಂಡು ತಗಂಡು ಗೋಣಿಬಸಪ್ಪನ್ನ ಕೊಲ್ಲಾಕ ಹೊಕ್ತಾನ್ರೀ ಗುಮ್ಮಗೋಳಕ್ಕ. ಅಂದ್ರೆ ಗೋಣಿಬಸವೇಶ್ವರ ಸಾಯದಿಲ್ಲಾ
ಇವ್ನೇ ಸಾಯಾಕ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಇಲ್ಲಿಗೆ ರಾಜಗ ಮರಣಾ ಬಂದಾವಯ್ಯೋ | ಸೋಕೀರ ಮೂವ ತಾಜೀಜಿ |
ಆ ದಂಡಿನ ಮಲ್ಲಣಾರ‍್ಯ ಸಾಗ್ಲಯ್ಯ.
ಒಂದು ಎಂಬೋ ಗವದ ಮ್ಯಾಲೇ | ಸುಖರಾಜ ಬಗದಿ |
ಸೈನ್ಯ ತಗಂಡೇ ಹೋಗುತಾನೇ | ಸುಖರಾಜ ಬಗದಿ |
ದಂಡು ತಗಂಡೇ ಹೋಗುತಾನೇ | ಸುಖರಾಜ ಬಗದಿ |
ಮುಂದೆ ಎಲ್ಲಿಗೆ ಹೋಗುತಾನೇ | ಸುಖರಾಜ ಬಗದಿ |
ಹಮ್ಮಿಗಿ ಹೊಳಿಗೆಪ್ಪಾ ದಂಡು ತಗಂಡು ಇಳದಾನೇ ಅ…. ಹಮ್ಮಿಗಿ ಹೊಳಿಗೆ ಇಳ್ದಾನು. ಡೇರಿ ಹೊಡ್ದಾನು. ಶಿವನಪ್ಪ, ಪಿಕನಗೌಡಗ ಮತ್ತು ವಾಲಿ ಬರೀತಾನ್ರೀ ಏನು ಬರೀತಾನು? ‘ಗುಮ್ಮಗೋಳ ಪಿಕನಗೌಡ ಹಿಂದಿನ ತಿಂಗ್ಳಾಗೆ ವಾಲಿ ಕಳ್ಸಿದೆ. ಅದಕ್ಕ ಮರ‍್ಯಾದಿ ಕೊಡ್ದಂಗೆ ಅಂಗೇ ಇಟ್ಗಂಡೆ. ನಾನೀಗ ಮೂವತ್ತು ಸಾವ್ರ ಬೇಡ್ಕಿ ತಗಂಡು ಬಂದೀನಿ. ನೀನಂಥ ಸಮರ್ಥನಾದ್ರೆ ನಿನ್ನ ಗುರುವನ್ನ ಬೆನ್ನಿಗೆ ಕಟ್ಟಾಕ್ಯಾ ನಾಳೇ ಹನ್ನೆರಡು ಗಂಟಿಗೇ
ಯುದ್ದ ಮಾಡಕ ಬರಬೇಕಯ್ಯೋ | ಸೋಕೀರ ಮೂವ ತಾಜೀಜಿ |
ರಾಜ ವಾಲಿ ಬರಬೇಕಯ್ಯೋ | ಸೋಕೀರ ಮೂವ ತಾಜೀಜಿ |
ದುಂಡಾಳು ಕರ‍್ದಾನು. ‘ಹೋಗಯ್ಯ ಗೌಡಗ ವಾಲಿ ಕೊಟ್ಟುಬಾ’ ದುಂಡಾಳು ಹೋಗಿ ಗೌಡ್ಗ ವಾಲಿ ಕೊಟ್ಟಾನು. ವಾಲಿ ಹೊಡ್ದು ಓದ್ತಾನು. ‘ಗುರುಗಳೇ ಗುರುಗಳೇ ರಾಜ ಬಂದಾನಂತೆ, ಮೂವತ್ತಸಾವ್ರ ಬೇಡ್ಕಿ ತಗಂಡು ಬಂದಾನೆ ನಾನು ನಿನ್ನ ಬೆನ್ನಿಗೆ ಕಟ್ಕೆಂಡು ನಾನು ಸಮರ್ಥನಾದ್ರೆ ನಾಳೆ ಹನ್ನೆರಡು ಗಂಟಿಗೆ ಯುದ್ದ ಮಾಡಾಕ ಹೋಗಕಂತೆ. ನೋಡ್ರಿ ನಾನೆಷ್ಟು ಹೇಳಿದ್ರು ಕೇಳಿಲ್ಲ. ಇನ್ನ ಶಿವನಪ್ಪ ನನ್ನೂರು ಹಾಳು ಮಾಡಿ ಹೋಗಿಬಿಡ್ತಾನೆ. ನನ್ನ ಮಾತು ನೀವ್ ಕೇಳಿಲ್ಲ’ ಅಡರ‍್ಯಾಡ್ತಾನೆ ಪಿಕನಗೌಡ. ‘ಆ ಮಗು ಹೆದರಬ್ಯಾಡ. ನಿನ್ನ ಬೆಂದ ಹಿಂದೆ ಇರ‍್ತೀನಂತ ವಾಕ್ಯ ಕೊಟ್ಟೀನಪ್ಪಾ ಹೆದರಬೇಡ ಆಗ ಗೋಣಿಬಸವೇಶ್ವರ ಪಿಕನಗೌಡನ ಐದು ಮಂದಿ ಮಕ್ಳಿಗೆ ವಿದ್ಯಾಭ್ಯಾಸ ಕಲ್ಸಿದ್ನಲ್ರೀ ಅವರ‍್ನ ತಯಾರು ಮಾಡತಾನ್ರೀ.
ಹರಹರ ಭಗವಂತಾ | ತಾನಿ ತಂದನಿ ನಾನೋ |
ಕುತನಿ ಕುಂಡೀ[4] ಚಣ್ಣೋ[5] | ತಾನಿ ತಂದನಿ ನಾನೋ |
ಕೊಂಡೆದಾ ನಡುಕಟ್ಟೋ | ತಾನಿ ತಂದನಿ ನಾನೋ |
ಕೊಳ್ಳಾಗ ಇರದಾಳೇ[6] | ತಾನಿ ತಂದನಿ ನಾನೋ |
ರಟ್ಟಗೇ ರಣಬಿಲ್ಲೇ[7] | ತಾನಿ ತಂದನಿ ನಾನೋ |
ಮುಂಗೈ ಬಂಗಾರ ತಾಯತೋ | ತಾನಿ ತಂದನಿ ನಾನೋ |
ತಯ್ಯಾರು ಮಾಡ್ಯಾನೋ | ತಾನಿ ತಂದನಿ ನಾನೋ |
ತಯ್ಯಾರು ಮಾಡಿ ಐದು ಮಂದಿ ಮಕ್ಳ ಕೈಯ್ಯಾಕೆ ಐದು ಖಡ್ಗ ಕೊಟ್ಟ ‘ಮಕ್ಕಳಾ ಮಕ್ಕಳಾ ವೈರಿ ಖಡ್ಗ ಅಡಿಯಾಗಲಿ, ನಿಮ್ಮ ಖಡ್ಗ ಮೇಲಾಗ್ಲಪಾ.
ಯುದ್ದ ಮಾಡ್ರೋ ನನ್ನ ಮಕ್ಕಳಾ | ಸೋಕೀರ ಮೂವ ತಾಜೀಜಿ |
ಗುರುವೇ ಧೈರ‍್ಯ ಹೇಳತಾವೇ | ಸೋಕೀರ ಮೂವ ತಾಜೀಜಿ |
ಗುರು ಮಕ್ಳಿಗೆ ಹೇಳಿ ಐದು ಮಂದಿಗೆ ಆಶೀರ್ವಾದ ಕೊಟ್ಟು. ಪಿಕನಗೌಡ ಮತ್ತು ಗೋಣಿಬಸವೇಶ್ವರ ಮೇಲುಮಾಡಿ ಹತ್ತಿ ರೂಂ ಮೇಲೆ ಕುತ್ಗಂಡು ನೋಡ್ತಾರೆ. ಯುದ್ದ ಮಾಡಾಕ ಹೋಗ್ತಾರೆ ರಾಜಾಧಿರಾಜ ದೊರೆಯೇ
ಇನ್ಯಾಕ ಅನುಮಾನಣ್ಣಾ ಅನುಮಾನೋ ಜೀಜೀ
ಅವರೇ ಭೂಮಿ ಬಿಟ್ಟಾರಣ್ಣಾ ಬಿಟ್ಟಾರೋ ಜೀಜೀ
ವೇಗದಲ್ಲಿ ಹೋಗ್ಯಾರಣ್ಣಾ ಹೋಗ್ಯಾರೋ ಜೀಜೀ
ಹೆಣ ಮ್ಯಾಕ ತೊರ‍್ಯಾರಣ್ಣಾ ತೂರ‍್ಯಾರೋ ಜೀಜೀ
ಮಕ್ಕಳ ಕತ್ತಿಗೆ ಒಡ್ಡ್ಯಾರಣ್ಣಾ ಒಡ್ಡ್ಯಾರೋ ಜೀಜೀ
ನಿಂಬಿ ಹಣ್ಣಾ ಹೆಚ್ಚಿದಂಗೇ ಹೆಚ್ಚ್ಯಾರೋ ಜೀಜೀ
ಮಕ್ಳು ಯುದಾ ಮಾಡ್ಯಾರಣ್ಣಾ ಮಾಡ್ಯಾರೋ ಜೀಜೀ
ರಗುತ ಕಾಲುವೆ ಹರದಾದಣ್ಣಾ ಮಾಡ್ಯಾರೋ ಜೀಜೀ
ಸೈನ್ಯ ಎಲ್ಲಾ ಸೋತಾವಣ್ಣ ಸೋತಾವೊ ಜೀಜೀ
ಸೈನ್ಯೆಲ್ಲ ಸತ್ತಿ ಕೆಟ್ಟೋತಂತ್ರೀ. ಶಿವನಪ್ಪ ಒಬ್ನ ಉಳಕಂಡ್ನಂತೆ. ಐದು ಮಕ್ಳ ಹಾಳು ಮಾಡಿದಾಗ, ಶಿವನಪ್ಪ ಒಬ್ನ ಉಳಕಂಡು ಕೆಕ್ಕರಿಸಿ, ಅತ್ತಿತ್ತ ನೋಡ್ತಾನೆ. ಸೈನ್ಯಿಲ್ಲ. ರಗತ ಕಾಲವೆ ಹರೀತತೆ, ಆಗ ಐದು ಮಂದಿ ಮಕ್ಳು ಉಸಿರು ಬಿಟ್ಟು ಶಿವನಪ್ಪಗ ಕಡೇಕ ಹೋಗಿ ಮುತ್ತಿಗಿ ಹಾಕಿದ್ರು. ಖಡ್ಗ ಎತ್ತಿ ಬಿಟ್ರು ಆಗ ಗೋಣಿಬಸವೇಶ್ವರ ಕೂಗಿ ಹೇಳ್ತಾನು ಮಕ್ಳಿಗೆ, ‘ಮಕ್ಳ ನನಿಗೆ ಸ್ವಾದರ ಮಾವಪ್ಪಾ ನನ್ನ ಮಾವನ್ನ’
ಕಡಿಬ್ಯಾಡ್ರೋ ನನ್ನ ಮಕ್ಳಾ | ಸೋಕೀರ ಮೂವ ತಾಜೀಜಿ |
ನನಿಗೆ ಸ್ವಾದರ ಮಾವ ಇದ್ದಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ನನಿಗೆ ಸ್ವಾದರ ಮಾವನಪಾ ಕೊಲ್ಲಬ್ಯಾಡ್ರಿ ಕೊಲ್ಲಬ್ಯಾಡ್ರಿ’ ಅಂತಾನು. ಐದು ಮಕ್ಳು ಹೇಳ್ತಾರೆ. ಗುರುಗಳೇ ನಿಮ್ಮ ಮಾತು ಕೇಳಿ ಇವ್ನ ಬಿಟ್ರೆ ಇವ್ನಿಗೆ ಮುಂದೆ ಉಳುವಿಲ್ಲ.
ಶಿವನಪ್ಪನ್ನ ಕಡದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಕಡಿದ ತಕ್ಷಣಕ್ಕ ಡಿಂಭ ನೆಲಕ್ಕ ಬಿತ್ತರೀ. ಶಿವನಪ್ಪನ ತಲಿ
ಮೇಘದಲ್ಲಿ ಹೋಗತೈ | ಸೋಕೀರ ಮೂವ ತಾಜೀಜಿ |
ಮೇಘದಲ್ಲಿ ಹೋಗಿ ಗೋಣಿಬಸಪ್ಪನ ತೊಡಿಮ್ಯಾಲ ಕುತ್ಗಂತಂತ್ರೀ ಶಿವನಪ್ಪನ ತಲಿ. ಕುತ್ಗಂಡಾಗ ಗೋಣಿಬಸವೇಶ್ವರ ಮಾವನ ತಲಿ ತಗಂಡ ದುಃಖ ಮಾಡ್ತಾನ್ರೀ. ಇಲ್ಲಿಗೇ
ಸ್ವಾದರ ಮಾವನ ಕಳಾಕಂಡೇ | ಆ ಶಿವನೆನಯನ ದೇವೈ |
ಯಾರಿಗೆ ಮಾವ ಅನ್ನಾಲಯ್ಯೋ | ಆ ಶಿವನೆನಯನ ದೇವೈ |
ಇಲ್ಲಿಗೆ ಮಾವನ ಕಳಾಕಂಡೇ | ಆ ಶಿವನೆನಯನ ದೇವೈ |
ಇಲ್ಲಿಗೆ ರಾಜಾ ಸತ್ತನಯ್ಯೋ | ಆ ಶಿವನೆನಯನ ದೇವೈ |
ಮಾವ ಇಲ್ಲಿಗೆ ಹನ್ನೆರಡು ವರ್ಷ ನಿನ್ನ ಕೂಟ
ಕಾದಾಟನಾನೇ ಮಾಡಿದೆನಯ್ಯೋ | ಆ ಶಿವನೆನಯನ ದೇವೈ |
ನಾನೇ ಬೇಸರ ಕಳಾಕಂಡೇ | ಆ ಶಿವನೆನಯನ ದೇವೈ |
ಯಾರ ಕೂಟ ಕಾದಾಟ ಆಡಾಲಯ್ಯೋ | ಆ ಶಿವನೆನಯನ ದೇವೈ |
ಗೋಣಿಬಸವೇಶ್ವರ ಮಾನವ ತಲಿ ತಗಂಡು ದುಃಖ ಮಾಡಿ, ದುಃಖ ಅಡಗಿಸಿ ಒಂದು ಹಿಡಿ ಬಾಳೇ ಎಲಿ ತಗಂಡ. ನೆನಿಅಕ್ಕಿ ನೆನಿಗಡಲಿ, ಗೊನಿಮುರ‍್ದ ಬಾಳೇಹಣ್ಣು, ಕೈಸಿಕ್ಕ ತೆಂಗಿನಕಾಯ, ಊದು ಕರ್ಪೂರ ತಗಂಡಾ ಗೋಣಿಬಸವೇಶ್ವರ ಹಮ್ಮಿಗಿ ಒಳಗೆ ಬಂದ. ಹಮ್ಮಿಗಿ ಒಳಗೆ ಬಂದು ನೀರಿನ ಮ್ಯಾಲೆ ಎಲಿ ಹಾಸಿದ. ಎಲಿ ಮ್ಯಾಲೆ ಮಾವನ ತಲಿ ಇಟ್ಟ, ಕರ್ಪೂರ ಸುಟ್ಟ, ಕಾಯಿ ಹೊಡ್ಸಿದ, ಹಣ್ಣು ಹಿಡ್ದ.
ದಯಮಾಡೋ ಸ್ವಾದರ ಮಾವೋ | ಸೋಕೀರ ಮೂವ ತಾಜೀಜಿ |
ನೀರಿನ ಒಳಗೆ ಬಿಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ನೀರಿಗ ಬಿಟ್ನಂತ್ರಿ. ಆಗ ಶಿವನಪ್ಪನ ತಲಿ ನೀರಾಗೇ
ತೇಲೀಕಂಡೇ ಹೋಗತೈತೇ | ಆ ಶಿವನೆನಯನ ದೇವೈ |
ನೀರಗ ತೇಲ್ಕೆಂಡೆ ಹೋಗಾತೈತೇ | ಆ ಶಿವನೆನಯನ ದೇವೈ |
ನಡಿಯೋ ನಡಿಯೋ ಸ್ವಾದರ ಮಾವೋ | ಆ ಶಿವನೆನಯನ ದೇವೈ |
ನದಿಯಾಗೆ ಶಿವನಪ್ಪನ ತಲಿ ತೇಲ್ಕೆಂಡು ಹೋತಂತ್ರೀ, ತೇಲ್ತಾ ತೇಲ್ತಾ ಎಲ್ಲಿಗೆ ಹೋಯ್ತು, ಮೈಲಾರ ಹೊಳಿ ದಂಡ್ಯಾಗ ಇರುವಂಥ ಚಂದ್ರಪುರದ ಊರು ಮುಂದಕ್ಕ ಹೋತಂತ್ರೀ. ಚಂದ್ರಪುರದ ಊರು ಮುಂದಕ್ಕೆ ಹೋಗಿ ಅಲ್ಲಿ ಶಿವನಪ್ಪನ ತಲಿ ಏನಾತ್ರಿ ಹೊಳಿದಂಡಿಗೆ ತೇಲ್ಕೆಂಡು ಬಂದು ಹೊಳಿದಂಡ್ಯಾಗ ಶಿವನಪ್ಪನ ತಲಿ ಹೋಗಿ
ಅನಚಂಡಾಳ[8] ಆಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹೊಳಿ ದಂಡಿಗೆ ನೆಡದಾನಯ್ಯೋ | ಸೋಕೀರ ಮೂವ ತಾಜೀಜಿ |
ಚಗಟೇರಿ ಶಿವನಯ್ಯ ಸತ್ತು ತಲಿ ಹೋಗಿ ಚಂದ್ರಪುರದ ಮುಂದ ಅನಾಚಂಡಳಾಗಿ ನೆಲ್ದನಂತ್ರೀ. ಇದೆಲ್ಲ ಆದಮ್ಯಾಗ ಗೋಣಿಬಸವೇಶ್ವರ ಪಿಕನಗೌಡಗ ಅದ್ನಂತ್ರೀ. ‘ಮಗು ಸ್ವಲ್ಪ ಕೂಲಳ್ಳಿಗೆ ಹೋಗಿ ಬರ್ತೀನಪಾ’ ಅಂದದ್ಕೇ ಪಿಕನಗೌಡ ಸ್ವಲ್ಪ ತಾಪ ಬಂತ್ರೀ. ಏನ್ ತಾಪಾ? ‘ಅಲ್ರೀ ನನ್ನ ಮನಿಯೊಳಗೆ ನಿಮ್ನ ಇಟ್ಗಂಡಿದ್ಕೆ ನನ್ನ ಮಕ್ಳು ನಿನ್ನ ವೈರಿ ಮ್ಯಾಲೆ ಯುದ್ದ ಮಾಡಿ ರಗುತದ ಕಾಲುವಿ ಹರ‍್ಸಿ ನಿನ್ನ ವೈರಿ ಕೊಂದು ನಿನ್ನ ಪ್ರಾಣ ಪಡರ್ದಲ್ಲಾ ಮತ್ತೆ ನನ್ನ ಮನಿ ಬಿಟ್ಟು ಹೊಕ್ಕೀನಿ ಅಂತಾರಲ್ರೀ. ಯಾರ‍್ನ ನಂಬಿದ್ರೆ ಭಿಕ್ಷುಕರನ್ನ ನಂಬಬಾರ್ದು ನೋಡ್ರಿ’ ಅಂದ. ‘ಮಗು ಹಾಗನ್ನಬ್ಯಾಡಪ್ಪಾ. ನಾನಲ್ಲಿ ಇರಾದಿಲ್ಲದಾ ಹೋಗ್ ಬಂದ್ ಬಿಡ್ತೀನಿ. ಕೂಲಳ್ಳಿಗೆ ಹೋಗಿ ತಿರುಗಿ ಬರತ್ಗೆ ನಿನ್ನ ಊರಾಗೆ ರುದ್ರಾಕ್ಷಿ ತೊಲಿಕಂಭದ ಮಠ ಕಟ್ಟಸಯ್ಯ.
ಇಲ್ಲೇ ನಾನೇ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ಗುರುವೇ ತಾನೇ ಹೇಳುತಾನೇ | ಸೋಕೀರ ಮೂವ ತಾಜೀಜಿ |
ಕೊಟ್ಟ ಭಾಷೆಗೆ ತಪ್ಪುವುದಿಲ್ಲಪ್ಪಾ ಇಲ್ಲೇ ಇರ‍್ತೀನಿ ಮಠ ಕಟ್ಟಪಾ’ ಆಗ ನೋಡ್ರಿ ಪಿಕನಗೌಡ ಗುಮ್ಮಗೋಳದಾಗೆ ಮಠಕಟ್ಟಾಕ ಚಾಲು ಮಾಡ್ದ. ಗೋಣಿಬಸವೇಶ್ವರ ಗುಮ್ಮಗೋಳಬಿಟ್ಟಾ.
ಕೂಲಳ್ಳಿಗೆ ಬರ್ತಾನಯ್ಯೋ | ಸೋಕೀರ ಮೂವ ತಾಜೀಜಿ |
ಹಡದ ತಾಯಿ ಕನಕವ್ವನವರೇ | ಸೋಕೀರ ಮೂವ ತಾಜೀಜಿ |
ಪೂಜಾರೀ ಕಲ್ಲಪ್ಪನವರೇ | ಸೋಕೀರ ಮೂವ ತಾಜೀಜಿ |
ಹೆಂಡತಿ ವಡ್ಡಟ್ಟವ್ವೋ | ಸೋಕೀರ ಮೂವ ತಾಜೀಜಿ |
ಕೂಲಳ್ಳಿಗೆ ಬಂದನು. ಸ್ವಲ್ಪ ತಡ ಮಾಡಿದ್ರೆ ಮಠದ ಬಗ್ಲ ಒಳಾಕ ಹೋಗಿ ಬಿಡ್ತಿದ್ನರೀ. ಮಠದ ಬಾಗಿಲ ನೀಟಿಗೆ ಬಂದಾ. ಹಿಂದಕ್ಕ ವಾಕ್ಯ ಕೊಟ್ಟಿದ್ನಲ್ರೀ. ಬಾಲಬಸವ ಮಠದಾಗ ಇದ್ದ ಸರ್ಪಾಗಿ, ಇನ್ನೇನು ಹಿಂಗಾಲಕಿತ್ತಿ ಮುಂಗಾಲಿಕ್ಕಿ ಬಾಗ್ಲದಾಟಬೇಕು. ಆ ಸಮಯದಾಗೆ ಬಾಲಬಸವ ಸರ್ಪ ಓಡಿಬಂದು ಗೋಣಿಬಸಪ್ಪನ್ನ
ಕಾಲಿಗೆ ಸುತ್ತೇತೈಯ್ಯೋ | ಸೋಕೀರ ಮೂವ ತಾಜೀಜಿ |
ತಡಿಯೋ ತಡಿಯೋ ನನ್ನಿಗುರುವೇ | ಸೋಕೀರ ಮೂವ ತಾಜೀಜಿ |
ಅಯ್ಯೋ ಗುರುಗಳೇ ಗುರುಗಳೇ, ಯಾವಾಗ ಮಠಬಿಟ್ಟು ಹೋದ್ರೋ ಅಲ್ಲಿಗೆ ಮುಗೀತಪ್ಪಾ ಒಳಕಾ ಬರಾಕ ನನಿಗೆ ಅಧಿಕಾರಿಲ್ಲ. ಆದ್ರೆ ನೀನು ಇಲ್ಲಿ ಇರಾಂಗಿಲ್ಲ. ಹೋಗಿಬಿಡಪ್ಪಾ. ನಾನು ಅಡ್ಡ ಅದೀನಿ. ನೀನು ಇದಕ್ಕ ಸಂಬಂಧ ಇಲ್ಲ.’ ಅದ್ನಂತ್ರೀ ಬಾಲಬಸವ. ಆಗ ಸರ್ಪನ ವಾಕ್ಯ ಕೇಳಿ ಹೊರಗ ನಿಂತ್ಗಂಡ. ‘ಆ ಮಗು ಅಡ್ಡಾಗಿಯಪ್ಪಾ ಬರೋದಿಕ್ಕೆ. ಆತು ಮಗು ಒಳಗ ಬರಾದಿಲ್ಲಪ್ಪಾ ಹೋಗ್ತೀನಿ. ಇಲ್ಲೇನು ಇರೋದಿಲ್ಲ. ಸ್ವಲ್ಪ ಶಾಂತಿಯಾಗಿ ಮಗು’, ಆಗ ಹೆಂಡ್ತಿ ಕರಿಯಾ ಕಳ್ಸಿದ, ತಾಯಿ ಕರಿಯಾ ಕಳ್ಸಿದ, ಪೂಜಾರಿ ಕಲ್ಲಪ್ಪ ಕರಿಯಾಕ ಕಳ್ಸಿದ. ಅಮ್ಮಾ ಕನಕಮ್ಮ ನವ್ರೆ, ಹೆಂಡ್ತಿ ವಡ್ಡೆಟ್ಟವ್ವ, ಕಲ್ಲಪ್ಪ ನಿಮ್ನ ನೋಡಾಕ ಬಂದ್ನೆಪಾ ಅರಗಳಿಗೆ ತಡ ಮಾಡ್ದೆ. ಒಳಾಕ ಬಂದು ಬಿಡ್ತಿದ್ದೆ ನನ್ನ ಮಗ ಬಾಲಬಸವ ಸರ್ಪಗಿ ಅಡ್ಡಾದ. ಒಳಾಕ ಬರಾಕ ನನಿಗೆ ಅಧಿಕಾರ ಇಲ್ಲ, ಒಪ್ಪದಿಲ್ಲಾ ನಾನೇ
ಹೋಗತೀನಿ ಕನಕಮ್ಮ | ಸೋಕೀರ ಮೂವ ತಾಜೀಜಿ |
ಹೋಗತೀನೇ ನನ್ನ ಮಡದೀ | ಸೋಕೀರ ಮೂವ ತಾಜೀಜಿ |
ಹೋಗತೀನಿ ಪೂಜಾರಿ ಕಲ್ಲಪ್ಪ | ಸೋಕೀರ ಮೂವ ತಾಜೀಜಿ |
ಅಂದಾಗ ಕನಕಮ್ಮ ಹಡದ ತಾಯಿ ಹಡದ ಹೊಟ್ಟಿ, ಸಂಕಟದಿಂದ
ಏಲ್ಲಿಗೆ ನೀನೇ ಹೋಗಾತೀಯೋ | ಆ ಶಿವನೆನೆಯವ ದೇವೈ |
ಮುಪ್ಪಿನ ಕಾಲಾಬಂದಾವೈಯ್ಯೋ | ಆ ಶಿವನೆನೆಯವ ದೇವೈ |
ನಮ್ಮನ್ನು ಬಿಟ್ಟೆ ಹೋಗಾಬಹುದೇ | ಆ ಶಿವನೆನೆಯವ ದೇವೈ |
ಮುದುಕ್ರನ್ನ ಬಿಟ್ಟು ಹೋಗಬಹುದೇ | ಆ ಶಿವನೆನೆಯವ ದೇವೈ |
ದುಃಖದಲ್ಲಿ ಮುಳುಗಿ ಈಚಾಡ್ತಾಳು. ಹೆಂಡ್ತಿ ವಡ್ಡೆಟ್ಟೆವ್ವ
ಗಂಡನ ಪಾದ ಹಿಡಿದಾಳಯ್ಯೋ | ಆ ಶಿವನೆನೆಯವ ದೇವೈ |
ಗಂಡನ ಪಾದ ಹಿಡಿದಾಳಯ್ಯೋ | ಆ ಶಿವನೆನೆಯವ ದೇವೈ |
ನಿನ್ನ ಕಾಲಿಗೆ ಬೀಳಾತೇನೇ | ಆ ಶಿವನೆನೆಯವ ದೇವೈ |
ನನ್ನಾ ಬಿಟ್ಟು ಹೋಗಾಬ್ಯಾಡ್ರೀ | ಆ ಶಿವನೆನೆಯವ ದೇವೈ |
ನನಿಗೆ ಕಷ್ಟಾ ತಪ್ಪಾಲಿಲ್ಲೋ | ಆ ಶಿವನೆನೆಯವ ದೇವೈ |
ಹೋಗತೀಯಾ ನನ್ನ ಪತಿಯೇ | ಆ ಶಿವನೆನೆಯವ ದೇವೈ |
ಪೂಜಾರಿ ಕಲ್ಲಪ್ಪ ಹೇಳ್ತಾನ ಗುರುಗಳೇ ಗುರುಗಳೇ
ನಮ್ಮನ್ನು ಬಿಟ್ಟೇ ಹೋಗಾತೀರಾ | ಆ ಶಿವನೆನೆಯವ ದೇವೈ |
ನೀವೇ ಬಿಟ್ಟಾ ಹೋದಾಮ್ಯಾಲೇ | ಆ ಶಿವನೆನೆಯವ ದೇವೈ |
ಇಲ್ಲಿಗೆ ಮಠಾ ಮುಳುಗ್ಯಾವಯ್ಯೋ | ಆ ಶಿವನೆನೆಯವ ದೇವೈ |
ಇಲ್ಲಿಗೆ ಹೆಸರೇ ಹೊಗ್ಯಾತಲ್ಲೋ | ಆ ಶಿವನೆನೆಯವ ದೇವೈ |
ಯಾರಿಗೆ ಪೂಜೀಯ ಮಾಡಾಲಯ್ಯೋ | ಆ ಶಿವನೆನೆಯವ ದೇವೈ |
ಯಾರಿಗೆ ಗುರುವೇ ಅನ್ನಾಲಯ್ಯೋ | ಆ ಶಿವನೆನೆಯವ ದೇವೈ |
ಹೋಗಾತೀಯಾ ನನ್ನ ಗುರುವೇ | ಆ ಶಿವನೆನೆಯವ ದೇವೈ |
ಕಲ್ಲಪ್ಪ ದುಃಖದಲ್ಲಿ ಮುಳುಗ್ಯಾನು. ಗುರುವುನ್ನ ಅಪ್ಪಿಕೆಂಡು ಗೋಳಾಡಿ ‘ಮಗು ಮಗ ಅಳಬ್ಯಾಡಪ್ಪಾ, ವಡ್ಡಟ್ಟೆವ್ವ ಆಳಬ್ಯಾಡವ್ವ, ಹಡದಾಯಿ ಕನಕಮ್ಮನವರೇ ಹೋಗ್ತಿನಮ್ಮಾ. ನಿಮ್ಮ ಹೊಟ್ಟೆ ತಣ್ಣಗಿರಲಮ್ಮಾ ಹೋಗ್ತಿನಿ. ಇವತ್ತು ಹೋದದು ಇನ್ನು ಯಾವ ಕಾಲಕ್ಕೇ
ತಿರುಗಿ ನಾನೇ ಬರೋದಿಲ್ಲೇ | ಸೋಕೀರ ಮೂವ ತಾಜೀಜಿ |
ಹೋಗಲೇನ ಕನಕವ್ವೋ | ಸೋಕೀರ ಮೂವ ತಾಜೀಜಿ |
ಬಾಲಬಸವ ಪಾದ ಹಿಡದಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ನನ್ನ ಪಾದ ಬಿಟ್ಟು ಬಿಡಪಾ ಹೋಗ್ತಿನಿ ಮತ್ತೇ’ ಆಗ ನೋಡ್ರಿ ಬಾಲಬಸವ ಪಾದ ಬಿಟ್ನಂತೆ. ಹಾಗೆ ಬಿಟ್ಟಬಳಿಕ. ‘ಗುರುಗಳೇ ಗುರುಗಳೇ ನಿನ್ನ ಕಾಲಗ ನಾನು ಮಠ ಬಿಟ್ಟು ಹೊರಾಗ ಬಂದೀನಿ. ನಾನು ಒಳಕೆ ಹೋಗೋದಿಲ್ಲ.
ಹೊರಗ ನಾನೇ ಇರ‍್ತೀನಯ್ಯೋ | ಸೋಕೀರ ಮೂವ ತಾಜೀಜಿ |
ನಿನ್ನ ಪಾದ ಕಾಯುತೀನೇ | ಸೋಕೀರ ಮೂವ ತಾಜೀಜಿ |
ನಿನ್ನ ಮಠ ಕಾಯುತೀನೇ | ಸೋಕೀರ ಮೂವ ತಾಜೀಜಿ |
ಸರ್ಪಾಗಿದ್ದ ಬಾಲಬಸವನು ಹೊರಾಕ ಬಂದಿದ್ದು ಅದು ಒಳಹೋಗ್ಲಿಲ್ಲಂತ್ರೀ. ಅದು ಮಠದ ಬಾಗ್ಲಗ ನಿಲ್ತಂತ್ರೀ. ಗೋಣಿಬಸವೇಶ್ವರ ಕೂಲಹಳ್ಳಿಬಿಟ್ಟು
ಗುಮ್ಮಗೋಳಕ ಹೋಗುತಾನೇ | ಸೋಕೀರ ಮೂವ ತಾಜೀಜಿ |
ಕೂಲಹಳ್ಳಿ ಬಿಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
ಮಠಮಾನ್ಯ ಬಿಟ್ಟಾನಯ್ಯೋ | ಸೋಕೀರ ಮೂವ ತಾಜೀಜಿ |
‘ಆತಮ್ಮಾ, ಇದು ಒಂದು ವಾಕ್ಯ ನಡೆಸಮ್ಮಾ ಮರಿಬ್ಯಾಡ. ನನ್ನ ಹೊಟ್ಟಿ ಒಳಗೆ ಗಂಡು ಮಗು ಹುಟ್ತಾನು. ಅಂದ್ರ ಗೋಣಿಬಸಪ್ಪನ ಮಗ ಮಲ್ಲಿಕಾರ್ಜುನ ಅಂತ ಹೆಸರಿಡಮ್ಮ’. ಅಂತ ಹೇಳಿ ಗೋಣಿಬಸವೇಶ್ವರ ಗುಮ್ಮಗೋಳಕ ಹೊಂಟಿ
ಒಂದು ಎಂಬೋ ಗವದ ಮ್ಯಾಲೆ | ಸುಖರಾಜ ಬಗದಿ |
ಗುಮ್ಮಗೋಳಕ ಹೋಗುತಾನೇ | ಸುಖಿರಾಜ ಬಗದಿ |
ಗುಮ್ಮಗೋಳಕ ಹೋಗ್ಯಾನು. ಗೋಣಿಬಸವೇಶ್ವರ ಹೋಗತ್ತಗೆ ಪಿಕನಗೌಡ ರುದ್ರಾಕ್ಷಿ ತೊಲಿಕಂಭದ ಮಠ ಕಟ್ಟಿಸಿಬಿಟ್ಟಾನ್ರೀ. ಮಠ ಮುಗದಾವು. ಮ್ಯಾಲೆ ಕಳಸ ಇಟ್ಟವು. ‘ಗುರುಗಳ ಗುರುಗಳೇ ನನ್ನ ಯೋಗತಿ ನೀನು ಮನಸು ಒಪ್ಪಂಗ ನನ್ನೇಗ್ತೀ ಆಗಲ್ಲ. ಆದ್ರೂ ಮಠ ಮಾಡೇನ್ರೀ’. ‘ಆ ಮಗು ಸಾಕಪ್ಪ ಇಷ್ಟೇ ಸಾಕು ಮಗು ಇಲ್ಲೇ ಇರ‍್ತೀನಪಾ ಅಂದ್ರೆ ಇನ್ನೊಂದು ವಾಕ್ಯ ಐತೆ. ಅದನ್ನು ನೆಡ್ಸಿಕೊಡು ಇಲ್ಲಿದ್ದು ಬಿಡ್ತಿನಿ’ ‘ಮತ್ತೇನಿಲ್ಲ ಹಿಂದನಿ ಕಾಲಕ್ಕೆ ಪಾತಾಳಗಂಗೆಗೆ ವಾಕ್ಯ ಕೊಟ್ಟೀನಪಾ, ಮಾತುಕೊಟ್ಟೀನಿ. ಏನಂತ ನಾನು ಅನಾಥ ಅದೀನಿ. ಪರದೇಸಿ ಅದೀನಿ. ನನ್ನ ಹೊಟ್ಟಾಯಾಗ ಇಟ್ಗಂಡು ಜ್ವಾಪಾನ ಮಾಡಿ ಆಕಡೆ ದಂಡಿಗೆ ದಾಟ್ಸಿದರೆ, ದಕ್ಕಬಾಳಿ ಕಡ್ಸಿ ಕರಿ ಸೀರಿ ಉಡ್ಸಿ, ಮುತ್ತಿನ ವಡಿ ಹೊಯ್ದು. ನಿನ್ನ ನಿತ್ಯಾ ಪೂಜಿ ಮಾಡ್ತಿನಿ ಅಂತ ವಾಕ್ಯ ಕೊಟ್ಟೀನಿ. ನನ್ನ ಬಲಭಾಗಕ್ಕೆ ಬಾವಿ ಕಡ್ಸಪಾ’ ‘ಆಗ್ಲಿ ಗುರುಗಳ’ ಅಂದು ಆಗ ನೋಡ್ರಿ ಗೋಣಿಬಸಪ್ಪನ ಬಲಭಾಗಕ್ಕೆ ಬಟ್ಟ ಬಾವಿ ಕಡ್ಸ್ಯಾನು. ನೀರು ಬಿದ್ದ ತಕ್ಷಣಕ್ಕೆ ಗಂಗಾಭವಾನಿಗೆ ಕರಿ ಸೀರಿ ಉಡ್ಸಿದ. ಮುತ್ತಿನ ಉಡಕ್ಕಿ[9] ಹೊಯ್ದ. ಆ ಪಿಕನಗೌಡ್ರೇ ನಾನು ವಾಕ್ಯ ಕೊಟ್ಟೀನಪ್ಪಾ ನನ್ನ ತಾಯಿಗೆ ನಿತ್ಯಾ ಪೂಜಿ ಆಗ್ಬೇಕಪ್ಪಾ ನನ್ನ ಪೂಜಿ ಕಮ್ಮಿ ಆಗ್ಲಿ, ನನ್ನ ತಾಯಿ ಪೂಜಿ ನಿತ್ಯಾ ಆಗ್ಲಿ ಮರಿ ಬ್ಯಾಡ’ ಅಂದ. ಆಗ ಒಳಗೋದ ಮಠ ನೋಡ್ದಿ ಗುಮ್ಮಗೋಳದ ಕಡಿಗೆ ಬೆನ್ನು ಮಾಡ್ದ, ಕೂಲಹಳ್ಳಿ ಕಡಿಗೆ ಮಖ ಮಾಡ್ದ ಗೋಣಿಬಸವೇಶ್ವರ ರುದ್ರಾಕ್ಷಿ ತ್ವಲಿ ಕಂಭದ ಮಠದಾಗೇ
ಶಿಲಾಮೂರ್ತಿ ಆಗ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ಗೋಣಿಬಸಪ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಗುಮ್ಮಗೋಳ ಸೇರ‍್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ದೇವತಾ ಮಠದಾಗ ಶಿಲಾಮೂರ್ತಿ ಆದ್ನಂತ್ರೀ. ಗುಮ್ಮಗೋಳದಾಗ ಶಿಲಾಮೂರ್ತಿ ಆದ ಬಳಿಕ ಗೋಣಿಬಸವೇಶ್ವರ ನಂತರದ ಮೂರು ತಿಂಗಳ ನೋಡ್ರಿ ಆತ ಹೆಂಡ್ತಿ ವಡ್ಡಟ್ಟೆವ್ವ
ಗಂಡುಮಗುನ ಹಡದಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಹುಟ್ಟೀದೇನೋ ನನ್ನ ಮಗನೇ | ಸೋಕೀರ ಮೂವ ತಾಜೀಜಿ |
ಇವ್ನೇ ತಂದೆ ಇಲ್ಲದ ಮಗನಯ್ಯೋ | ಸೋಕೀರ ಮೂವ ತಾಜೀಜಿ |
ಬಾರೋ ಬಾರೋ ನನ್ನ ಪತಿಯೇ | ಸೋಕೀರ ಮೂವ ತಾಜೀಜಿ |
ನಿನಿಗೆ ಮಗನೆ ಹುಟ್ಟ್ಯಾನಯ್ಯೋ | ಸೋಕೀರ ಮೂವ ತಾಜೀಜಿ |
ನನ್ನ ಮಗನಾಗಿ ಬರಬಾರದೇ | ಸೋಕೀರ ಮೂವ ತಾಜೀಜಿ |
‘ಮಗು ತಂದಿ ಇಲ್ಲಪ್ಪಾ, ಆದ್ರೆ ದುಃಖದಲ್ಲಿ ಮುಳುಗಿ ಈಚಾಡಿ ಅಮ್ಮ ತಾಯಿ, ಕಲ್ಲಪ್ಪ ಮಗ್ನ ಮುಂದು ಇಟ್ಟಕಂಡು ದುಃಖದಲ್ಲಿ ಮುಳುಗಿ ಈಚಾಡಿ ಮಗ್ನ ಜ್ವಾಪಾನ ಮಾಡ್ತಾರೀ. ಕೂಲಳ್ಳಿಯಾಗ. ಆಗ ಮಗ ಹುಟ್ಟಿ ಪ್ರಾಯಕ್ಕೆ ಬಂದ, ಮಗನಿಗೆ ಹನ್ನೆರಡು ವರ್ಷ ತುಂಬಿತು. ಹನ್ನೆರಡು ವರ್ಷ ತುಂಬ ತಡ ತಾಯಿ ಮಗ ಮಠಬಿಟ್ಟು ಹೊರಗ ಬಂದಾರು. ಹೊರಗ ಬಂದು ತಾಯಿ ಮಗ, ಎಡಗಡಿಗೆ ತಾಯಿ ಬಲಗಡಿಗೆ ಮಗ ಮಠದ ಬಾಗಲಾಗೆ
ತಾಯಿಮಗ ಶಿಲಾಮೂರ್ತಿ ಆದಾರಯ್ಯೋ | ಸೋಕೀರ ಮೂವ ತಾಜೀಜಿ |
ಕೂಲಹಳ್ಳೀ ನನ್ನ ದೈವೇ | ಸೋಕೀರ ಮೂವ ತಾಜೀಜಿ |
ಇವರ ಶಿಲಾಮೂರ್ತಿ ಆಗ್ಯಾರಯ್ಯೋ | ಸೋಕೀರ ಮೂವ ತಾಜೀಜಿ |
ಇವ್ರು ಶಿಲಾಮೂರ್ತಿ ಆದ್ರು. ಗೋಣಿಬಸವೇಶ್ವರ ಮಠ ಬಿಟ್ಟು ಹೋಗಿ ಆತ್ನು ಶಿಲಾಮೂರ್ತಿಯಾದ. ಕನಕವ್ವ ಒಬ್ಬಾಕೆ ಆದ್ಲು. ಮುಪ್ಪಿನ ಕಾಲರೀ. ಆಗ ‘ಇಲ್ಲಿಗೆ ಹಡ್ಡಮಗ್ನ ಕಳಕೊಂಡೆ. ಸೂಸಿ ಕಳಕೊಂಡೆ, ಮೊಮ್ಮಗನ ಕಳಕೊಂಡೆ ಅನಾಥಳಾದೆ’. ಎಂದು ಭಾಳ ದುಃಖ ಪಟ್ಟಳೇ, ಜಗ್ಗಿದುಃಖದಲ್ಲಿ ಮುಳುಗಿ ಈಜಾಡಿ ದುಃಖ ಅಡಗಿಸಿಕೊಂಡು ಬಾಳು ಮರ‍್ತು ಹೋಗಾಕಾಲಕ್ಕೆ ಮೊಮ್ಮಗ ಸೂಸಿ ಶಿಲಾಮೂರ್ತಿ ಆಗಿ ಮೂರು ತಿಂಗಳಾಗೆ ಕನಕಮ್ಮ ಮಠಬಿಟ್ಲು, ಮಾನ್ಯ ಬಿಟ್ಲು ಕೆರಿ ಏರಿಮ್ಯಾಕ ಬಂದ್ಲು. ಕೆರಿ ಏರಿಮ್ಯಾಕ ಬಂದು ಮೊಮ್ಮಗನ ಕಡಿ ಮಖವಾಗಿ ಮಗ್ನ ಧ್ಯಾನ ಮಾಡಿದ್ಲು. ‘ಮಗು ಗೋಣಿಬಸವೇಶ್ವರ ಇನ್ನು ಯಾವ ಕಾಲಕ್ಕ ನಾನು ನಿನ್ನ ಪಾದ ಕಾಣ್ಲಪಾ. ನಿನ್ನ ಮಖ ನೋಡ್ಲಪಾ. ಮಗು ಮಲ್ಲಿಕಾರ್ಜುನಪ್ಪ ಅಂತ ಗೋಣಿಬಸಪ್ಪನ ಮಗನಿಗೆ ನಾಮ ಕರ‍್ದುಳು ‘ಆದ್ರೆ ಇಲ್ಲಿಗೆ ಮುಗಿದೋಯ್ತಪಾ ಅಂತ ಹೇಳಿ ಕನಕಮ್ಮ ಕೆರಿ ಏರಿಮ್ಯಾಲೆ ಮೊಮ್ಮಗನ ಕಡಿಗ ಮಖನಾಗಿ ಏರಿ ಮ್ಯಾಲೆ ಕನಕವ್ವ
ಶಿಲಾಮೂರ್ತಿ ಆಗ್ಯಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಕನಕಮ್ಮೋ ನನ್ನಾ ದೈವೇ | ಸೋಕೀರ ಮೂವ ತಾಜೀಜಿ |
ಶಿಲಾಮೂರ್ತಿ ಆಗ್ಯಾಳಯ್ಯೋ | ಸೋಕೀರ ಮೂವ ತಾಜೀಜಿ |
ಶಿಲಾಮೂರ್ತಿ ಆದ್ಲಂತ್ರೀ. ಆದ ಬಳಿಕ ಅಂದ್ರೆ ಬ್ಯಾಡರ ಮಗ ಗೋಣಿಬಸವೇಶ್ವರ ಕೂಲಹಳ್ಯಾಗ ಆದ್ರೆ ಆತನ ವರುವು, ಕುರುವು ಹೆಸ್ರು ಕೂಲಹಳ್ಳಿ
ಗುರುವ ಇರೋದು ಗುಮ್ಮಗೋಳ | ಸೋಕೀರ ಮೂವ ತಾಜೀಜಿ |
ವರವ್ರು ಕುರುವು ಕೂಲಳ್ಳೀ | ಸೋಕೀರ ಮೂವ ತಾಜೀಜಿ |
ವರುವು ಕುರುವು ಕೂಲಹಳ್ಳಿ, ಗುರುವು ಇರೋದು ಗುಮ್ಮಗೋಳ. ಶಿಲಾಮೂರ್ತಿ ಆಗ್ಯಾರ್ರೀ. ಇಂಥ ಗೋಣಿಬಸವೇಶ್ವರ ಕಥಿ ನಮ್ಮ ಹೊಸಪ್ಯಾಟಿ ಗ್ರಾಮದಲ್ಲಿರುವಂಥ ನಮ್ಮ ವಂಕಟೇಶಪ್ಪ ಅವರು ಮತ್ತು ನಮ್ಮ ಕೊಟ್ಟೂರು ಗ್ರಾಮದಲ್ಲಿರುವಂಥ ಸತೀಶಪ್ಪ ಅವ್ರು ಅವರು ವಾರ‍್ಗಿ ಗೆಣೆಕಾರರೆಲ್ಲ ಸೇರ‍್ಕೆಂಡು ಬಾಲಬಸವನ್ನ ಕರಿಯಾಕ ಕಳ್ಸಿ ಗೋಣಿಬಸವೇಶ್ವರನ ಚರಿತ್ರೆ ಹೇಳ್ಸಿ
ಮನಬ್ಯಾಸರ ಕಳದಾರೇ ನೋಡುವ್ವಾ | ಶಿವನೆ ಶಿವನಾಣಿ ಮಾದೇವ್ವಾ ಶಂಕರಿ |
ಇಲ್ಲಿಗೇ ಶಿವನೇ ಶಿವ್ವಾ ಶಾಂಭ | ಶಿವನೇ ಶಿವನಾಣೀ ಮಾದೆವ್ವಾ ಶಂಕರಿ |
ಇಲ್ಲಿಗೇ ಹರನೇ | ದೇವಾ ಶಿವನಾಣೀ ಮಾದೆವ್ವಾ ಶಂಕರಿ |
ಕುಂತಿರೋ ಸಭದೊಳಗೇ | ಆ ದೈವ ಶಿವನಾಣೀ ಮಾದೇಪ್ಪಾ ಶಂಕರಿ |
ನಮ್ಮ ಶರಣೆ ಬಂದಾರೇ | ಆ ದೈವ ಶಿವನಾಣೀ ಮಾದೇಪ್ಪಾ ಶಂಕರಿ |
ಶರಣು ಮಾಡುವೆ ನಿಮಗೆ ಕರುಣೆ ಲಾಲಿಸು ನಮಗೇ ಆ…
ಕೊಟ್ಟೂರೇಶನ ನೋಡಿರಿ ಮುತ್ತಿನಾರತಿ ಮಾಡಿರಿ
ಕೂಲಳ್ಳೇಶನ ನೋಡಿರೀ ಹವಳದಾರತಿ ಮಾಡಿರಿ
ಶ್ರೀರಂಗರಾಯನ ನೋಡಿರಿ ಜಯ ಮಂಗಳಾರತಿ ಮಾಡಿರಿ
ಉಜ್ಜೀನೀಶನ ನೋಡಿರಿ ಮಂಗಳಾರತಿ ಮಾಡಿರಿ
ಜಯಾ ಜಯಾ ನಮ ಪಾರ‍್ವತಿ ಪತಿ ಹರಹರ ಮಾದೇವ |
[image: ಗೋಣ ಬಸಪ್ಪನ ಸಮಾಧಿ - ಗುಮ್ಮಗೋಳ]
ಗೋಣ ಬಸಪ್ಪನ ಸಮಾಧಿ – ಗುಮ್ಮಗೋಳ
 
[1] ಪಿಕನಗೌಡ – ಹಮ್ಮಿಗೆ ಗೋಳ ಊರಿನ ಗೌಡ
[2] ವಾಲಿ – ಓಲೆ
[3] ದಾಲು – ಕಡಿವಾಣ
[4] ಕುತುನಿ ಕುಂಡೀ – ದಪ್ಪ ಕುಂಡಿ
[5] ಚೆಣ್ಣು – ಚೆಡ್ಡಿ
[6] ಇರದಾಳೇ – ಪದಕ
[7] ರಣಬಿಲ್ಲು – ಯುದ್ಧದ ಆಯುಧ
[8] ಆನ ಚಂಡಾಳ – ಭಿಕಾರಿ
[9] ಉಡಕ್ಕಿ – ಮಡಿಲಿಗೆ ಹೆಕ್ಕಿ ತುಂಬುವುದು
ಬಾಲ ಬಸವ ತುಮನೆಪ್ಪ ಹಾಡಿದ ಗೋಣಿ ಬಸಪ್ಪನ ಕಾವ್ಯ: ಗೋಣಿ ಬಸಪ್ಪನ ಕಾವ್ಯ: ಗ್ರಂಥಸೂಚಿ
೧. ಕಪಟರಾಳ ಕೃಷ್ಣರಾವ್, ೧೯೫೫, ಲಾಕುಳಶೈವರ ಇತಿಹಾಸ, ಪ್ರಸಾರಾಂಗ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
೨. ಕಪಟರಾಳ ಕೃಷ್ಣರಾವ್, ೧೯೭೦, ಕರ್ನಾಟಕ ಸಂಸ್ಕೃತಿ ಸಂಶೋಧನೆ, ಉಷಾ ಸಾಹಿತ್ಯ ಮಾಲೆ, ಮೈಸೂರು.
೩. ಕಲ್ಬುರ್ಗಿ ಎಂ.ಎಂ., ೧೯೭೮, ಶಾಸನಗಳಲ್ಲಿ ಶಿವಶರಣರು, ವೀರಶೈವ ಅಧ್ಯಯನ ಸಂಸ್ಥೆ, ಗದಗ.
೪. ಕಲ್ಬುರ್ಗಿ ಎಂ.ಎಂ., ಡಾ. ಸಿ.ಪಿ. ಕೃಷ್ಣಕುಮಾರ್ ಸಂ., ೧೯೯೦, ಷಟ್ಸ್ಥಲ ಶಿವಾಯಣ, ವೀರಶೈವ ಅಧ್ಯಯನ ಸಂಸ್ಥೆ, ತೋಂಟದಾರ್ಯ ಮಠ, ಗದಗ.
೫. ಕುಂ.ಬಾ.ಸ.೧೯೯೭, ಹರಪನಹಳ್ಳಿ ಪಾಳೇಗಾರರು, ಕನ್ನಡ ಸಾಹಿತ್ಯ ಪರಿಷತ್ತು, ಬೆಂಗಳೂರು.
೬. ಕೇಶವನ್ ಪ್ರಸಾದ್ ಸಂ., ೧೯೯೭, ಮಲೆಮಾದೇಶ್ವರ, ಪ್ರಾಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೭. ಗುರುಲಿಂಗ ಕಾಪಸೆ ಸಂ., ೧೯೯೯, ಮಧುರ ಚೆನ್ನರ ಲೇಖನಗಳು, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೮. ಗುರುಪಾದ ಮರಿಗುದ್ದಿ, ೧೯೯೩, ಬಸವೋತ್ತರ ಯುಗದ ವಚನ ಸಾಹಿತ್ಯ, ಶ್ರೀ ನಿಜಲಿಂಗೇಶ್ವರ ಗ್ರಂಥಮಾಲೆ, ನಿಡಸೋಸಿ.
೯. ಚಿದಾನಂದಮೂರ್ತಿ ಎಂ. ೧೯೭೯, ಕನ್ನಡ ಶಾಸನಗಳ ಸಾಂಸ್ಕೃತಿಕ ಅಧ್ಯಯನ, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು.
೧೦. ಚಿದಾನಂದಮೂರ್ತಿ ಎಂ., ೧೯೮೫, ಮಧ್ಯಕಾಲೀನ ಕನ್ನಡ ಸಾಹಿತ್ಯ ಮತ್ತು ಅಸ್ಪೃಶ್ಯತೆ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
೧೧. ಜೋಶಿ ಶಂ.ಬಾ., ೧೯೬೭, ಕರ್ನಾಟಕ ಸಂಸ್ಕೃತಿಯ ಪೂರ್ವಪೀಠಿಕೆ ಭಾಗ ೧ ಮತ್ತು ೨, ಸಮಾಜ ಬುಕ್‌ ಡಿಪೋ, ಧಾರವಾಡ.
೧೨. ನಾಗರಾಜ ಡಿ.ಆರ್., ೧೯೯೯, ಅಲ್ಲಮಪ್ರಭು ಮತ್ತು ಶೈವ ಪ್ರತಿಭೆ, ಅಕ್ಷರ ಪ್ರಕಾಶನ, ಹೆಗ್ಗೋಡು, ಸಾಗರ.
೧೩. ಪಡಶೆಟ್ಟಿ ಎಂ.ಎಂ., ೧೯೯೨, ತಿಂಥಿಣಿ ಮೋನಪ್ಪಯ್ಯ ಒಂದು ಅಧ್ಯಯನ, ವೀರಶೈವ ಅಧ್ಯಯನ ಸಂಸ್ಥೆ, ಗದಗ.
೧೪. ಪರಮಶಿವಯ್ಯ ಜೀ.ಶಂ., ೧೯೭೯, ದಕ್ಷಿಣ ಕರ್ನಾಟಕದ ಜನಪದ ಕಾವ್ಯ ಪ್ರಕಾರಗಳು, ಪ್ರಸಾರಾಂಗ, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು.
೧೫. ಪೂಜಾರ್ ವಿ.ಜಿ., ೧೯೯೧, ವೀರಶೈವ ಸಾಹಿತ್ಯದಲ್ಲಿ ಪವಾಡ ಕತೆಗಳು, ಪುಸ್ತಕ ಅಕಾಡೆಮಿ, ಗುಲಬರ್ಗಾ.
೧೬. ಬಸವರಾಜು ಎಲ್.ಸಂ., ೧೯೬೩, ಶಿವದಾಸ ಗೀತಾಂಜಲಿ, ಜಗದ್ಗುರು ಶ್ರೀ ಶಿವರಾತ್ರೀಶ್ವರ ಗ್ರಂಥಮಾಲೆ, ಮೈಸೂರು.
೧೭. ಬಸವಲಿಂಗ ಸೊಪ್ಪಿಮಠ, ೧೯೯೫, ಕೊಡೆಕಲ್ ಬಸವಣ್ಣ ಒಂದು ಅಧ್ಯಯನ, ಕೊಡೇಕಲ್ ಬಸವಣ್ಣ ಅಧ್ಯಯನ ಸಂಸ್ಥೆ, ಕೊಡೇಕಲ್.
೧೮. ಭೂಸನೂರು ಮಠ ಸಂ.ಶಿ.ಸಂ., ೧೯೫೦, ಸಿದ್ದನಂಜೇಶ ಕವಿಯ ಗುರುರಾಜ ಚಾರಿತ್ರ, ಮುರುಘಾಮಠ, ಧಾರವಾಡ.
೧೯. ಭೂಸನೂರು ಮಠ ಸಂ.ಶಿ.ಸಂ., ೧೯೮೮, ವಿಜಯ ಕಲ್ಯಾಣ ಕೊಟ್ಟೂರುಸ್ವಾಮಿ ಮಠ, ಹಂಪಿ.
೨೦. ಬೋರಲಿಂಗಯ್ಯ ಹಿ.ಚಿ.ಸಂ., ೧೯೯೭, ಮಂಟೇಸ್ವಾಮಿ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೨೧. ಮಹದೇವ ಶಂಕನಪುರ, ೨೦೦೨, ಮಂಟೇಸ್ವಾಮಿ ಮೂಮೆಂಟ್ ಚಿಕ್ಕಲೂರು ಜಾತ್ರೆ, ಡಿ.ಎಂ.ಎಸ್.ಆರ್. ಸಂಸ್ಥೆ, ಕೊಳ್ಳೆಗಾಲ.
೨೨. ರಹಮತ್ ತರೀಕೆರೆ, ೨೦೦೧, ಕರ್ನಾಟಕ ಸೂಫಿಗಳು ದ್ವಿತೀಯ ಮುದ್ರಣ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೨೩. ಲಿಂಗಾಯತ ವಿದ್ಯಾಸಂಸ್ಥೆ ಸಂ., ೧೯೩೪, ವಿರೂಪಾಕ್ಷ ಪಂಡಿತ ಚೆನ್ನಬಸವ ಪುರಾಣ, ಬೆಳಗಾವಿ.
೨೪. ವೆಂಕಟೇಶ್ ಇಂದ್ವಾಡಿ, ೧೯೯೯, ಮಂಟೇಸ್ವಾಮಿ ಪರಂಪರೆ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೨೫. ವೆಂಕಟೇಶ್ ಇಂದ್ವಾಡಿ, ಸಂ., ೧೯೯೬, ಧರೆಗೆ ದೊಡ್ಡವರ ಕಥೆ, ವಿಶ್ವಾಲಯ ಪ್ರಕಾಶನ, ಬೆಂಗಳೂರು.
೨೬. ಶಿವಾನಂದ ವಿರಕ್ತಮಠ, ೧೯೭೮, ಪ್ರೌಢದೇವರಾಯನ ಕಾಲದ ಕನ್ನಡ ಸಾಹಿತ್ಯ, ಪ್ರಸಾರಾಂಗ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
೨೭. ಷಡಕ್ಷರಯ್ಯ ಆರ್.ಎಂ., ೨೨೦೩, ಉಜ್ಜಯಿನಿ ಸದ್ಧರ್ಮ ಪೀಠದ ಸಾಂಸ್ಕೃತಿಕ ಅಧ್ಯಯನ, ಜ್ಞಾನಗುರು ವಿದ್ಯಾಪೀಠ, ಉಜ್ಜಿನಿ.
೨೮. ಸಣ್ಣಯ್ಯ ಬಿ.ಎಸ್., ಸಂ., ೧೯೭೦, ಕೋಲಶಾಂತಯ್ಯ ಮತ್ತು ಮಧುವಯ್ಯಗಳ ವಚನಗಳು, ಕನ್ನಡ ಅಧ್ಯಯನ ಸಂಸ್ಥೆ, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು.
೨೯. ಸವುಕಾರ ಎಸ್. ಕಾಂಬಳೆ, ೨೦೦೩, ಲಿಂಗಾಯತ ಅಸ್ಪೃಶ್ಯರು ಒಂದು ಅಧ್ಯಯನ, ವೀರಶೈವ ಅಧ್ಯಯನ ಸಂಸ್ಥೆ, ಗದಗ.
೩೦. ಸಿದ್ದಯ್ಯ ಪುರಾಣಿಕ, ೧೯೬೪, ಶರಣಚರಿತಾಮೃತ, ಸಂಸ್ಥಾನದ ವಯಸ್ಕರ ಶಿಕ್ಷಣ ಸಮಿತಿ, ಮೈಸೂರು.
೩೧. ಹಿರೇಮಠ ಎಸ್. ಎಸ್. ೧೯೯೭, ಪಂಚಗಣಾಧೀಶ್ವರರು ಒಂದು ಅವಲೋಕನ, ಶ್ರೀ ಸಿದ್ಧವೀರ ಶಿವಾಚಾರ್ಯ ಜ್ಞಾನ ಪ್ರಕಾಶನ ಪುರ, ಬಳ್ಳಾರಿ ಜಿ.
೩೨. ಹಿರೇಮಠ ಎಸ್. ಎಸ್. ೨೦೦೩, ಪಾಶುಪತ ದರ್ಶನ, ಸಮತ ಪ್ರಕಾಶನ, ಹರಪನಹಳ್ಳಿ.
೩೩. ಹಿರೇಮಠ ಎಸ್. ಎಸ್. ೨೦೦೩, ಸಂಖ್ಯಾದರ್ಶನ, ಸಮತ ಪ್ರಕಾಶನ, ಹರಪನಹಳ್ಳಿ.
೩೪. ಹಿರೇಮಲ್ಲೂರ್ ಈಶ್ವರನ್, ೧೯೯೭, ಬಸವಣ್ಣ ಹಾಗೂ ಲಿಂಗಾಯತ ಧರ್ಮ, ಪ್ರಿಯದರ್ಶಿನಿ ಪ್ರಕಾಶನ, ಬೆಂಗಳೂರು.
೩೫. ಹಿರೇಮಠ ಆರ್. ಸಿ. ಸಂ., ೧೯೮೩ ಷಟ್ ಸ್ಥಲ ಜ್ಞಾನಸಾರಾಮೃತ ವೀರಶೈವ ಅಧ್ಯಯನ ಸಂಸ್ಥೆ, ಜಗದ್ಗುರು ತೋಂಟದಾರ್ಯ ಸಂಸ್ಥಾನ ಮಠ, ಗದಗ.
೩೬. ಹಿರೇಮಠ ಆರ್. ಸಿ. ಸಂ., ೨೦೦೧, ಬಸವಲಿಂಗ ಕವಿ ವಿರಚಿತ ಕೊಟ್ಟೂರು ಬಸವೇಶ್ವರ ಚಾರಿತ್ರ್ಯ (ದ್ವಿತೀಯ ಮುದ್ರಣ) ಕೊಟ್ಟೂರು.

